
PROLOGO

El Nuevo Testamento forma parte de las Sagradas Escrituras, mejor
conocidas como la Biblia. Consta de veintisiete libros distintos, cada uno
de los cuales es proveedor de ricas bendiciones al que lo lee. Fue escrito
originalmente en el idioma griego, pero a través de casi dos mil afios se ha
traducido en mas de mil cuatrocientos idiomas. En la actualidad, millones
de personas de miles de pueblos pueden leerlo en su propio idioma.

El vocabulario y la gramética del idioma tének son muy distintos
a los del griego, y también a los del espafiol; sin embargo, el tének posee
abundantes formas gramaticales y retéricas que pueden expresar a fondo el
significado del griego original.

Aclaraciones sobre la escritura tének

Para la escritura en la lengua tének, se usan las mismas letras que
se usan en el espaiiol, con las que, ademés, se forman varios digrafos que
no existen en el espafiol. También se usan consonantes glotalizadas y el
corte de voz o pausa (cierre glotal) indicado por el saltillo: .

En tének tenemos dos clases de vocales: una normal y una
prolongada. La vocal prolongada se pronuncia con un poquito més de
tiempo que la normal y la escribimos con acento. Es muy importante
pronunciar la prolongacién de una vocal, porque de lo contrario, cambia
completamente el sentido de la palabra. A continuacién damos algunos
ejemplos para los nuevos lectores.

Contraste entre una vocal normal y una prolongada.
chabal nixtamal pulek  abuelo pil luciérnaga
chabal tierra pulek  grande pil en otra parte

Contraste entre palabras con consonantes normales y glotalizadas.
taka' palpar cha'aw  golpear

t’aka' lavar ch’a'aw masticar

El saltillo puede presentarse en cualquier parte de la palabra, menos al

principio.
kwita’ gallina ka pa'ba' bjjalo
mu'kan  se despedazé  chi'chim mosquito
pik’o’ perro mixtu'  gato

Muy a menudo el saltillo se presenta entre dos vocales.
to'ol pez ba'im  tuza xa'al vomitar
xi'il cabello t'u'udh tamal che'el moler

Algunas veces el saltillo se presenta delante de una consonante.

chiw’ chayote way' mazorca
anchan' asi pay'lém suegro
al'ib nuera yaw'lach enfermedad

En tének también tenemos consonantes glotalizadas tales
como: ch’, k', K'w, t’, y ts’;

k’ale se fue k’wita'  despeinar
kale salié kwita' gallina
tek’at arriba ts’itsab  peine
tek’at cocido tsikadh quemado

An alwa' t’ilab xin dhutsadm na

Mateo

Nin weje' pakéliltsik na Jesukristo
(Lk. 3:23-38)

Jeché' ja'ich nin bij nin weje'

pakéliltsik na Jesukristo, xu
kidhtalab k’al na Dabid ani na
Abraham.

2Na Abraham in ké'oy in

chakamil xin bij ta Isdk. Na Isdk in
ké'oy in chakamil xin bij ta Jakob.
Na Jakob in ké'oy in chakamiltsik
ani jan ti éb in bij ta Juda. 3Nin
tata' na Fares ani na Sara ja'ich na
Judé ani nin néna' ja'ich na Tamar.
Na Fares in ké'oy in chakamil xin
bij ta Esrom ani na Esrom in ké'oy
in chakamil xin bij ta Aram. 4Na
Aram in ké'oy in chakdmil xin bij
ta Aminadab, na Aminadab in ké'oy
in chakdmil xin bij ta Nas6n ani na
N4asén in ké'oy in chakdmil xin bij
ta Salmén. ®Nin téta' na Bés ja'ich
na Salmén ani nin néna' ja'ich na
Réb. Nin tata' na Obed ja'ich na
Bés ani nin nana' ja'ich na Rut. Na
Obed in ké'oy in chakdmil xin bij ta
Isai. 8Na Isaf in ké'oy in chakdmil
xin bij ta Dabid ani jeché' na Dabid
ja'ich na k’'wajay ti pulek tak’ix.
An pulek tak’ix Dabid k’al nin

1

tomtalwi'ik na Urfas in ké'oytsik in
chakémil xin bij ta Salomén.

7Na Salomoén in ké'oy in chakdmil
xin bij ta Roboam, na Roboam in
ké'oy in chakdmil xin bij ta Abias
ani na Abias in ké'oy in chakédmil
xin bij ta Asa. 8Na Asa in ké'oy
in chakdmil xin bij ta Josafat, na
Josafat in ké'oy in chakdmil xin
bij ta Joram ani na Joram in ké'oy
in chakamil xin bij ta Usias. °Na
Usias in ké'oy in chakamil xin bij
ta Jotam, na Jotam in ké'oy in
chakémil xin bij ta Akas ani na
Akas in ké'oy in chakdmil xin bij
ta Esekias. 19Na Esekias in ké'oy
in chakamil xin bij ta Manasés, na
Manasés in ké'oy in chakémil xin
bij ta Amén ani na Amén in ké'oy
in chakamil xin bij ta Josias. 1"Na
Josias in ké'oy in chakédmiltsik ani
jan ti éb ja'ich na Jekonias. Jeché'
tdmun tam ti an israelitatsik jund ti
wik’nél ban chabdl xi Babilonia.

12M4s tayil, tam ti timnékich
jeché', na Jekonias in ké'oy in
chaké&mil xin bij ta Salatiel ani na
Salatiel in ké'oy in chakamil xin
bij ta Sorobabel. 1¥Na Sorobabel in
ké'oy in chakdmil xin bij ta Abiud,

MATEO 1, 2

na Abiud in ké'oy in chakémil xin
bij ta Eliakim ani na Eliakim in
ké'oy in chakdmil xin bij ta Asor.
14Na Asor in ké'oy in chakdmil
xin bij ta Sadok, na Sadok in ké'oy
in chakamil xin bij ta Akim ani
na Akim in ké'oy in chaké&mil xin
bij ta Eliud. 15Na Eliud in ké'oy
in chaké&mil xin bij ta Eleasar, na
Eleasar in ké'oy in chaké&mil xin
bij ta Matén ani na Matan in ké'oy
in chakamil xin bij ta Jakob. 1Na
Jakob in ké'oy in chakamil xin bij
ta José. Jeché' na José, ja'ich nin
tomkil na Maria ani ba jeché' na
Maria, taja' ti wa'chin na Jests xu
bijyéb ti Kristo.

17Wa'chin lajuché' i kidhtalabtsik,
tujey ba na Abraham asta ba na
Dabid. Lajuché' jeye i kidhtalabtsik
wa'chin xi tujey ba na Dabid
asta tam ti an israelitatsik jina
Babilonia ti wik’nél. Ani lajuché'
jeye i kidhtalabtsik wa'chin xi
tujey tam ti an israelitatsik jina
Babilonia ti wik’nél asta ti wa'chin
ti chakam na Kristo.

Xan ti wa'chin ti chakam na
Jesukristo
(Lk. 2:1-7)
18Enché' ti wa'chin ti chakam
na Jesukristo: Na Maria, nin nana',
k’'wajat konodh abal ka tomkin k’al
na José ani tam ti yabél k’'wajattsik
junax, jilk’on ké'odh na Maria
k’al tin chép an T’okat Ejattaléb.
19Na José, nin tomkil na Maria,
ja'ich jun i lujat inik, por yab in
le'na' kin xalk’a' max anchan' ti
k’'wajat na Maria, tokot in le'na' kin
jila' chinatk’i. 20Lejat k’'wajat in
chalpayal jeché', in chu'u ba watsib

2

jun in t'okat abatwadlejil an Ok’6x14b
ani utsan k’al enché"

—José, xi kidhtalab k’al na Dabid,
ka bach’'u na Maria ta tomtal ani
yab ki k’'wajay ta chalpax, pos an
chakam xi ne'ech kin wa'chiy, k’al
an T’okat Ejattal4b tu dhabal4b.
21Na Marfa ne'ech kin wa'chiy jun i
chakam ani ne'ech ka bijiy ta Jests.
Anchan' ti ne'ech ka bijyat abal
ne'ech kin lo'o an atiklabtsik k’al an
walastal4b xin ko'oltsik.

22Fjtal jeché' tAmun abal ka t’ajan

xan tin uldmal an Ok’6x14b enché'
k’al nin t’iltsixil:

23 An tsidhan ne'ech ka jilk’on
ké'odh ani ne'ech kin
wa'chiy jun i chakam.

Jeché' an chakam ne'ech ka
bijyat Emanuel.

An bijlab Emanuel in 1é' kin ulu: Na
Dios k’'wajat k’al wawad'.

24Tam ti na José ejech, anchan'
tin t’aja' xan ti utsan k’al nin t’okat
abatwdlejil an Ok’6x14b ani yab in
jila' na Maria. 25Por yab junkun k’al
na Maria asta tam ti na Marfa in
ké'oy an chakam ani in k’'wajbantsi
tin bij Jesus.

Alna an chakam k’al an
chalpadh iniktsik

Na Jests wa'chin ban bitsow

xin bij Belén xu tak’nal ban
chabal xi Judea, tam ti na Erodes
k’'wajat ti pulek tak’ix ba jachan' an
chabdl. Tam ti jachan' i k’ij, ulich
ban bitsow Jerusalén chab 6x i
chalpadh iniktsik xi t4l in lujtal xon
tu kalel na K’its4 2ani konoxintsik
enché"

—¢&J6n' ti k'wajat nin pulek

tak’ixal an judiotsik xi wa'chin ti

3

chakam? Pos i chu'timal nin 6til in
lujtal xon tu kalel na k’itsa ani u
tsi'nek teché' abal ki k’ak’na'.

3Tam tin cho'6bna' jeché' an
pulek tak’ix Erodes, jilk’on t’ajat ti
chalpax ani ejtal jeye an atiklabtsik
xi Jerusalén. 4Kanyattsik tAm
k’al an pulek tak’ix ejtal an ok’lek
pale'tsik ani an ok’tsixtsik xin
wilél nin tak’ixtal na Dios xin
jilAm dhutsadh na Moisés ani in
konoytsik jén' ti ne'ech ka wa'chin
ti chakam an Kristo. 5Jaja'tsik
ték’on enché"

—Ban bitsow xin bij Belén xu
tak’nal ban chabal xi Judea; pos an
t’iltsix enché' tin jildmal dhutsadh:

6 Maske Belén ja'ich jun i chakam

bitsow xi k’'wajat ban chabél
xi Judea,

pulek ti k’'wajat,

kom taja' ti ne'ech ka wa'chin
jun i ok’lek,

xi ne'ech kin beletna' an
atiklabtsik xi Israel.

"Na Erodes in kaniy tdm chinatk’i
an chalpadh iniktsik ani in konoy
xowKk’i jun bél ti xalk’anék na
6t. 81In aba'tsik tdm Belén ani in
utsa'tsik enché":

—Ki k’aletsik taja' ani ka al'imay i
tsubaxtaldb k’al tin kwenta jachan'
an chakam. Tam ka ela'tsik an
chakam, ti kin 6ltsi abal kin k’ale
neye ku k’ak’na'.

9Tam ti ok’on ti usnaltsik jeché'
k’al an pulek tak’ix, k’aléchtsik
tdm. Na 6t xin chu'imaltsik in
lujtal xon tu kalel na K’its4, ta' ti
ne'ech ok’ox ani tam tin bajaw xon
ti K'wajat an chakam, kubey. 19Tam
ti an chalpadh iniktsik in chu'u
kubey na 6t, kulbétsik t’ajat. "' Tam

MATEO 2

ti ochichtsik ban ata, in chu'u

an chakam junax k’al na Maria.
Jeché' na Maria ja'ich nin néna'
an chakam. An chalpadh iniktsik
tudhlan tdm ani in k’ak’na' an
chakam. In japiy tdm an balixtalab
xin tsi'dhdltsik ani in ch’ejwaliy

ti oro, ti ikob ani ti mirra. 12Por
o6ltsintsik k’al jun i watsib ke yab
yejat ka witsiytsik xon ti k’'wajat
na Erodes, jaxtam ti witsiytsik bin
chabalil, pil bél.

Ajlachtsik abal Ejipto
13Tayil, tam ti K’alnekich an
chalpadh iniktsik, na José in
chu'u ba jun i watsib jun in t’okat
abatwdlejil an Ok’6x1ab ani utsan
k’al enché"

—Ki ch’akay ani ki 4jlach abal
Ejipto. Ka jina' an chakam junax
k’al nin néna' ani ki k’'wajay taja'
asta tam nand' tu utsa' ki witsiy.
Pos na Erodes ne'ech kin aliy an
chakam abal kin chemdha'.

14Tam ti na José ejech, jachan' an
akal 4jlach abal Ejipto. In jina' an
chakam junax K’al nin nana'. 15Taja'
ti k’'wajaytsik asta ti chemech na
Erodes. Jeché' tAmun abal ka t’ajan
xan tin uldmal enché' an Ok’6x14b
k’al nin t’iltsixil: “U utsa' ka k’ale
Ejipto nu Chak&mil.”

Na Erodes in abna' ka
chemdha i chakamtsik

16Tam ti na Erodes in chu'u abal
k’ambiyat k’al an chalpadh iniktsik,
chakuy t’ajat ani in abna' ka chemdhé
ejtal an ts’itsik kwitdl xi it ti wa'chinék
asta xin ko'olich chabtsik i tamub. In
abna' ka chemdh4 an ts’itsik kwitél
xu k’'wajil Belén ani xu k’'wajiltsik

MATEO 2, 3

taja' k’'unat. Jeché' in t’aja' anchan'
kom in ko'olich k’'unat chab i tamub
ti wat’enek an chalpadh iniktsik.
17 Anchan' ti tdmun jelt xan tin jildmal
dhutsadh enché' an t’iltsix Jeremias:
18 Ach’atmé ban bitsow Ramé
i mimlabtsik ti uk’nal ani ti
t’e'pinal;
ja'ich nin at kidhtaltsik na Rakel
xi k’wajat in uk’intsal nin
chakamiltsik
ani yab in le'na'tsik ka
K’ijidhmédhéa, kom
chemdhantsidh tin
chakamiltsik.
19Por tam ti chemnekich na Erodes,
taja' Ejipto, na José in chu'u ba jun
i watsib jun in t'okat abatwalejil an
OKk’6xl&b ani utsan k’al enché":
20__Kj ch’akay ani ki k’ale
ban chabdl xi Israel. Ka jina' an
chakam junax k’al nin nana' abal
chemnekichtsik xin 1é'wi'ik kin
chemdha' an chakam.
21Ch’akay tdm na José ani in jiina'
an chakam k’4l nin n4na' ban chabél
xi Israel. 22Por tam ti na José in ach’a'
abal na Arkelao ja'ich na k'wajat ti
tak’ix Judea in kuxyal nin téta' Erodes,
jik’ey ani yab in le'na' ka k’ale taja'.
Ani kom 6ltsinékich k’al jun i watsib
xon ti yejat ka K’ale, k’ale ban chabal
xi Galilea. 22Tam ti ulich taja', K’ale
ti k’'wajil ban bitsow xin bij Nasaret.
Jeché' timun anchan' abal ka t’4jan
xan tin ulimal an t’iltsixtsik, ke na
Jests ne'ech ka bijyat ti nasareno.

Na Juan xu pujax u t’iltsix ban
chabal xon ti yab k’wajtsidh
(Mr. 1:1-8; Lk. 3:1-9, 15-17; Jn. 1:19-28)
Tam ti jachan' i K’ij na Juan

xu pyjax ulich Judea ban

chabél xon ti yab k’'wajtsidh. Tujey
ti tiltsix 2ani in ulal enché'

—Ka jila'ichtsik ta walablom, pos
exomich ti k’'unel xowk’i ne'chich ti
tak’ix na Dios.

3Jeché' na Juan ja'ich an inik xin
t'ildmal an t’iltsix Isafas tam tin ulu
enché"

Ach’at in kdwintal jun xita' ban
chabdl xon ti yab k’'wajtsidh
ani xu kaw, in ulal kawidh
enché"

“iKa t’ojojontsichtsik tin bélil an
Ajatiklab;

ka juna'ichtsik jun i xe'chintaldb
alwa'; abal anchan', ki
k’'wajachtsik t’ojojodh tam
ka tsich an Ajatiklab!”

4Na Juan u xeketlinal kK’al i
xeketlab xi t’ajadh Kk’al nin xi'il
an ko'nél xu bijydb kameyo ani
in wik’al nin tsukul k’al i 6t’. Nin
k’apwdl, ja'ich an pich’ich’ ani an
alte' chi'ik. 5Y4n i atiklabtsik xi
Jerusalén, ejtaltsik xu k’wajiltsik
ban chabdl xi Judea ani ejtal xu
k’'wajiltsik k’'unat ban walja' Jordén,
u uleltsik abal kin ach’a' xowa' in
ulal na Juan. 8Tam kin 6lna'ichtsik
nin walab, u pujyabtsik k’al na Juan
ban walja' Jordan.

7Por tam ti na Juan in chu'u ke
véan i fariseotsik ani i saduseotsik u
ulel abal ka pujyat, utsantsik enché'
k’al na Juan:

—iTatd'tsik a junwal jelti an chan!
éJita' ti ok’tsdmaltsik ka chink’ontsi
an k’ak’adh yajtsiktalab xi exomich
ti K'unel? 8Ki k'wajachtsik alwa'
abal ka xalk’an ke tsubax lejtal ta
jila'ichtsik ta walablom. 9Yab ka
chalpaytsik ke i alwa' inik tin tamét
na Dios abalk’i i kidhtalédbtsik k’al

5

na Abraham; pos tu utsaltsik ke
asta ba jeché' an t’'ujubtsik na Dios
ne'ech kin ejto kin wa'chindha' in
kidhtaltsik a Abraham. 19 Anchan'
jelt xan ti jun i inik in kwajlal jun

i te' xi yab xata' ti alwa' ani in
tsikal, anchan' jeye ti ne'ech kin
t’aja' na Dios k’unat i K’jj k’al an
atiklébtsik xi Jajé' kin chu'u ke yab
alwa' inik. ""Nané' tu pujyaltsik k’al
ija'jelti jun i ex6l abal a jila'ichtsik
ta walablom; por xi ta' tal tayil,
ne'ech ti ki pujaytsik k’al an T’okat
Ejattalab ani k’al i k’amal. Jaj&' mas
in ko'ol i awiltalab ke nand', nana'
nibal ela' in tomndal ku téntsi tin
pajab. '2Anchan' xan ti jun i inik in
jutsyal an trigo abal kin ta'pa' ban
wilte' ani in tsiktsal an tin jokom,
anchan' jeye ti ne'ech ka t’ajtsin

an atiklabtsik k’al xi ta' tal tayil.
Ne'ech kin jina' walk’i' xi Jaja' in
dhabal ani ne'ech kin pet’na' xi yab
Jajé' in dhabal ban k’amal xi yab
jayk’i u tepel.

Tam ti pujan na Jests
(Mr. 1:9-11; Lk. 3:21-22)
13Ulich tdm na Jests ban walja'
Jordan xon ti k’'wajat na Juan abal
ka pujyat, na Jesus tal Galilea.
14Yabwi'ik u le'nab ka pujyat na
Jests k’al na Juan, tokot u usnal
enché"

—Nand' nin tomn4l kin pujyat
k’al Tatd', ani ¢Tatd' a 1é' tu pujay
nand'?

15por utsan enché' k’al na Jests:

—Xo' ka t’aja'ich anchan'; pos
yejat ki t’aja' ejtal xowa' in 1é' na
Dios.

In tok’6ch tdm na Juan. '®Tam
ti pujadhich na Jests, kale ban

MATEO 3, 4

ja'. TAmk’i jachan', jak’pin an
walk’i' ani in chu'u na Jests nin
T’okat Ejattal na Dios ti pa'il jelti
jun i kuku' ani buxkan tin éb Jaja'.
17 Ach’atmé tdm jun i kdwintaléb
walk’i', xu kaw in ulu enché":

—Jeché' ja'ich nu Chakédmil xu
k’anidhél t’ajat ani in kulbél t’ajat
k’al Jaja".

Taktamiyat na Jests k’al an lej at’ax
(Mr. 1:12-13; Lk. 4:1-13)
Jiné tdm na Jesas k’al an
T’okat Ejattaldb ban chabal
xon ti yab k’'wajtsidh abal ka
taktamiyat k’al an lej at’ax.
2Taja' ti K'wajay yab u kK’apul chab
inik a kK’itsa ani chab inik i akal ani
tayil, kK’a'ay. 3Utey tdm an lej at’ax
ba na Jesus abal kin taktamiy ani
in utsa' enché"

—Max tsubax lejtal i Chakdmlab
k’al a Dios, ka utsa' jachan' an
t'ujubtsik ka wenk’on ti k’apnél.

4T6k’oyat enché' k’al na Jests:

—An T’okat Dhuslab in ulal
enché': “Yab tokotk’i k’al i k’apnél ti
ejat an inik, ejat jeye Kk’al ejtal xowa'
na Dios in ulal.”

5JGna tdm na Jests Kk’al an lej
at’ax ban t’okat bitsow Jerusalén,
k’adhbd bin éb an pulek até xon tu
k’ak’ndb na Dios ani utsan enché":

—Max tsubax lejtal i Chakdmlab
k’al a Dios, ka pet’na' tabd' abal
cha'at; pos an T’okat Dhuslab in
ulal enché":

Na Dios ne'ech kin aba' nin
t’'okat abatwélejiltsik abal ti
ki beletna'.

Ne'ech ti ki bach’u

abal yab ka cha'aw na akan k’al
ni jun i t'ujub.

MATEO 4

"T6K’oyat enché' k’al na Jests:

—In ulal jeye enché' an T’okat
Dhuslab: “Yab ka taktamiy an
Ok’6x14ab na Diosil.”

8Juné tdm juni K’al an lej at’ax
ba jun i t’ek’at ch’én, xalk’antsat
ejtal an ti pakdha' bitsow xi teché'
ti k’ay'la xi k’'wajat tak’nél k’al an
pakdha' tak’ix ani nin pubil jachan'
an pakdha' bitsow %ani utsan
enché'

—Ne'ech tu pidha' ejtal jeché!,
max ki tudhlan abal ti kin k’ak’na'.

10Utsan tdm enché' k’al na Jests:

—Lej at’ax, ki k’aléch, pos an
T’okat Dhuslab in ulal enché": “Ka
k’ak’na' an Ok’6x14b na Diosil ani
Jaja'k’i ka t'6jontsal.”

M Jilanich tdm na Jests k’al an lej
at’ax ani ulich i t'okat abatwéletsik
abal ka t’6jontsat k’al na Jesus.

Na Jests in tujich Galilea nin
t'ojlabil
(Mr. 1:14-15; Lk. 4:14-15)
12Tam ti na Jests in ach’a' abal na
Juan balidh ban wik’axte', witsiy ban
chabal xi Galilea. '3Por yab k’'wajay
Nasaret, k’ale ti k’'wajil Kapernadm,
jun i bitsow xi k’'wajat bin wél i pujal,
ban chabdl xon ti k’'wajinektsik na
Sabulén ani na Neftali. 14Jeché'
tdmun abal ka t’4jan xan tin jildmal
dhutsadh an t’iltsix Isaias enché':
15 Chabal xon ti k’'wajinektsik na
Sabulén ani na Neftali,

xi k’wajat in lujtal ban pujal, in
lujtal xon tu kalel na k’itsa
k’al an walja' Jordén,

Galilea, xon tu k'wajil xi yabtsik
u judio.

16 An atiklabtsik xi k’wajat jelti
max ban jik’'waxtal4b,

in chu'utsik jun i pulek
tajaxtalab
ani an atiklabtsik xi k’'wajat jelti
max in k’'unk’amich t’ajat
an chemla,
tajbayattsik k’al jun i tajaxtaléb.
17 Asta tam ti tdm ti tujey na Jesus
ti t'iltsix ani in ulal enché"
—Ka jila'ichtsik ta walablom, pos
exomich ti k'unel xowk’i ne'chich ti
tak’ix na Dios.

Na Jests in kaniy abal ti ex6bal ché'
i jixom to'oltsik
(Mr. 1:16-20; Lk. 5:1-11)

18Tam ti na Jests ne'ech ti belal
waltsik an pujal xi Galilea, in chu'u
chab i iniktsik xin kidhabK'itsik; jin
ja'ich na Simén, xi bijyat jeye ta Pedro
ani na jan a Andrés. Jeché' an iniktsik,
k’'wajat in pet’'ndl nin jixab an to'ol
ban pujal, kom jaja'tsik u jixom to'ol.
19Utsantsik tdm enché' k’al na Jesus:

—Ti kin wéwna'tsik ani ne'ech tu

ok’tsitsik xan ti ne'ech ka aliy an
atiklabtsik xi ne'ech ti kin bela'.

20T4mK’i jachan' tin jila'tsik nin
jixab an to'ol ani K’aletsik k’al na Jests.

21M4s asta tuwa' wé' ani', na Jesis
in chu'u juni chéb i iniktsik xi anil
jeye in kidhabk’itsik. Jeché'tsik
ja'ich na Jakobo ani na Juan, xu
chakamléabtsik k’al na Sebedeo xi
k’'wajattsik ba jun i tan k’al nin tata'
ti lejkix tin jix4b an to'ol. Kanyattsik
K’al na Jests 22ani tdmK’i jachan' tin
jila'tsik an tan. In jila'tsik jeye nin tata'
ani in wéwna'tsik na Jests.

Na Jestis in ok’tsal yan i atiklabtsik
(Lk. 6:17-19)
23Na Jesus xe'ech in lonyal putal
an chabdl xi Galilea ani u kubél

ti ok’tsix ban bitsowtsik ban até
xon tu t’ajnal an junkuntal4b.

In t’il&] an alwa' t’ilab Kk’al tin
kwenta xan tu tak’ix na Dios

ani in jeldhdl an atiklabtsik

k’al xowa'kichk’i i yaw'lach.
24Cho'6bna xant’éy in t’ajal na
Jests k’al ejtal an atiklabtsik xu
k’'wajil ban chabdl xi Siria ani
tsi'dhantsat ejtal xi k’'wajattsik
k’al i yajtsiktalab, xu ya'ultsik,
xin ko'oltsik i ch’'uk’uxtalab, xi
k’'wajattsik ochadh k’al i at’ax
ejattalabtsik, xu wipipiltsik ani xi
yabtsik in ejtowal ka yoyon. Ani
jeldhétsik k’al na Jests. 25K’al yan
i atiklabtsik ti wéwna na Jests,
wéwnd k’al xu k'wajiltsik Galilea,
k’al xu k’'wajiltsik ban bitsowtsik
xi Dekapolis, xi Jerusalén, k’al xu
k’'wajiltsik ban chabél xi Judea
ani k’al xu k’'wajiltsik jeye in lujtal
xon tu kalel na k’itsa k’al an walja'
Jordan.

An ok’tsixtalab xin pidhna'
na Jests ban ch’én

Tam ti na Jests in chu'u

ejtal an atiklabtsik, k’adhiy
ba ch’én ani buxkan. Junkun tdm
nin exdbaliltsik malilil xon ti Jaja'
k’'wajat 2ani tujey ti ok’tsinaltsik
enché' k’al na Jests:

Xita' tsubax lejtal k’wajattsik k’ijidh
(Lk. 6:20-23)
3__K’ijidh abal xin chalpayaltsik
ke in yéntsal na Dios, pos ne'ech ka
k’'wajaytsik tak’nél k’al na Dios.
4’K’ijidh abal xu uk’naltsik, pos
ne'ech ka kK’ijidhmédhatsik k’al na
Dios.

MATEO 4, 5

5’K’ijidh abal xin cha'kéltsik
tinbd', pos ne'ech kin bach’utsik
an chabdl xi usnéktsik ne'ech ka
pidhan k’al na Dios.

6’K’ijidh abal xita' xin le'néltsik
kin t’aja' xowa' lujat, pos ne'ech ka
tolmiyattsik k’al na Dios abal kin
t’aja'.

’K’ijidh abal xita' xin
yajnantsaltsik nin at kidhtal, pos
ne'ech jeye ka yajnantsattsik k’al na
Dios.

8’K’ijidh abal xita' xin ko'oltsik
t’okat nin ejattal, pos ne'echtsik kin
chu'u na Dios.

9’K’ijidh abal xita' xin ayaltsik an
K’ijidhtalab, pos ne'ech ka bijyattsik
ti chakdmléb k’al na Dios.

10°K’jjidh abal xita' xu at’naltsik
k’al tin kwenta abal in t’ajaltsik
xowa' lujat, pos ne'ech ka
k’'wajaytsik tak’nél k’al na Dios.

1 K’ijidh abal taté'tsik, tam
ki odhbijyattsik, ki at’antsik ani
ki utsantsik xowa'kich xi yab
alwa' maske yab tsubax k’al
Nand'k’i tu kwenta. 12Ki kulbé
ani ki K’ijidhmétsik abal ne'ech
ka bach’utsik jun i ch’ejwalixtaldb
pulek td' walk’i', pos anchan' jeye ti
t’ajtsinék an t'iltsixtsik xi k’'wajinek
més ok’ox ke tatd'tsik.

An belomtsik k’wajat jelti an at’em
ani an tajaxtalab
(Mr. 9:50; Lk. 14:34-35)

13 Tat4'tsik ni k’wajat jelti an
at’em abal an atiklabtsik. Max an
at’em ka xaw'mé, éjant’6 ti ne'ech
ka éynd? Yabich xata' ti alwa', tokot
abal ka wak’la ani ka k’dAch’ik’na
k’al an atiklabtsik.

14 Tata'tsik ni k'wajat jelti an
tajaxtalab abal an atiklabtsik. Jun
i bitsow xi k’'wajat ba ch’én, yab
ne'ech kin ejto ka chink’on. %Yab
u let’k’oyéb jun i tajbaxtalab abal
ka paxk’iyat k’al jun i kajén, u
let’k’oyab abal ka k’'wajba t’ek’at
abal kin tajbay ejtal xi k’'wajattsik
ban até. 18 Anchan' xan tu tajbax
an tajbaxtalab, anchan' teye ti ka
xalk’a' xowa' alwa' a t’ajél abal kin
chu'u an atiklabtsik ani anchan' kin
pubédhantsi tin bij na T4ta' Dios xi
k’'wajat walk’i".

Na Jests u ok’tsix k’al tin
kwenta nin tak’ixtal na Dios
xin jildam dhutsadh na Moisés

17’yab ka chalpaytsik ke Nan&' in
tsi'nek ku wék’oy nin tak’ixtal na
Dios xin jildm dhutsadh na Moisés
o xowa' in jildmal dhutsadh an
t'iltsixtsik; yab in tsi'nek abal ku
wék’oy, in tsi'nek abal ku t’aja' xan
tin ulal. '8Pos tsubax tu utsaltsik,
ke lejat k’'wajat an chabdl ani an
walk’i', yab ne'ech ka wék’ontsat
ni jun xata' jeché' an tak’ixtaléb.
Ko'ol ka t’djan ok’ox ejtal xowa'
k’'wajat dhutsadh. 19 Jaxtém, xita'
kin ch’ikat t’aja' xowa' k’'wajat
dhutsadh ba jeché' an tak’ixtalab,
maske ja'ich jun xata' xi més chipil
ani anchan' kin ok’tsi an atiklabtsik,
cha'at t’ajat in éy ne'ech ka k’'wajay
xon tu tak’ix na Dios. Por xita'
kin t’aja’' xowa' in ulal jeché' an
tak’ixtaldb ani ja'ich kin ok’tsixna’',
ultalab ne'ech ka k’'wajay xon tu
tak’ix na Dios. 20Pos tu utsaltsik, ke
max yab ka t’aja' méas an chaplab
abal ka t’aja' xowa' in 1é' na Dios
ké an ok’tsixtsik xin wildl nin

8

tak’ixtal na Dios xin jildm dhutsadh
na Moisés ani an fariseotsik, yab
ne'ech ka ejto ki k’'wajaytsik tak’nél
k’al na Dios.

Na Jests u ok’tsix k’al tin kwenta an
chakub
(Lk. 12:57-59)

21°A achdmaltsik ke an weje' pakéltsik
usnék enché": “Yab ki chemdhaxin, pos
xita' ka chemdhaxin yejat ka lgjundha
Kk’al an awiltalab.” 22Pos Nand' tu
utséltsik ke xita' kin chakuntsi nin
at kidhéb, yejat ka ltjundhé k’al an
awiltaldbtsik. Xita' kin odhbijiy nin
at kidhéb, yejat ka lGjundhé k’al an
Junkulom Awiltal&b ani xita' kin bijiy
nin at kidhab ti at’ax inik, in tomnélich
ka k’ale ban K’ibeltaléb.

23 Jaxtdm, max ne'chich ka
k’'wajbantsi ti pikbantsixtalab na Dios
ani taja' ka chalpay ke yab i k’'wajat
alwa' K’al na at kidhab, 24ka jila' an
pikbantsixtal&b tin tamét xon tu
k’'wajbéb an pikbaxtalab ani ki kale
ok’ox ta lejkinal k’al na at kidhab. Tam
i lejkinékich, ki witsich tdm ani ka
k’'wajba'ich an pikbantsixtaléb.

25’Max jun xita' ti ki utsbiy ani ti
ki jina' ban awiltaldb, ki lejkintsik ti
bél k’al jaja' abal yab ti ki jina' ban
ldjundhom; pos max ti ki jiina' ban
ltjundhom, an lGjundhom ne'ech ti
ki pidhna' ban belkol wik’axte' ani an
belkol wik’axte' ne'ech ti ki baliy ban
wik’axte'. 26Tsubax tu utsél, ke yab
ne'ech ki kale taja' asta ka jalbiy ejtal
xowa' a jlinél.

Na Jests u ok’tsix k’al tin
kwenta an uxtimbe'talab
2’An weje' pakéltsik usnék jeye
enché': “Yab ki junkun k’al xi yab

El Nuevo Testamento en el huasteco de Veracruz © La Liga Biblica 2005, 2009



9

a tomtal.” 28 Por Nand' tu utsaltsik
ke xita' kin 1ét’endha' jun i miml4b,
walbinich k’al i uxiimbe'taléb tin
ejattal abal in 1ét’endhél jachan' an
mimlab.

29’Max na ejat wal ti walbindhal,
ka jixa' ani ka pet’na'; pos més
alwa' ka k’ibdha’' jun peje' a t'u'dl
ké ki pet'nd k’al ejtal na t'u'dl
ban K’ibeltalab. 39 Ani max na ejat
k’ubak ti walbindhdl, ka much’iy
ani ka pet’na'; pos mas alwa' ka
k’ibdha' jun peje' na t'u'al ké
ki pet’'né k’al ejtal na t’'u'dl ban
K’ibeltalab.

Na Jestis u ok’tsix k’al tin kwenta an
jilaxtalab
(Mt. 19:9; Mr. 10:11-12; Lk. 16:18)
31"Usnéktsik jeye an weje'

pakéltsik enché'": “Xita' ka jilaxin
k’al nin tomtal, yejat kin pidha'
nin tomtal jun i Gw xon tin ulal
xant’6k’i tin kwenta ti ne'ech ka
jilaxin.” 32Por Nan4' tu utsaltsik
ke max jun i inik kin jila' nin
tomtal ani yab abal u junkunal
k’al k’e'et, in t’ajalich tdm ka
wenk’on ti junkux inik uxum;
ani xu tomkinal k’al jun i jiladh
mimléb, u walbinalich jeye k’al i
uxtimbe'talab.

Na Jestis u ok’tsix k’al tin kwenta
tam jun xita' in lej tsubk’al jun xata’

33’A ach’amaltsik jeye usnék
enché' an weje' pakéltsik: “Ko'ol
ka t’aja' xowa' a lej tsubk’antsdmal
an Ok’6x14b.” 34Por Nand' tu
utsaltsik ke yab yejat ka éyna' ni
jun xata' abal ka lej tsubk’a' xata'.
Yab ka éyna' an walk’i' abal ka lej
tsubk’a' jun xata', kom ja'ich jelti

MATEO 5

nin t'okat k’'wajtal na Dios; 35nibal
k’al an chabdl, kom jelti max taja'
in kubdl nin akan na Dios. Nibal
ka lej tsubk’a' xata' k’al an bitsow
Jerusalén, kom ja'ich nin bitséwil
an yejche' Pulek tak’ix. 36Yab

jeye ka lej tsubk’a' xata' k’al tatd'
tabd', pos yab ne'ech ka ejto ka
dhakni'bédha' o ka t'unuybédha'
ni jun a xi'il. 3 Tam yejat ka tok’oy
jun xata', tokot ka ulu “ani'” max
ani', o “yaba'” max yaba'. Pos max
ka puntsiy jeché', an lej at’axich ti
t’ajal ka t’aja' anchan'.

Na Jestis u ok’tsix k’al tin kwenta an
witsbantsixtalab
(Lk. 6:29-30)

38’A ach’damaltsik jeye usnék
enché' an weje' pakéltsik: “Xan ti
ki t’ajtsin anilk’i teye ti ka t’ajtsi.”
39Por Nand' tu utsaltsik: Yab ka
tomna'tsik an inik xi at’ax, tokot
ka t’aja'tsik enché': max jun xita' ti
ki pik’iy ba jun a ch’a'ab, ka pidha'
jeye ti ki pik’tsi xi jun pak’e!. 49Max
jun xita' ti ki péjey abal in 1é' ti ki
k’antsi ta xekét, ka pidha' jeye kin
jana' na wat. 4'Max ki t’ajtsin ti
chéplab ka juna' jun i kitalab jun
kilémetro, ka jantsi chab kilémetro.
42Max jun xita' ti ki kontsi jun xata',
ka pidha' ani max ki kontsin xata'
matidh, ka pidhna'.

Na Jests in ok’tsixnél ke yejat ki
k’anidha'tsik xi tu at’al
(Lk. 6:27-28, 32-36)

43’A ach’amaltsik jeye usnék
enché' an weje' pakéltsik: “Ka
k’anidha' xi k’e'ettsik por ka
pojka' xi ti at’al.” 44Por Nand' tu
utsaltsik: Ka k’anidha' xi ti at’altsik,

ka labt’aja' xi ti odhbijyaltsik, ka
t’ajtsi xowa' alwa' xi ti at’altsik ani
ka kontsintsi xi ti at’altsik ani ti
at’ax t’ajtsaltsik. 4°Max ka t’aja'tsik
anchan', i chakamlabichtsik tam
k’al na Téta' Dios xi k’'wajat walk’i';
pos Jajé' in tajbayal k’al na k’itsa
an iniktsik xi alwa' ani xi at’ax; ani
in uldhantsal an ti &b xi lujattsik
ani xi yab lujattsik. 46Max tokot

a k’anidhal xi ti k’anidhaltsik,
¢Jant’éy ne'ech ka ata' max anchan'
a t’ajaltsik? Asta an bach’k’ul
jalbixtaléb in t’ajéltsik jeye anchan'.
47Max tokot a chapnédhal na

at kidhébtsik, ¢jant’éy exom a
t’ajaltsik wat’ats? Pos asta xi yabtsik
in exlal na Dios in t’ajal anchan'.
48Ka lujkutsik tabd', anchan' xan ti
na Téta' Dios xi k’'wajat walk’i' lujat
Ja' t’ajat.

Na Jests u ok’tsix k’al tin
kwenta an tolmixtalab

"Yab tokotk’i ka t’ajal xowa'

lujat tin tamét an atiklébtsik
abalk’i ki chu'tat. Pos max ka t’aja’
anchan', na Téta' Dios xi k’'wajat
walk’i' yab ne'ech ti ki pidha' ni jun
i ch’ejwalixtaléb. 2Jaxtdm, tam ka
pidhna' i tolmixtaléab, yab ka t’ila',
jelt xan tin t’ajal an k'ambixtsik ban
atd xon tu t’ajnal an junkuntal4b ani
ban bél. Jeché' tin t’ajaltsik anchan',
ja'ich abal in 1é' ka t’ilan alwa' k’al
an atiklabtsik; por tsubax tu utsaltsik,
ke k’al jachan' in bach’walichtsik nin
ch’ejwalib. 3Por tam taté' ka pidhna'
i tolmixtalab, yab ka t’iltsi nibal na
ja'tib; chinatk’i ti ka t’aja' 4ani na
Téta' Dios, xin chu'tal xowa' a t’ajél
chinatk’i, ne'ech ti ki pidha' an ta
ch’ejwalib tin tamét an atiklabtsik.

10

Na Jestis u ok’tsix xan ti yejat ku
6lan
(Lk. 11:2-4)

5Tam ki 6lan, yab ka t’aja'tsik jelt
xan tin t’ajal an k’ambixtsik, xin
kulbetnal ti 61 kubat ban até xon tu
t’ajnal an junkuntalab ani ban bél
abal ka chu'tat k’al an atiklabtsik.
Tsubax tu utséltsik, ke k’al jeché', in
bach’walich nin ch’ejwalib. 6Por tam
tatd' ki 6lan, ki ochkan ba na alt4jil,
ka mapuy an wi'leb ani ka 6lantsi na
Téta' Dios xi k’'wajat yab tejwa'. Max
anchan' ka t’aja’, na T4ta' xin chu'tal
xowa' a t’ajél chinatk’i, ne'ech ti ki
pidha' an ta ch’ejwalib.

7’Tam ki 6lan, yab ka wits'k’6Kk’liy
jayéchk’i jayéchk’i xowa' a ulal,
jelt xan tin t’ajal xi yabtsik in
exlal na Dios abal in chalpayaltsik
ke anchan' ne'ech ka axtsin k’al
na Dios. 8Yabtsik ka t’aja' xan ti
jaja'tsik in t’ajal, pos na Tata' Dios
in cho'ébich xant’éy a yéntsaltsik,
maske yabél a kontsamal. 9 Jaxtam,
enché' ki 6lantsik:

Téta', xi k’'wajat walk’i,

Tatd' i t'okat t’ajat.

10T ku tak’ich weye.

Ka t’4jan teché' ban chabdl
xowa' Tatd' a 1€, jelt xan tu
t’4jnal ta' walk’i".

1 Ti ku pidha' xo' an ti K’apnél xi
yéntsal tsudhey ka tsudhey.
12Tj ku pakwlantsi an ti
walab, jelt xan ti wawad' i
pakwlantsal xita' tu waltsal.
13 Yab ka walka' ku taktamiyat,
tokot ti ku beletna' abal yab
ku 4té k’al an lej at’ax.

Pos Tatd' ni tak’ix, Tata' na ko'ol

an chaplab ani Tatd' ka

ké'oy an labidh t’okattaldb
malilil i kK’ij. Anchan' ka
t’4jan.

14’ Jaxtadm, max tatd'tsik ka
pakwlantsi xi ti waltsdmal, na Tata'
Dios xi k’'wajat walk’i' ne'ech jeye ti
ki pakwlantsi an ta walastalabiltsik.
15Por max yab ka pakwlantsitsik
xi ti waltsdmal, na Tata' Dios yab
jeye ne'ech ti ki pakwlantsi an ta
walastal4biltsik.

Na Jestis u ok’tsix k’al tin
kwenta xan ti yejat ku K’ilin
16’Tam ki K’ilin, yab ka t’aja'tsik

jelt xan tin t’ajal an k’ambixtsik.
Jaja'tsik in k’wajbél t’e'pidh nin wal
abal ka chu'tat k’al an atiklabtsik
ke exom ti k’il. Tsubax tu utséltsik
ke k’al jeché' in bach’'walichtsik nin
ch’ejwalib. 17 Por tatd', tam ki K’ilin,
ka midhiy na wal ani ki ts’itsbaxin,
18abal yab ki chu'tat k’al an
atiklabtsik ke exom ta k’il. Tokot ki
chu'tat k’al na Téata' Dios xi k’'wajat
yab tejwa' ani Jajé', xin chu'tal
xowa' a t’ajél chinatk’i, ne'ech ti ki
pidha' an ta ch’ejwalib tin tamét an
atiklabtsik.

Xowa' yejat ki t’aja' abal ki ké'oy
xata' td' walk’i'
(Lk. 12:33-34)

19’yab ka junku xata' xi kajbidh in
jalbil teché' ti chabal. Pos xowa' ka
junku teché' ti chabdl u takdilinal, u
k’achel ani u kwé'yab. 20M4s alwa'
ka junku td' walk’i' xowa' kajbidh
in jalbil. Taja' yab u takdlinal, yab
u K’achel, nibal u kwé'yéb. 2'Pos
xon ti ka ké'oytsik xowa' xi kajbidh
in jalbil, taja' jeye ne'ech ka k’'wajay
na ejattal.

MATEO 6

Ni wal k’wajat jelti nin tajbaxtal ni
tu'al
(Lk. 11:34-36)

22’Na wal in junwal jelti nin
tajbaxtal na t'u'dl. Jaxtdm, max na
wal alwa!', putél na t’u'dl ne'ech ka
k’'wajay jelti max ban tajaxtaléb.
23por max na wal yab alwa', ejtal
na t’'u'al ne'ech ka k’'wajay jelti
max ban jik'waxtaldb. Ani max an
tajaxtalab xa ko'ol ka wenk’on ti
jik'waxtaléb, it'unuy t’ajat ne'ech ka
xalk’an jachan' an jik’'waxtal4b!

Na Dios ani an tuminladhtalab
(Lk. 16:13)
24’yab xita' ne'ech kin ejto kin
t’6jontsi chéb in ajatik, pos ne'ech
kin k’anidha' xi jan ani ne'ech kin
pojka' xi jin, o ne'ech kin t’éjontsi
alwa' xi jan ani xi jin yaba'. Yab
ne'ech ka ejto ka t’6jontsi na Dios
ani an tuminladhtal4b.

Na Dios in belkém nin chakamiltsik
(Lk. 12:22-31)
25'Ty utsaltsik: Yab ki k'wajay

ta chalpax k’al tin kwenta xant’éy
ne'ech ka K’apu o xant’éy ne'ech ka
uch’a', nibal ki k’'wajay ta chalpax
k’al tin kwenta na k'udhk amil.
¢Awzxe' yab mas in jalbil na ejattal
ke an k’apnél ani na t’u'tl, mas

ke na kK’'udhk’imil? 26Ka tela' an
ch’ichintsik xi xe'ech ti jumumdl;
yabtsik u ém, yabtsik in junkuwal
i k’apnél, nibal in ta'paltsik i
k’apnél ba wilte'; por bélk’i u
k’apundhébtsik k’al na Dios xi
k’'wajat walk’i'. (Awxe' yab mds a
jalbiltsik ké an ch’ichintsik? 27 {Ani
jita' xi taté'tsik, max ka k’'wajay

MATEO 6, 7

t’ajat ti chalpax k’al jun xata' ne'ech
kin ejto kin nakedha' tinbd' ela’
ch’ejel metro més?
28 Jant'6k’i ta k’'wajiltsik
ta chalpax k’al tin kwenta na
k’'udhkimil? Ka tela'tsik xan tu
pakel an wich xi wa'ach ban alelab,
yab u t'ojnaltsik nibal u dhutse'lix.
29Por tu utséltsik ke nibal an
pulek tak’ix Salomén, k’al ejtal nin
tuminladhtal, yab k'udhk’umlinék
labidh jelti an wichtsik. 30Max
na Dios in labidhmédhél anchan'
an ch’ojéltsik, xi xo' k’'wajat ban
alelab ani kalam ne'ech ka tsikan,
¢awxe' yab més ne'ech ti tolmiy
tatd'tsik, atiklébtsik xi yab i lej
belom? 31 Jaxtdm, yab ki k'wajaytsik
ta chalpax ani ka ulutsik enché':
“¢Jant’éy ne'ech ki K’apu? O ¢(jant’éy
ne'ech ki uch’a'? O ¢jant’ok’al
ne'ech ku k’'udhk’umlin?” 32Pos an
atiklabtsik xi yab in exl4l na Dios
tokot in ayaltsik ejtal jeché'; por na
Téta' Dios xi k’'wajat td' walk’i!, in
cho'6b ke a yéntsaltsik ejtal jeché'.
33 Jaxtam, ka aliytsik ok’ox xan ti ki
k’'wajay tak’nél k’al na Dios ani ka
t’aja'tsik xowa' Jaja' in 1é' ani ejtal
jeché' xowa' a yéntsaltsik ne'ech ki
pidhan. 34Pos yab ki k’'wajaytsik ta
chalpax k’al tin kwenta xan ti ne'ech
ka wat’na'tsik kaldm, pos kaldm
ne'ech jeye ka wa'chin xant’ok’al ti
ki k’'wajaytsik ta chalpax. Tsudhey
ka tsudhey u wa'chinal xant’ok’al ti
ki k’'wajaytsik ta chalpax.

Yab ka teltsi xant’éy in t’ajal xi

K’e'ettsik
(Lk. 6:37-38, 41-42)
7 "Yabtsik ka walbiy xi k’e'et

abal yab teye ki walbiyattsik

12

k’al na Dios. 2Pos anchan' xan ti ka
walbiytsik xi k’e'et, anchan' teye ti
ne'ech ki walbiyattsik k’al na Dios
ani xowa' ka t’ajtsi xi k’e'ettsik,
jayéchk’i teye ne'ech ki t’ajtsintsik
k’al na Dios. 3¢Jant’6K’i ta teltsal
an ti elits xin ko'ol na at kidhab
bin wal ani yab a chu'tal an yejche'
elits xa ko'ol ba na wal? 4¢Janti
ne'ech ka ejto ka utsa' na at kidhéab:
“ti kin walka' tu jixtsi an ti elits xa
ko'ol ba na wal”, max tatd' mas
ptlek an elits a ko'ol ba na wal?
5iK’ambix!, ka jixa' ok’ox an yejche'
elits xa ko'ol ba na wal ani anchan'
ne'ech tdm ka ejto ka chu'u alwa'
abal ka jixtsi an ti elits xin ko'ol na
at kidhab bin wal.
6’yab ka pidha' xowa' t’okat an

at’ax iniktsik xin junwal jelti an
pik’o', abal yab telab, t&' ka witsiy
ani ti ki t’ajtsi xowa' yab alwa' jelti
tam u k’at’ux an pik’o'. Ani yab ka
pidha' xowa' kajbidh in jalbil an
at’ax iniktsik xin junwal jelti an
olom, abal yab t&' kin k’dch’ik’na’".

Ka konoy, ka aliy ani ka t’eney an
wi'leb
(Lk. 11:9-13; 6:31)

7’Ka konoytsik xowa' a yéntsal
ani ne'ech ki pidhan k’al na Dios;
ka aliytsik ani ne'ech ka ela'; ka
t’eneytsik an wi'leb ani ne'ech ki
japtsin. 8Pos xita' in konyal xowa'
in yéntsal, in bach’'wal; xita' in ayal,
in el4l ani xin t’enyal an wi'leb, u
japtsinal.

9’ Awxe' wa'ach jun xita' xi
tata'tsik a kidhtal, ke max ka
kontsin ti pan k’al in chakémil
ne'ech kin pidha' jun i t'ujub?

100 ¢max ka kontsin jun i to'ol,

kin pidha' jun i chan? "Pos max
tata'tsik, xi yabtsik i alwa' inik, a
wit’al ka pidha' xowa' alwa' na
chakamiltsik, na Tata' Dios xi
k’'wajat walk’i', m4s Ja' ne'ech kin
pidha' xowa' alwa' xita' k’al ti ka
kontsin.

12’ Jaxtdm, ejtal xowa' a 1é' ka
chu'u ki t’ajtsin k’al an atikléabtsik,
ja'ich teye ka t’ajtsi jaja'tsik, pos
jeché' ja'ich xowa' in ulal ka t’ajan
nin tak’ixtal na Dios xin jildm
dhutsadh na Moisés ani xowa' in
dhutsamal jeye an t’iltsixtsik.

An wi'leb xi xuyat
(Lk. 13:24)

13’Ki ochichtsik ban wi'leb xi
xuyat. An wi'leb ani an bél xu
junax ban k’ibeltaldb, ch’ikwat
ani wejat ani yan u ocheltsik taja';
14 por an wi'leb ani an bél xu jiinax
ban xe'chintalab xi yab in ko'ol in
ok’ontal, xuyat ja' ani wé' t’ajat xin
eléltsik.

An te' k’al in walilk’i tu exlab
(Lk. 6:43-44)

15Ka ké'oytsik t’ajat i kwenta k’al
an k’ambix t’iltsixtsik. Jaja'tsik u
ulel xon ta k'wajattsik jelti max i
alwa' iniktsik. Por alk’idh tin itsich
i at’ax iniktsik. 16 Tat4'tsik ne'ech ka
exla' k’al xowa'k’i in t’ajaltsik; pos
yab u pitnal i uba ba k’idh, nibal u
pitnal i igo ba badhuts. 17 Anchan'
jeye, ejtal an te'tsik xi alwa', alwa'
in walil in kdé'yal ani an te'tsik xi
yab alwa', yab alwa' in walil in
ké'yal. '8 An te' xi alwa', yab ne'ech
kin ejto kin ké'oy in walil xi yab
alwa' ani an te' xi yab alwa', yab
jeye ne'ech kin ké'oy in walil xi

MATEO 7

alwa'. 19Ejtal an te'tsik xi yab in
ké'yal in walil alwa', u kwajlab

ani u tsiknal ban k’amal. 20Jaxtim,
tatd'tsik ne'ech ka exla' an te' k’al
nin walilk’i.

Yab ejtalk’i ne'ech kin ejto ka
k’wajay tak’nél k’al na Dios
(Lk. 13:25-27)
21’yab ejtalk’i xi tin utséltsik,
“Ajatik, Ajatik”, ne'ech kin ejto ka
k’'wajay tak’nél k’al na Dios, tokot
xin t’ajaltsik xowa' in 1é' nu T4ta'
xi k’'wajat walk’i". 22Tam kin bajaw
xowk’i ne'ech an ltjundhaxtaléb,
yan ne'ech ti kin utsa'tsik enché"
“Ajatik, Ajatik, wawd' i t’ildmal k’al
ta bij nin kdwintal na Dios, k’al tin
awiltal na bijj i kdldhdmal i at’ax
ejattaldbtsik ani i t'ajdmal yan
i labidh labandhaxtalab.” 23Por
ne'ech ku utsa'tsik tdm enché'": “Yab
jayk’i tu exlamaltsik; ki wixk’intsik
teché' k’al Nand', atiklabtsik xa
t’ajal xowa' yab alwa'.”

An ati xi kubadh ban t’ujub ani xi
kubadh ban kidhib
(Lk. 6:47-49; Mr. 1:22)

24°Jaxtam, xita' tin axtsal ani in
t’ajal xowa' u ulal, in junwal jelti
jun i inik xi chalpadh xin kuba'
nin K’im4' ba t’ujub. 25Ulich an &b,
wa'un an ik’, owtsikmé an walja'
ani bawtsin tin akan jachan' an
atd, por kom ba t’ujub ti kubat, yab
kwajlan. 26Por xita' tin axtsal ani
yab in t’ajal xowa' u ulal, in junwal
jelti jun i inik xi yab chalpadh xin
kuba' nin K’im4' ba kidhib. 27 Ulich
an ab, wa'un an ik’, owtsikmé an
walja' ani bawtsin tin akan jachan'
an ata ani kom ba kidhib ti kubat,

julpé an até ani pakudh ejtal ti
jilk’on.

28Tam ti ok’on ti kdw na Jesis, an
atiklabtsik laban t’ajat xin ach’a'tsik
xan tu ok’tsix na Jesus. 2°Pos
na Jests u ok’tsix k’al yantam i
awiltalab ani yab jelti an ok’tsixtsik
xin wilal nin tak’ixtal na Dios xin
jildm dhutsadh na Moisés.

Na Jests in jeldha' jun i inik xu ya'ul
k’al an k’wajat at’ax t’it’
(Mr. 1:40-45; Lk. 5:12-16)

Tam ti na Jesis pa'ay ban

ch’én, k’al yan i atiklabtsik ti
wéwna. 2Utuknd tdm K’al jun i inik
xu ya'ul k’al an k’'wajat at’ax t’it’,
tudhlan tin tamét na Jesis ani in
utsa' enché":

—Ajatik, max a 1é', ne'ech ka ejto
ti kin jeldha' k’al jeché' an yaw'lach
xu ko'ol.

3Takan tdm Kk’al na Jesus ani
utsan enché"

—U 1é' ani x0' i jeléch.

Tokot tin ulu jeché', tdmk’i ti
wék’on an K’'wajat at’ax t’it’. 4Ani
utsan enché' k’al na Jesds:

—VYab xita' ka t’iltsi xowa' tu
t’ajtsi, tokot ki K’ale, ki utey tin
tamét an péle' ani ka k’'wajba' an
pikbantsixtaldb xan tin ulimal na
Moisés abal ejtal kin cho'ébna' ke i
jeléch k’al an yaw'lach xa ko'ol.

Na Jestis in jeldhantsi tin t’ojnalil
jun i ok’lek soldado romano
(Lk. 7:1-10)
5Tam ti na Jests ochich ban
bitsow xi Kapernaiim, utuknd k’al
jun i ok’lek soldado romano ani
pakabédhd. ®Enché' ti utsan:

14

—Ajéatik, nu t’ojndlil ta' kwachat
tu k’imé', yab in ejtowal ka yoyon
ani u yajlom t’ajat.

7Utsan enché' k’al na Jess:
—Ne'ech kin Kk’ale abal ku jeldha'.
8T6k’oyat enché' k’al an ok’lek
soldado:

—Ajéatik, yab in tomnél ki ochich
tu k’'imd'; tokot ka ulu abal ka jeley
nu t'ojnélil ani ne'ech ka jeley. 9Pos
nand' in tak’nélk’i neye tin k’'wajat
k’al nu ok’lékiltsik, por u ko'ol neye
i soldadotsik xi nand' u tak’yal. Tam
ku utsa' jun i soldado ka Kk’ale, u
k’alel, tam ku utsa' k’e'et ka tsich,
u tsi'il ani tam ku utsa' nu t’ojnalil
kin t’aja' jun xata', in t’ajal.

10Tam ti na Jesds in ach’a' jeché',
laban t’ajat ani in utsa'tsik enché' xi
k’al ti wewkoémte:

—Tsubax tu utsaltsik, ke putal
ban chabdl xi Israel yab u eldmal
ni jun xita' xu belom jelt xan
tu belom jeché' an inik. ""Nan4'
tu utsaltsik abal yan ne'ech ka
tsichtsik xon tu kalel na K’its4 ani
xon tu ochel na K’itsa ani ne'ech
ka buxkantsik k’al na Abraham, na
Isék ani na Jakob xon tu tak’ix na
Dios. 12Wa'ach an israelitatsik xin
chalpayal abal ne'ech ka k’'wajay
xon tu tak’ix na Dios abalk’i u
kidhtalabtsik k’al na Abraham,
por ne'ech ka kaldhéatsik eléb
ban jik’'waxtalédb. Taja' ne'ech ti
uk’naltsik ani ti rech’ech’él nin
kamab.

13Utsan tam enché' an ok’lek
soldadotsik k’al na Jests:

—XKi k’aléch ani ka t’4jan xan ta
belél. Ani tdmk’i jachan'i ora ti
jeley nin t’ojnéalil.

Na Jests in jeldhantsi tin mim na
Pedro
(Mr. 1:29-31; Lk. 4:38-39)

14Na Jests k’ale bin k’iméa' na
Pedro ani in chu'u nin mim na
Pedro kwachat bin waytal abal u
k’ak’él. 15Taktsin tdm tin k’ubak k’al
na Jesus ani wék’on an k’ak’lach;
ch’akay tdm an mimlab ani tujey ti
t’6jontsab na Jests junax k’al nin
exébaliltsik.

Na Jestis in jeldha' yan i ya'ultsik
(Mr. 1:32-34; Lk. 4:40-41)

16Tam ti jik'wchinich, juntsin na
Jests yan i atiklabtsik xi ochadh
k’al i at’ax ejattaldb ani k’al nin
kéwintalk’i, in kdldha' ejtal an at’ax
ejattalabtsik ani in jeldha' jeye ejtal
an ya'ultsik. 17 Jeché' tAmun abal
ka t’4jan xan tin uldmal an t’iltsix
Isaias, tam tin ulu enché': “Jaja' in
kitna' ejtal an yaw'lach xi ko'ol ani
in jina' an yajtsiktalab xi ko'ol.”

Xin 1é'tsik kin wéwna' na Jests
(Lk. 9:57-62)

18Tam ti na Jesds in chu'u abal
k’al yén i atiklébtsik ti wilidh,
in ulu ka wat’ba jun pak’e' ja'.
19Utukn4 tdm na Jesus k’al jun i
ok’tsix xin wildl nin tak’ixtal na
Dios xin jildm dhutsadh na Moisés
ani utsan enché"

—OK’tsix, u 1é' tu wéwna'
xo6n'tikichk’i ki k’ale.

20T6k’oyat enché' k’al na Jesds:

—Na wéx in ko'ol nin k’imé' ani
an ch’ichintsik in ko'ol nin pak’w;
por Nand', xin abadh abal kin
wenk’on neye tin inik, yab u ko'ol
xon ti kin koyéch.

MATEO 8

21Utsan jeye enché' k’al jtn ti éb
nin exoébaliltsik:
—Ajatik, ne'ech ok’ox ku aytsi
ka chemech nu tata' ani tam u
jolyamich, tdm ne'ech tu wéwna'.
22T6Kk’oyat enché' k’al na Jests:
—Ti kin wéwna'ich, jila' ka jolyat
an chemélomtsik k’al xi yabtsik u
belom.

Na Jests in kubdha' ti waw'nal an ik’
ani ti malak’ an ja'
(Mr. 4:35-41; Lk. 8:22-25)
23Qchich tdm na Jests ban tan
ani wéwnd k’al nin exébaliltsik.
24 Jun jik’towdl ti tujey ti waw'nal
i chapik ik’ ban pujal ani mulak’in
an ja' ke asta in luy'chiyalich an
tan. Por na Jesus k'wajat ti wayal.
25K’ale tdm ti baky4ab k’al nin
exébaliltsik ani utsan enché"
—iAjétik, ti ku lo'o! iExomich tu
lupnal!

26T6k’oyattsik enché' k’al na
Jesus:

—¢Jant’ok’i ta jik’él, atiklabtsik xi
wé' t’ajat ta belom?

Ch’akay tdm na Jesus, in k’'wiya'
an ik’ ani an pujal ani taAmk’i ti
jilkon chamamadh. 27 An iniktsik
laban t’ajat ani in ulutsik enché":

—¢Jitam inik awil xi jeché!, ke
asta k’al an ik’ ani an pujal tu
exbantséb?

An iniktsik xi Gadara xi ochadh k’al
i at’ax ejattalabtsik
(Mr. 5:1-20; Lk. 8:26-39)
28Tam ti na Jests ulich jun
pak’e' ja', ban chabdl xi Gadara,
utuknd Kk’al chéb i iniktsik xi kale
ban jélimtalab. Chablam jeché' an
iniktsik k’'wajat ochadhtsik k’al i

at’ax ejattalabtsik ani wat’atsich
t’ajat ti at’axtsik ke nibalich xita' in
ejtowal ka wat’ey ba jachan' an bél.
29 Ani in ulutsik kawidh enché":

—¢Jant’éy a 1é' k’al wawd!, Jesus,
xi Chakédmlab k’al na Dios? ¢I
tsi'nek abal ti ku yajlombédha’
maske yabél in bajtimal xowk’i
ne'ech an lgjundhaxtalab?

30Taja' kK’'unat ta' ti xe'ech yan i
olomtsik ti k’apupil 3'ani an at’ax
ejattalabtsik in pakabédha' enché'
na Jests:

—Max ti ku kaldha', ti ku walka'

ku ochich nt' ban olomtsik.

32Utsantsik tdm enché' k’al na
Jesus:

—XKi k’aléchtsik.

Kale tdm an at’ax ejattalabtsik
ban iniktsik ani ochich ban
olomtsik. TAmk’i jachan', ejtal an
olomtsik in pet’na' tinb4' ba jun i
ch’én, kwajlan ban pujal ani taja' ti
lupuntsik.

33 An belkol olomtsik, jik’eytsik
t’ajat ani 4jlach. Tam ti ulichtsik
ban bitsow, in t’ila'tsik ejtal
jeché' ani xant’éy tdmun k’al an
iniktsik xi ochadhtsik k’al an
at’ax ejattalabtsik. 34 Tam ti an
atiklabtsik xu k’'wajil ba jachan' an
bitsow in ach’a' jeché', k’aletsik ejtal
xon ti k’'wajat na Jests ani tam ti
chu'tat na Jests, pakabédha abal
yabich mads ka xe'chin ba jachan' an
chabal.

Na Jests in jeldha' jun i ya'ul xi yab
in ejtowal ka yoyon
(Mr. 2:1-12; Lk. 5:17-26)
Balin tam na Jests ban tan,
wat’ey juni jun pak’e' ja' ani
ulich bin bitséwil. 2Jtntsin taja’

16

kwachat ba jun i chayte' jun i inik
xi yab in ejtowal ka yoyon. Tam ti

na Jestis in chu'u abal u belnal k’al
jaja'tsik, in utsa' enché' an ya'ul:

—Pay'lomléb, yab ka jila' tab4";
na walastalabil pakwlantsidhich ti
k’'wajat.

3Tam ti na Jests in ulu jeché',
taltsik an ok’tsixtsik xin wilal nin
tak’ixtal na Dios xin jildm dhutsadh
na Moisés, in chalpaytsik enché'
“Jeché' in t’ajélich jelti max Jaja' u
Dios.” 4Kom na Jests in cho'éb
xant’éy k’wajat in chalpayaltsik, in
utsa'tsik enché":

—<¢Jant’6K’i ti yab t’ajat alwa' i
chalab a ko'oltsik? 5Pos ¢jowa' més
yab t’ojlab ku ulu: “Na walastal4bil
pakwlantsidhich ti k’'wajat”, o ku
ulu: “Ki ch’akay ani ki beley”? €Pos
alwa'ich, ne'ech tu xalk’antsitsik ke
Nanad', xin abadh abal kin wenk’on
neye tin inik, u ko'ol i awiltalab
teché' ti chabal abal ku pakwlantsi
xi walbidhtsik.

In utsa' tim enché' an inik xi yab
in ejtowal ka yoyon:

—XKi ch’akay, ka dhaya' na
chayté'il ani ki k’aléch ta k’im4".

7Ch’akay tdm an inik xi yab in
ejtowal ka yoyon ani k’aléch tdm
tin k’imé&". 8 Tam ti an atikl&btsik
in chu'u jeché', labantsik ani in
pubédhantsi tin bij na Dios abal in
pidhdmal jeché' an ti awiltalédb an
iniktsik.

Na Jests in kaniy na Mateo abal ka
k’ale ti exébal k’al Jaja'
(Mr. 2:13-17; Lk. 5:27-32)
9Tam ti na Jests kale taja', in
chu'u jun i inik xin bij ta Mateo
buxdl xon tin bach’'wal an

El Nuevo Testamento en el huasteco de Veracruz © La Liga Biblica 2005, 2009



17

jalbixtalab abal an chabdl xi Roma
ani in utsa' enché"

—Wana ta exébal k’al Nand'.

Ch’akay tdm na Mateo ani in
wéwna' na Jests.

10 Jun i K’ij, tam ti na Jests
k’'wajat ti K’apul tin k’imd' na Mateo,
ulich yan i bach’k’ul jalbixtalab ani
i walablomtsik. Jeché' an iniktsik
buxkan jeye ti k’apultsik ban mesa
xon ti k’'wajat ti k’apul na Jests
k’al nin ex6baliltsik. " Tam ti an
fariseotsik in chu'u jeché', in utsa'
enché' nin exdbaliltsik na Jests:

—<¢Jant’6k’i tu K’apul na Ok’tsixal
k’al an bach’k’ul jalbixtal4b ani k’al
an walablomtsik?

12Tam ti na Jests in ach’a' jeché',
in utsa'tsik enché":

—Xi k’wajattsik alwa' ani yab u
ya'ul, yab in yéntsal i ilalix, por xu
ya'ul, in yéntsal. 1¥Ki k’aléchtsik ani
ka exbaytsik xant’éy in 1é' kin ulu
jeché' an T’okat Dhuslab: “Nand' u
1é' ka ké'oytsik i yajnantsixtaldb ani
yabich u 1é' ka pikba' i chemdhats
ko'néltsik.” Pos Nand' yab in tsi'nek
ku aliy xi xe'echtsik lujat, in tsi'nek
ku aliy xi walbidhtsik abal kin
jila'ichtsik ti walablom.

Konyat na Jests k’al tin kwenta an
k’ilixnich
(Mr. 2:18-22; Lk. 5:33-39)
14Utuknd tdm na Jests K’al nin
exo6baliltsik na Juan xu Pujax ani
konyat enché":

—¢Jant’6k’i ti wawd' ani an
fariseotsik jeye u k’il t’ajat ani na
exo6baliltsik yab u k’il?

15Ték’oyattsik enché' K’al na Jestis:

—¢cAwxe' yejat ka k’'wajaytsik
t’e'pidh xi kanidhtsik ba jun i

MATEO 9

tomkixtalab, tam an tomkinél inik
k’'wajat k’al jaja'tsik? iYaba'l Por
ne'ech kin bajaw an k’ij tam ka
wixk’intsattsik an ti tomkinél inik
ani ne'chich jeye tdm ti k’iltsik.
16’yab xita' in pats’k’uyal jun
i K’'ej xeketldb k’al jun peje' i it
k’'udhk’um; pos an it k'udhk’um, u
muchel ani in mich’al mas an k’ej
k’'udhk’um. 17 Nibal u balyab an it
yajtsik uxnél ba k’ej 6t” balixtaléb;
pos max ka t’ajan anchan!, an 6t’
balixtaldb u mich’k’anal ani an
yajtsik uxnél ne'ech ka wak’lan.
Jaxtém ti yejat ka balyat an it
yajtsik uxnél ban it 6t’ balixtaldb
abal chablam yab ka k’ibchon.

Nin tsidhanil na Jairo ani an mimlab
xin taktsi tin k>'udhk’mil na Jests
(Mr. 5:21-43; Lk. 8:40-56)
18Lejat k’'wajat ti usnaltsik K’al
na Jesus ejtal jeché', ulich jun in
ok’lékil an judiotsik, tudhlan tin
tamét na Jests ani in ulu enché"
—Nu tsidhanil talél ti chemech,
por max Tatd' ki tsich ani ka taka',
ne'ech ka ejech.
19Ch’akay na Jesis ani kK’ale
k’al jachan' an inik junax k’al nin
exébaliltsik. 20Tam ti na Jesis
ne'ech ti bél, utukn k’al jun i
mimléb xin ne'dhélich lajuchéb
i tamub ti ya'ul k’al i lakdmtalab,
utey tin kiix na Jesus ani in taktsi
tin wél nin K'udhk’dmil. 21In
t’aja' anchan' abal in chalpayal
enché'" “Max u ejtowalak ku taktsi
tin k’udhk’amil, ne'ech kin jeley.”
22por na Jestis chaw'K’in, in chu'u
an mimléb ani in utsa' enché':
—Mimléb, yab ka jila' tabd"; i jeley
abal i belméch.

Ani tdmKk’i jachan!, jilk’on jelnek
an mimlab.

23Tam ti na Jests ulich bin
k’imd' an ok’lek inik ani in chu'u
t’ojojodhich an t’éneltsik abal an
j6lméch ani an atiklabtsik chapik u
uk’naltsik, 24in utsa'tsik enché":

—XKi kaletsik eléb, an tsidhan yab
chemnek, u wayalk’i ti kK'wajat. Tam ti
ach’an in ulu jeché!, labidhn4 k’al an
atiklabtsik, 25por in utsa' ka kaletsik
eléb. Ochich tdm na Jests, in téyna'
an tsidhan bin k’'ubak ani ch’akay an
tsidhan. 26 Jeché' xowa' in t’aja' na Jests,
cho'6bnd putalk’i ba jachan' an chabél.

Na Jests in jeldha' chab i jok’oltsik
27Tam ti na Jesus kale taja',
wéwni k’al chéb i jok'oltsik, xi
dhégjaxintsik chapik enché':
—iTata' xi kuxlab k’al na Dabid, ti
ku yajnantsi weye!
28Tam ti na Jesus ochich ban at4,
utuknd k’al an jok’oltsik ani Jajé' in
konoy enché":
—¢A belaltsikxe' ke ne'ech ku ejto
ku t’aja' xowa' tin kontsaltsik?
Jajé'tsik té6k’on enché"
—I beléal, Ajatik.
29Taktsintsik tdm an tin wal k’al
na Jesus ani utsantsik enché"
—Pos ka t’djan xan ta belaltsik.

30 Chu'xinichtsik tdm, por
utsantsik t’ajat enché' k’al na Jests:
—VYab ka t’ila'tsik jeché' abal yab

kin cho'ébna’' ni jun xita'.

31Por tokot ti kaletsik taja', in t’ila’
putdl ba jachan' an chabdl xant’éy
t’ajtsintsik k’al na Jests.

Na Jests in kdwindha' jun i mé'
32Tam ti k’aléch an jok'oltsik,
uldhantsat na Jests jun i mé' xi

18

ochadh Kk’al i at’ax ejattalab. 33Tam
ti na Jests in kdldha' an at’ax
ejattalab, an mé' kdwinich tdm. An
atiklabtsik u labnal t’ajat ani in
ulaltsik enché"

—Yab jayk’i i chu'imal teché'
Israel jun xata' jelti jeché'.

34Por an fariseotsik in ulal enché':

—Jeché' an inik in kaldhal an
at’ax ejattalébtsik k’al tin awiltal in
ok’lékil an at’ax ejattalébtsik.

Na Jestis in yajnantsal an atiklabtsik

35Na Jests xe'ech in lonyal putal
an bitsowtsik ani an kwentsaltsik
ani u ok’tsix ban atétsik xon tu
t’ajnal an junkuntalab xi wa'ach
taja'. In t’ilal an alwa' t’ilab k’al
tin kwenta xan tu tak’ix na Dios,
in jeldhal ejtalk’i k’al xowa'kich
i yaw'lach ani k’al xowa'kichk’i
jeye i yajtsiktalab. 36 Tam tin chu'u
van an atiklabtsik, in ké'ontsi ti
yajnantsixtalab abal in chu'tal ke
walbadhtsik ti k’'wajat ani k’'wajat
jelti borregotsik xi yab in ko'ol xita'
k’al ti ka beletna. 37In utsa' tdm
enché' nin exébaliltsik:

—Tsubax tu utsaltsik, ke anchan'
jelti tam labenek t’ajat nin walil an
t’ayablédb, anchan' jeye ti wa'ach
t’ajat xita' ne'ech ti kin bela'. Por
anchan' jelti tam wé' t’ajat an
t'ojnaltsik wa'ach abal kin junkuntsi
tin walil an t’ayablab, anchan' jeye
wé' t’ajat wa'ach xita' kin t’iltsi
an ti alwa' t’'ilab an atiklabtsik.

38 Anchan' jelt xan ti an dhabal
t’ayablédb in abdl i t'ojnaltsik abal
kin junkuntsi tin walil an t’ayablab,
anchan' ti ka kontsitsik na Dios kin
aba' xita' kin t’iltsi an ti alwa' t’ilab
an atiklabtsik.

Na Jests in takuy xi lajuchab an
abatwaletsik
(Mr. 3:13-19; Lk. 6:12-16)
1 O In kaniy tdm na Jests xi
lajuchéb nin abatwaélejiltsik
ani in pidha' ti awiltaléb abal kin
kéldha' i at’ax ejattalabtsik, abal
kin jeldha' ejtalk’i k’al xowa'kichk’i
i yaw'lach ani k’al xowa'kichk’i jeye
i yajtsiktaléb.

2 Jeché' ja'ich nin bij xi lajuchab
an abatwaletsik: na Simén, xi
bijyat jeye ta Pedro ani nin
kidhab Andrés; na Jakobo ani nin
kidhab Juan, xu chakamlabtsik
k’al na Sebedeo. 3Na Felipe, na
Bartolomé, na Tomas ani na Mateo
xin bach’'wal an jalbixtalab abal
an chabal xi Roma; na Jakobo nin
chakamil na Alfeo ani na Lebeo, xu
bijyé4b jeye Tadeo. 4Na Simon, xu
tak’nal ban junkuntal&b xu bijyab
kananista ani na Judas Iskariote, xi
tayil k’al ti pidhnda na Jests abal ka
chemdhé.

Na Jests in aba' ti t’iltsix nin
exébaliltsik
(Mr. 6:7-13; Lk. 9:1-6)

5Na Jesis in aba' jeché' lajuchéb,

k’al jeché' an punk’untsixtalab:
—VYab ki K’aletsik ban chabal

xon tu k’'wajil xi yabtsik u judio,
nibal ki ochich ban bitsowtsik xi
Samaria. ®Ki Kk’aletsik ok’ox ban
yejche' bitsow Israel abal ka aliy xi
yabtsik u belom. 7Xon ti ki wat’ey,
ka t’ilaltsik abal exomich ti k'unel
xowk’i na Dios ne'ech kin tak’ich an
atiklabtsik. 8Ka jeldha' an ya'ultsik,
ka ejdha' an chemélomtsik, ka
jeldha'tsik xin ko'ol an k’'wajat

MATEO 10

at’ax t'it’ ani ka kéldha' an at’ax
ejattalabtsik. Kom anik’i ta
bach’amaltsik jeché' an awiltalab,
anik’i jeye ti ka t’aja'tsik xowa'kich
an alwa'taléb.

9’Ki k’aletsik mapats, yab ka
juna'tsik i tumin 1%nibal i morral.
Yab ka jana'tsik yan a xekét nibal
yan a pajab, tokot xa k’'wajbim,
nibal ka jtina'tsik a kwayab; pos an
t’ojnal in tomndl ka k’apundhé xon
tu t’éjontsix.

1°Tam ki ulichtsik ba jun i
bitsow o ba jun i kwentsal, ka
aliytsik jun xita' xi alwa' inik
ani taja' ki k’'wajaytsik bin
k'imé&' asta kin bajaw xowk’i
ti ki kaletsik taja'. 12Tam ki
ochichtsik ba jachan' an k’'imadh,
ki chapnédhaxintsik enché'": “Ki
k’'wajaytsik K’ijidh.” 1¥Max an
atiklabtsik xu k’'wajil ba jachan'
an até in tomndl kin bach’utsik
jeché' an chapnédhomtalab, ne'ech
ka k’'wajaytsik k’ijidh, por max
yab in tomnaéltsik kin bach’u, yab
ne'ech ka kK’'wajaytsik K’ijidh. 4Max
yab ki bach’wattsik nibal ki le'na
ki axtsintsik, ki kaletsik tdm ba
jachan' an até o ba jachan' an
bitsow ani ka tiniytsik an pojodh
xi palenek ba na akan. "®Tsubax tu
utsaltsik ke tam kin bajaw xowk’i
ne'ech an lgjundhaxtalab, mas ja'
pulek an yajtsiktalab ne'ech kin
bach’u jachan' an bitsow ké an
yajtsiktaldb xi ne'ech kin bach’'u an
atiklabtsik xi k’'wajinek ban chabaél
xi Sodoma ani Gomorra.

Ne'ech ki at’antsik

16’jKa ach’a'tsik! Tu abdl ka
t’ila'tsik an alwa' t’ilab xon ti

wa'ach i atiklabtsik xi at’ax. Jelti
max exom u abdl i borregotsik
xon ti wa'ach i padhumtsik. Ka
ké'oytsik t’ajat i kwenta jelt xan
tin t’ajal an chan por ka cha'ka'tsik
t’ajat tabd' jelt xan tin t’ajal an
kuku'tsik. 7Ka ké'oytsik t’ajat i
kwenta, pos ne'ech ki pidhnatsik
ban awiltalab k’al an atiklabtsik xi
at’ax ani ne'ech ki lekbayattsik ban
atd xon tu t’ajnal an junkuntaléb.
18 Ani asta ne'ech ki junétsik tin
tamét i pakdha' awiltalab ani tin
tamét i pakdha' tak’ix k’al Nand'k’i
tu kwenta. Anchan' ne'ech tdm
ka ejtotsik ti kin t’ila’ tin tamét
an awiltalabtsik ani tin tamét
xi yabtsik u judio. ®Por tam ki
pidhnatsik ban awiltalab, yab ki
k’'wajaytsik ta chalpax k’al tin
kwenta xant’éy ne'ech ka ulutsik
o xan ti ne'ech ki ték’ontsik; pos
tam kin bajich xowk’i ne'ech ta
ldjundhébtsik k’al an awiltalab, na
Dios ne'ech ti ki 6ltsi xan ti yejat
ki ték’ontsik. 20Pos yab taté'tsik
ne'ech ta kaw, ne'ech ti kaw nin
T’okat Ejattal na Téta' Dios.

2T’An iniktsik ne'ech kin pidhna'
nin kidhab abal ka chemdh4 ani
an tata'labtsik ne'ech kin pidhna'
nin chakdmil abal ka chemdhd. An
chakamlébtsik ne'ech kin tomna'
nin tata' ani nin nina' ani ne'ech
kin t’aja' abal ka chemdhétsik.
22Ne'ech ki at’antsik k’al ejtal an
atiklabtsik xi yab u belom k’al
Nand'k’i tu kwenta; por xita' kin

kuxuy ejtal jeché', ne'ech ka lo'wat.

23Tam ki at’antsik ba jun i bitsow,
ki k’aletsik pil; pos tsubax tu

utsaltsik ke Nand', xin abadh abal
kin wenk’on neye tin inik, ne'ech

20

kin tsich juni tam tat4'tsik yabél
a lonyamal ejtal in bitséwil an
israelitatsik.

24Nj jun i ex6bal mas u awil ke nin
ok’tsixal ani ni jun i t'6jontsix mds
uluts ke nin ajétik. 25Abal an exébal,
lejatich jeye max in bajtich jelti nin
ok’tsixal ani an t'6jontsix jelti nin
ajatik. Max Nand', xin k'wajat jelti max
tin tata'tsik, in bijyab tin lej at’ax, éjan
ti ne'ech ki bijyat tatd'tsik xi k’'wajat
jelti max tu chakémiltsik?

Xita' yejat ki jik’na'
(Lk. 12:2-9)
26’Jaxtam, yab yejat ka jik’na' an
atikl&btsik. Pos yab wa'ach ni jun xata'
xi yab ne'ech ka chu'tat, nibal wa'ach
xata' chinat xi yab ne'ech ka cho'6bné
tayil. 27 Xowa' tu utséltsik xon ti yab
tejwa', ka ulutsik xon ti tejwa' ani xowa'
tu utsaltsik chinat, ka ulutsik xon ti
yan kin ach’a'tsik. 28 Yab ka jik'na' an
chemdhaxtsik, pos tokot in ejtowal ti
ki chemdhantsi an ta t'u'il ani yab in
ejtowal ti ki chemdhantsi an ta ejattal.
Ka jik’na'tsik na Dios xin ejtowal ti
ki chemdhantsi an ta ejattal ani ti ki
pet’nantsi an ta t'u'al ban k’ibeltalab.
29¢Yabxe' u nujwéb chéb i
ch’ichintsik k’al wé' i tumin? Por ni jin
xi jachan' an ch'ichintsik yab ne'ech ka
kwajlan max na Té4ta' Dios yab anchan'
tin 16'. 39Pos asta na xi'il xa ko'oltsik ba
na 6K’ ajidh ti k'wajat. 3!Pos yabtsik pé
ka jik'na' ni jun xita', tatd'tsik més yan
a jalbil ké yantam i ch’ichintsik.

Xita' yab in tidhenal kin t’ila' na
Jesukristo tin tamét an atiklabtsik
(Lk. 12:8-9)

32’Xijta' yab kin tidhena' ti kin
t’ila' tin tamét an atiklabtsik, Nana'

yab neye ne'ech ku tidhena' ku t’ila’
tin tamét nu Tata' xi k’'wajat walk’i".
33Por xita' kin tidhena' ti kin t’ila’
tin tamét an atiklabtsik, ne'ech
neye ku tidhena' ku t’ila' tin tamét
nu Tata' xi k’'wajat walk’i".

U wa'chinal i k’é'axtalab k’al tin
kwentak’i na Jests
(Lk. 12:51-53, 14:26-27)

34’Yab ka chalpaytsik ke Nana'
in tsi'nek teché' ti k’ay'l4 abal
ku tsi'dha' i k’ijidhtalab; pos yab
anchan!, in tsi'nek abal ku tsi'dha’
i péjéxtalab. 35In tsi'nek abal ku
péjéxlindha' an kwitél k’al nin
tata', an tsidhan k’al nin nana'
ani an al'ibe k’al nin mim. 36 Ani
anchan!, xi k’'wajattsik ba jun i at4,
jajad'k’itsik ne'ech ti péjéx.

37°Xita' in k’anidhal més nin tata'
o nin nina' ke Nané', yab ne'ech
kin ejto ka k’'wajay k’al Nand'; xita'
in k’anidhal més nin chakdmiltsik
ke Nand', yab jeye ne'ech kin ejto
ka k’'wajay k’al Nand' 38ani xita'
ti kin wéwna' por in ch’ejnél ka
chemdh4, yab ne'ech kin ejto ka
k’'wajay k’al Nand'. 39Xita' in 1&'
kin lo'o nin xe'chintal, ne'ech kin
k’ibdha'; por xita' kin k’ibdha' nin
xe'chintal k’al Nana' tu kwenta,
ne'ech kin lo'o.

Xowa' ne'ech ki ata'
(Mr. 9:41)

40°Xita' ti ki bach’utsik, Nand' tin
bach’wal ani xita' ti kin bach’u
Nand', in bach’walich xi tin abamal.
41Xita' kin bach’u jun i t’iltsix abal
in cho'éb ke k’al a Dios ti abnék,
ne'ech kin bach’u i ch’ejwalixtalab
jelti xi ne'ech kin bach’u jun i

MATEO 10, 11

t'iltsix; xita' kin bach’u jun i lujat
inik abal in cho'6b ke i lujat inik,
ne'ech kin bach’u i ch’ejwalixtaldb
jelti xi ne'ech kin bach’u jun i

lujat inik. 42Ani xita' kin pidha'
jun tu' ti chamay ja' jan ti éb xi
jeché'tsik abal in cho'6b ke Nand' u
exébalil, ne'ech jeye kin bach’u nin
ch’ejwalib.

Xi abnéktsik k’al na Juan xu Pujax

(Lk. 7:18-35)

Tam ti na Jesis ok’on

kin tak’iy xi lajuch&b nin
exobaliltsik, k’ale ban kwentsaltsik
xi k’'wajat ba jachan' an chabél abal
kin ok’tsitsik ani kin t’iltsitsik an ti
alwa' t’ilab.

2Tam ti na Juan xi balidh ban

wik’axte' in ach’a' xowa' in t’ajal na
Kristo, in aba' in exdébaliltsik abal
ka Kk’ale kin chu'u na Jests 3ani kin
konoy enché"

—¢Tatd'ichxe' kwa' xi bijidh
ne'ech ka tsich o yejat ki aytsi
Ke'et?

4T6Koyattsik enché' k’al na Jesus:

—XKi K’aletsik ani ka 6ltsi na Juan
xowa' exomtsik a chu'tal ani a
ach’al. 5Ka 6ltsi abal an jok’oltsik u
chu'xinal, an k’'wech’e'tsik u jelél,
xin ko'oltsik an k’'wajat at’ax t'it’ u
jelél, xi yabtsik u och’ox u och’xinal,
an chemélomtsik u ejdhéb ti it ani an
ch’ojontaltsik u t’iltsinal an ti alwa'
t’ilab. 8K’ijidh t’ajat abal xita' ti kin
bela' ani yab kin jila' ti kin bela'.

7Tam ti nin exébaliltsik na Juan
k’aléch, na Jests tujey kin t’iltsi an
atiklabtsik k’al tin kwenta na Juan,
enché' tin utsa'tsik:

—¢Jant’éy i k’aletsik ka chu'u ban
chabdl xon ti yab k’'wajtsidh? ¢Jun

i pakéb xi k’'wajat ti waw'yab k’al i
ik’? 8Max yaba', ¢jant’éy i K’aletsik
ka chu'u? ¢Jun i inik xi xeketlidh
k’al i alwa' k'udhk’um? Tatd'tsik
a cho'é6b ke xu xeketlinaltsik k’al
i alwa' k'udhk’'um u k’'wajiltsik
bin Kiméd' i pakdha' tak’ix. ®Max
yab anchan', ¢jant’éy i K’aletsik ka
chu'u? ¢Jun i tiltsix? Ja'ich, ani
ja'ich jun xita' xi mas pulek ké jun
i t’iltsix. 1°Na Juan ja'ich xu t’ilnal
enché' k’al an T’okat Dhuslab:
Ne'ech ku okxiy nu abatwélejil
abal ti ki t’ojojontsi an ti bél.
" Tsubax tu utséltsik ke ejtal an
atiklabtsik xi k’'wajinekich asta xo"',
yab jayk’i wa'chinék jun xita' més
ultalab ké na Juan xu pujax; por tu
utsaltsik, xi més cha'at in éy xon tu
tak’ix na Dios, mds ja' ultalab ké na
Juan xu pujax.

12’Asta ti tsich na Juan xu pujax
abal kin t’ila' an alwa' t’ilab ani
asta xo', wa'ach xin t’ajéltsik an
chéplab abal ka k'wajay tak’nél
k’al na Dios ani ja'ich jaji'tsik xi
ne'ech ka k’'wajay tak’nél k’al na
Dios. 3Ejtal an t’iltsixtsik ani nin
tak’ixtal na Dios xin jildm dhutsadh
na Moisés, in 6lnamal xowa' na
Dios ne'ech kin t’aja' asta ti tsich
na Juan "*ani max taté'tsik a 1é'
ka bela', na Juan ja'ich an t’iltsix
Elias xi bijidh ne'ech ka tsich. 5Xin
ko'oltsik in och’oxtal alwa', kin
exbay.

16; Jant’ok’al ne'ech ku ejto ku
junbay an atiklabtsik xi jeché' i
K’ij? In junwal jelti an chakamtsik
xu buxkanal ti ubat’ ch’ejel bitsow
ani in dhéjayal nin at ubat’tsik
enché': 17“I jutsuy an chdl ani yab
i bixméchtsik; i ajatna' i t’e'pidh

22

ajatlab ani yab i uk’intsik.” 18 Pos
tsich na Juan, xi yab u k’apul nibal
u uch’al ani a ulutsik ke in ko'ol

i at’ax ejattalab. ¥ Tayil in tsich
Nanad', xin abadh abal kin wenk’on
neye tin inik, xin k’apul ani in
uch’al ani a ulutsik abal in k’apma’
ani in uch’al t’ajat, ke u ja'ab i
walablomtsik ani xin bach’waltsik i
jalbixtalab. Por nin chalpadhtal na
Dios u xalk’anal k’al xowa' in t’ajil
jun xita' xu dhabaléb k’al Jajé'".

An atiklabtsik xi yab u t’ajax ti K’ij
(Lk. 10:13-15)

20Tyjey tdm kin k’'wiya' na Jests
an atiklabtsik xon tin t’ajdmal més
van an labidh labandhaxtalébtsik,
abal an atiklabtsik xu k’'wajil taja',
yab in jildmaltsik ti walablom. In
ulu enché"

21_iCh’ojontéal a chu'bil,
atiklabtsik xi k’'wajil Korasin!
iCh’ojontdl a chu'bil, atiklébtsik
xi k’'wajil Betsayda! Abal max
an labidh labandhaxtaléb xi
t’4jnék ba tatd'tsik, t’4jnékak
ban bitsowtsik xi Tiro ani Sidén,
an atiklabtsik xu k’'wajil taja',
owenekichak tin jalk'uydmaltsik
nin chalab, in k’'wajbdmalichaktsik
nin kodhow k’'udhk’amil ani
buxkanékichaktsik ba k’'wixix abal
kin xalk’a' ke in jildmalichtsik ti
walablom. 22 Jaxtdm tu utsaltsik
ke tam kin bajaw xowk’i ne'ech
an lgjundhaxtaléb, més pulek an
yajtsiktalab ne'ech ka bach’utsik
ké an yajtsiktalab xi ne'ech kin
bach’u an atikl4btsik xi Tiro ani
Sidén. 23 Ani tatéd'tsik xi k'wajil
Kapernatim, ¢a chalpayalxe' ke
ne'ech ki t'ek’b4 asta walk’i'?

iYaba'l Ne'ech ki pet'natsik asta
ban k’ibeltalédb. Abal max an labidh
labandhaxtalébtsik xi t’4jnék ba
tata'tsik, t’4jnékak ban bitsow xi
Sodoma, an atiklébtsik xi k’'wajinek
ba jachan' an bitsow, bélak jeye ta'
k’'wajattsik. 24Jaxtdm tu utsaltsik
ke tam kin bajaw xowk’i ne'ech

an lgjundhaxtaldb, mas ptlek an
yajtsiktaldb ne'ech ka bach’utsik

ké an atiklabtsik xi k’'wajinek ban
bitsow xi Sodoma.

Ki uteytsik k’al Nan&' abal ki koyéch
(Lk. 10:21-22)

25Tam ti jachan' i K’ij, na Jests in
ulu enché":

—Th4ta', xa tak’yal an walk’i'
ani an chabal, tu k’ak’nal abal
a xalk’antsdmal xin cha'kéaltsik
tinba' xowa' yab a xalk’antsdmal
xi chalpadhtsik ani u wit’omtsik.
26T4ta', anchan' ta t’aja', kom
anchan' ta le'na.

2’Nu Tata' tin pidhamalich ejtal
xowa' wa'ach. Yab xita' k’al tu ex1ab
an Chakamlab, tokot k’al an Tata'lab
ani yab xita' in exlal an Téata'lab,
tokot u ex1ab k’al an Chakdamléb ani
xita' an Chak&dml4b in 1é' kin pidha'
kin exla'. 28Ki uteytsik k’al Nan4!,
ejtal tatd'tsik xi k’'wajat i walbidh
ani ne'ech tu wixk’intsi an ta walab;
jelti jun xita' xu wék’ontsab tin kital
abal ka koyéch. 29Ki k'wajaytsik
teye jelt xan ti Nand' in k’'wajat. Ka
t’aja'tsik xowa' a chu'tal u t’ajal ani
ka cha'ka' tabd' jelt xan ti Nan&'
u cha'kél tubd'. Max ka t’aja'tsik
anchan', ne'ech tdm ka k’'wajich
alwa' na ejattal. 3°Pos xowa' Nand'
tu utséltsik ka t’aja’, yab t’ojlab ani
yab altsik.

MATEO 11, 12

An exébaltsik in pu'wal i trigo tin
k’its4jil an koyé6xnich
(Mr. 2:23-28; Lk. 6:1-5)
1 Tam ti jachan'i K’ij, na
Jesus ne'ech ti belal tin
k’its4jil an koy6xnich xon ti t’ayadh
i trigo. Nin exébaliltsik k’a'ay ani
tujeytsik kin pu'u an trigo ani kin
Kapu. 2Tam ti an fariseotsik in
chu'u jachan!, in utsa'tsik enché' na
Jests:

—Na exébaliltsik exom in t’ajil i
t’ojlab xi yab alwa' ka t’ajan tam in
k’its4jil i koy6xnich.

3Por utsantsik enché' k’al na
Jests:

—¢Yabxe' a ajyamal xant’éy in
t’aja' jun i K’ij na Dabid tam ti jaja’
ani nin juniktsik k’a'ay? 4Ochich
ban pulek até xon tu k’ak’nab
na Dios ani in k’apu an pan xi
pikbantsidh na Dios. Jeché' an pan
yab in tomnél kin k’apu na Dabid
nibal nin juniktsik, tokot in tomn&l
kin K’apu an pale'tsik. 5O ¢yab a
ajyadmaltsik bin tak’ixtal na Dios
xin jildm dhutsadh na Moisés, ke
an péle'tsik xi k’'wajat ban pulek
até xon tu k’ak’néb na Dios, yab
u koyoltsik tam in K’its4jil an
koyé6xnich ani yab walats xowa'
in t’ajéltsik? ®Pos tu utséltsik ke
teché' k’'wajat jun xita' més pulek
ké an pulek até xon tu k’ak’nab na
Dios. 7 Taté'tsik yab a exbayamal
xant’éy in 1é' kin ulu jeché' an
T’okat Dhuslab: “Yabich u 1é' ka
chemdha'tsik i ko'nél abal ti kin
pikbantsi, u 1é' ki k’anidhaxintsik.”
Max a exbayalaktsik, yabich ne'ech
ka walbiytsik ni jun xita' xi yab in
t’ajamal ni jun xata' yab alwa'. 8Pos

Nanad', xin abadh abal kin wenk’on
neye tin inik, u ko'ol i awiltalab
abal ku ulu xowa' alwa' ka t’ajan
tin k’its4jil an koyéxnich.

An inik xi teytemadh nin k’ubak
(Mr. 3:1-6; Lk. 6:6-11)

9Kale tdm na Jesus taja' ani
k’ale ban ata xon tu t’ajnal an
junkuntalab. 19Taja!, ta' ti k’'wajat
jun i inik xin ko'ol jun in k’'ubak
teytemadh ani kom u le'nab ka
eltsin jun xata' xant’ok’al ti ka
walbiyat na Jesus, konyat enché":

—¢Alwa'xe' ka jeldhd jun i ya'ul
tin k’its4jil i koyéxnich?

" T6k’oyattsik enché' k’al na
Jests:

—¢dJita' xi tata'tsik a kidhtal, max
in ko'ol jun i borrego ani ka balk’in
ba jun i cholax chabdl tin K’itsjil
an koy6xnich, yab ne'ech ka k’ale
kin jixa'? 2Pos més yan in jalbil
jun i inik ké jun i borrego. Jaxtam,
tu utséltsik ke alwa' ka t’ajan xowa'
alwa' tin k’its4jil an koyéxnich.

13Utsan tdm enché' an inik k’al na
Jests:

—XKa lujku na k’ubak.

Ani tam tin lujku nin k’ubak, jeley,
jilk’on alwa' jelti na jtin nin k’ubak.
14Kale tdm an fariseotsik ani tujey
kin aliy xan ti kin uwa' abal kin
ejto kin chemdha' na Jests.

Jun i t’iltsixtalab k’al tin
kwenta na Jests
15Tam ti na Jesis in cho'ébna’

jeché!, k’ale ani k’al yéan i
atiklabtsik ti wéwna. Na Jests in
jeldhal ejtalk’i an ya'ultsik, '8ani
in utsaltsik abal yab kin tila'tsik
xitam ja' jeye Jaja'. 7 Jeché' tAmun

24

anchan' abal ka t’4jan xan tin
ulimal an t’iltsix Isafas tam tin ulu
enché"
18 Jeché!' ja'ich nu t'6jontsixil, xi
Nanéd' u takwyamal,
xi Nand' u k’anidhél ani in
kulbél t’ajat k’al Jaja'.
Ne'ech ku k’'wajba' nu T’okat
Ejattal ba Jaja'
ani ne'ech kin t’iltsi ejtal an
atiklabtsik ke ne'ech ku
lGjundha'tsik.
19Yab ne'ech ti péjéx, nibal ne'ech
ti t’'ilom kawidh,
nibal ne'ech ka axtsin tin
kéwintal k’al ni jun xita'
ban béltsik.
20 Yab ne'ech kin peja' nibal ela'
jun i ma'idh pakéb,
nibal ne'ech kin tepdha' an
k’amal xi xowéy t’ajat exom
ti let’k’onal,
asta tam kin bajach an k’jj
xowk’i Jajé&' ne'ech ti tak’ix
in lujtalk’i.
21 Ani ejtal an atiklabtsik ne'ech kin
k’wajba' nin aytsixtal ba Jaj4".

U usnal na Jests ke in ko'ol in chap
an at’ax ejattalab
(Mr. 3:19-30; Lk. 11:14-23; 12:10)

22 Jiintsin tdm na Jests jun i jok’ol
inik ani mé' xi k’'wajat teykémte
k’al jun i at’ax ejattaléb. Jeldha
k’al na Jests ani an inik kdwin ani
chu'xin. 23Ejtal an atiklabtsik laban
ani in ulutsik enché"

—¢Awszxe! ja'ich jeché' nin kuxtal
na Dabid?

24por tam ti an fariseotsik in
ach’a' jeché', in ulutsik enché":

—Jeché' an inik in kaldhal an
at’ax ejattalabtsik k’al tin awiltalk’i

an lej at’ax, nin ok’lékil an at’ax
ejattalabtsik.

25Kom na Jests in cho'éb xant’éy
na k’'wajat ti chalpantséb, in
utsa'tsik enché"

—Max jun i bitsow ka k’é'adxin
kwene' ti kwene' ani ka péjéxin
jaja'k’itsik, ne'ech ka ok’on. Ani
max jun i kwentsal o jun i K'imadh
ka k’é'axin, yab ne'ech ka k’'wajay
owat. 26 Anchan' jeye, max an lej
at’ax kin kaldhal tinbd' xi k’'wajat
bin ejattal jun i inik, exomich
tdm in k’e'al tinb4'; max kin t’aja’'
anchan!, ¢jan ti ne'ech kin ejto ka
k’'wajay owat ti tak’ix? 27 Tata'tsik
a ulal ke Nand' u kdldhal an at’ax
ejattalabtsik k’al tin awiltal an lej
at’ax; pos max anchanak, éjita' k’al
tu pidhnal ti awiltalab xi tatd'tsik
ti wéwnal abal kin kdldha' an at’ax
ejattalabtsik? Jaxtam, jajé'tsik ti
xalk’antsal abal i uk’pinéktsik ta
k’'wajat. 28 Por Nand' u kaldhal an
at’ax ejattalabtsik k’al tin chap nin
T’okat Ejattal na Dios ani jeché', in
1é' kin ulu ke xan tu tak’ix na Dios
ulnekich xon ta k’'wajattsik.

29°pos, ¢jan ti ne'ech kin ejto jun
xita' ka ochich bin k’im4' jun i likat
inik ani kin k’antsi xowa' in ko'ol,
max yab kin wik’a' ok’ox? Tokot
ne'ech kin ejto kin k’antsi xowa' in
ko'ol, max kin wik’a' ok’ox.

30°Xijta' yab junax kK’al Nand', tin
at’al. Ani xita' yab tin tolmiyal
ku utu an atiklabtsik ba na Dios,
jachan', ja'ich xin t’ajal abal an
atiklabtsik yab ka utey ba na Dios.

31 Jaxtam tu utsaltsik, ke an
iniktsik ne'ech ka pakwlantsat
xowa'kichk’i i walastalab kin t’aja’
ani xowa'kichk’i i odhbijixtalab

MATEO 12

kin ulu; por max kin odhbijiy an
T’okat Ejattalab, yab ne'ech ka
pakwlantsat. 32Xita' tin odhbijiy
Nanad', xin abadh abal kin
wenk’on neye tin inik, ne'ech ka
pakwlantsat; por xita' kin odhbijiy
an T’okat Ejattalab, yab jayk’i
ne'ech ka pakwlantsat, ne'ech ka
jilk’on walbidh malilil i k’ij.

An te' k’al in walilk’i tu exlab
(Lk. 6:43-45)
33’Max an te' alwa', alwa' in
walil in ké'yal ani max an te' yab
alwa', yab alwa' in walil in ké'yal.
Pos an te', k’al in walilk’i tu exlab.
34Tat4'tsik a junwal jelti an chan.
¢Janti ne'ech ka ejto ka ulutsik
xowa' alwa', max tatd'tsik yab i
alwa'? Pos na wi' in ulal xowa'
wa'ach ta ejattal. 35An alwa' inik,
in ulal xowa' alwa', kom alwa' xowa'
wa'ach tin ejattal ani an at’ax inik,
in ulal xowa' at’ax, kom at’ax xowa'
wa'ach tin ejattal. 3¢Por tu utsaltsik,
ke tam kin bajaw xowk’i ne'ech
an lgjundhaxtalab, ejtaltsik ne'ech
ka lgjundhé k’al tin kwenta an ani'
t’ilab xin uldmaltsik. 37 Pos k’al
xowa'k’i in ulimal k’4l ti ne'ech ka
chu'tat max walbidh o yaba'.

An walablom atiklabtsik in konyal
jun i labidh exél
(Mr. 8:12; Lk. 11:29-32)

38Utsan tdm enché' na Jests
k’al taltsik i fariseotsik ani k’al an
ok’tsixtsik xin wilal nin tak’ixtal na
Dios xin jildm dhutsadh na Moisés:
—OK’tsix, i 1é' ki chu'u ka t’aja' jun
i labidh labandhaxtalab abal ti exdl.
39T6K oyattsik enché' k’al na
Jests:

—An atikl4btsik xi at’ax ani u
walablom, in konyal jun i labidh
labandhaxtal&b abal ti exdl; por
yab ne'ech ka pidhan més ti exdl,
tokot xan ti tAmun Kk’al an t’iltsix
Jonés. 40Pos anchan' xan ti na
Jonds k’'wajay 6x a k’itsa ani 6x i
akal alk’idh bin tsukul an yejche'
to'ol, anchan' neye Nand', xin
abadh abal kin wenk’on neye tin
inik, ne'ech kin k’'wajay 6x a k’itsa
ani 6x i akal alk’idh ban chabél.
#“1Tam kin bajaw xowk’i ne'ech
an lGjundhaxtalab, an atiklabtsik
xi k'wajinek Ninibe, ne'ech ka
ejechtsik ti it ani ne'ech kin walbiy
an atiklébtsik xi jeché' i k’ij. Pos
an atiklébtsik xi k’'wajinek Ninibe,
in jila'tsik ti walablom tam ti
t'iltsin an tin kdwintal na Dios k’al
na Jonds. Ani xo' teché' k’'wajat
jun xita' mas ptilek ké na Jonés.
42Tam kin bajaw xowk’i ne'ech an
ldjundhaxtalab, an pulek tak’ix
mimléb xi alél, ne'ech ka ejech ti it
ani ne'ech kin walbiy an atiklabtsik
xi jeché' i K’ij. Pos jeché' an mimlab
tsich 6w chabdl abal kin axtsi tin
chalpadhtal na Salomén. Ani xo'
teché' k’'wajat jun xita' més pulek
ké na Salomén.

An at’ax ejattalab xu witsél xon ti
kalnek
(Lk. 11:24-26)

43Tam jun i at’ax ejattaldb ka
kale ba jun i inik, u xe'chinal ban
waynek chabéltsik in ayal xon ti
ka koy6ch; ani max yab kin ela', in
chalpayal enché': 44“Ne'ech kin
witsiy ban inik xon tin kalnek.”
Tam ka witsiy, in eldl jachan' an
inik jelti jun i até xi yab k’wajtsidh,

26

k’'wetodh ani lejkikidh. 4°Ne'ech
tdm juni ka k’ale ani ne'ech kin
ik’i' buk i at’ax ejattalabtsik xi més
at’ax ké jaja' ani ejtal ne'ech ka
ochichtsik ti k’'wajil ba jachan' an
inik. Jachan' an inik ne'ech tdm
ka jilk’'on més k’ibenek ké tam ti
k’'wajatwi'ik. Anchan' jeye ne'ech
ka tdmun k’al jeché' an atiklabtsik
xi at’ax.

Nin néna' ani nin kidhabtsik na
Jests
(Mr. 3:31-35; Lk. 8:19-21)
46B¢é1 k’'wajat ti kdw na Jesis

k’al an atiklabtsik, tam ti ulich nin
nana' ani nin kidhabtsik abal in
1é'tsik ti t’ilolél k’al na Jests. Kom
eléb ti jilk’ontsik, 4”K’ale ti Gltsinal
na Jests K’al jun xita' ani utsan
enché"

—Na néna' ani na kidhébtsik nd'
k’'wajat eléb ani in 1é'tsik ti t’ilolél
k’al Tata'.

48Por Jajd' in ték’'oy enché' xi k’al
ti K’alnek ti usnal:

—¢Jitam j&' nu ndna' ani jitam ja'
nu kidhébtsik?

491n ts’itsbiy tdm nin exdébaliltsik
ani in ulu enché"

—Jeché'tsik ja'ich xi k’wajattsik
jelti nu néna' ani nu kidhébtsik.
50Ppos xita' in t’ajal xowa' in 1é' nu
Téta' xi k'wajat walk’i', jachan',
ja'ich nu kidhab, nu ixdm ani nu
néna'.

An junbaxtalab k’al tin kwenta an
Tam ti jachan' i kK’ij, na

Oom inik
1 3 Jests kale ban ata xon tu

(Mr. 4:1-9; Lk. 8:4-8)
t’ajnal an junkuntalab ani K’ale ti

buxkanal bin wél an pujal. 2Kom
yan i atiklabtsik junkun xon ti
k’'wajat, ochich na Jestis ba jun
i tan ani buxkan. Ani ejtal an
atiklabtsik jilk’on bin waltsik an ja'.
3In ok’tsitsik tAm yan xata' k’al i
junbaxtalabk’i. Enché' tin utsa'tsik:
—Jun i inik kale ti btk’ul iyaléb,
4tam ti ne'ech an ti bak’ul iyalab,
taltsik an iyalab kwajlan ba bél,
ulich an ch’ichintsik ani in k’apu
an iyaléb. STaltsik kwajlan ba
t’ujublom, xon ti yab lej wa'ach
i lukuk ani jachan' an iyaldbtsik
jik’at ti ixk’an abal an chabél
yab lej owtsik. 8Por tam ti yajbé
an k’ak’al, tsikan ani kom yab
ibidh, wayey. 7 Taltsik kwajlan ba
k’idhlom, pakey an k’idhtsik ani
paxK’iyat an t’ayablab. 8Por wé' an
iyalab, kwajlan ban chab4l xi alwa'
ani labey t’ajat; taltsik, k’al jan
tokot i itsixlek, in ké'oy bo' inik i
itsixlek. Taltsik ox inik i itsixlek ani
taltsik jun inik 14ju i itsixlek. ®Max
a ko'oltsik a och’oxtal alwa', ika
exbaytsik!

Xant’6k’i tu ok’tsix na Jests k’al i
junbaxtalabk’i
(Mr. 4:10-12; Lk. 8:9-10)

10Utuknd tdm na Jests k’al an
exébaltsik ani konyat enché":

—¢Jant’6k’i ta tawnél an
atiklabtsik k’al i junbaxtalédbk’i?

" T6k’oyattsik enché":

—Taté'tsik, ti pidhél na Dios
ka cho'ébna' xowa' in ko'ol yab
tejwa' k’al tin kwenta xan ti
Jaja' tu tak’ix; por jaja'tsik yab u
pidhnal kin cho'ébna'. 12Xita' xin
bach’imalich an alwa' t’ilab, ne'ech
ka pidhan kin cho'ébna' més; por

MATEO 13

xita' xi yab in bach’dmal, ne'ech ka
wixK’intsat xowa' in chalpayal in
ko'ol wé'. 13Jaxtdm tu tawnaltsik
k’al i junbaxtalabk’i; pos jajé'tsik in
chu'tal, por u jilk’onaltsik jelti max
yab xata' in chu'imal; in ach’altsik,
por yabtsik xata' in exbayal,
jelti max yab xata' in ach’altsik.
14 Anchan', u tAmnalich K’al jaja'tsik
jelt xan tin ulimal an t’iltsix Isafas
enché'
Ne'ech ka ach’a'tsik, por yab
ne'ech ka exbay;
ne'ech ka chu'utsik, por jelti
max yab a chu'tal.
15 Abal nin itsich jeché'
an atiklabtsik in
chapikmédhamal t’ajat,
wetsik t’ajat tin ach’altsik k’al
nin och’oxtal.
Ani mut’utsik tin ko'ol nin wal;
abal yab ka chu'xintsik k’al nin
wal,
ani yab ka och’xintsik k’al nin
och’oxtal,
nibal kin exbaytsik k’al nin itsich,
ani nibal ka uteytsik k’al Nand'
abal ku jeldha'.
16°por k’ijidh abal taté'tsik, abal i
chu'uxtsik ani i och’oxtsik. 17 Tsubax
tu utsaltsik, ke yan i t’iltsix ani i
alwa' iniktsik in le'ndmal kin chu'u
xowa' tatd'tsik a chu'tal, por yab in
chu'iimaltsik; in le'nadmaltsik kin
ach’a' xowa' tatéd'tsik a ach’al, por
yab in ach’dmal.

Na Jests in wila' xant’éy in 1é' kin
ulu an junbaxtalab k’al tin kwenta
an 6m inik
(Mr. 4:13-20; Lk. 8:11-15)
18’Pos ka ach’a'tsik xant’éy in
1é' kin ulu an junbaxtalab k’al tin

kwenta an 6m inik. 1®Taltsik an
atiklabtsik in ach’al an tsubaxtaléb
k’al tin kwenta xan tu tak’ix na
Dios, por kom yabtsik in exbayal, u
ulel an lej at’ax ani u wék’ontsab
an ti tsubaxtalab xin bach’imal tin
itsich. Jeché' an atiklabtsik in junwal
jelti an iyalébtsik xi kwajlan ban
bél. 20Taltsik an atikl4btsik, tam kin
ach’a' an tsubaxtal4b in bach'wal
k’al yantam i kulbétalab, por tam ka
taktamiyat o ka at’an k’al tin kwenta
jeché' an tsubaxtaldb, in jilaltsik
jeché' an tsubaxtaldb. 21Jeché' an
atiklabtsik in junwal jelti an iyalab
xi kwajlan ban t’'ujublom, kom yab
owtsik nin ibil tin ko'ol, yab u owel.
Pos tam kin ach’a' i yajtsiktaléb o ka
at’an k’al tin kwenta abal in beldmal
nin kdwintal na Dios, in jiléltsik kin
bela'. 22 Taltsik an atiklébtsik in ach’al
an tsubaxtaléb, por u chalpaxtsik
t’ajat k’al tin kwenta xowa' wa'ach
ban k’ay'l4, u k'ambiyébtsik k’al an
tumin ani yabtsik u walkanal kin
t’aja' k’al xowa' alwa'. Jeché' an
atiklabtsik in junwal jelti an iyalab
xi kwajlan ban k’idhlom, u paxk’iyab
k’al an k’idh ani yab u walkanal ka
walin. 2 Taltsik an atikl4btsik xin
ach’dl an tsubaxtaléb, in exbayal
ani in t’ajaltsik t’ajat xowa' alwa', in
junwal jelti an iyalab xi kwajlan ban
alwa' chabdl ani labey t’ajat. Taltsik
in junwal jelti an itsixlek xin ké'oy bo!
inik i itsixlek, taltsik jelti xin ké'oy ox
inik 14ju ani taltsik jelti xin kd'oy jun
inik 14ju.

An junbaxtalab k’al tin kwenta

an trigo ani an at’ax ch’ojél

24T{ltsintsik jeye k’al na Jesus
jeché' an ti junbaxtaléb:

28

—Xan tu tak’ix na Dios, in junwal
jelti jun i inik xin t’aya' i alwa'
iyalab bin ale; 25por tam ti ejtalich
u wayaltsik, ulich jun xita' xi k'l tu
at'nal an dhabal ani t’aytsin ti at’ax
ch’0jél xon tin t'aydmal an trigo ani
tam tin t'aydmalich, K’ale. 26 Tam ti
pakey an trigo ani t'u'unich, xalk’an
jeye an at’ax ch’'ojél. 27 K’aletsik tam
an t'ojnaltsik kin utsa' enché' an
dhabal: “Ajatik, max i alwa' iyalab
a t'aydmal ba na ale, ¢jon' pé tam ti
tsi'nek an at’ax ch’0j61?” 28 Utsantsik
enché' k’al an dhabal: “Jun xita' xi
tin at’dl in t’ajdmal jeché'.” Konyat
tdm enché' k’al an t’ojnaltsik: “¢A
1é'xe' ku k’ale ki pu'u an at’ax
ch’'0j61?” 2°Por utsantsik enché':

“Yaba', pos max ka pu'u an at’ax
ch’ojél, ne'ech jeye ka pd'un an trigo.
30Jila' ka pakey chablamKk’i asta kin
bajaw xowk’i ti ne'ech ki junku an
trigo; tam ne'ech ki junkich an trigo,
ne'ech ku utsa' enché' an t'ojnaltsik:
Ka junku ok’ox an at’ax ch’ojél ani
ka k’'wajba' ti wik’e'tsik abal ka
tsikan; por an trigo ka junku abal ka
ta'pa ban wilte'.”

An junbaxtaldb k’al tin kwenta in
itsich an mostasa
(Mr. 4:30-32; Lk. 13:18-19)
31T iltsintsik jeye jeché' an ti
junbaxtalab:

—Xan tu tak’ix na Dios in junwal
jelti jun in itsich i mostasa xi jun i
inik in t’ayal bin ale. 32Jeché' ja'ich
an iyal&b xi més chipil ké xi k’e'et
an iyalébtsik, por tam ka ixk’an ani
ka pubey, u pubel t’ajat ké xi k’e'et
an t’ayablébtsik ani u k’'we'nal t’ajat.
U ulel an ch’ichintsik ani in t’ajal
taja' nin pak'w.

An junbaxtalab k’al tin kwenta an
jilbédhaxtalab k’oye
(Lk. 13:20-21)
33 iltsintsik jeye jeché' an ti
junbaxtalab:

—Xan tu tak’ix na Dios in junwal
jelti an jilbédhaxtalab k’oye xi jun
i mimléb in xuk’yal k’al ox lejab i
che'edh trigo ani in jilbédhal ejtal
an xo'kadh che'edh trigo.

Xant’6k’i tu ok’tsix na Jests k’al i
junbaxtalab
(Mr. 4:33-34)
34Na Jests in t'iltsi ejtal jeché'
an atiklébtsik k’al i junbaxtalébk’i,
yab in t'ila' xata' xi yab k’al i
junbaxtalab. 3%Jeché' tiamun
anchan' abal ka t’4jan xan tin
ulimal enché' an t’iltsix:
Ne'ech tin kaw k’al i
junbaxtalabk’i,
ne'ech ku t’ila' xata' xowa'
k’'wajinek chinat asta tam ti
na Dios in t’ajdm an k’ay'la.

Na Jestis in wila' an junbaxtalab
k’al tin kwenta an trigo
ani an at’ax ch’ojél
36Tam ti na Jests in utsa'ich an
atiklabtsik abal ka k’aléch, Jaja'
ochich altd. Utuknd tdm k’al nin
exo6baliltsik ani utsan enché"

—Ti ku wiltsi an ti junbaxtalab
k’al tin kwenta an at’ax ch’ojél xi
t’ayan ban alel4b.

37T6k’oyattsik tdm enché' k’al na
Jests:

—Xita' nin t’ayal an alwa' iyalab,
ja'ich Nand', xin abadh abal kin
wenk’on neye tin inik. 38 An aleléb,
ja'ich an k’ay'l4; an alwa' iyaléb,

MATEO 13

ja'ich an atiklabtsik xin walkal
tinb&' ka tak’yat k’al na Dios ani an
at’ax ch’ojél, ja'ich an atiklabtsik
xu dhabaldb k’al an lej at’ax.
39Xita' nin t’aya' an at’ax ch’ojol,
ja'ich an lej at’ax. Xowk’i ti ne'ech
ka junkuwat an trigo, ja'ich an
pakwenib; ani an junkuxtsik, ja'ich
an t'okat abatwaletsik. 4° Anchan'
jelt xan tu junkuwdb an at’ax ch’ojol
ani u pet'nab ban k’amal abal

ka t’a'ay, anchan' jeye ne'ech ka
tdmun tam kin bajaw an pakwenib.
41Xi Nand'ich xin abadh abal kin
wenk’on neye tin inik, ne'ech ku
aba' nu t’okat abatwalejiltsik kin
junku xi k’'wajattsik xon ti Nand' in
tak’ix, xu walbindhaxtsik ani xin
t’ajaltsik xowa' yab alwa'. 42Ne'ech
ka pet’nétsik ban k’amal, ne'ech

ti uk’naltsik ani ti rech’ech’él

nin kamab. 43Jachan' i K’ij, xi
k’'wajatichtsik alwa' k’al na Dios,
ne'ech ka k’'wajaytsik xon tu tak’ix
an Téata'lab; ne'ech ka xalk’antsik
ch’axixil, jelti nin ch’axixiltal na
k’itsa. Xita' in ko'ol in och’oxtal
alwa', kin ach’a' xowa' u ulal.

An junbaxtalab k’al tin
kwenta an tumin xi jolidh

44’Xan tu tak’ix na Dios, in junwal
jelti tumin xi jolidh ba jun i aleléb,
xi jun i inik in eldl ani in chindl
juni tadyk’i; ani kulbenek k’al jeché'
tin kwenta, u kK’alel kin nuju ejtal
xowa' in ko'ol ani in ch’a'yal jachan'
an chabal.

An junbaxtalab k’al tin kwenta an
perla xi kajbidh t’ajat in jalbil
45°Anil jeye, xan tu tak’ix na Dios in
junwal jelti jun i ch’a'um inik xi xe'ech

in ayal i perlatsik xi alwa' t’ajat. 46 Tam
tin ela' jun i perla xi kajbidh t’ajat in
jalbil, k’ale kin nuju ejtal xowa' in
ko'ol ani in ch’a'ay jachan' an perla xi
kajbidh t’ajat in jalbil.

An junbaxtalab k’al tin
kwenta nin jixab an to'ol

4T’Anil jeye, xan tu tak’ix na Dios
in junwal jelti jun in jixab i to'ol xu
pet’ndb ban pujal ani in yak’'wél
xowa'kich i to'oltsik. 48 Tam ka
yak’wanich yan an to'oltsik, an jixom
to'oltsik in kaldhél walte' nin jixdb an
to'ol. Taja' u buxkanaltsik ti tdkul an ti
to'ol, xi alwa' in balyal ban t’oknaltsik
ani xi yab alwa' in pet'nél. 49 Anchan'
jeye ne'ech ka tdmun tam kin bajaw
an pakwenib; ne'ech ka kale an t'okat
abatwdletsik kin takuy an atiklabtsik
xi at’ax ani xi alwa'. 59Xi at’axtsik
ne'ech ka pet'’nd ban k’amal, taja'
ne'ech ti uk’naltsik ani ti rech’ech’él
nin kamab.

An tsubaxtalab xi itich ani an
tsubaxtalab xi weje'ich

$1Konyattsik tdm enché' K’al na Jesus:

—(A exbayaltsikxe' ejtal jeché'?

Jajé'tsik té6k’on enché"

—I exbayal, Ajatik.

52Utsantsik tAm enché":

—Tam jun i ok’tsix xin exlal nin
tak’ixtal na Dios xin jildm dhutsadh
na Moisés, kin exla' jeye xan tu
tak’ix na Dios, in junwal jelti jun
xita' xin ko'ol xata' kajbidh in jalbil.

Tam ti na Jestis k’wajat ban bitsow
Nasaret
(Mr. 6:1-6; Lk. 4:16-30)
53Tam ti na Jests in ok’oy kin
t'ila' jeché' an junbaxtalébtsik, k’ale.

30

54Ulich bin chabélil ani in tuju ti
ok’tsix ban até xon tu t’ajnal an
junkuntaldb. Ejtal xin ach’altsik xan
tu ok’tsix, u labnal ani in ulaltsik
enché"

—¢J6n' tin wit'dmal jeché' an inik
ejtal jeché' xowa' in ok’tsixndl?
¢Jan tin ejtowal kin t’aja’ jeché' an
labidh labandhaxtalab? 55Pos jeché'
ja'ich nin chakdmil an dhakdm ani
nin néna' ja'ich na Maria. In kidhab
na Jakobo, na José, na Simén ani
na Judas 56ani nin ixdmtsik teché'
jeye u k’'wajil xon ti wawd' u k’'wajil.
¢Pos, jon' pé tdm tin wit'dmal ejtal
jeché?

57Jaxtam ti yab le'né ka t’ajan
ti kK’ij. Por utsantsik enché' k’al na
Jesus:

—Putélk’i tu k’ak’néb jun i t’iltsix,
tokotk’i bin chab4lil ani k’al xu
k’'wajiltsik bin k’imd' ti yab u
k’ak’nab. 58 Ani yab in t’aja' yan i
labidh labandhaxtal4ab taja', kom
yab u belnal k’al jaja'tsik.

Tam ti chemdha na Juan xu pujax
(Mr. 6:14-29; Lk. 9:7-9)
1 Tam ti jachan'i K’ij, na
Erodes, xi k’'wajat ti tak’ix
Galilea, in ach’a' u t’ilnal na Jests
2ani in utsa'tsik enché' xi ta'tsik ti
k’'wajat k’al jaja":

—Jachan' ja'ich x6na' na Juan
XU pujax, xi ejnek ti it. Jaxtdm tin
ko'ol an chéplab kin t’aja' i labidh
labandhaxtalébtsik.

3 Jeché' na Erodes in ulimal ka
yak’wan na Juan ani ka balyat
wik’adh ban wik’axte'. In t’aja'
anchan' k’al tin kwentak’i na Erodias,
nin tomtal nin kidhab Felipe. 4Na
Juan in utsdmal enché' na Erodes:

—Yab alwa' ki junkun k’al nin
tomtal na kidhéb.

5Na Erodes in 1é' kin chemdha' na
Juan, por in jik’nal an atikl&btsik
abal ejtal in cho'ébtsik ke na Juan
k’al a Dios ti abadh ti t'iltsix. $Por
tam ti na Erodes in ajibna' nin
tamubil, nin tsidhanil na Erodias
bixméch tin tamét an ajiblomtsik
ani in kulbetna' t’ajat na Erodes
7ke in utsa' tsubax t’ajat ke ne'ech
kin pidha' xowa' ka kontsin. 8Utsan
tdm an tsidhan k’al nin ndna' abal
kin utsa' enché' na Erodes:

—Ti kin pidha' ba jun i talab nin
6k’ na Juan xu pujax.

9Tam ti an pulek tak’ix Erodes
in ach’a' jeché', t’e'pin; por kom
in lej tsubax ulimal ani axnék
k’al an ajiblomtsik, in ulu abal ka
pidhan xowa' in konyal. 1°In ulu ka
kotsin tin 6k’ na Juan ban wik’axte'
Mani tdm ti tsi'"dha ba jun i talab.
Pidhanich tdm an tsidhan ani an
tsidhan in pidha' nin néna'.

12lich tdm nin exébaliltsik na
Juan ani in jana'tsik kin joliy nin
putdlil nin t’u'dl na Juan ani tayil
k’aletsik kin 6ltsi na Jesus.

Na Jests in k’apundha’ bo' mil i
iniktsik
(Mr. 6:30-44; Lk. 9:10-17; Jn. 6:1-14)
3Tam ti na Jesds in cho'ébna’
jeché', balin kwetém ba jun i tan
ani k’ale ba jun i chabal xon ti yab
xita' wa'ach. Por an atiklabtsik in
cho'ébna' abal k’ale na Jestis ani
k’aletsik jeye belal abal kin wéwna'.
14Tam ti na Jesus kale ban tan,
in chu'u abal yan an atiklabtsik
ta' ti k'wajat, in ké'ontsitsik ti
yajnantsixtalab ani in jeldha' xu

MATEO 14

ya'ultsik. 15Tam ti exomich ti
jik’'wchinal, utey an exdbaltsik ba
na Jests ani in utsa' enché":

—Dhamdlich ani teché' yab xita'
u k’'wajil. Ka utsa' an atiklabtsik
ka k’aléch abal ka k’ale ban
kwentsaltsik kin ch’a'ay i k’apnél.

16 Utsantsik enché' k’al na Jests:

—VYab yejat ka K’aletsik; tata'tsik
ka k’apundha.

17 Jaja'tsik ték’on enché':

—VYab i ko'ol teché' yan i k’apnél,
tokot bé' i pan ani chab i to'ol.

18Utsantsik enché' k’al na Jests:

—XKa tsi'dha’' teché'.

91n utsa' tdm an atiklabtsik ka
buxkan ban tém. In téyna' xi bé'
an pan ani xi chab an to'ol, in tela'
walk’i!, in pidha' ti jalbintsixtalab
na Dios. In peja' tdm an pan ani in
pidha' nin exdébaliltsik ani jajé'tsik
in pidha'ich tdm an atiklabtsik.
20Fjtal K’aptchtsik asta ajwé
ani tayil in ts’utsiytsik lajuchéb
i t'oknal k’al an pejmatstalab xi
jilk’on. 21Bo' mil iniktsik xéna' xi
k’aptch, yab ajidh i mimlabtsik
nibal i chakamtsik.

Na Jestis beley bin ebtsik an ja'
(Mr. 6:45-52; Jn. 6:16-21)
22Tay{l, na Jests in utsa' nin
exoébaliltsik ka balin ban tan abal ka
okxinichtsik ka wat’ey ban pujal ani
ka k’ale jun pak’e!, lejat Jaja' k’wajat
in chapnédhél an atiklébtsik.
23Tam ti ok’on kin chapnédha' an
atiklabtsik, na Jests k’adhiy ba
jun i ch’én abal ti 61 kwetém. Tam
ti jik'wchinich, na Jests taja' ti
k’'wajat kwetém, 24lejat an tan
junax ch’ejel pujalich ti ne'ech. U
lanyab an tan k’al an muldk’ ja' abal

El Nuevo Testamento en el huasteco de Veracruz © La Liga Biblica 2005, 2009



MATEO 14, 15

tin tamét tu waw'yab k’al an ik’
25Tam ti dhajaw akalich, utuknétsik
k’al na Jests. Por na Jests tal

belal ebtsik an ja'. 26 Tam ti chu'tat
k’al an exdbaltsik ti belal ebtsik

an ja', jik’eytsik ani k’al an jik’ib,
dhéajantsik kawidh enché':

—il labax!

27por tawnétsik k’al na Jests ani
utsantsik enché":

—iKa likedha'tsik tabd'; Nanéd', yab
ki jik’eytsik!

28T6k’oyat tAm k’al na Pedro ani
utsan enché'

—Ajétik, max Tat4' lejtal, ti kin
utsa' neye kin beley ebtsik an ja'
ani kin ulich asta xon ta k’'wajat.

29 Ani utsan enché' k’al na Jests:

—Jala'ich.

Pa'ay tdm ban tan na Pedro ani
in tuju ti belal ebtsik an ja' abal
ka k’ale xon ti k’'wajat na Jests.
30por tam tin ach’a' abal chapik u
waw'nal an ik’, jik’ey; ani kom tujey
ti luy'chinal, dh4jan kawidh enché':

—iAjatik, ti kin lo'o!

31Tamk’i jachan', téyna bin k’'ubak
k’al na Jests ani utsan enché'

—iWé' t’ajat ta belom! ¢{Jant’6k’i ta
jila' tin bela'?

32Tam ti k’adhichtsik ban tan,
kublan ti waw'nal an ik’. 33 Tam tin
chu'utsik jeché' xi t4'tsik ti k’'wajat
ban tan, uteytsik tin tamét na Jests
ani in K’ak’na'tsik enché"

—Tsubax lejtal i Chakdmléb k’al a
Dios.

Na Jests in jeldha' i ya'ultsik ban
chabal xi Jenesaret
(Mr. 6:53-56)
34Tam tin wat’na'ichtsik an pujal,
ulich ban chabal xi Jenesaret.

32

35Tam ti exla na Jests k’al an
atiklabtsik xu k’wajiltsik taja’, t’ilan
ba putdlk’i jachan' an chab4l ani
tsi'dhantsat ejtal an ti ya'ultsik xon
ti Jaja' k’'wajat. 36U pakabédhab
abal kin walka' ka taktsin tin
waltsik nin k'udhkimil ani ejtal
xita' k’al tu taknal, u jeléltsik.

Xowa' k’al tu ch’6'nal ni ejattal
(Mr. 7:1-23)
1 Utukn4 tdm na Jests k’al
taltsik i fariseotsik ani i
ok’tsixtsik xin wildl nin tak’ixtal na
Dios xin jildm dhutsadh na Moisés.
Jeché'tsik tal ban bitsow Jerusalén
ani konoxintsik enché"
2__¢Jant’6k’i na exébaliltsik ti
yabich in t’ajal xowa' u jiltsidh
ki t’aja' k’al ni weje' pakélil? Pos
yabtsik in t’akal ok’ox nin k’'ubak
tam ne'ech ti k’apultsik.
3Por t6k’oyattsik enché' k’al na
Jesus:

—¢Ani jant’6K’i teye ta ch’ikat
t’ajtsaltsik tin tak’ixtal na Dios, abal
a 6ntsal ka t’aja' xowa' i jiltsidh
ka t’aja' k’al na weje' pakéliltsik?
4Pos na Dios in ulimal enché" “Ka
k’ak’na' na tata' ani na ndna'” ani

“Xita' kin odhbijiy nin tata' ani nin
nana', yejat ka chemdha.” 5Por
tatd'tsik a ulal ke jun xita' awil
kin utsa' enché' nin tata' o nin
nana': “Yabich ne'ech ku ejto tu
tolmiy, pos ejtal xowa' u ko'ol u
pikbantsamalich a Dios”; ®ani ke
xita' kin ulu anchan!, yabich yejat
kin tolmiy nin tata' o nin nina'.
Anchan!, a t’ajalichtsik jelti max
yab xata' in jalbil nin tak’ixtal na
Dios abal a éntsal ka t’aja' xowa'
i jiltsidh ka t’aja' k’al na weje'

pakéliltsik. 7 iK’ambixtsik! Tsubax
t’ajat tin ulu an t’iltsix Isafas k’al
tata'tsik ta kwenta, tam tin dhutsa'
enché"
8 Jeché' an atikl4btsik k’al in
wi'k’i tin k’ak’naltsik,
por nin ejattal 6w t’ajat ti
k’'wajat k’al Nan4'".
9Yab xata' in jalbil xan tin
k’ak’naltsik,
pos tokot in ok’tsixnaltsik in
tak’ixtal i iniktsik.
10In kaniy tdm an atiklabtsik
ka utey xon ti Jaja' k’'wajat ani in
utsa'tsik enché':

—XKa ach’a'tsik ani ka exbaytsik:
1Yab u ch’6'nal nin ejattal an inik
k’al xowa' in k’apal. U ch’é'nal k’al
xowa' in ulal.

12Utuknd tdm na Jesus k’al nin
exébaliltsik ani utsan enché'

—¢A cho'ébxe' ke an fariseotsik
chakuy tam tin ach’a'tsik xowa' a
ulu?

3Por Jajé' in t6k'oytsik enché"

—Xowa'kich an t’ayabléb xi yab
Jajé&' in taydmal nu Tata' xi k’'wajat
walk’i', ne'ech ka pu'wat asta bin
ibil. 14Jila' k’'wajat, pos in junwal i
jok’oltsik xi k’'wajat in lot’ok’nél in
at jok’ol. Ani max jun i jok’ol kin
lot’ok’na’' in at jok’ol, chablam ti éb
ne'ech ka kwajlan ban jél.

15Utsan tdm enché' na Jests k’al
na Pedro:

—Ti ku wiltsi jeché' an ti
junbaxtalab.

161n ulu tdm enché' na Jesis:

—(Yabtsik teye a exbayal?

17 ¢Yabxe' a cho'ébtsik ke ejtal xowa'
i k’apal u k’alel ba ni tsukul ani
tayil ne'ech ki wak’la' alte'? 18Por
xowa' i ulal, ba ni itsich tu tsi'il ani

MATEO 15

max ki ulu xowa' yab alwa', k’al tu
ch’o'tsinal an ti ejattal. 1Pos ba ni
itsich tu kalel an at’ax chalab, an
chémdhaxtalab, an kwé'talab, an
k’dmbixtal4b ani an odhbijixtaléb.
Téayk’i jeye tu tsi'il an chalab xu
junkunal k’al xi yab in tomtal ani
xu xe'chinaltsik yab exbadh. 20Ejtal
jeché' k’al tu ch’o'tsinal tin ejattal
an inik; por max ka k’apich yab
t'akadh nin k’ubak, yab u ch’o'tsinal
k’al tin ejattal.

Belan na Jests k’al jun i mimlab xi
yab u israelita
(Mr. 7:24-30)

21Na Jesus kale taja' ani k’ale ban
chabél xi Tiro ani Sid6n. 22Ani jun
i mimléb xi Kandn xu k’'wajil ba
jachan' an chabdl, utey ba na Jests
ani in ulu kawidh enché"

—iAjétik, xi kuxlab k’al na Dabid,
ti kin yajnantsi neye! Nu tsidhdnil
ochadh k’al jun i at’ax ejattaléb ani
exom t’ajat ti yajlombédhab.

23por yab t6k’oyat niwé' k’al na
Jests. Utuknd tdm na Jests k’al nin
exébaliltsik ani pakabédhda enché"

—LKa utsa' ka k’aléch, pos nt' tal
tu wewkoém ani kawidh u tawnax.

241n ulu tdm enché' na Jesus:

—Na Dios tin abdmal abal tokot
ku aliy an atiklébtsik xi Israel xi
xe'echtsik k’ibchonék.

25por an mimlab utey, tudhlan tin
tamét na Jesuds ani in ulu enché":

—iAjatik, ti kin tolmiy neye!

26Tok’oyat enché' k’al na Jests:

—Yab alwa' ki k’antsi ti k’apnél an
chakamtsik ani ki pidha' an pik’o'tsik.

27Por an mimléb in ulu enché"

—Tsubax k’ejle xowa' a ulal Ajatik,
por asta an pik’o'tsik in k’apal in

mu'mats an k’apnél xu kwajlanal
tin &l nin mesajil nin ajétiktsik.
28Utsan tam enché' K’al na Jesus:
—iMimléb, tin belél t’ajat! Ka
t’4djan jelt xan ta 1é".
Ani tdmKk’i jachan' ti jilk’on jelnek
nin tsidhanil.

Na Jestis in jeldha' yan i ya'ultsik

29Wat’ey na Jests taja' ani K’ale
tin waltsik an pujal xi Galilea;
k’adhiy ba jun i ch’én ani buxkan
taja'. 30Yéan i atiklabtsik ulich xon
ti Jaj&' k’'wajat ani in tsi'dhaltsik i
k’'wech’e'tsik, i jok’oltsik, i md'tsik,
i mocho'tsik ani ydn mds k’e'et i
ya'ultsik. K’'wajbatsik tin tamét na
Jesus ani Jajd' in jeldha'tsik. 31An
atiklabtsik u labnal tam tin chu'u
ke an md' kawin, xi mocho'tsik
u jelél, xu k’'wech’e'tsik u belal
ani xu jok’oltsik u chu'xinal. Ani
in k’ak’na'tsik nin Diosil an
israelitatsik.

Na Jests in k’apundha' che' mil i
iniktsik
(Mr. 8:1-10)
32Na Jesus in kaniy tdm nin
exoébaliltsik ani in utsa'tsik enché"

—U yajnantsal t’ajat jeché' an
atiklabtsik, abal in ko'olich 6x a
k’itsa ti k’'wajil teché' k’al Nand' ani
yab in ko'oltsik xant’éy kin k’apu.
Yab u 1é' ku aba'tsik tin k’imd' u
k’a'il abal yab t4' ka palmétsik ti
bél.

33Utsan tdm enché' k’al nin
exobaliltsik:

—Por, ¢jén' ne'ech ki ela' i k’apnél
abal ejtal jeché' an atiklabtsik,
teché' xon ti yab xita' u k’'wajil?

34Konyattsik enché' k’al na Jesus:

34

—¢Jay i pan a ko'oltsik?

Ani jaja'tsik in ulu enché"

—I ko'ol bik i pan ani chab 6x i
ts’itsik to'ol.

35In utsa' tdm ka buxkan chabal
an atiklabtsik, 36in téyna' xi bk
an pan ani an to'oltsik ani in pidha'
ti jalbintsixtaldb na Dios. Tayil in
peja', in pidha' nin exébaliltsik
ani an exébaltsik in pidha' an
atiklabtsik. 37 Ejtal k’aptchtsik asta
ajwé. Ani tayil in ts’utsiytsik bak
i t'oknal k’al an pejmatstalab xi
jilk’on. 38Che' mil iniktsik xéna' xi
k’aptach ani yab ajidh i mimlébtsik
nibal i chakamtsik. 39Tayil, na
Jesus in aba'ich tdm ka k’ale an
atiklabtsik. Na Jesus balin ban tan
ani k’ale ban chabdl xi Magdala.

An fariseotsik ani an saduseotsik in
konyal jun i labidh labandhaxtalab
abal ti ex6l
Mr. 8:11-13; Lk. 12:54-56)

1 6 K’ale ti chu'tab na Jests
k’al i fariseotsik ani k’al i

saduseotsik, ani abal ka walbindha,
kontsin kin t’aja' jun i labidh
labandhaxtaléb abal kin xalk’a' ke
tsubax lejtal k’al a Dios ti abadh.
2Por na Jests t6k’on enché':

—Tam dhamialich, a ulaltsik:
“Alwa' i K’ij ne'ech ka k’'wajay, abal
chakni' t’ajat an walk’i"”; 3ani
tam dhajaw a ulaltsik: “Xo' yab
alwa' i k’ij ne'ech ka k’'wajay,
abal chakni' t’ajat an walk’i' ani
tokwidh.” iK’ambixtsik! A wit’altsik
ka exbantsi an exdl xin k’wajbal an
walk’i', por yab a wit’altsik ka exbay
ke xowa' u t’ajal, u t’ajal k’al tin
chép na Dios. 4Jeché' an atiklabtsik
xi at’ax ani u walablom, in konyal

jun i labidh labandhaxtalab abal
ti exdl; por yab ne'ech ka pidhan
ti ex0l, tokot xowa' tamun k’al an
t’iltsix Jonas. Jilénatsik tam ani
k’ale na Jests.

Nin ok’tsixtal an fariseotsik xin
junwal jelti an jilbédhaxtalab k’oye
(Mr. 8:14-21)
5An exdbaltsik wat’ey jun pak’e'
pujal, por in uk’tsdmaltsik kin jina'
i pan. 8Utsantsik tdm enché' k’al na

Jests:

—LKa ach’a'tsik; ka ké'oytsik
i kwenta Kk’al nin ok’tsixtal an
fariseotsik ani k’al nin ok’tsixtal
an saduseotsik, xin junwal jelti i
jilbédhaxtalab k’oye.

"Tujey tdm an exébaltsik ti titsdx
jaja'k’itsik enché"

—Jeché' tin ulal abal yab i tsi'"dha'
an pan.

8 Ach’antsik k’al na Jestis ani
utsantsik enché':

—¢éJant’6k’i ti wé' t’ajat tin beldl?
¢Jant’6k’i ta ulaltsik ke yab a ko'ol
i pan? %¢Yabxe' bél a exbayamtsik,
nibal a chalpayaltsik tam tu
k’apundha' bo' mil i iniktsik k’al xi
bé' an pan? ¢Ani jdy i t'oknaltsik
a ts’utsiy k’al an pejmatstaléb xi
jilk’on? 19¢Nibal a chalpayal xi biik
an pan xu k’apundha' k’al che' mil
i iniktsik? ¢Ani jay i t'oknaltsik
a ts’utsiy k’al an pejmatstaléb xi
jilkon? M ¢Jant’6k’i ti yabtsik a
exbayal ke yab in k’'wajat u t’ilal i
pan, tam tu utsa'tsik abal ka ké'oy
i kwenta Kk’al nin jilbédhaxtalab
k’oyéjil an fariseotsik ani an
saduseotsik?

121n exbachtsik tdm ke yab
usnéktsik k’al na Jess kin ké'oy

MATEO 16

i kwenta Kk’al an jilbédhaxtalab

xu éyndb abal ka t’ajan an pan,
usnéktsik kin ké'oy i kwenta k’al
nin ok’tsixtal an fariseotsik ani an
saduseotsik.

Na Pedro in ulu ke na Jests ja'ich an
Kristo
(Mr. 8:27-30; Lk. 9:18-21)

13 Tam ti na Jests ulich Sesarea,
an bitsow xu tak’nal Filipo, in
konoy enché' nin exébaliltsik:

—¢dJita' tin ulal an atiklabtsik
ke Nand' neye xin abadh abal kin
wenk’on neye tin inik?

14 Jaja'tsik ték’on enché':

—Juntsik in ulal ke Tatd' i Juan
xu pujax, k'e'ettsik in ulal ke i Elias
xi xe'chinék ti t’iltsix ti weje' ani
taltsik in ulal ke i Jeremias o jun i
k’e'et t’iltsix.

15Konyattsik tdm juni enché' k’al
na Jests:

—Ani tatéd'tsik, ¢jita' ta ulaltsik ke
Nand' neye?

16Ték’oyat tdm enché' k’al na
Simén Pedro:

—Tata' i Kristo, nin Chakamil na
Dios xi ejat.

17Ték’oyat enché' k’al na Jests:

—XK’ijidh t’ajat abal tatd', Simén,
xi chakdmléb k’al na Jonés, pos
jeché' yab i 6ltsinék k’al jun i inik,
i 6ltsidh k’al nu Téata' xi k’'wajat
walk’i". '8 Ani Nand' tu utsél ke
tatd' i Pedro, xin 1é' kin ulu t’ujub,
ani ba jeché' an t'ujub ti ne'ech ku
k’'wajba' xi ne'ech ti kin bela'tsik
ani yab ne'ech ka ejtowat ka 4té
k’al an cheml4. ®Nan4' ne'ech tu
pidha' ti awiltalab abal ka cho'6bna’
xan ti ne'ech kin ejto ka k’'wajay
jun xita' tak’nél k’al na Dios. Xita'

ka pakwlantsi teché' ti k’ay'l4,
ne'ech jeye ka pakwlantsat ti'
walk’i' ani xita' yab ka pakwlantsi
teché' ti k’ay'l4, yab jeye ne'ech ka
pakwlantsat td' walk’i".

20Utsantsik tdm an exébaltsik k’al
na Jesus abal yab xita' kin 6ltsi max
Jajd'ich nu Kristo.

Na Jesis in ulu abal ne'ech ka
chemdha
(Mr. 8:31-9:1 Lk. 9:22-27)

21 Asta tam ti tdm, na Jesus in
tuju kin wiltsi nin exébaliltsik ke
Jajé' ko'ol ka k’ale Jerusalén ani
ke ne'ech t’ajat ka at’ax t’ajtsin k’al
nin ok’lékil an judiotsik, an ok’lek
péle'tsik ani an ok’tsixtsik xin
wilél nin tak’ixtal na Dios xin jildm
dhutsadh na Moisés. In utsa'tsik
jeye ke Jaja' ne'ech ka chemdhé,
por tin 6xl4b a k’itsa ne'ech ka
ejech ti it. 22Juné tadm pilk’i K’al na
Pedro ani tujey ti k’'wiynal enché":

—iAjatik, ke na Dios yab kin
walka' ka tamu anchan'! iKe yab
jayk’i ka tdmun jeché"

23por chaw'k’in na Jests ani
utsan enché' na Pedro:

—iKi wixk’in teché' lej at’ax! Tatd'
tin t'ojliyalk’i, pos yab a chalpayal
xan ti na Dios tin chalpayal, tokot
a chalpayal xan tin chalpayal an
iniktsik.

24Utsan tam enché' an
exoébaliltsik k’al na Jests:

—Max jun xita' in 1é' ti kin
wéwna!, yejat kin uk’tsi tinb&' ani
tin wéwna' por yab kin ajay tinba'
maske ka chemdha. 25Pos ejtal
xita' in 1é' kin lo'o nin xe'chintal,
ne'ech kin k’ibdha'; por xita' kin
k’ibdha' nin xe'chintal k’al Nand'k’i

36

tu kwenta, ne'ech kin ké'oy an
xe'chintalab xi yab in ko'ol in
ok’ontal. 26Pos, ¢jant’6 ti alwa' max
jun xita' kin bajaw kin ké'oy ejtal
xowa' wa'ach ban k’ay'l4 ani kin
k’'ibdha' nin ejattal ba k’ibeltalab?
O ¢jant’éy ne'ech kin ejto kin
pidhna' an inik abal kin lo'o nin
ejattal? 27 Pos Nand', xin abadh
abal kin wenk’on neye tin inik,
ne'ech kin tsich k’al ejtal nin labidh
t'okat nu Tata' ani k’al nin t'okat
abatwélejiltsik ani tdm ne'ech ku
pidha' an atikl4btsik xowa' in lujyal
kin bach’u k’al tin kwentak’i xowa'
in tajamal. 28 Tsubax tu utsaltsik,
ke wa'ach taltsik xi xo' teché' jeye
k’'wajat, ke yab ne'ech ka chemech
asta kin chu'utsik ok’ox kin tsich
tin tak’ix Nand', xin abadh abal kin
wenk’on neye tin inik.

Tam ti na Jestis in jalk’uy tinba’

(Mr. 9:2-13; Lk. 9:28-36)
17 Akak a K’itsa mas tayil, na
Jests in kaniy na Pedro,
na Jakobo ani na Juan nin kidh&b
na Jakobo ani k’ale jaja'k’itsik ba
jun i tek’at ch’én. 2Taja', na Jests
in jalk’uy tinbd' tin tamét nin
exoébaliltsik xi k’alnek k’al Jaja'.
Nin wal ch’axK’in jelti na k’its& ani
nin k'udhk’imil dhakni'bé jelti
an tajaxtalab. 3TAmK’i jachan', in
chu'utsik jeye na Moisés ani na
Elias, ti t’iloldl k’al na Jests. 4Utsan
tdm enché' na Jesus k’al na Pedro:
—Ajétik, ialwa' t’ajat abal teché' u
k’'wajat! Max Tatd' a 1é', ne'ech ki
t’aja' 6x i padhel, jun abal Tatd', jin
abal na Moisés ani jun abal na Elias.
5Lejat na Pedro k’'wajat ti kaw,
dhabyattsik k’al jun i ch’axixil

tokow ani ban tokow ach’atmé jun i
kawintalab, xu kaw in ulu enché":
—Jeché' ja'ich nu Chakdmil xu
k’anidhdl t’ajat ani in kulbél t’ajat k’al
Jajé'. Ka axtsitsik xowa' Jajd' in ulal.
6Tam tin ach’a'tsik jeché', an
exo6baltsik tudhlan kututsik asta
chabal ani jik’eytsik t’ajat. 7 Utey
tdm na Jests xon ti k’'wajattsik,
takan ani utsantsik enché':
—Ki ch’akaytsik ani yab ki jik’ey.
8Tam ti ch’akaytsik ani in tela',
yab més xita' in chu'u, tokot na
Jests kwetém.
9Tam ti exomich ti pa'iltsik ban

ch’én, utsantsik enché' k’al na Jests:

—VYab xita' ka t’iltsi xowa' a
chu'utsik, asta tam kin chemdha
Nana', xin abadh abal kin wenk’on
neye tin inik ani in ejnekich ti it.

10Konyat tdm enché' k’al nin
exébaliltsik:

—¢Jant’6k’i pé tdm an ok’tsixtsik
xin wildl nin tak’ixtal na Dios xin
jildm dhutsadh na Moisés tin ulaltsik
ke ko'ol ka tsich ok’ox na Elias?

" Tékoyattsik enché' K’al na Jests:

—Tsubax K’ejle ke na Elias ne'ech ka
tsich ok’ox ani ne'ech kin lejkiy ejtal.
12por Nand' tu utsaltsik ke na Elias
tsi'nekich, por yab exl4, tokot t’ajtsin
xowa' ka le'nd. Anchan' neye ti ne'ech
kin t’ajtsin Nan', xin abadh abal kin
wenk’on neye tin inik.

3In exbach tdm an exdbaltsik ke
na Jests k’'wajat in t’ilal na Juan xu
pujax.

Na Jests in jeldha' jun i kwitél xu
wipipil
(Mr. 9:14-29; Lk. 9:37-43)
14Tam ti ulichtsik xon ti K’wajat
an atiklabtsik, utukna na Jests k’al

MATEO 17

jun i inik, tudhlan tin tamét ani
utsan enché"

15__Ajatik, ka ké'ontsi ti
yajnantsixtaldb nu chakémil; pos
ochadh k’al i at’ax ejattalab ani in
ach’dl t’ajat i yajtsiktalab; yanilich
kwajlanék ba k’amal ani ba ja'. 16U
tsi'dhantsdm na exdbaliltsik, por
yab in ejtémal kin kdldhantsi an ti
at’ax ejattalab.

17Ték’oyat enché' k’al na Jests:

—iAtiklabtsik xi jeché' i k’ij,
yab lejtal t’ajat i belom ani i
walablomtsik t’ajat! ¢Asta jowk’i
ko'ol kin k’'wajay k’al tatd'tsik?
¢Asta jowk’i ko'ol tu kuxuytsik? Ka
tsi'dha' teché' an kwit6l.

18In k’'wiya' tdm na Jests an at’ax
ejattaldb, kale ani tdmk’i jachan'
jilk’on jelnek an kwitdl.

19Tayil an exébaltsik in kaniy
tdm pilk’i na Jesus ani in konoytsik
enché"

—¢Jant’6k’i wawd' ti yab i ejto ki
kéldha' an at’ax ejattalab?

20Utsantsik enché' k’al na Jestis:

—Pos tatd'tsik wé' t’ajat ta belom.
Tsubax tu utsaltsik max i belomak
ela' wé!, jelt in pubil jun in itsich i
mostasa, ne'ech ka ejto ka utsa'tsik
jeché' an ch’én: “Ki wixk’in teché' ani
ki k’ale pil” ani an ch’én ne'ech ka
k’ale. Ejtal ne'ech ka ejto ka t’aja'tsik
max i belomak. 21Por jelti jeché' an
at’ax ejattalab tokot ne'ech ka ejtotsik
ka kéldha' max ki 6lan ani ki k’ilin.

Na Jests in ulu juni ke ne'ech ka
chemdha
(Mr. 9:30-32; Lk. 9:43-45)
22Tam ti K’'wajattsik Galilea,
na Jesus in utsa' enché' nin
exobaliltsik:

—Nand'ich xin abadh abal kin
wenk’on neye tin inik, ne'ech kin
pidhna ban walablom iniktsik 23ani
ne'ech kin chemdh4, por tin 6x1ab
a K’itsa ne'ech kin ejech ti it. Tam
tin ach’a'tsik jeché' xowa' utsan,
t’e'pintsik t’ajat.

An jalbixtalab abal an pulek
ata xon tu k’ak’nab na Dios

24Tam ti na Jesus ani nin
exObaliltsik ulich ban bitsow xi
Kapernatim, utuknda na Pedro k’al
xin bach’'waltsik an jalbixtalab
k’al tin kwenta an atd xon tu
k’ak’nab na Dios ani konyat
enché'"

—<¢Yabxe!' Ja' in pidhnél na
Ok’tsixal an jalbixtaldb abal an
pulek atad xon tu k’ak’nadb na
Dios?

25T6k’on enché' na Pedro:

—In pidhnAl.

Tam ti na Pedro ochich alta,
tsusbél ti utsan enché' k’al na
Jests:

—¢Janta chu'tal, Simén? An
ok’lektsik xi teché' ti k’ay'l4 jita' nin
kontsaltsik an ti jalbixtaldb ¢nin at
kidhtaltsik o xi piltsik?

26T6k’oyat enché' k’al na Pedro:

—Xi piltsik.

Utsan tdm enché' k’al na Jesus:

—T4am, yab yejat ka jalbixin
xi teché'tsik. 27 Por abal yab ki
it'ixbédha'tsik, ki k’ale ban pujal,
ka pet’na' nin jixab an to'ol ani
ka yak'wa' an jidhtal to'ol xi ka
palk’an. Ka ch’a'tsi tin wi' ani taja'
ne'ech ka ela' jun i pat’dl tumin,
ka jixtsi ani ka juna' abal ka
jalbiy xi tatd' a lujyal ani xi Nan&'
neye.

38

Na Jests in ok’tsixndl xita' j&' na
mas ultalab
(Mr. 9:33-37; Lk. 9:46-48)
1 Tam ti jachan' i kK’ij, utey an
exébaltsik ba na Jests ani
in konoytsik enché':

—¢Jita' j&' na mas ultalab xon tu
tak’ix na Dios?

21n kaniy tdm na Jests jun i
chakam kwitél, in k’'wajba' junax
ch’ejel xon ti k’'wajattsik 3ani in ulu
enché"

—Tsubax tu utsaltsik, ke max
yabtsik ka jalk’uy tabd' ani yabtsik
ka junu jelti an chakamtsik, yab
ne'ech ka ejto ki k’'wajaytsik tak’nél
k’al na Dios. 4Jaxtam, xita' na mds
ultaldb xon tu tak’ix na Dios, ja'ich
xin cha'kdl tinb4' ani in junwal
jelti jeché' an chakam. 5Ani xita' in
bach’wal jun i chakam jelti jeché'
k’al Nand' tu bij, Nand' tin bach’'wal.

Ka ké'oy i kwenta abal yab ka wala'
(Mr. 9:42-48; Lk. 17:1-2)
6°Xita' kin walbindha' jtn ti
éb jeché' an chakamtsik xi tin
belalichtsik, mas alwa' abal an
walbindhom ka wik’tsin bin ntik’
jun i yejche' cha' t'ujub ani ka
pet’nd ban pujal abal ka luy'chin.
7iCh’ojontal in chu'bil an atikl&btsik
xi teché' ti k’ay'la abal wa'ach t’ajat
xant’ok’l ti ka walbindh&! Ech’ek’i
ne'ech ka wa'chin xant’ok’al ti
ka walbindh4, por ich’ojontdl in
chu'bil xita' ka walbindhaxin!
8’Jaxtdm, max na k’ubak o na
akan ti walbindhdl, ka kotoy ani ka
pet’na' 6w; pos mas alwa' ki ochich
mocho' o k’'wech’e' ban xe'chintalédb
xi yab in ko'ol in ok’ontal ani yab

k’al chablam na k’ubak o chablam
na akan ki pet’'né ban k’ibeltalab.
9Ani max na wal ti walbindh4l, ka
jixa' ani ka pet’na' 6w; pos mas
alwa' ki ochich ban xe'chintalab
xi yab in ko'ol in ok’ontal k’al jun
tokot na wal ani yab k’al chablam
na wal ki pet’'nd ban k’ibeltalab.

An junbaxtalab k’al tin kwenta an
borrego xi k’ibchonék
(Lk. 15:3-7)

10°Ka ké'oytsik i kwenta abal
yab ka pojka'tsik ni jun xita' xi
tin beldlichtsik. Pos tu utsaltsik
ke nin t'okat abatwélejiltsik td'
walk’i' ech’ek’i k’'wajat tin tamét
nu Tata' xi K’'wajat walk’i'. 11 Pos
Nana', xin abadh abal kin wenk’on
neye tin inik, in tsi'nek ku lo'o xi
k’ibchonékichtsikwi'ik ti k’'wajat.

12¢ Jan ta chu'taltsik? Max jun i
inik in ko'ol bo' inik i borregotsik
ani kin K’'ibdha' jin, éyabxe' ne'ech
kin jila' xi che' inik lajubeléju abal
ka k’ale ban ch’énlom kin aliy xi
k’'ibchonék? 3 Ani max kin ela', tu
utsaltsik tsubax ke més ne'ech ka
kulbé k’al tin kwenta jachan' xi
k’ibchonék ké k’al tin kwenta xi che'
inik lajubeléju xi yab k’ibchonék.
14 Anchan' jeye, na Téta' xi k'wajat
walk’i', yab in 1é' kin chu'u ka
K’ibchon ni jun xita'.

Xan ti yejat ku pakwlantsixin
(Lk. 17:3)
15’"Max na at kidhéb ti t’ajtsi jun
xata' yab alwa', ki k’ale abal ki
t’ilololach tatd'k’itsik. Max ti ki
axtsi xowa' ka utsa', ne'ech tam
kin exbay ke yab alwa' xowa' in
t’aja’. 1®Por max yab ti ki axtsi, ka

MATEO 18

kaniy tdm jan o chéb i belomtsik
abal ka tawné jeye k’al chab o 6x
i belomtsik. 7 Max yab jeye kin
axtsi xi jeché'tsik, ka ulu tdm tin
tamét an kidhablabtsik; ani max
yab jeye kin axtsi an kidhé&blébtsik,
ka ké'6chtsik tadm jelti jun i pil inik
o jelti jun i bach’k’ul jalbixtalab xi
yab in exl&l a Dios.

18’Tsubax tu utsaltsik, ke
xita' ka pakwlantsitsik teché' ti
k’ay'l4, ne'ech jeye ka pakwlantsat
td' walk’i' ani xita' yab ka
pakwlantsitsik teché' ti k’ay'l4,
yab jeye ne'ech ka pakwlantsat td'
walk’i'.

19Ty utséltsik jeye, ke max chab
xi tatd'tsik a kidhtal xi k’'wajat
teché' ti k’ay'l4 kin t’aja'tsik i
kéw abal kin kontsi jun xata' nu
Téta' xi k'wajat walk’i', ne'ech ka
pidhantsik. 29 Abal xon ti ka junkun
chéb o 6x k’al Nané' tu bij, taja'
neye in k’'wajat k’al jajé'tsik.

21Utukné tdm na Jesus k’al na
Pedro ani konyat enché"

—Ajéatik, ¢jayil ko'ol ku pakwlantsi
nu at kidhdb max tin waltsi? ¢Asta
bukil?

22T6k’oyat enché' k’al na Jests:

—Yab ne'ech tu utsa' ke tokot

btikil, yejat ka pakwlantsi ech’ek’i.

An junbaxtalab k’al tin kwenta an
t’6jontsix xi yab pakwlantsixin

2¥Jaxtdm, xan tu tak’ix na Dios
in junwal jelti jun i pulek tak’ix xin
le'na' kin t’aja' i kwenta k’al nin
t'ojnaliltsik. 24Tam ti tdm in tujwal
kin t’aja' an kwenta, uldhantsat jun
xita' xu jintsinal k’dl y&n i tumin.
25Kom jachan' an t’6jontsix yab
in ko'ol xan ti kin jalbiy, an pulek

tak’ix in ulu abal ka nujwat jachan'
an t’6jontsix k’al nin tomtal, nin
chakamiltsik ani ejtal xowa' in
ko'ol abal ka jalbin nin jantsixtal.
26Tudhlan jachan' an t'éjontsix
tin tamét an pulek tak’ix ani in
pakabédha' enché': “Ajatik, ti kin
aytsintsi neye ani ne'ech tu jalbintsi
ejtal xowa' tu juntsal.” 27 Ké'ontsat
ti yajnantsixtalab k’al nin ajatik,
pakwlantsat an tin juntsixtal ani
walka. 28Por tam ti kale jachan' an
t’6jontsix, in ela' jun in at t’éjontsix,
xu juntsinal k’dl wé' i tumin. In
yak’wa' bin ntik’ ani in tuju kin
k’uch’édha', in utsa' enché": “iTin
witsbantsi xi tin jintsal!” 2Tudhlan
tdm nin at t’ojnal tin tamét ani
pakabédhd enché': “Tin aytsintsi
neye ani ne'ech tu jalbintsi ejtal
xowa' tu juntsal.” 39Por jaja' yab
in le'na' kin aytsintsi, k’ale kin
ulu ka balyat ban wik’axte' asta
kin jalbiy ejtal xu jantsinal.
31Tam tin chu'u nin at t'ojnaltsik
xowa' tdmun, t’e'pintsik t’ajat ani
k’aletsik kin t’iltsi an ajatiklab
ejtal xowa' tAmun. 321n abna' tdm
an ajatiklab ka kanyat an t'ojnal
xi yab pakwlantsixin ani in utsa'
enché" “iAt’ax t’6jontsix! Nand' tu
pakwlantsi ejtal ta jantsixtal, abal
tin pakabédha'. 33 (Yabxe' yejat ka
pakwlantsiwi'ik teye na at t'ojnal,
jelt xan ti nand' tu pakwlantsi?”
34 An ajatiklab chakuy t’ajat ani in
ulu ka at’ax t’ajtsin an t’ojnal xi yab
pakwlantsixin asta kin jalbiy ejtal
xowa' in janal.

35’Anchan' jeye ne'ech kin t’aja’
k’al tatd'tsik nu Tata' xi k’'wajat
walk’i', max yab ka pakwlantsitsik
na at kidhabtsik k’al ejtal na ejattal.

40

Na Jests u ok’tsix k’al tin kwenta an
jilaxtalab
(Mr. 10:1-12; Lk. 16:18)
1 Tam ti na Jestis ok’on kin
ulu ejtal jeché', kale Galilea
ani k’ale ban chabdl xi Judea
xi k’'wajat tin ejtsim kalel k’itsa
k’al an walja' Jordéan. 2K’al yan i
atiklabtsik ti wéwn4 ani in jeldha'
taja' an ya'ultsik.
3Utukné tdm na Jesus k’al
chéb 6x i fariseotsik ani abal ka
taktamiyat, konyat enché':
—¢éAlwa'xe! kin jila' jun xita' nin
tomtal k’al xowa'kichk’i tin kwenta?
4T6k’oyattsik enché' k’al na Jests:
—<¢Yabxe' a ajyamaltsik ban T’okat
Dhuslab, ke tam ti tujeyk’i, na Dios
in t’aja' jun i inik ani jun i mimlab?
5In ulu jeye enché": “Jaxtam, an
inik ne'ech kin jila' nin tata' ani nin
néna' abal ka k’'wajay junax k’al nin
tomtal ani xi jeché' chéb, jin tokot
ti ne'ech ka 4jin.” Yabich chéb ti
ne'ech ka §jin, jun tokot. Jaxtam,
an inik yab yejat kin k’é'4xliy xowa'
in jinkdxliydmal na Dios.
"Konyat tdm enché' na Jests:
—<¢Jant’6k’i pé tdAm na Moisés tin
ulu ka pidhan an tomiklab mimléb
jun i Gw xon tin ulal xant’6K’i tin
kwenta ti ne'ech ka jilan?
8 Utsantsik enché' k’al na Jests:
In ulu ka t’ajan anchan', kom
tatd'tsik wat’ats ta tanchu'; jaxtam
tin ulu ke awil ka jila'tsik na tomtal,
por tam ti tujeyk’i yab anchan' ti
tujenek. ?Nand' tu utséltsik ke xin
jilaltsik nin tomtal ani yab abal u
junkunal k’al k’e'et ani ka tomkin
k’al k’e'et i mimlab, u walbinalich
k’al i uxtimbe'talab; ani xita' ka

El Nuevo Testamento en el huasteco de Veracruz © La Liga Biblica 2005, 2009



41

tomkin k’al jun i jiladh mimléb, u

walbinalich jeye k’al i uxtimbe'talab.

10Utsan tdm enché' k’al nin
exébaliltsik:
—Max anchan' u tAmnal, més
alwa' abal an inik yab ka tomkin.
1 Utsantsik tdm enché' K’al na Jestis:
—Yab ejtalk’i ne'ech kin ejto ka
k’'wajay kwetém, tokotk’i xi bijtsidh k’al
na Dios ke anchan' ne'ech ka k’'wajay.
12y4n wa'ach xant’6K’i tin kwenta ti yab
ne'ech kin ejto ka tomkin an iniktsik:
taltsik u wa'chinal abal yab ka tomkin,
taltsik yab in ejtowal ka tomkin abal
t'ajtsidh jun xata' k’al an iniktsik ani
taltsik yab u tomkinal abal in 1é' kin
t'6jontsi na Dios ani ka k’'wajay tak’nél
k’al Jajé". Xita' in ejtowal ka k'wajay
kwetém, ka k’'wajay kwetém.

Na Jestis in 14bt’ajal an chakamtsik
(Mr. 10:13-16; Lk. 18:15-17)

13Utuntsat tdm na Jesus chéb 6x ti
chakamtsik abal kin k'wajba' nin k’'ubak
ban chakamtsik ani ka 6lan k’al jaja'tsik
tin kwenta; por an exdbaltsik tujey kin
k’'wiya' xita' nin utwal an chakamtsik.
4In ulu tdm enché' na Jests:

—Ka walka'tsik ti kin utukna' an
chakamtsik ani yab ka tamk’uytsik; pos
xita' kin walka' tinbd' ka tak’yat k’al
na Dios, jelt xan tin walkal tinbd' ka
tak’yat jun i chakam, jachan' ja'ich xi
ne'ech kin ejtotsik ka k'wajay tak’nél
k’al na Dios.

15In k’'wajba' tdm nin k’ubak ban
chakamtsik ani tayil k’ale pil.

Jun i tuminladh kwitél inik kawin
k’al na Jests
(Mr. 10:17-31; Lk. 18:18-30)

16K’ale ti chu'tdb na Jesis k’al jun
i kwitdl ani konyat enché":

MATEO 19

—Alwa' Ok’tsix, ¢jant’om
alwa'talab yejat ku t’aja' abal ku
ejto ku ké'oy an xe'chintalab xi yab
in ko'ol in ok’ontal?

17Utsan enché' k’al na Jestis:

—¢Jant’6k’i tin bijyal tin alwa'?
Juan tokot wa'ach xita' alwa', na
Dios. Por max a 1é' ka ké'oy an
xe'chintaldb xi yab in ko'ol in
ok’ontal, ka t’aja' xowa' in ulal an
tak’ixtaléb.

18Konyat enché' k’al an kwitol:

—¢Jowa! tak’ixtaléb?

Ani ték’oyat enché' k’al na Jests:

—Yab ki chemdhaxin, yab ki
junkun k’al xi yab a tomtal, yab
ki kwé'lach, yab ka jantsi ti kdw
ni jun xita', 1°ka k’ak’na' na tata'
ani na néna' ani ka k’anidha' xi
k’e'ettsik jelt xan ta k’anidhdl tab4'.

20Utsan enché' k’al an kwitdl:

—Ejtal jeché' u t’ajal asta tin
chipil, ¢jant’éy mas yejat ku t’aja'?

21Utsan enché' k’al na Jests:

—Max a 1é' lejtal ki xe'chin
lujat, ki k’ale ka nuju ejtal xowa' a
ko'ol ani ka pidha' an ti tumin an
ch’ojontaltsik, anchan' ne'ech ka
ké'oy td' walk’i' xowa' xin jalbil; ki
tsich tdm ani ti kin wéwna'.

22Tam ti an kwitdl in ach’a' jeché',
u t’e'pinal t’ajat ti k’ale, abal jaja'
yan xata' in ko'ol.

23Utsan tdm enché' an exébaltsik
k’al na Jesus:

—Tsubax tu utsaltsik, ke t’ojlab
t’ajat kin jila' tinbd' ka tak’yat k’al
a Dios jun i tuminladh inik. 24Tu
utsaltsik jeye, ke més yab t’ojlab ka
wat’ey jun i ko'nél xin bij kameyo
bin chultél jun i t'idhab ké kin
walka' tinb4' jun i tuminladh inik
ka tak’yat k’al na Dios.

25Tam ti an ex6baltsik in ach’a'
jeché', labantsik t’ajat ani kénéxin
jaja'k’itsik enché":

—¢Pos jita' pé tdm ne'ech kin ejto
ka lo'ey?

26 Teloloyattsik k’al na Jestis ani
utsantsik enché":

—Na Dios ejtal in ejtowal kin t’aja’,
por an iniktsik, yaba'. Tokot na Dios
in ejtowal kin lo'o xita'kichk’i.

27Konyat tdm enché' kK’al na
Pedro:

—Ajatik, wawd' i jildmal ejtal
xowa' i ko'ol abal ku xe'chin k’al
Tatd!, (jant’éy pé weye ne'ech ki
ké'oy?

28T6k'oyattsik enché' K’al na Jesus:

—Tsubax tu utsaltsik, ke tam
kin bajaw an K’ij tam ejtal ka
itmédhdjich, tam Nand', xin abadh
abal kin wenk’on neye tin inik,
kin buxkan bu t'okat k’'wajtal,
tata'tsik xi tin wéwnamal, ne'ech ki
buxkantsik teye ba lajuchéb i t'okat
k’'wajtalab. Ne'ech ki buxkantsik
abal ka lGjundha' nin kidhtaltsik xi
lajuchéb nin chakdmiltsik na Israel.
29 Ani ejtal xin jilamaltsik in K’'ima!,
o in kidhabtsik, in ixamtsik, in tata'
o in nana', in tomtal, in chakamiltsik
o in chabaliltsik, k’al Nana'k’i tu
kwenta, ne'ech ka pidhantsik mas
yan k’al na Dios ani ne'ech jeye kin
ké'oytsik an xe'chintalab xi yab in
ko'ol in ok’ontal. 39Por yan xi xo0'
k’'wajattsik ultalab, ne'ech ka jilk’on
tayil ani yan xi xo' k’'wajat tayil,
ne'ech ka k’'wajaytsik ultaléb.

An junbaxtalab k’al tin

kwenta an t’ojnaltsik

’Xan tu tak’ix na Dios in
junwal jelti jun i dhabal

42

t'6jomtalédb xi kale dhajawe ti 4lim
t'ojnaltsik abal ka k’ale ti t'ojnal
xon tin ko'ol t’ayadh i uba. 2In
ela' an t'ojnaltsik ani utsan ne'ech
ka tolmiyat. In utsa' ne'ech kin
jalbiytsik jun i denario ta k’itsa
ani in aba' ti t'ojnaltsik xon tin
ko'ol t’ayadh an uba. 3Tayil, tam
ti beléjujich x6na' i dhajaw, kale
juni, in ela' k’e'et xi yabtsik xata'
in t'ojnal 4ani in utsa'tsik enché"
“Ki k’aletsik teye ta t’ojnal xon tu
ko'ol t’ayadh an uba ani ne'ech
tu pidha'tsik xowa' in tomnél ka
ata'.” Ani Kaletsik. >An dhabal
t’ojlab kale juni tam ti ch’ejelich a
k’itsé ani tam ti 6xich i wékal ani
anilK’i tin t’aja'. Tam ti bé'ich i
wékal, kale juni ani in ela' k’e'et xi
ta' ti k’'wajattsik yab xata' in t’ajal
ani in utsa'tsik enché": “¢Jant’6k’i
ta k’'wajattsik teché' putdl a K’itsa
yab xata' a t'ojnal?” 7 T6k’oyat
enché': “Teché'k’i u k’'wajat kom
yab xita' tu kanyamal tu t’ojnal.”
Utsantsik tdm enché': “Ki k’aletsik
teye ta t’ojnal xon tu ko'ol t'ayadh
an uba ani ne'ech tu pidha'tsik
xowa' in tomnél ka 4ta'.” 8Tam ti
jik’'wchinich, an dhabal alel4b in
utsa' enché' an ok’lek t’ojnal: “Ka
kaniy an t’ojnaltsik ani ka jalbiy,
ok’ox ka jalbiy xi tayilichtsik ti
ochenek ti t'ojnal ani tayilich ka
jalbiy xi ok’oxtsik ti ochenek.”
9Ulichtsik tdm xi ochenektsik ti
t'ojnal bé'ich i wakal ani kidhat
jeye pidhantsik juntsik i denario.
10Tayil, tam tin bajichtsik jeye kin
bach’utsik nin jalbil xi ok’oxtsik ti
ochenek ti t'ojnal, in chalpay ke
més yandha' ne'ech ka pidhantsik;
por tokot jeye juntsik i denario

pidhan. " Tam tin bach’utsik,
tujeytsik ti it’'ixbél 12ani in utsa'tsik
enché' an dhabal t'ojlab: “Jeché'tsik
xi ulich tayilich, tokot t’6jontsik jun
i ora ani anilk’i jeye ta jalbiytsik
jelti wawd', xu t’6jnék ani i
kuxyamal nin y4jtsik an k’ak’al
putdl a K’itsa.” 13Por an dhabal
t'ojléb ték’on ani in utsa' enché' jun
ti éb xi k’'wajat an ti kdw: “Ja'tb,
yab exom tu t’ajtsal ni jun xata'

yab alwa'. ¢Yabxe' tu utsa' abal jin
tokot i denario ne'ech tu jalbiy ta
K’its4? 14Ka bach’u na jalbil ani ki
k’aléch. Por nand' u 1é' ku pidha'
anilk’i jeye xan tu pidha' tatéd' jeché'
xi ochich tayilich an ti t’ojnal.

15¢ Awxe' yab alwa' ku t’aja' xowa'
nand' u 1é' k’al xowa' u ko'ol? O ¢éi
chakl abal a chu'tal ke nand' in
alwa' inik?” 1®Pos anchan' pé, xi xo'
k’'wajat ultalabtsik, ne'ech ka jilk’on
tayil ani xi xo' k’'wajat tayil, ne'ech
ka k’wajaytsik ultalab. Pos yan
t’ajat xi kanidhtsik, por wé' t’ajat xi
takudhtsik.

Na Jests in ulu tin oxtal ke ne'ech
ka chemdha
(Mr. 10:32-34; Lk. 18:31-34)

17Tam ti na Jesus ne'chich
abal Jerusalén, in kaniy pilk’i xi
lajuchab nin exébaliltsik ani in
utsa'tsik enché":

18__A chu'taltsik ke u ne'chich
Jerusalén ani taja', Nand', xin
abadh abal kin wenk’on neye tin
inik, ne'ech kin pidhné ban ok’lek
péle'tsik ani ban ok’tsixtsik xin
wilél nin tak’ixtal na Dios xin jildm
dhutsadh na Moisés. Ne'ech kin
ulutsik abal kin chemdhé 19ani
ne'ech kin pidhné ban pil iniktsik

MATEO 20

abal kin labidhn4 k’al jaj4'tsik,
ne'ech kin lekbayat ani ne'ech kin
chemdhd pajk’idh ban peltsidh te';
por tin 6x1ab a K’itsa ne'ech kin
ejech ti it.

Xant’éy in konoy nin néna' na
Jakobo ani na Juan
(Mr. 10:35-45)

20Utey t4m ba Jestis nin néna'
na Jakobo ani na Juan, xu
chakamlébtsik k’al na Sebedeo
junax k’al jaja'tsik ani tudhlan tin
tamét na Jests abal kin kontsi jun i
alwa'talab. 2'Konyat enché' k’al na
Jesus:

—¢éJant’éy a 1é'?

In ulu enché' an nédna'lab:

—Tam kin bajaw xowk’i ne'ech ta
tak’ixich, tu kontsal ke jtn ti éb nu
chakéamil ka buxkan ta ejat ani xi
jan ta k’'watab.

22por t6k’oyattsik enché' K’al na
Jesus:

—Taté'tsik yab a cho'6b xant’éy
a konyal. ¢Ne'echxe' ka ejto ka
wat’na'tsik an yajtsiktaléb xi ne'ech
ku wat’na' ani an cheml4 jeye?

Jajé'tsik té6k’on enché"

—Ne'ech ki ejto.

23Utsantsik enché' k’al na Jestis:

—Ani' K’ejle. Taté'tsik ne'ech ka
wat’na'tsik jeché' an yajtsiktalab ani
an chemld jeye; por k’al tin kwenta
xita' ne'ech ka buxkan tu ejat ani
tu k’'watab, yab Nand' ne'ech ku uluy,
tokot ne'ech ka buxkantsik xitam ja'
na takudhtsik k’al nu T4ta'.

24Tam tin ach’a'tsik jeché' xi 14ju
an exébaltsik, in chakuntsitsik
xi jeché' chéb an kidh4blébtsik.
25Kanyattsik tAm Kk’al na Jests ani
utsantsik enché':

—Anchan' xan ta cho'ébichtsik,
an pakdha' tak’ix u tak’ix jelti
ajatiklabtsik ani xi mas ultalabtsik,
u chapik taK’ixtsik t’ajat. 26 Por
tatd'tsik yab yejat ka t’aja' anchan'.
Xita' in 1é' ka k’'wajay més pualek
k’al tatd'tsik, yejat kin t’6jontsi
ejtalk’i 27ani xita' in 1é' ka k'wajay
mas ultalab k’al tatd'tsik, yejat
kin t’6jontsi ejtalk’i. 22 Pos Nand',
xin abadh abal kin wenk’on neye
tin inik, yab in tsi'nek abal kin
t’6jontsat, in tsimek tin t’6jontsix
ani ku pidhna' tubd' kin chemdha
abal ku jalbiy an lo'eltalab xi yan
ne'ech kin bach’utsik.

Na Jests in jeldha' chab i jok’oltsik
(Mr. 10:46-52; Lk. 18:35-43)
29Tam ti exomichtsik ti kalel
ban bitsow xi Jerikoé, k’al yéan i
atiklabtsik ti wéwné na Jests. 30T4'
ti buxutsik wal bél chéb i jok’oltsik
ani tam tin ach’a'tsik ke na Jestis
exom ti wat’el taja', in ulutsik
kawidh enché"
—iAjatik, xi kuxlab k’al an pulek
tak’ix Dabid, ti ku yajnantsi weye!
31 K’wiyantsik k’al an atiklabtsik
abal ka chamk’an, por jajé'tsik mas
kawidh ti dhjjaxintsik:
—iAjatik, xi kuxlab k’al an pulek
tak’ix Dabid, ti ku yajnantsi weye!
32Kubey tdm na Jesus, in kaniy an
jok’oltsik ani in konoytsik enché':
—¢éJant’éy a 1é' tu t’ajtsitsik?
33 Jaja'tsik t6k’on enché':
—Ajétik, ti ku chu'xindha' weye.
34Ké6'ontsattsik tAm ti
yajnantsixtalab k’al na Jesus ani
taktsintsik an tin wal. TamKk’i
ti chu'xin an jok’oltsik ani in
wéwna'tsik na Jesds.

44

Na Jests ochichich ban bitsow
Jerusalén
(Mr. 11:1-11; Lk. 19:28-40; Jn. 12:12-19)

2 1 Tam ti k’'unatichtsik ti

k’'wajat Jerusalén ani
ulichtsik ban kwentsal xin bij
Betfajé, xi k’'wajat k’unat ban ch’én
xin bij Olibos, na Jests in aba' chédb
nin exoébaliltsik 2ani in utsa'tsik
enché"

—XKi Kk’aletsik ban kwentsal xi nd'
k’'wajat tametlé&b. Taja' ne'ech ka
ela' wik’ats jun i uxum burru ani
taja' jeye k’'wajat in t’am. Ka wila'
ani ti kin tsi'"dhantsi. 3 Ani max ki
tawnd k’al jun xita', ka utsa'tsik
abal an Ajatiklab in yéntsal, por
jik’at ne'ech kin witsba'.

4Jeché' tAmun abal ka t’4jan
xan tin ulimal an t’iltsix, tam tin
dhutsa' enché":

5Ka utsa' an atiklébtsik xu k’'wajil
Sién:
“Ka tela', ni'ich tal na Pulek
Tak’ixal,
xin cha'kdl t’ajat tinb4', punat
ba jun i burru,
ba jun i burru, in 4m jun i
komél xu kitandhab.”
6K’ale tdm an exdbaltsik ani in
t’aja' jelt xan ti usnéktsik k’al na
Jests. 7In tsi'dha'tsik an uxum
burru k’l nin t’4m, in tatlabiy k’al
nin k'udhk’dmiltsik ani puney na
Jests. 8 Ani yan an atikl4btsik xi
taja' ti ne'ech, in nuk’altsik nin
k’'udhk’amil ban bél xon ti ne'ech
ka wat’ey na Jests ani k’e'ettsik
in pejal in k’'we'él an te' ani in
uméltsik ban bél. ® An atiklabtsik
xi ne'ech ok’ox ani xi téltsik jeye
kuxlek, in ulaltsik kawidh enché"

—iAjéatik, xi kidhtalab k’al an
pulek tak’ix Dabid, ti ku lo'6ch
x0'l iLabt’ajadh xi tal tin bij an
Ok’6xlab! iOk’6xlab td' walk’i', ti ku
lo'6ch xo"!

10Tam ti na Jests ochich
Jerusalén, ejtal an atiklabtsik
xu k’'wajil taja', xakwan ani yan
konoxintsik enché"

—¢Jitam j&' jeye jeché' an inik?

" Ani an atiklabtsik in ulaltsik
enché"

—Jeché' ja'ich an t’iltsix Jests,
xu k’'wajil Nasaret, an bitsow xu
tak’nal Galilea.

Na Jestis in t’oko an pulek ata xon tu
k’ak’nab na Dios

(Mr. 11:15-19; Lk. 19:45-48; Jn. 2:13-22)

12Tayil ochich na Jesis ban
pulek ata xon tu k’ak’nab na Dios
ani in ké&ldha' eléb ejtaltsik xi
ta' ti k'wajat taja’' ti ndjultsik ani
ti ch’a'umtsik. In k’et’pantsi tin
mesajil xi ta' ti k’'wajattsik taja' in
jaltsal ti tumin an atiklabtsik. In
K’et’pantsi jeye tin laktémil an ntjul
kuku'tsik ¥ani in utsa'tsik enché":

—Ban T’okat Dhuslab in ulal
enché" “Nu k’imd' abal i 614bk’i
ti bijidh ne'ech ka éynd”; por a
wenk’émalichtsik tin chink’ontal i
kwé!.

14Taja' ban pulek ata xon tu
k’ak’nab na Dios, utukna na
Jests k’al chéb 6x i jok’oltsik
ani i k'wech’e'tsik ani Jaja' in
jeldha'tsik. 15Por tam ti an ok’lek
péle'tsik ani an ok’tsixtsik xin
wilél an tak’ixtalab in chu'u an
labidh labandhaxtalab xin t’ajal
na Jesus ani in ach’a'tsik jeye ke
an chakamtsik kawidh in ulaltsik

MATEO 21

enché' ban pulek até xon tu
k’ak’nab na Dios: “iKin bach’'u an
labidh t’okattalab xu kuxlab k’al
an pulek tak’ix Dabid!”, chakuytsik
16ani in utsa'tsik enché' na Jesds:

—¢A ach’alxe' xant’éy in ulal xi
jeché' k’'wajattsik?

Ték'oyattsik enché' k’al na Jests:
—U ach’dl. ¢Yabxe' a ajydmaltsik
ban T’okat Dhuslab xan tin ulal k’al

jeché' tin kwenta? In ulal enché"
A t’ajdmal ke xi ts’itsik ani an
chakamtsik xi bél u tsutsul
kin ajatna' alwa' i ajatlab.

17 Jilanichtsik tdm Kk’al na Jests.
Kale tdm na Jesus ba jachan' an
bitsow, k’ale ban kwentsal xi
Betania ani taja' tin wat’na' an akal.

Na Jests in k’wiya' in akan an igo
abal yab walidh
(Mr. 11:12-14, 20-26)

18Tam ti dhajaw, tam ti ne'chich
juni ban bitsow, na Jests in ach’a' u
K’a'il. 19In chu'u jun akanlek i igo
bin wal an bél, utey taja', por yab in
eltsi ni jun in walil, tokot in xekél.
Utsan tdm k’al na Jests jachan' nin
akan an igo:

—iYab jayk’i ne'ech ki witsiy ta
walim!

Ani tdmK’i ti wayey jachan' nin
akan an igo. 20Tam ti an exébaltsik
in chu'u jeché', labantsik t’ajat ani
in konoytsik enché' na Jests:

—¢Jant’6k’i ti jik’at t’ajat ti wayey
nin akan an igo?

21TéKoyattsik enché' k’al na
Jesus:

—Tsubax tu utsaltsik, max i
belomtsik ani yab ka jalk'ak’liytsik
na chalab, yab tokotk’i ne'ech ka
ejto ka t’aja'tsik xowa' a chu'u u

t’ajtsi nin akan an igo, ne'ech jeye
ka ejtotsik ka utsa' jeché' an ch’én:
“Ki wixk’in teché' ani ka pet’'na’
tab&' ban pujal” ani anchan' ne'ech
ka t’ajan. 22Ejtal xowa' ka kontsitsik
na Dios, max ka bela'tsik ke ne'ech
ti pidha', ne'ech ka bach’utsik.

An awiltalab xin ko'ol na Jestis
(Mr. 11:27-33; Lk. 20:1-8)
23Tam ti ulich na Jests ban

pulek até xon tu k’ak’nab na Dios,
ochich ani ok’tsixin taja'. Lejat
k’'wajat ti ok’tsix, utuknd k’al an
ok’lek péle'tsik, k’al nin ok’lékil an
judiotsik ani konyat enché':

—¢K’al jant’om awiltaléb ta t’ajal
jeché'? ¢Jita' ti pidhamal jeché' an
ti awiltalab?

24T6Koyattsik enché' k’al na
Jesus:

—Ne'ech tu konoytsik jun xata',
max tin ték’oytsik, ne'ech tdm tu
utsa'tsik neye k’al jant’om awiltaldb
tu t’ajal jeché'. 25¢Jita' k’al ti abnék
na Juan ti ptijal? ¢K’al a Dios o k’al
i iniktsik?

Tujeytsik tam ti kdwlix jaja'K’itsik
ani u utsaxtsik enché"

—Max ki ulu ke k’al a Dios ti
abnék, ne'ech tu ték’oy enché"
¢Jant’6k’i pé tam ti yab a beltsitsik?
26 Ani max ki ulu ke k’al i iniktsik,
ne'ech ku t’ajtsin xata' yab alwa'
k’al an iniktsik; pos ejtal in
belaltsik ke na Juan k’al a Dios ti
abnék ti t’iltsix.

27 Jaxt4m tin utsa'tsik enché' na
Jesus:

—Yab i cho'éb.

Utsantsik tdm enché' k’al na Jests:

—Pos yab neye ne'ech tu utsa'tsik
k’al jant’om awiltaldb tu t’ajal jeché'.

An junbaxtalab k’al xi chab
an chakamlabtsik

28Utsantsik enché' k’al na Jestis:

—<¢Jant’éy a chalpayaltsik k’al
jeché' xowa' ne'ech tu t’iltsitsik?
Jun i inik in ko'ol chéb in
chakamiltsik ani in utsa' enché’
jun ti éb: “Chakam, ki k’ale xo' ta
t’ojnal xon tu ko'ol t’ayadh an uba.”
29T6k’on enché' an chakamlab:

“iYab u 1é"!” Por tayil in jalk’uy
nin chalab ani K’ale an ti t’ojnal.
30Tayil, k’ale an tata'lab kin chu'u
xi jin ani in utsa' jeye anilk’i ani
jeché' an chakdmlab ték’on enché':
“Ne'ech.” Por yab Kale. 31 (Jowa!' j&'
xi jeché' chéb in t’aja' xowa' in 1¢'
an tata'lab?

In ulutsik enché"

—Xi jidhtal.

Utsantsik tdm enché' k’al na
Jesus:

—Tsubax tu utsaltsik, ke xin
bach’waltsik an jalbixtalab ani an
junkux inik uxumtsik, ok’ox ne'ech
kin walka'tsik tinbd' ka tak’yat k’al
na Dios ké tata'tsik. 32Pos na Juan xu
pujax tsich ti ok’tsitsik xan ti yejat ki
k’'wajaytsik ani yabtsik a beltsi; por
xin bach’waltsik an jalbixtalab ani
an junkux inik uxumtsik in beltsitsik
ja'. Por tatd'tsik, maske a chu'imal
jeché', yab a jila'tsik ta walablom
abal ka beltsitsik xowa' in ulu.

An junbaxtalab k’al tin kwenta an
at’ax t’ojnaltsik
(Mr. 12:1-12; Lk. 20:9-19)
33’Ka ach’a'tsik jeye jeché' k’e'et
an junbaxtalab: Jun i dhabal chabal
in t'aya' yan i akanlek i uba ani
in mapuy; in t’aja' jun i balixtalab

abal kin wat’iy taja' an uba ani jun
i pinchéy abal kin beletna' taja' an
ubalom.

"Tayil in matintsi jachan' an ti
alelab k’e'et i t’ojnaltsik ani jajé'
K’ale 6w ti belal. 34Tam tin bajaw
xowk’i ne'ech ti pitnal an uba, in
aba' chab 6x in t’ojnaliltsik abal
kin kontsi jachan' an t’ojnaltsik
xowa' in lujyal kin bach’u an dhabal
alelab. 35Por an mat chabaltsik
in yak’wa' nin t'ojndliltsik an
dhabal alelab, jin in cha'aw, jin in
chemdha' ani jun in t’ujbay. 36 An
dhabal aleldb in aba' juni més yan
i t'ojnaltsik ké tam tin jidhtal; por
ejtaltsik yab bach’'wat alwa' k’al an
mat aleléb.

37°Tin ok’ontal in aba' nin
chakamil, kom in chalpay enché"

“Ne'ech xéna' kin k’ak’nantsat tu
chakdmil.” 38Por tam tin chu'utsik
an chakamlab, an mat alelab
utsaxintsik enché'": “Jeché' ja'ich
xi ne'ech ti dhabal tayil, wana ki
chemdha' abal wawé' ki dhabalna'
an alelab.” 3% Jaxtam tin yak’wa'tsik,
in kéldha' eléb alelab ani in
chemdha.

40Konyattsik tAm enché' k’al na
Jests:

—Pos tam ka tsich an dhabal
aleléb, ¢jant’éy ne'ech ka t’ajtsintsik
jachan' an mat alelab?

41 Utsantsik enché":

—Ne'ech kin chemdha' jachan'
an at’ax mat alelab ani ne'ech kin
matintsi k’e'et i t'ojnaltsik jachan'
an ti aleldb, xi ka pidhan k’al xowa'
jajé' in lujyal kin bach’u tam kin
bajaw xowk’i ne'ech ti pitnal an uba.

42Utsantsik tdm enché' k’al na
Jests:

MATEO 21, 22

—<¢Yabxe' jayk’i a ajydmaltsik ban
T’okat Dhuslab xin ulal enché'?:
An t’ujub xi pojké k’al an ktbal
atatsik,
ja'ich nin bajaw ka k’'wajay mas
ultaléb.
Jeché' in t’ajdmal an Ok’6x1ab
ani wawd' i chu'tal jelti jun i
pulek labandhaxtalab.
43 Jaxtdm tu utsaltsik, ke yab ne'ech
ki kd'yattsik tak’nél k’al na Dios;
tokot ne'ech ka k’'wajaytsik tak’nél
k’al na Dios, xita' kin t’aja' xowa' in
1é' na Dios. 44Xita' ka kwajlan ba
jeché' an t'ujub ne'ech ka mu'kan
ani xita' ka t'u'chiyat k’al, ne'ech ka
jilan jelti pojodh.
45Tam ti an ok’lek péle'tsik ani an
fariseotsik in ach’a' an junbaxtal4b
xin ulu na Jests, in exbaytsik ke
jajé'tsik k’'wajat ti t’ilnal. 46In
le'na'tsik tdm kin yak'wa', por
in jik’ndltsik an atikl4b, kom an
atiklabtsik in beldl ke na Jests k’al
a Dios ti abnék ti tiltsix.

An junbaxtalab k’al tin kwenta
an ajiblomtsik ban tomkixtalab
In 6ntsi tdm juni ti kdw na

2 2 Jests k’al i junbaxtalabk’i
ani in utsa'tsik enché"

2__Xan tu tak’ix na Dios in junwal
jelti jun i tomkixtalab xi jun i pulek
tak’ix in t’aja' abal nin chakémil. 3In
aba' nin t'ojnéliltsik abal kin kaniy xi
k’'wajatichtsik kanidh, por jeché'tsik
yab in le'na' ka k’ale. 4In aba' juni
K’e'et nin t'ojnéliltsik ani in utsa'
enché" “Ka utsa' xi k’'wajatichtsik
kanidh abal t'ojojodhich u ko'ol an
k’apnél. Ka utsa' abal chemdhatsich
an bakatsik, an ko'néltsik xi k’osdha’
ani ejtalich k’'wajat t'ojojodh; ka

El Nuevo Testamento en el huasteco de Veracruz © La Liga Biblica 2005, 2009



MATEO 22

utsa' abal ka tsichichtsik.” SPor xi
kanidhtsik yab in t’aja' ti k’ij. Jan k’ale
bin ale, jin k’ale xon tin t’ajil nin
alimtal ®ani xi K’e'ettsik, in yak'wa'
nin t'ojndliltsik an pulek tak’ix, in
at’ax t’ajtsitsik ani in chemdha.
"Tam ti an pulek tak’ix in ach’a'
jeché', chakuy t’ajat ani in aba' nin
soldadojiltsik kin chemdha' jachan' an
chemdhax iniktsik ani abal kin tsiktsi
tin bitséwil. 8Tayil in utsa' enché' nin
t'ojnéliltsik: “Ejtalich k’'wajat t'ojojodh
abal an tomkixtalab, por jachan' xi
kanidhtsik yab xéna' in tomndl ka
tsich. 9Pos ki K’aletsik pé xon tu
xay'manal an bél ani ka kaniy ban
tomkixtal&b ejtalk’i xita' ka ela'tsik.”
10Kale tdm an t'6jontsixtsik ban bél
ani in junku ejtal xin ela'tsik, xi alwa'
iniktsik ani xi at’ax iniktsik. Anchan'
ti ts’utsich an alta k’al an atiklabtsik.
1°Qchich tdm an pulek tak’ix kin
chu'u xi kanidhtsik ani in chu'u jun
iinik xi ta' jeye ti k’'wajat, por yab
xeketlidh jelt xan tu xeketlinal jun
xita' xu K’alel ba jun i tomkixtaldb.
12 Ani in utsa' enché": “Ja'tb, éjan ta
ochenek teché' ani yab i xeketlidh jelt
xan tu xeketlinal jun xita' xu k’alel ba
jun i tomkixtalab?” Por yab t’ajat xata'
in ulu. '3 An pulek tak’ix in utsa' tdm
enché' xi k’'wajattsik ti t'ojojél: “Ka
wik’a' bin akan ani bin k’ubak ani ka
kaldha' eléb ban jik’'waxtaléb, xon ti
ne'ech ti uk’nal ani ti rech’ech’é] nin
kamab.” 14Pos yan t’ajat xi kanidhtsik,
por wé' t’ajat xi takudhtsik.

An jalbixtalab k’al tin kwenta xu
pidhnal an lej pulek tak’ix romano
(Mr. 12:13-17; Lk. 20:20-26)

15K’ale tdm an fariseotsik ani in
t’aja' i kdw abal kin aliy xan ti kin

uwa'tsik kin t’aja' kin ulu jun xata'
yab alwa' na Jesis ani anchan' kin
ejto kin 6lna'. 18 Jaxtdm tin aba'
chéb 6x nin kidhtaltsik junax k’al
nin kidhtaltsik jeye na Erodes ani
utsan enché' na Jesus:

—OK’tsix, i cho'6b abal tsubax
xowa' a ulal ani a ok’tsixnél in
lyjtalk’i xan tu tak’ix na Dios ani
yab a 6dhél ti kwenta xant’éy in
ulal an iniktsik, pos yab a teldl an
iniktsik eblidhKk’i. 17 Pos ti ku utsa'":
¢Alwa'xe! ki pidha' ti jalbixtaldb an
lej pulek tak’ix romano o yaba'?

18Por na Jests in chu'u abal
k’'wajatk’i ti taktamiyab ani in
utsa'tsik enché":

—K’ambixtsik, éjant’ék’i tin
taktamiyaltsik? 19Ti kin 6ltsi jun
i pat’adl tumin xi k’al tu t’ajnal an
jalbixtalab.

Pidhan tdm jun i denario.
20Konyattsik tdm enché' k’al na
Jesus:

—¢Jita' in wal ani in bijj xi jeché'
k’'wajat ch’ilbadh?

21Ték’oyat enché:

—An lej pulek tak’ix romano.

Utsantsik tdm enché' k’al na
Jesus:

—Pos ka pidha' an lej pulek tak’ix
romano xowa' in lujyal kin bach’u
ani ka pidha' na Dios xowa' Jaja' in
lujyal kin bach’u.

22Tam tin ach’a'tsik jeché!,
labantsik t’ajat. Jilan tdm na Jests
ani k’aletsik.

An konoxtalab k’al tin kwenta max u
ejel ti it an chemélomtsik
(Mr. 12:18-27; Lk. 20:27-40)
23 Jayéchk’i jachan' a K’itsa, k’ale
ti 4lnab na Jesus k’al chab 6x i

saduseotsik. Jeché' an saduseotsik,
in ulal ke an chemélomtsik yabich
u ejel ti it; jaxtdm ti konyat enché'
na Jesus:

24__QOk’tsix, na Moisés in ulu ke
max jun i tomkidh inik ka chemech
ani yab kin jila' i chakamtsik, nin
kidhéab yejat ka tomkin k’al jachan'
an chemtsidh mimléb abal kin
ké'oy i chakamtsik jelti max in
chakamil nin kidhab xi chemech.
25pps alwa'ich, k’al wawd' tad'wi'ik
ti k’'wajat btik i kwitéltsik in
kidhabk’itsik. Xi jidhtal tomkin
ani chemech. Kom yab in jila' in
chakamiltsik, in jiltsi an tin tomtal
nin chabtal kidhéb. 26 Anchan' jeye
ti tAmun K’al xin chabtal, k’al xin
oxtal ani anchan' ti tAmun k’al
xi bk an kwitdltsik. 27 Més tayil
chemech jeye an miml4b. 28 Tam
ka ejech ti it an chemélomtsik,
¢Kal jowa' j&' xi biik an kwito6ltsik
ti ne'ech ti tomiklab jachan' an
mimléb, abal ejtal an kwitéltsik in
tomiknamal?

29T6K’oyattsik enché' K’al na
Jests:

—Tatd'tsik i uk’pinék t’ajat ta
k’'wajat, abal yab a exlaltsik an
T’okat Dhuslab nibal nin chap
na Dios. 39Pos tam ka ejech ti it
an chemélomtsik, yabich ne'ech
ti tomkinaltsik nibal ne'ech ti
pidhnéb xita' abal ka tomkin,
pos ne'ech ka k’'wajaytsik jelti
nin t’okat abatwalejiltsik na
Dios xi kK’'wajattsik walk’i'. 31Por
k’al tin kwenta max u ejel ti
it an chemélomtsik, ¢yabxe' a
ajyadmaltsik xan ti na Dios tin
ulu, tam tin ulu enché'?: 32“Nand’
tin Diosil na Abraham, na Isak

MATEO 22

ani na Jakob.” Na Dios yab in
Diosil i chemélomtsik, in Diosil xi
k’'wajattsik ejat.

33Tam ti an atiklabtsik in ach’a’
jeché', labantsik t’ajat xan tin ach’a'
u ok’tsix na Jesus.

An tak’ixtalab xi mas uluts
(Mr. 12:28-34)

34Tam ti an fariseotsik in
cho'ébna' abal na Jestis t6k’nék
in lujtalk’i ani an saduseotsik yab
in ela' xan ti ka t6k’on, junkun an
fariseotsik 3%ani jun ti éb xin wilal
nin tak’ixtal na Dios, in le'na' kin
taktamiy. Jaxtdm tin konoy enché"

36__OK’tsix, ¢jowa' ja' an
tak’ixtaldb xi mas uluts xi k’'wajat
dhutsadh bin tak’ixtal na Dios xin
jildm dhutsadh na Moisés?

37Ték’oyat enché' K’al na Jesus:

—“Ka k’ak’na' an Ok’6x14b na

Diosil k’al ejtal na itsich, k’al ejtal
na ejattal ani k’al ejtal na chalab.”
38 Jeché' ja'ich an tak’ixtalab xi
més uluts ani xi més ultalab. 3°Nin
chabtal, in junwal jeye jelti xin
jidhtal: “Ka k’anidha' xi k’e'ettsik
jelt xan ta K’anidhél taba'.” 40 Jeché'
chab an tak’ixtaldb ja'ich nin tujtal
ejtal nin tak’ixtal na Dios xin jildm
dhutsadh na Moisés ani xin jildm
dhutsadh an t’iltsixtsik.

¢K’al jita' k’al tu chakamlab an
Kristo?
(Mr. 12:35-37; Lk. 20:41-44)

#1Lejat an fariseotsik bél ta' ti
k’'wajat junini', 42konyattsik enché'
k’al na Jests:

—<¢Jant’éy a chalpayaltsik k’al tin
kwenta an Kristo? ¢K’al jita' k’al tu
chakamlab?

Ték’'oyat enché":

—XK’al an pulek tak’ix Dabid.

43Utsantsik tdm enché' k’al na
Jesus:

—<¢Jant’6k’i pé tdm na Dabid, ti
ijtsiyat k’al an T’okat Ejattalab kin
bijiy tin Ajatik? Abal na Dabid in
ulu enché"

44 An Ok’6x14b in utsa' enché' nu

Ajatik:
“Ki buxkan tu ejat,
asta ke Nand' tu 4tantsi ejtal xi
ti at’al.”
45Pos max an pulek tak’ix Dabid in
bijiy tin Ajatik an Kristo, ¢jant’6k’i
pé tam ta ulaltsik ke an Kristo u
chakdmléb k’al na Dabid?

46 Ani K’al ni jun xita' ti ejtowat
ka ték’oyat ani asta tam ti tdm,
jik’eytsik ani ni jun xita' més
konoxin xata'.

Na Jests in kawyal an fariseotsik
ani an ok’tsixtsik xin wilal an
tak’ixtalab
(Mr. 12:38-40; Lk. 11:37-54; 20:45-47)
2 Utsan tdm enché' an
atiklabtsik ani an

exobaltsik k’al na Jests:

2__An fariseotsik ani an
ok’tsixtsik xin wildl nin tak’ixtal na
Dios xin jildm dhutsadh na Moisés,
in ko'oltsik i awiltalab abal kin
wila' nin tak’ixtal na Dios xin jilam
dhutsadh na Moisés. 3Jaxtdm, ka
exbantsitsik ani ka t’aja' ejtal xowa'
kin ulutsik; por yab ka wéwna'
xowa' in t’ajéltsik, pos jaja'tsik in
ok’tsixndl jun xata' ani k’e'et xowa'
in t’ajél. 4Pos in ok’tsixnaltsik
xata' xi t'ojlab t’ajat ani in utsél an
atiklabtsik kin t’aja'; por jaja'tsik
yab in t’ajal nibal ela' wé', jelt tam

jun xita' in t’ajal jun i kitalab altsik
ani in kitdyal xi k’e'ettsik, por
jaja'tsik nibal ela' in 1é' kin taka'.
5Ejtal xowa' in t’ajaltsik, in t’ajél
abal ka chu'tat k’al an atiklabtsik.
Pos in kulbetnaltsik kin ch’at’a’
bin pik’ib ani bin ok6b wetsik an
T’okat Dhuslab, dhutsadh ba juntsik
peje' i k'udhk’um. In k’'wajbéltsik
in k'udhk’amil k’al més nakdha' in
dhutse'lil ké xi k’e'et an atikl&btsik.
6Xon tu t’ajnal i K’aptixnich, in
kulbetnéltsik ka buxkan xon ti mas
ultaldb ani ban atatsik xon tu t’ajnal
an junkuntaldb, in kulbetndltsik ka
buxkan ban k’wajtalab xi ultaldb.
7In kulbetnéltsik ka chapnédha ti
bél k’al an atiklabtsik k’al yantam
i k’ak’naxtalab ani ka bijyat ti
ok’tsixtsik.

8’Por taté'tsik yab yejat ka le'na’
ke an atiklabtsik ti bijiy ta ok’tsix,
pos jun tokot i Ok’tsix a ko'oltsik,
ja'ich an Kristo. Ani ejtal tatéd'tsik
a kidhabk’itsik. 2 Yab ka bijiy ta
tata' ni jun xita' xi teché' ti chabal,
pos jun tokot a Tata' a ko'oltsik, xi
k’'wajat walk’i'. 19Nibal yejat ka
walka'tsik ki bijyat ta ok’lek, pos
jun tokot i ok’lek wa'ach, ja'ich an
Kristo. " Xita' in t’6jontsal xi K’e'et,
ja'ich xi mas ultalab k’al tata'tsik.
12pps xita' kin t’ek’a’ tinbd', ne'ech
ka cha'ka ani xita' kin cha'ka' tinb4',
ne'ech ka t'ek’ba.

13’iCh’ojontél a chu'bil ok’tsixtsik
ani fariseotsik xi k’ambix! Abal yab
a walkal xi k’e'ettsik ka k’'wajach
tak’nél k’al na Dios. Pos nibal
tatd'tsik yab a 1é' ki k’'wajay tak’nél
k’al na Dios ani nibal a walkal xi
k’e'ettsik ka k’'wajay tak’nél k’al na
Dios.

14’iCh’ojontél a chu'bil ok’tsixtsik
ani fariseotsik xi k’ambix! Abal a
k’antsal tin k’im&' an chemtsidh
mimlébtsik ani tayil, abal ki utsan
ke i alwa' iniktsik, a t’ajaltsik i
nakdha' 6lab. Jaxtam ti méas pulek
an yajtsiktaléb ne'ech ka bach’utsik.

15’iCh’ojontél a chu'dbil ok’tsixtsik
ani fariseotsik xi k’ambix! Taté'tsik
a lonyal i chabdl ani i pujal abal ka
ok’tsi jun xita' na belomtal ani tam
ki beltsinich Kk’al jun xita', a t’ajalich
ke jachan' an inik ka k’ale més ban
k’ibeltalab ké tata'tsik.

16’iCh’ojontél a chu'bil, jok’ol
junkiltsik! xa ulaltsik enché": “Max
jun xita' kin lej tsubk’a' jun xata'
k’al tin bij an pulek até xon tu
k’ak’néb na Dios, yab xata'; por max
kin lej tsubk’a' jun xata' k’al tin bij
an oro xi k’'wajat taja', yejat tdm kin
t’aja’ xowa' in ulu.” 17il kK’'wajattsik
jelti max i jok’ol ani yab i chalpadh!
Pos ¢jowa' més uluts: an oro, o an
pulek atd xon tu k’ak’nab na Dios
xin t'okwal an oro? '8 Ani a ulaltsik
jeye enché': “Max jun xita' kin lej
tsubk’a' jun xata' k’al tin bij xon
tu k’'wajbéb an pikbaxtaléab, yab
xata'; por max kin lej tsubk’a' jun
xata' k’al tin bij an pikbaxtalédb xi
taja' k'wajat, yejat tdm kin t’aja’
xowa' in ulu.” 19iI K’'wajattsik jelti
max i jok’ol ani yab i chalpadh! Pos
¢jowa' més uluts: an pikbaxtalab,
o xon tu k’'wajbab an pikbaxtalab
xin t'okwal an pikbaxtalédb? 20Pos
xita' in lej tsubk’al jun xata' k’al tin
bij xon tu k’'wajbéb an pikbaxtalab,
yab tokotk’i k’'wajat in lej tsubk’al
jun xata' k’al tin bij xon tu k’'wajbab
an pikbaxtalab, k’alich jeye
xowa' K’'wajat taja'. 21Xita' kin lej

MATEO 23

tsubk’a' jun xata' k’al tin bij an
pulek ata xon tu k’ak’nab na Dios,
yab tokotk’i k’'wajat in lej tsubk’al
jun xata' k’al tin bij an até xon tu
k’ak’nab na Dios, in lej tsubk’alich
jeye k’al na Dios xi k’'wajat taja'.
22 Anil jeye, xin lej tsubk’al jun
xata' k’al tin bij an walk’i, in lej
tsubk’alich jeye Kk’al tin bij nin
t'okat k’'wajtal na Dios ani k’al na
Dios jeye, kom taja' u buxkanal.

23’iCh’ojontal a chu'bil ok’tsixtsik
ani fariseotsik xi k’ambix! Taté'tsik
a pidhdl na Dios xowa' in lujyal kin
bach’u k’al an menta, an anis ani an
komino, por yabtsik a t’ajal ti k’ij
an tak’ixtaldb xi més uluts, ke ja'ich
an lujattalab, an yajnantsixtalab ani
ka bela'tsik na Dios. Jeché' ja'ich
yejat ka t’aja'tsik, por yab ka jila'
ka pidha' xowa' in lujyal na Dios.
24| Tata'tsik, jok’ol junkiltsik, a
t’ajaltsik xowa' xi yab lej uluts, por
yab a t’ajéltsik xowa' xi mds uluts.
In junwal jelti max a dhik&ltsik an
chi'chim abal yab ka k’utu, por jelti
max a k’'ut’'waltsik an ko'nél xin bij
kameyo!

25’iCh’ojontal a chu'bil ok’tsixtsik
ani fariseotsik xi k’ambix! Taté'tsik
a junwal jelti an baso ani an talab
xi eblidhK’i ti t’akadh, abal alk’idh
ta itsich tokot a chalpémtsik an
kwé'l4ch ani ka t’aja' xowa' yab
lujat. 26Fariseotsik, tatd'tsik a
junwal jelti max i jok’ol, ok’ox ka
t’aktsi alk’idh na basojil, na tal4bil
ani t'okatich jeye tdm ne'ech ka
jilk’on xi eblidh.

27’iCh’ojontal a chu'bil ok’tsixtsik
ani fariseotsik xi k’ambix! Pos a
junwaltsik jelti an jélimtalab xi
mukudh ani labidh u xalk’anal

eblidhk’i, por alk’idh ts*utsat
k’al in beklék i chemélomtsik
ani k’al xowa'kichk’i i at’axtalab.
28 Anchan'tsik teye, eblidh, jelti max
i lujat iniktsik, por alk’idh ta itsich
tokot a chalpémtsik i k’'ambixtalab
ani i walastaléb.

29’iCh’ojontal a chu'bil ok’tsixtsik
ani fariseotsik xi k’ambix!
Tatd'tsik a lejkintsal xon ti jolidh
an t’iltsixtsik ani a dhibyal nin
ch’ilabil an lyjat iniktsik, 3%ani a
ulaltsik enché': “Max teché'ak tu
k’'wajat tam ti xe'chinék ni weje'
pakéliltsik, yabak i tolmiyamal kin
chemdha' an tiltsixtsik.” 3'K’al
jeché', a ulalichtsik abal a kidhtal
xin chemdhémal an t’iltsixtsik.
32ipos ka ok’6chtsik ka t’aja' xowa!
in tujamal na weje' pakéliltsik!

33’iTaté'tsik a kidhtal jelti
an chan! Yab ne'ech ka ejto ka
jek’a'tsik abal yab ki k’ale ban
K’ibeltaléb. 34 Jaxtdm, Nana'
ne'ech tu abtsi ti tiltsixtsik, ti
chalpadhtsik ani ti ok’tsixtsik. Por
tata'tsik ne'ech ka chemdha!, taltsik
ne'ech ka pajk’iytsik ba peltsidh te',
taltsik ne'ech ka cha'awtsik ban ati
xon tu t’ajnal an junkuntaléb ani

ne'ech ka kajna'tsik bitsow ti bitsow.

35 Jaxtam, tatd'tsik i walbidh k’al
nin chemtal ejtal an lujat iniktsik xi
chemdhats, asta tam ti chemdhé na
Abel an lujat inik asta na Sakarias
nin chakamil na Berekias, xi
tatd'tsik a chemdha' tamch’ejélidh
ban pulek até xon tu k’ak’ndb

na Dios k’al xon tu k’'wajbéb an
pikbaxtaldb. 36 Tsubax tu utsaltsik,
ke ejtal jeché' an walastalab ne'ech
kin kitna' an atiklabtsik xi jeché' i
K’ij.

52

Na Jests in uk’intsi an atiklabtsik xi
Jerusalén
(Lk. 13:34-35)

37jAtiklabtsik xi k’wajil Jerusalén,
xa chemdhadl an tiltsixtsik ani a
t’'ujbayal nin abatwalejiltsik na
Dios xi abtsinal! iYanilich t’ajat u
le'ndmal tu junkutsik, jelt xan ti
jun i pAk’'wlam kwita' in junkuwal
nin ts’itsik t’am tin 4l in suts’ats’,
por yab a le'na'! 38Pos ka ach’a'tsik,
an ata xon ta k’ak’naltsik na Dios,
ne'ech ka jilk’on walbadh; 3%pos tu
utsaltsik ke yabich ne'ech ki witsiy
ti kin chu'utsik asta kin bajaw an
k’ij tam taté'tsik ne'ech ka ulu
enché': “Lébt’ajadh ti k’'wajat xi t4l
tin bij an Ok’6x14b.”

Na Jestis in ulu abal ne'ech ka
pakwat an pulek ata xon tu k’ak’nab
na Dios
(Mr. 13:1-2; Lk. 21:5-6)

2 Kale na Jests ban pulek
até xon tu k’ak’néb na Dios

ani tam ti ne'chich, utukni k’al

nin exdbaliltsik ani tujey ti 6ltsinal

xan ti kubadh an pulek até xon tu

k’ak’nab na Dios. 2Por t6k’oyattsik

enché' k’al na Jesus:

—Xo' a chu'taltsik ejtal jeché', por
tsubax tu utsaltsik ke yab ne'ech ka
jilk’on ni jun i t’'ujub t’i'bax. Ejtal
ne'ech ka julpa.

An exoltsik xi ne'ech ka wa'chin tam
ne'chich ka ulich an pakwenib
(Mr. 13:3-23; Lk. 21:7-24; 17:22-24)
3Kaletsik tAm ban ch’én Olibos
ani tam ti na Jests taja' ti buxdl,
k’ale ti usnal chinatk’i enché' k’al

nin exébaliltsik:

—Ti ku utsa', {jowk’i ne'ech ka
tdmun jeché'? ¢Jant’om exdl ne'ech
ki chu'u tam i télich ani tam u
k’unelich an pakwenib?

4T6k’oyattsik tdm enché' k’al na
Jests:

—XKa ké'oytsik i kwenta abal yab ti
ki Kambiytsik ni jun xita'. Pos yén
ne'ech ka tsich ti k’ambixtsik ani
ne'ech kin ulu ke jajd'ich nu Kristo
ani yan ne'ech kin k’ambiy. 6Ne'ech
ka ach’a'tsik ke exom i péjéxtalab
ani ke itich juni ne'ech ka tujey,
por yab ki jik’eytsik. Pos anchan'
ko'ol ka tdmun, por yabél ja'ich
an pakwenib. 7Pos jun i kidhtaléb
ne'ech ti péjéx k’al k’e'et i kidhtalab
ani jun i bitsow ne'ech ti péjéx k’al
k’e'et i bitsow; ne'ech ka wa'chin i
k’a'inab, i yaw'lachtsik ani ne'ech
ka 1éwék’in an chabal putélk’i.
8Por ejtal jeché' ja'ich nin tujtal
an yajtsiktalab xi ne'ech ka tdmun.
Jelti an ch’'uk’uxtaldb xin ach’al jun
i miml&b tam ne'chich kin wa'chiy
i chakam.

9’Ne'ech tdm ki pidhnétsik abal ki
at’ax t’ajtsin, ne'ech ki chemdhatsik
ani ne'ech ki at’antsik k’al ejtal
an atiklabtsik k’al Nand'k’i tu
kwenta. 19Tam jachan' i K’ij, yan
ne'ech kin jila'tsik ti belom, ne'ech
ka chakuaxintsik ani ne'ech ka
pidhnéxintsik jun ani jin ban
awiltaldb. " Ne'ech ka wa'chin
yan i k'ambix t’iltsixtsik, xi ne'ech
kin ulu ke k’al a Dios ti abadh ti
t’iltsix ani y&n i atikl4btsik ne'ech
kin k’ambiy. 12Ani k’al tin kwenta
abal ne'ech t’ajat ka wa'chin xowa'
yab alwa', yan ne'ech kin jila'tsik
ti kK’anidhax. 13Por xita' kin kuxuy
ejtal jeché', ne'ech ka lo'wat. 4Ani

MATEO 24

jeché' an alwa' t’ilab k’al tin kwenta
xan tu tak’ix na Dios, ne'ech ka
t'ilan putdlk’i an k’ay'l4 abal ka
exl4 k’al ejtalk’i an kidhtalébtsik;
ani tdm ne'ech ka ulchich an
pakwenib.

15°Xita' kin ajay jeché', kin exbay:
Tam ka chu'utsik an k’ak’adh
at’axtalab xin t’ildmal an t’iltsix
Daniel k’wajatich xon tu k’ak’nédb
na Dios, 18tdm, xi k’wajattsik
ban chabal xi Judea, ki k’aletsik
ta chink’onal ban ch’énlom. 17Xi
k’'wajattsik tin éb nin k’imé&', yab
ka pa'aytsik abal ka ochich kin ik’i'
jun xata' altd; 18ani xi k'wajattsik
bin ale, yab ka witsiy abal kin ik’i’
nin wat. "?iCh’ojontal in chu'bil
an mimlébtsik xi ka elan ké'odh
jachan' i K’ij o u tsutsidhom! 20Ka
kontsaltsik na Dios abal yab ka
tdmun jeché' tam chamay nibal
tam in K’itséjil i koy6xnich; 2'pos
jachan' i k’ij, ne'ech ka wa'chin
jun i k’ak’adh yajtsiktaléb xi yab
jayk’i wa'chinék asta ti tujenek an
k’ay'l4, nibal mas ne'ech ka wa'chin
jayk’i anchan'. 2Max na Dios yab
kin wé'médha' jachan' an pulek
yajtsiktaléb, yab xita' ne'ech ka
lo'ey; por k’al tin kwenta in k’anél
xi Jaj&' in takwyamal, ne'ech kin
wé'médha' jachan' an Kk'ij.

2¥Tam jachan' i k’ij, max jun
xita' ti ki utsa'tsik enché'". “Ka tela',
jé' K’'wajat an Kristo”, o “ka tela',
nd' k’'wajat”, yab ka beltsi. 24Pos
ne'ech ka wa'chin i k'ambixtsik xi
ne'ech kin ulu ke jajd'ich nu Kristo,
o ke jajd'ich xi abadh ti t’iltsix k’al
a Dios. Ne'ech kin t’aja' i pakdha'
ex0l ani i pakdha' labandhaxtalab
abal kin k’ambiy an atikl&btsik ani

ne'ech kin le'na' kin k’ambiytsik
max kin ejto asta xi takudhichtsik
k’al na Dios. 25Exomichtsik tu

utsal ejtal xowa' ne'ech ka tdmun.
26 Jaxtam, max ki utsantsik

enché': “Ka tela'tsik, nt' k’'wajat
ban chabdl xon ti yab k'wajtsidh”,
yab ki k’aletsik ka chu'u; o max ki
utsantsik: “Ka tela'tsik, jé' k’'wajat
alta”, yab ka bela'tsik. 27 Pos anchan'
jelt xan tu lamk’il an 1éy asta xon tu
kalel na K’its4 ani asta xon tu ochel,
anchan' neye ti ne'ech kin tsich
Nanad', xin abadh abal kin wenk’on
neye tin inik. 28Xon ti k’'wajat an
chemélom, taja' ne'ech ka junkun
an tottsik.

Xan ti ne'ech kin tsich Nana', xin
abadh abal kin wenk’on neye tin inik
(Mr. 13:24-37; Lk. 21:25-33; 17:26-30, 34-36)

29°Tamk’i tam ka wat’éch jeché'
an yajtsiktaldb, na k’its& ne'ech
ka jik’'wchin, na ich’ yab ne'ech ka
tajk’an, na é6ttsik ne'ech ka kwajlan
ani asta an pakdha' chaplab xi
k’'wajat walk’i' ne'ech ka yoywat.
30Ne'ech tam ka xalk’an walk’i' nu
ex6lil Nand', xin abadh abal kin
wenk’on neye tin inik. Ejtal an
kidhtalabtsik xi yab u belom xi
k’'wajattsik ban k’ay'l4, ne'ech ka
uk’intsik tam tin chu'utsik Nan4',
xin abadh abal kin wenk’on neye
tin inik, in tal ban tokow xi walk’i'
k’al ejtal nu chép ani nu labidh
t'okat. 3'Ne'ech ku aba' nu t’okat
abatwalejiltsik abal k’al jun i chapik
jutsuxtaléb i korneta kin junku xu
takwyamaltsik putalk’, asta jun
pak’e' jun pak’e' an k’ay'la.

32’Ka exbaytsik xowa' ok’tsixtalab
in pidhndl an junbaxtal4b k’al

tin kwenta in akan an igo: Tam
dhéalamich nin k’'we'éltsik ani exom
ti kalel nin xekél, a cho'ébichtsik
abal exomich ti k’unel an k’ak’al k’jj.
33 Anchan' jeye, tam ka chu'utsik
ejtal jeché', ka cho'6bna'tsik abal
Nana', xin abadh abal kin wenk’on
neye tin inik, k’unatich i k’ij ne'ech
kin tsich. 34Tsubax tu utsaltsik, ke
ejtal jeché' ne'ech ka tdmun tam
yabél chemnek na kidhtaltsik xi
jeché' i K’ij. 3% An chabdl ani an
walk’i' ne'ech ka taley, por ejtal
xowa' u ulu, anchan' ne'ech ka
tdmun.

36’por Kk’al tin kwenta xowk’i jun
bél ti ne'ech kin tsich, yab xita' in
cho'éb, nibal an t’okat abatwaletsik
xi k'wajat walk’i', nibal nin
Chakamil na Dios. Tokot in cho'éb
na Dios an Téta'lab.

$’Anchan' xan ti tdimun tam
ti xe'chin na Noé, anchan' jeye
ti ne'ech ka tAmun tam kin tsich
Nand', xin abadh abal kin wenk’on
neye tin inik. 38 Jachan' i k’ij, tam ti
yabél tujenek an chapik abal k’ij, an
atiklabtsik in 6ntsal ti k’apul ani ti
uch’al, ti tomkinaltsik ani ti pidhnax
tin chakamiltsik abal ka tomkin,
asta tam tin bajaw xowk’i na Noé
ti ochichich ban tan até; 3%ani yab
in exbaytsik asta tam ti ulchich an
chapik 4b ani chemechtsik ejtal.
Anchan' jeye ti ne'ech ka tdmun tam
kin tsich juni Nand', xin abadh abal
kin wenk’on neye tin inik. 49Tam
jachan' i K’ij, chéb i iniktsik xi
k’'wajat ti t'ojnal junax bin ale, jin
ne'ech ka jiin4 ani jin ne'ech ka
jilan. 41Chab i mimlébtsik xi k’'wajat
ti che'el junax, jun ne'ech ka juné
ani jin ne'ech ka jilan.

42’yabtsik pé ki k'wajay uk’pipidh
kom yab a cho'ébtsik xowk’i ti
ne'ech kin tsich juni. 43Por ka
cho'ébna'tsik jeché', ke max jun
i dhabal at4 in cho'6b xowk’i jun
bél ti ne'ech ka ulich an kwé!, yab
ne'ech ka wayich ani yab ne'ech
kin walka' ka ochich an kwé' tin
k’imé&' abal ka kwé'yat. 44Jaxtam,
yab ki k’'wajaytsik teye uk’pipidh,
pos tam yabtsik a t’{lém, ne'ech
kin tsich Nand', xin abadh abal kin
wenk’on neye tin inik.

An t’6jontsix xi alwa' ani an
t’6jontsix xi yab alwa'
(Lk. 12:41-48)
45%¢ Jitam j&' an alwa' t'6jontsix

xin t’ajal xowa' ka utsan, xu jilnal
k’al nin ajatik punk’udh abal kin
k’apundha' xan ti yejat ejtal xi
k’'wajat bin k’imd' an ajatiklab?
46K’ijidh abal an t’6jontsix xi ka
elan k’al nin ajatik tam ka witsiy,
in t’ajal xowa' jilnék kin t’aja'.
47 Tsubax tu utsaltsik, ke ne'ech
ka k’wajba k’al nin ajétik abal kin
beletna' ejtal xowa' in ko'ol an
ajatiklab. 48Por max jachan' an
t’6jontsix ja'ich jun i at’ax inik
ani kin chalpay ke nin ajatik yab
ne'ech ka witsiy jik’at, 4°ka tujey
kin at’ax t’ajtsitsik xi k’e'et nin at
t'ojnaltsik, ka k’'wajach ti k’apul ani
ti uch’al k’al an uch’altsik, 59tam ka
witsiy nin ajatik tam yab xata' in
t’ilém, nibal in cho'6b max ne'ech
ka witsich, 5'ne'ech ka pidhan jun
i yajtsiktaléb pulek k’al nin ajatik
ani ne'ech ka k’'wajbd abal kin
tamu jelt xan ti ne'ech kin tamu an
k’ambixtsik. Taja' ne'ech ti uk’nal
ani ti rech’ech’él nin kamab.

MATEO 24, 25
An junbaxtalab k’al tin kwenta
xi laju an tsidhantsik
2 5 ’Xan tu tak’ix na
Dios, in junwal jelti
14ju i tsidhantsik xin téyna' i
tajbaxtalabtsik xu joltsinal ti
gdas ani K’aletsik kin bachu an
tomkinél inik. 2B6' xi jaja'tsik
chalpadh t’ajat ani xi bé' yaba'. 3Xi
yabtsik chalpadh, tam tin jina' nin
tajbaxtaldbiltsik, yab in jina'tsik
i gés abal kin baltsi ti it tam kin
tala'; 4por xi chalpadhtsik, in
janamaltsik i boteya ts’utsat k’al
i gés, yab tokotk’i xi baltsidh nin
tajbaxtalabiltsik. SKom an tomkinél
inik owéch ani yab u ulel, tujey ti
onk’al wayal ejtal an tsidhantsik
ani tayil wayichtsik. 8Tam ti ch’ejel
akalich x6na', ach’atmé in kawidh
kéwintal jun xita' xin ulu kawidh
enché': “iNd'ich tal an tomkinél
inik, ki kaletsik ka bach’u!” 7Ejtal
jachan' an tsidhantsik ch’akay abal
kin t’ojojoy nin tajbaxtalébiltsik.
8Utsan tdm enché' an tsidhantsik xi
chalpadh k’al xi yabtsik chalpadh:
“ti ku pidha' weye wé' an ti gas abal
exomich ti tepel ni tajbaxtalébil.”
9Por t6k’on enché' an tsidhantsik
xi chalpadh: “Yaba', xib yab tdAm
ne'ech ka kidhey abal wawé' nibal
abal tatd'tsik. M4s alwa' ki k’ale
ka ch’a'aytsik xon tu nujnal ani
ka ch’a'ay abal tatéa'tsik.” 19 Por
lejat xi bé' an tsidhantsik k’alnek
ti ch’a'um an ti gés, ulich an
tomkinél inik. An tsidhantsik xi ta'
ti k’'wajat t’ojojodhtsik, ochichtsik
ja' junax k’al an tomkinél inik
ban tomkixtaldb ani tayil mapyat
an wi'leb. M Tayil ulich xi bé' an

tsidhantsik ani in ulutsik enché"
“iAjatik, ajatik, ti ku japtsi!” 12Por
ték’oyattsik enché': “Tsubax tu
utsaltsik ke yab tu exlal.”

B Utsantsik tdm enché' k’al na
Jesus:

—Yabtsik pé ki k’'wajay i uk’pipidh,
pos yabtsik a cho'6b xowk’i jun bél
ti ne'ech kin tsich Nana', xin abadh
abal kin wenk’on neye tin inik.

An junbaxtalab k’al xi
6x an t’6jontsixtsik

14’Xan tu tak’ix na Dios in junwal
jelti jun i inik, xi tam ti ne'chich
ka Kk’aléch pil bitsow, in kaniy nin
t'ojnéliltsik ani in pidha'tsik ti
tumin kin t’6jondha'.

15°Jin ti éb in pidha' bo' mil i
pat’dl tumin, jan chab mil ani xi
jan in pidha' mil i pat’al tumin;
pidhan juntsik ti éb xantik’i ti
chu'tat ne'ech kin ejto kin t’6jondha’
ani tayil, k’ale tdm 6w ti belal.
16 An t’6jontsix xin bach’u bo' mil
i pat’dl tumin, in t’aja' i dlimtal4b
k’al an tumin ani in 4ta' anilk’i in
yanil. 7 An t’6jontsix xi jiltsin chab
mil, anilKk’i jeye tin t’aja' ani in 4ta'
jeye chab mil mas. 18Por xi pidhan
tokot mil k’al nin ajatik, k’ale kin
cholk’a' i chabdl ani in ta'pa' taja'
an tumin.

19°Més tayil, witsiy nin ajatik
jachan' an t'éjontsixtsik ani tujey kin
t’aja' i kwenta K’al jaja'tsik. 20Ulich
ok’ox xin bach'imal bo' mil i pat’al
tumin, in pidha' nin ajatik bél bo'
mil ani in utsa' enché": “Ajatik, bo'
mil i pat’l tumin tin pidha' ani
jé' k’'wajat bo' mil més xu ata' k’al.”
21Utsan enché' K’al nin ajatik: “Alwa’
t’ajat, tatd' i alwa' t’6jontsix ani i

lujat; kom a t'6jondha' alwa' xowa'
wé' tu pidha', ne'ech tu pidha' mas.
Ki ochich ani ki kulbé k’al nan4'.”
22Tayil ulich jeye an t'6jontsix xin
bach’im chab mil i pat’al tumin ani
in ulu enché": “Ajatik, tin pidha' chab
mil i pat’al tumin ani jé' k’'wajat chab
mil més xu 4ta' k’al.” 23Utsan enché'
k’al nin ajétik: “Alwa’ t’ajat, tatd' i
alwa' t'6jontsix ani i lujat; kom a
t'6jondha' alwa' xowa' wé' tu pidha',
ne'ech tu pidha' mas. Ki ochich ani
ki kulbé k’al nand'.” 24Por tam ti
ulich an t’6jontsix xin bach’imal
mil i pat’al tumin, in utsa' enché'
nin ajétik: “Ajatik, nand' u cho'éb
abal tatd' kidhat t’ajat a konyal, ke

i k’6jol xon ti yab i 6mamadh ani a
junkuwal nin walil an t’ayabl4b xon
ti yab a buk’imal i iyalab. 25Jaxtdm
tu jik’'na', in k’ale ani u joliy na
tuminal al chabdl. Por jé' k’'wajat

xi tin pidhdmal.” 26 Ték’oyat enché'
k’al nin ajétik: “At’ax t’ojnal ani ébe,
max a cho'ébich abal in k’6jol xon

ti yab in 6mémadh ani u junkuwal
nin walil an t’ayabléb xon ti yab

u buk’timal i iyaléb, 27 ¢jant’6K’i ti
yab a k’'wajba' nu tuminal xon tu
t'6jondhéb abal tam kin witsiy, ku
bach’u nu tuminal k’4lich xowa' in
atdmal?” 28Utsan tdm enché' k’al

an ajatiklab xi ta' ti k’'wajattsik:

“Ka k’antsi xin ko'ol mil an pat’al
tumin ani ka pidha' xin ko'ol l4ju i
mil. 29Pos xita' xin ko'ol, ne'ech ka
pidhan ani ne'ech kin ké'oy més yén;
por xi yab in ko'ol, ne'ech ka k’antsin
asta xowa' in chalpayal in ko'ol.

30 Ani jeché' an t’6jontsix xi yab
xata' ti alwa', ka kaldha' eléb ban
jik'waxtaléb, xon ti ne'ech ti uk’nal
ani ti rech’ech’é] nin kamab.”

Xan ti ne'ech ti lgjundhab
an atiklabtsik

31"Tam Nand', xin abadh abal

kin wenk’on neye tin inik kin tsich
k’al ejtal nu labidh t’okat ani k’al
ejtal nu t'okat abatwalejiltsik, tdm
ne'ech kin buxkan bu labidh t’okat
k’'wajtalabil abal tin tak’ix. 32Ejtal
an atiklabtsik ne'ech ka junkun tu
tamét ani tdm ne'ech ku takuytsik,
jelt xan ti an belkol borrego in
k’'wajbal pil an borregotsik ani

pil jeye an chibotsik. 33Ne'ech

kin k’wajba' an borregotsik tin

ejat ani an chibotsik tin k’watab.
34 An Pulek Tak’ix ne'ech tdm kin
utsa' enché' xi k’'wajattsik tin ejat:
“Jala'ichtsik, xi labt’ajadhichtsik k’al
nu T4ta' ani ka bach’achtsik xon

ti ne'ech ta tak’ix, xi bijtsidhich
ne'ech ka tak’iy asta tam ti tujeyk’i
an K’ay'la. 35Pos in k’a'ay ani tin
k’apundha'tsik; in tsikey ani tin
pidha'tsik ti ja'; in xe'chin jelti pil
inik ani tin koydha'tsik. 36U yéntsi
u k'udhkdmil ani tin pidha'tsik;

in yaw'lach ani tin &lna'tsik; in
wik’an ani i K’aletsik ti kin &lna'.”
37Xi lujattsik ne'ech tdm kin ulutsik
enché'": “Ajatik, ¢jowk’i ta k’a'inek
ani tu k’apundhdmal? O ¢jowk’i

ta tsikenek ani tu pidhdmal ti

ja'? 38¢Jowk’i ta xe'chinék jelti

pil inik ani tu koydhdmal? O ¢a
yéntsdmal a k'udhk’amil ani tu
pidhamal? 39 ¢(Jowk’i ta yaw'lamadh
o i wik’nék ani u K’alnek tu &lna'?”
40 Ani ne'ech ka tok’oyattsik enché'
k’al an Pulek Tak’ix: “Tsubax tu
utsaltsik, ke ejtal xowa' a t’ajtsi

juin nu at kidhabtsik, maske yab lej
ultaldb, Nand' tin t’ajtsdmaltsik.”

MATEO 25, 26

4’An Pulek Tak’ix ne'ech jeye
tdm kin utsa' enché' xi k'wajattsik
tin k’'watab: “Ki wixKk’intsik teché'
k’al Nand', atiklabtsik xi at’ax;
ki k’aléchtsik ban k’amal xi yab
jayk’i u tepel xi k’'wajat t’ojojodh
abal an lej at’ax ani abal nin
t'6jontsixiltsik. 42Pos in kK’a'ay ani
yab tin k’apundha'tsik; in tsikey ani
yabtsik tin pidha' ti ja'; 43in xe'chin
jelti pil inik ani yabtsik tin koydha'.
U yéntsi u k'udhk’amil ani yabtsik
tin pidha'; in yaw'lach ani in
wik’an ani yabtsik i k’ale tin 4lna'.”
44Ne'ech tdm kin ulutsik jeye
enché'" “Ajatik, {jowk'’i ta xe'chinék
ta k’a'il, ta tsikél, jelti pil inik, a
yéntsal a k'udhk’imil, ta ya'ul, o
ta wik’nél ani yab tu tolmiyamal?”
45Ani ne'ech ka téK’oyattsik enché'
k’al an Pulek Tak’ix: “Tsubax tu
utsltsik, ke ejtal xowa' yab a t’ajtsi
ni jun xita', maske ja'ich xi yab lej
ultalab, yab jeye tin t’ajtsdmaltsik
Nan4'.” 46 Jeché'tsik ne'ech ban
yajtsiktaldb ani xi lujattsik ne'ech
kin bach’u an xe'chintalab xi yab in
ko'ol in ok’ontal.

U chalpayab xan ti ka uwan abal ka
yak’wan na Jestis
(Mr. 14:1-2; Lk. 22:1-2; Jn. 11:45-53)
2 6 Tam ti na Jests in ok’oy
kin ulu ejtal jeché', in utsa'
enché' nin exébaliltsik:
2__Jelt xan ta cho'ébichtsik, té'
chab a k’itsa ne'ech kin bajtch
in ajib an paskwa; ani Nand', xin
abadh abal kin wenk’on neye tin
inik, ne'ech kin pidhné abal kin
chemdha pajk’idh ban peltsidh te'.
3Jachan' i K’ij, an ok’lek pale'tsik,
an ok’tsixtsik xin wildl nin tak’ixtal

MATEO 26

na Dios xin jildm dhutsadh na
Moisés ani nin ok’lékil an judiotsik,
junkuntsik bin elébil nin k’ima' na
Kayfas, nin ok’lékil an péale'tsik.
4Taja', in t’aja'tsik i kdw abal kin
chalpay xan ti kin uwa' kin yak'wa'
na Jests k’al i k’'ambixtalé&b ani kin
chemdha'. 5Por in ulaltsik enché"

—Yab ki yak’wa' tam exom an ajib
abal yab ka k’'wajaytsik ti péjéx an
atiklab.

Jun i miml&b in joltsi ti niwiytalab
bin 6k’ na Jestis
(Mr. 14:3-9; Jn. 12:1-8)
6Na Jesis k’'wajat Betania, bin

k'im&' na Simén xin ké'ydmal an
k’'wajat at’ax t’it’; 7ani utukné
k’al jun i mimléb xin tsi'dhél jun
i frasko xi t’ajadh k’al i alabastro
ts’utsat k’al i niwiytaladb xi kajbidh.
Tam ti na Jestis k’'wajat ban mesa,
joltsin an ti niwiytaldb bin 6k’ k’al
an mimlab. 8Tam ti an exdbaltsik in
chu'u jeché', chakuytsik ani in ulu
enché"

—¢Jant’6k’i ti odhnd jeché' an
niwiytalab? Ka nujwatwi'ik
kajbidh jeché' an niwiytaladb
abal ka pidhan an ti tumin an
ch’ojontaltsik.

10 Ach’antsik kK’al na Jesus ani
utsantsik enché':

—¢&Jant’6k’i ta it’ixbédhaltsik jeché'
an miml4b? Jeché' xowa' tin t’ajtsi,
alwa' t’ajat. ""Pos an ch’ojontéltsik
ech’ek’i ne'ech ka k'wajay k’al
tatd'tsik, por Nan&' yab ech’ek’i
ne'ech kin k’'wajay k’al tatd'tsik.
12Xowa' in t’aja' jeché' an mimléb,
tam tin joltsi an ti niwiytalab bu
t'u'dl, ja'ich abal ti kin t'ojojontsi an
tu t'u'al abal ka k’wajach t’ojojodh

tam ka jolyat. ¥ Tsubax tu utséltsik,
ke x6n'tikichk’i ka t’ilan jeché' an
alwa' t’ilab ba putalk’i an k’ay'la,
ne'ech jeye ka t’ilan xowa' in t’aja'
jeché' an mimlab abal ka chalpayat.

Na Judas in ulu abal ne'ech kin
chinat pidhna' na Jests
(Mr. 14:10-11; Lk. 22:3-6)

14JGn ti éb xi lajuchéb an
exoébaltsik, xu bijyab ta Judas
Iskariote, k’ale ti kaw k’al an ok’lek
pale'tsik 15ani in utsa'tsik enché':

—¢Jay i pat’dl tumin ne'ech ti kin
pidha'tsik max tu pidha'tsik an ta
Jesus?

Utsan tdm k’al an ok’lek pdle'tsik
abal ne'ech ka pidhan jun inik l4ju
i pat’dl tumin xi t’ajadh k’al i plata.
16 Ani asta tam ti tAm, na Judas in
tuju kin aliy xan ti kin pidhna' na
Jesus.

An t’okat K’aptixnich xin jila' ka
t’ajnal an Ajatiklab
(Mr. 14:12-25; Lk. 22:7-23;
Jn. 13:21-30; 1 Ko. 11:23-26)

17Tin jidhtal K’its4jil an ajib tam
u k’apnal an pan xi yab jilbédhats
k’al an jilbédhaxtaldb k’oye, an
exébaltsik utey ba na Jestis ani in
konoytsik enché':

—¢J6n' ta 1é' ki t'ojojoy an k’apnél
abal ka k’apu an wiyadh borrego
tin kwenta an paskwa?

18T6k’oyattsik enché' k’al na Jests:

—XKi Kk’aletsik ban bitsow bin k’'im4’
jun i inik ani ka utsa'tsik enché":

“An OK’tsix in ulu enché'": Exomich
in bajwal an ora xowk’i ne'ech kin
chemdh4 ani ba na k’im4' ne'ech ku
k’apu an k’apnél k’al tin kwenta an
paskwa junax k’al nu exébaliltsik.”

19 An exdbaltsik in t’aja' xan
ti utsantsik k’al na Jests ani in
t'ojojoytsik an k’apnél abal tin
kwenta an paskwa.

20Tam ti jik’wchin, na Jesis
buxkan ti k’apul ban mesa junax
k’al xi lajuchéb nin exébaliltsik;
21ani lejat kK’'wajat ti K’apultsik, in
ulu enché":

—Tsubax tu utsaltsik, ke jan ti éb
xi tatd'tsik ne'ech ti kin pidhna' ban
atiklabtsik xi tin at’al.

22Te'pintsik tdm t’ajat ani tujey ti
konoxtsik juntsik ti juntsik enché"

—Ajatik, éawxe' nand'?

23T6K’on na Jests ani in ulu
enché"

—Xita' xi k’'wajat ti k’apul junax
k’al Nand' ban talab, ja'ich xi
ne'ech ti kin pidhna'. 2#Nand', xin
abadh abal kin wenk’on neye tin
inik, ne'ech ku wat’na' ejtal xowa'
in ulal an T’okat Dhuslab k’al
Nané' tu kwenta; por ich’ojontal
in chu'bil an inik xi ti kin pidhna"!
Masakwi'ik alwa' abal jaj&' max
yabak wa'chinék ti chakam.

25KAwin tdm na Judas, xi k’al ti
ne'ech ka pidhné ani in ulu enché"

—OK’tsix, énana'xe'?

Ték’'oyat enché' k’al na Jesus:

—Taté".

261ejat k’'wajattsik ti K’apul, na
Jests in téyna' an pan ani in
pidha' ti jalbintsixtalédb na Dios.
In peja' tdm an pan, in pidha' nin
exébaliltsik ani in ulu enché"

—LKa bach’utsik ani ka k’apu, jeché'
ja'ich nu t'u'al.

27Tayil in téyna' jun i lejab
baltsidh k’al i yajtsik uxnél, in
pidha' ti jalbintsixtaldb na Dios,

MATEO 26

in pidha' nin exdébaliltsik ani in
utsa'tsik enché":

—LKa uch’a'tsik ejtal ta éb jeché'
an yajtsik uxnél, 28 pos jeché!, ja'ich
nu xich’al xi ne'ech kin jalbilna'
an it lejkintalé&b. Ja'ich xi ne'ech
ku wak’la' tam kin chemdh4 abal
yan xita' tin alwa'bil ani abal ka
pakwlantsatich tin walastalabiltsik.
29pos tu utsaltsik ke yabich ne'ech
kin witsiy ku uxtsi tin ja'lil an
uba asta kin bajaw xowk’i ne'ech
ku uch’a' k’al tatd'tsik an it yajtsik
uxnél xon tu tak’ix nu Tata'.

Utsan na Pedro abal ne'ech kin ulu

ke yab in exlal na Jests

(Mr. 14:26-31; Lk. 22:31-34; Jn. 13:36-38)

30Tam ti ok’onich ti ajattsik,
k’aletsik ban ch’én xu bijyab Olibos.
31Utsantsik tdAm enché' K’al na
Jesus:

—Ejtal tata'tsik ne'ech ti kin
jila'tsik jeché' i akal; pos an T’okat
Dhuslab in ulal enché': “Ne'ech ku
chemdha' an belkol borregotsik ani
ne'ech ka buk’ey an borregotsik.”
32por tam kin ejech ti it, ne'ech kin
okxin kin k’ale Galilea ani tata'tsik
tayil.

33T6k’oyat tdm enché' kK’al na
Pedro:

—Maske ejtal ti ki jila', nand'

yaba.
34Utsan tdm enché' kK’al na Jesus:

—Tsubax tu utsél ke jeché' i akal,
tam yabél dhajnék an pek’el, 6xil
ne'ech ka ulu ke yab tin exlal.

35Por utsan enché' K’al na Pedro:

—NMaske kin utsan ke ne'ech kin
chemdh4 junax k’al Taté', yab
ne'ech ku ulu ke yab tu exlal.

Ani ejtal an exébaltsik anilk’i tin
ulu.

Na Jests k’ale ti 61 ban chakam
alelab xin bij Jetsemani
(Mr. 14:32-42; Lk.. 22:39-46)

36Ulich tdm na Jesus k’al nin
exébaliltsik ba jun i kubtaléb xin

bij Jetsemani ani in utsa'tsik enché'":

—XKi buxkantsik teché', lejat Nand'

in ne'ech nd' tin 6l
371n jina' na Pedro ani chablam

nin chakdmiltsik na Sebedeo
ani tujey kin ach’a' jun i pulek
t’e'pintaléb tin itsich. 38 Utsantsik
tdm enché' k’al na Jests:

—U ach’él tu ejattal jun i pulek
t’e'pintalab xi ne'ech ku chémay. Ki

jilk’ontsik teché' ani yab ki wayichtsik.

39K’ale tdm na Jesus lej wé' td'
ani', tudhlan kutdl asta chabal,
6lan ani in utsa' enché' na Dios:

—Tata', max Tatd' a 1é' ka
chu'u yab ku wat’na' jeché' an
yajtsiktaléb, ne'ech ka ejto ti kin
wixK’intsi; por yab ka t’djan xan ti
Nand' u 1é', ka t’4jan xan ti Tatd' a
16'. 40Witsiy tdm xon ti k’'wajat nin
exoébaliltsik ani u wayaltsik tin ela".
In utsa' tim enché' na Pedro:

—<¢Yabtsik a ejto ka kuxuy ki
k’'wajay ejat k’al Nand' ela' jun i
ora? #Yabtsik ki wayich ani ki 6lan
abal yab ki &tatsik k’al an lej at’ax.
Tsubax k’ejle ke na ejattal in 1é' ka
6lan, por na t'u'dl yab likat.

42K’ale juni tin chabtal, élan ani
in ulu enché"

—Téta', max ko'ol ku wat’'na' jeché'
an yajtsiktalab, ka t’4jan xan ti Tatd'
alé.

43Witsiy tdm tin chabtal xon
ti k’'wajat nin exdébaliltsik ani

u wayaltsik juni tin ela', kom u
mut’nalichtsik t’ajat nin wal k’al an
akal. 44In jila'tsik tdm, K’ale juni ti
6l tin oxtal ani anilk’i juni ti 6lan.
45Witsiy tam tin oxtal xon ti k’'wajat
nin exdbaliltsik ani in utsa'tsik
enché"

—Xo' awilich ka éntsitsik ta
wayal ani ta koyol. In bajich an
ora xowk’i Nand', xin abadh abal
kin wenk’on neye tin inik, ne'ech
kin pidhna ban walablomtsik. 46Ki
ch’akachtsik ani wanach; ni'ich tal
xi ne'ech ti kin pidhna' abal kin
chemdhi.

Yak’wan na Jests
(Mr. 14:43-50; Lk. 22:47-53; Jn. 18:2-11)

47Bél k’'wajat ti kdw na Jesus tam
ti ulich na Judas, xi ja'ich jan ti éb
xi lajuch&b an exdbaltsik. K’al jaja',
ta' ti tal yan i atiklabtsik teykodh
k’al i machéttsik ani i te'. Abnéktsik
k’al nin ok’lékiltsik an pale'tsik ani
K’al in ok’1ékil an judiotsik. 48 Na
Judas, xi ne'ech an ti pidhnax, in
utsdmalichtsik xowa' ex6l ne'ech
kin t’aja', enché' tin utsdmaltsik:

—Xi ku ch’uch’bay, ja'ich ka
yak’'wa'tsik.

49Utey tam ba na Jesus ani in
utsa' enché":

—iJanta uwats, Ok’tsix!

Ani in ch’'uch’bay. 59T6k’oyat
enché' k’al na Jesus:

—Ja'tb, ¢jant’6K’i ta tsi'nek?

Uteytsik tdm, in yak’'wa' na Jests
ani in juna' ti wik’nél.

51Por jun ti éb xi ta' ti k’'wajat k’al
na Jests, in jix6na' nin machétil
ani in patintsi tin xuchun jun in
t'ojnélil an ok’lek pale'tsik. 32 Utsan
tdm enché' k’al na Jests:

—LKa ta'pa' an machét. Pos ejtal
xu péjéxtsik k’al i machét, k’al i
machét jeye ti ne'ech ka chemdhé.
53¢Yab a cho'éb ke Nand' ne'ech
ku ejto ku kontsi nu Tata' ani
Jajé' ne'ech ti kin abtsi xo'k’i
lajuchéb i pakdha' kwene' i t’okat
abatwaletsik abal ti kin lo'o? %4Por
max ku t’aja' anchan!, ¢jan ti ne'ech
ka tdmun xowa' k’'wajat dhutsadh
ban T’okat Dhuslab, ke anchan'
yejat ka tAmun?

55T4amk’i jachan!, utsan enché' an
atiklabtsik k’al na Jests:

—¢Jant’6k’i ta tsi'nektsik k’al
i machét ani k’al i te' abal ti
kin yak’'wa', jelti max ne'ech ka
yak’'wa'tsik jun in kwé'? Tsudhey ka
tsudhey in buxkanék k’al tatd'tsik
tin ok’tsix ban pulek ata xon tu
k’ak’nab na Dios ani yab jayk’i tin
yak’'wamaltsik. 56 Por ejtal jeché'
exom ti tAmnal abal ka t’4jan xan
tin dhutsdmal an t’iltsixtsik ban
T’okat Dhuslab.

Tamk’i jachan', ejtal an exébaltsik
in jiloloy kwetém na Jests ani
k’aletsik ti chink’onal.

Na Jests tin tamét an Junkulom
Awiltalab
(Mr. 14:53-65; Lk. 22:54-55,
63-71; Jn. 18:12-14, 19-24)
57Xin t’aja'tsik ti yak’'wal, in jina'
na Jesus ba na Kaifas, nin ok’lékil
an pale'tsik. Taja', junkunék an
ok’tsixtsik xin wilal an tak’ixtalab
ani nin ok’1ékil an judiotsik. 5 Por
na Pedro 6w wéwnaxin asta bin
elébil nin ok’lékiltsik an péale'tsik.
Ochich taja' ani buxkan k’al an
belkoltsik abal in 1é' kin chu'u xan
ti ne'ech ka k’ale ti ok’nal jeché'.

MATEO 26

59Nin ok’lékiltsik an péle'tsik,
nin ok’lékil an judiotsik ani ejtal
an Junkulom Awiltalab, in ayaltsik
xan ti kin uwa' kin ani' walbiy
na Jests abal kin ejtotsik kin ulu
ka chemdhé. 6%Por yab in ela'tsik
xan ti kin ani' walbiy, maske yén i
k’ambix 6lnaxtsik ulich. Por tayil
ulich chab i k’ambix dlnaxtsik,
61xin ulutsik enché":

—Jeché' an inik in ulim enché"
“Ne'ech ku ejto ku paku jeché' an
pulek até xon tu k’ak’ndb na Dios
ani ku kuba' ti it ti 6x a k’itsa.”

62Ch’akay tdm an ok’lek péle' ani
in konoy enché' na Jests:

—¢Jant’éy a ulal K’al jeché' tin
kwenta? ¢Jant’éy in éy xi jeché' i
k’'wajat ta usnal?

63Por na Jesus yab ték’on. Utsan
tdm enché' k’al an ok’lek pale'tsik:

—XK’al tin bij na Dios xi ejat, tu
kontsal abal ti ku utsa' max tatd'ich
lejtal ni Kristo xi Chakdmléb k’al na
Dios.

64Utsantsik tdm enché' k’al na
Jesus:

—Nand'. Ani tu utséltsik jeye, ke
asta xo' ne'ech tin chu'utsik Nana',
xin abadh abal kin wenk’on neye
tin inik, buxl tin ejat na Dios xi
ejtal in ejtowal kin t’aja'. Ani ne'ech
jeye ti kin chu'utsik tam in tél ban
tokow xi walk’i".

65Kom chakuy t’ajat an ok’lek
pale'tsik, in mich’6na' nin xekét xin
k’'wajbim ani in ulu enché":

—Jeché' an inik in odhbijyalich na
Dios k’al xowa' in ulal; yabich més
i yéntsal ni jun i 6lnax. Tatd'tsik
a ach’a' xan tin odhbijiy na Dios
k’al xowa' in ulu, ®¢¢jant’éy xo' a
chalpayaltsik?

Jajé'tsik té6k’on enché"
—Walbidh ti k’'wajat ani yejat ka
chemdha.

67 Tubkayat t4m bin wal ani
cha'wat. Taltsik in pik’iy bin wal
68ani in utséltsik enché":

—Kom Tatd' i Kristo, iti ku utsa'
xita' ti cha'aw!

Na Pedro in ulu ke yab in exlal na
Jests
(Mr. 14:66-72; Lk. 22:56-62;
Jn. 18:15-18, 25-27)

69Tam ti jachan', lejat na Pedro
buxdl bin elébil an ata, utuknéa k’al
jun i mimléb xu t’éjontsix taja' ani
utsan k’al enché":

—Tat4' junax teye ta xe'ech k’al na
Jests, xi Galilea u k'wajil.

70Por na Pedro in ulu ke yab ani'
tin tamét ejtal xi ta' ti k’'wajattsik,
enché' tin uluw:

—Yab u cho'6b xant’éy a t’ilal.

" Tam ti na Pedro ne'chich ban
wi'leb, chu'tat juni k’al k’e'et i
mimlab ani an mimlab, in utsa'
enché' xi ta'tsik ti k’'wajat:

—Jeché' an inik junax jeye ti
xe'ech k’al na Jests, xi Nasaret u
k'wajil.

"2Por in ulu juni na Pedro ke yab
ani', in lej tsubax ulu enché":

—Yab u exldl jachan' an inik.
73Mas tayil, utukné na Pedro k’al

xi ta'tsik ti k’'wajat ani utsan enché'

—Tsubax lejtal, tatd' a kidhtal
teye nin exdbaliltsik na Jesis, pos
anilk’i teye i k&dw jelti jaja'tsik.

74Tujey tdm na Pedro kin lej
tsubax ulu enché"

—Yab u exlél jachan' an inik.

Ani tdmKk’i jachan', dhdjan jun i
pek’el. 75In chalpana' tdm na Pedro

xant’éy ti usnék k’al na Jests: “Tam
yabél dhajnék an pek’el, 6xilich a
ulimal ke yab tin exl&l.” Na Pedro
kale eléb ani uk’in t’ajat k’al i
t’e'pintalab.

Na Jests pidhna ba na Pilato

(Mr. 15:1; Lk. 23:1-2; Jn. 18:28-32)
2 Tam ti tsudhey, ejtal nin

ok’lékiltsik an pale'tsik ani

nin ok’lékil an judiotsik, in t’aja' i
kéw xan ti kin uwa'tsik abal kin
chemdha' na Jests. 2In jtna'tsik
wik’adh na Jests ani in pidhna' ba
na Ponsio Pilato, xi ja'ich an pulek
awiltalab.

Xan ti chemech na Judas

3Tam ti na Judas xin t’aja' ti
pidhnax an ta Jesus abal ka
chemdh4, in chu'u abal walbiyatich
na Jesus, in ach’a' abal yab alwa'
xowa' in t’aja', in jalk’uy nin chalab
ani k’ale kin witsbantsi xi jun inik
l4ju an tumin an ok’lek péale'tsik
ani nin ok’1ékil an judiotsik. 4In
utsa'tsik enché":

—Nand' u wala' abal u pidhna' ka
chemdhd jun i inik xi yab walbidh.
Por ték’oyat enché' k’al jaja'tsik:
—Waw#é' yab i kwenta xant’éy a

t’aja'. Tatd'ich teye.
5In pet’na' tdm na Judas an tumin
ban pulek at4 xon tu k’ak’néb na
Dios, k’ale ani in pala' tinba'.
6Nin ok’lékil an péle'tsik in pena'
an tumin ani in ulutsik enché":
—Yab alwa' ki baliy jeché'
an tumin xon tu ta'pab an
pikbantsixtaléb, kom in jalbil in
chemtal jun i inik.
7In t’aja'tsik tdm i kaw abal kin
ch’a'ay k’al jachan' an tumin jun

El Nuevo Testamento en el huasteco de Veracruz © La Liga Biblica 2005, 2009



63

i chabdl xu bijyéb tin ChabAlil i
t'ojom pats, xon ti ka jolyat an pil
iniktsik. 8Jaxtadm ti bijyat jachan'
an chabal asta xo', tin “Chabalil

i Xich’” 2 Ani anchan', tAmunich
xan tin ulimal enché' an t’iltsix
Jeremias: In bach’utsik xi jun inik
l4ju an pat’dl tumin xi t’ajadh k’al
i plata, nin jalbil an inik xi an
israelitatsik in k’wajbantsi, 1%ani
k’al tin ch’a'aytsik an chabdl xu
bijyéb tin ChabAlil i t'ojom pats, jelt
xan tin utsan k’al an Ok’6x14b.

Tam ti na Jestis k’wajat tin tamét na
Pilato
(Mr. 15:2-5; Lk. 23:3-5; Jn. 18:33-38)

M Na Jests jina tin tamét an
pulek awiltalab ani konyat enché'
k’al an pulek awiltalab:

—¢Tatd'xe' nin Pulek Tak’ixal an
judiotsik?

Ték’'oyat enché' k’al na Jesus:

—Nand'.

12 Ani tam ti nin ok’lékiltsik
an pale'tsik ani nin ok’lékil an
judiotsik k’'wajat in walbiyal na
Jests, Jaja' yab u ték’nal. 13Utsan
tdm enché' k’al na Pilato:

—¢Yabxe' a ach’dl ejtal xowa'
exom ta usnal?

14Por na Jests yab k’uchun,
jaxtam ti labandhgjich tokot an
pulek awiltalab ani yabich in
cho'éb xant’éy kin chalpay.

Bijtsin na Jests abal ne'ech ka
chemdha
(Mr. 15:6-20; Lk. 23:13-25; Jn. 18:38-19:16)

15Pos alwa'ich, tam exomich an
ajib, an pulek awiltaléb in walkal
jun i wik’nél, xi ka kontsin k’al
an atiklabtsik. 6 Tam ti jachan' i

MATEO 27

k’ij, ta' ti k’'wajat jun i wik’nél xi
exlémte t’ajat xu bijyab ta Barrabas;
7ani tam ti an atiklabtsik ta' ti
k’'wajat junkunék, konyattsik enché'
k’al na Pilato:

—dJita' a 1é' ka chu'utsik ku
walka': na Barrabds o na Jests xu
bijyéb ti Kristo?

18Na Pilato in ulu anchan', kom in
cho'éb ke na Jestis pidhnats abal u
at’nal.

19Lejat na Pilato buxdl xon tu
ldjundhom, abn4 ti usnal enché'
k’al nin tomtal: “Yab ka t’ajtsi xata'
jachan' an lujat inik, pos ti akal u
ké'oy jun i k’ak’adh watsib k’al Jaj4'
tin kwenta.”

20por nin ok’1ékiltsik an pale'tsik
ani nin ok’lékil an judiotsik, in
pidhkawliy an atiklabtsik abal
kin konoy ka walkantsat ta
Barrabés ani ka chemdhd na Jests.
21 Tawnatsik juni k’al an pulek
awiltalab ani konyattsik enché"

—dJita' a 1é' ka chu'utsik ku walka'
xi jeché' chdb?

Jajé'tsik té6k’on enché"

—Na Barrabas.

22Konyattsik enché' k’al na Pilato:

—¢Ani jant’éy ku t’ajtsi na Jests,
xu bijyéb ti Kristo?

Ejtal t6k’ontsik enché":

—iKa chemdhé pajk’idh ban
peltsidh te"!

23Utsantsik tdm enché' k’al an
pulek awiltalab:

—Pos, ¢jant’om walastaléb in t’ajam?

Por jajé'tsik in ulu juni kawidh
enché'"

—iKa chemdhé pajk’idh ban
peltsidh te"!

24Tam tin chu'u na Pilato abal
yab xata' ne'ech kin exbay, tokot

exomich in péjéxlindhal més an
atiklabtsik, in abna' ka ik’tsin ti ja',
in t’aka' nin k’ubak tin tamét an
atiklabtsik ani in ulu enché"
—Nané' yab u 1é' kin walbin k’al
nin chemtal jeché' an lujat inik,
tatd'tsik a cho'6b xant’éy a t’ajal.
25Ani ejtal an atiklabtsik t6k’on
enché"
—iWawad' ani ni chak&miltsik ku
jilk’on u walbidh k’al nin chemtal!
26Na Pilato in walka' tdim na
Barrabds, in abna' ka lekbayat na
Jests ani in pidhna'ich tdm abal ka
chemdhd pajk’idh ban peltsidh te'.
27Tayil, nin soldadojiltsik an
pulek awiltaldb in jana'tsik na
Jesus ban até xon tu t’ajnal an
ldjundhaxtaléb, in junku ejtal an
soldadotsik ani wiliyat na Jesis k’al
jeché' an soldadotsik. 28K’o'tsin tam
tin k’'udhk’amil ani xeketliyat k’al
jun i k'udhk’um xi t'unuyich t’ajat
k’al in chékni'. 22K’'wajbantsat jeye
bin 6k’ jun i kwetsotsél dhipadh
k’idh ani teykoyat ti te' bin ejat
k’ubak. U tudhéltsik tdm tin tamét

na Jesus ani in labidhnaltsik enché':

—iKi k’'wajay k’ijidh, Pulek
Tak’ixal an judiotsik!

30Tubkayat jeye, u K’antsinal an ti
te' ani u t'oxyab k’al bin 6k’. 31 Tam
ti ok’on ti labidhnab, wék’ontsatich
tam an ti chak k'udhk’um,
k’'wajbantsat xi Jaj4' in k’'udhk’amil
ani jangjich tdm abal ka chemdha
pajk’idh ban peltsidh te'.

Pajk’iyat na Jests ban peltsidh te'

(Mr. 15:21-32; Lk. 23:26-43; Jn. 19:17-27)

32Tam tu kalelichtsik, elan jun i
inik xu k’'wajil Sirene, xu bijyab ta
Simén ani t’ajtsin ti chaplab abal

kin kitnantsi an ti peltsidh te' xin
ne'dhal na Jests.

33Ulichtsik tdm ba jun i chabal
xu bijyab Gélgota. Ti tének kaw,
Goélgota, in 1é' kin ulu: “In chab4lil
in beklék in 6k’ i chemélom
inik.” 34Taja', pidhan na Jests kin
uch’a' i yajtsik uxnél xuk’udh k’al
i ts’a'iktalab; por tam tin leka', na
Jests yab in le'na' kin uch’a'.

35Tam ti pajk’idhich na Jestis
ban peltsidh te', an soldadotsik
ubat’in abal kin wélchixnantsi tin
k’'udhk’imil na Jestis. Anchan' ti
tdmun jelt xan tin ulimal an t’iltsix
enché': “Ubat’intsik abal ti kin
wélchixnantsitsik an tu k'udhkimil.”
36Buxkantsik tdm taja' abal kin
beletna'. 37 Ani éb in 6k’ an peltsidh
te', k'wajbé jun i dhuslab xin ulal
xant’6k’i tin kwenta ti pajk’idh ban
peltsidh te'. An dhuslab in ulal
enché': “Jeché' ja'ich na Jests, nin
Pulek Tak’ixal an judiotsik.”

38Ppajk’iyat jeye k’al na Jesis
chéb i kwé'tsik, jin tin ejét ani jun
tin k'watab. 3°U odhbijyab k’al xu
wat’eltsik taja', in wiwdk’liyaltsik
nin 6k’ 4%ani in ulaltsik enché'

—Tatd', xa ulal ke ne'ech ka paku
an pulek ata xon tu k’ak’nab na
Dios ani ti 6x a k’its4 ne'ech ka
kuba' ti it, ka lo'o xo' tab4'. Max
Tatd'ich lejtal ni Chakdmlab k’al na
Dios, ki pa'ay xo' ban peltsidh te'.

41 Anchan' jeye tu labidhnab k’al
nin ok’lékiltsik an pdle'tsik, k’al an
ok’tsixtsik xin wildl nin tak’ixtal na
Dios xin jildm dhutsadh na Moisés,
k’al an fariseotsik, k’al nin ok’lékil
an judiotsik ani u ttséxtsik enché"

42__In lo'6m Kk’e'et, por xo'
yab in ejto kin lo'o tinbd'. Max

Jajé'ich lejtal nin Pulek Tak’ixal
an Israelitatsik, ka pa'ay xo' ban
peltsidh te' abal ki bela'ich. 43Jaja'
in beldl t’ajat na Dios, pos ka lo'wat
xo' k’al na Dios, max tsubax lejtal
tu le'nab; kom in ulal ke Jaja' u
Chakamléb k’al na Dios.

44 An kwé'tsik xi ta' ti k’'wajattsik
pajk’idh junax k’al Jajé', u
odhbijixtsik jeye.

Nin chemtal na Jestis
(Mr. 15:33-41; Lk. 23:44-49; Jn. 19:28-30)
45 Jik'wchin tdm ba putél an
chabdl, asta ch’ejel k’its4 ani asta 6x
i wakal. 46 Tam ti wé'ich 6x i wakal,
na Jesus in ulu kawidh enché":

—Eli, Eli, ¢{lama sabaktani? —Ti
tének kaw, jeché' in 1é' kin ulu:
Dios tu Ajatik, Dios tu Ajatik,
¢jant’ok’i tin walba'?

4TTaltsik xi taja' ti k’'wajat, in
ach’a' jeché' ani in ulutsik enché"

—Jeché' an inik k’'wajat in tawnél
an t’iltsix Elfas.

48Tamk’i jachan!, jin ti éb xi ta'
ti K’'wajattsik, k’ale adhik kin ik’i'
jun i kwinim ani in axdha' ba jiliy
jaytsik uxnél. In k’wajba’' bin tsim
jun i te' ani in utuntsi na Jesus abal
kin juch’u. 4°Por utsan enché' kK’al
xi K’e'ettsik:

—Jila' k’'wajat, wana ki chu'u max
ka tsich ti lo'wab k’al an t’iltsix
Elias.

50Dhéjan tdm kawidh na Jesis
ani chemchich tdm. 3 TAmK’i
jachan', an tolow k'udhkum xi
ta' ti palat ban pulek até xon
tu k’ak’nab na Dios, xilan asta
t'ek’at ani asta cha'at. An chabél
1éwék’in, an pakdha' t'ujub
pok’chon, 52jak’pin xon ti jolidh

MATEO 27

an chemélomtsik ani ejdh4 yan
i chemélomtsik xin beldmal na
Dios tam ti xe'chinéktsik ejat.
53 Jeché'tsik, kale xon ti K’'wajattsik
jolidh tam ti ejnekich ti it na Jesas
ani ochichtsik ban t’okat bitsow
Jerusalén, xon ti chu'tat k’al yan i
atiklabtsik.
54Tam ti an ok’lek soldadotsik ani

xi t&' ti k’'wajattsik junax k’al jaja'
ti belkol an ta Jests, in chu'utsik
léwék’in an chabdl ani ejtal xowa'
tdmun, jik’eytsik t’ajat ani in ulutsik
enché"

—Tsubax lejtal, jeché' an inik u
Chak&mlab k’al na Dios.

55T4' jeye ti K'wajat i mimlabtsik

ti 6w telom, xin junikn&dmaltsik
na Jesus asta Galilea ani in
t'6jontsamaltsik. 36 Jé' k'wajat
taltsik nin bijj xi t&'tsik ti k’'wajat,
na Maria Magdalena; na Maria
nin nana' na Jakobo ani na José;
ani nin néna' nin chakémiltsik na
Sebedeo.

Jolyat na Jests
(Mr. 15:42-47; Lk. 23:50-56; Jn. 19:38-42)

57Tam ti exomich ti jik’wchinal,
ulich jun i tuminladh inik xu bijyab
ta José, xu k’wajil ban bitsow xin
bij Arimatea, xin wéwnémal jeye
na Jests. 38 Jeché' na José Kale
kin chu'u na Pilato ani in kontsi
tin t'u'al na Jesus. Na Pilato in ulu
ka pidhan. 3¥Na José in bach’u nin
t'u'dl na Jests, in boliy k’al jun i
alabél k’'udhk’um ®%ani in k’wajba'
ba jun i it j6limtalab, xi jajé' in
ulimal ka cholk’antsat ba jun i
t'ujub ch’én. Tam tin paxk’iydmich
an j6limtalab k’al jun i yejche'
t'ujub, k’aléch tdm. 61 Ani ta'tsik

jeye ti k’'wajat na Maria Magdalena
ani na jun na Maria, buxutsik tin
tamét an jélimtalab.

An soldadotsik in beletnal
xon ti jolyat na Jestis

62Tam ti jun tsudhelom, xi
ja'ich tam wat’enekich xowk’i
tu t'ojojoyab xowa' u yéntsinal
tam in Kk’{ts4jil an koyéxnich, nin
ok’lékiltsik an pale'tsik ani an
fariseotsik k’aletsik kin chu'u na
Pilato ®3ani in utsa'tsik enché"

—Pay'lomléb, i chalpaydamal ke
jachan' an kK’ambix inik in ultimal
tam ti bél ejat, ke ne'ech ka ejech
tin 6x14b a k’its4. 64Jaxtam, i
konyal abal ka abna' ka beletna
jachan' an jélimtaléb asta ka wat’ey
xi 6x a K’itsa. Yab telab ka k’ale nin
exébaliltsik akal, kin kwé'eytsik
nin t'u'dl na Jests ani tayil kin utsa'
an atiklabtsik enché': “Ejech ti it.”
Max ka tdmun anchan', jachan' an
k’ambixtaldb mds tdm pulek ké xi
ok’ox.

65Utsantsik enché' k’al na Pilato:

—T4' a ko'ol i soldadotsik. Ki

k’aletsik junax ani ka paxk’iytsik
alwa' an j6limtalab jelt xan ta
cho'ébtsik.

66K’aletsik tdm ani in paxKk’iytsik
alwa' an jélimtaldb. In ts’uts’kK’iytsik
alwa' nin paxk’il jachan' an
j6limtalab ani in jila' taja' ti belkol
an soldadotsik.

Ejech ti it na Jestis
(Mr. 16:1-8; Lk. 24:1-12; Jn. 20:1-10)
2 Tam ti wat’éch in K’itsgjil
an koyo6xnich ani exomich
ti tsudhél tin jidhtal k’{ts4jil an
semana, na Maria Magdalena

ani na jun na Maria, K’aletsik kin
alna' xon ti jolidh na Jests. 2Jun
jik’towdl ti tujey ti 1éwék’ an chabal.
Ja'ich abal jun in t’okat abatwdalejil
an Ajatiklab pa'inek walk’i' ani in
wék’oy an t'ujub xi k’al ti paxk’idh
an j6limtalab. Tayil, buxkan ban
t'ujub. 3An t'okat abatwale ch’axixil
t’ajat jelt in tajax i 1y tam u lamk’il
ani nin k'udhkmil dhakni' t’ajat
jelti an chdm.

4Tam ti chu'tat an t’okat
abatwaletsik k’al an soldadotsik, an
soldadotsik wipipilach k’al i jik’ib
ani jilk’ontsik jelti max chemnek.
5Utsan tdm enché' an mimlébtsik
k’al an t'okat abatwaéle:

—Yab ki jik’eytsik. Nan4' u cho'6b
abal a ayaltsik na Jests xi chemdhé
pajk’idh ban peltsidh te'. ¢ Yab
wa'ach teché', pos ejnek ti it, jelt
xan tin ulimal. Jala' ka chu'utsik
xon ti k’'wajbantsidh an tin t'u'dal.
Ki K’aletsik jik’at ani ka utsa' enché'
nin exé6baliltsik: “Jaja' chemech por
ejech ti it, okxinékich Galilea ani
taja' ne'ech ka chu'utsik.” Jeché'
ja'ich xowa' ko'ol tu utsa'tsik.

8Kale tdm an mimlabtsik
jik’atk’i ban jélimtalab, u jik’éltsik
por u kulbél; ani k’aletsik jik’at
kin 6ltsi an exdébaltsik. ®Lejat
ne'echtsik ti bél abal kin 6ltsi
jeché' an exébaltsik, na Jests in
xalk’a' tinbd' abal ka chu'tat k’al
an mimlabtsik ani chapnédhatsik.
Uteytsik tAm an mimlabtsik ba na
Jests, in muluk’nantsi tin akan ani
tudhlantsik kuttl asta chabal abal
kin k’ak’na'. 19 Ani utsantsik enché'
k’al na Jests:

—Yab ki jik’eytsik. Ki K’ale ka
Oltsi an kidhéblébtsik ke yejat ka

k’aletsik Galilea ani taja' ne'ech ti
kin chu'utsik.

Xowa' in ulu an soldadotsik

Lejat an miml4btsik K’ale
kin 6ltsi an exdbaltsik ejtal
jeché', taltsik an soldadotsik xi
ta' ti k’'wajat ti belkol, k’ale ban
bitsow ani in 6ltsi nin ok’lékiltsik
an pale'tsik ejtal xowa' tAmnék.
12 Jeché' an ok’lektsik, k’ale ti kaw
k’al nin ok’lékil an judiotsik ani
tam tin chalpayamichtsik xant’éy
ne'ech kin t’aja', in pidha'tsik tdm
yéan ti tumin an soldadotsik 3ani in
utsa'tsik enché"

—Ka ulutsik ke tam ti akal,
lejat i k’'wajat ta wayaltsik, nin
exo6baliltsik na Jests ulich ani
in kwé'eytsik nin t'u'dl na Jesus.
14 Ani max an pulek awiltalab kin
cho'ébna' abal i waydmadhtsik,
wawd' ne'ech ku kdwin Kk’al jaja'
abal yab xata' ki utsantsik.

15In bach’u tdm an tumin an
soldadotsik ani in t’aja' xan ti

MATEO 28

utsantsik. Ani anchan' tin t’ildl an
judiotsik asta xo'.

An punk’untsixtaldb xi jiltsin an
abatwaletsik k’al na Jestis

(Mr. 16:14-18; Lk. 24:36-49; Jn. 20:19-23)

16Xi lajujin an exobaltsik,
k’aletsik Galilea ba jun i ch’én xi
bijtsidhich k’al na Jests. 17 Ani
tam ti chu'tat na Jests k’al
an exoébaltsik, k’ak’na, maske
k’al taltsik yab u lej belnal.
18Utuknatsik tdm k’al na Jesds ani
utsantsik enché"

—In pidhan ejtal ti awiltalab ban
walk’i' ani ban chabal. 19Jaxtam,
ki k’aletsik putdlk’i an k’ay'l4 ani
ka ok’tsi an atikl&btsik xowa' tu
ok’tsdmaltsik; ka pujaytsik tin bij
an Téata'lab, an Chakamlab ani an
T’okat Ejattalab. 20Ka ok’tsitsik kin
t’aja' ejtal xowa' tu ok’tsdmaltsik ka
t’aja' ani ka cho'ébna'tsik ke Nand'
in k’'wajat k’al tatd'tsik malilil i
k’ij, asta kin bajaw an pakwenib.
Anchan' ka t’jan.

An alwa' t’ilab xin dhutsadm na

Markos

Na Juan xu pujax u t’iltsix ban

chabal xon ti yab k’wajtsidh

(Mt. 3:1-12; Lk. 3:1-9, 15-17; Jn. 1:19-28)

Enché' ti k’'wajat dhutsadh xan

ti tujey an alwa' t’ilab k’al tin
kwenta xowa' in t’aja' na Jesukristo,
nin Chakamil na Dios.

2An t'iltsix Isafas in jildm

dhutsadh xowa' na Dios in utsa' nin
Chakémil. Enché' tin jila' dhutsadh:
Ne'ech ku aba' nu abatwalejil
abal ka okxin xon ti ne'ech
ki ulich.

Jajé' ne'ech ti ki t’ojojontsi an
ti bél.

3 Achrat in kdwintal jun xita' ban
chabdl xon ti yab k’'wajtsidh
ani xu kaw, in ulal kawidh
enché"

Ka t’ojojontsichtsik tin bélil an
Ajatiklab.

“Ka juna'ichtsik jun i
xe'chintalab alwa'; abal
anchan', ki k'wajéachtsik
t’'ojojodh tam ka tsich an
Ajatiklab.”

4Anchan' ti tAmun tam ti ulich

na Juan ban chabdl xon ti yab
k’'wajtsidh. In pujyal taja' an

atiklabtsik ani in utsal abal kin
jila'ichtsik ti walablom. In utsél ka
pujanichtsik abal ka pakwlantsatich
tin walastalébiltsik k’al na Dios.
SEjtal xu k’'wajiltsik ban bitsow
Jerusalén ani xu k’wajiltsik jeye
ban kwentsaltsik xu tak’nal ban
chabal xi Judea, u k’aleltsik kin
axtsi xowa' in ulal na Juan. Tam
kin lujutsik nin walastalabil, u
pujyabichtsik tdm k’al na Juan ban
walja' Jordén.
6Na Juan u xeketlinal Kal i

xeketlab xi t’ajadh Kk’al in xi'il an
ko'nél xu bijyab kameyo ani in
wik’al nin tsukul k’al i 6t’. Nin
k’apwdl, ja'ich an pich’ich’ ani an
alte' chi'ik. 7Jajd' u t’iltsix enché"

—W¢é'ich u k’ibel ka ulich jun i
inik xin ko'ol mas i awiltalab ké
nand'. Nand' yab xata' u éy nibal
abal kin kutpan ku wiltsi tin wik’ab
nin pajab. 8Nand' tu pujyamaltsik
k’al i ja', por Jaja' ne'ech ti ki
pujaytsik k’al an T’okat Ejattalab.

Tam ti pujyat na Jests
(Mt. 3:13-17; Lk. 3:21-22)

9Tam ti jachan' i K’ij, kale na
Jesus ban bitsow Nasaret, xu

tak’nal ban chabdl xi Galilea ani
ulich ban walja' Jordan. Taja' ti
pujyat K’al na Juan. 1°Tam tu
kalelich ban ja', na Jests in chu'u
ti jak’pin an walk’i' ani in chu'u
an T’okat Ejattalab ti pa'il jelti jun
i kuku' ani buxkan tin éb Jaja'.
" Ach’atmé tdm jun i kdwintaléb td'
walk’i". Xu kédw in ulu enché"
—Tat4' tu Chakamil ani tu
k’anidhdl t’ajat. In kulbél t’ajat k’al
Tatd'.

Taktamiyat na Jests k’al an lej at’ax
(Mt. 4:1-11; Lk. 4:1-13)
12Tayil, ijtsiyat na Jests K’al
an T’okat Ejattaldb abal ka k’ale
ban chabal xon ti yab k’'wajtsidh.
BK’wajay taja' chab inik a K’itsa
akal i k’ij xon tu k’wajil an
padhumtsik. Taja', ta' jeye ti k’'wajat
an lej at’ax abal ka taktamiyat k’4l
na Jesis ani ta' jeye ti k’'wajat i
t'okat abatwaletsik xu t’6jontsab
k’al na Jesus.

Na Jests in tujich Galilea nin
t'ojlabil
(Mt. 4:12-17; Lk. 4:14-15)

14Tayil, tam ti balidhich na Juan
ban wik’axte', na Jesus k’ale Galilea.
In t’ila’ taja' an alwa' t'ilab xin ulal
xan tu tak’ix na Dios. '3In ulu enché"

—Xo' in bajich xowk’i ne'ech ka
tujéch ti tak’yab an iniktsik k’al na
Dios. Ka jila'ichtsik ta walablom ani
ka bela'ichtsik an alwa' t’ilab.

Na Jests in kaniy abal ti exébal ché'
i jixom to'oltsik
(Mt. 4:18-22; Lk. 5:1-11)
16 Jun i K’ij ne'ech ti belal na
Jests tin waltsik an pujal xi Galilea

ani in chu'u na Simén junax k’al
nin kidhab Andrés, xi k’wajat in
pet’ndltsik nin jixdb an to'ol ban
ja', kom jaja'tsik u jixom to'ol.
17Utsantsik enché' kK’al na Jesus:

—Wana ta exébal k’al Nan4'.
Tata'tsik i jixom to'ol, por xo' ne'ech
tu ok’tsi xan ti ka aliy an atiklabtsik
xi ne'ech ti kin bela'.

18 Jik’atK’i tin jila'tsik nin jix4db an
to'ol ani in wéwna'tsik na Jesus.

91n 6ntsi tam ti belal ani in chu'u
na Jakobo junax k’al nin kidhéb
Juan. Jaja'tsik u chakdmléb k’al na
Sebedeo ani k’'wajattsik jeye balidh
bin tanil ti pats’k’ux tin jixab an
to'ol. 20In kaniytsik jeye abal ka
juniknd k’al. In jila'tsik tdm nin téta'
Sebedeo ban tan k’al an t'ojnaltsik
ani k’aletsik k’al na Jests.

Jun i inik xi ochadh k’al i at’ax
ejattalab
(Lk. 4:31-37)

21K’aletsik tAm ban bitsow
Kapernaiim ani tam tin bajich nin
k’its4jil an koy6xnich, na Jests
ochich ti ok’tsix ban at4 xon tu
t’ajnal an junkuntaldb. 22Labantsik
t’ajat xin ach’a' xan tu ok’tsix na
Jesus abal u ok’tsix k’al yantam i
awiltalab ani yab jelti an ok’tsixtsik
xin wilal nin tak’ixtal na Dios xin
jilam dhutsadh na Moisés. 23T4'
jeye ti k’'wajat alté xon tu t’ajnal
an junkuntaldb, jun i inik xi
ochadh k’al jun i at’ax ejattaléb ani
dhéjaxin kawidh enché':

24__¢ Jant’éy a 1é' k’al wawé!,
Jesus xi Nasaret? ¢I tsi'mekxe' abal
ti ku kK’ibdha'? Nand' tu exl4l ani u
cho'é6b ke Tatd' i T’okat Chakdmlab
k’al na Dios.

25K’'wiyan tdm enché' an at’ax
ejattalab k’al na Jests:

—iKi chamk’an ani ki kale ba
jeché' an inik!

26 An at’ax ejattaldb in wipipindha'
chapik an inik, dhjan kawidh ani
tdmK’i ti kale ba jachan' an inik.
27¥Ejtal an atiklabtsik laban t’ajat
ani u atsaxtsik enché":

—<¢Jant’éy in 1é' kin ulu jeché'
xowa' tdmun? ¢{Jant’om it
ok’tsixtaldb xin ok’tsixnél? iAbal
Jaja' in ko'ol i awiltalab kin utsa'
ka kale an at’ax ejattalab ani u
axtsinal!

28Fjtal xowa' in t’aja' na Jesds,
jik’atk’i ti cho'6bnd k’al ejtal xu
k’'wajiltsik ban pulek chabdl xi
Galilea.

Na Jests in jeldhantsi tin mim na
Pedro
(Mt. 8:14-15; Lk. 4:38-39)

29Tam ti kaléchtsik ban ata xon
tu t’ajnal an junkuntaléb, na Jests
k’ale bin k’imd' na Simén ani na
Andrés, junikné k’al na Jakobo
ani na Juan. 3YNin mim na Simén
ta' ti kwachat abal u k’ak’él ani
utsan na Jesus, ke an mimlab u
ya'ul. 31Ochich tdm xon ti k’'wajat
an ya'ul, in téyna' bin k’'ubak ani
in dhaya'. Tsusbél ti wék’on an
k’ak’lach. Tayil, k’'apundhé na Jests
k’al an miml4b ani an junkiltsik
jeye.

Na Jests in jeldha' yan i ya'ultsik
(Mt. 8:16-17; Lk. 4:40-41)
32Tam ti ochenekich na K’itsa
ani jik'wchinékich, juntsin xon ti
k’'wajat na Jesus ejtal an ti ya'ultsik
ani ejtal jeye xi ochadh k’al i at’ax

ejattalabtsik. 33Ejtal an atikl4btsik
xi ba jachan' an bitsow, junkun tin
tamét in wi'lébil an ata. 34Jeldha
k’al na Jests yén i ya'ultsik k’al
xowa'kich i yaw'lachtsik xin ko'ol
ani kadldhantsat jeye yén ti at’ax
ejattalab xi k’al ti ochadhtsik.

Na Jests u exldb k’al an at’ax
ejattalabtsik, jaxtdm na Jesis yab
in walka' kin ulutsik xitam j&' jeye
Jaja".

Na Jests xe'chin kin t’ila' an alwa'
t’ilab ban chabal xi Galilea
(Lk. 4:42-44)

35Tam ti jun tsudhelom, bél t’ajat
jik'wax ti ch’akay na Jests. Kale
ban bitsow ani k’ale ti 61 walte' xon
ti yab k’wajtsidh. 36 Tayil, na Simén
k’al nin juniktsik k’ale kin aliy na
Jests putalk’i. 37 Tam tin ela' na
Jests, in utsa'tsik enché':

—Ejtaltsik exom ti ayal.
38por tok'oyattsik enché' k’al na Jests:
—Wana ki 4lna' an pil
kwentsaltsik xi utat abal ku
t'iltsitsik jeye an ti alwa' t’ilab, pos
ja'ich tin tsi'nek teché' ti k’ay'la.

39 Anchan' ti xe'chin na Jests ti
t’iltsix ban atétsik xon tu t’ajnal an
junkuntalab putalk’i Galilea ani ti
kéldhantsix an ti at’ax ejattalabtsik.

Na Jests in jeldha' jun i inik xu ya'ul
k’al an k’wajat at’ax t’it’
(Mt. 8:1-4; Lk. 5:12-16)

40Utukn4 tdm na Jesus K’al jun i
inik xu ya'ul k’al an k’'wajat at’ax
t’it’, tudhlan tin tamét na Jesus ani
in utsa' enché"

—Max a 1é', ne'ech ka ejto ti kin
jeldha' k’al jeche' an yaw'lach xu
ko'ol.

41Na Jests in yajnantsi an ya'ul,
in taka' ani in utsa' enché"

—U 1é' ani x0' i jeléch.

42Tamk’i ti wék’on ejtal an k’'wajat
at’ax t'it’ ani jilk’on jelnek an inik.
43.44Utsan tdm enché' k’al na Jess:

—Yab xita' ka 6ltsi xowa' tu
t’ajtsi. Tokot ki k’ale xon ti k’'wajat
nin pale'il an israelitatsik abal ki
chu'tat ani ka k’'wajbantsi na Dios
an ti pikbantsixtalab jelt xan tin
ulimal na Moisés abal kin cho'ébna'
ejtaltsik ke i jeléch.

45por tam ti k’aléch an inik, in
tuju kin t’iltsi xita'kich xowa'
t’ajtsin k’al na Jests. Putalk’i tin
t’'ila'. Jaxtdm na Jests yabich in
ejto ka xe'chin tametl4b ba ni jun
i bitsow. U jilk’onal xon ti yab
k’'wajtsidh, por bélk’i u utuknéb k’al
an atiklabtsik xi tal putéalk’i.

Na Jests in jeldha' jun i inik xi yab
in ejtowal ka yoyon
(Mt. 9:1-8; Lk. 5:17-26)

Tayil, tam ti wat’enekich

chéb 6x a K’its4, witsiy juni
na Jesus ban bitsow xi Kapernaim.
Tam ti cho'6bné abal ta' ti k’'wajat
ban até xon tu kubél, 2jik’atk’i
ti junkun yéan i atiklébtsik ke
nibalich ejtidh tin tamét in wi'lébil
an atd ani Jajé' in t’iltsaltsik tin
kawintal na Dios. 3Ulich tam i
iniktsik xin tsi'dh4l jun i ya'ul inik
xi yab in ejtowal ti belal. Kitdmte
tu tsi'dhéb bin chayté'il k’al ché' ti
éb. 4In 1é'wi'ik kin 6dha'tsik altd
xon ti k’'wajat na Jesus, por yab
in ejtotsik abal ta' ti k’'wajat yan
i atiklabtsik. Xowa' in t’aja'tsik
tdm, k’adhiytsik tin éb an até ani
in wixKk’intsi wé' tin jujal. Taja' tin

6dha' ani tin pa'ba' an ya'ul k’al
nin chayté'il asta xon ti k’'wajat na
Jests. 5Tam ti na Jesus in chu'u
xant’éy in t’aja'tsik, in cho'6bna’
abal u belnal k’al jaja'tsik; jaxtam
tin utsa' enché' an inik:

—Ja'tb, na walastalabil
pakwlantsidh ti k’'wajat.

6T4' jeye ti buxutsik chéb 6x i
ok’tsixtsik xin wilél nin tak’ixtal
na Dios xin jildm dhutsadh na
Moisés xin chalpayaltsik enché':
74, Jant’6k’i tu kdw yab alwa' jeché'
an inik? Abal u k&w jelti max u
Dios. Tokot a Dios in ejtowal ti
pakwlantsix an ti walastalab.” 8Por
na Jests in cho'ébna' xant’éy u
chalpantsab k’al an ok’tsixtsik ani
in utsa'tsik enché"

—¢Jant’6k’i tin chalpantsal
anchan'? ®¢Jowa' més yab
t’ojlab ku utsa' an ya'ul: “Na
walastalabil pakwlantsidhich
ti k’'wajat”, o ku utsa': “Ki
ch’akay, ka dhaya' na chayté'il
ani ki beley”? 1°Pos ne'ech
tu xalk’antsitsik ke Nand', xin
abadh abal kin wenk’on neye tin
inik, u ko'ol i awiltalab teché’
ti chabdl abal ku pakwlantsi i
walastalabtsik.

Utsan tdm enché' an ya'ul k’al na
Jesus:

"_Ki ch’akay, ka dhaya' na
chayté'il ani ki k’aléch ta k’imé'".

12Ch’akay tdm an inik, in dhaya'
nin chayté'il ani kaléch tdm tin
tamét ejtal an atiklabtsik. Ejtal xi
taja'tsik ti k’'wajat, laban t’ajat, in
pubédhantsaltsik tin bij na Dios ani
in ulaltsik enché":

—Yab jayk’i i chu'amal jun xata'
jelti jeché'.

Na Jests in kaniy na Lebi xu bijyab jeye
ta Mateo abal ka k’ale ti exdébal k’al Jaja'
(Mt. 9:9-13; Lk. 5:27-32)

13 Tayil, witsiy juni na Jestis
bin waltsik an pujal ani tam ti an
atiklabtsik utey xon ti Jaj&' k'wajat, in
ok'tsitsik. " Tam ti exomich ti wat’el
ban bél, in chu'u jun i inik buxl xon tu
bach’'wab an jalbixtalab abal an chabdl
xi Roma. An bach’k’ul tumin in bij ta
Lebi, nin kwitdlil na Alfeo. Utsan enché'
K’al na Jests:

—Wana ta exébal k’al Nan4'.
Ch’akay tdm na Leb{ ani in wéwna'.
15Tayil, na Jests k’'wajat ti K’apul bin

K’imé&' na Lebi junax k’al nin exébaliltsik,
k’al yan i bach’k’ul jalbixtal&b ani k’al

an walablomtsik kom yén xita' k'l ti
wéwnadh. 1®Por an ok’tsixtsik xin wilél
nin tak’ixtal na Dios ani an fariseotsik,
tam tin chu'u ti K'apul na Jesus junax
k’al an walablomtsik ani k’al an
bach’k’ul jalbixtaléb, in konoy enché' an
exdbaltsik:

—¢Jant’6k’i tu k’apul na Ok’tsixal
k’al an bach’k’ul jalbixtal4ab ani k’al
an walablomtsik?

17Tam ti na Jesis in ach’a' xowa'
in ulutsik, in utsa'tsik enché"

—Xu ya'ul, ja'ich nin yéntsal an ilalix;
xi yab u ya'ul, yab in yéntsal. Anchan'
jeye, an walablomtsik ja'ich xita' tin
yéntsal. Jaxtdm, Nand' yab in tsi'nek
ku aliy xi xe'echtsik lujat, in tsi'nek ku
aliy xi walbidhtsik abal ki jila'ichtsik ti
walablom.

Konyat na Jests k’al tin kwenta an
k’ilixnich
(Mt. 9:14-17; Lk. 5:33-39)
18 Jun i K’ij, tam ti nin exébaliltsik
na Juan K’ilin ani nin exébaliltsik

72

jeye an fariseotsik, ulich chéab 6x i
atiklabtsik xon ti k’wajat na Jesus
abal ka konyat enché':

—<¢Jant’6k’i tu K’il an fariseotsik,
nin exdbaliltsik jeye na Juan ani na
exoébaliltsik yaba'?

19Ték’oyattsik enché' k’al na
Jesus:

—¢éAwzxe' ne'ech kin ejto ka
k’ilintsik xi kanidh ba jun i
tomkixtalab tam bél k’'wajat an
tomkinél inik k’al jaj4'tsik? iYaba'!
20pPor ne'ech kin bajaw an K’ij
tam an tomkinél inik ne'ech ka
wixk’intsat ani ne'chich jeye tdm ka
k’ilintsik.

21’yab xita' in pats’k’uyal i
k’ej xeketldb k’al jun peje' i it
k’'udhkum; pos an it k'udhk’'um, u
muchel ani in mich’al mas an k’ej
k’'udhk’um. 22Nibal u balyéb an it
yajtsik uxnél ban k’ej 6t’ balixtaléb;
pos max ka t’ajan anchan!, an it
yajtsik uxnél in mich’al an k’ej
ot’ balixtalab, ne'ech tam ka
wak’lan an yajtsik uxnél ani an 6t’
balixtaldb u k’ibchonal. Jaxtam ti
yejat ka balyat an 1t yajtsik uxnél
ban it 6t” balixtalab abal chablam
yab ka K’ibchon.

An exébaltsik in pu'wal i trigo tin
Kk’itsajil an koy6xnich
(Mt. 12:1-8; Lk. 6:1-5)

23 Jun i sabado, xi ja'ich nin
k’its4jil an koy6xnich, na Jests
xe'ech ba jun i aleldb xon ti t’ayadh
i trigo ani nin exébaliltsik in tuju
kin pu'u an trigo abal kin k’apu.
24Utsan tam enché' na Jesus k’al an
fariseotsik:

—XKa tela!, {jjant’6K’i tin t’ajél
i t'ojlédb na exébaliltsik xi yab

alwa' ka t’ajan tam in K’itsjil i
koyé6xnich?

25por ték’oyattsik enché' k’al na
Jests:

—¢Yabxe' jayKk’i a ajyamaltsik
xowa' in t’aja' na Dabid junax k’al nin
juniktsik tam ti bél ejat na Abiatar,
nin ok’1ékil an péle'tsik? K'a'aytsik
t’ajat ani yab in ko'ol xata' kin K’apu.

26 Jaxtam ti ochich na Dabid ban pulek
at4 xon tu kK'ak’nb na Dios ani in k’apu
an pan xi pikbantsidh na Dios maske
yab jajé' in bijtsil kin K’apu. Tokot in
bijtsil kin k’apu an péle'tsik. Na Dabid
yab u péle!, por in k’apu jachan' an pan
ani in pidha' jeye nin juniktsik.
27Utsantsik jeye enché"

—Na Dios in jila' nin K’its4jil an
koyé6xnich abal tin alwa'bil an iniktsik
ani yab abal kin kd'oy jelti jun i
t'ojlixtalab. 28 Jaxtdm, Nan4', xin abadh
abal kin wenk’on neye tin inik, u ko'ol
i awiltal&b abal ku ulu xowa' alwa' ka
t'ajan tam in K’its4jil an koyéxnich.

An inik xi teytemadh nin k’ubak
(Mt. 12:9-14; Lk. 6:6-11)
Tayil, ochich juni na Jesus ban
até xon tu t’ajnal an junkuntaldb
ani taja', ta' jeye ti k'wajat jun i inik
xi mulkanék in k’'ubak. 2T4' jeye ti
k’'wajat i atikl4btsik ti kwachix abal
u le'néb ka chu'tat max na Jesis
kin jeldha' an ya'ul tin K’its4jil an
koyéxnich, pos max kin jeldha', in
chalpayaltsik tdm kin 6lna'. 3Utsan
tdm enché' k’al na Jests an inik xi
mulkanék nin k’ubak:
—XKi kubey nti' junax ch’ejel.
4Utsan tdm enché' an atiklébtsik
k’al na Jesus:
—¢Jant’éy alwa' ki t’aja’ tam in
k’itsajil an koyéxnich? ¢éKi t’aja’

xowa' alwa' o xowa' yab alwa'?
¢Alwa'xe' ki jeldha' an ya'ultsik o ki
walba' ka chemech?

Por yabtsik in ela' xan ti ka
ték’on. SNa Jesus chakuy ani t’e'pin
tam tin teloloy xi ta' ti bukul
abal yabtsik t’ajat in 1é' kin exbay.
In utsa' tim enché' an inik xi
mulkanék nin k’ubak:

—XKa lujku na k’ubak.

In lujku tdm ani jeley. ®Kaletsik
tdm an fariseotsik ani k’ale ti
junkunal k’al in kidhtal na Erodes
abal kin chalpaytsik junax xan ti
kin uwa' abal kin ejto kin chemdha'
na Jests.

Junkun yén i atiklabtsik
bin wal an pujal

7Por na Jesus K’ale bin wél an
pujal junax k’al nin exébaliltsik
ani wéwnd k’al yan i atiklabtsik xi
tal Galilea. 8Tam ti cho'6bné ke na
Jesus in t’ajal an pakdha' labidh
labandhaxtalab, ulich tdm xon ti
Jaj&' k’'wajat yan i atiklabtsik xi
tal Judea ani xi tal Jerusalén, xi
tél Idumea, xi tél tin ejtsim kalel
kK’itsé k’al an walja' Jordén ani
xi tal jeye ban chabdl xi Tiro ani
Sidén. ®Jaxtdm na Jests tin utsa'
nin exébaliltsik abal kin ké'oy
t’ojojodhich jun i tan xon ti ka balin
max ka nich’ok’né k’al tin kwenta
nin yanil an atiklabtsik. 1Kom
yanich xita' in jeldhdmal, ejtal an
ya'ultsik tokot u nixk’axtsik abal in
1é' ka utey kin taka' na Jestis. "' T4
jeye ti k’'wajat xi ochadhtsik k’al i
at’ax ejattalabtsik. Tam ka chu'tat
na Jesus k’al jaja'tsik, u tudhlanal
tin tamét na Jesus ani u dhajnal
t'ilomtsik chapik enché"

—iTatd' i Chakdmlab k’al a Dios!
12por utsantsik abal yab kin ulu
xitam j&' jeye na Jesus.

Na Jests in takuy xi lajuchab an
abatwaletsik
(Mt. 10:1-4; Lk. 6:12-16)

3Tayil, k’adhiy na Jests ba jun i
ch’én ani in kaniytsik xita' Jajé' in
le'na' abal ka juniknda k’al. Tam ti
ulichtsik xon ti Jaj&' k’'wajat, 4in
takuy tdm lajuchéb i iniktsik abal
ka xe'chin k’al Jajé' ani abal kin
aba'tsik kin t’ila' an alwa' t’ilab.
15In pidha'tsik ti awiltaldb abal kin
jeldha' i ya'ultsik ani kin kaldha'
i at’ax ejattalabtsik. 16Jé' k’wajat
nin bij xi lajuchdb in takuy: Jan
u Simén xin bijiy jeye ta Pedro,
17na Jakobo k’al nin kidhab
Juan, xu chakamlabtsik k’al na
Sebedeo. Jeché' chéb in bijiy jeye
ta Boanerjes. Jeché' an bijléb in
1é' kin ulu, in chakdmiltsik i junkil
&b. 18Na Andrés, na Felipe, na
Bartolomé, na Mateo, na Tomas ani
na Jakobo, xu chakamlab k’al na
Alfeo. Na Tadeo ani na Simén; jeché'
na Simén ja'ich xu tak’nal k’al
an junkunél xu bijyab kananista.
9 Takwyat jeye na Judas Iskariote,
xi tayil pidhnaxin an ta Jests abal
ka chemdha.

U usnal na Jestis ke in ko'ol in chap
an at’ax ejattalab
(Mt. 12:22-32; Lk. 11:14-23; 12:10)
Tayil, ochich na Jests ba jun

i atd junax k’al nin exébaliltsik.

20 Junkun juni yén i atiklébtsik ke
asta nibalich u jolk’anal ti k’apul na
Jesus ani nin exdbaliltsik. 2! Tam
tin cho'ébna'tsik jeché' nin at

kidhtal na Jests, k’ale ti ik’tab abal
in chalpayaltsik max olmanék na
Jess.

22(lich jeye an oK’tsixtsik xin
wilal nin tak’ixtal na Dios, xi taltsik
Jerusalén ani in ulaltsik enché":

—Jeché' an inik k’'wajat teykémte
k’al an lej at’ax, nin ok’1ékil an
at’ax ejattalabtsik ani k’al tin chéap
an lej at’ax tin kaldhdl an at’ax
ejattalabtsik.

23 Jaxtam tin kaniy na Jests ka
utey xon ti Jaj&' k’'wajat xin ulutsik
anchan'. In wiltsitsik tdm chéb 6x ti
k&w abal kin exbay an tsubaxtalb,
in utsa'tsik enché"

—¢Janti ne'ech kin ejto an lej
at’ax kin kdldha' tinbd' xi k’'wajat
bin itsich an iniktsik? 24Max an
atiklabtsik xu tak’nal ba jun i
bitsow ka k’é'axin kwene' ti kwene'
ani ka péjéxin k’al in at kidhtal,
jachan' an bitsow ne'ech ka taley.
25 Anil jeye, max xu k’'wajiltsik ba
jun i atd ka péjéxintsik, ne'ech
ka k’é'axin. 26 Max an lej at’ax ka
k’'wajay ti péjéx k’al in at at’ax,
yabich ne'ech kin ejto ti ok’lek.
Ne'ech ka ok’on nin awiltal.

2°Ni jun xita' ne'ech kin ejto ka
ochich bin k’imd' jun i likat inik ani
kin k’antsi xowa' in ko'ol max yab
kin wik’a' ok’ox. Tokot ne'ech kin
ejto kin k’antsi xowa' in ko'ol max
kin wik’a' ok’ox.

28’Tsuybax tu utsaltsik, ke na
Dios ne'ech kin pakwlantsi ejtal
tin walab an iniktsik ani an
at’ax odhbijixtalab jeye xu usnal.
29por xita' kin odhbijiy an T’okat
Ejattalab, yab jayk’i ne'ech ka
pakwlantsat k’al na Dios; ne'ech ka
jilk’'on walbidh malilil i k’ij.

30 Anchan' tin ulu na Jesds kom
u usnal ke Jajé' in ko'ol jun i at’ax
ejattalab.

Nin nana' ani nin kidhabtsik na
Jests
(Mt. 12:46-50; Lk. 8:19-21)

31Ulich tdm nin n4na' ani nin
kidhabtsik na Jests, in abna' ka
kantsin an ta Jests ani jaja'tsik
jilk’on eléb. 32Utsan tdm enché' na
Jests k’al xi ta' ti buxutsik wililil
xon ti Jaja' k'wajat:

—Na néna' ani na kidhabtsik ta'
k’'wajat ni' eléb ani ti ayal.

33Por utsantsik enché' k’al na
Jests:

—¢A exlaltsikxe' xita' j&' nu nana'
ani nu kidhabtsik?

34In tela' tAm xi ta' ti buxutsik
wililil ani in ulu enché":

—Jeché'tsik ja'ich xi k’'wajattsik

jelti nu néna' ani jelti nu kidhébtsik.

35Ppos xita' in t’ajal xowa' in 1é' na
Dios, jachan' ja'ich nu kidhéb, nu
ixdm ani nu néna'.

An junbaxtalab k’al tin kwenta an
6m inik
(Mt. 13:1-9; Lk. 8:4-8)
Jun i K’ij, na Jests tujey juni
ti ok’tsix bin wal an pujal,
junkun yan i atiklabtsik xon ti
Jaj&' k’'wajat ani wiliyat. Jaxtam
ti balin na Jests ba jun i tan xi
k’'wajat ban pujal ani buxkan, an
atiklabtsik jilk’on tin wél an pujal.
2In oKk’tsitsik tdm yan xata', por k’al
i junbaxtalabk’i. Tam ti exomich in
ok’tsal, in utsa'tsik enché':
3__Ka ach’a'tsik jeché' an
junbaxtalab xi ne'ech tu t’iltsi: Jun
i K’ij, kale jun i inik ti biak’ul iyalab

bin ale. 4Tam ti exomich in buk’wal
an iyaléb, taltsik kwajlan ban bél,
ulich an ch’ichintsik ani in K’apu.
5Taltsik an iyaldb, kwajlan ban
t’ujublom xon ti yab lej owtsik an
lukuk ani jik’at ti ixk’an. éPor tam
ti yajbé an k’ak’al, bat’ey ani kom
yab owtsik tin ko'ol nin ibil, wayey.
"Taltsik an iyaldb kwajlan ban
k’idhlom, pakey an k’idhtsik ani in
paxk’iy an t’ayablab ani yab xata' in
ké'oy. &Por taltsik an iyaldb kwajlan
xon ti alwa' an chabal, ixk’an,
pakey ani labey t’ajat. Taltsik, k’al
jun tokot an iyaléb xi t’ayan, in
ké'oy jun inik l4ju itsixlek; taltsik,
ox inik ani taltsik, bo' inik.
91n utsa'tsik tdm enché' xi ta' ti

k’'wajattsik:

—Xita' in ko'ol nin och’oxtal alwa',
kin exbay xowa' u ulal.

Xant’6Kk’i tu ok’tsix na Jests k’al i
junbaxtalabk’i
(Mt. 13:10-17; Lk. 8:9-10)

10Tayil, tam ti jilk’onich
kwetém na Jesus, konyat k’al xi
ta' ti K’'wajattsik jeye k’unat junax
k’al xi lajuchab an exébaltsik
xant’éy in 1é' kin ulu jachan' an
junbaxtalab xin ulu. 1" Utsantsik
enché"

—Tatda'tsik, ti pidhél na Dios ka
cho'ébna' xowa' in ko'ol yab tejwa'
k’al tin kwenta xan ti Jajé' tu tak’ix.
Por xi yabtsik tin belél, tokot u
ok’tsaltsik k’al i junbaxtaléb. 12 Abal
anchan', maske in chu'taltsik,
por jayk’i max yab in chu'tal; in
ach’altsik, por yab in exbayal.
Anchan' yab ne'ech ka uteytsik
k’al Nand' abal ku pakwlantsi tin
walastal4biltsik.

Na Jests in wila' xant’éy in 1é' kin

ulu an junbaxtalab k’al tin kwenta

an 6m inik
(Mt. 13:18-23; Lk. 8:11-15)
B Utsantsik jeye enché':

—<¢Yab a exbayaltsik jeché' an
junbaxtalab? Pos max yab a
exbayaltsik, ¢jan ti ne'ech ka ejto
ka exbaytsik xi més an junbaxtalab?
14 An inik xu bdk’ul iyaléb, in
junwal jelti xin t’ild]l nin kdwintal
na Dios. 15Xowa' u tdmnal K’al
taltsik an atiklabtsik xin ach’l nin
kéwintal na Dios, in junwal jelt xan
ti tAmun k’al an iyal4b xi kwajlan
ban bél. Tam in ach’amalich, u
utuknéb k’al an lej at’ax ani u
t’ajnal kin uk’tsi xowa' in ach’dmal.
16Xowa' u tdmnal kK’al xi k’e'et an
atiklabtsik, in junwal jelt xan ti
tdmun k’al an iyalab xi kwajlan
xon ti yab lej wa'ach an lukuk. In
ach’él nin kdwintal na Dios ani in
bach’'wal k’al i kulbétaléb. 17 Por eb
itsichk’i, jaxtam ti yab u owel an
kulbétalab; pos tam kin tamu jun
xata' yajtsik o ka at’antsik abal in
bach’iimal nin kdwintal na Dios,
in jilaltsik kin bela'. 18Xowa' u
tdmnal k’al xi k’e'ettsik, in junwal
jelt xan ti tAmun k’al an iyaldb xi
kwajlan ban k’idhlom. In ach’altsik
nin kdwintal na Dios, 1®por u
chalpaxtsik t’ajat k’al xowa' in
1é'tsik kin t’aja' ani u k’ambiyabtsik
k’al an tumin abal in chalpayaltsik
ke an tumin u K’ijidhmédhom. In
1é'tsik jeye t’ajat kin ké'oy ejtal
xowa' wa'ach. Jaxtdm, max ja'ich
tokot in chalpémtsik ech’ek’i, in
uk’tsal nin kdwintal na Dios ani
yab u t’djnal ni jun xata' alwa' ba

jaja'tsik. 20Por xowa' u tdmnal K’al
xi k’e'ettsik, in junwal jelt xan ti
tdmun k’al an iyalab xi kwajlan ban
chabdl xi alwa'. Tam in ach’ltsik
nin kawintal na Dios, in bach’wal
ani in belAltsik k’al yantam in
ejattal. Jeché'tsik in junwal jelti

an t’ayabléb xi labey t’ajat. Taltsik,
k’al jin tokot an iyaléb xi t’ayan, in
pidhna' jun inik 14ju itsixlek, taltsik
in pidhna' ox inik itsixlek ani xi
taltsik, in pidhna' bo' inik.

An junbaxtalab k’al tin kwenta an
tajbaxtalab
(Lk. 8:16-18)

21Utsantsik jeye enché':

—¢Awsxe' u let’k’oyéb jun i
tajbaxtalab abal ka paxk’iyat k’al
jun i kajén o abal ka k’'wajba bin 4l
i waytal&b? iYaba'l An tajbaxtalédb
u let’k’oyab ani u k’'wajbéb t’ek’at
abal ka tajbaxin alwa'. 22Pos yab
wa'ach ni jun xata' chinat xi yab
ne'ech ka xalk’4 tayil, nibal wa'ach
ni jun xata' yab tejwa' xi yab ne'ech
ka cho'ébna. 22Max a ko'oltsik a
och’oxtal alwa', ka exbaytsik xowa'
u ulal.

24Utsantsik jeye:

—Ka ké'oytsik i kwenta k’al xowa'
exom a ach’dl. Max wé' i chaplab
ka t’aja'tsik abal ka exbay, wé' jeye
ne'ech ki pidhantsik ka exbay k’al
na Dios. Por max yan i chaplab
ka t’aja'tsik, yan jeye ne'ech ki
pidhantsik ani més t’ajat ne'ech
ki pidhan ka exbaytsik k’al na
Dios. 25Xin exbayaltsik, ne'ech ka
tolmiyat mds k’al na Dios abal kin
exbay; ani xi yab in lej exbayal,
ne'ech ka t’ajan kin uk’tsitsik k’al
na Dios xowa' wé' in exbayamal.

An junbaxtalab k’al tin
kwenta an iyalab xu pakel

261n ulu jeye enché' na Jess:

—Xan tu tak’ix na Dios in junwal
jelti jun i inik xi k’ale ti 6m bin ale.
27Tam 6méamadhich, ne'ech tam ka
k’aléch ti wayal ani tam ka tsudhey
ne'ech ka ch’akay. Ani anchank’i,
tsudhél u tajk’anal u wat’el an K’ij.
Lejat an iyal4db u ixk’anal ani u
pubel, por jaja' yab in cho'6b xan
ti. 22 An chabal ja'ich nin ixk’andhal
an t’ayablédb ani in pubedhél. Ok’ox
u xeknal, u wixnal ani tayil u
walim. 22 Tam kin bajtich nin yéjnék
an t’ayabléb, an dhabal ne'ech tdm
kin junkuntsich an tin walil abal in
bajumalich an Kk’ij ka junkuwat.

An junbaxtaldb k’al tin kwenta in
itsich an mostasa
(Mt. 13:31-32; Lk. 13:18-19)

301n éntsi ti kdw ani in ulu jeye
enché"

—Ne'ech jeye tu tiltsitsik k’e'et
ti junbaxtalab abal tu 6ltsi xan
tu tak’ix na Dios. ¥'In junwal
jelt in itsich an mostasa. Jeché',
ja'ich an iyalab xi més ts’itsik xu
t’aynal teché' ti K’ay'l4, 32por tam
t’ayadhich, u ixk’anal ani u pubel
més ké xi k’e'et an t’ayablabtsik.
In ké'yal t’ajat pakdha' in k’'we'él,
in ké'yal t’ajat i chalam ani an
ch’ichintsik in t’ajal taja' nin pak’w.

Xant’6Kk’i tu ok’tsix na Jests k’al i
junbaxtalab
(Mt. 13:34-35)
33 Anchan' ti ok’tsintsik an ti
tsubaxtalab k’al na Jests. Yan i
junbaxtalab t’iltsintsik jelti jeché'

abal ka ok’tsintsik xantik’i kin
ejtotsik kin exbay. 34Tokot k’al i
junbaxtalabk’i tin ok’tsaltsik, por
nin exoébaliltsik, in wiltsal ejtal
xowa' in 1é' kin ulu an junbaxtalab
tam k’wajatichtsik kwetém.

Na Jests in kubdha' ti waw'nal an ik’
ani ti malak’ an ja'
(Mt. 8:23-27; Lk. 8:22-25)
35Tam ti dhamtch jachan' a K’its4,
in utsa' enché' nin exébaliltsik:
—Wana ku wat’ey jun pak’e' pujal.
361n jila' tAm an atikldbtsik xi
ta' ti k’'wajat bin wél an pujal
ani k’aletsik k’al an tan xon ti
k’'wajat balidh. T4' jeye ti k’'wajat
i atiklabtsik ba k’e'et i tantsik ani
k’ale jeye kin junikna' na Jests.
37 Jun jik’towdle ti tujey ti waw'nal
jun i chapik ik’ ani in maldk’indha’
an ja' Ochich an ja' ban tan ke asta
wé'ich t’ajat ka tsutsich an tan Kk’al
an ja'. 38Na Jests k'wajat ti wayal
ba jun i latsik’l&b tin kix an tan.
Bakyat tdm k’al nin exdbaliltsik ani
utsan enché"
—iOk’tsix! ¢Yabxe' a 6dhdl ti
kwenta max ku lupun?
39Ch’akay tdm na Jests in k’'wiya'
an ik’ ani in utsa' enché' an pujal:
—iKi chamk’an! iYabich ki k’uchun!
Tamk’i ti kublan ti waw'nal an
ik’ ani jilk’on chamamadh t’ajat.
40Utsan tam enché' an exdbaltsik
k’al na Jesds:
—<¢Jant’6kK’i ta jik’éltsik ani
jant’ék’i ti yabtsik tin belal?
#1Jik’eytsik t’ajat ani u Gtséxtsik
jan ani jun enché"
—<¢Jant’om awiltalab in ko'ol
jeché' an inik abal u axtsinal tam
kin tawna' an ik’ ani an pujal?

An inik xi Gadara xi ochadh k’al i
at’ax ejattalabtsik
(Mt. 8:28-34; Lk. 8:26-39)
Ulichtsik tdm jun pak’e' pujal
ban chabdl xin bij Gadara.
2Tam ti na Jests exomich ti kalel
ban tan, ulich jun i inik xi k’'wajat
ochadh Kk’al i at’ax ejattalab. Jaja'
tél xon tu jolydb an chemélomtsik
3abal taja'ich u k’'wajil; kom wat’ats
ti olmanékich, yabich u ejtowéb
ka yak’wan, nibal ka wik’an k’al
i pat’al. 4Yantalich wik’tsidh tin
akan ani tin k’'ubak k’al i pat’al, por
tayidh in t’apyal ani in mu'wal an
pat’al. K’al ni jun xita' tu ejtowab
ka ata. SAkal i K’ij u xe'chinal
ti dhajnal ban ch’énlom, ban
j6limtalab ani in ch’ojbédhél tinba'
k’al i t'ujub. 8Tam ti 6w chu'tat
na Jesus, djlach an inik abal kin
utukna' ani tudhlan tin tamét. 7 Ani
kawidh ti utsan enché' na Jests:
—Jests, xi Chakamlab k’al na
Dios xi pulek t’ajat, ¢jant’éy a 1é'
k’al nané'? Tu kontsal k’al tin bij na
Dios abal yab ti kin lej wat’pintsi an
ti yajtsiktaléb.
8 Anchan' tin ulu abal K’'wajatich
ti usnal enché' k’al na Jesus:
—iAt’ax ejattaléb, ki kale ba jeché'
an inik!
9Konyat tdm enché' an at’ax
ejattalab k’al na Jests:
—¢Jan ta bij?
Jajé' ték’on enché"
—Nané' u bij Lejién, kom yan
t’ajat tu éb.
10pakabédhé t’ajat na Jesis
k’al jin ti éb an at’ax ejattalab
abal yab ka abantsik pil chabal ti
k’'wajil. "Kom ta' ti xe'ech taja' utat

ban ch’én yan i olom ti k’apuptl,
12pakabédhé na Jests K’al ejtal an
at’ax ejattalébtsik enché':

—Ti ku walka' ku ochich ban
olomtsik xi nd' xe'ech.

3Tok’ontsat tdm k’al na Jests
xowa' in konoytsik, kale tdm an
at’ax ejattalébtsik ban inik ani
ochich ban olomtsik. Chab mil xéna'
in yanil an olomtsik, bololdl ti k’ale
adhik ban ch’én, in pet’na' tinb&'
ban pujal ani taja' ti lupuntsik.

14 Ajlachtsik tam an belkol
olomtsik, k’ale ban bitsow ani bin
waltsik an bitsow abal kin t’iltsi
an atiklabtsik xant’éy tdimun. An
atiklabtsik xu k’'wajil ba jachan'
an bitsow k’aletsik tdm kin chu'u
xant’éy tAmnék. 15Tam ti ulichtsik
xon ti k’'wajat na Jests, chu'tat
an inik xi teykémtewi'ik k’al an
at’ax ejattalabtsik, buxalichk’,
xeketlidhich ani juntam anik’ijich.
Jik’ey an atiklabtsik xi ulich ti
telom. 18Xin chu'utsik xant’éy
tdmun k’al an inik xi k’'wajatwi'ik
teykémte k’al an at’ax ejattalabtsik
ani xant’éy jeye tdmun k’al an
olomtsik, ja'ich k’al ti t’iltsin an
atiklabtsik xi ulich. 7 Tujey tam
ti pakabédhéab na Jests k’al an
atiklabtsik abal ka kaléch ba jachan'
an chabAl.

18Tam ti na Jestds exomich
ti ochel ban tan, an inik xi
teykémtewi'ik k’al an at’ax ejattalédb
in pakabédha' na Jests abal ka juna
jeye k’al Jaja'. "®Por na Jesis yab in
le'na’, tokot in utsa' enché":

—XKi k’aléch ta k'imd' xon ti k’'wajat
na ja'abtsik, ka t’iltsi ejtal xant’éy
ti t’ajtsdmal an Ok’6x14b ani xan ti
ké'ontsdmal ti yajnantsixtalab.

20K’ale an inik ani tujey tdm kin
t’iltsi an atiklabtsik xu k’'wajil ba
xi 14ju an bitsowtsik xu tak’nal
Dekapolis an ti pakdha' labidh
labandhaxtaléb xowa' t’ajtsin k’al
na Jesuds. Tam tin ach’a'tsik xowa'
t’iltsin, labantsik t’ajat.

Nin tsidhanil na Jairo ani an mimlab
xin taktsi tin k’udhk’amil na Jests
(Mt. 9:18-26; Lk. 8:40-56)
210chich tdm na Jests ban tan

ani tam ti ulich juni jun pak’e'
pujal, yan i atiklabtsik junkun
wililil xon ti k’'wajat na Jests.
22(lich jun i inik xin bij ta Jairo
xu ok’lek jeye ban atd xon tu t’ajnal
an junkuntaldb. Tam ti chu'tat na
Jests, tudhlan na Jairo tin tamét
23ani pakabédh4 enché':

—Nu tsidhanil exomich ti chemel,
jala' ka puntsi an ta k’ubak bin
t’u'dl abal ka jeley ani yab ka
chemech.

24K’ale tAm na Jesus k’al na
Jairo ani yéan K’ale ti juniknax.
K’al nin yanil an atiklbtsik, u
nich’ok’nabich t’ajat na Jests. 25T4'
jeye ti k’'wajat jun i mimlab xin
kidhbayamalich lajuchab i tamub
ti ya'ul k’al i laktimtalab ani yab
u jelél. 26In wat’ndmalich t’ajat
yajtsik k’al yan i ilalixtsik, in
pakamalich ejtal nin tuminal ti
ildlnal, por yab u eldbmél; mas
tokot yaw'l4chich. 2728 An mimléb
in ach’dmal an pakdha' labidh
labandhaxtalab xin t’ajal na Jests
ani in chalpayal enché': “Max
ku ejto ku taktsi tin k'udhk’timil,
ne'ech kin jeley.” Jaxtadm ti utey
tin yanil an atiklabtsik xi ta' ti tal,
in utukna' na Jests tin kix ani in

taktsi tin k’'udhk’amil. 22 TAmK’i ti
kublan ti ya'ul ani in cho'ébna' abal
jeléch. 3°Na Jestis in ach’a' abal
jeley jun xita' k’al an chéaplab xin
ko'ol, chaw'k’in ani konoxin enché":

—¢Jita' tin taktsi tu k'udhk’amil?

$1Utsan tdm enché' k’al nin
exobaliltsik:

—A teldlich pé jé' k’'wajat yan i
atiklabtsik ti K’'ich’k’6m, ani ¢bél a
konyal xita' ti taka'?

32por na Jesus in teloloy putéal
abal kin chu'u xitam j&' na takxinék.
33Utey tdm an miml4b ani tudhlan
tin tamét na Jests u wipipil k’al i
jik’ib abal in cho'éb xant’éy tdmnék
k’al jajé'. An mimléb in utsa' ejtal
na Jesus k’al tin kwenta xowa' in
t’ajam. 34Utsan tdm enché' k’al na
Jesus:

—Mimléb, i jeley abal i belmach.
Awil ki k’aléch tsububudh a itsich, i
jeléch k’al an yaw'lach xa ko'olwi'ik.

35Tam ti na Jests bél k’'wajat ti
t’ilom, ulich chab 6x i iniktsik xi tal
tin k’imd' na Jairo ani utsan enché"

—Na tsidhdnil chemech, yabich ka
t'ojliy an Ok’tsix.

36Na Jests in ach’a' xowa' ulwat
ani in utsa' enché' na Jairo:

—Yab ki k’'wajay ta chalpax, ka
bela' tokot abal Nand' ne'ech ku
ejto tu tolmiy.

37K’ale tdm na Jests k’al na Jairo
ani tokot in walka' ka junikn4 k’al
na Pedro, na Jakobo ani na Juan, nin
kidhéb na Jakobo. 38Tam ti ulich bin
k’imd' jachan' an inik xu ok’lek ban
atd xon tu t’ajnal an junkuntaldb, in
ach’a' abal k’ibalich t’ajat an uk’il ani
an dhajal abal chemech an tsidhan.
39Qchich tdm na Jests ban alté ani
in utsa'tsik enché"

—¢&Jant’6k’i ta uk’naltsik ani
ta dhajnaltsik? An tsidhan yab
chemnek, u wayalk’i ti k’'wajat.

40 Jajé'tsik in labidhna'k’i tokot
na Jests. Utsantsik tdm k’al
na Jesus abal ka kale ejtal eléb,
ochich ban alta xon ti k’'wajat an
tsidhan junkimte k’al an téta'lab,
an nana'léb ani xi k’alnek an ti
junkiltsik. 4'In téynantsi tdm
tin k’'ubak an tsidhan ani kdwin
arameo enché':

—Talita, kumi. Ti tének kaw, in 1é'
kin ulu: Tsidhan, ki ch’akay.

42Tamk’i ti ch’akay ani beley
jachan' an tsidhan xin ko'ol
lajuchdb i tamub ani ejtaltsik xin
chu'u jeché', labantsik t’ajat. 43Por
utsantsik t’ajat k’al na Jests abal
yab xita' kin t’iltsi xowa' in t’aja’
ani utsan kin pidha' ti k’apul an
tsidhan.

Tam ti na Jestis k’wajat ban bitsow
xi Nasaret
(Mt. 13:53-58; Lk. 4:16-30)
Kale tdm taja' na Jesus
junkimte k’al nin exébaliltsik

ani k’ale ban bitsow xon ti pubenek.

2Tam tin bajtch nin K’its4jil an
koyéxnich, k’ale ban até xon tu
t’ajnal an junkuntalab ani k’'wajay
ti ok’tsix. K’al yan i atiklabtsik ti
axtsin xowa' in ulu ani labantsik
t’ajat. U atséxtsik jin ani jun
enché'

—¢Jon' ti K'alnek kin ex6bna'
jeché' xowa' in ok’tsixnal?

In ulutsik jeye:

¢Jant’om wit’omtaléb xi jeché!
pidhnék ani jan tin t’ajal an labidh
labandhaxtalébtsik?

31n ulutsik jeye enché':

80

¢Yabxe!' ja'ich an dhaktim, nin
chakamil na Maria, nin kidhab na
Jakobo, na José, na Judas ani na
Simén? (Yabxe' teché' jeye u k’'wajil
nin ixamtsik?

Jaxtadm tu pojkab ani yab u
beltsinal xowa' in ok’tsixnél. 4Por
utsantsik enché' k’al na Jesus:

—Putélk’i tu k’ak’néb jun i t’iltsix,
tokotk’i bin chabalil, k’al nin
kidhtaltsik ani k’al xu k'wajiltsik
bin k’im4' ti yab u k’ak’néb.

5Ja'ich k’al jeché' tin kwenta ti
yab in ejto na Jesus kin t’aja' ni
jun i labidh labandhaxtal4b taja'
bin bitséwil. Tokot in k’'wajba’
nin k’ubak bin éb in 6k’ chéb 6x
i ya'ultsik ani in jeldha'. 6Laban
t’ajat na Jests abal yab beltsin k’al
jaja'tsik. Kale tdm taja', k’ale kin
loniy an kwentsaltsik xi taja' utat
ani in ok’tsitsik.

Na Jests in aba' ti t’iltsix nin
exodbaliltsik
(Mt. 10:5-15; Lk. 9:1-6)

7.8In junku tdm xi lajuchéb an
ex6baltsik ani in pidha' ti awiltaldb
kin ké&ldhantsi ti at’ax ejattalab
xita' k’'wajat teykémte k’al. In
aba' chabtsik ti chabtsik abal kin
t’aja' xowa' utsan, por tam ti yabél
k’alnektsik, utsantsik abal yab
kin jina' xata' abal an bél; yab
kin jtina' i morrdl, nibal i k’apnél,
nibal i tumin, tokot kin jina' jun
in kwayab. ?Utsantsik ke tokot kin
juna' nin pajab xin pajbim ani nin
k’udhk’amil xin k’'wajbim, yab kin
jana'tsik chab. 19 Utsantsik jeye
enché'"

—Xowa'kich an k’imadh xon ti ki
bach'wat, ki k’'wajay taja' asta kin

bajaw xowk’i ne'ech ki kale ba jachan'
an bitsow. ""Max ki ulich ba jun i
bitsow xon ti yab ki bach’'wat ani yab
ti ki axtsitsik, ki kale, ka tiniy an
pojodh xi palenek ba na akan jelti jun
i exdl abal kin cho'ébna'tsik ke yab
alwa' xan ti t’ajtsitsik ani ki k’aletsik
tam pil bitsow. Tsubax tu utsaltsik,
ke tam kin bajaw xowk’i ne'ech an
ltjundhaxtalab, an atikl4btsik xi yab
ti bach’u xu k’'wajiltsik ba jachan' an
bitsow, més ja' pilek an yajtsiktal4b
ne'ech kin bach’u ké an yajtsiktaldb
xi ne'ech kin bach’u an atiklébtsik xi
k’'wajinek Sodoma ani xi Gomorra.

12Kale tdm nin exébaliltsik an ti
t’iltsix ani in utsél an atiklabtsik
abal kin jila'ichtsik ti walablom ani
ka utéchtsik ba na Dios. 1¥Yén t’ajat
xin kaldhantsitsik ti at’ax ejattalab
xi k’'wajattsik teykémte k’al. Yan
jeye i ya'ultsik in majuy k’al i
aséyte ani jeley.

Tam ti chemdha na Juan xu Pujax
(Mt. 14:1-12; Lk. 9:7-9)

14 An pulek tak’ix Erodes in ach’a'
xowa' in t’ajél na Jests kom putélk’i
tu t’ilnal ejtal xowa' in t’ajal.
Jaxtdm tin ulu enché"

—Jeché' ja'ich x6na' na Juan
xu Pujax, xi chemdhd ani xo'
ejnekich ti it; jaxtdm tin ko'ol an
awiltalab abal kin t’aja' an labidh
labandhaxtalébtsik.

15Xi Ke'ettsik in ulal enché"

—Ja'ich an t’iltsix xin bij Elias.

Taltsik in ulal:

—Ja'ich jun i t’iltsix jelti an weje'
t'iltsixtsik.

16Tam ti na Erodes in ach’a' xowa'
in ulal an atiklabtsik, in ulu tam
enché"

—Jeché' ja'ich na Juan xu Pujax,
xi nand' u abna' ka kotsin tin 6k’
ani xo' ejnekich ti it.

17Xowa' tdmnék ja'ich jeché" na
Erodes in abndmal ka balyat ban
wik’axte' na Juan xu Pujax wik’adh
k’al i pat’al k’al tin kwentak’i na
Erodias. Jeché' na Erodias, k’'wajat
tomkidh k’al na Felipe, nin kidh&b
na Erodes, por na Erodes junkun
k’al jeché' an mimlab ani in t’aja’
tin tomtal. '8 Jaxtdm ti utsan enché'
na Erodes k’al na Juan:

—Yab t’ajat alwa' abal a t’ajdmal ta
tomtal na atmul.

19Na Erodias in at’al t’ajat na
Juan ani in 1é' kin chemdha', por
yab in ejtowal 29abal na Erodes
in cho'éb alwa' ke na Juan, ja'ich
jun i lyjat inik ani t'okat, jaxtdm
tin jik'ndl. Jaxtdm ti yab in
walkél ka chemdhd na Juan k’al
na Erodias. Maske na Erodes yab
in lej exbantsal alwa' xowa' in
ulal na Juan, u jilk’onal t’ajat
ti chalpax tam in axtsal an tin
tak’ixtal k’al yantam i kulbétalab.
21Por na Erodias in ela' an K’{j
abal ka chemdha na Juan, tam ti
na Erodes in ajibna' nin tamubil
ani t’ajtsin jun i pulek k’aptixnich
an pakdha' awiltalab, an pakdha'
ok’lek soldadotsik ani ejtal an
ultaldb t'6jodhtsik xi Galilea. 22Tam
ti exomich an k’aptch, ochich nin
tsidhanil na Erodias ani bixméch.
Na Erodes ani ejtal xi kanidhtsik,
wat’ats tin kulbetna' xan ti bixmach
an tsidhan, jaxtdm na Erodes tin
utsa' enché' an tsidhan:

—Ti kin kontsi xowa' ka le'na' ani
ne'ech tu pidha'.

23 Ani in utsa' lej tsubax enché":

—Ne'ech tu pidha' xowa' ti kin
kontsi, maske ti kin kontsi asta
junax ch’ejel an chabal xu tak’yal.

24K’ale tdm an tsidhan kin konoy
nin ndna' ani in utsa' enché"

—¢Jant’éy ku kontsi?

Utsan enché' k’al nin néna'":

—XKa kontsi tin 6k’ na Juan xu
Pujax.

25Witsiy tAm dhubatk’i an tsidhan
xon ti k’'wajat an pulek tak’ix ani in
utsa' enché":

—U 1é' ti kin pidha' xo'ich balidh
ba jun i talab nin 6k’ na Juan xu
Pujax.

26 An pulek tak’ix wat’ats ti t’e'pin
tam tin ach’a' xowa' kontsin, por
kom yab in le'na' ka jilk’on tidhetdl
tin tamét an ajiblomtsik, ko'ol in
t’aja’' xowa' kontsin. 27 An pulek
tak’ix in aba' jun i soldado abal ka
tsi'dhantsat tdmk’i tin 6k’ na Juan.
K’ale tdm jachan' an soldado ban
wik’axte' ani in kotsi tin 6k’ na
Juan. 28 Tsi'dhantsat tdm ba jun
i talab, pidhan an tsidhan ani an
tsidhan in jantsi nin néna'.

29Tam ti nin exébaliltsik na Juan
in cho'ébna' xant’éy in tamtimal na
Juan, k’ale kin dhaytsi tin put4lil
nin t'u'dl ani in jana'ichtsik tdm
abal kin joliy.

Na Jestis in k’apundha' bo' mil i
iniktsik
(Mt. 14:13-21; Lk. 9:10-17; Jn. 6:1-14)

30Mas tayil, witsiy an
abatwdletsik xon ti k’'wajat
na Jesus ani in t’iltsitsik xowa'
in t’ajdmaltsik ani xowa' in
ok’tsixnamal. 31 Utsantsik tam
enché' k’al na Jests:

—Wana xon ti yab xita' u k’'wajil
abal ki ejto jun wé' tu koyol.

Anchan' ti utsantsik abal yan an
atiklabtsik xu ulel ani xu k’alel ani
nibalich u jolk’analtsik ti k’apul.
32Balintsik tdm ba jun i tan ani
k’ale xon ti yab xita' u k’'wajil abal
kin ejtotsik ka k’'wajay kwetém.
33por k’al yan ti chu'tat tam ti
k’aléchtsik ani exl& na Jesus abal ta'
jeye ti ne'ech. Jaxtdm an atiklabtsik
xi tal ba putdlk’i an bitsowtsik,
adhik ti k’ale xon ti ne'ech ka
ulich na Jests k’al nin exébaliltsik
ani ok’oxtsik ti ulich. 34Tam ti na
Jests kale ban tan, yanich t’ajat
an atiklabtsik ta' ti k’'wajat taja'. In
ké'ontsi t’ajat ti yajnantsixtaldb
abal k’'wajattsik jelti borrego xi
yab in ko'ol xita' k’4l ti ka beletna.
Ani yén xata' ok’tsintsik k’al na
Jests. 35Tam ti wakléch, utey nin
exoébaliltsik ani utsan enché' na
Jesus:

—Exomich ti dhamul ani teché'
yab xita' u k’'wajil. 36Ka aba' an
atiklabtsik ban atétsik ani ban
kwentsaltsik xi teché' utat abal kin
ch’a'ay xant’éy kin k’apu, pos teché'
yab xata' wa'ach xant’éy kin k’apu.

37Por t6K’oyattsik enché' k’al na
Jesus:

—XKa pidha' tatd'tsik ti k’apul.

An exébaltsik té6k’on enché":

—Yab ne'ech ki ejto, pos ne'ech ki
yéntsi chédb i bo' inik i denariotsik
abal ki ch’ay'tsi ti k’apnél ejtal
jeché' an atikléabtsik.

38Konyattsik tdm enché' k’al na
Jesus:

—¢Jay i pan a ko'oltsik? Ki k’ale

ka chu'u.

Kaletsik tdm kin chu'u ani tam ti
witsiy in utsa' enché' na Jests:

—I ko'ol bé' i pan ani chéb i to'ol.

39Na Jests in aba' nin exdbaliltsik
abal kin utsa' an atiklabtsik ka
buxkan kwene' ti kwene' ban
yax tém, 4%ani buxkantsik tdm ti
kwene'tsik. Taltsik an kwene' ti
bo' inik, an xi k’e'et an kwene' ti
chab inik 14ju. 4'In bach’u tdm na
Jests xi bé' an pan ani xi chib an
to'ol, in tela' walk’i' ani in pidha'
ti jalbintsixtalab na Dios. Tam tin
t’ajdmich jeché', in peja' an pan ani
in pidha'ich tdm nin exébaliltsik
abal kin pidha' an atiklabtsik.
Anchan' jeye tin t’aja' k’al xi chéb
an to'ol. 42Ejtaltsik kK’aptich asta
ajwé 43ani bél junkuwat lajuchéb
i éx ts’utsutsik k’al an pejadh pan
ani an pejadh to'ol xi jilk’onich.
44Nin yanil xi kK’aptchtsik, bo' mil i
iniktsik.

Na Jestis beley bin ebtsik an ja'
(Mt. 14:22-27; Jn. 6:16-21)

45Tayil, na Jests in aba' nin
exébaliltsik ka balin ban tan ani
ka okxin ka k’ale jun pak’e' pujal
ban bitsow Betsayda, lejat Jaja' in
abdl an atiklabtsik ka k’aléch tin
k’im4'. 46 Tam tin tala' abdmich ka
k’aletsik, k’adhiy ba jun i ch’én ti 6.
47Tam ti akléch, an tan kK’'wajatich
junax ch’ejel an pujal ani na Jesus
jilk’onék kwetém ban chabal. 48Na
Jests in chu'u nin exébaliltsik ti
xaltsix k’al y4n i ch4pléb abal u
nixk’abtsik k’al an chapik ik’ ani
jaxtam ti yab in ejtowaltsik kin
beldha' an tan. Tam ti dhajaw
akalich, na Jests beley bin éb an
ja' asta xon talat ti k’'wajattsik ani

wala' ka jek’'wattsik. 4°Por tam ti
chu'tat ti belal bin éb an ja', an
exébaltsik in chalpay max i labax
ani dhéjantsik. 5°K’al ejtal ti chu'tat
ani jik’eytsik t’ajat. Por Jajd' in
utsa'tsik enché":

—iKa likedha'tsik taba'l Nan4',
yab ki jik’eytsik.

510chichich tdm na Jests

ban tan xon ti k’'wajattsik ani
tsusbél ti kublan ti waw'nal an
ik’. Nin exébaliltsik laban t’ajat
ani u jik’éltsik 52abal yabél in
exbayamaltsik xant’éy in 1é' kin
ulu tam tin yanedha' an pan, pos
yabtsik t’ajat in ejtowal kin exbay.

Na Jests in jeldha' i ya'ultsik ban
chabdl xi Jenesaret
(Mt. 14:34-36)

53Tam tin wat’na'ichtsik an pujal,
ulich ban chabél xin bij Jenesaret
ani taja' tin wik’a' an tan tin wal
an pujal. 54Tokot ti kaletsik ban
tan, dhubatk’i ti exl4 na Jesis. 33An
atiklabtsik xu k’'wajil ba jachan' an
chabdl, adhiktsik ti k’ale tak’i tak’i
abal kin ik’i' an ya'ultsik kwachat
ban chayte' ani kin jina' asta
xon ti kin ach’a' xe'ech na Jests.
56Xontik’i ka ochich ban ts’itsik
bitsow, ban pakdha' bitsow o ban
kwentsaltsik, u pakabédhéab abal
kin walka' ka taktsin tin waltsik
nin k'udhk’amil k’al an ya'ultsik.
Ejtaltsik xita' k’al tu taknal, u jelél.

Xowa' k’al tu ch’é'nal ni ejattal
(Mt. 15:1-20)
Utukna tdm na Jesus k’al an
fariseotsik ani k’al chab 6x i
ok’tsixtsik xin wilal nin tak’ixtal na
Dios xin jildm dhutsadh na Moisés

xi téltsik Jerusalén. 2Jaja'tsik in
chu'u ke taltsik nin exébalil na Jests
u k’apul yab t’akadh nin k’ubak,
jaxtadm ti kawyattsik abal yab in
t'aka'tsik nin k’ubak xan ti yejat kin
t’aja'. 3(Pos an fariseotsik ani ejtal
xi més an judiotsik, in wewkémtsal
tin tak’ixtal nin weje' pakéliltsik,
yabtsik u k’apul max yab kin t’aka'
ok’ox nin k’'ubak yanil. 4Tam ka
witsiytsik ti ch’a'um, max yabtsik in
t'akdm nin k’ubak xan ti yejat kin
t’aja', yabtsik u k’apul ani ydn mas
xata' xowa' in ujndmaltsik in t’ajal.
Anil jeye, in t'akaltsik an balixtaléb,
an pat’al balixtalab ani an koytalab
xon tu jedhkanal tam u k’apul.)
5Konyat tdm enché' na Jests k’al an
fariseotsik ani k’al an ok’tsixtsik xin
wildl nin tak’ixtal na Dios:

—¢&Jant’6k’i na exébaliltsik ti
yab in 6ntsal kin wéwnantsi tin
tak’ixtal ni weje' pakéliltsik abal u
k’apultsik yab t’akadh nin k’ubak?

6ToK’oyattsik tdm enché' k’al na
Jesus:

—iK’ambixtsik! Tsubax t’ajat tin
ulu an t’iltsix Isafas k’al tatd'tsik ta
kwenta, tam tin dhutsa' enché":

Jeché' an atiklébtsik k’al in
wi'k’i tin k’ak’nal,
por nin ejattal 6w t’ajat ti
k’'wajat k’al Nand'".
7Yab xata' in jalbil xan tin
k’ak’naltsik,
pos tokot in ok’tsixnaltsik in
tak’ixtal i iniktsik.
8 Taté'tsik yab a t’ajal ti K’ij nin
tak’ixtal na Dios abal tokot a
wéwndl xowa' in t’ajil an iniktsik.
A t’akaltsik an balixtaldb xa
éynéltsik ka uxna' ani ydn mds xata'
a t’ajaltsik jelti jeché'.

91n éntsi ti kdw na Jests ani in
utsa'tsik jeye enché"

—Yab a t’ajéltsik ti k’ij nin
tak’ixtal na Dios abal a éntsaltsik
tokot ka wéwna'tsik xowa' in t’ajal
an iniktsik. 19Pos na Moisés in ulu
enché': “Ka k’ak’na' na tata' ani na
néna'’, ani “Xita' kin odhbijiy nin
tata' o nin nédna', yejat ka chemdha.”
MPor tata'tsik a ulal ke jun xita'
awil kin utsa' enché' nin tata' o
nin nana'": “Yabich ne'ech ku ejto
tu tolmiy, pos ejtal xowa' u ko'ol
u pikbantsamalich a Dios.” 12Ani
max jun xita' kin utsa' anchan' nin
pakéliltsik, a ulaltsik ke yabich
tam yejat kin tolmiy. 13 Anchan!, a
t’ajalichtsik jelti max yab xata' in
jalbil nin tak’ixtal na Dios abal
tokot a t’ajéltsik xowa' i jiltsinék
k’al na weje' pakéliltsik. Ja'ich tokot
a ok’tsixndl ka t’ajan ani jeché' yab
in tak’ixtal a Dios. Ani yan mds
xata' a t’ajal jelti jeché'.

14In kaniy tdm juni na Jests ka
utey an atiklébtsik ani in utsa'tsik
enché"

—Ka ach’a'tsik alwa' xowa' ne'ech
tu utsa' ani ka exbaytsik. '5An inik
yab u ch’é'nal nin itsich k’al xowa'
in k’apal, u ch’é'nal k’al xowa' yab
alwa' in chalpayal tin itsich ani kin
t’aja'. 1®Max a ko'oltsik na och’oxtal
alwa', ka exbaytsik xowa' u ulal.

17Tayil, tam ti na Jests in jila'ich
an atiklabtsik ani ochich ban at4,
utsan tdm k’al nin exébaliltsik
kin wila' an junbaxtalab xin ulu.
18 Utsantsik enché":

—¢Yabxe' teye a exbaydmaltsik?
¢Yabxe' a cho'ébtsik ke ni jun xita'
yab u ch’é'nal nin itsich k’al xowa'
in k’apal? 19 An K’apnél yab u ochel

bin itsich an inik, u k’alel bin tsukul
ani tayil ne'ech kin wak’la' alte'.
Anchan' tin ulu na Jests abal kin
xalk’a' ke xowa'kich an k’apnél yab
tu ch’o'tsal an ti itsich. 29In ulu jeye
enché"
—U ch’é'nal nin itsich an inik
k’al xowa' in chalpayal yab alwa'
ani kin t’aja'. 2'Pos xowa' k’'wajat
alk’idh bin itsich an iniktsik, ja'ich
k’al tu t’ajnal kin ké'oy an at’ax
chalab. K’al jachan' an at’ax chalab,
k’al tu t’ajnal ka junkun k’al xi
yab in tomtal. Wa'ach jeye xi yab
u tomkinal, u ani' junkunalk’i.
Wa'ach xu chemdhax, 22xu kwé', xi
ch’e'ne', xin t’ajtsal ti at’axtalab xi
k’e'et, xu k’ambix, xin jilal tinb&'
ka 6xna k’al xowa'kich i at’axtalab,
xin teldl k’al i chdkub xowa' in
ko'ol k’e'et, xu t’'ilom yab exbadh,
xin t’ek’al tinb&' ani xi yab lujat
in chalab. 23Ejtal jeché' xowa' yab
alwa!, u tujél bin itsich an iniktsik
ani tam kin t’aja', u jilk’onalich
tdm ch’o'odh nin itsich k’al an
walastalab.

Belan na Jests k’al jun i mimlab xi
yab u israelita
(Mt. 15:21-28)

24Kale tam taja' na Jesus ani K’ale
ban chabal xi Tiro ani Sidén. Tam
ti ulich taja', ochich ba juni até
abal yab in 1é' ka cho'ébné max
taja' ti k'wajat, por yab in ejto ka
chink’on. 25Abal jun i mimléb xin
ko'ol jun in tsidhénil ochadh k’al i
at’ax ejattalab in cho'ébna' ke ta' ti
k’'wajat taja', tsich ani tudhlan tin
tamét na Jesus. 26 Jeché' an mimlab
yab u israelita, jaj&' Sirofenisia in
chabélil. Pakabédhd na Jests k’al

MARKOS 7

an mimléb abal ka kaldhantsat an
ti at’ax ejattalab xi k’al ti ochadh
nin tsidhénil. 27 Por utsan enché'
k’al na Jests:

—Ka walka' ok’ox ka k’aptich an
chakamtsik, pos yab alwa' ki k’antsi
ti k’apnél an chakamtsik ani ki
pidha' an pik’o'tsik.

28Ték’on enché' an mimlab:

—Ajatik, tsubax xowa' a ulal. Xi
tél pil bitsow jelti nand' u usnal k’al
tatd'tsik abal i junwal jelti an pik’o!,
por asta an pik’o'tsik xi k’'wajat
tin 4l an mesa, in k’apal xowa' u
kwajlanal mu'ax tam exom ti k’apul
an chakamtsik.

29Utsan tAm enché' k’al na Jests:

—Alwa' t’ajat xan ta ték’on;
jaxtdm, awil ki k’aléch, pos an at’ax
ejattalab kalnekich ba na tsidhanil.

30Tam ti an mimlab witsiy
tin K’'im4', in ela' nin tsidhanil
kwachélK’ijich bin waytal abal an
at’ax ejattalab, kalnekich.

Na Jests in jeldha' jun i inik xi
yab u och’ox ani yab t’okat u kaw
31Kale na Jestis ban bitsow xi Tiro,

wat’ey Sidén, bin chabdliltsik jeye xi
1&ju an bitsowtsik xin bij Dekd4polis
ani ulich ban pujal xi Galilea.
32yldhantsat taja' jun i inik xi yab u
och’ox ani yab in ejtowal ti kdw alwa'
ani pakabédh4 kin k’'wajba' nin
k’ubak ban inik. 33Na Jesus in jiina'
pilk’i xon ti yab wa'ach an atiklabtsik
ani in xaptsi tin ts’ttsbixtal bin
xuchuntsik, in tubkay nin k’ubak ani
in taktsi k’al tin lek’ab. 34In tela' tdm
walk’i', dhutsutsun asta tin itsich ani
in utsa' enché' an inik:

—iEfata! —Jeché' an kaw in 1é'
kin ulu: iKi jak’pin!

35Tamk’i jachan' ti och’xin an
inik ani in ejtéch ti kdw alwa'.
36Utsantsik k’al na Jesus abal yab
kin t’iltsi ni jun xita' xowa' in t’aja',
por yabtsik in t’aja' ti k’ij, més
tokot in t’ilaltsik. 37 Xin ach’altsik,
u labnaltsik t’ajat ani in ulaltsik
enché"

—Ejtal xowa' in t’ajal, alwa' t’ajat;
asta xi yab u och’ox in och’xindhél
ani an md'tsik in kdwindhal.

Na Jestis in k’apundha' che' mil i
iniktsik
(Mt. 15:32-39)
Tam ti jachan' i K’jj, junkunék
véan i atiklabtsik ani tam ti
yabich in ko'oltsik xata' kin k’apu,
na Jests in kaniy ka utey nin
exébaliltsik ani in utsa'tsik enché":
2__(U yajnantsal t’ajat jeché' an
atiklabtsik abal k’'wajinekich 6x
a K’itsa k’al Nan&' ani xo' yabich
in ko'ol xata' kin K’aputsik. 3Max
ku aba'ich ka k’aletsik tin k’im4'
anchan' yab k’aptimadh, ne'ech ka
palmétsik ti bél k’al an k’a'inab abal
taltsik owdha' t’ajat ti tal.
4T6k’oyat enché' k’al nin
exébaliltsik:

—¢Por jon' ti ne'ech ki ela' an
k’apnél abal ki k’apundha’' teché'
xon ti yab xita' u k’'wajil?

5Konyattsik tdm k’al na Jests:

—¢Jéy i pan a ko'oltsik?

Jajé'tsik té6k’on enché"

—Buk.

6Utsan tdm an atiklabtsik k’al na
Jesus ka buxkan chabdl. Na Jests
in bach’u tdm xi bik an pan, in
pidha' ti jalbintsixtal4b na Dios, in
peja’ ani in pidha' nin exébaliltsik
abal kin pidha' an atiklabtsik. 7 T4’

jeye tin ko'ol chéb 6x i ts’itsik to'ol
ani anilk’i jeye tin t’aja' jelt xan

tin t’aja' k’al an pan, in pidha' ti
jalbintsixtalab na Dios ani in pidha'
nin exébaliltsik abal kin pidha' an
atiklabtsik. 8Ejtal k’aptichtsik asta
ajwé. Tayil, nin exdbaliltsik in
ts’utsiy buk i t’oknal k’al in pejmats
an K’apnél xi jilk’on. ®Wé'ich xéna'
che' mil i atiklabtsik xi k’aptch.
Tayil abanichtsik tdm k’al na Jests
abal ka K’aléch. 19Balin tdm na
Jests ban tan k’al nin exébaliltsik
ani k’ale ban chabdl xin bij
Dalmanuta.

An fariseotsik in konyal jun i labidh
labandhaxtalab abal ti ex6l
(Mt. 16:1-4; Lk. 12:54-56)

Ulich tdm an fariseotsik ani
in tuju ti kdwlix k’al na Jests. Ani
abal ka taktamiyat na Jests, u
kontsinal kin t’aja' jun i labidh
labandhaxtaléb abal kin xalk’a' ke
tsubax lejtal k’al a Dios ti abadh.
2Dhutsutsun tdm na Jests tin
ejattal k’al yantam i t’e'pintalab ani
in utsa'tsik enché"

—¢Jant’6k’i tin kontsaltsik ku t’aja’
i labidh labandhaxtalab? Tsubax
tu utséltsik, ke ni jun i labidh
labandhaxtaléb yab ne'ech ku t’aja’
ta taméttsik.

31n jilona'tsik tdm taja', balin ban
tan ani wat’ey k’al nin exébaliltsik
jun pak’e' pujal.

Nin ok’tsixtal an fariseotsik xin
junwal jelti an jilbédhaxtalab k’oye
(Mt. 16:5-12)
14Nin exébaliltsik na Jests yab

in chalpay kin jana'tsik i pan, jan
tokot i pan ta' tin ko'oltsik ban tan.

15 Tak’yattsik tdm enché' k’al na
Jests:

—LKa ké'oytsik i kwenta k’al nin
ok’tsixtal an fariseotsik ani k’al nin
ok’tsixtal na Erodes xin junwal jelti
an jilbédhaxtaléb k’oye.

16 Tujey tdm an exdbaltsik ti ttsax
jun ani jun enché"

—¢Awxe! tu utsél jeché' abal yab i
tsi'dha' an pan?

17Na Jestis in cho'6bna' xant’éy in
ulaltsik, jaxtdm tin utsa'tsik enché"

—¢éJant’6k’i ta k’'wajat ta Gtsaxtsik
ke yab a tsi'dhdm i pan? ¢Yabxe'
t’ajat a exbayaltsik? ¢Bélxe' t’ajat
t'ojlab ka exbaytsik? 18 A ko'oltsik
a wal ani a och’oxtal, ipor jayk’i
max yabtsik i chu'ux nibal i och’ox!
¢Yabxe!' a t'{16mtsik? 19Tam tu peja’
xi bé' an pan abal xi bo' mil an
atiklabtsik, ¢jay i éx a ts’utsiytsik
k’al xi jilk’on?

Ték’'ontsik enché':

—Lajuchéb.

20Utsantsik jeye enché":

—Ani tam tu mu'u jeye xi btik an
pan abal xi che' mil an atiklabtsik,
¢jay i t'oknaltsik a ts’utsiy k’al xi
jilk’on?

Ték’'ontsik enché':

—Biik.

21Utsantsik tdm enché' k’al na
Jests:

—¢Yabxe' bél a exbayaltsik?

Na Jests in jeldha' jun i jok’ol
ban bitsow xi Betsayda

22Tayil, ulichtsik ban bitsow xi
Betsayda, tsi'dhantsat na Jestds jun
i jok’'ol k’al chéb 6x i atiklabtsik
ani pakabédhé kin taka' jachan' an
jok’ol abal ka chu'xin. 23In lot’ok’na’
tdm an jok’ol ani in kaldha' ban

kwentsal. In ijlintsi tin wal an
jok’ol, in k’'wajbantsi tin k’ubak bin
éb nin wal an jok’ol ani in konoy
max in chu'talich xata'. 24An jok’ol
chu'xinich tdm ani in ulu enché"

—U chu'tal an iniktsik, por jayk’i i
te', por u belaltsik.

251n kK’'wajba' tdm juni na Jests
nin k’ubak bin éb in wal an jok’ol,
chu'xinich tdm alwa' an inik ani
jelnek alwa' ti jilk’on. Ejtalich tdm
in chu'tal alwa'. 26 Abanich tam
tin k’imd' k’al na Jesus ani utsan
enché'

—Yab ki ochich ban kwentsal,
nibal xita' ka 4ltsi xi taja'tsik
xant’éy tu t’ajtsi.

Na Pedro in ulu ke na Jestis ja'ich an
Kristo
(Mt. 16:13-20; Lk. 9:18-21)

27 Tayil, k’ale na Jesus k’al nin
exobaliltsik ban kwentsaltsik xi
k’'wajat wililil Sesarea, an bitsow
xu tak’nal Filipo. Tam ti ne'echtsik
ti bél, in konoy enché' nin
exébaliltsik:

—XK’al an atiklabtsik, ¢jita' pé tin
usnal ke Nand' neye?

28 Jajé'tsik t6k’on enché':

—Taltsik in ulal ke Tatd' i Juan
xu Pujax, taltsik in ulal ke i Elias
xi xe'chinék ti t’iltsix ti weje' ani xi
k’e'ettsik in ulal ke Tatd' ja'ich jun
ti éb xi k’e'et an t'iltsixtsik.

29Konyattsik tdm juni enché' k’al
na Jests:

—Ani tatéd'tsik, ¢jita' ta ulaltsik ke
Nané' neye?

Ték’'oyat k’al na Pedro ani utsan
enché'

—Tata' i Kristo, xi takudh k’al na
Dios abal ta tak’ix.

30por utsantsik k’al na Jesis abal
yab kin t’iltsitsik jeché' ni jun xita'.

Na Jests in ulu abal ne'ech ka
chemdha
(Mt. 16:21-28; Lk. 9:22-27)

31 Tujey tam ti Sltsinaltsik k’al na
Jestis xant’éy ne'ech kin tamu Jajd'.
Utsantsik enché":

—Nana', xin abadh abal kin
wenk’on neye tin inik, ne'ech ku
wat’na' yan xata' yajtsik. Ne'ech
kin pojké k’al an pakdha' t’6jodh,
k’al an ok’lek péle'tsik ani k’al an
ok’tsixtsik xin wildl nin tak’ixtal na
Dios xin jildm dhutsadh na Moisés.
Ne'ech kin chemdh4, por tin 6x14b
a K’itsa ne'ech kin ejech ti it.

32Fjtal jeché' tajax t’ajat ti
utsantsik, jaxtdm na Pedro tin jina'
pilk’i na Jests ani in k’'wiya' abal
k’'wajat in chalpayal ke anchan'
ne'ech ka t’ajtsin. 33Por na Jests
chaw'k’in kin tela' xi més an
exobaltsik ani in k’'wiya' na Pedro
enché"

—iKi wixk’in teché' lej at’ax! Tatd'
yab a chalpayal xan ti na Dios tin
chalpayal, tokot a chalpayal xan tin
chalpayal an iniktsik.

341n kaniytsik tdm na Jests
ka utey an atiklabtsik ani nin
exébaliltsik ani in utsa'tsik enché":

—Max jun xita' in 1é' ti kin
wéwna', yab kin ajay tinbd' ani
yab kin 6dha' ti kwenta maske ka
chemdha. 3%Pos max jun xita' in 1é'
kin lo'o nin xe'chintal, ne'ech kin
k’'ibdha', por xita' kin jila' tinb4' ka
chemdhd k’al Nand'k’i tu kwenta
ani k’al tin kwenta an alwa' t’ilab,
ne'ech kin lo'o. 36 ¢Jant’6 ti alwa'
abal jun xita', max kin bajaw kin

ké'oy ejtal xowa' wa'ach ban k’ay'la
ani kin k’ibdha' nin ejattal ban
k’ibeltalab? 370 ¢jant’éy ne'ech kin
ejto kin pidhna' an inik abal kin
lo'o nin ejattal? 3¥Max jun xita' kin
tidhena' tin t’ila' ani kin tidhena'
jeye kin t’ila' nu ok’tsixtal tin
tamét an atiklabtsik xi at’ax ani u
walablom xi xo' wa'ach, tam, Nana',
xin abadh abal kin wenk’on neye
tin inik, ne'ech neye kin tidhebé
k’al jaja' tam kin witsiy k’al ejtal in
pulek labidh t’okat nu Tata' ani in
junkimte k’al an t’okat abatwéletsik.
Utsantsik jeye enché' k’al na
Jesus:

—Tsubax tu utséltsik ke taltsik xi
xo' teché' i k’'wajat, yab ne'ech ki
chemech asta ka chu'utsik ti tak’ix
na Dios k’al ejtal nin chéap.

Tam ti na Jestis in jalk’uy tinba’
(Mt. 17:1-13; Lk. 9:28-36)

2 Akak a K’itsd mas tayil, na Jesis
junax k’al na Pedro, na Jakobo ani na
Juan, k’adhiytsik ba jun i t'ek’at ch’én.
Tam ti taja'ich ti k’'wajattsik, na Jests
in jalk’uy tinba'. 3Nin k'udhk’Gmil
ch’axk’in ani dhakni'bé t’ajat jelti
an chdm; dhakni'bé t’ajat, ke ni jun
i pak’'wtsix xi teché' ti k’ay'l4 yab
ne'ech kin ejto kin dhakni'bédha' jelt
xan ti dhakni'bé nin k'udhkimil na
Jests. 4An exdébaltsik in chu'u jeye
na Elfas ani na Moisés ti t’ilolél k’al
na Jests. SUtsan tdm enché' na Jests
k’al na Pedro:

—OKk’tsix, ialwa' t’ajat abal teché'
u k’'wajat! Ne'ech ki t’aja’ 6x i
padhel, jin abal Tatd', jin abal na
Moisés ani jan abal na Elias.

6 Anchan' ti k’'wajat ti kdw abal
jaja" ani nin kidhtaltsik jik’enektsik

t’ajat ani na Pedro yab in cho'6b
xant’éy k’'wajat in ulal. ?Cha'kan
tdm jun i tokow xon ti jajéa'tsik
k’'wajat ani dhabyattsik, ach’atmé
jun i kdwintalédb ban tokow ani xu
kaw, in ulu enché"

—Jeché' ja'ich nu Chakamil xu
k’anidhdl t’ajat, ka exbantsitsik
xowa' Jajé' in ulal.

8TamKk’i, tam tin tela'tsik wililil,
yab xita' mds in chu'u, tokot
kwetém na Jesus.

9Tam ti exomichtsik ti pa'il ban ch’én,
utsantsik k’al na Jests abal yab xita'
kin t’iltsi xowa' in chu'imaltsik asta
tam Jajé', xi abadh abal ka wenk’on
jeye ti inik ka ejech ti it. 19 Anchan' tin
t'aja'tsik xan ti utsan ani ni jun xita'
yab in t’iltsitsik; por jaja'tsik ech’ek’i
u kéndx xant’éy in 1é' kin ulu tam ti
k’'wajat in ulal ke ne'ech ka ejech ti it.
"In konoytsik tdm enché' na Jestis:

—¢Jant’6k’i tin ulal an ok’tsixtsik
xin wilél nin tak’ixtal na Dios xin
jilAm dhutsadh na Moisés ke yejat
ka tsich ok’ox na Elias?

12Ték’oyattsik enché' K’al na Jesus:

—Tsubax k’ejle ke na Elias ne'ech
ka tsich ok’ox ani ne'ech kin lejkiy ti
it ejtal xowa' wa'ach. In ulal jeye an
T’okat Dhuslab ke Nand', xin abadh
abal kin wenk’on neye tin inik, ne'ech
ku wat’na' t’ajat yajtsik ani ne'ech kin
pojka. 1¥Por tsubax tu utsaltsik ke
na Elfas tsi'nekich ani t’ajtsin k’al an
iniktsik xan ti ka le'n4, jelt xan tin ulal
an T’okat Dhuslab ke ne'ech kin tamu.

Na Jests in kaldhantsi ti at’ax
ejattalab jun i kwitél
(Mt. 17:14-21; Lk. 9:37-43)
14Tam ti witsiytsik xon ti k’wajat
xi més an exébaltsik, in chu'u yan i

atiklabtsik wililil xon ti k’'wajattsik
ani ta' jeye ti k’'wajat ti kdwlix k’al
jaja'tsik i ok’tsixtsik xin wilal nin
tak’ixtal na Dios xin jilAm dhutsadh
na Moisés. ®Tam ti chu'tat na
Jests, labantsik t’ajat ani k’aletsik
adhik ti chapnédhom. 1Konyattsik
tdm k’al na Jests:

—¢Jant’éy i k’'wajat a kdwlixnél
k’al jaja'tsik?

17Ték’on tdm jun xi taja' jeye ti
k'wajat:

—OKk’tsix, jé' tu tsi'dhantsdmal tu
kwitélil abal k’wajat teykémte k’al
jun i at’ax ejattaldb ani mé'bédhats.
18Tam ka bajujuyat xontik’i ti
xe'ech, u wipipindhab, u dhopopdl
in ijil, u rech’ech’él in kamab ani u
jilk’onal teytemadh. U utsdmalich
na exobaliltsik abal kin kdldhantsi
an ti at’ax ejattalab por yabtsik in
ejtém.

19 Utsantsik tdm enché' k’al na
Jesus:

—iAtiklabtsik xi jeché' i k’ij, yab
lejtal t’ajat i belomtsik! ¢Asta jowk’i
ko'ol kin k’'wajay k’al taté'tsik?
¢Asta jowk’i ko'ol tu kuxuytsik? Ka
tsi'dha' teché' an kwit6l.

20Utuntsat tAm ani tam ti chu'tat
na Jesus k’al an at’ax ejattalab,
wipipindhd tdm an kwitél. Kwajla
chabdl, t"alik’in ani u dhopopdl in
ijil bin wi'. 2'Konyat tdm an tata'léb
k’al na Jesus:

—¢Jayich i K’jj in ko'ol ti k’'wajat
anchan'?

Ték’on enché' an téta'lab:

—Asta ti chipil. 22Yantalich
an at’ax ejattal4b in t’ajam ka
kwajlan ba k’amal o ba ja' abal kin
chemdha'. Ti ku yajnantsi weye ani
ti ku tolmiy max ka ejto.

23Utsan tdm Kk’al na Jestis:

—¢Jant’6k’i tin utsdl max ka ejto?
Ejtal u t’4jnal max jin u belom lejtal.

241n ulu tdm kawidh enché' an
tata'lab:

—In belomich, por ti kin tolmiy
neye abal kin belméch maés.

25Tam tin chu'u na Jesus ke exom
t’ajat ti junkunal an atiklébtsik, in
k’'wiya' an at’ax ejattalab enché':

—At’ax ejattalab, xa ko'ol jeché'
an kwitél u mé' ani yab u och’ox,
tu utsél ki kale ba jaja' ani yab ki
witsiy ka ocha'.

26 An at’ax ejattaldb in t’aja’ ka
dhéjan an kwitél, in wipipindha'
chapik ti it ani kaléch tdm ba
jachan' an kwitél. An kwitdl jilk’on
kwachal jelti max chemnek. Jaxtdm
ti yan in ulutsik ke chemchich.
27Por na Jesus in téyna' an kwitol
bin k’ubak ani in tolmiy ka ch’akay.

28Tayil, tam ti K’'wajatichtsik
kwetém ba jun i at4, konyat enché'
na Jests k’al nin exébaliltsik:

—¢Jant’6k’i wawd' ti yab i ejto ki
kéldha' an at’ax ejattalab?

29T6Koyattsik enché':

—Jeché' an at’ax ejattalab ani xi
més nin kidhtaltsik tokot u kalel
tam jan ka 6lan ani ka k’ilin.

Na Jests in ulu juni ke ne'ech ka
chemdha
(Mt. 17:22-23; Lk. 9:43-45)
30Tam ti kaletsik taja', wat’eytsik
Galilea. Na Jests yab in le'na' ka
cho'6bnd k’al ni jun xita' xon ti
k’'wajat, 31abal Jaja' k’'wajat in ok’tsal
nin exébaliltsik ani in utséltsik
enché"
—Nand', xin abadh abal kin
wenk’on neye tin inik, ne'ech kin

pidhné ban walbidh iniktsik abal
kin chemdh4, por tin 6x1ab a K’itsa
ne'ech kin ejech ti it.

32 An ex6baltsik yab in exbay
xant’éy k’'wajattsik ti usnal ani in
jik’ndltsik kin konoy ka wiltsin.

Na Jests in ok’tsixndl xita' j&' na
mas ultalab
(Mt. 18:1-5; Lk. 9:46-48)
33Ulichtsik tdm ban bitsow xin bij
Kapernatim ani tam ti k’'wajatich
ban at4, na Jests in konoy enché'
nin exdbaliltsik:

—d&Jant’éy i k’'wajaytsik ta
atsaxtsik ti bél?

34Por yab t6k’ontsik, kom
k’'wajinektsik ti kdwlix abal in
1é' kin cho'ébna' xita' j&' na més
ultaldb xi jaja'tsik. 35Buxkan
tdm na Jesus, in kaniy ka utey
xi lajuchdb an exdbaltsik ani in
utsa'tsik enché":

—Max jun xita' in 1é' ka k’'wajay
maés ultalab, yejat t’ajat kin cha'ka'
tinbd' ani kin t'éjontsi ejtalk’itsik.

361n yak’'wana' tdm jun i chakam
kwitdl, in k’wajba' junax ch’ejel xon
ti k’'wajattsik, in muluk’na' ani in
utsa'tsik enché":

37 __Max jun xita' kin bach’u ani
kin beletna' jun i chakam kwit6l
jelti jeché' k’al Nand' tu bij, Nana'
tin bach’'wal ani xita' ti kin bach™u
Nand', yab Nand'k’i tin bach’wal,
in bach’'walich jeye na Dios xi tin
abamal.

Xita' yab tu at’al, junax k’al wawa'
(Lk. 9:49-50; Mt. 10:42)
38Utsan tdm enché' k’al na Juan:
—OK’tsix, i chu'u jun i inik xin
kéldhal i at’ax ejattalab k’al tin

awiltal na bij, por i taxk’antsi abal
jaja' yab xe'ech k’al waw4'.
39Por na Jests in ulu enché":

—VYab ka taxk’antsitsik, pos xita' in
t’ajal i labidh labandhaxtaléb k’al
tin awiltal nu bij, yab ne'ech kin
ejto kin ulu tayil ke Nand' yab in
alwa' inik. 4%Pos xita' yab tu at’al,
junax k’al wawad'. 41Xita'kich ti ki
pidha' jun tu' ti ja' ka uch’a' k’al
Nand' tu kwenta abal i junax k’al
Nand', tu utsaltsik tsubax ke ne'ech
ka pidhan ti jalbintsixtal4b k’al na
Dios.

Ka ké'oytsik i kwenta abal yab ka
wala'
(Mt. 18:6-9; Lk. 17:1-2)

42'Ty utsaltsik jeye, xita' kin
walbindha' jan ti éb jeché' an
chakamtsik xi tin belalichtsik, yan
an yajtsiktalab ne'ech ka pidhan.
Més alwa' abal an walbindhom ka
wik’tsin bin ntik’ jun i yejche' cha'
t’ujub ani ka pet’nd ban pujal abal
ka luy'chin. 43Max na K’ubak ti
walbindhdl, ka much’iy; pos més
alwa' ki ochich ban xe'chintalab
xi yab in ko'ol in ok’ontal k’al
jan tokot a k’ubak ani yab k’al
chablam na k’ubak ki pet’n4 ban
K’ibeltalab xon ti an k’amal yab
jayk’i u tepel. 44Xi ne'echtsik taja',
ne'ech ka k’apattsik k’al an dhiim
xi yab jayk’i u chemel ani ne'ech
jeye ka t’a'aytsik k’al an k’amal xi
yab jayk’i u tepel. 4°Max na akan
ti walbindhdl, ka much’iy; pos més
alwa' ki ochich ban xe'chintalab
xi yab in ko'ol in ok’ontal k’al jan
tokot a akan ani yab k’al chablam
na akan ki pet'nd ban k’ibeltaldb
xon ti an k’amal yab jayk'’i u tepel.

46Xi ne'echtsik taja’, ne'ech ka
k’apattsik k’al an dhdm xi yab jayk’i
u chemel ani ne'ech ka t’a'aytsik
k’al an k’amal xi yab jayk’i u tepel.
47Max na wal ti walbindh4l, ka
jixa'; pos més alwa' ki ochich xon
tu tak’ix na Dios k’al jun tokot a
wal ani yab k’al chablam na wal
ki pet’né ban K’ibeltaldb. 48Xi
ne'echtsik taja', ne'ech ka k’apattsik
k’al an dhiim xi yab jayk’i u chemel
ani ne'ech ka t’a'aytsik k’al an
k’amal xi yab jayk'’i u tepel.

49’Ejtal xita' kin bela' na Dios
ne'ech ka t'okwattsik k’al an
yajtsiktaléb, jelt in yéjtsik an
k’amal. Pos anchan' jeye, nin t’u'al
an ko'nél xu pikbantsab na Dios,
ok’ox u ch’apniyéb abal ka t’okwat.
50 An at’em alwa', por max ka
xaw'mé, ni jun xita' yab ne'ech kin
ejto kin ch’apmédha'. Ki k’'wajaytsik
ech’ek’i jelti an at’em ani ki
k’'wajaytsik k’ijidh jtn ani jan.

Na Jestis u ok’tsix k’al tin kwenta an
Kale tdm na Jestis ban
chabdl xi k’'wajat jun jek’at walja'
ani Jajé' in ok’tsitsik jelt xan tin
abal ka konyat max in tomnél ka
walbindhé max yab ka ték’on alwa'.

jilaxtalab

(Mt. 19:1-12; Lk. 16:18)
1 O bitsow xi Kapernadim ani
k’ale ban chabdl xi Judea ani ban
Jordan. Junkun juni taja' xon ti
k’'wajat na Jests yan i atiklabtsik
ujndmal in t’ajal. 2Utukna tdm
na Jests k’al taltsik i fariseotsik
jilaxin xi tomkidhtsik. Anchan' ti
konyat na Jests abal ka ejtowat ka
3T6Koyattsik tdm enché' k’al na
Jesus:

—<¢Jant’éy in tak’ixndmal na
Moisés ba nin dhuslabil?

4Jajé'tsik ték’on enché':

—Na Moisés in tak’ixndmal ba
nin dhuslébil ke an inik awil kin
jila' nin tomtal max kin pidha' jun
i Gw xin ulal xant’6Kk’i tin kwenta ti
ne'ech kin jila' ani awilich tdm kin
jila'.

5Utsantsik tdm enché' k’al na
Jesus:

—Na Moisés in jila' dhutsadh
jachan' an tak’ixtalab abal i
tanchu'tsik t’ajat ani yab a 1é' ka
exbaytsik. 6Por tam ti tujeyk’i,
tam ti na Dios in t’aja' ejtal xowa'
wa'ach, “in t’aja' an inik ani an
mimlab”. 7“Jaxtdm, tam jun i inik
ka tomkin, ko'ol kin jila' nin téta'
ani nin nina' abal ka k’'wajay k’al
nin tomtal. 8Xi jeché' chéb, jin
tokot ti ne'ech ka 4jin.” 9 Jaxtam,
xowa' na Dios in junktxliyamal,
yab yejat kin k’é'4xliy an inik.

10Tayil, tam ti k’'wajatichtsik ban
atd, an exdbaltsik in konoy juni na
Jests k’al jeché' tin kwenta.

" Utsantsik enché' kK’al na Jesus:

—Max jun i inik kin jila' nin
tomtal ani ka tomkin k’al k’e'et i
mimléb, u jilk’onal walbidh k’al
i uxtimbe'taldb ani k’al jeché', in
waltsalich nin jidhtal tomtal. '2Ani
max jun i mimlab kin jila' nin
tomkil ani ka tomkin k’al i k’e'et
inik, an mimlab u wenk’onalich
jeye tadm ti junkux inik.

Na Jests in 1abt’ajal an chakamtsik
(Mt. 19:13-15; Lk. 18:15-17)
BUtuntsat tdm na Jestds chéb
6x ti chakamtsik abal kin 14bt’aja’,
por an exébaltsik tujey kin k’'wiya'

xin utwal an chakamtsik. " Tam

ti na Jests in chu'u ti k’'wiyax nin
exdbaliltsik, chakuy ani in utsa'tsik
enché"

—Ka walka' ka utey an
chakamtsik xon tin k’'wajat, yab ka
tamk’uytsik, pos xita' in jilaltsik
tinbd' ka tak’yat k’al na Dios, in
junwal jelti jeché' an chakamtsik.
15Tsubax tu utsaltsik, ke xita' yab
kin jila' tinbd' ka tak’yat k’al na
Dios jelti jun i chakam, yab ne'ech
kin ejto ka k'wajay tak’nél k’al a
Dios.

16Tn muluk’na' tdm an chakamtsik,
in punu nin k’ubak bin éb in 6k’ an
chakamtsik ani in 1dbt’aja'.

Jun i tuminladh kwitél inik kawin
k’al na Jests
(Mt. 19:16-30; Lk. 18:18-30)

17Tam ti na Jests in 6ntsich an
bél, utey adhik jun i inik, tudhlan
tin tamét ani utsan enché"
—Alwa' Ok’tsix, ¢jant’éy yejat ku
t’aja' abal ku ejto neye ku ké'oy
an xe'chintalab xi yab in ko'ol in
ok’ontal?
18T6k’oyat enché' kK’al na Jesus:
—d&Jant’ék’i tin bijyal tin alwa'?
Jun tokot wa'ach xita' alwa', na
Dios. 1A exlalich xan tin ulal nin
tak’ixtal na Dios: “Yab ki junkun k’al
xi yab a tomtal, yab ki chemdhaxin,
yab ki kwé'lach, yab ka jantsi ti kdw
ni jun xita', yab ki k’ambixin ani ka
k’ak’na' na tata' ani na ndna'.”
20T6k’on tdm enché' an inik:
—OK’tsix, ejtal jachan' an
tak’ixtaldb u t’ajal asta tin chipil.
211n teloloy tdm na Jests
jachan' an inik, in ké'ontsi ti
k’anidhaxtaldb ani in utsa' enché":

—Tokot u k’ibel jun xata' ka t’aja":
ki k’ale ka nuju ejtal xowa' a ko'ol
ani ka ch’ejwaliy an ch’ojontéltsik
an ti tumin. Anchan', ne'ech tam
ka ké'oy ti' walk’i' jun xata' xi
yan t’ajat in jalbil ani wana tam ta
exébal k’al Nand'.

22Tam ti an inik in ach’a’
jeché', t’e'pin t’ajat ani k’ale, kom
tuminladh t’ajat.

231n tela' tdm wililil na Jesds ani
in utsa' enché' nin exébaliltsik:

—iT’0jlab t’ajat kin jila' tinbd' ka
tak’yat k’al na Dios jun i tuminladh
inik!

24Labantsik t’ajat an exdbaltsik
k’al xowa' in ach’a' in ulu na Jests,
por utsantsik juni enché"

—Chakamtsik, it’ojlab t’ajat kin
jila' tinb&' ka tak’yattsik k’al na
Dios xin ké'yaltsik tin belomtal an
tumin! 25M4s yab t'ojlab ka wat’ey
jun i ko'nél xu bijyadb kameyo bin
chultdl jun i t'idhab ké kin walka'
tinb4' jun i tuminladh inik ka
tak’yat k’al na Dios.

26 An exobaltsik mds laban t’ajat
ani u kénoxtsik enché':

—Pos max anchan' ¢jita' ne'ech
kin ejto ka lo'ey?

27Telantsik tam k’al na Jests ani
utsantsik enché':

—Na Dios ejtal in ejtowal kin t’aja',
por an iniktsik, yaba'. Tokot na Dios
in ejtowal kin lo'o xita'kichk’i.

28Utsan tam enché' k’al na Pedro:

—Ajatik, wawd' i jildmal ejtal
xowa' i ko'ol abal ku xe'chin k’al
Tatd'.

29T6k’oyat enché' k’al na Jestis:

—Tsubax tu utsaltsik, ke xita'
kin jila' in k’im&', in kidh4btsik,
in ixamtsik, in tata', in nana', in

tomtal, in chakamiltsik o in
chabalil k’al Nan&'k’i tu kwenta

ani k’al tin kwenta an alwa' t’ilab,
30ne'ech kin bach’u ba jeché'

an K’ay'la bo' inik mds in yanil
xowa' in jildmal: in K’imd'tsik, in
kidhabtsik, in ixamtsik, in nana'tsik,
in chakamiltsik ani in chabaliltsik,
maske ne'ech ka at’an, por tayil
ne'ech kin bachu an xe'chintaléb xi
yab in ko'ol in ok’ontal. 3! Por tam
na Dios kin t’aja' an ltjundhaxtaléb,
yan xita' xo' k’'wajat mds ultalab,
ne'ech ka jilk’'on mds tayil ani yan
xita' xo' k’'wajat més tayil, ne'ech
ka k’'wajay maés ultalab.

Na Jests in ulu ti oxtal ke ne'ech ka
chemdha
(Mt. 20:17-19; Lk. 18:31-34)

32Tam ti ne'chichtsik ti bél abal

ka k’ale Jerusalén, na Jestis ok’ox
ti ne'ech ani an exébaltsik kuxlek.
An exébaltsik labnék t’ajat ani u
jik’éltsik. Pilmé tdm juni na Jests
k’al xi lajuchab an exdbaltsik ani
tujey juni kin utsa'tsik xowa' Jaja'
ne'ech kin tamu. 331In utsa'tsik
enché"

—A chu'taltsik ke u ne'chich
abal Jerusalén, xon ti Nand', xin
abadh abal kin wenk’on neye tin
inik, ne'ech kin pidhné ban ok’lek
péle'tsik ani ban ok’tsixtsik xin
wilél nin tak’ixtal na Dios xin
jildm dhutsadh na Moisés. Jaja'tsik
ne'ech kin ulu abal kin chemdhé
ani ne'ech tdm kin pidhnd ban
pil iniktsik. 3#Ne'ech ti kin
labidhna'tsik, ne'ech ti kin kwadha',
ne'ech ti kin tubkay ani ne'ech ti
kin chemdha'; por tin 6x14b a K’its4,
ne'ech kin ejech ti it.

Na Jakobo ani na Juan in konoytsik
jun i alwa'talab
(Mt. 20:20-28)
35Uteytsik tdm ba na Jests,
na Jakobo ani na Juan, xu
chakamlébtsik k’al na Sebedeo ani
in utsa'tsik enché':

—OKk’tsix, i 1é' ti ku t’ajtsi jun i
alwa'talab.

36Konyattsik tdm enché' k’al na
Jesus:

—¢Jant’éy a 1é' tu t'ajtsitsik?

37 Jaja'tsik in ulu enché":

—Tam kin bajaw xowk’i ne'ech ta
tak’ix k’al na pulek labidh t’okat, i
1é' weye ku buxkan k’al Tatd', jin ta
ejéat ani jun ta k’'watab.

38Utsantsik tdm k’al na Jesds:

—Yab a cho'ébtsik xant’éy a
konyal. ¢Ne'echxe' ka ejto ka
kuxuytsik an yajtsiktal4db xi Nand'
ne'ech ku kuxuy? ¢Ani ne'echxe' ka
ejto ka wat’na'tsik an chemld xi jelti
Nané' ne'ech ku watna'?

39 Jaja'tsik t6k’on enché':

—Ne'ech ki ejto.

Utsantsik tdm k’al na Jests:

—Ne'ech K’ejle ka kuxuytsik an
yajtsiktaldb xi Nand' ne'ech ku
kuxuy ani ne'ech jeye ka ejto ka
wat’na'tsik an cheml4 jelti xi ne'ech
ku wat’na'. 40Por yab u ko'ol an
awiltalab abal tu utsa'tsik xitam
ja' ne'ech ka buxkan tu ejat ani tu
k’watab; tokot ne'ech ka buxkantsik
k’al Nand' xi takudh k’al na Dios.

#1Tam tin ach’a'tsik xi l4ju an
exo6baltsik xowa' kontsidh na Jests,
in chakuntsitsik t’ajat xi chdb an
exébaltsik. 42Por kanyattsik ka utey
k’al na Jests ani utsantsik enché':

—Jelt xan ta cho'6bichtsik, xin
tak’yal i bitsowtsik xi yab u
israelitatsik u chapik tak’ixtsik ani
an pulek ok’lek, in t’ajal tinbd' ti
pulek inik k’al an atiklabtsik. 43Por
tatd'tsik yab ka t’aja' anchan' xan
ti jajé'tsik in t’ajal. Max jun xita' xi
tatd'tsik a kidhtal in 1é' ka k’'wajay
ultalab, yejat kin t’6jontsitsik xi
mas. 44Max jun xita' xi tata'tsik
a kidhtal in 1é' ti t'6jodh, yejat
ka k’wajay ti jolib k’al ejtalk’itsik.
45pos nibal Nan4', xin abadh abal
kin wenk’on neye tin inik, yab
in tsi'nek abal kin t’6jontsat, in
tsi'nek abal tin t’6jontsix ani abal
ku pidhna' tuba' kin chemdhé ani
anchan' yén kin ejto ka lo'eytsik.

Na Jests in jeldha' jun i jok’ol xin bij
ta Bartimeo
(Mt. 20:29-34; Lk. 18:35-43)

46Ulchichtsik tdm Jeriké. Tam ti
na Jesus exomich ti kalel ba jachan'
an bitsow junax k’al nin exébaliltsik
ani k’al yan i atiklabtsik, in ela'
buxtl wal bél jun i ch’ojontal jok’ol
xin konyal i tolmixtaldb. Jeché'
an jok’ol in bij ta Bartimeo ani u
chakdmlab k’al na Timeo. 47 Tam tin
ach’a' abal exom ti wat’el na Jesus
xi Nasaret, tujey ti dhdjax ani in
ulu enché"

—iJests, xi kuxlab k’al an pulek
tak’ix Dabid, ti kin yajnantsi neye!

48Yan k’'wiyxin abal ka chamk’an,
por jaja' mas kawidh ti dhajaxin:

—iJests xi kidhtalab k’al an pulek
tak’ix Dabid, ti kin yajnantsi neye!

49Kubey tdm na Jesus ani in abna'
ka kanyat an jok’ol.

K’ale tdm ti usnal enché' an jok’ol:

—Yab ki k’'wajay ta chalpax, ki
kubey, ti kanal.
50In pet’na' tdm nin wét, kubey
ani k’ale xon ti k’'wajat na Jests.
51Konyat tdm enché' k’al na Jestis:
—¢éJant’éy a 1é' tu t’ajtsi?
An jok’ol ték’on enché":
—OK’tsix, u 1é' neye ti kin
chu'xindha.
52Utsan tdm enché' kK’al na Jesus:
—Awil ki K’aléch, i jeley abal i
belméch.
Tamk’i jachan' ti chu'xin an
jok’ol ani in wéwna' na Jesis xon ti
ne'ech.

Na Jests ochich ban bitsow
Jerusalén
(Mt. 21:1-11; Lk. 19:28-40; Jn. 12:12-19)

1 Tam ti ulichtsik juntal
xi chéb an kwentsal xin

bij Betfajé ani Betania k’'unatich
Jerusalén xi k’'wajattsik tin tamét
an ch’én Olibos, in okxiy na Jests
chéb nin exdbaliltsik. 2Utsantsik
enché"

—XKi K’aletsik ban kwentsal xi
nd' k’'wajat tametlab ani tam ki
ulichtsik taja' ne'ech ka ela'tsik
wik’adh jun i burru xi yabél
punadh jayk’i k’al ni jun xita'. Ka
wila'tsik ani ka tsi'dha' teché'.
3Max ti ki konoy xantdk’i ti exom a
wilal an burru, ka utsa' enché': “An
Ajétiklab in yéntsal ani tdmeye kwa'
ne'ech kin witsba'.”

4K’aletsik tdm, in ela' wik’adh an
burru eléb ban bél k’unat ba jun i
wi'leb ani in wila'.

5Utsantsik enché' k’al xi taja'tsik
ti K’'wajat:

—¢éJant’éy a t’ajaltsik? ¢Jant’6k’i ta
wilaltsik an burru?

6T6k’ontsik jelt xan ti usnék k’al na
Jesus ani walkdjich tdm kin juna'tsik
an burru. 7In juntsitsik an ti burru
na Jesus, in tatlabiytsik k’al nin
k’'udhk’amil ani puney na Jests. 8Tin
nakél an bél ne'ech in nuk’altsik nin
k’'udhk’imil xon ti ne'ech ka wat’ey na
Jesus ani K’e'ettsik in pejél in k'we'él i
te'tsik ani in kwachbdl tin nakél an bél.
9Xi ne'echtsik ok’ox ani xi palattsik
kuxlek in ulaltsik kawidh enché":

—iTi ku lo'6ch xo'"! iL&bt’ajadh xi
tal tin bij an OK’6x14b! 10iLabt’ajadh
xi tal ti tak’ix jelt xan ti tak’xinék
ni weje' pakélil Dabid! iOk’6x14b ti'
walk’i', ti ku lo'6ch xo"!

1 Ochich na Jests ban bitsow
Jerusalén ani k’ale ban pulek atd xon
tu k’ak’néb na Dios. Tam tin teldmalich
putél wililil ejtal xowa' wa'ach taja',
K’aléch tdm Betania k’al xi lajuchab an
exObaltsik, abal wakléch.

Na Jests in k’wiya' in akan an igo
abal yab walidh
(Mt. 21:18-19)

12 Jun tsudhelom, tam ti kaletsik
Betania, k’a'ay na Jests. 13In 6w chu'u
jun akanlek in xekedh akan i igo ani
K’ale kin chu'u max walidh; por yab in
eltsi ni jun in walil, tokot in xekél, kom
yabél in K’ijil ti walim. "In utsa' tdm
enché' na Jests jachan' in akan an igo:

—Yab jayk’i ne'ech ki witsiy ta
walim abal ki k’aptsin an ta walil.

Nin exdbaliltsik in ach’a' xan ti
utsan in akan an igo.

Na Jestis in t’oko an pulek ata xon tu
k’ak’nab na Dios
(Mt. 21:12-17; Lk. 19:45-48; Jn. 2:13-22)
15Tam ti ulichtsik Jerusalén, na
Jests k’ale ban pulek até xon tu

k’ak’nab na Dios ani in aja' ka
kale eléb ejtal an ndjultsik ani an
ch’a'umtsik xi taja' ti k’'wajattsik.
In K’et’pantsi tin mesajil xin jaltsal
ti tumin an atiklabtsik ani nin
ntjumtal jeye an ndjul kuku'. 1®Ni
jun xita' yab in walka' ka wat’ey
ti kititil k’al in kitéltsik ban pulek
até xon tu k’ak’néb na Dios. 7In
ok’tsi an atiklabtsik ani in utsa'tsik
enché"

—Na Dios in ulal ban T’okat
Dhuslab: “Nu k’ima' abal i 61abk’i
ti bijidh, ne'ech ka éyné k’al
ejtalk’i an atiklabtsik”; por a
wenk’émalichtsik tin chink’ontal i
kwé'.

18Tam tin ach’a'tsik anchan' an
ok’lek pale'tsik ani an ok’tsixtsik
xin wilal nin tak’ixtal na Dios xin
jildm dhutsadh na Moisés, tujeytsik
kin aliy xan ti kin uwa' abal kin
ejto kin chemdha' na Jesis. Pos in
ch’ejnéltsik kom ejtal an atikl&btsik
labnék t’ajat k’al xowa' in ok’tsixnél
na Jests. 19Por tam ti jik’wchinich,
na Jesus kale ba jachan' an bitsow.

Wayey in akan an igo
(Mt. 21:20-22)

20Tam ti jun tsudhelom,
wat’eytsik dhajawe xon ti k’'wajat
in akan an igo ani in chu'u abal
waynek asta bin ibil. 2'In chalpana'
tdm na Pedro xant’éy usnék k’al na
Jests jachan' in akan an igo ani in
utsa' enché' na Jests:

—OK’tsix, ka tela', in akan an igo
xa odhbijiy, waynek xo'.

22T6K’on tAm na Jesds ani in
utsa'tsik enché":

—Ka bela'tsik na Dios. 23 Tsubax
tu utsaltsik ke xita' kin utsa' jeché'

an ch’én: “Ki wixk’in tachan' ani ka
pet’na' tabd' ban pujal”, max tsubax
lejtal tin beldl na Dios ani yab

kin jalk’ak’liy nin chalab, ne'ech
ka t’djan xan tin ulu. 24Jaxtam tu
utsaltsik, ke xowa'kich ka kontsi

na Dios k’al i 61&b, ka bela' ke Jaja'
ti pidhdmalich xowa' a kontsdmal
ani ne'ech ka bach’utsik. 25Tam ki
6lantsik, max jun xita' ti t’ajtsdmal
jun xata' yab alwa', ka pakwlantsi;
abal na Téta' xi k'wajat walk’i', ti ki
pakwlantsi jeye an ta walastalabil.
26Pos max yab ka pakwlantsi xi
k’e'ettsik, na Téta' xi k'wajat walk’i'
yab jeye ne'ech ti ki pakwlantsitsik.

An awiltalab xin ko'ol na Jests
(Mt. 21:23-27; Lk. 20:1-8)
2TWitsiy tdm juni na Jests
k’al nin exébaliltsik ban bitsow
Jerusalén. Tam ti xe'chich na Jests
ban pulek até xon tu k’ak’néb na
Dios, utukna k’al nin ok’lékiltsik
an pale'tsik, k’al an ok’tsixtsik xin
wilél nin tak’ixtal na Dios ani k’al
nin ok’1ékil an judiotsik, 28ani
konyat enché"
—¢K’al jant’om awiltalab ta
t’ajal jeché'? ¢Jita' ti pidhdmal ti
awiltalab ka t’aja'?
29Ték'oyattsik enché' K’al na Jesus:
—Ne'ech neye tu konoytsik jun
xata', max ti kin ték’oytsik, ne'ech
tdm tu utsa'tsik neye k’al jant’om
awiltaldb tu t’ajal xowa' u t’ajal.
30Tj kin utsa'tsik, ¢Jita' k’al ti
abnék na Juan ti pujax? ¢K’al a Dios
o k’al i iniktsik?
31 Tujeytsik tdm ti kénéx
jaja'k’itsik enché"
—¢éJant’éy ki utsa'? Max ki utsa'
ke k’al a Dios ti abnék, ne'ech ti ku

ték’oy enché': “.Jant’6k’i pé tam ti
yab a beltsitsik xowa' in ulu?” 320
¢awxe' ki utsa' ke k’al i iniktsik ti
abnék?

Por ték’ixintsik juin ani jun abal
yab xata' kin utsa', pos in ch’ejnél
an atiklabtsik kom ejtal in beldl
ke na Juan k’al a Dios ti abnék ti
t’iltsix. 33In utsa'tsik tdm enché' na
Jests:

—VYab i cho'éb xita' k’al ti abnék.

Utsantsik tdm k’al na Jesus:

—Pos kom yabtsik tin utsa' xita'
k’al ti abnék, yab neye ne'ech tu
utsa'tsik k’al jant’'om awiltalab tu
t’ajal jeché'.

An junbaxtalab k’al tin kwenta an
at’ax t’ojnaltsik
(Mt. 21:33-46; Lk. 20:9-19)
1 2 In tuju tdm ti kdw na Jests
k’al i junbaxtalébk’i ani in
ulu enché":

—Jun i inik in t'aya' yan i akanlek
i uba ani in mapuy. In t’aja’ jeye
jun i pulek balixtaldb abal kin baliy
taja' nin ja'lil an uba ani in t’aja’
jeye jun i ptinchéy abal kin ejto kin
beletna' an t’ayablébtsik.

’In matintsixna' tdim an aleldb abal
ka t'6jomné k’al k’e'et ani jaja' k’ale
owél. 2Tam tin bajich an K’ij xowk’i
ti ne'ech ti pitnal an uba, in aba'
tdm jun in t'ojnélil abal kin konoy
xowa' in lujyal jeye kin bach’u an
dhabal aleldb. 3Por yak’'wan k’al
an mat alelab, cha'wat ani mapats
kK’ubak ti witsiy. 4In aba' juni it in
t'ojndlil ani jeché' t'ujbayat k’al an
mat alelab, ch’ojbédhé bin 6k’ ani
odhbijyat jeye. 5An dhabal alelab
in aba' juni bél jin ani xi jeché'
chemdh4. Tayil in aba' ydn mds

k’e'et, taltsik cha'wat ani xi taltsik
chemdha.

6’Jilk’onék bél nin junkax chakamil
xin k’anidhdl t’ajat. Tin ok’ontal in
aba' jeye abal in chalpay enché"
“Ne'ech x6na' kin k’ak’nantsat tu
chakamil.” 7Por tam ti ulich an
chakamléab, utsaxintsik enché' an
mat alelab: “Jeché' ja'ich xi ne'ech ti
dhabal tayil; wana ki chemdha' ani
wawd'ich tdm ne'ech ki dhabalna' an
aleldb.” 8Pos in yak’'wa'tsik tdm, in
chemdha' ani in pet’na’' eléb alelab.

9Konyattsik tAm enché' k’al na
Jesus:

—¢Jant’éy a chalpayaltsik ne'ech
kin t’aja' an dhabal alel4b? ¢Yabxe!
ne'ech ka tsich kin chemdha'
jachan' an mat alelab ani kin
matintsi k’e'et an ti alelab?

10Konyattsik jeye enché":

—C¢Awzxe' yab jayk’i a ajydmaltsik
an T’okat Dhuslab xin ulal enché'?:

An t’ujub xi pojké k’al an ktbal
atatsik,

ja'ich nin bajaw ka k’'wajay mas
ultalab.

1 Jeché' in tajamal an OK’6x14b

ani wawd' i chu'tal jelti jun
i pulek labandhaxtal4b.
12( le'ndbwi'ik ka yak’'wan na Jests
k’al taltsik xi ta' ti k'wajattsik abal
in cho'6b ke k’al jaja'tsik tin kwenta
ti t’iltsin jachan' an ti junbaxtalab
k’al na Jests. Por yab xata' ti t’ajtsin
na Jests ani k’aléchtsik tokot kom in
ch’ejndl an atiklabtsik.

An jalbixtalab k’al tin kwenta xu
pidhnal an lej pulek tak’ix romano
(Mt. 22:15-22; Lk. 20:20-26)

13Tayil, abtsin na Jesis chab 6x
ti fariseotsik junax k’al in atiklébil

na Erodes abal ka taktamiyat ani
anchan' ka t’ajan kin ulu jun xata'
yab alwa' abal ka walbindhd. 14Tam
ti ulichtsik, utsan enché' na Jests:

—OK’tsix, wawd' i cho'éb ke ejtal
tsubax xowa' a ulal. Tat4' yab a
6dhal ti kwenta xowa' in chalpayal
an atiklabtsik, pos yab i k’'wajat
a eblidh teldl an iniktsik xant’éy
in wéynaltsik in éy. A ok’tsixndl
k’al i tsubaxtaldb nin tak’ixtal na
Dios. ¢In tomnalxe' ki pidha' ti
jalbixtalab an pulek tak’ix romano,
o yaba'? ¢Ki pidha'xe' o yaba'?

15Por kom na Jests in cho'6bich
abal u K’ambixK’itsik, in utsa'tsik
enché'"

—¢Jant’6k’i tin taktamiyaltsik? Ti
kin tsi'dhantsi jun i pat’al tumin
abal ku tela'.

16 Tsi'dhantsat tdm an ti tumin,
tam tin teldmich na Jests, in utsa’
enché' an atikl4btsik:

—¢Jita' in wal xi jeché' k’'wajat
ch’ilbadh ban tumin ani jita' in bij
xi jeché' dhutsadh?

Ték’ontsik enché':

—An lej pulek tak’ix romano.

17Utsantsik tdm enché' k’al na Jestis:

—Pos ka pidha' an lej pulek tak’ix
romano xowa' in lujyal kin bach’u
ani ka pidha' na Dios xowa' Jaja' in
lujyal kin bach’u.

Labantsik t’ajat abal anchan' ti
ték’oyattsik.

An konoxtalab k’al tin kwenta max u
ejel ti it an chemélomtsik
(Mt. 22:23-33; Lk. 20:27-40)
18Tsich jeye ti chu'téb na Jests
k’al chab 6x i Saduseotsik, xin ulal
ke an chemélomtsik yabich u ejel ti
it ani utsan enché"

19_OK’tsix, na Moisés tu jiltsi
dhutsadh ke max jun i tomkidh
inik ka chemech ani kin jila' nin
tomtal ani yab in ké'ydmaltsik ni
jun i chakam, nin kidhab ko'ol ka
tomkin k’al an chemtsidh mimlab
abal kin ké'oy i chakamtsik jelti
max in chakdmil nin kidhab xi
chemech. 20Pos ta'wi'ik ti k’wajat
btk i kwitdltsik in kidhabK’itsik. An
jidhtal kwitél tomkin, por chemech
ani yab in jila' ni jun i chakam. 2'In
chabtal an kwitél tomkin k’al an
chemtsidh mimlab, por chemech
jeye ani yab in jila' ni jun i chakam.
Anchan' jeye ti tdimun k’al nin oxtal
kidhéb. 22Ani anchan' ti timun
k’al ejtal xi biak an kwitéltsik.
Tomkin k’al an chemtsidh mimlab
ani ni jan yab in jila' in chakamil.
Ok’ontaléb chemech jeye an
mimléb. 22Tam ka ejechtsik ti
it, ¢k’al jowa' an inik ti ne'ech
ti tomiklab jachan' an mimléb
abal ejtal xi bik an kwitéltsik in
tomiknamal?

24T6k’oyattsik tAm enché' k’al na
Jesus:

—Taté'tsik i uk’pinék t’ajat ta
k’'wajat, por ja'ich abal yab a
exlaltsik an T’okat Dhuslab nibal
nin chap na Dios. 25Pos tam ka
ejdhéa an chemélomtsik, ne'ech ka
k’'wajay jelti an t'okat abatwaletsik
xi k’'wajat walk’i'; yabich ne'ech
ti tomkinaltsik nibal ne'ech ti
pidhnéb xita' abal ka tomkin. 26 Por
k’al tin kwenta an chemélomtsik
xi ne'ech ka ejech ti it, ¢ké yab
jayk’i a ajydmaltsik bin dhuslabil
na Moisés xan ti tawné k’al na Dios
ban k’idhadh te', xi k’'wajat ti t’a'{l?
Enché' ti utsan: “Nand' tin Diosil

na Abraham, na Isdk ani na Jakob.”
27Na Dios, in Diosil xi ejattsik,

pos nin ejattal an chemélomtsik
k’'wajat ejat. Taté'tsik i uk’pinék
t’ajat ta k’'wajat k’al tin kwenta an
chemélomtsik.

An tak’ixtalab xi mas uluts
(Mt. 22:34-40)

28 Jun i ok’tsix xin wilél nin
tak’ixtal na Dios xin jildm dhutsadh
na Moisés utey xon ti k’wajattsik
ani in ach’a' xant’éy u kdwlixnéb.
Kom in cho'ébna' ke na Jests
ték’'nék alwa', in konoy enché':

—¢éJowa' j&' an tak’ixtalab xi més
uluts?

29T6k’oyat enché' k’al na Jestis:

—An tak’ixtaldb xi més uluts
ja'ich jeché': “Ka ach’a', atiklabtsik
xi Israel: an Ok’6x14b ja'ich ni
Diosil ani Jajd', ja'ich nu junkax
OK’6x14b. 39Ka k’ak’na' an Ok’6x14b
na Diosil k’al ejtal na itsich, k’al
ejtal na ejattal, k’al ejtal na chalab
ani k’al ejtal na chéap.” Jeché' ja'ich
an tak’ixtalab xi mds uluts. 3'Nin
chabtal, in junwal jeye jelti xin
jidhtal: “Ka k’anidha' xi k’e'ettsik
jelt xan ta k’anidhél tab4'.” Yab
wa'ach ni jun i tak’ixtaldb xi més
uluts ké xi jeché'tsik.

32Utsan tdm enché' k’al an ok’tsix
xin wildl nin tak’ixtal na Dios:

—OK’tsix, alwa' t’ajat ani tsubax
xowa' a ulu. Jin tokot a Dios
wa'ach ani yab wa'ach més k’e'et.
33Max i k’ak’ndl na Dios K’al ejtal
ni itsich, k’al ejtal ni chalab, k’al
ejtal ni ejattal ani k’al ejtal ni chap
ani max i k’anidhdl jeye ejtal xi
k’e'ettsik jelt xan ti k’anidhél tiba',
ja'ich més in jalbil tin tamét na

Dios ké tam ki chemdhal i ko'nél
abal ki pikbantsi na Dios tsikadh o
tam ki pikbantsi xowa'kich.

34Tam ti na Jests in ach’a' abal
tok’on k’al i t’ek’at chalab, in utsa'
tdm enché"

—We&é'ich t’ajat u K’ibel abal ki
k’'wajay tak’nél k’al na Dios.

Yabich tdm xata' konyat mds k’al
ni jun xita'.

¢Kal jita' k’al tu chakamlab an Kristo?
(Mt. 22:41-46; Lk. 20:41-44)
35Tam ti na Jests k'wajat ti
ok’tsix bin elébil an pulek atd xon
tu k’ak’nab na Dios, in ulu enché":
—An ok’tsixtsik xin wil&l nin
tak’ixtal na Dios xin jildm dhutsadh
na Moisés, in ulaltsik ke an Kristo u
chakaml4b k’al an pulek tak’ix Dabid.
36Pos max anchan', éjant’6k’i pé tdm
ti jaja' jeye t’ajat na Dabid ijtsiyat kin
ulu enché' k’al an T’okat Ejattaléb?:
An OKk’6x14b in utsa' enché' nu
Ajatik:
“Ki buxkan tu ejat,
asta ke Nand' tu 4tantsi ejtal xi
ti at’al.”
37Pos max jajé' jeye t’ajat an pulek
tak’ix Dabid in ulu ke an Kristo
ja'ich nin Ajatik, {jant’ék’i pé tdm
tu ulwab ke na Dabid, ja'ich in weje'
pakélil an Kristo?
Yén i atiklébtsik ta' ti k’'wajat taja’
ani u och’éwixtsik k’al yantam i
kulbéxnich.

Na Jestis in kawyal an ok’tsixtsik xin
wilal an tak’ixtalab
(Mt. 23:1-36; Lk. 11:37-54; 20:45-47)
38Tam ti na Jests bél k’'wajat in
ok’tsal an atiklabtsik in utsa'tsik
enché".

—LKa ké'oytsik i kwenta k’al an
ok’tsixtsik xin wilal nin tak’ixtal
na Dios. Jaja'tsik in kulbetnal ka
xe'chin k’al in joch’dha' xekét ani
ka chapnédhétsik k’al yantam
i k’'ak’'naxtalab tin tamét an
atiklabtsik. 3¥Ban atatsik xon
tu t’ajnal an junkuntal4b, in
kulbetnéltsik ka buxkan ban
koytalab xon tu buxkanaltsik
xi més uluts ani tam wa'ach i
K’aptxnich, in kulbetnaltsik ka
buxké ban koytalab xi més alwa'.
40 Jaja'tsik in k’antsal tin K’ima' an
chemtsidh mimlébtsik ani tayil, in
t’ajaltsik i nakdha' 61ab abal kin
mak’uxna' ani abal ka utsantsik
ke i lujdha' iniktsik. Xin t’ajaltsik
anchan', ne'ech kin bachu jun i
yajtsiktaldb més pulek.

An pikbantsixtaldb xin k’wajba’ jun i
ch’ojontal chemtsidh mimlab
(Lk. 21:1-4)

41 Jun i K’ij, na Jestis buxdl tin
tamét xon ti k’'wajat nin bal an
tumin xu pikbantsab na Dios, in
teldl xan ti an atiklabtsik tin
balyal an pikbantsixtaldb ani yan
i tuminladh iniktsik in balyal
yandha' i tumin. 42Ulich jeye jun i
ch’ojontal chemtsidh mimlab ani in
baliy chéb i ts’itsik t’ipax tumin xi
yab yandha' in jalbil. 43Na Jests in
kaniy tdm nin exébaliltsik ka utey
ani in utsa'tsik enché"

—Tsubax tu utsaltsik, an tumin
xin pidhna' jeché' an ch’ojontal
chemtsidh mimléb wé' t’ajat, por
més ja' yan in jalbil tin tamét
na Dios ké xi ejtal an tumin xi
k’e'ettsik in balydmal bin bl an
pikbantsixtalab. 44Pos Kk’e'ettsik,

tokot in pidhndl xowa' yabich in
yéntsal; por an mimléb, k’al in
ch’ojontaltal, in pidhna' ejtal xowa'
ta' tin ko'ol abal kin wat’na' k’al na
k’itsa.

Na Jests in ulu abal ne'ech ka
pakwat an pulek ata xon tu k’ak’nab
na Dios
(Mt. 24:1-2; Lk. 21:5-6)

1 Tam ti na Jesis exomich
ti kalel bin elébil an pulek

ata xon tu k’ak’nab na Dios, utsan
enché' k’al jun ti éb nin exébaliltsik:

—iOK’tsix, ka tela' an labidh
t'ujubtsik xi k’al ti t’ajadh an pulek
até xon tu k’ak’nab na Dios ani an
atétsik xi jayéch jeye in adhik!

2por t6k’oyat enché' k’al na Jestis:

—Xo' a chu'tal jeché' an pakdha'
atd, por yab ne'ech ka jilk’on ni jun
i t'ujub t’i'bax. Ejtal ne'ech ka julpa.

An ex6ltsik xi ne'ech ka wa'chin tam
ne'chich ka ulich an pakwenib
(Mt. 24:3-28; Lk. 21:7-24; 17:22-24)

3K’aletsik tdm ban ch’én Olibos xi
k’'wajat tin tamét an pulek ati xon
tu k’ak’ndb na Dios. Tam ti taja'ich
ti buxtl na Jests, utey tdm na
Pedro, na Jakobo, na Juan ani na
Andrés abal kin konoytsik chinatk’i
enché"

4—Ti ku utsa' xowk’i ne'ech ka
tdmun ejtal xowa' a ulu ani ti ku
utsa' jeye xant’om ex6l ne'ech ki
chu'u abal ki cho'6bna' ke exomich
ti k’'unel xowk’i ne'ech ka tdmun.

5T6k’oyattsik enché' k’al na Jess:
—XKa beletna'tsik taba' abal yab
ki k’ambiyat k’al ni jun xita', épos
ne'ech ka tsich yan kin k’ambixna'
nu bij ani ne'ech kin ulutsik enché':

“Nand'ich nin Kristo”. Ani yan
ne'ech ka k’ambiyat k’al jeché' an
k’ambixtsik.

7’Tam ka ach’a'tsik ke exom i
péjéxtalab tik’i tik’i ani u t’ilnal
ke itich juni ne'ech ka tujey, yab
ki k’'wajay ta chalpax, pos anchan'
ko'ol ka tAmun, por yabél ja'ich an
pakwenib. 8Pos an pakdha' bitsow
ne'ech ti péjéx k’al in at pakdha'
bitsow ani an pakdha' ok’lek ne'ech
ti péjéx k’al in at pakdha' ok’lek.
Ne'ech ka 1éwék’in an chabdl tak’i
tak’i, ne'ech ka wa'chin i k’a'inab
ani ne'ech ti péjéx an atiklabtsik.
Por ejtal jeché!, ja'ich in tujtal an
yajtsiktaléb, jelti an yajal xin ach’al
jun i mimléb tam ne'chich kin
wa'chiy i chakam.

9’Ka beletna'tsik tab4', pos ne'ech
ki pidhné ban pakdha' t’6jodh ani
ne'ech ki cha'wattsik ban até xon
tu t’ajnal an junkuntaldb. Ne'ech ki
kinandhatsik ban pakdha' awiltalab
ani ban pakdha' tak’ix k’al Nand'k’i
tu kwenta. Anchan', ne'ech ka ejto
ti kin t’ila'tsik tin tamét jaja'tsik.

10 Ani ne'ech ka t’iltsin jeché' an

ti alwa' t’ilab ejtal an atikl&btsik
xi teché' ti k’ay'l4 ani tdm ne'ech
ka ulchich an pakwenib. " Tam ki
yak’'wantsik ani ki jundjich abal

ki pidhné ban awiltalébtsik, yab
ki k’'wajaytsik ta chalpax k’al tin
kwenta xowa' ne'ech ka ulu. Tam
kin bajach an ora xowk’i ne'ech ki
kéwin, ne'ech ki pidhantsik xowa'
ka ulu. Pos yab taté'tsik ne'ech

ta kdw, ne'ech ti kaw an T’okat
Ejattalab xi k’wajat ba na itsich.
12Taltsik ne'ech kin pidhna' nin
kidhébtsik abal ka chemdhd ani an
tata'labtsik ne'ech jeye kin pidhna'

nin chaké&miltsik abal ka chemdhé.
An chak&mlabtsik ne'ech kin tomna'
nin tata' ani nin nina' ani ne'ech
kin pidhna' abal ka chemdhétsik.
8Ne'ech ki at’antsik k’al ejtal an
atiklabtsik xi yab u belom Kk’al
Nand'k’i tu kwenta, por xita' kin
kuxuy ejtal jeché', ne'ech ka lo'wat.

14°Xita' kin ajay jeché', kin exbay:
Tam ka chu'utsik an k’ak’adh
at’axtaldb xin t’ildmal an t’iltsix
Daniel k’wajatich xon tu k’ak’nédb
na Dios, tdm, xi k’'wajattsik ban
chabal xi Judea, ki k’aletsik ta
chink’onal ban ch’énlom. '5Xi
k’'wajattsik tin éb nin k’imé&', yab
ka pa'aytsik abal ka ochich kin ik’i'
jun xata' alta. 18 Ani xi k’'wajattsik
bin ale, yab ka witsiy tin k’im4'
abal kin ik’i' nin wét. 17iCh’ojontél
in chu'bil an mimlébtsik xi ka
elan ké'odh jachan'ik’ij o u
tsutsidhom! 18Ka kontsaltsik na
Dios abal yab ka tdmun jeché' tam
in K’ijil in chamady, ®pos wat’ats ti
k’ak’adh an yajtsiktalab xi ne'ech
ka wa'chin jachan' i kK’ij. Asta
tin t’ajdm na Dios an chabal ani
an walk’i' ani asta xo', yab jayk’i
wa'chinék ni jun i yajtsiktaldb
jelti xi ne'ech ka wa'chin. Ani yab
més jayk’i ne'ech ka wa'chin jun
i yajtsiktalédb anchan'. 2°Max an
Ok’6x14b yab kin wé'médha' jachan'
an K’ij, yab xita' ne'ech ka lo'ey;
por k’al tin kwentak’i in k’anél
xi Jajd' in takwyamal, ne'ech kin
wé'médha' jachan' an k’ij.

2’Tam jachan' i K’ij, max jun
xita' ti ki utsa'tsik enché'": “Ka tela',
jé' K’'wajat an Kristo”, o “ka tela',
nd' K’'wajat”, yab ka beltsi. 22Pos
ne'ech ka wa'chin i k'ambixtsik xi

ne'ech kin ulu ke jajd'ich nu Kristo,
o ke jajd'ich xi abadh ti t’iltsix k’al
na Dios. Ne'ech kin t’aja' i pakdha'
ex0l ani i pakdha' labandhaxtalab
abal kin k’ambiy an atikl&btsik ani
ne'ech kin le'na' kin k’ambiytsik
asta xi takudhich k’al na Dios.
23por yab ka uk’tsitsik ke ejtal
jeché' tu ok’ox utsdmalich abal ki
k’'wajaytsik t’ojojodh.

Xan ti ne'ech kin tsich Nana', xin
abadh abal ka wenk’on neye tin inik
(Mt. 24:29-35, 42-44; Lk. 21:25-36)
24’Tayil, tam ka wat’éch jachan'
an yajtsiktalab, na k’its4 ne'ech ka

jik’'wchin ani na ich’ yab ne'ech
ka tajk’an; 25ne'ech ka kwajlan na
ottsik ani ejtal an pakdha' chéplab
xi k'wajat walk’i', ne'ech ka yoywat.
26T4mKk’i jachan', Nand', xin abadh
abal kin wenk’on neye tin inik,
ne'ech kin chu'tat k’al ejtalk’i, pos
ne'ech kin tsich ban tokow k’al ejtal
nu chép ani nu pulek labidh t’okét.
27Ne'ech tam ku aba' nu t'okat
abatwalejiltsik putdlk’i an k’ay'la
ani putdlk’i ti' walk’i' abal kin
junku xu takwyamal.

28’Ka exbaytsik jeché' an
junbaxtalab k’al tin kwenta in
akan an igo: Tam ka tujéch ti kalel
nin dhalam k’we'éltsik ani ka
tujéch ti eblinal nin xekéltsik, a
cho'ébichtsik abal exomich ti k'unel
an k’ak’al K’ij. 29 Anchan' jeye, tam
ka chu'utsik exomich ti tdmnal
ejtal xowa' tu utsdmal, ka cho'6bna’
abal wé'ich u Kk’ibel kin tsich juni.
30Tsubax tu utséltsik, ke ejtal
jeché' ne'ech ka tdmun tam yabél
chemnektsik xi k’'wajat ejat jeché' i
k’ij. 31Ejtal xi ta' k’'wajat walk’i' ani

xi K’'wajat jeye teché' ban k’ay'l4,
ne'ech ka pakchun; por xowa' Nan&'
u ulal, yab ja' ne'ech ka wat’ey yab
ka tdmun anchan'.

32’por k’al tin kwenta na K’itsa
ani an ora xowk’i ti ne'ech kin
tsich juni, ni jun xita' yab in cho'éb,
nibal an t’okat abatwéletsik xi td'
k’'wajat walk’i', nibal Nan&' xin
Chakamlab k’al na Dios, tokot in
cho'6b nu Téta'.

33Jaxtam tu utsaltsik: Ka ko'kém
i kwenta ani ki élantsik junini'
abal yab ki elan uk’pidh, pos yab
a cho'ébtsik xowk’i ne'ech kin
witsiy juni. 34In junwal jelti jun
i inik xi ne'ech owél bitsow. Tam
ti yabél k’alnek, in punk’untsi nin
t’ojnaliltsik abal ka beletnantsat
tin k’imd'; juntsik juntsik in pidha'
ti t'ojléb ani in tak’iy an belkol
wi'leb kin chu'chim alwa' abal ka
japtsin an ti wi'leb tam ka witsiy.
35Nand' u junwal jelti an dhabal
até xi k’ale owél bitsow. Jaxtam tu
utséltsik ka ko'kém i kwenta kom
yab a cho'ébtsik xowk’i ne'ech kin
witsiy, max dhamk’ulom, ch’ejel
akal, tam ka dhéjan an pek’el o
tam tsudhenekich, 3¢abal tam kin
tsich jun jik’towdle, yab tu ela' i
uk’pidhtsik. 37 Xowa' tu utsaltsik
yab tatd'K’itsik tu utsdl, ejtalk’i u
utséltsik enché" Ka ko'kémtsik i
kwenta.

U chalpayab xan ti ka uwan abal ka
yak’wan na Jests
(Mt. 26:1-5; Lk. 22:1-2; Jn. 11:45-53)
1 Tam ti jachan', u K’ibel
chéb a k’its4 abal ka ajibna
an paskwa junax k’al nin ajib
an pan xi yab jilbédhats k’al an

jilbédhaxtalab k’oye, an ajib xin
ajibnal an israelitatsik. An ok’lek
péle'tsik junax k’al an ok’tsixtsik
xin wilél nin tak’ixtal na Dios
xin jilAm dhutsadh na Moisés, in
ayaltsik xan ti kin uwa' abal kin
yak’'wa' na Jesus k’al i k’ambixtalab
ani kin chemdha'. 2Por in ulaltsik
enché"

—Yab ki t’aja' tam exom an ajib
abal yab ka k’'wajay ti péjéx an
atiklabtsik.

Jun i mimlab in joltsi ti niwiytalab
bin 6k’ na Jests
(Mt. 26:6-13; Jn. 12:1-8)

3Tam ti na Jests k'wajat ban
bitsow xi Betania bin k’iméa' na
Simén xin ko'olwi'ik an k’'wajat
at’ax t'it’, lejat buxdl ti k’apul, ulich
jun i mimléb xin tsi'dhél jun i
frasko t’ajadh k’al i alabastro. An
frasko ts’utsat k’al i niwiytalab xi
mapal jé&' in niwiy i wich xu bijyab
ti nardo ani kajbidh t’ajat in jalbil.
In pejkantsi tin nik’ an frasko ani
in joltsi an ti niwiytalab bin 6k’ na
Jesus. 4Taltsik xi ta' ti kK’'wajattsik,
chakuytsik ani u ttsaxtsik enché"

—¢éJant’6k’i ti odhnd jeché' an
niwiytalab? $Ka nujwatwi'ik k’al
6x i bo' inik i denariotsik o més
abal ka pidhan an ti tumin an
ch’ojontéltsik.

Ani ulwat abal yab t’ajat alwa'
xowa' in t’aja' jachan' an miml4b.

6Por na Jesds in ulu enché":

—Jila' k’'wajat, yab xata' ka utsa'.
Jeché' xowa' tin t’ajtsi, alwa' t’ajat.
7Pos an ch’ojontéltsik ech’ek’i
ne'ech ka k’'wajay k’al tata'tsik ani
ne'ech ka ejto ka tolmiytsik tam
ka le'na', por Nanéd' yab ech’ek’i

ne'ech kin k’'wajay k’al tatd'tsik.
8Jaja' tin t’ajtsi xowa' in ejto, tin
niwbédhantsdmalich an tu t'u'al
abal ka k’wajay t'ojojodhich tam
kin jolyat. 9Tsubax tu utséltsik,

ke putdlk’i tin pubil an k’ay'la
x6n'tikichk’i ka t’ilan an alwa'
t'ilab, ne'ech jeye ka t’ilan xowa' in
t’ajdmal jeché' an mimléb abal ka
chalpayat.

Na Judas in ulu abal ne'ech kin
chinat pidhna' na Jestis
(Mt. 26:14-16; Lk. 22:3-6)
10Na Judas Iskariote, jin ti éb xi
lajuchab an exdébaltsik, k’ale tdm
kin chu'u an ok’lek péle'tsik ani in
utsa' abal jaja' ne'ech kin pidhna'
na Jests. " Tam tin ach’a'tsik,
kulbétsik t’ajat ani utsan na Judas
abal ne'ech ka pidhan ti tumin. Na
Judas in tuju tdm kin aliy xan ti kin
uwa' abal kin pidhna' na Jests.

An t’okat K’aptixnich xin jila' ka
t’ajnal an Ajatiklab
(Mt. 26:17-29; Lk. 22:7-23;
Jn. 13:21-30; 1 Ko. 11:23-26)

12Tin jidhtal K’its4jil an ajib tam u
k’apnal an pan xi yab jilbédhats k’al
an jilbédhaxtalab k’oye ani tam u
chemdhéb jeye an borrego abal ka
ajibné an paskwa, konyat enché' na
Jesus Kk’al an exébaltsik:

—¢Jon' ta 1é' ku k’ale ki t'ojojoy
abal ka k’apu an wiyadh borrego
k’al tin kwenta an paskwa?

3In aba' tdm chab xi ta' ti xe'ech
k’al Jaja' ani in utsa' enché"

—XKi Kk’ale ban bitsow, taja', ne'ech
ka ela'tsik jun i inik xin ne'dhél
jun mul i ja' ani ka wéwna'. 14Ki
ochichtsik xon ti jaja' ka ochich ani

ka utsa' enché' an dhabal ata: “An
ok’tsix in 1é' kin cho'ébna' xon ti
k’'wajat an alta xon ti ne'ech kin
k’apu an wiyadh borrego junax k’al
nin exodbaliltsik k’al tin kwenta an
paskwa.” ¥5Ne'ech tam ti ki 6ltsitsik
jun i pulek alta t'ojojodhich alwa'
ba jun i pantsix até. Ka lejkiytsik
tdm taja' an k’apnél abal waw4'.

16Kale tdm an exébaltsik ani ulich
ban bitsow Jerusalén. Anchan' xan
ti utsantsik, anchan' tin ela' ani in
lejkichtsik tAm an k’apnél abal tin
kwenta an paskwa.

17 Tam ti akléch, ulich na
Jesus junax k’al xi lajuchab
nin ex6baliltsik 18ani tam ti
k’'wajatichtsik ti k’apul ban mesa,
utsantsik enché' k’al na Jests:

—Tsubax tu utsaltsik ke jin ti éb
xi tatd'tsik, xi xo' k’'wajat ti k’apul
k’al Nand', ne'ech ti kin pidhna'
abal kin chemdha.

9Te'pintsik tAm t’ajat ani tujey
ti konyab enché' na Jesus k’al xi
lajuchéb juntsik ti juntsik:

—(¢Awsxe' nand'?

Ani jin in ulu jeye enché"

—(¢Awsxe' nand'?

20T6K’oyattsik tdm enché' k’al na
Jesus:

—Jutn ti éb xi tatd'tsik lajuchéb, xi
exom in ju'wal an pan ba jayéch an
talab xon ti Nand' u ju'wal, ja'ich
xi ne'ech ti kin pidhna' abal kin
chemdh4. 2'Nané!, xin abadh abal
kin wenk’on neye tin inik, ne'ech
kin chemdh4 jelt xan tin ulal an
T’okat Dhuslab, por ich’ojontal
in chu'bil an inik xi ne'ech ti kin
pidhna'! Pos yajtsik t’ajat ti ne'ech
kin jalbiy, m&sakwi'ik alwa' max
yabak wa'chinék.

104

221 ejat k’'wajattsik ti K’apul, na
Jests in téyna' an pan, in pidha'
ti jalbintsixtalab na Dios ani tam
tin pejdmalich, in pidha' nin
exoébaliltsik ani in utsa'tsik enché"

—XKa K’aputsik, jeché' ja'ich nu
t'u'al.

23In téyna' tAm jun i lejab
baltsidh ti yajtsik uxnél, in pidha'
ti jalbintsixtalab na Dios, in
wat’bantsi nin exébaliltsik ani
ejtal in uch’a' wetsik wetsik. 24In
utsa'tsik enché":

—Jeché!, ja'ich nu xich’al xi
ne'ech kin jalbilna' an it lejkintalab
xin lejkiydmal na Dios. Jeché' nu
xich’dl, ja'ich xi ne'ech ku wak’la’
ban peltsidh te' abal tin alwa'bil
yan i atiklabtsik. 25 Tsubax tu
utsaltsik ke yabich ne'ech kin witsiy
ku uxtsi tin ja'lil an uba asta tam
ku uch’a' xi it an uxnél xon tu tak’ix
na Dios.

Utsan na Pedro abal ne'ech kin ulu
ke yab in exlal na Jests
(Mt. 26:30-35; Lk. 22:31-34; Jn. 13:36-38)

26Tam ti ok’ontsik kin ajtintsi na
Dios, k’aletsik tAm ban ch’én Olibos.
27Utsantsik enché' k’al na Jesds:

—Jeché' i akal ejtal tata'tsik
ne'ech ka jila' ti kin bela' k’al tin
kwenta xowa' ne'ech ku tamu, pos
enché' tin ulu na Dios ban T’okat
Dhuslab: “Ne'ech ku walka' ka
chemdhd an belkol borregotsik ani
an borregotsik ne'ech ka buk’ey.”
28por tam kin ejech ti it, ne'ech kin
k’ale ok’ox ban chabél Galilea ani
tatd'tsik tayil.

29Utsan tdm enché' k’al na Pedro:

—Maske ejtal xi més kin jila' ti
bela', nané' yaba'.

30Ppor utsan enché' K’al na Jesus:

—Tsubax tu utsél ke jeché' i akal,
tam yabél dhijnék an pek’el chabil,
tatd' 6xilich a ulimal ke yab tin
exlal.

31Por na Pedro in wits’k’o juni ani
in ulu enché"

—Maske kin utsan ke ne'ech kin
chemdhd junax k’al Tatd', yab
ne'ech ku ulu ke yab tu exl4l.

Ani ejtaltsik anchan' tin ulu.

Na Jests Kk’ale ti 61 ban chakam
alelab xin bij Jetsemani
(Mt. 26:36-46; Lk. 22:39-46)

32Ulichtsik tdm ba jun i chakam
alelab xin bij Jetsemani ani utsan
enché' an exébaltsik k’al na Jesus:

—XKi buxkank’itsik teché', lejat
Nané' ne'ech nd' ani' tin 6l.

33In jtina' na Pedro, na Jakobo
ani na Juan abal ka juniknd k’al
ani tujey kin ach’a' na Jests jun
i t’e'pintalab ani yajtsiktalab.
34Utsantsik enché' k’al na Jests:

—U ach’dl tu ejattal ke ne'ech
ku chémay jeché' an t’e'pintaléb.
Ki jilk’ontsik teché' ani yab ki
wayichtsik.

35K’ale tdm na Jests lej wé' td'
ani', tudhlan kutdl asta chabal ani
in kontsi na Dios max in ejtowalak
kin t’aja' abal yab kin wat’na' an
yajtsiktaldb xi ne'ech kin tametna'
jachan' i ora. 36Ba nin 6labil in ulu
enché"

—Téta', ejtal xowa' a 1é' u t’4jnal
k’al na awiltal ani k’al na chép.
Nané' tu kontsal ti kin tolmintsi
abal yab ku wat’na' jeché' an
yajtsiktaldb xi tin aytsim; por yab
ka t’4jan xowa' Nand' u 1é', ka t’4jan
xowa' Tatd' a 1é".

$7TWitsiy tdm xon ti kK’wajat xi 6x
an exébaltsik ani u wayaltsik tin
ela'. Utsan enché' na Pedro:

—Simén, ¢éa beldl ta wayal? {Yab

a ejto ka kuxuy ni jun i ora yab ki
wayich? 38 Yabtsik ki wayich ani ki
6lan abal yab ki atatsik k’al an lej
at’ax. Tsubax K’ejle, na ejattaltsik in
1é' ki élan, por yab i tolmiyabtsik
k’al na t’u'dl abal yab t’ajat likat.

39K’ale tdm juni ani 6lan. Anilk’i
ti 6lan jelt xan tin t’ajamal tin
jidhtal. 40Tam ti witsiy na Jesus,
u wayaltsik juni tin ela' abal u
mut’nalichtsik t’ajat nin wal k’al an
akal ani yabtsik in ela' xan ti ka
ték’on. 4'K’ale juni ti 6l tin oxtsil
ani tam ti witsiy xon ti k’'wajat an
exoObaltsik, in utsa'tsik enché':

—CA O6ntsaltsik ta wayal ani ta
koyol? iLejatich! In bajimalich
an ora xowk’i Nand', xin abadh
abal kin wenk’on neye tin inik,
ne'ech kin pidhnéjich abal kin
chemdhé k’al an walablomtsik. 42Ki
ch’akachtsik ani wanach; nit'ich tal
xi ne'ech ti kin pidhna' abal kin
chemdha.

Yak’wan na Jests
(Mt. 26:47-56; Lk. 22:47-53; Jn. 18:2-11)

43Bél k'wajat ti kdw na Jesds tam ti
ulich na Judas, jtn ti éb xi lajuchdb
an exébaltsik. Ulich junax k’al y4n i
yak’'waltsik, in teykémtsik i machét ani
i te'. Abnéktsik k’al an ok’lek pale'tsik
ani K’al an ok’tsixtsik xin wilél nin
tak’ixtal na Dios xin jildm dhutsadh na
Moisés ani k’al nin ok’1ékil an judiotsik.
44Na Judas, xi ne'ech ti pidhnax, jayk’i
tin utsdmalich an yak'waltsik xant’éy
ne'ech kin t’aja' abal kin exla'tsik
xitam j&' na Jests. Enché' tin utsa'tsik:

—An inik xi ne'ech ku ch’'uch’bay,
ja'ich xi tatd'tsik a ayal. Ka yak’wa'
ani ka juna'tsik belkémte alwa'.

45Tam ti ulich, utey ba na Jests
ani in utsa' enché"

—iOKk’tsix, OKk’tsix!

Ani in ch’uch’bay. 46 TamK’i ti
yak’wan na Jests k’al an yadk’'waltsik.

47 Jun ti éb xi ta' ti K'wajat kK’al na
Jests in jixéna' nin machétil ani in
patintsi tin xuchun nin t'ojndlil an
ok’lek pale'tsik. 48 Utsantsik tdm enché'
k’al na Jests xi ulich an ti yak’'waxtsik:

—¢Jant’ék’i ta tsi'mektsik k’al i
machét ani k’al i te' abal ti kin yak'wa'
jelti max ne'ech ka yak’wa'tsik jun
i kwé'? 499Tsudhey ka tsudhey in
k’'wajinek k’al tatéd'tsik ban pulek ata
xon tu k’ak’néb na Dios tin ok’tsix ani
yab tin yak'wémal. Por jeché' xowa'
exom tin t’ajtsaltsik, ja'ich abal ka
t’djan xan ti k’'wajat dhutsadh ban
T’okat Dhuslab.

50Jilan tAm kwetém na Jestis ani
k’ale ti chink’onal an exébaltsik.

An kwitdl inik xi 4jlach

51T4' jeye ti ne'ech wewkémte na
Jests k’al jun i kwitdl inik ani tokot
bolilidh k’al jun i dhak k'udhk’um.
Jeché an kwitdl inik, yak’'wan
jeye k’al an yak’waltsik xi k’al ti
yak’wan na Jesus, 32por in jilch’6na’
an dhak k'udhk’um xi k’al ti bolidh
ani chilim ti 4jlach.

Na Jests tin tamét an Junkulom
Awiltalab
(Mt. 26:57-68; Lk. 22:54-55,
63-71; Jn. 18:12-14, 19-24)
53 Jin4 tdm na Jests bin k’imé&'
an lej ok’lek péle'tsik ani junkun
taja' nin ok’lékiltsik an péle'tsik,

nin ok’lékiltsik an judiotsik ani an
ok’tsixtsik xin wildl nin tak’ixtal na
Dios. %4Na Pedro wéwnaxin 6wk’i
ani ulich asta bin elébil in k’imd' an
lej ok’lek pale'tsik. Buxkan taja’' ti
dhilal bin wél an k’amal junax k’al
xin beletnaltsik an pulek ata xon tu
k’ak’nab na Dios.

55Nin ok’lékiltsik an pale'tsik
ani an Junkulom Awiltaldb in ayal
jun xata' abal kin ejto kin walbiy
na Jests ani anchan' ka pidhna
abal ka chemdh4, por yab eltsin ni
jun in walab. 56K’al yén ti k’'wajay
ti jantsinal ti kdw na Jests, por
k’e'etich k’e'etich xowa' in ulutsik.
57Kubey tam taltsik ti 6lnax
jayéchk’i k’al i januts kaw ani in
ulutsik enché":

58_Waw4' i ach’am tin uldmal
enché': “Nand' ne'ech ku paku
jeché' an pulek atd xon tu k’ak’néb
na Dios xin kubdm an iniktsik ani ti
6x a k’its4 ne'ech ku kuba' juni it xi
yab kubadh k’al i iniktsik.”

59Por nibal anchan' yab in junu
xowa' in ulutsik xi jidhtal.

60Kubey tdm an lej ok’lek
péle'tsik junax ch’ejel xon ti k’'wajat
xi ta'tsik ti junkunék ani konyat
enché' na Jesus:

—<¢Jant’6K’i ti yab i ték’nal?
¢Tsubaxxe' xowa' i k’'wajat ta usnal
o yaba'?

61Por na Jesus ni wé' yab k'uchun
ani nibal xata' in ték’oy. Konyat
tdm juni enché' k’al nin lej ok’lékil
an pale'tsik:

—{¢Tata'xe' ni Kristo, xi
Chakémléb k’al na Dios xu k’ak’néb?

62T6k’on enché' na Jests:

—Nand'. Ani ne'ech ti kin
chu'utsik Nand', xin abadh abal

kin wenk’on neye tin inik, buxil
tin ejat na Dios xi ejtal in ejtowal
kin t’aja' ani tam kin tsich juni ban
tokow.

63 An lej ok’lek péle'tsik in
mich’6na' k’al in chdkub nin
k’udhk’amil xin k’'wajbim abal
anchan' ti ték’oyat k’al na Jests ani
in ulu enché"

—Yabich mas i yéntsal i 6lnax. 64A
ach’a'ichtsik xan tin ch’ikat t’aja’
na Dios. ¢Jant’éy xo' a ulaltsik ki
tajtsi?

Ejtal xi ta' ti junkunék, jununil
tin ulutsik abal walbidh t’ajat na
Jests ani in tomndl ka chemdhé.

65Tujey tam ti tubkayéb na Jests
k’al taltsik, ti putsuntsab tin wal, ti
cha'wéb k’al i k’'ubaklek ani u usnal
enché"

—iKa ulu xo' xita' ti cha'aw!

Ani pik’yat jeye bin wal k’al an
belkol pulek ata xon tu k’ak’néb na
Dios.

Na Pedro in ulu ke yab in exlal na
Jests
(Mt. 26:69-75; Lk. 22:56-62;
Jn. 18:15-18, 25-29)

66Na Pedro k’wajat cha'at bin
elébil an pulek atd ani tAmk’i
jachan', ulich jun in tsidhan xu
t'ojnal bin k’'im4' an lej ok’lek
pale'tsik. 67 Tam ti chu'tat na Pedro
ti dhilal, teloloyat alwa' ani utsan
enché"
—Tat4' junax teye ta xe'ech k’al na
Jesus xi Nasaret.
68Por na Pedro in ulu enché"
—Yab u exlal, nibal u cho'éb
xant’éy a t’ilal.
Kale eléb xon tu oxnab ani dhjan
tam jun i pek’el. ¥ Chab chu'tat juni

k’al an tsidhan ani tujey kin utsa'
enché' xi ta'tsik ti k’'wajat:

—Jeché' an inik ja'ich jeye in
kidhtal na Jests.

70Por jaja' in wits’k’o kin ulu
ke yab ani'. Tam ti més lej jun
wé', utsan enché' k’al xi ta'tsik ti
k'wajat:

—Tsubax lejtal, tatd' ja'ich teye jin
ti éb xi jaja'tsik, pos tatd' i Galileo
ani anchan' teye i kaw jelti jaja'tsik.

"Tujey tdm kin ulu na Pedro
abal kin tamu xata' yab alwa' max
yab tsubax xowa' in ulal ani in lej
tsubax ulu enché":

—Tsubax tu utséltsik ke yab u
exl4l xitam inik xi k’wajattsik a
t'ilal.

2Tamk’i jachan', dhéjan an pek’el
tin chabtsil. In chalpana' tdm na
Pedro xan ti usnék k’al na Jesus:

“Tam yabél dh4jnék an pek’el tin
chabtsil, tata' 6xilich a ulimal ke
yab tin exlal.” Ani uk’ik’il ti k’'wajay
kin chalpay xowa' usnék k’al na
Jests.

Na Jestis tin tamét na Pilato
(Mt. 27:1-2, 11-14; Lk. 23:1-5; Jn. 18:28-38)
1 Tam ti tsudhey, dhajawe
t’ajat ti junkun nin
ok’lékiltsik an pale'tsik k’al nin
ok’lékil an judiotsik, k’al an
ok’tsixtsik xin wilal nin tak’ixtal
na Dios ani k’al an Junkulom
Awiltaldb. Tam tin chalpachtsik
alwa' xant’éy ne'ech kin t’aja', in
jana'tsik tdm wik’adh na Jests ani
in pidhna' ba na Pilato. 2Konyat
enché' na Jests k’al na Pilato:
—(Tatéd'xe' nin Pulek Tak’ixal an
judiotsik?
Ték’on enché' na Jests:

—Tat&' a ulal abal anchan'.

3K’al yan xata' ti walbiyat k’al nin
ok’1ékiltsik an pale'tsik. 4Konyat
tdm juni k’al na Pilato:

—¢Yabxe! ne'ech ki ték’on? Ka
ach’a' xan ti exom ti walbiyaltsik,
in ulaltsik ke yan xata' a t’ajdmal.

5Por nibal anchan' yab t6k’on
na Jests ani labandhdjich tokot na
Pilato.

Bijtsin na Jestis abal ne'ech ka
chemdha

(Mt. 27:15-31; Lk. 23:13-25; Jn. 18:38-19:16)

6Ech’ek’i tam u ajibnédb an
paskwa, na Pilato in walkal jun
i wik’nél xi ka kontsin k’al an
atiklabtsik. 7 Tam ti jachan' i K’ij,
ta' ti balidh ban wik’axte' jun i
inik xin bij ta Barrabés xi wik’nék
junax k’al nin kidhtaltsik abal
chemdhaxnéktsik tam tin péjeydm
i awiltaldbtsik. 8 Junkun tdm an
atiklabtsik abal kin kontsi na
Pilato kin walka' jun i wik’nél jelt
xan ti ech’ek’i in ujndmal in t’ajal.
9T6Koyattsik enché' k’al na Pilato:

—¢A 1é'tsikxe' tu walkantsi an tin
Pulek Tak’ixal an judiotsik?

10Konyattsik anchan' k’al na
Pilato kom in cho'éb alwa' ke yab
u le'néb ka chu'tat na Jesus k’al nin
ok’lékiltsik an péle'tsik ani jaxtam ti
pidhnats na Jests abal ka chemdhé.
1 Por nin ok’lékiltsik an pale'tsik, in
nixokna' an atiklabtsik kin konoy
ka walké na Barrabas. 12Konyattsik
tdm juni enché' k’al na Pilato:

—¢Ani jant’éy a 1é' ku t’ajtsi xa
bijyaltsik tin Pulek Tak’ixal an
judiotsik?

13 Jaja'tsik ték’on kawidh ani in
ulutsik enché':

—iKa chemdha' pajk’idh ban
peltsidh te"!

14Konyattsik tAm enché' K’al na
Pilato:

—¢Jant’om walastaldb in t'ajam?

Por jajé'tsik in éntsi kin ulu més
kawidh enché"

—iKa chemdha' pajk’idh ban
peltsidh te"!

15Kom na Pilato in 1é' ka jilk’on
alwa' k’al an atiklabtsik, in walka'
na Barrabés. In abna' tdm ka
lekbayat yanil na Jests ani tayil in
pidhna'ich tdm abal ka chemdhé
pajk’idh ban peltsidh te'.

16 J(in4 tdm na Jesus k’al an
soldadotsik bin kuxt4lil an atd xon
tu t’ajnal an ldjundhaxtaldb ani
kanyat ka junkun taja' ejtal xi k’e'et
an soldadotsik. 17 Xeketliyat tdm
na Jests k’al jun i k'udhk’'um xi
t’'unuyich t’ajat k’al in chdkni' ani
k’'wajbantsat bin 6k’ ti kwetsotsél
dhipadh K’idh. 18 Tujey tdm ti
labidhnab enché' na Jests:

—iKi k’'wajay k’ijidh, Pulek
Tak’ixal an judiotsik!

19U t’oxyéb bin 6Kk’ kK’al jun i
te', u tubkayab ani u tudhéltsik
tam tin tamét. 2Tam ti ok’ontsik
kin ubat’na' ani kin labidhna', in
wék’ontsichtsik tdm an ti chak
k’'udhk’um, k’'wajbantsat xi Jaja'
nin k'udhk’amil ani kaldhéjich tdm
abal ka jund ka chemdhé pajk’idh
ban peltsidh te'.

PajKk’iyat na Jests ban peltsidh te'
(Mt. 27:32-44; Lk. 23:26-43; Jn. 19:17-27)
21Taman ti bél jun i inik xin
bij Simén, xu tak’nal ban chabél
Sirene, nin tata' na Alejandro ani
na Rufo. Jaj&' u witsélich bin ale

ani tam tu wat’elich taja', t’ajtsin
ti chaplab k’al an soldadotsik abal
kin kitnantsi an ti peltsidh te' xin
ne'dhél na Jests.

22 Jin4 tam na Jesus ban chabél
xu bijyadb Gélgota. Ti tének kaw,
Goélgota, in 1é' kin ulu: “In chab4lil
in beklék in 6k’ i chemélom inik.”
23pidhan na Jesus ti yajtsik uxnél
xuk’udh k’al i ts’a'iktalédb xu
bijyéb mirra, por yab in le'na' kin
uch’a'. 24Tam ti pajk’iyatich ban
peltsidh te', wélchixnantsat an
tin k'udhkmil na Jests k’al an
soldadotsik, por yab anik’i, ok’ox
ubat’intsik abal kin chu'u xant’éy
kin lujuy kin &ta' juntsik ti éb.

25Beléju i dhajaw tam ti na
Jests pajk’iyat ban peltsidh te'.
26K’wajbé bin 6k’ an peltsidh te'
jun i dhuslab xin ulal xant’6k’i
tin kwenta ti chemdhé. Enché' ti
k’'wajat dhutsadh: “Jeché' ja'ich
nin Pulek Tak’ixal an judiotsik.”
27pajKkiyattsik jeye ba peltsidh te'
junax Kk’al na Jesis chab i kwé'tsik,
jun tin ejat ani jan tin k’'watab.

28 Anchan' ti tAmun abal ka t’4jan
xan ti k’'wajat dhutsadh enché' ban
T’okat Dhuslab: “Ajin jeye jelti max
i walablom, jelti xi chemechtsik
junax k’al Jaja'.”

29dhbijyat k’al xu wat’eltsik taja'
tin tamét, in wiwok’liyaltsik nin 6k’
ani in ulaltsik enché"

—Tatd!, xa ejtowal ka paku an
pulek atd xon tu k’ak’nab na Dios
ani ne'ech ka kuba' juni ti 6x a
K’its4, 3%ka lo'o xo' taba' ani ki
pa'ay ban peltsidh te'.

31T4' jeye ti k'wajat nin
ok’lékiltsik an péle'tsik ani an
ok’tsixtsik xin wildl nin tak’ixtal

MARKOS 15

na Dios ti labidhnax ani u Gtsaxtsik
enché"

—1In lo'émal k’e'ettsik ani xo' Jaja'
yab in ejtowal kin lo'o tinbd'. 32Max
ani' lejtal Jajd'ich nu Kristo, nin
Pulek Tak’ixal an israelitatsik, ka
pa'ay xo' ban peltsidh te' ani ne'ech
tam ki bela'ich.

Xi ta' ti k’'wajattsik tin walim
k’ejtsik pajk’idh ban peltsidh te', u
odhbijixtsik jeye.

Nin chemtal na Jestis
(Mt. 27:45-56; Lk. 23:44-49; Jn. 19:28-30)
33Tam ti ch’ejelich a K’its4,
jik’'wchin tin pubil an k’ay'l4 ani
in t'6jontsi asta 6x i wékal. 34Tam
ti 6xich i wakal, na Jests in ulu
kawidh enché"

—FEloi, Eloi, ¢{lama sabaktani? —
jeché' an kdw in 1é' kin ulu: Dios tu
Ajatik, Dios tu Ajatik, ¢jant’6K’i tin
walba'?

35Taltsik xi taja' ti k’'wajat, in
ach’a'tsik ani in ulu enché"

—Ka ach’a', exom in kanal na
Elias, an t’iltsix xi xe'chinék ti weje'.

36 Jun ti éb Kale adhik kin axdha'
ban jiliy uxnél jun xata' jelti
kwinim, in wik’a' bin tsim jun i te',
in utuntsi bin wi' na Jests abal kin
juch’u ani in ulu enché"

—Yabich maés xata' ki t’ajtsi, wana
ki chu'u max ka tsich na Elias kin
pa'ba' ban peltsidh te'.

37Dhéjan tAm kawidh na Jests ani
chemech. 38 TAmK’i jachan', an tolow
k’'udhk’um xi ta' ti palat altd ban
pulek até xon tu k’ak’nab na Dios,
xilan asta t’eK’at ani asta cha'at. 39 An
ok’lek soldado romano xi ta' ti kubul
tin tamét na Jesus, tam tin chu'u xan
ti dh4jan ani chemech, in ulu enché"

—Tsubax lejtal, jeché' an inik u
Chakamléab k’al na Dios.

40T4! jeye ti k'wajat i mimlabtsik
ti 6w telom. Jé' k’'wajat taltsik nin
bij: na Salomé, na Maria Magdalena
ani na Maria xin ko'ol chéb in
chakédmil, jin in bij ta José ani xi
tayil in bij ta Jakobo. 41Jeché' an
mimlébtsik, juniknadh ani tolmidh
k’al na Jests tam ti k’'wajay Galilea.
Ta' jeye ti k’'wajat més k’e'et i
mimlé4btsik xi juniknadh k’al na
Jesus tam ti k’ale Jerusalén.

Jolyat na Jests
(Mt. 27:57-61; Lk. 23:50-56; Jn. 19:38-42)

42Tam ti exomich ti dhamul,
tam an israelitatsik in t’ojojoyal
xowa' in yéntsal abal in k’its4jil
an koyo6xnich, 43ulich na José xu
k’wajil ban bitsow Arimatea. Jaja'
ja'ich jeye jun i ultalab kidhtalab
k’al an Junkulom Awiltaléb. Jaja'
k’'wajat jeye in aytsim xowk’i na
Dios ne'ech ka tujéch ti tak’ix ani
in kuba' tinb4' ka ochich xon ti
k’'wajat na Pilato abal kin kontsi
tin t'u'tdl na Jesus kin joliy. 44Na
Pilato labandh4 abal in ach’a' ke
jayk’i ti chemnek na Jests. Jaxtam
tin kaniy an ok’lek soldadotsik
abal kin konoy max ani' lejtal ti
chemnekich. 45Tam ti utsan k’al
an ok’lek soldadotsik abal ani',
utsanich tdm na José k’al na Pilato
abal awilich kin jana' kin joliy. 46In
ch’a'ay tdm na José jun i k'udhkum,
in pa'ba' nin t'u'dl na Jesis ban
peltsidh te' ani in boliy k’al an
k’'udhk’um. K’ale tdm kin k’wajba’
ba jun i jélimtaléb xi ta' ti k’'wajat
cholk’adh bin akan jun i t'ujub
ch’én ani tolilil tin utu jun i yejche'

t’ujub abal kin paxKk’intsi k’al tin
wi'lébil an jélimtalab. 47 Na Maria
Magdalena ani xi jin na Maria, nin
nana' na José, in chu'utsik xon ti
k’'wajbantsat tin t'u'il na Jesus.

Ejech ti it na Jests

(Mt. 28:1-10; Lk. 24:1-12; Jn. 20:1-10)

1 Tam ti wat’éch nin k’its4jil
an koy6xnich, na Salomé,

na Maria Magdalena ani xi jin
na Maria nin nana' na Jakobo, in
ch’a'aytsik i niwiytaldb abal ka
k’aletsik kin mawtsi k’al tin t'u'al
na Jests. 2Dhajawe tin jidhtal
k’its4jil an semana, k’aletsik
ban jélimtalab ani tam ti ulich
taja' jayk’i ti eblinékich na k’itsa.
3Kénoxintsik enché":

—dJita' ne'ech ti ku wixk’intsi
an ti t'ujub xi k’al ti paxk’idh an
jolimtalab?

4Por tam ti ulchichtsik, in chu'u
abal an yejche' t'ujub xi k’al ti
paxk’idh an jélimtaléb jayk’i ti
wixK’intsidh. 3Ochichtsik tdm alta
ani in chu'u taja' buxdl tin ejattsik
jun xita' jelti kwitdl inik. An kwitél
inik xeketlidh k’al jun i dhak
joch’at xeketldb ani jik’ey t’ajat an
mimlabtsik. Por utsan enché' an
miml4btsik:

—Yab ki jik’eytsik, u cho'ébich
abal a ayaltsik na Jests xi Nasaret,
xi chemdhé pajk’idh ban peltsidh
te'. Jaja' ejnekich ti it, yabich
wa'ach teché'. Ka tela'ti nd' xon
ti k’'wajbadh. 7Ki k’aléchtsik ani
ka utsa' nin exdbaliltsik ani na
Pedro: “Na Jests ne'ech ka okxin
ka k’ale Galilea ani tatd'tsik tayil;
taja' ne'ech ka chu'utsik jelt xan ti
utsamal.”

8Kale tam adhik an mimlébtsik
ban jélimtalab abal tokot u
wipipiltsik ani u jik’él. Nibal xata'
in utsa'tsik ni jun xita' abal u
jik’éltsik t’ajat.

Na Jests in xalk’a' tinb4a' abal ka
chu'tat k’al na Maria Magdalena
@n. 20:11-18)

9Tam ti na Jesus ejech dhajawe
tin jidhtal K’its4jil an semana, ok’ox
in xalk’a' tinb4' abal ka chu'tat
k’al na Maria Magdalena, xi
kéldhantsidh btk i at’ax ejattalab.
10Na Maria K’ale tdm ani in utsa' xi
xe'chinéktsik junax k’al na Jests
ke jaj&' in chu'imal na Jests. Xi
xe'chinéktsik k’al na Jests, elantsik
ti uk’nal ani ti t'e'pinal k’al na
Maria. " Tam tin ach’a' ke na
Jests ejnek ti it ani ke na Maria in
chu'im, yab in bela'tsik.

Na Jests in xalk’a' tinba' abal ka
chu'tat k’al chab nin exébaliltsik
(Lk. 24:13-35)

12Tayil, chu'tat na Jesus k’al chab
nin exdbaliltsik tam ti ne'ech ti
bél, por Jajé' in jalk'uydmal tinbd'.
13Tam tin exla'ichtsik abal ja'ich na
Jests, witsiytsik xon ti k’'wajat xi
més an exébaltsik ani in t’iltsi ke
in chu'imaltsik na Jests, por nibal
jaja'tsik yab beltsin.

An punk’untsixtalab xi jiltsin an
abatwaletsik k’al na Jests
(Mt. 28:16-20; Lk. 24:36-49; Jn. 20:19-23)
14Maés tayil, na Jesds in xalk’a'
tinba' abal ka chu'tat k’al xi lajujun

MARKOS 16

an exébaltsik tam ti buxutsik ti
k’apul. K'wiyantsik tdm k’al na
Jesus abal yabtsik t’ajat u belom
ani yabtsik t’ajat in exbayal, kom
yab in bela'tsik xowa' t’iltsin k’al
xin chu'amaltsik ke na Jesis ejnek
ti it. 1SUtsantsik tdm enché' k’al na
Jesus:

—XKi Kk’aletsik putalk’i tin pubil an
k’ay'l4 ani ka t’iltsitsik an ti alwa'
t’ilab ejtal an atiklabtsik. 16Xita'
kin bela' ani ka pujan, ne'ech ka
lo'ey; por xita' yab kin bela', ne'ech
ka k’ale ban K’ibeltalab. 17 Ejtal
xita' kin beltsi an tin kdwintal na
Dios, ne'ech kin ejto kin t’aja' jeché'
an exdltsik: K’al tin awiltal nu bij
ne'ech kin ejto kin kéldhantsi ti
at’ax ejattalabtsik xita' k’'wajat
teykémte k’al, ne'ech ti kdwtsik
k’al i it kdwintalab 18ani max yab
kin chu'u ani kin téyna' i chan
o max kin uch’a' jun i it'lab, yab
xata' ne'ech kin tamu. Ne'ech jeye
kin k’'wajba'tsik nin k’'ubak ban
ya'ultsik ani ne'ech ka jeley jachan'
an ya'ultsik.

Na Jests k’adhich walk’i'
(Lk. 24:50-53)

9Tayil, tam ti ok’onich ti
tawnébtsik, jindjich tdm walk’i'
an Ajatiklab ani buxkan tin
ejat na Dios. 2°Tam ti kaléch an
abatwdletsik, xe'chin putdlk’i kin
t'ila' an alwa' t'ilab ani tolmiyattsik
k’al an Ajatiklab kin t’aja’' i labidh
labandhaxtaldb abal ka cho'6bné ke
tsubax xowa' in t’ilaltsik. Anchan'
ka t’4jan.

An alwa' t’ilab xin dhutsadm na

Lukas

Jeché' ja'ich xowa'
dhutsuntsat na Teéfilo

Yén i atikl&btsik in dhutsdmal

k’al tin kwenta ejtal xowa'
in t’aja' an Ajatiklab teché'
ba ni chabalil. 2Anchan' tin
dhutsdmaltsik jelt xan tu t’iltsinék
k’al xi chd'lamadhtsik asta tam
ti tujey jeché' xowa' tdimnék ani
tolmixnéktsik abal ka t’ilan jeché'
an alwa' t’ilab. 3Pulek chalpadh
Teéfilo, nand' u al'imay neye Kk’al
yantam i k’aytiimtalab ejtal xowa'
tdmnék asta tam ti tujeyk’i ani
u chalpayal abal in tomnél tu
dhutsuntsi ejtal xowa' in t’aja' an
Ajatiklab anchan' xan ti tAmun.
4Tu dhutsuntsal jeché' abal ka
exla' alwa' an tsubaxtaléb k’al tin
kwenta xowa' i ok’tsinékich.

Jun i t’okat abatwale in 6lna’'
abal ne'ech ka wa'chin ti
chakam na Juan xu pujax

5Tam ti na Erodes u pulek tak’ix
ban chabdl xi Judea, ta' ti k'wajat
jun i pale' xu bijyab ta Sakarias, jun
ti éb xu kidhtalab bin junkunélil na
Abfas. Nin tomtal in bij ta Elisabet

ani jaja' u kidhtalab k’al an péle'
Arén. 6Chablam ti éb lujattsik t’ajat
tin tamét na Dios, in t’ajaltsik ejtal
xowa' in ulal an tak’ixtalédb ani
xowa' in ulal ka t’ajan an Ok’6x14b.
7Por yab in ko'ol i chakamtsik kom
na Elisabet yab u ké'nal, tdm juni
pakdha'ichtsik t’ajat.

8Jun i K’ij, tam ti an pale'tsik
xon tu tak’nal jeye na Sakarias in
lujuy ka t’6jontsik abal kin t’6jontsi
na Dios, ®ubat’intsik abal kin
cho'ébna’' xita' ne'ech kin lujuy ka
ochich ti ikbax ban pulek ata xon
tu k’ak’ndb an Ok’6x1ab. Ubat’intsik
ok’ox kom anchan' tin ujndmaltsik
in t’ajal ani na Sakarfas, ja'ich in
lujuy ka ochich. 9Lejat an ikob
k’'wajat ti t’a'il, ejtal an atiklabtsik
k’'wajat eléb ti 61. " TAmK’i jachan',
na Sakarfas in chu'u jun in t'okat
abatwélejil an Ok’6x14b xi xalk’an
kubul tin ejat xon ti k'wajat ti t’a'il
an ikob. 12Tam ti na Sakarias in
chu'u an t'okat abatwale, laban
t’ajat ani jik’ey. 13Por utsan enché'
k’al an t'okat abatwaéle:

—Sakarias, yab ki jik’ey, pos na
Dios in ach’dmalich na 614bil ani
na tomtal Elisabet ne'ech kin ké'oy

jun i chakam xi ne'ech ka bijiy
ta Juan. " Tatd' ne'ech t’ajat ki
K’ijidhmé ani y&n ne'ech ka kulbé
abal wa'chin jachan' an chakam,
15pos jachan' na chakamil ne'ech
ka k’wajay ptlek tin tamét na
Dios. Yab ne'ech kin uch’a' i yajtsik
uxnél nibal i b6k ani ne'ech t’ajat
ka k’wajay teykémte k’al an T’okat
Ejattalab asta tam ka wa'chink’i.
16Ne'ech kin t’aja' ka witsiytsik
ti it ban Ok’6x14b nin Diosil, yan
i atiklabtsik xu kidhtalab k’al na
Israel. 17 Jeché' na Juan ne'ech ka
okxin xon ti ne'ech ka ulich an
Ajétiklab ani ne'ech kin ké'oy nin
ejattal ani an chaplab jelti xin ké'oy
an t’iltsix Elfas. Ne'ech kin t’aja’
ka padkwlantsixin an tata'labtsik
k’al nin chakémiltsik ani abal
kin lujktchtsik jeye nin chalab
xi yabtsik u t’ajax ti k’ij. Anchan!,
ne'ech tdm ka k’'wajach t’ojojodh
an atiklabtsik abal kin bach’u an
Ajatiklab.

18Na Sakarias in konoy enché' an
t'okat abatwdle:

—¢Janti ne'ech ku ejto ku
cho'ébna' max tsubax jeché'? Pos
nand' in yejchelich ani nu tomtal
pulekich jeye t’ajat.

19Ték’oyat enché' k’al an t’okat
abatwale:

—Nané' u bij Gabriel ani u
t'6jontsal a Dios, Jaja' tin abdmal tu
tawna' ani tu 6ltsi jeché' an ti alwa'
t’ilab. 20Por x0', kom yab a bela'
xowa' tu utsa', ne'ech ki mé'bé ani
yab ne'ech ka ejto ta kdw asta ka
wa'chin na chakdmil. Jeché' ne'ech
ka tdmun, tam kin bajaw an Kkij.

217 ,ejat k’'wajat ti tAmnal jeché',
an atiklabtsik k’wajat eléb in aytsal

LUKAS 1

na Sakarias, u labnalichtsik abal
owéch t’ajat ani yab u kalel ban
pulek ata xon tu k’ak’nab na Dios.
22Tam ti kale na Sakarias, yabich
in ejtowal kin tawna' an atiklabtsik,
tawnaxin k’al in k’'ubakk’i abal
mo'bédhats. An atiklabtsik in
cho'6bnd tdm abal na Sakarias in
chu'imal jun i xalk’antsixtalab ban
pulek ata xon tu k’ak’nab na Dios.
23Tam ti kidhéch an Kk’jj ti
t’6jontsix, na Sakarias k’ale tin
k’imd'. 24M4s tayil, nin tomtal
Elisabet jilk’on ké'odh ani bé' a
ich’ yab kale tin k' im4&". Jaja' in ulal
enché' tin itsich: 25“An OK’6x14b tin
t’ajtsdm jeché' abal yabich ti kin
tidhebédha' an atiklabtsik.”

Jun i t’okat abatwale in
ulu abal ne'ech ka wa'chin
ti chakam na Jests

26Tam tin akaklabich a ich’ ti
k’'wajat ké'odh na Elisabet, aban
k’al na Dios an t’okat abatwale
Gabriel ba jun i bitsow xi k’'wajat
Galilea xu bijyab Nasaret 27 abal
kin cha'biy jun i tsidhan xin bij ta
Maria. Jeché' an tsidhan, k’'wajatich
konodh abal ka tomiknd k’al jun i
inik xin bij José. Jeché' an inik u
kidhtalab k’al an pulek tak’ix Dabid.
28 An t’okat abatwéle ochich xon ti
k’'wajat na Maria ani in ulu enché"

—iMaria, tu chapnédhdl, xi
k’anidhéb t’ajat k’al an Ok’6x14b!
An Ok’6x14b k’'wajat k’al tatd' ani
ti 14bt’ajdmal mas ké xi k’e'et an
mimlébtsik.

29Por tam ti na Maria in chu'u
an t'okat abatwdle, laban t’ajat k’al
xowa' in ach’a' utsan ani u chalpax
xant’6k’i ti chapnédhd anchan'.

30Utsan tdm enché' k’al an t’'okat
abatwdle:

—NMaria, yab ki jik’ey, pos i chu'tat
k’al na Dios ke alwa' ka bach’u nin
alwa'tal. 31Xo' ne'ech ki jilk’on
ké'odh, ne'ech ka wa'chiy jun i
chakam kwitél ani ne'ech ka bijiy
ta Jesus. 32Jajd' ne'ech ka k'wajay
ultaléb t’ajat, ne'ech ka bijyat tin
Chakamil a Dios xi ptlek t’ajat ani
ne'ech ka k’'wajb4 k’al na Dios ti
Pulek Tak’ix jelti nin weje' pakélil
Dabid, 33ne'ech kin tak’iy malilil i
K’ij nin kidhtaltsik na Israel ani nin
tak’ixtal yab jayk’i ne'ech kin ké'oy
in ok’ontal.

34Na Maria in konoy enché' an
t'okat abatwale:

—¢Jantich tadm ti ne'ech ku ké'oy
i chakam ani nand' yab jayk’i in
junkunék k’al ni jun i inik?

35T6k’oyat enché' k’al an t’okat
abatwdle:

—An T’okat Ejattaléb ne'ech ka
ulich ba tata' ani na Dios xi ptlek
t’ajat, ne'ech ti ki paxk’iy k’al
nin chép jelt xan tu paxk’ix jun i
chalam. Jaxtam, an chakam kwitél
xi ne'ech ka ké'oy t’okat Ja' t’ajat
ani ne'ech ka bijyat tin Chakdmil a
Dios. 3¢Na exlowal Elisabet, maske
pulekich t’ajat, ne'ech jeye kin
wa'chiy jun i chakam kwitél. Xu
usnal ke yab u ké'nal, xo' in ko'olich
akak a ich’ ti K'wajat ké'odh. 37 Abal
na Dios yab wa'ach ni jun xata' xi
yab ne'ech kin ejto kin t’aja'.

381In ulu tdm enché' na Maria:

—Nané' tin jolibal an Ok’6x14b, ke
Jajé' kin t’aja' k’al nand' jelt xan tin
utsal.

Tam ti ok’onich kin ulu jeché', an
t'okat abatwaéle k’aléch tdm.

Na Maria k’ale kin 4lna' na Elisabet
39Tam ti jachan' i K’ij, na Maria

k’ale jik’atk’i ba jun i bitsow xi
k’'wajat ban ch’énlom xi Judea.
40Tam ti ulich ba jachan' an bitsow,
ochich bin k’im&' na Sakarias ani in
chapnédha' na Elisabet. 4! Tam ti na
Elisabet in ach’a' nin chapnédhaxtal
na Maria, an chakam xi k’'wajat in
kitkém, yoyon ani na Elisabet in
bach’u nin chdp an T’okat Ejattaléb.
42 Ani kawidh t’ajat tin ulu enché"

—Na Dios ti 14bt’ajdmal mas

ké xi ejtal an mimlébtsik ani in
labt’ajdmal an chakam xa kitkém.
43¢Jita' u éy nand' abal ka tsich ti
kin 4lna' nin ndna' nu Ajétik? 44Pos
tam tu ach’piyk’i na chapnédhomtal,
an chakam xi k’'wajat u kitkém,
yoyon K’al i kulbéxnich. 43K’ijidh
t’ajat abal a bela' xowa' i utsan, pos
ne'ech ka t’djan jelt xan ti utsdmal
an Ok’6x14b.

461n ulu tdm enché' na Marfa:

Nané' u k’ak’nal an Ok’6x14b

47 ani nu ejattal u K’ijidhmél k’al
na Dios nu Lo'éxil.

48 Abal na Dios in chu'u ke nand'
ja'ich jun in ch’ojontél jolibal

ani xo', ejtal an atiklabtsik xi
ne'ech ka wa'chin teché' ti
k’ay'la, ne'ech kin ulutsik ke
nand' in labt’ajadh.

49 Pos na Dios xi ejtal in ejtowal
kin t’aja',

tin t’ajtsdmal yan xowa' pakdha'.

Jajé', t'okat Ja' t’ajat.

50 Na Dios ech’ek’i ne'ech kin
ké'ontsi ti yajnantsixtalab
ejtal xita' k’al tu k’ak’nab.

51Yan xata' pakdha' in t'ajdmal
k’al nin chép;

in pakwtsédmal tin chalab xin
t'ek’altsik tinb4' abal yab
kin ejto kin t’aja' xowa' in
chalpayamal.
521n wék’ontsdmal tin awiltal an
pakdha' tak’ix
ani in t’ek’bédmal xi yabtsik in
t'ek’al tinbéa'".
53 Xu k’a'iltsik, in pidhdmal kin
ké'oy xowa'kich xi alwa'
ani xi tuminladhtsik, in ajdmal
ka k’ale mapats k’'ubak.
541n tolmiyamal nin t’6jontsixil, xi
ja'ich an israelitatsik
ani yab in uk’tsdmal kin
ké'ontsi ti yajnantsixtalab;
55 anchan' tin utsamal ni weje'
pakélil
Abraham ani ejtal nin

kidhtaltsik abal malilil i k’ij.

56Na Maria k’'wajay taja' k’al na
Elisabet 6x a ich’ x6na' ani mas
tayil witsich tdm juni tin k’'im4".

Tam ti wa'chin ti chakam
na Juan xu Pujax
57Tam tin bajich an K’ij xowk’i
na Elisabet ti ne'ech kin wa'chiy an
chakam, in wa'chiy jun i chakam
kwitél. 58Nin at k’imadhtsik ani
nin ja'abtsik, kulbé t’ajat tam tin
ach’a'tsik ke na Elisabet ké'ontsidh
t’ajat ti yajnantsixtalab k’al an
Ok’6x14b. 59Tam tin kidhbay waxik
a K’itsa ti wa'chinék an chakam, in
juna'tsik abal ka k’wajbantsat ti
exdl bin t'u'dl jelt xan ti usnék kin
t’aja' na Abraham. U le'ndbwi'ik
ka bijyat ta Sakarias jelti nin tata',
60por nin néna' in ulu enché":
—Yaba'. Ko'ol ka bijyat ta Juan.
61T6k’oyat tAm enché":

—¢&Jant’6k’i? Yab wa'ach ni jun

xita' a kidhtal xi anchan' in bij.

62Konyat tdm k’al i k’'ubaklekk’i
nin tata' an chakam abal ka
cho'6bna xowa' bijlab in 1é' kin
chu'u ka k’'wajbantsat nin chakédmil.
63Nin tata' an chakam, in konoy
jun i okcha' ani in dhutsa' taja'
enché': “Jaj4' ne'ech ka bijyat ta
Juan.” Ani ejtaltsik laban. 84TamKk’i
jachan!, in ejtéch tdm juni ti kdw na
Sakarias ani tujey kin pubédhantsi
tin bij na Dios. 85Ejtal nin at
k'imédhtsik laban tam tin chu'u
jeché' ani putélk’i ba jachan' an
ch’enadh chabal xi Judea, u t’ilnal
xowa' tdmnék.

66Ejtal xin ach’altsik jeché' u
chalpaxtsik ani u kénéxtsik jin ani
jan enché"

—¢Jant’éy awil ne'ech kin t’aja’
jachan' an chakam kwitél tam ka
pubey?

Pos jeché' an chakam kwitdl,
tsubax lejtal ti teykémte k’al in
chap an Ok’6xlab.

Nin Ajatlabil na Sakarias

67Na Sakarias, nin tata' an
chakam, teykémte k’al nin chip
an T’okat Ejattaldb, ijtsin kin ulu
enché".

68 Ki k’ak’na' an Ok’6x14b, nin
Diosil na Israel, abal tsi'nek
teché' ba nin bitséwil abal ti
ku lo'o.

69 Tu pidhdmal jun i pulek Lo'éxil,
xi tal bin kidhtal na Dabid,
nin t'éjontsixil.

70 Anchan' tin ulimal k’al nin
t’okat t’iltsixiltsik asta ti
weje'.

™ 1In ultmal ke ne'ech ti ku lo'o
k’al xi tu péjeyal ani k’al xi
tu at’al,

72ke ne'ech kin yajnantsi ni weje'
pakéliltsik

ani ke yab ne'ech kin uk’tsi nin
t'okat lejkintalébil.

73 Jeché' ja'ich xowa' na Dios in
lej tsubax utsdmal ni weje'
pakélil Abraham:

74 ke ne'ech ti ku lo'o kK’al xi
tu péjeyaltsik abal ki
t’6jontsich k’al ni jun i jik’ib

75 ani ku k'wajay lujat ani t’'okat
tin tamét Jajd', tsudhey ka
tsudhey putdl i k’ij asta xon
talat tu ejat.

76 Ani tatd' teye, chakam, ne'ech
ki bijyat tin t’iltsixil a Dios
xi ptlek t’ajat, pos ne'ech ki
okxin ka t’ojojontsi tin bélil
an Ajatiklab

7 abal kin pidha' kin cho'ébna’
nin bitséwil ke nin
walastalébiltsik ne'ech ka
pakwlantsat ani anchan'
ne'ech kin bachachtsik an
lo'eltaléb.

78 Kom tu k’anidhal ani tu
yajnantsal ni Diosil,

ne'ech ti ku abtsi jun xita' xi td'
walk’i' abal ti ku tolmiy.
Jaja' in junwal jelt in tajax
juni it K’ij xin wék’oyal i
jik’'waxtaléb.

79 Jaja' ne'ech kin tajbay xi
xe'echtsik ban jik’'waxtalab,
xi ne'echtsikwi'ik ban
K’ibeltalab tam ka chemech

ani ne'ech ti ku tajbantsi ku
beley ban bél xi K’ijidh.

80 An chakam kwitdl u pubel

ani nin ejattal mas u chapni'bél,

116

k’'wajay ban chabdl xon ti yab
k’'wajtsidh asta tam tin bajaw an k’ij
kin pidhna' tinbd' ka exl4 k’al an
atiklabtsik xi Israel.

Xan ti wa'chin ti chakam na Jests
(Mt. 1:18-25)
Tam ti jachan' i K’ij, an
lej pulek tak’ix xu bijyab

ta Awgusto in ulu abal ka ajyat
putalk’i ejtal an atiklabtsik. 2Jeché'
an jidhtal ajumtaléb, t’ajan tam ti
na Sirenio k’'wajat ti pulek awiltalab
ban chabaél xi Siria. 3Ejtaltsik ko'ol
ka witsiy bin bitséwil abal ka &jin
taja'. 4Jaxtdm, na José kale Nasaret,
an bitsow xi k’'wajat Galilea ani
k’ale ban chabdl xi Judea ban
bitsow xu bijyab Belén xon tu
chakam an pulek tak’ix Dabid,
kom na José u kidhtalab k’al na
Dabid. 5K’ale Belén abal ka &jin taja'
junax k’al na Maria, xi konodhich
tin ko'ol abal ka tomkin k’al ani
k’'wajatich ké'odh. ®Lejat k'wajattsik
Belén, in bajaw xowk’i na Maria
ti ne'ech kin wa'chiy an chakam.
"Taja' tin wa'chiy nin jidhtal
chakédmil, in dhantsiy, in boliy k’al
i kK'udhk’um ani in kwachba' xon tu
mujtsinal tin k’apwél an ko'néltsik,
pos yab in ela'tsik ejtidh xon ti ka
koyéch ba jachan' an até xon tu
koynab.

An t’okat abatwaletsik ani
an belkol ko'néltsik
8K’unat Belén, ta' ti k’'wajat chab

0x i belkol ko'néltsik xin beletnal
nin ko'waltsik tam akal. ®Jun
jik’towdle tin chu'utsik jun in t’okat
abatwélejil an Ok’6x14b, nin labidh
t'okat an Ok’6x1ab tajk’an malilil

xon ti k’'wajattsik ani jik’eytsik
t’ajat. 19Por utsantsik enché' k’al an
t'okat abatwdle:

—Yab ki jik’eytsik, pos tu
tsi'dhantsaltsik jun i alwa' t’ilab
ani yan ne'ech ka kulbé k’al jeché'
tin kwenta: 1'ke xo' wa'chinich
ti chakam bin bitséwil na Dabid
jun i Lo'ox abal tatd'tsik, ja'ich
na Kristo an Ajétiklab. 12 Ti exdl,
ne'ech ka ela'tsik an chakam
dhantsidh, bolilidh k’al i K'udhk’'um
ani kwachat xon tu mujtsinal tin
k’apwaél an ko'néltsik.

BTamk’i jachan', xalk’an tin wél
an t’okat abatwdle yan i t’okat
abatwaletsik xi tal walk’i', in
pubédhantsaltsik tin bij na Dios ani
in ulaltsik enché':

14 [Kin ké'oy an labidh t'okattaléb

na Dios t' walk’i'
ani ban chabdl, kin ké'oy an
K’ijidhtalab an iniktsik xu
k’anidhébtsik k’al na Dios!
15Tam ti an t'okat abatwaletsik
k’adhichtsik juni walk’i', an belkol
ko'néltsik tujey ti Gtsdx jin ani jin
enché"

—Pos wana pé asta Belén abal ki
chu'u jeché' xowa' tAmnék, xi tu
Oltsich an Ok’6x14b.

16K aletsik jik’at ani in ela’
na Marfa ani na José ani an
chakam xi ta' ti kwachat xon tu
mujtsinal tin k’apwél an ko'néltsik.
17Tam tin chu'utsik, in t’ila'tsik
xant’éy usnéktsik k’al an t’okat
abatwdle k’al tin kwenta jeché' an
chakam. '8Ejtal xi k’al ti ach’an
xowa' in ulutsik, labantsik k’al
xowa' in ach’a'. "®Por na Maria
in chalpém tokot tin itsich ejtal
jeché'. 20Mas tayil, an belkol

ko'néltsik k’aléchtsik tdm, por in
pubédhantsal ani in k’ak’nantsal
tin bij na Dios k’al tin kwenta
xowa' in ach’a'tsik ani in chu'utsik,
abal anchan' ti tdmnék jelt xan ti
usnéktsik.

Na Jests jina ban pulek ata
xon tu k’ak’nab na Dios

21Tam ti kidhey waxik a K’itsa
ti wa'chinék an chakam, t’ajtsin ti
exdl bin t’u'dl jelt xan ti usnék na
Abraham ani bijyat ta Jests. Jachan'
an bijlab, ja'ich xi usnék na Maria
k’al an t'okat abatwéle tam ti jaja'
yabél ké'odh.

22Tam ti kidhey an K’ij xowK’i
jaja'tsik yejat kin t'oko tinbd' jelt
xan tin ulal nin tak’ixtal na Dios
xin jildm dhutsadh na Moisés, in
jana'tsik an chakam ban bitsow
Jerusalén abal kin utu ban Ok’6x14b.
231n t’aja'tsik anchan' kom bin
tak’ixtal an Ok’6x1ab k’'wajat
dhutsadh enché': “Ejtal an ts’itsik
kwitél xi jidhtal ka wa'chin ti
chakam, yejat ka pidhné abal an
OK’6x14b.” 24K’alnektsik jeye abal
kin pikba' chab i b6k’ o chéb i
ts’itsik kuku' jelt xan tin ulal nin
tak’ixtal an Ok’6x14b.

25Tam ti jachan' i K’ij, ta' ti
k’'wajat Jerusalén jun i inik xu
bijyab Simeén. Jajd' ja'ich jun
i lujat inik xin k’ak’ndl na Dios
ani in aytsim jeye ka lo'wat an
israelitatsik. Jaj&' teykémte t’ajat
k’al an T’okat Ejattalab 26ani usnék
k’al an T’okat Ejattalab abal yab
ne'ech ka chemech max yab kin
chu'u ok’ox an Kristo xi ne'ech ka
aban k’al an Ok’6x14b. 27 Jeché' na
Simeén k’ale ban pulek até xon

tu k’ak’néb na Dios ijtsidh k’al an
T’okat Ejattal4db. Tam ti na Jesus
jana k’al nin téta'tsik ban pulek
até xon tu k’ak’ndb na Dios abal ka
t’ajtsin xan tin ulal an tak’ixtaldb
ke yejat ka t’ajtsin, 28na Simedn

in muluk’na' an chakam ani in
pubédhantsi tin bij na Dios enché":

29 Ok’6x14b, awilich ti kin walka'

kin chemech tsububudh u
itsich

abal a t’aja'ich jelt xan ta
utsamal na t’6jontsixil.

30 Pos xo' u chu'tch k’al nand'

t’ajat u wal an Lo'ox

31 xa K’'wajbamal tin tamét ejtal an

atiklabtsik.

32 Jaja' ja'ich jelti an tajaxtalab

xi ne'ech kin tajbay ejtalk’i
an bitsowtsik xi yab u
israelitatsik ani ne'ech kin
pidha' ti labidh t’okattalab
an israelitatsik.
33Nin tata' ani nin néna' na Jesis
labantsik k’al xowa' in ach’al in
ulal na Simeén k’al tin kwenta an
chakam. 34Lébt’ajantsik k’al na
Simeén ani utsan enché' na Maria
nin ndna' na Jesus:

—XKa ach’a', jeché' an chakam
k’'wajbé abal kin t’aja' ke yan i
israelitatsik ka k’ale ban k’ibeltaldb
o ka lo'eytsik. Jaja' ja'ich jun i ex6l
xi ne'ech ka pojké k’al yan xita".

35 Anchan' ne'ech ka cho'ébna xowa'
in chalpayal jun xita' tin itsich. Por
abal tatd', ejtal jeché' ne'ech kin
junu jelti max exom ta t'idhbantsab
ta ejattal k’al jun i machét.

36T4' jeye ti k'wajat jun i mimlab
pulekich t’ajat xu t’iltsix jeye, jaja'
in bij ta Ana ani u chakdmléb k’al

na Fanuel, xu kidhtalab k’al na Aser.

Jeché' an mimlab, tsidhan t’ajat ti
tomkinék ani tokot bik i tamub
k’'wajay K’al nin tomkil. 37 Jaja'
ja'ich xo' jun i chemtsidh mimléb
xin ko'olich che' inik k’al ché' i
tamub ti kwetém. Ech’ek’i k’'wajat
ban pulek até xon tu k’ak’ndb

na Dios, akal i k’ij in t'6jontsal

an Ok’6x1ab k’al i k’ilixnich ani
k’al i 614b. 38Na Ana ulich jeye
tdmk’i jachan', in tuju kin pidha'

ti jalbintsixtalab na Dios ani kin
t’iltsi an atiklabtsik k’al tin kwenta
jachan' an chakam xu bijyab ta
Jesus. Jachan' an atiklabtsik xu
k’'wajil Jerusalén, ja'ich xin aytsim
ka lo'wat abal yabich més ka
ké'yattsik tak’nél k’al i k’e'et bitsow.

Tam ti witsichtsik juni Nasaret

39Tam ti na José ani na Maria in
t’aja'ichtsik ejtal xowa' in ulal nin
tak’ixtal an Ok’6x14b, witsiytsik
Nasaret, an bitsow xu tak’nal ban
chabdl xi Galilea. 49Tsudhél u
tajk’anal an chakam u pubel, u likel
ani mas u chalpadhmél. Ani ech’ek’i
in bach’wal nin alwa'tal na Dios.

Xowa' in t’aja' tam ti chipil
na Jestis ban pulek ata xon
tu k’ak’nab na Dios

4“1 Tamub ti tamub nin tata'tsik
na Jesus u K’alel Jerusalén abal
kin ajibna' an paskwa, an ajib xin
ajibnal an judiotsik. 42Tam ti na
Jesus in kidhbay lajuchéb i tamub,
k’aletsik ejtal ti éb Jerusalén, jelt
xan tin ujndmalichtsik in t’ajal tam
kin bajaw an ajib. 43Tam ti ok’onich
an ajib, kaletsik tdm abal ka witsich
tin k’imd', por na Jests jilk’onék
Jerusalén ani nin tata'tsik yab in

El Nuevo Testamento en el huasteco de Veracruz © La Liga Biblica 2005, 2009



119

cho'6b max Jajé' jilk’onék taja'.
44 Jaja'tsik in chalpay ke na Jess ta'
jeye ti tal bin yanil an atiklabtsik
ani anchan' ti beleytsik putdl a
K’its&; por tam ti alyat na Jests bin
kidhtaltsik ani bin exlowéltsik, yab
elan. 45Kom yab elan, witsiytsik
tdm Jerusalén nin téta'tsik abal kin
aliy taja'.

46Xe'chintsik kin aliy ani tin
oxlab a K’itsa in ela' ban pulek ata
xon tu k’ak’ndb na Dios. Taja' ti
buxl junax k’al an ok’tsixtsik xin
wilal nin tak’ixtal na Dios xin jildm
dhutsadh na Moisés. In och’6wiyal
xant’éy in t’ilaltsik ani in konyal ka
wiltsin xowa' Jaja' in 1é' kin exbay.
47Ejtaltsik xin ach’al u labnal abal
in chu'tal chalpadh t’ajat na Jests
ani abal in ték’oyal jeye alwa' xowa'
u konyab k’al jaja'tsik. 48 Tam ti
chu'tat k’al nin tata'tsik, labantsik
ani utsan enché' k’al nin ndna":

—Chakam, ¢jant’6k’i tu t’ajtsdmal
anchan'? Na téta' ani nané' neye
u k’'wajinekich t’ajat tu 4lim ani tu
chalpax abal i k’ibchonék.

49T6k’oyat tam enché' K’al na
Jests:

—¢éJant’6k’i tin ayaltsik? ¢Yabxe!
a cho'ébtsik ke yejat kin k’'wajay
teché' abal ku t’aja' xowa' in jildm
ka t’ajan nu Tata'?

50Por nin téta'tsik yab in exbay
xant’6K’i ti ték’oyattsik anchan'.

51Junaxich tdm ti witsiy ban
bitsow Nasaret. Taja' ti k'wajay
ani in t’ajal ejtal xowa' u usnal
k’al jaja'tsik. Ani nin néna' ech’ek’i
in chalpém tin itsich ejtal xowa'
tamun. 52Na Jests ne'ech u pubel
ani més u chalpadhmél, in t’ajal

ejtal xowa' alwa' tin tamét na Dios
ani tin tamét an atiklabtsik.

Na Juan xu pujax u t’iltsix ban
chabal xon ti yab k’wajtsidh
(Mt. 3:1-12; Mr. 1:1-8; Jn. 1:19-28)
Tam ti lajubé'ich i tamub
ti tak’ix an lej pulek tak’ix
Tiberio, na Ponsio Pilato u pulek
awiltalab ban chabal xi Judea.
Na Erodes u pulek awiltaldb ban
chabal xi Galilea, nin kidhab xin
bij ta Felipe, u tak’ix ban chabél xi
Iturea ani xi Trakonite. Na Lisanias,
u pulek awiltaldb ban chabél xi
Abilinia. 2Na Ands ani na Kayfés,
ja'ich nu ok’lek pdle'tsik. Tam ti
jachan'i k’ij, na Dios in tawna'
na Juan ban chabdl xon ti yab
k’'wajtsidh. Jeché' na Juan, ja'ich
xu chakamlab k’al na Sakarias,
3wat’ey putélk’i an kwentsaltsik
xi k’unat ban walja' Jordan, in
utsal an atikl&btsik ke yejatich
kin jila'tsik ti walablom ani ka
pujanichtsik abal ka pakwlantsat an
tin walastalabiltsik. 4Jeché' tdmun
anchan' abal ka t’4jan jelt xan tin
jildmal dhutsadh an t’iltsix Isafas
enché"

Ach’at in kdwintal jun xita' ban
chabdl xon ti yab k’'wajtsidh
ani xu kaw, in ulal kawidh
enché'"

“Ka t’ojojontsichtsik tin bélil an
Ajatiklab;

ka jana'ichtsik jun i xe'chintaldb
alwa' abal anchan', ki
k’'wajachtsik t’ojojodh tam
ka tsich an Ajatikléb.

5 An chabél xi joK’itsik ne'ech ka
ts’utsiyat,

ejtal an pakdha' ch’én ani an
ts’itsik ch’én ne'ech ka
lujkuwat,

an bél xi k’'uch’utsik ne'ech ka
lujkuwat

ani an bél xi jék’max ne'ech ka
lejkiyat.

6 K’al ejtal an atiklabtsik xi
k’'wajat ban k’ay'la ti ne'ech
ka chu'tat an lo'eltaléb xin
pidhndal na Dios.”

7Tam ti an atiklabtsik u ulel abal

ka pujyat k’al na Juan, u usnaltsik
enché' k’al na Juan:

—iTaté'tsik a junwal jelti chan!
Abal a 1é'tsik ka jek’a' k’al i
pujaxtaladb nin chdkub na Dios xi
exomich ti K'unel. 8Ki k'wajachtsik
alwa' abal ka xalk’an ke tsubax
lejtal ta jila'ichtsik ta walablom
ani yab ka chalpaytsik ta ejattal
ke ne'ech ki lo'eytsik abalk’i i
kidhtalabtsik k’al na Abraham; pos
tu utséltsik ke na Dios ne'ech kin
ejto kin kéldha' in chakdmiltsik
a Abraham asta ba jeché' an
t'ujubtsik. 9 Anchan' jelt xan ti jun i
inik in kwajldl ani in tsikal jun i te'
xi yab xata' ti alwa', anchan' jeye ti
ne'ech kin t’aja' na Dios k’unat i k’jj
k’al an iniktsik xi yab alwa'.

10Konyat tdm enché' k’al an
atiklabtsik:

—¢Jant’éy yejat ki t’aja'?

" T6k’oyattsik enché' k’al na Juan:

—Xita' in ko'ol chab in xekét, yejat
kin pidha' jin xi yab in ko'ol ani
xita' in ko'ol i k’apnél, yejat jeye kin
pidha' xi yab in ko'ol.

12Ulich jeye chéb 6x i bach’k’ul
jalbixtalab xin 1é' ka pujyattsik ani
konyat enché' na Juan Kk’al jajé'tsik:

—OKk’tsix, ¢jant’éy yejat ki t’aja'?

13T6k’oyattsik enché' k’al na Juan:

—Yab ka konoy wat’ats an
jalbixtalab, tokotk’i xowa' in ulal an
awiltalabtsik.

14Konyat jeye k’al chéb 6x i
soldadotsik enché":

—Ani wawd!, ¢jant’éy yejat ki
t’aja'?

Ték'oyattsik enché' k’al na Juan:
—Yab ka k’antsitsik xata' ni jun
xita', nibal ka ani' 6lna' ni jun xita'

xi yab in waldm ani ki kulbétsik
k’al xowa' a 4tal.

15Ejtal an atiklébtsik k’'wajat in
aytsim an Kristo xi bijidh ne'ech
ka tsich ani in chalpayaltsik max
na Juan ja'chich an Kristo; $por
utsantsik ejtal enché' k’al na Juan:

—Nand' tu pujyaltsik k’al i ja!,
por ta' tal jun xita' xi mds in ko'ol
i awiltalab ké nand'; nana' nibal
ela' xata' u éy abal ku wiltsi tin
wik’ab nin pajab. Jaja' ne'ech ti ki
pujaytsik k’al an T’okat Ejattalab
ani k’al i K’amal. 17In teykém an
pala abal kin jutsuy an trigo ani
abal kin wixK’intsich an ti amul.
Ne'ech kin junku an trigo bin
wilté'il, por an amul ne'ech kin
tsika' ban k’amal xi yab jayk’i u
tepel.

18Enché' ani yan més xan ti, na
Juan in tak’yal ani in t’iltsal an
ti alwa' t’ilab an atiklabtsik. 19In
k’'wiya' jeye an pulek awiltaldb
Erodes abal in t’'ajdmal tin tomtal
na Erodias, nin tomtal nin kidhab
Felipe ani k’al tin kwenta jeye
xowa' yab alwa' in t’ajdmal. 2°Por
na Erodes yab in t’aja’' ti k’ij xowa'
utsan k’al an Juan, mas tokot in
ontsi kin t’aja' xowa' yab alwa'": in
baliy na Juan ban wik’axte'.

Tam ti pujyat na Jests
(Mt. 3:13-17; Mk. 1:9-11)

21Jun i K’ij, tam ti na Juan bél
k’'wajat ti ptjal an ti atiklébtsik,
pujyat jeye na Jesus. Lejat na Jests
k’'wajat ti 61, jak’pin an walk’i',
22patay an T’okat Ejattalab ani
buxkan tin éb Jaja'. Tejwa' t’ajat ti
pa'ay jelti jun i kuku' ani ach’atmé
jun i kdwintalédb td' walk’i', xu kaw
in ulu enché"

—Tatd' tu Chakamil ani tu
k’anidhdl t’ajat. In kulbél t’ajat k’al
Tatd'.

Nin weje' pakéliltsik na Jesukristo
(Mt. 1:1-17)

231n ko'ol x6na' jun inik 14ju i
tamub tam ti na Jests in tuju nin
t'ojlébil. An atiklébtsik in chalpayal
ke na Jestis u chakamlab k’al na
José. Na José u chakamlab k’al na
Eli, 24na Elf u chakdmlab k’al na
Matat, na Matat u chakamlab k’al
na Lebi, na Lebi u chakamlab k’al
na Melki, na Melki u chakamlab
k’al na Jana, na Jana u chakamlab
k’al na José, 2°na José u chakamlab
k’al na Matatias, na Matatias
u chakamlab k’al na Améds, na
Amoés u chakamlab k’al na Natm,
na Naim u chakamlab k’al na
Esli, na Esli, u chakamlab k’al na
Nagai, 26na Nagai u chakamlab
k’al na Mat, na Mat u chakamlab
k’al na Matatias, na Matatias
u chakamlab k’al na Semei, na
Semei u chakamlab k’al na José,
na José u chakamlab k’al na Juda,
27pa Jud4 u chakamléb k’al na
Joana, na Joana u chakamlab k’al
na Resa, na Resa u chakamlab

k’al na Sorobabel, na Sorobabel

u chakamlab k’al na Salatiel, na
Salatiel u chakamlab k’al na Neri,
28na Neri u chakamléb k’al na
Melki, na Melki u chakamlab k’al
na Adi, na Adi u chakamlab k’al

na Kosam, na Kosam u chakamlab
k’al na Elmodam, na Elmodam u
chakaml4b k’al na Er, 2°na Fr u
chakamlab k’al na Josué, na Josué
u chakamlab k’al na Elieser, na
Elieser u chakamlab k’al na Jorim,
na Jorim u chakamlab k’al na
Matat, 3%na Matat u chakamlab

k’al na Lebi, na Lebi u chakamlab
k’al na Sime6n, na Simeén u
chakamlab k’al na Juda, na Juda

u chakamlab k’al na José, na José

u chakamlab k’al na Jonan, na
Jonan u chakamlab k’al na Eliakim,
31na Eliakim u chakdmléb k’al na
Melea, na Melea u chakamlab k’al
na Mainan, na Mainan u chakamlab
k’al na Matata, na Matata u
chakaml4b k’al na Natén, 32na
Natan u chakamlab k’al na Dabid,
na Dabid u chakamlab k’al na Isai,
na Isai u chakdmlab k’al na Obed,
na Obed u chakamlab k’al na Bos,
na Bés u chakamlab k’al na Salmén,
na Salmén u chakamlab k’al na
Nésén, 33na Nasén u chakamlab
k’al na Aminadab, na Aminadab u
chakamlab k’al na Aram, na Aram u
chakamlab k’al na Esrom, na Esrom
u chakamlab k’al na Fares, na Fares
u chakamlab k’al na Jud4, 34na
Juda u chakamlab k’al na Jakob, na
Jakob u chakamlab k’al na Isak, na
Isak u chakamlab k’al na Abraham,
na Abraham u chakamlab k’al na
Taré, na Taré u chakamlab k’al na
Nakor, 35na Nakor u chakdmlab Kk’al

na Serug, na Serug u chakdmléb
k’al na Ragaw, na Ragaw u
chakdmléb k’al na Peleg, na Peleg
u chakamlab k’al na Eber, na Eber
u chakdmlab k’al na Sala, 3%na
Sala u chakamlab k’al na Kainan,
na Kainan u chakamlab k’al na
Arfaksad, na Arfaksad u chakamlab
k’al na Sem, na Sem u chakamlab
k’al na Noé, na Noé u chakamlab
k’al na Lamek, 3"na Lamek u
chakamlab k’al na Matusalén, na
Matusalén u chakamlab k’al na
Enok, na Enok u chakamlab k’al na
Jared, na Jared u chakamlab k’al
na Malalél, na Malalél u chakamlab
k’al na Kaindn, 38na Kaindn u
chakamlab k’al na Ends, na Enés

u chakamlab k’al na Set, na Set

u chakamlab k’al na Adan ani na
Adan t’ajadh k’al na Dios.

Taktamiyat na Jests k’al an lej at’ax
(Mt. 4:1-11; Mr. 1:12-13)
Na Jests, teykémte k’al in
chép an T’okat Ejattaléb, kale
ban walja' Jord4n ani jin4 k’al an
T’okat Ejattalab ban chabéal xon
ti yab kK’'wajtsidh. 2K’'wajay taja'
chab inik a k’itsa ani taktamiyat
k’al an lej at’ax. Yab k’aptich tin
nakil jachan' an K’ijj ani tayil k’a'ay.
3Utsan tdm enché' K’al an lej at’ax:
—Max tsubax lejtal i Chakdmlab
k’al a Dios, ka utsa' jeché' an t’ujub
ka wenk’on ti k’apnél.
4T6k’oyat enché' k’al na Jesus:
—An T’okat Dhuslab in ulal enché":
“Yab tokotk’i k’al i k’apnél ti ejat an
inik, ejat jeye k’al ejtal xowa' na Dios
in ulal.”
5Juné tdm K’al an lej at’ax ba jun i
t'ek’at ch’én ani xalk’antsat junwék’i

ejtal an ti chabaltsik xi k’'wajat
tak’nél k’al an pakdha' tak’ix. 8 Ani
utsan enché' k’al an lej at’ax:

—Ne'ech tu pidha' ti awiltalab ka

tak’iy ejtal jeché' an chabaltsik ani
abal ka dhabalna' jeye nin pubil. Pos
ejtal jeché', nand' in pidhnék ani
ne'ech ku ejto ku pidha' xita' ku le'na'.
"Max ki tudhlan abal ti kin k’ak’na',
ejtal jeché' Tatd' ne'ech ka dhabalna'.
8Por t6k’oyat enché' k’al na Jests:

—Lej at’ax, ki wék’on teché' tu

tamét, pos an T’okat Dhuslab in ulal

enché" “Ka k’ak’na' an Ok’6x14b na

Diosil ani Jaja'k’i ka t’6jontsal.”
9Tayil, jina' na Jesus k’al an

lej at’ax ban bitsow xi Jerusalén,

k’adhba bin éb an pulek ata xon tu

k’ak’néb na Dios ani utsan enché':

—Max tsubax lejtal i Chakdmlab

k’al a Dios, ka pet’na' taba' abal cha'at,
10p0s an T’'okat Dhuslab in ulal enché':
Na Dios ne'ech kin aba' nin
t'okat abatwaélejiltsik abal ti
ki beletna'.
" Ne'ech ti ki bach’u abal yab ka
cha'aw na akan k’al ni jun i
t’ujub.
12T6k’oyat enché' k’al na Jests:
—In ulal jeye enché' an T’okat
Dhuslab: “Yab ka taktamiy an
Ok’6x14ab na Diosil.”

13Tam ti an lej at’ax yabich mds in
ela' xan ti kin taktamiy na Jests, in
jila'ich tdm wé' i k’ij.

Na Jestis in tujiach Galilea nin
t'ojlabil
(Mt. 4:12-17; Mr. 1:14-15)
14Na Jests witsiy Galilea
teykémte k’al in chap an T’okat
Ejattalab ani u t’ilnal Jaja' putdlk’i
ban chabadl xi taja' k'unat. 15U

k’'wajil ti ok’tsix ban atétsik xon
tu t’ajnal an junkuntalédb ani k’al
ejtalk’i tu k’ak’nab.

Tam ti na Jests k’wajat ban bitsow
xi Nasaret
(Mt. 13:53-58; Mr. 6:1-6)
16K’ale tAm Nasaret na Jests, an
bitsow xon ti Jaja' pubenek. Tam
tin bajaw nin K’itsajil an koyé6xnich,
ochich ban até xon tu t’ajnal an
junkuntalab jelt xan tin ujndmalich
in t’ajal ech’ek’i ani kubey abal kin
ajay an T’okat Dhuslab. 17 Pidhan
tdm kin ajay an dhutsadh aw xin
jildm an t’iltsix Isafas, tam tin wila',
in ela' xon ti k’'wajat dhutsadh
enché"
18 Nin T’okat Ejattal an Ok’6x1ab
k’'wajat k’al Nand',
pos tin takwyamal abal ku
6ltsi an ti alwa' t’ilab an
ch’ojontaltsik,
tin abamal abal ku k’ijidhmédha’
xu t’e'pinaltsik,
abal ku t’iltsi xi k’'wajat
ti wik’néltsik, ke
walkanichtsik,
abal ku chu'xindha' xu jok’oltsik,
abal ku lo'o xu at’ax
t’ajtsinaltsik
19 ani abal ku t’ila' ke in bajich
xowk’i an Ok’6x14b ne'ech ti
ku xalk’antsi an tin alwa'tal.
20Tam ti ok’on kin ajay, in t'uliy
an Uw, in witsbantsi xu tolmix ba
jachan' an atd ani buxkan, por in
6ntsal ti telnal k’al ejtal xi taja' ti
k’'wajattsik. 2'In tuju tdm ti kdw ani
in ulu enché"
—Xo' exomich ti t’4jnal ta
taméttsik jelt xan tin ulal jeché' an
T’okat Dhuslab.

22K’al ejtaltsik tu t’ilnal alwa'
na Jesus ani u labnaltsik k’al an
labidh t’ilabtsik xi Jajé' in ulal. U
kénoéxtsik enché':

—<¢Yabxe! ja'ich jeché' nin
chakédmil na José?

23Utsantsik tdm enché' k’al na
Jesus:

—Nané' u cho'éb alwa' ke ne'ech
ti kin utsa'tsik jeché' an t’ilab:
“Ilalix, ka ilaliy tabd'.” Ne'ech jeye
ti kin utsa'tsik: “Xowa' i ach’dmal a
t’ajdm td' Kapernatam, ka t’aja' jeye
teché' ba chab4lil.”

241n 6ntsi tdm ti kdw ani in ulu
enché'

—Tsubax tu utsaltsik ke ni jun
i t'iltsix u bach’'wéab alwa' bin
chabélil. 25Tsubax tu utsaltsik
ke yéan i chemtsidh mimléb ta' ti
k’'wajat ban chabaél xi Israel tam
ti xe'chin an t’iltsix Elias. Tam
ti yab ulich i 4b 6x i tamub k’al
ch’ejel ani wa'chin i pulek k’a'inab
tin pubil jachan' an chabél; 26por
na Elias yab aban k’al na Dios ba
ni jun i chemtsidh mimlébtsik xu
k’wajil Israel, tokot aban ba jun
i chemtsidh mimléb xu k’wajil
Sarepta, k’unat ban bitsow xi Sidén.
27 Anil jeye, yan ta' ti k’'wajat Israel
xu ya'ultsik k’al an k’'wajat at’ax t'it’
tam ti xe'chin an t’iltsix Eliseo, por
yab jeldhé ni jun xita' xi jaja'tsik,
tokot jeldhd na Naméan xu k’'wajil
ban chabdl xi Siria.

28Tam tin ach’a'tsik ejtal jeché',
ejtaltsik xi ta' ti k'wajat ban at4 xon
tu t'ajnal an junkuntaldb chakuytsik
t’ajat. 22Ch’akaytsik ani in kdldha' na
Jests ba jachan' an bitsow ani jina
tdm bin éb an ch’én xon ti k’'wajat
jachan' an bitsow abal ka nixk’a taja".

30Por na Jestis wat’ey junax ch’ejel
xon ti jaja'tsik k’'wajat ani k’ale.

Jun i inik xi ochadh k’al i at’ax
ejattalab
(Mr. 1:21-28)

31K’ale tdm na Jests Kapernatm,
jun i bitsow xu tak’nal Galilea ani taja'
ti K'wajay in ok’tsal an atikl4btsik tam
in bajwal in K’its4jil an koyéxnich.
32Fjtal u labnaltsik t’ajat xan tu
ok’tsinaltsik, abal in chu'taltsik ke na
Jestis u kdw Kk’al yantam i awiltalab.

33Ban ata xon tu t’ajnal an
junkuntaldb, ta' ti k’'wajat jun i inik
xi ochadh Kk’al jun i at’ax ejattaldb
ani dhéjaxin kawidh enché"

34__iTi ku jila" ¢Jant’éy a 16!
k’al wawa', Jests xi Nasaret? I
tsi'mek abal ti ku k’ibdha'? Nand' tu
exlal ani u cho'éb ke Taté' i T’okat
Chakamléab k’al a Dios.

35K’'wiyan tdm enché' an at’ax
ejattalab k’al na Jests:

—iKi chamk’an ani ki kale ba
jeché' an inik!

Kwajla tdm chabdl an inik k’al
an at’ax ejattal4b tin tamét ejtal
jaja'tsik, kale ani yab xata' ti t’ajtsin
jachan' an inik. 36Ejtal jik’ey ani u
atséxtsik jin ani jin enché"

—¢Jant’om kéwintaldb awil jeché'?

iJeché' an inik in utsél an at’ax
ejattalabtsik k’al yantam i awiltaldb
ani i chdpléb abal ka kale ani u kalel!

37putalk’i jachan' an chabdl ti
cho'6bna xowa' in t’ajal na Jests.

Na Jests in jeldhantsi tin mim na
Simoén Pedro
(Mt. 8:14-15; Mr. 1:29-31)
38Kale tdm na Jests ban ata xon
tu t’ajnal an junkuntaldb ani k’ale

bin kK’im4' na Simé6n. Nin mim na
Simén ta' ti k’'wajat u ya'ul k’al i
k’ak’lach ani pakabédhé na Jestis
abal kin jeldha'. 3¥Kutpan tdm na
Jesus xon ti k’'wajat an ya'ul, in
utsa' an k’ak’lach abal ka wék’on
ani tdmk’i ti wék’on. Ch’akay tdm
an mimléb ani tujey ti t'6jontsab
k’al an mimlab na Jests ani nin
juniktsik.

Na Jests in jeldha' yan i ya'ultsik
(Mt. 8:16-17; Mr. 1:32-34)

40Tam ti ochichich na K’its4, ejtal
xin ko'ol i ya'ultsik xu ya'ul k’al
xowa'kich i yaw'l&ch, in tsi'dha’
ba na Jests. Jajé' juntsik ti juntsik
tin puntsi tin k’ubak an ya'ultsik
ani anchan' tin jeldha'tsik. 41 Anil
jeye, yan i ya'ultsik in k&ldhantsi
ti at’ax ejattalabtsik; tam u kalel, u
dhajnaltsik chapik ani in ulaltsik
enché"

—Tat4' i Chakdmlab k’al a Dios.
Por na Jests in k’'wiya' an at’ax
ejattalabtsik ani yab més in walka'
ti t’ilomtsik, abal cho'ébte k’al an

at’ax ejattalébtsik ke Jajé'ich nu
Kristo.

Na Jests xe'chin kin t’ila' an alwa'
t’ilab ban chabal xi Galilea
(Mr. 1:35-39)

42Tam ti tsudhey, na Jesus kale
ban bitsow ani k’ale ba jun i chabal
xon ti yab k’'wajtsidh. Por alyat k’al
an atiklabtsik ani ulichtsik asta xon
ti Jaj&' k’'wajat. U le'néb ka kubdha
abal yab ka K’ale, 43por utsantsik
enché' k’al na Jesus:

—Kao'ol jeye kin k’ale ku t’iltsitsik
an ti alwa' t’ilab an atiklabtsik xu
k’'wajil ba k’e'et an bitsowtsik abal

ka tak’yatichtsik k’al na Dios, pos
ja'ich tin abnék.

44 Anchan' ti xe'chin na Jesus ti
t’iltsix Galilea, putélk’i ban atétsik
xon tu t’ajnal an junkuntal4b.

Jun i labidh labandhaxtalab ban
jixmach to'ol
(Mt. 4:18-22; Mr. 1:16-20)

Jun i K’ij, tam ti na Jests

k’'wajat bin wél an pujal xi
Jenesaret, ulich yén i atiklébtsik,
ke asta u K’ich’nalich t’ajat na
Jests, abal in 1é'tsik kin ach’a' nin
kéwintal na Dios. 2Na Jesus in
chu'u chab i tan xi ta' ti k'wajat
mapats tin wél an pujal xon ti yab
owtsik. Taja' ti k'wajat kom an
jixom to'oltsik pa'inek ti t‘'okom an
tin jixdb an to'ol. 3Na Jests balin
tdm ba jan an tan xin dhabal na
Simén ani pakabédh4a na Simén
abal kin 6wmédha' wé' an tan bin
wal an ja'. Buxkan tdm na Jests
ban tan ani tujey kin ok’tsi taja' an
atiklabtsik. 4Tam ti ok’on ti kdw, in
utsa' enché' na Simén:

—LKa jina' an tan xon ti owtsik an
pujal ani ka pet’na' taja' nin jixab
an to'ol abal ka jixa' an to'ol.

5T6K’on na Simén:

—OK’tsix, u t'6jnékich putél i akal
ani yab xata' i jixdmal, por kom
Tatd' a ulal, ne'ech ku pet’na’' juni
an jixaxtalab.

6Tam tin t’aja'tsik xowa' utsan,
yan i to'ol ydk’'wan, ke asta u
mich’k’analich an jixaxtal4b k’al in
4lém an to'oltsik. 7In kaniy tdm k’al
in k’'ubakk’i nin at jixom to'ol xi ta'
ti k’'wajattsik jun pak’e' tan abal ka
tsich ti tolmiy4b. Utey tdm xi jin
an tan ani in ts’utsiytsik chablam

ke asta wetsikich ka luy'chin ban
pujal k’al in 41ém. 8Tam ti na Simé6n
Pedro in chu'u jeché', tudhlan tin
tamét na Jests ani in utsa' enché"

—iAjétik, ki wixk’in teché' k’al
nand', pos nand' in walablom!

9Anchan' tin ulu na Simén, kom
jaja" ani xi mds nin at jixom to'ol
jik’enektsik t’ajat abal yan i to'ol
in jixa'tsik. 19 Anil jeye, na Jakobo
ani na Juan, xu chakamlabtsik k’al
na Sebedeo, xi jayéch nin juniktsik
na Simon, jik’enektsik jeye. Por na
Jests in utsa' enché' na Simén:

—Yab ki jik’ey, pos asta xo' ne'ech
ka tujich ka aliy an atiklabtsik xi
ne'ech ti kin bela'.

" Tam tin jana'ichtsik an tan bin
wal an pujal, in jila'tsik ejtal ani
k’aletsik k’al na Jesds.

Na Jestis in jeldha' jun i inik xu ya'ul
k’al an k’wajat at’ax t’it’
(Mt. 8:1-4; Mr. 1:40-45)

12Tam ti na Jests k’wajat ba jun i
bitsow, ulich jun i inik xu ya'ul k’al
an k’'wajat at’ax t’it’. Tam ti chu'tat
na Jesus, an inik, tudhlan kutal
asta chabdl ani pakabédhd enché'
na Jests:

—Ajatik, max a 1é', ne'ech ka ejto
ti kin jeldha' k’al jeché' an yaw'lach
xu ko'ol.

3Takan tdm k’al na Jests ani
utsan enché"

—U 1é' ani x0' i jeléch.

Tamk’i ti wék’on an k’wajat at’ax
t'it’ ba jachan' an inik. 4Utsan tdm
enché' k’al na Jests:

—VYab xita' ka 6ltsi xant’éy tu
t’ajtsi, tokot ki k’ale ban pdle' ani
ka pidhna' an pikbantsixtalab k’al
tin kwenta na t'okeltal jelt xan tin

jildm ka t’ajan na Moisés. Ka t’aja’
anchan' abal ejtal kin cho'ébna' ke i

jeléch k’al an yaw'lach xa ko'olwi'ik.

15Por bélKk’i u cho'ébnéb putalk’i
xant’éy in t’ajél na Jests. Yandha'
i atikl&btsik u junkunal abal ka
axtsin xowa' in ulal ani abal ka
jeldhétsik k’al an yaw'lach xin ko'ol.
16Por na Jests u K’alel xon ti yab

xita' u k’'wajil ani taja' u k’'wajil ti 6l.

Na Jests in jeldha' jun i inik xi yab
in ejtowal ka yoyon
(Mt. 9:1-8; Mr. 2:1-12)

17 Jun i K’ij, na Jests k'wajat ti
ok’tsix ani ta' ti buxutsik taja' chéb
0x i fariseotsik ani i ok’tsixtsik xin
wildl nin tak’ixtal na Dios xin jildm
dhutsadh na Moisés. Jeché'tsik, tal
tak’i tk’i ban kwentsaltsik xi Galilea,
xi Judea ani xi téltsik jeye ban bitsow
Jerusalén. Ani nin chap an Ok’6x14b u
xalk’anal ba na Jests abal kin jeldha'
an ya'ultsik. "8 Ulich tdm chab 6x i
iniktsik xin tsi'dhdal k’al i chayte' jun
iinik. Jeché' an inik yab in ejtowal
ka yoyon ani in exa'tsik kin 6dha’
ban até xon ti k’'wajat na Jests. 1°Por
yab in ela'tsik xon ti kin 6dha', kom
yan ta' ti k'wajat an atiklébtsik;
k’adhiytsik tdm bin éb an at4, in
wék’ontsi wé' tin jujal ani taja' tin
pa'ba' an ya'ul k’al nin chayté'il junax
ch’ejel an atiklébtsik xon ti k'wajat na
Jestis. 20Tam ti na Jests in chu'u abal
u belnal k’al jajé'tsik, in utsa' enché'
an ya'ul:

—Ja'tb, na walastalabil
pakwlantsidhich ti k’'wajat.

21 An fariseotsik ani an ok’tsixtsik
xin wilal nin tak’ixtal na Dios
xin jildm dhutsadh na Moisés, in
tujutsik tdm kin chalpay enché'

—¢Jitam j&' pé jeye jeché' an
inik xin t’ajal tinbd' jelti max u
Dios? Tokot a Dios in ejtowal kin
pakwlantsi an walastalabtsik.

22por na Jesus in cho'ébna’
xant’éy k’'wajat in chalpayaltsik ani
in utsa'tsik enché"

—¢&Jant’6k’i ta chalpayaltsik
anchan'? 23¢Jowa' més yab
t’ojlab ku ulu: “Na walastalabil
pakwlantsidhich ti k’'wajat”, o ku
ulu: “Ki ch’akay ani ki beley”?
24pos ne'ech tu xalk’antsitsik ke
Nanad', xin abadh abal kin wenk’on
neye tin inik, u ko'ol i awiltalab
teché' ti chabal abal ku pakwlantsi
i walastalébtsik.

In utsa' tdm enché' an ya'ul xi yab
in ejtowal ka yoyon:

—Tatd' tu utsél, ki ch’akay, ka
dhaya' na chayté'il ani ki k’aléch ta
K’'ima".

25Tamk’i jachan', an inik xi yab in
ejtowal ka yoyon, ch’akay tin tamét
ejtal xi taja' ti k’'wajattsik. In dhaya'
nin chayté'il xon ti kwachatwi'ik
ani k’aléch tdm tin k’imd' in
pubédhantsal tin bij na Dios. 26Ejtal
labantsik, in pubédhantsal tin bij
na Dios ani k’al an jik’ib in ulutsik
enché"

—Xo' i chu'u yan xata' xi labidh
t’ajat.

Na Jests in kaniy na Lebi xu bijyab

jeye ta Mateo abal ka k’ale ti exébal
k’al Jaja'
(Mt. 9:9-13; Mr. 2:13-17)
27Tayil, tam ti na Jests kaléch,

in chu'u jun i inik xin bij ta Lebi
xin bach’'wal an jalbixtalab abal
an chabdl xi Roma. Jeché' an inik
buxul xon tu ulel ti pidhndb an

jalbixtalab ani utsan enché' k’al na
Jests:

—Wana ta exébal k’al Nand'.

28Ch’akay tdm na Lebi, in jila'
ejtal ani in wéwna' na Jesus. 22Més
tayil, na Lebi in t’ajtsi na Jesus jun
i pulek k’aptixnich tin k’'imd’; ta'
jeye ti buxutsik junax k’al jaja'tsik
ban mesa yan i bach’k’ul jalbixtalab
ani K’e'et jeye i atiklabtsik. 39Por
an fariseotsik ani an ok’tsixtsik xin
wildl nin tak’ixtal na Dios xin jildm
dhutsadh na Moisés, in tujutsik kin
kawiy nin exébaliltsik na Jests.
Enché' tin ulutsik:

—<¢Jant’6k’i ta K’apultsik ani i
uch’altsik k’al i bach’k’ul jalbixtaldb
ani k’al i walablomtsik?

31Tok’oyattsik enché' k’al na
Jests:

—Xi k’wajattsik alwa' ani yab u
ya'ul yab in yéntsal i ilalix, por xu
ya'ultsik, in yéntsal. 32Nan4' yab in
tsi'nek ku aliy xi xe'echtsik lujat, in
tsi'nek ku aliy xi walbidhtsik abal
kin jila'ichtsik ti walablom.

Konyat na Jestis k’al tin kwenta an
k’ilixnich
(Mt. 9:14-17; Mr. 2:18-22)
33Utsan tdm enché' na Jesus k’al
jaja'tsik:

—Nin exdbaliltsik na Juan ani
nin exébaliltsik an fariseotsik u
k’iltsik ani u 6ltsik t’ajat, por na
exoébaliltsik ech’ek’i u k’apultsik ani
u uch’altsik.

34T6Koyattsik enché' K’al na
Jests:

—¢Awxe' ne'ech kin ejtotsik
ka Kk’ilin xi kanidhtsik ba jun i
tomkixtalab tam bél k’'wajat an
tomkinél inik k’al jajé'tsik? iYaba'!

LUKAS 5, 6

35Por ne'ech kin bajaw an K’ij tam
ne'ech ka wék’ontsat an ti tomkinél
inik ani ne'chich jeye tdm ka
k’ilintsik.

36T jltsintsik jeye jeché' an ti
junbaxtalab:

—Yab xita' in kotyal jun peje' i it
xeketlab abal kin pats’k’uy k’al i
k’ej xeketldb. Max kin t’aja' anchan',
in odhnal an it xeketlab, tam
juni, an it xeketldb yab ne'ech kin
tomna' an K’ej xeketlab. 37 Nibal u
balyab an it yajtsik uxnél ban k’ej
6t’ balixtalab; pos max ka t’ajan
anchan!, an it yajtsik uxnél in
mich’dl an Kk’ej 6t’ balixtaldb, ne'ech
tdm ka wak’lan an yajtsik uxnél
ani an 6t’ balixtaldb u k’ibchonal.
38 Jaxtam ti yejat ka balyat an it
yajtsik uxnél ban it 6t’ balixtaldb
abal chablam yab ka K’ibchon. 3°Ni
jun xita' xi kin uch’a' ok’ox an k’ej
yajtsik uxnél, in kulbetnél jeye an
it yajtsik uxnél, pos in ulal enché"

“An k’ej yajtsik uxnél, mds ja' alwa'.”

An exébaltsik in pu'wal i trigo tin
k’its4jil an koyéxnich
(Mt. 12:1-8; Mr. 2:23-28)
Jun i K’ij tin K’itsjil an
koyéxnich, lejat na Jests
ne'ech ti belal ban aleldb xon
ti wa'ach i t’ayablébtsik, nin
exébaliltsik in belal pu'wal i
trigo, in ixyal k’al in k’ubak ani in
k’apaltsik. 2Konyat tAm enché' kK’al
taltsik an fariseotsik:

—¢Jant’6k’i ta tajaltsik i t'ojlab xi
yab alwa' ka t’ajan tam in K’itsgjil
an koy6xnich?

3T6Koyattsik enché' k’al na Jesus:

—¢Yabxe! jayk’i a ajydmaltsik

xowa' in t’aja' na Dabid tam ti jaja'

ani nin juniktsik k’a'ay? 4Ochich
ban pulek até xon tu k’ak’ndb
na Dios ani in ik’i' an pan xi
pikbantsidh na Dios, in k’apu ani
in pidha' jeye nin juniktsik xi ta'
ti k’'wajat junax k’al jajé', maske
jachan' an pan, tokot bijtsidh ne'ech
kin k’apu an pale'tsik.

5In ulu jeye enché":

—Nanad', xin abadh abal kin
wenk’on neye tin inik, u ko'ol
i awiltalab abal ku ulu xowa'
alwa' ka t’ajan tam in Kk’its4jil an
koyéxnich.

An inik xi teytemadh nin k’ubak
(Mt. 12:9-14; Mr. 3:1-6)

6Jun i K’ij, jayéchk’i tin K’itsajil
an koyéxnich, ochich na Jesis ban
atd xon tu t’ajnal an junkuntalédb
ani in tuju ti ok’tsix. Taja', ta' jeye
ti k’'wajat jun i inik xi mulkanék
in ejat k'ubak. 7 An oK’tsixtsik
xin wilél nin tak’ixtal na Dios
xin jildm dhutsadh na Moisés ani
an fariseotsik, ta' ti k’'wajat in
kwéchiyaltsik na Jesus abal in 1é'
kin chu'u max kin jeldha' jachan'
an inik tin k’itsjil an koyéxnich.
Pos max kin t’aja' anchan', ne'ech
tdm kin ké'oytsik jun xata'
xant’ok’al ti kin 6Ina' na Jesus.
8Por na Jests, kom in cho'éb alwa'
xant’éy k’'wajat ti chalpantséb, in
utsa' enché' an inik xi mulkanék
nin k’ubak:

—XKi ch’akay ani ki kubey junax
ch’ejel.

Ch’akay tdm an inik ani kubey
tametlab. ?Utsan tdm enché' xi
k’e'ettsik k’al na Jests:

—Ne'ech tu konoytsik jun xata'":
¢Jant’éy alwa' ka t’ajan tam in

k’its4jil an koy6xnich? ¢Xowa' alwa'
o xowa' yab alwa'? ¢Ka jeldhé an
ya'ultsik o ka walba ka chemech?

19In teloloy tAm na Jesus ejtal an
atiklabtsik xi taja' ti k’'wajat wililil
ani in utsa' enché' an inik:

—XKa lujku na k’ubak.

Anchan' tin t’aja' an inik ani
jelnek ti jilk’on nin kK’'ubak. " Por
chakuy t’ajat xi k’e'ettsik ani tujey
ti kénox jaja'k’itsik xant’éy alwa'
kin t’ajtsi na Jesus.

Na Jests in takuy xi lajuchab an
abatwaletsik
(Mt. 10:1-4; Mr. 3:13-19)

12Tam ti jachan' i K’ij, na Jesus
k’ale ba jun i ch’én abal ti ¢l taja’
ani taja' tin wat’na' putdl i akal
ti 6lantsix an ta Dios. 13Tam ti
tsudhey, in kaniy nin exdbaliltsik
ani in takuy lajuchdb xi jaja'tsik,
xin bijiy ti abatwaletsik. 14Jaja'tsik
ja'ich na Simén, xi bijyat jeye
ta Pedro; na Andrés, nin kidhab
na Simén; na Santiago, na Juan,
na Felipe, na Bartolomé, 5na
Mateo, na Tomés, na Santiago xu
chakamlab k’al na Alfeo; na Simén
xu tak’nal ban junkuntaldb xu
bijyab kananista; '®na Judas, xu
chakdmléb k’al na Santiago ani
na Judas Iskariote, xi mds tayil in
pidhna' na Jesus abal ka chemdha.

Na Jestis in ok’tsal yan i atiklabtsik
(Mt. 4:23-25)

17Pa'ay tdm na Jests ban ch’én
junax k’al jaja'tsik ani kubey ba
jun i cha'lam k’al nin exébaliltsik.
Junkunék taja' yéan i atiklébtsik xi
tal ban chabal Judea, ban bitsow
Jerusalén ani xu k’'wajiltsik jeye

Tiro ani Sidén tin waltsik an pujal.
Ulnektsik taja' abal kin ach’a' xowa'
in ulal na Jests ani abal ka jeldha
jeye k’al xowa'kich an yaw'lachtsik
xin ko'ol. 18Xin ach’altsik i
yajtsiktaldb abal ochadh k’al i

at’ax ejattalabtsik, u jeléltsik jeye.
19 Jaxtam, Kk’al ejtaltsik tu lenab ka
takan na Jests abal u jeldhabtsik
k’al an chépléb xu kalel ba Jajé'.

An K’ijidhtalab ani an yajtsiktalab
(Mt. 5:1-12)

201n teloloy tAm na Jesis nin
exo6baliltsik ani in utsa'tsik enché':

—K’ijidh t’ajat abal tatd'tsik xi
ch’ojontél, kom a walkaltsik ki
tak’yat k’al na Dios.

21°R’jjidh t’ajat abal tatd'tsik xi xo!
i k’a'il, pos ne'ech ki ajwédhétsik.

"K’ijidh t’ajat abal xi xo' i
uk’naltsik, pos tayil ne'ech ki te'en.

22’K’jjidh t’ajat abal taté'tsik tam
ki at’an k’al an atiklabtsik, tam ki
ajan, tam ki odhbijyat ani tam ki
pojka jelti jun xata' at’ax, k’al tu
kwenta Nand', xin abadh abal kin
wenk’on neye tin inik.

2¥Ki kulbétsik t’ajat ani ki
k’ijidhmé jachan' i K’ij, pos ne'ech ka
bach’utsik jun i pulek ch’ejwalixtalab
ta' walk’i'; pos anchan' jeye ti at’ax
t’ajtsinék an t’iltsixtsik k’al nin weje'
pakélil jachan' an atiklébtsik.

24’por ch’ojontél a chu'bil
tuminladh iniktsik abal a
ké'ydmalichtsik xowa' ti
k’ijjidhmédhamal.

25’Ch’ojontal a chu'bil xi xo' kidhat
a ko'oltsik, pos tayil ne'ech ta k’a'il.

"Ch’ojontél a chu'bil xi xo' i
te'naltsik, pos tayil ne'ech ki
uK’intsik k’al i t’e'pintaléb.

LUKAS 6

26’Ch’ojontal a chu'bil tam ejtal
an atiklabtsik ti t’ilal alwa', pos
anchan' jeye tin t’ajdmal nin
weje' pakéliltsik k’al an k’ambix
tiltsixtsik.

Na Jests in ok’tsixnél ke yejat ki
k’anidha'tsik xi tu at’al
(Mt. 5:38-48; 7:12)

20’por tata'tsik xi xo' i k’'wajat tin
axtsal, tu utsaltsik enché':

’Ka K’anidha' xi ti at’altsik, ka
t’ajtsi ti alwa'taldb xi ti at’altsik,
28ka l4bt’aja’ xi ti odhbijyaltsik ani
ki kontsintsi xi ti at’ax t’ajtsaltsik.
29Max jun xita' ti ki pik’iy ba jun a
ch’a'ib, ka pidha' jeye ti pik’tsi xi
jun pak’e'. Max jun xita' ti ki k’antsi
ta wat, ka walka' jeye kin jana' na
xekét. 30Ka pidha' xita'kich xowa' ti
ki kontsi ani xita' ti ki k’antsi xowa'
tatd' a dhabal, yab ka kontsi ti ki
witsbantsi. 3'Ka t’ajtsi xi k'e'ettsik
jelt xan ta 1é' ki t’ajtsin k’al jaja'tsik.

32’Max tokot a k’anidhaltsik
xita' ti k’anidhdl, ¢jant’éy exom
a t’ajaltsik wat’ats? Pos asta an
walablomtsik in t’ajal anchan'.
33Max tokot a t’ajtsaltsik ti
alwa'taléb xita' ti t’ajtsaltsik ti
alwa'taléb, ¢jant’éy exom a t’ajéltsik
wat’ats? Pos anchan' jeye in t’ajal
an walablomtsik. 34 Ani max tokot a
matintsaltsik xa chalpayal ke ne'ech
ti ki pidha' xata', ¢jant’éy ne'ech
ka ata'tsik? Pos an walablomtsik u
matintsixtsik jeye ani in aytsimtsik
ka witsbantsat. 35Por taté'tsik yejat
ka k’ak’na' xi ti at’altsik, ka t’aja’

i alwa'talabtsik, ka matintsixna'
xowa'kich, por yab ka aytsim

ki witsbantsat. Anchan', pilek
tdm an ch’ejwalixtalab ne'ech ka

bach’u ani ne'ech ki k’'wajaytsik

ta chakdmlébtsik k’al na Dios xi
pulek t’ajat; pos Jajd' i alwa' inik
t’ajat k’al xi yabtsik in pidhndl i
jalbintsixtalab ani k’al xi yab alwa'
iniktsik. 36Ki yajnantsixintsik, jelti
xan ti ni Tata' u yajnantsix.

Yab ka teltsi xant’éy in t’ajal
k’e'ettsik
(Mt. 7:1-5)
37°Yab ka teltsi xant’éy in t’ajél
xi K’e'ettsik ani na Dios yab jeye

ne'ech ti ki teltsi xant’éy a t’ajaltsik.

Yab ka walbiy ni jun xita' ani yab
teye ne'ech ki walbiyattsik k’al na
Dios. Ki pakwlantsixin ani na Dios
ne'ech jeye ti ki pakwlantsitsik.
38Ka pidha'tsik xowa' in yéntsal xi
k’e'ettsik ani na Dios ne'ech jeye ti
ki pidha' xowa' tatd'tsik a yéntsal.
Ne'ech ki pidhan ba na morralil
lejbadh alwa', K’ich’adh alwa' ani
dhiyadh asta ke u wak’lanalich k’al
in ts’utsat. Na Dios jayéchk’i ne'ech
kin éyna' an lejab xi tatd'tsik ka
éyna' k’al K’e'ettsik.

39Utsantsik tdm k’al na Jestis
jeché' an ti junbaxtaléb:

—¢Awxe! jun i jok’ol ne'ech kin
ejto kin lot’ok’na' in at jok’ol?
¢Yabxe' ne'ech ka kwajlan chablam
ti éb ban jé1? 4ONi jun i exébal
in cho'éb mas ké nin ok’tsixal,
por tam kin ok’6ch an ti exébal,
ne'ech jeye tdm kin bajaw jelti nin
ok’tsixal.

41°; Jant’6K’i ta teltsal an ti elits
xin ko'ol na at kidhab bin wal ani
yab a chu'tal an yejche' elits xa
ko'ol ba na wal? 42Ani max yab a
ejtowal ka chu'u an yejche' elits xa
ko'ol ba na wal, ¢jant’6k’i ta utsél

enché' na at kidhab: “Kidhab, ti
kin walka' tu jixtsi an ti elits xa
ko'ol ba na wal”? iK’ambix inik!
Ka wék’oy ok’ox an yejche' elits xa
ko'ol ba na wal ani anchan' ne'ech
tdm ka ejto ka chu'u alwa' abal

ka jixtsi an ti elits xin ko'ol na at
kidhab bin wal.

An te' k’al nin walilk’i tu exlab
(Mt. 7:17-20; 12:34-35)

43’yab wa'ach i alwa' te' xi ne'ech
kin ké'oy in walil yab alwa', nibal
wa'ach i te' xi yab alwa' xi ne'ech
kin ké'oy in walil alwa'. 44Pos an
te'tsik k’al nin walilk’i tu exlab. Yab
u pitnal i igo ban K’idhtsik, nibal u
pitnal i uba ban K’idhadh te'. 45An
inik xi alwa', in ulal xowa' alwa',
kom alwa' xowa' k’'wajat bin itsich.
An at’ax inik, in ulal xowa' yab
alwa', kom yab alwa' xowa' k’'wajat
bin itsich. Pos xowa' k’'wajat bin
itsich, ja'ich in ulal.

An ata xi kubadh ban t’ujub ani xi
kubadh eb chabal
(Mt. 7:24-27)

46%¢ Jant’6k’i tin bijyaltsik, “Ajatik,
Ajatik” ani yab a t’ajaltsik xowa' tu
utsal? 47 Ne'ech tu utsa'tsik xita' in
junwal xu uteltsik k’al Nand!, xi tin
axtsal ani in t’ajal xowa' Nand' u
ulal: 481In junwal jelti jun i inik xin
kuba' jun in k’imé&' enché': ok’ox in
chaja' alk’idh t’ajat an chabél ani in
k’'wajbantsi tin akan ba t’'ujub. Tam
ti owtsikmé an walja', 4jlach chapik
an ja' xon ti k’'wajat an at4 ani yab
ejtowat ka yoywat abal nin akan
kubat ba t’'ujub. 4®Por xin ach’al nu
kéwintal ani yab in t’ajal xowa' u
ulal, in junwal jelti jun i inik xin

kuba' nin k’imd' eb chabdl ani yab
aknidh alwa'; tam ti owtsikmé

an walja' 4jlach chapik an ja' xon
ti k’'wajat an at4, julpa an até ani
pakudh ejtal ti jilan.

Na Jests in jeldhantsi tin t’ojnalil
jun i awiltalab romano
(Mt. 8:5-13)
Tam ti na Jests in ok’6ch kin
tawna' an atiklabtsik, k’ale
Kapernatm. 2Taja' ta' ti k’wajat jun
i romano xu ok’lek soldadotsik xin
ko'ol jun in t’ojnélil xin k’anidhél
t’ajat. Jeché' nin t'ojndlil u ya'ul
ti k'wajat ani ne'chich t’ajat ka
chemech. 3Tam ti jachan' an ok’lek
soldadotsik in ach’a' u t’ilnal na
Jests, in aba' chab 6x in ok’lékil an
judiotsik abal kin pakabédha' na
Jests ka K’ale ti jeldhantsab an tin
t'ojnélil. 4K’aletsik ba na Jesus ani
in pakabédha' t’ajat enché"
—Jeché' an ok’lek soldadotsik in
tomnél t’ajat ka tolmiy; Spos jaja'
tu k’anidhél t’ajat ani in abndmal
ku kubtsin an ti atd xon ti t’ajal an
junkuntalab.
6K’ale tAm na Jesus k’al jajé'tsik.
Por tam tu k’unelichtsik ban ata, an
ok’lek soldadotsik in aba' chéb 6x
in ja'abtsik abal ka utsan enché' na
Jests:
—Ajéatik, yabich ki t’ojlin, pos
yab in tomndl ki ochich bu k’imd’;
Tjaxtam ti nibal ela' nand' in K’ale
tu aliy. K’al tokot ka ulu ka jeley nu
t’'ojnélil, ne'ech ka jeley. 8Pos nand'
in tak’nélk’i neye tin k’'wajat k’al
nu ok’lékiltsik, por u ko'ol neye i
soldadotsik xi nand' u tak’yal. Tam
ku utsa' jun i soldado ka Kk’ale, u
k’alel; tam ku utsa' jeye xi k’e'et ka

tsich, u tsi'il ani tam ku utsa' nu
t'ojnélil kin t’aja' jun xata', in t’ajal.

9Tam ti na Jests in ach’a' jeché!,
laban t’ajat k’al xowa' in ach’a'
in ulimal jachan' an inik, in
teloloy tdm an atiklabtsik xi k’al ti
wewkémte ani in ulu enché":

—Tsubax tu utsaltsik, ke nibal
ban israelitatsik yab u eldmal jun
xita' xin ko'ol in belomtal jelt xan
tin ko'ol jeché' an inik xi yab u
israelita.

10Tam ti witsiytsik ban ata xi
abnéktsik ti kanix an ta Jesus,
jelnekich tin ela' jachan' an
t’6jontsix.

Na Jests in ejdhantsi ti it tin
kwitélil jun i chemtsidh mimlab
"Tam ti wat’éch ejtal jeché!,
na Jests ne'ech ba jun i bitsow
xu bijy4b Nain, junkimte k’al
nin exébaliltsik ani k’al yan i
atiklabtsik jeye. '2Tam tu K’'unelich
ba jachan' an bitsow, in chu'u jun i
chemélom xu ne'dhébich ti jolyab.
Jachan' an chemélom ja'ich in
junkax chak&mil jun i chemtsidh
miml4b. K’al yén i atiklabtsik ti
ne'ech junkimte. 13Tam ti chu'tat
k’al an Ajatiklab jachan' an
chemtsidh mimlab, ké'ontsat ti
yajnantsixtaldb ani in utsa' enché"
—VYab ki uK’in.
14Utey tdm na Jesus, in taka' an
k’imd'lab ani kubeytsik xi ne'ech
in kitdm jachan' an k’im4&'l4b.
Na Jests in utsa' tAm enché' an
chemélom:
—Kwitdl, Nana' tu utsal: iKi
ch’akay!
15Buxkan tdm xi chemnekwi'ik ti
k’'wajat ani tujey ti kdw; na Jests

in pidhna'ich tdm ba nin néna'.
16Ejtaltsik xin chu'u jeché', jik’ey
ani tujeytsik kin pubédhantsi tin bij
na Dios. In ulaltsik enché":

—Jun i pulek t’iltsix xalk’anék ba
wawd'.

In ulaltsik jeye enché':

—Na Dios tsi'nek abal kin tolmiy
nin bitséwil.

17Putél Judea ani an kwentsaltsik
xi k’'wajat malilil, in cho'ébna'tsik
xant’éy in t’ajdmal na Jests.

Xi abnéktsik k’al na Juan xu pujax
(Mt. 11:2-19)

18Na Juan in ach’a' jeye ejtal
jeché', kom u t’iltsinal k’al nin
exébaliltsik. In kaniy tdm chéb
nin exo6baliltsik 12ani in aba' abal
ka k’ale ti konyéb na Jestis max
Jajé'ich lejtal xi bijidh ne'ech ka
tsich o ko'ol ki aytsi k'e'et. 20Tam
ti uteytsik ba na Jesus xi abnék k’al
na Juan, in utsa'tsik enché':

—Na Juan xu pujax tu abamal
abal tu konoy max tatd'ich kwa'
xi bijidh ne'ech ka tsich o yejat ki
aytsi k’e'et.

21 Jachan' i ora tam ti ulich nin
exo6baliltsik na Juan, na Jesus
in jeldha' yén i ya'ultsik k’al
xowa'kich an yaw'l4chtsik ani
an ch’uk’uxtalabtsik xin ko'ol, xi
ochadhtsik k’al i at’ax ejattalab
in kaldhantsi ani xu jok’oltsik in
chu'xindha'. 22 Ték’oyattsik tam
enché' k’al na Jests:

—XKi k’aléchtsik ani ka utsa' na
Juan xowa' a chu'imaltsik ani
xowa' a ach’dmal. Ka utsa' abal
an jok'oltsik u chu'xinal, an
k’wech’e'tsik u belal, xin ko'oltsik
an k’'wajat at’ax t'it’ u jelél, an

tanchu'tsik u och’xinal, an
chemélomtsik u ejdhdb ti it ani an
ch’ojontaltsik u t’iltsinal an ti alwa'
t’ilab. 22K’ijjidh t’ajat abal xita' ti kin
bela' ani yab ka kux witsiy tayil.

24Tam ti k’aléch xi abnéktsik k’al
na Juan, na Jests tujey tdm kin
t’iltsi an atiklabtsik k’al tin kwenta
na Juan. In ulu enché"

—<¢Jant’éy i k’alnek ka chu'utsik
ban chabdl xon ti yab k’'wajtsidh?
¢Jun i pakéb xi k'wajat ti waw'yab
k’al i ik’? 2Max yaba!, ¢jant’éy i
k’alnektsik ka chu'u? ¢Jun i inik xi
xeketlidh k’al i alwa' k'udhk’'um? A
cho'ébtsik alwa' ke xu xeketlinaltsik
k’al i alwa' k'udhk’um ani kidhat
in ko'ol u k’'wajiltsik bin k’im&' i
pakdha' tak’ix. 26Pos tam, ¢jant’éy i
k’alnektsik ka chu'u? ¢Jun i tiltsix?
Ani' K’ejle ani tu utsaltsik ke na
Juan, mds ja' pulek ké jun i tiltsix.
27 Jeché' na Juan ja'ich xu t’ilnal
k’al an T’okat Dhuslab enché"

Jé' u okxiyal nu abatwalejil

abal ti ki t’ojojontsi an ti bél.
28Tsubax tu utséltsik, ke ba ejtal
an atiklabtsik yab jayk’i wa'chinék
jun i t’iltsix mas ptlek ké na Juan
xu pujax; por xi mas chipil xon tu
tak’ix na Dios, més ja' palek ké na
Juan.

29Tam tin ach’a'tsik jeché!, ejtal

an atiklabtsik ani an bach’kul
jalbixtalédb xi pujadhtsik k’al na Juan,
in exla'tsik abal na Dios lujat t’ajat
xowa' in t’ajal; 3% por an fariseotsik
ani an ok’tsixtsik xin wilal nin
tak’ixtal na Dios xin jildm dhutsadh
na Moisés, xi yabtsik pujadh k’al na
Juan, in pojka'tsik xowa' na Dios in
le'ndmal kin t’aja' K’al jajé'tsik. 31In
ulu tdm enché' an Ajétiklab:

—¢Jant’ok’dl ti ne'ech ku ejto ku
junbay an atiklabtsik xi jeché' i k’ij?
¢Jant’éy in junwaltsik? 32In junwal
jelti ts’itsik chakam xu buxkanal ti
ubat’ xon tu t’ajnal an ndjlach ani
in dhjayaltsik nin at chakamtsik
enché" “I jutsuy i chtl ani yab i
bixméchtsik; i ajatna' i t’e'pidh
ajatlab ani yab i uk’intsik.”

33Ppos tsich na Juan xu pujax, xi
yab in k’apal i k’apnél nibal in uch’al
i yajtsik uxnél ani a ulaltsik ke jaja'
ochadh K’al i at’ax ejattalab. 34 Tayil
in tsich Nand', xin abadh abal kin
wenk’on neye tin inik, xin k’apul
ani in uch’al por a ulaltsik ke in
jik’lom ani ke u ja'ab i walablomtsik
ani i bach’k’ul jalbixtalab. 35Por nin
chalab na Dios u xalk’anal abal lujat
bin xe'chintal an atiklabtsik xi k’al
tu belnal.

Na Jests bin k’ima' an fariseo
xu bijyab ta Simén
36pakabédha na Jesus k’al jun

i fariseo abal ka k’ale ti k’apul
bin k’imd' jeché' an fariseo, k’ale
bin k’imd' jachan' an fariseo ani
buxkan ban mesa. 37 TAm, jun i
mimléb xi xe'ech yab exbadh, xu
k’'wajil jeye ba jachan' an bitsow,
xin ach’a' abal na Jesus k’alnek ti
k’apul bin k’imd' jachan' an fariseo,
ulich ani in tsi'dhal jun i frasko xi
t’ajadh k’al i alabastro, ts’utsat k’al
i niwiytaléb. 38 Utey u uk’nal ba na
Jests ani tujey kin axdhantsi tin
akan k’al in ja'mal nin wal. Tayil
exmach kin k’wi'tsi k’al nin xi'il, in
ch’uch’bantsi ani in joltsi bin akan
an ti niwiytaldb. 3¥Tam tin chu'u
jeché' an fariseo xi k’al ti kanidh na
Jests, in chalpay enché"

LUKAS 7

—Max jeché' an inik tsubaxak
lejtal ja'ich jun i t'iltsix, ne'ech kin
exla' xita' k’al ti k’wajat ti taknal
ani xitam mimléb jeye jaja'. Pos
jajé', ja'ich jun i mimlab xi xe'ech
yab exbadh.

40Utsan tdm enché' an fariseo k’al
na Jests:

—Simén, u ko'ol jun xata' xant’éy
u lé' tu utsa'.

Ték’on enché' an fariseo:

—Ti kin utsa'ich, OK’tsix.

#“11n ulu tdm enché' na Jesus:

—Chéb i iniktsik in jantsal ti
tumin jun i inik xin matintsixnal
i tumin. Jan in jundl bd' i bo' inik
i denariotsik ani jin in janél chab
inik 14ju; 42kom yab in ejtowaltsik
kin witsba', an matintsix tumin
in pakwlantsi an tin jantsixtaltsik
chablam. Ani xo' ti kin utsa', ¢k’al
jowa' k’al ti ne'ech ka k’ak’nd més
an matintsix tumin?

43T6k’on enché' na Simén:
—Nané' u chalpayal abal k’al xi
maés yan nin juntsixtal pakwlantsat.
Utsan Kk’al na Jesus:
—Tsubax xowa' a ulu.
44Chawk’in tdm na Jests, in tela'
an mimléb ani in utsa' enché' na
Simén:
—A chu'tal jeché' an mimléb.
In ochich ba na kK’im&' ani yab
tin pidha' ti ja' abal ku t’aka'
nu akan; por jeché' an mimlab
tin axdhantsamal tu akan
k’al nin ja'm&l nin wal ani tin
wayedhantsamal k’al nin xi'il.
45Tatd' yab tin ch’uch’bay, por jeché'
an mimléb, asta tin ochenek yab
in koydh&mal tin ch’uch’bantsi tu
akan. 46Yab tin joltsamal ti aséyte
bu 6k’, por jajd' tin joltsdmal ti

niwiy aséyte bu akan. 47 Jaxtdm
tu utsél, kom pakwlantsat ejtal
nin walastalabil maske yan t’ajat,
jaxtdm ti k’anidhaxin t’ajat; por xita'
wé' in walastalabil ka pakwlantsat,
wé!' jeye ti ne'ech ti k’anidhax.

48In utsa' tAm enché' an mimléb:

—Na walastalabil pakwlantsidhich
ti k’'wajat.

49Xi mas an Kapultsik xi ta' jeye
ti buxutsik k’al Jaja', tujeytsik ti
Utséx jaja'k’itsik enché'

—¢Jitam j&' pé jeye awil jeché'
an inik, ke asta i walastalabtsik in
ejtowal kin pakwlantsi?

50Por na Jesus in utsa' enché' an
mimléb:

—I lo'ey abal i belméch, ki k’aléch
tsububudh a ejattal.

An mimlabtsik xu tolmiyab
k’al na Jests

Tam ti wat’éch ejtal jeché!,

na Jesus xe'chin ba yén i
bitsowtsik ani ban kwentsaltsik
ti tiltsix ani ti 6ltsix an ti alwa'
t’ilab k’al tin kwenta xan tu tak’ix
na Dios. Junkimte k’al xi lajuchab
nin exobaliltsik. 2T4' jeye ti xe'ech
ti junkil chab 6x i mimlabtsik
xi Jajd' in jeldhdmal k’al an
yaw'lach xin ko'oltsikwi'ik ani in
kéldhantsdm ti at’ax ejattalabtsik.
K’al jeché' an mimlabtsik ta' jeye
ti xe'ech na Maria xu bijyab ta
Magdalena, xi kdldhantsidh bik ti
at’ax ejattalab. 3T4' jeye ti xe'ech
na Juana, nin tomtal na Kusa, an
inik xi ja'ichwi'ik in ok’lek t’ojn4lil
na Erodes. Na Susana ani yan
mas k’e'et i mimlabtsik ta' jeye ti
xe'echtsik abal kin tolmiy na Jests
k’al xowa' in ko'oltsik.

134

An junbaxtalab xi k’al tin kwenta an
6m inik
(Mt. 13:1-9; Mr. 4:1-9)

4Yan xi kale ban bitsowtsik
abal kin chu'u na Jests. Tam ti
junkunich yan i atiklabtsik, na
Jests tujey tdm kin tawna'tsik k’al i
junbaxtalabk’i. Enché' tin utsa'tsik:

5—Jun i 6m K’ale ti bak’ul iyalab.
Tam ti k’'wajatich ti bak’ul, taltsik
an iyalédb kwajlan ban bél, k’ach’yat
ani k’apat k’al an ch’ichintsik.
6Taltsik an iyaldb kwajlan ban
t'ujublom ani tam ti jachan' an
iyalébtsik ixk’an, wayey kom
taja', yab 4ch’ an chabdl. 7 Taltsik
an iyaldb kwajlan ban k’idhlom,
ixk’an, por kom junax ti pakey k’al
an k’idh, paxKk’iyat. 8Por taltsik an
iyaléb, kwajlan ban chabdl xi alwa',
tam ti ixk’an ani pakey, t'u'untsik
t’ajat. Xi jun i iyalab in ké'oy asta
bo' inik i itsixlek.

Tam ti ok’onich kin ulu jeché',
utsantsik kawidh enché' k’al na
Jesus:

—Xita' in ko'ol in och’oxtal alwa',
kin exbay xowa' u ulal.

Xant’6k’i tu ok’tsix na Jesus k’al i
junbaxtalabk’i
(Mt. 13:10-17; Mr. 4:10-12)

9Konyat tam Kk’al nin exdébaliltsik
xant’éy in 1é' kin ulu jeché' an
junbaxtalab. 19 Ani Jaja' in utsa'tsik
enché"

—Tatd'tsik, ti pidhél na Dios ka
cho'ébna’ xowa' in ko'ol yab tejwa'
k’al tin kwenta xan ti Jaja' tu tak’ix;
por xi k’e'ettsik, tokot u tawnal k’al
i junbaxtalabk’i. Anchan', maske in
chu'taltsik, por jayk’i max yab in

chu'tal; maske in ach’altsik, por yab
in exbayal.

Na Jests in wila' xant’éy in 1é' kin
ulu an junbaxtalab xi k’al tin kwenta
an 6m inik
(Mt. 13:18-23; Mr. 4:13-20)

> Jeché' ja'ich xowa' in 1é' kin
ulu an junbaxtaléb: An iyal4b, in
junwal jelti nin k&wintal na Dios;
12an iyaldb xi kwajlan ban bél,
in junwal jelti an atiklabtsik xin
ach’al nin kdwintal na Dios, por
tam tél an lej at’ax u wék’ontsab
bin itsich abal yab kin bela'tsik ani
yab ka lo'ey. 13An iyaléb xi kwajlan
ban t’ujublom, in junwal jelti an
atiklabtsik xin axtsal tin kdwintal
na Dios ani in bach’wal k’al yantam
i kulbétalab, por eb itsichk’i; ne'ech
ka belmach wé' i K’ij, por tam ka
taktamiyat, u kuxkultsik. 4An
iyalab xi kwajlan ban k’idhlom, in
junwal jelti an atiklabtsik xin ach’al
nin kdwintal na Dios por yab in
t’ajaltsik ti k’jj. In walkal ka atatsik
k’al an chalpaxtalab, k’al an tumin
ani k’al xowa'kich xin kulbetnéltsik
t’ajat. Anchan' yab in ejtowal kin
bajaw ka xe'chin lujat. 15Por an
iyalab xi kwajlan ban alwa' chabal,
in junwal jelti an atiklabtsik xin
bach’'wal nin kdwintal na Dios
k’al ejtal nin ejattal; in t’ajaltsik
xowa' in ach’dl ani kom in éntsal ti
belomtsik, u xe'chinalichtsik tam
lujat t’ajat.

An junbaxtalab k’al tin kwenta an
tajbaxtalab
(Mt. 4:21-25)
16°’Ni jun xita' yab in let’k’'oyal
jun i tajbaxtalab abal tayil kin

LUKAS 8

paxk’iy k’al jun i balixtalab o kin
k’'wajba' tin 4l i chéy. U let’k’oyab
an tajbaxtalab ani u k’'wajbab t’ek’at
abal ka tajbayat xita' ka ochich.
17Pos yab wa'ach xata' chinat xi
yab ne'ech ka xalk’an tayil, nibal
wa'ach xata' yab tejwa' xi yab
ne'ech ka cho'é6bnd tayil ani ka
k’'wajba tejwa'.

18°Anchan' pé, ka ach’a'tsik alwa',
xita' in exbayal, ne'ech ka pidhan
kin exbay més ani xita' yab in
exbayal, ne'ech ka k’antsin asta
xowa' in chalpayal ke in exbayal.

Nin nana' ani nin kidhabtsik na
Jests
(Mt. 12:46-50; Mr. 3:31-35)

9 Ulichtsik tdAm nin néna' ani
nin kidhabtsik na Jesus, por yab
in ejtotsik ka utey asta xon ti Jaja'
k’'wajat abal yan t’ajat ta' ti k’'wajat
an atiklabtsik. 20Utsan tdm enché'
na Jests:

—Na néna' ani na kidhébtsik nd'
k’'wajat eléb ani in 1é'tsik ti ki chu'u.
21por Jaja' in utsa'tsik enché":
—Xita' in ach’altsik nin kdwintal
na Dios ani in t’ajaltsik xowa'
in 1é' na Dios, jachan', ja'ich xi
k’'wajattsik jelti nu nédna' ani nu
kidhabtsik.

Na Jests in kubdha' ti waw'nal an ik’
ani ti midlak’ an ja'
(Mt. 8:23-27; Mr. 4:35-41)

22 Jun i K’ij, na Jests balin ba jun
i tan k’al nin exdébaliltsik ani in
utsa'tsik enché":

—Wana jun pak’e' pujal.

Ani Kaletsik. 23Por lejat exom ti
wat’el, na Jesis wayich. Taja'tsik ti
elan ban pujal k’al jun i chapik ik,

tujey ti baltsinal ti ja' an tan ani
wetsikich t’ajat ka luy'chin. 24K’ale
tdm ti bakyéb na Jests ani utsan
enché"

—iOK’tsix! iOK’tsix! iExomich tu
lupnal!

Ch’akay tdm na Jesus, in k’'wiya'
an ik’ ani an malak’ ja'. Junwék’i ti
kublan ani jilk'on chamamadh. 25In
utsa' tdm enché' nin exébaliltsik:

—¢Jant’éy tdAmun k’al an
belomtaléb xa ko'oltsik?

Por jajé'tsik jik’enek ani
labnéktsik t’ajat k’al xowa' in chu'u
tdmun ani u kéndxtsik jan ani jan
enché'

—¢Jant’om awiltalab in ko'ol
jeché' an inik xin utsal ka chamk’an
an ik’ ani an ja' ani u axtsinal?

Jun i inik xi Gadara xi ochadh k’al i
at’ax ejattalab
(Mt. 8:28-34; Mr. 5:1-20)
26Ulchichtsik tAm ban chabal xi

Gadara, xi k’'wajat jun pak’e' pujal
tin tamét an chabdl xi Galilea.
27Tam ti na Jests pa'dch ban tan,
utuknd k’al jun i inik xu k’'wajil

ba jachan' an bitsow. Jeché' an
inik nakatich t’ajat i kK’ij ti k’'wajat
ochadh k’al i at’ax ejattalabtsik.
Yab u xeketlinal nibal u k’'wajil ba
jun i atd, u k’'wajil xon tu jolyéb an
chemélomtsik. 22 Tam ti chu'tat na
Jests, tudhlan tin tamét ani in ulu
kawidh enché"

—<dJant’6k’i ta och'om k’al nand',
Jests, xi Chakamlab k’al na Dios
xi pualek t’ajat? Tu pakabédhél abal
yab ti kin yajlombédha’.

291n ulu jeché', kom na Jesis
k’'wajatich in utsél an at’ax ejattalab
abal ka kaléch ba jachan' an inik.

Owenekich t’ajat ti ochadh jachan'
an inik k’al an at’ax ejattalab.
Wik’tsinék k’al an atiklabtsik tin
k’'ubak ani tin akan k’al i pat’al abal
ka ké'yat wik’adh, por in t’apyal
ani u junéb k’al an at’ax ejattaldb
ban chabdl xon ti yab k’'wajtsidh.
30Konyat tdm enché' K’al na Jesus:

—¢Jan ta bij?

Jajé' ték’on enché"

—Nané' u bij Lejién.

Anchan' tin ulu kom jaj4' yan
t’ajat ti éb ti k'wajat ba jachan' an
inik. 31Jachan' an at’ax ejattaldbtsik
in pakabédha' na Jests abal yab
ka abnétsik ban owtsiktalab. 32Ba
jachan' an ch’énlom ta' ti xe'ech
véan i olomtsik ti k’apupl ani
pakabédhaxin an at’ax ejattalabtsik
abal ka walk4 ka ochich ban
olomtsik. Walk4 ka ochichtsik
taja' k’al na Jests. 33Kale tdm an
at’ax ejattalébtsik ba jachan' an
inik ani ochich ban olomtsik. Ejtal
an olomtsik in pet’na' tinba' ban
ch’én, kwajlan ban pujal ani taja' ti
lupuntsik.

34Tam ti an belkol olomtsik in
chu'u xant’éy tdmun, 4jlachtsik ani
k’ale kin t’ila' ban bitsow ani ban
kwentsaltsik. 35 An atiklabtsik k’ale
kin chu'u xant’éy tAmnék. Tam ti
ulichtsik xon ti k’'wajat na Jests,
elan an inik xi ochadhwi'ik k’al an
at’ax ejattalébtsik, buxuilk’i xon ti
k’'wajat na Jests, xeketlidhich ani
juntam anik’ijich. An atiklabtsik,
jik’ey. 36Xi chi'ldmadhtsik, ja'ich
k’al ti t’iltsin an atiklabtsik xi
ulich xan ti jeldh4 jachan' an
inik xi ochadhwi'ik k’al an
at’ax ejattalabtsik. 37Ejtal an
atiklabtsik xu k’wajil taja' ban

chabél xi Gadara, tujeytsik kin
pakabédha' na Jestus abal ka kaléch
bin chabaliltsik, kom jaja'tsik u
jik’éltsik t’ajat. Jaxtdm na Jesus
ti balin ban tan abal ka k’aléch.
38Por pakabédhé na Jests K’al an
inik xin kdldhantsdmal an ti at’ax
ejattalabtsik abal ka jun4 jeye k’al
Jajé', por utsan k’al na Jesus abal ka
jilk’on taja' ani utsan jeye enché':
39__Ki k’aléch ta k'im4' ani ka
t'ila' xant’éy ti t’ajtsdmal na Dios.
K’aléch tdm an inik ani in t’ila’
putél an bitsow xant’éy t’ajtsin k’al
na Jesus.

Nin tsidhanil na Jairo ani an mimlab
xin taktsi tin k’udhk’amil na Jests
(Mt. 9:18-26; Mr. 5:21-43)

40Tam ti na Jests witsich jun pak’e'
pujal, bach’'wat k’al an atiklabtsik
k’al yantam i kulbétalab kom k’al
ejtal ti k’'wajat aytsimte. 41Ulich
tdm jun i inik xu bijyab ta Jairo,
xu ok’lek ban até xon tu t’ajnal an
junkuntaldb. Tudhlan tin tamét na
Jests ani in pakabédha' abal ka k’ale
ti 4ln4b tin k’im4’, 42kom ta' tin ko'ol
jun in junkax tsidhéanil xin ko'olich
lajuchéb i tamub ani jeché' an
tsidhan exomich ti chemel. K’ale tAm
na Jests ani k’al yan i atiklabtsik ti
wéwna, ke asta u k’ich’nalich t’ajat.

43Ba nin yanil an atiklabtsik, ta'
jeye ti tal jun i mimléb xin ko'olich
lajuchdb i tamub ti ya'ul k’al i
laktimtaléb. In pakamalich ejtal
xowa' in ko'ol k’al i ilalixtsik ani
yab u ejtowéb ka jeldha k’al ni jun i
ilalix. 44Jeché' an miml4b utey tin
kax na Jests, in taktsi tin wal nin
k’udhk’amil ani tdmk’i jachan' ti
kublan ti xich’nal.

LUKAS 8

45Konoxin tdm na enché' Jests:
—¢Jita' tin taka'?

Kom ejtaltsik in ulal abal ni jun
xita' k’al ti taknék, na Pedro ani nin
juniktsik in ulu enché"

—OKk’tsix, k’al yan i atiklabtsik
ta K’ich’nal ani i nixk’ab tak’i tak’i,
ani ¢bél a konyal xita' ti taka'?
46Por na Jests in ulu enché'
—Tin takdm jun xita', pos u ach’a'
abal kale i chaplab xu ko'ol ani
jeley jun xita' k’al.

47Tam ti an mimléb in ach’a' abal
axnék, utey u wipipil ani tudhlan
tin tamét na Jests. In 6lna' tdm tin
tamét ejtal an atiklabtsik xant’6k’i
tin kwenta ti takxinék ani xan ti
jeley tdmk’i. 48 Utsan tdm enché'
k’al na Jesus:

—Mimléb, i jeley abal i belmach,
awil ki k’ale tsububudh a itsich.

49Bél k’'wajat ti kdw na Jesus, tam
ti ulich jun xita' xi tal bin k’im&' na
Jairo, an inik xu ok’lek ban ata xon
tu t’ajnal an junkuntal4b ani utsan
enché' na Jairo:

—Na tsidhénil chemech, yabich ki
k'wajay ka ani' t'ojliy an OKk’tsix.

50Por tam ti na Jests in ach’a'
xowa' utsan na Jairo, in utsa'
enché"

—Yab ki jik’ey, tokot ki belmach
ani na tsidhénil ne'ech ka ejech.

51Tam ti ulich ban atd, yab xita'
mas in walka' ka ochich k’al Jaja',
tokot na Pedro, na Jakobo, na
Juan, nin tata' ani nin nina' an
tsidhan. 52Ejtal u uk’nal ti K’'wajat
ani u t’e'pinaltsik abal chemnek an
tsidhan. Por utsantsik enché' k’al na
Jests:

—VYab ki uK’intsik, an tsidhan yab
chemnek ti k’'wajat, u wayalk’i.

53por labidhnak’i tokot, pos
jaja'tsik in cho'éb alwa' ke chemnek
ti k’'wajat. 54Téyn4 tdm bin k’ubak
an tsidhan Kk’al na Jests ani in ulu
kawidh enché"

—Tsidhan, ki ch’akay.

55Fjech tam ti it an tsidhan ani
tdmk’i ti ch’akay; na Jests in ulu
abal ka pidhan ti k’apul an tsidhan.
56Nin tata' ani nin ndna' an tsidhan
labantsik t’ajat, por utsantsik k’al
na Jesus abal yab xita' kin t’iltsi
xant’éy tdmun.

Na Jests in aba' ti t’iltsix xi lajuchab
nin exébaliltsik
(Mt. 10:5-15; Mr. 6:7-13)
Na Jests in junku xi lajuchéb
nin exoébaliltsik, in pidha'
ti chaplab, ti awiltalédb abal kin
ejtotsik jeye kin kaldha' xowa'kich
i at’ax ejattalabtsik ani abal kin
jeldha' xu ya'ultsik k’al xowa'kich i
yaw'l4chtsik. 2In aba'tsik abal kin
t’ila' xan tu tak’ix na Dios ani abal
kin jeldha' i ya'ultsik. 3In utsa'tsik
enché"
—VYab xata' ka jana'tsik abal ti
bél, yab ka jina' a kwayab, nibal
i morrdl, nibal i k’apnél ani nibal
i tumin. Tokot ka juna'tsik jin a
xekét. 4Ba xowa'kich an até xon ti
ki ulichtsik ani ki bach’wat alwa!',
ki k’'wajaytsik taja' asta kin bajaw
xowk’i ne'ech ki kale ba jachan' an
chabél. 5Ani xon ti yab ki le'natsik
ki bach’'wat, ki kale ba jachan' an
bitsow ani ka tiniy an pojodh xi
palenek ba na akan jelti jun i exdl
abal yab i bach’'wattsik alwa' k’al
jaja'tsik.
6Kaletsik tdm ani K’aletsik
kwentsal ti kwentsal in t’ilal

an alwa' t’ilab ani in jeldhal an
ya'ultsik.

Tam ti chemdha na Juan xu pujax
(Mt. 14:1-12; Mr. 6:14-29)

7An pulek awiltalab Erodes, in
cho'ébna’ ejtal xowa' in t’ajal na
Jesus. Yabich in cho'6b xant’éy kin
chalpay abal taltsik in ulal ke na
Juan xu pujax ejnek ti it. 8K’e'ettsik
in ulal ke ja'ich an t’iltsix Elias xi
xo' ulnekich ani k’e'ettsik in ulal ke
ja'ich jun i weje' t'iltsix xi ejnek ti it.
9Por na Erodes in ulu enché":

—Na Juan nand' t’ajat u abna' ka
kotsin tin 6K’. ¢Jita' j&' pé tdm jeché'
an inik xu ach’al u t’ilnal ke in t’ajal
yén xata'?

Ani na Erodes in le'ndl t’ajat kin
chu'u na Jests.

Na Jests in k’apundha’ bo' mil i
iniktsik
(Mt. 14:13-21; Mr. 6:30-44; Jn. 6:1-14)
10Tam ti witsiy an abatwaletsik, in
t’iltsi na Jesus xowa' in t’ajdmaltsik.
Junatsik tdm pilk’i k’al na Jests ba
jun i chabdl xon ti yab k’'wajtsidh
k’unat ban bitsow xin bij Betsayda.
" Por tam ti ach’an k’al an atiklabtsik,
wéwnétsik. Bach’'wat an atiklébtsik
k’al na Jests, t’iltsin xan tu tak’ix na
Dios ani jeldhé an ya'ultsik.
12Tam ti wékléch, utey xi
lajuchéb nin exébaliltsik ba na
Jests ani in utsa'tsik enché"

—XKa utsa'ich an atiklabtsik ka
k’aléch ti koyol ani abal kin aliy
xant’éy kin k’apu ban kwentsaltsik
xi wa'ach teché' k’'unat, pos teché'
xon tu k’'wajat yab xita' u k’'wajil.

3Por utsantsik enché' k’al na
Jesus:

—LKa pidha' tatd'tsik ti kK’apul.

Jajé'tsik ték’on enché':

—Max yab ku k’ale ki ch’a'ay
i k’apnél abal ejtal jeché' an
atiklébtsik yab ne'ech ki ejto ki
k’apundha!, pos yab i ko'ol yan i
k’apnél, tokot bé' i pan ani chab i
to'ol.

14Nin yanil, bo' mil x6na' i
iniktsik. Por na Jests in utsa' enché'
nin exébaliltsik:

—XKa utsa' ka buxkantsik kwene'
ti kwene!, xi juntsik i kwene', chab
inik 14ju in yanil.

15 Anchan' tin t’aja'tsik ani ejtal
buxkan. 16In téyna' tdm na Jesus
xi bo' an pan ani xi chab an to'ol.
In tela' walk’i' ani in pidha' ti
jalbintsixtalab na Dios k’al tin
kwenta jachan' an k’apnél. Tam
tin pejdmalich, in pidha'ich tdm
an exoébaltsik ani an exdbaltsik
in pidha'ich tdm an atiklabtsik.
17Ejtaltsik k’aptich ani ajwétsik.
Més tayil, in ts’utsiytsik lajuch&b
i t'oknal k’al an pejmatstalab xi
jilk’on.

Na Pedro in ulu ke na Jests ja'ich an
Kristo
(Mt. 16:13-19; Mr. 8:27-29)

18 Jun i K’ij tam ti na Jesis k’'wajat
ti 6l pilk’i ani ta' jeye ti k’'wajat
nin exdbaliltsik taja', in konoytsik
enché"

—XK’al an atiklabtsik, ¢jita' pé tin
usnal ke Nand' neye?

19 Jaja'tsik ték’on enché':

—Taltsik in ulal ke Tat4' i Juan
XU pujax, taltsik in ulal ke i Elias
xi xe'chinék ti t’iltsix ti weje' ani
k’e'ettsik in ulal ke Tat4' ja'ich jun i
weje' tiltsix xi ejnek ti it.

LUKAS 9

20Konyattsik tdm juni enché' k’al
na Jesus:

—Ani tatéd'tsik, ¢jita' pé ta ulaltsik
ke Nand' neye?

Utsan enché' k’al na Pedro:

—Tata' i Kristo, xi takudh k’al na
Dios abal ta tak’ix. .

Na Jests in ulu abal ne'ech ka
chemdha
(Mt. 16:20-28; Mr. 8:30-9:1)
21por punk’untsattsik t’ajat k’al na
Jests abal yab xita' kin 6ltsi jeché'.
22Enché' ti utsantsik:

—Nana', xin abadh abal kin
wenk’on neye tin inik, ne'ech ku
wat’na' yan i yajtsiktalab, ne'ech
kin pojka k’al in ok’lékil an
judiotsik, k’al an ok’lek péle'tsik
ani k’al an ok’tsixtsik xin wilal nin
tak’ixtal na Dios xin jildm dhutsadh
na Moisés. Ne'ech kin chemdha por
tin 6x14ab a k’itsa ne'ech kin ejech
ti it.

23M4s tayil in utsa' ejtaltsik
enché"

—Max jun xita' in 1é' ti kin
wéwna', yejat kin uk’tsitsiy tinba'
ani ti kin wéwna' tsudhey ka
tsudhey, nibal kin ajay tinb&' maske
ka chemdhé. 24Pos xita' yab in
1é' kin uk’tsitsiy tinb&', ne'ech kin
k’ibdha' nin ejattal ani xita' kin
uk’tsitsiy tinbd' k’al Nand'k’i tu
kwenta, ne'ech kin lo'o. 25Pos,
¢jant’é ti alwa' max jun xita' kin
bajaw kin ké'oy ejtal xowa' wa'ach
ban k’ay'l4 ani kin k’ibdha' nin
ejattal ban K’ibeltaldb? 26Max jun
xita' kin tidhena' ti kin t’ila' ani
kin tidhena' kin t’ila' an alwa'
t’ilab, Nand', xin abadh abal kin
wenk’on neye tin inik, ne'ech neye

ku tidhena' jaja' tam kin tsich k’al
ejtal nu labidh t'okat, k’al ejtal nin
labidh t’okat nu Tatd' ani nin labidh
t'okét jeye an t'okat abatwaletsik.
27Tsubax tu utsdltsik, ke taltsik

xi teché' k’wajat yab ne'ech ka
chemech asta kin chu'u ok’ox ti
tak’ix na Dios.

Tam ti na Jests in jalk’uy tinba’
(Mt. 17:1-8; Mr. 9:2-8)

28Tam ti waxikich a K’its4 tin
ulimal jeché', na Jests k’adhiy
ba jun i ch’én ti 61, junkimte k’al
na Pedro, na Jakobo ani na Juan.
291.ejat na Jests k’'wajat ti 6l,
jalk’un nin wal, dhakni'bé t’ajat nin
k’'udhk’dmil ani ch’axk’in. 30Xalk’an
tdm chéb i iniktsik xi k’'wajat ti
t'iloldl k’al Jaja'. Jachan' an iniktsik,
ja'ich na Moisés ani na Elias,
31wililidh k’al i labidh tajaxtaléb
ani k’'wajat in t’ilaltsik an cheml4
xi ne'ech kin wat’na' Jerusalén
na Jesus. 32Maske na Pedro ani
nin juniktsik in 1é' t’ajat ti wayal,
lamk’antsik nin wal, in chu'tsitsik
tin labidh t’okat na Jests ani in
chu'utsik jeye xi chab an iniktsik
xi ta' ti kK’'wajat kK’al Jaja'. 33 Tam ti
jachan' an iniktsik 6wméch ba na
Jests, utsan tdm enché' na Jests
k’al na Pedro:

—OKk’tsix, ialwa' t’ajat abal teché'
u k’'wajat! Ne'ech ki t’aja’ 6x i
padhel, jin abal Tatd', jun abal na
Moisés ani jin abal na Elias. Por na
Pedro yab in cho'6b xant’éy k’wajat
in ulal.

341ejat k’'wajat ti kdw, cha'kan
jun i tokow, dhabyattsik k’al
ani jik’eytsik t’ajat tam tin
chu'u dhabyattsik k’al an tokow.

35 Ach’atmé tdm ban tokow jun i
kéwintaléb xin ulu enché"

—Jeché' ja'ich nu Chakémil xu
k’anidhdl t’ajat, ka axtsitsik xowa'
in ulal.

36Tam ti chamKk’anich jachan' an
kawintalab, in chu'tchtsik tdm abal
na Jesuds kwetém ti k’wajat. Yabich
més xata' in ulutsik ani yab in t’iltsi
xata' ni jun xita' xowa' in chu'utsik.

Na Jests in kaldhantsi ti at’ax
ejattalab jun i kwit6l
(Mt. 17:14-21; Mr. 9:14-29)

37 Jun tsudhelom, tam ti
pa'achtsik ban ch’én, k’al yan i
atiklabtsik ti bach’wat na Jests.
38Utsan tdm enché' kawidh k’al jun
i inik xi ta' jeye ti k’'wajat ba jachan'
an atiklébtsik:

—OK’tsix, tu kontsal ti alwa'talab
abal ti kin chu'tsi tu chakamil, pos
tokot ja' tu ko'ol. 3¥U oxnal k’al
jun i at’ax ejattalab ani u t’ajnal
ka dhdjan; u wipindhéb ani u
dhopopdl in ijil bin wi'. U t’ajtsinal
xan ti ka le'nd ani yab u le'nab ka
walka. 40U pakabédhamalich na
exoébaliltsik abal kin k&ldhantsi
an ti at’ax ejattaldb, por yab in
ejtémaltsik.

#“TéK’on tdm enché' na Jests:

—iAtiklabtsik xi jeché' i k’ij,
yab lejtal t’ajat i belom ani i
walablomtsik t’ajat! ¢Asta jowk’i
ko'ol kin k’'wajay k’al taté'tsik?
¢Asta jowk’i ko'ol tu kuxuytsik? Ka
tsi'dha' teché' na kwitdlil. 42Por
tam ti exomich ti utwab an kwitdl,
kwajla chabdl k’al an at’ax ejattaldb
ani wipindh4; por na Jests in
k’'wiya' an at’ax ejattalab, in jeldha'
an kwitél ani pidhanich tdm an

tata'lab. 43Ejtaltsik laban k’al nin
pulek awiltal na Dios.

Na Jestis in ulu juni ke ne'ech ka
chemdha
(Mt. 17:22-23; Mr. 9:30-32)

Lejat k’'wajattsik labnék k’al xowa'
in t’ajal na Jests, utsantsik enché'
an exoébaltsik k’al na Jesus:

44_Ka ach’a'tsik alwa' jeché' ani
yab ka uk’tsi: Nand', xin abadh abal
kin wenk’on neye tin inik, ne'ech
kin pidhn4 abal kin chemdh4 k’al
an iniktsik.

45Por an exdbaltsik yab in exbay
xant’éy k’'wajat ti usnaltsik, pos
yabtsik u pidhnal kin exbay ani
in jik'ndltsik kin konoy ka wiltsin
xant’éy utsantsik.

Na Jests in ok’tsixndl xita' j&' na
mas ultalab
(Mt. 18:1-5; Mr. 9:33-37)

46 Tyjey tam ti kdwlix an
exébaltsik abal in 1é' kin
cho'ébna'tsik xita' ja' na més
ultaldb xi jaja'tsik, 47 por na Jests in
cho'ébna’ xowa' in chalpayaltsik. In
yak’'wéna' tdm jun i chakam kwitdl,
in k’'wajba' xon ti Jajé' k'wajat 48ani
in utsa'tsik enché"

—Xita' kin bach’u jun i chakam
kwitél jelti jeché' k’al Nané' tu
bij, Nand' tin bach’'wal; ani xita'
tin bach’u Nan4', in bach’'walich
jeye xita' tin abdmal. Pos xita' xin
cha'kal mas tinba' k’al tata'tsik,
ja'ich na maés ultalab.

Xita' yab tu at’al, junax k’al wawa'
(Mr. 9:38-40)
49Utsan tdm enché' na Jesus K’al
na Juan:

—OK’tsix, i chu'imal jun i inik ti
kéldhax at’ax ejattalab k’al Tatd' a
bij ani wawd' i taxk’antsi kom yab
xe'ech k’al wawd'.

50Por ték’oyat enché' k’al na
Jesus:

—VYab ka taxk’antsi, pos xita' yab

tu at’al, junax k’al wawé'.

Na Jests in k’wiya' na
Jakobo ani na Juan
51Tam ti exomich ti k’'unel xowk’i
na Jests ti ne'ech ka k’adhich
walk’i', in ultich tdm abal ne'chich
Jerusalén K’al ni jun i jiK’ib. 52In
okxiy chéb 6x i iniktsik abal ka
k’ale ba jun i kwentsal xu tak’nal
Samaria ani kin aliy xon ti ne'ech
ka koyéchtsik; 33 por yab le'né ka
bach’wat k’al an atikl&btsik xu
k'wajil taja' abal in ach’a'tsik ke
Jerusalén ti ne'echtsik. 54Tam ti
na Jakobo ani na Juan, xi ja'ich
in exébaliltsik na Jests, in chu'u
jeché', in utsa'tsik enché' na Jests:

—Ajétik, ¢éa 1é'xe' ki konoy ka
pa'ay i k’amal walk’i' abal ka
k’'ibdhatsik, jelt xan tin t’ajdmal ti
weje' an t’iltsix Elias?

55Teloloyattsik tdm Kk’al na Jesus
ani k’'wiytsikiyattsik enché':

—Yab a cho'6btsik xant’'om
ejattalab ti ijtsal ka ulu jeché'.
56Pos Nand', xin abadh abal kin
wenk’on neye tin inik, yab in tsi'nek
abal ku k’ibdhantsi tin ejattal an
iniktsik, in tsi'nek abal ku lo'tsi.

Ani k’aléchtsik tdm pil kwentsal.

Xin 1é'tsik kin wéwna' na Jests
(Mt. 8:19-22)
57Tam ti jaja'tsik ne'ech ti bél,
utsan enché' na Jesus k’al jun i inik:

—Ajatik, u 1é' tu junikna' putdlk’i
xon ti ki K’ale.

58 T6k’oyat enché' k’al na Jests:

—Na waxtsik in ko'ol in k’imd' ani
an ch’ichintsik in ko'ol in pak’w;
por Nand', xin abadh abal kin
wenk’on neye tin inik, yab u ko'ol
nibal ela' xon ti kin koyéch.

59Na Jesis in utsa' jeye K’e'et
enché"

—Wana ta exébal k’al Nan4'.

Por ték’oyat enché"

—Ajéatik, ti kin aytsi ok’ox asta ka
chemech nu tata' ani ku joliy, tdm
ne'ech tu wéwna'.

60T6k’oyat enché' k’al na Jests:

—Jila' ka jolyat an chemélomtsik
k’al xi yabtsik u belom; por tatd', ki
k’aléch ka t’ila' abal na Dios in 1é'
kin tak’ich an atiklabtsik.

61Utsan tdm juni na Jests K’al
k’e'et enché"

—Ajatik, u 1é' tu junikna', por ti
kin aytsi ok’ox kin k’ale ku utsa' xi
td'tsik tu k’im&' abal in ne'chich.

62por utsan enché' kK’al na Jesus:

—Xita' kin téyna' nin jobab an
chabdl ani in teldl tin kix, yab
ne'ech kin ejto kin jana' lujat an
k’adhil. Anchan' jeye, xita' kin
tuju kin t’6jontsi na Dios por yab
in t'6jontsi k’al ejtal in ejattal, yab
xata' ti alwa' xon tu tak’ix na Dios.

Na Jests in aba' ox inik
14ju i atiklabtsik abal kin

t’ila' an alwa' t’ilab
1 Més tayil, an Ajatiklab in

takuy jeye ox inik l4ju i
iniktsik abal kin aba' chabtsik ti
chabtsik ka okxin ban bitsowtsik ani
ban kwentsaltsik xon ti Jaja' ne'ech
ka wat’ey. 2In utsa'tsik enché":

—Tsubax k’ejle, yan t’ajat wa'ach
xi ne'ech ti kin bela', por wé' t’ajat
wa'ach xita' tin t'ilal. Jaxtdm, yejat
ka pakabédha'tsik na Dios abal
kin aba' xita' ti kin t’ila' ani kin
aliy xita' ne'ech ti kin bela'tsik.
3Ki K’aletsik ani ka cho'ébna' abal
Nand' tu abaltsik jelti borrego xon
ti wa'ach t’ajat i padhum. 4Yab
ka jana'tsik i morrél, nibal in bél
i tumin, nibal a pajab ani yab ki
kubey ka chapnédha' ni jun xita' ti
bél. 5Tam ki ochichtsik ba jun i at4,
ki chapnédhomadchtsik ok’ox enché'
“Ke an K’ijidhtalab ka wa'chin
ech’ek’i ba jeché' an at4.” $Max

ba jachan' an atd u k'wajil i alwa'
k’imadh, ne'ech kin bach’utsik an
chapnédhomtalédb; por max yaba,
an chapnédhomtalab ne'ech juni
ka witsiy ba tata'tsik. 7Xon ti ki
bach’'wat alwa!, ki koyéchtsik taja';
ka k’apu ani ka uch’a' xowa' jaja'tsik
ti ki pidha', pos an t’6jontsix in
tomndl kin bach’u nin jalbil. Yab

ki xe'chintsik tdk’i tik’i ban
atatsik. 8Tam ki ulichtsik ba jun

i bitsow xon ti ki bach’'wat alwa',
ka K’aputsik xowa' ki pidhan; %ka
jeldha' an ya'ultsik xi ka ela' taja'
ani ka utsa'tsik enché": “Na Dios in
1€' kin tujtich ti ki taK’iytsik.” 19Por
max ki ulich ba jun i bitsow xon ti
yab ki bach’wattsik alwa', ki kale
ban béltsik ani ka utsa'tsik enché":
M“Asta an pojodh xi wa'ach teché'
ba na bitséwiltsik xi palenek ba ni
akan, i tinyal jelti jun i ex6l kom
tatd'tsik yab tu bach’u alwa'. Por ka
cho'ébna'tsik jeché', na Dios in 1é'
kin tujich ti ki tak’iytsik.” 12 Tsubax
tu utséltsik ke tam kin bajaw
xowk’i ne'ech an lGjundhaxtalab,

jeché' an bitsow, més ja' ptlek an
yajtsiktalab ne'ech kin bachu ké an
yajtsiktalab xi ne'ech kin bach’u an
atiklabtsik xi k’'wajinek Sodoma.

An atiklabtsik xi yab u t’ajax ti K’ij
(Mt. 11:20-24)

13’iCh’ojontél in chu'bil an
atiklabtsik xi Korasin! iCh’ojontal
in chu'bil an atiklabtsik xi
Betsayda! Abal max jeché' an labidh
labandhaxtalébtsik xu t’ajdmal ba
jaja'tsik, u tajdmalak ban bitsowtsik
xi Tiro ani Sidén, an atiklabtsik
xi taja' u k’'wajil, weje'ichak tin
k’'wajbédmaltsik nin kodhow
k’udhk’tmil ani buxkanékichaktsik
ban k’'wixix abal kin xalk’a' ke in
jilamalichtsik ti walablom. 14 Por
tam kin bajaw xowk’i ne'ech an
ldjundhaxtaléb, més ja' palek an
yajtsiktalab ne'ech kin bach’u
an atiklébtsik xi Korasin ani xi
Betsayda ké an yajtsiktalab xi ne'ech
kin bach’u an atiklabtsik xi Tiro ani
Sidén. 15Ani tata'tsik, atiklabtsik xi
Kapernaim, ¢a chalpayaltsikxe' ke
mas ne'ech ki labt’ajan k’al na Dios?
iPos tu utsaltsik ke yaba'! Ne'ech
ki pet’nétsik asta xon ti k’'wajat an
chemélomtsik.

16°Xita' ti ki axtsitsik, Nand' tin
axtsal, xita' ti ki pojka'tsik, Nan&'
tin pojkal ani xita' tin pojkal, in
pojkal xi tin abamal.

Tam ti witsich xi ox inik 1aju
17Xi ox inik 14ju an atiklébtsik, u
kulbéltsik t’ajat ti witsiy ani enché'
tin ulutsik:
—Ajatik, asta an at’ax ejattalébtsik
tu exbantsal tam ki k'wiya' k’al
Tatd' ta bij.

18Utsantsik tdm enché' k’al na
Jesus:

—Nand' u chu'u ti kwajlan an
lej at’ax adhik t’ajat jelti 1éy, tam
ti pet’né abal cha'at. 1°Nand' tu
pidhédmaltsik ti awiltalédb abal ka
Kk’ach’iy i chan ani i dhiniy ani
yab xata' ne'ech ti ki t’ajtsitsik. Tu
pidhamal jeye ti awiltalab abal
ka atantsi ejtal tin chép an lej
at’ax. 20Por yab ki kulbétsik abal i
axtsinal k’al an at’ax ejattalébtsik,
ki kulbétsik abal na bij k’'wajatich
dhutsadh td' walk’i".

Na Jests u kulbél
(Mt. 11:25-27; 13:16-17)
21T4mK’i jachan', na Jests u
kulbél t’ajat k’al an kulbétalab xi
pidhan k’al an T’okat Ejattaléb in
ulu enché":
—Tata', tu k’ak’nal, Ok’6x1ab
xi tak’ix walk’i' ani chabal,
abal a chintsdmal jeché' xi
chalpadhtsik ani xin exbayaltsik
ani a xalk’antsdmal xi yabtsik lej
chalpadh. Téata', anchan' ta t’aja'
kom anchan' ta le'na'.
22’Nu Téta' tin pidhamalich
ejtal xowa' wa'ach. Yab xita' tin
exlal xitam j&' neye Nand', xin
Chakamlab k’al a Dios, tokot an
Téta'lab tin exl4l. Ani yab xita' in
exlal xitam j&' jeye an Tata'lab,
tokot Nana' u exlal ani xita' Nana',
xin Chak&dmlab k’al na Dios u 1é' ku
pidha' kin exla'.
231n teloloy tdm an exdbaltsik ani
in utsa' jajé'k’itsik enché":
—K’ijidh t’ajat abal xita' in
chu'tal xowa' tatd'tsik exom a
chu'tal, 24pos tsubax tu utsaltsik,
ke yan i t’iltsixtsik ani i pakdha'

El Nuevo Testamento en el huasteco de Veracruz © La Liga Biblica 2005, 2009



LUKAS 10

tak’ix in le'ndmal kin chu'u xowa'
tatd'tsik exom a chu'tal, por yab in
chu'utsik; in le'/ndmaltsik jeye kin
ach’a' xowa' tata'tsik exom a ach’al,
por yab in ach’a'tsik.

An ok’tsixtalab xin pidhna' jun i
alwa' inik xu k’wajil Samaria
25Jun i ok’tsix xin wilél nin
tak’ixtal na Dios xin jildm dhutsadh
na Moisés, ch’akay kin tawna'
enché' na Jests abal kin taktamiy:
—OK’tsix, ¢jant’éy yejat ku
t’aja' abal ku ejto ku bach™u an
xe'chintalab xi yab in ko'ol in
ok’ontal?
26Tok’oyat enché' k’al na Jests:
—¢Jant’éy k’'wajat dhutsadh ban
tak’ixtalab? ¢Janti ta exbayal?
27 An ok’tsix xin wilal an
tak’ixtalab ték’on enché"
—*“Ka k’ak’na' an Ok’6x1&b na
Diosil k’al ejtal a itsich, k’al ejtal
a ejattal, k’al ejtal a chap ani k’al
ejtal a chalab ani ka k’ak’na' jeye
na at kidhtaltsik jelt xan ta k’ak’ndl
tabda'.”
28Utsan tdm enché' k’al na Jests:
—Alwa' t'ajat xan ta ték’on. Max
ka t’aja' jeché', ne'ech ka bachu
an xe'chintalab xi yab in ko'ol in
ok’ontal.
29Por an ok’tsix xin wilal an
tak’ixtaldb, kom yab in 1é' ka jilk’on
tidhetal tin tamét na Jesus, in
konoy enché":
—¢Ani jita' j&' pé tdm nu at
kidhtal?
30T6Kk’oyat enché' k’al na Jesus:
—Jun i inik t4l ti belal ban bél xi
Jerusalén in 6k’6m Jeriké. Yak’wan
k’al i kwé'tsik, kwe'tsin ejtal xowa'
in tsi'dhél ani kwe'tsin asta tin

k’'udhkimil; cha'wat alwa', putedha
ani tam ti jilanich. 3'Wat’ey jun i
péle' ba jachan' an bél, por tam tin
chu'y, yab in t’aja' ti k’ij, wat’eyk’i.
32Wat’ey jeye taja' jun i lebita, tam
tin chu'u, wat’eyk’i jeye. 33Por jun
i inik xu k’'wajil Samaria xi ta' jeye
ti ne'ech ba jachan' an bél, tam tin
chu'y, in ké'ontsi ti yajnantsixtal4b.
34Utey tam xon ti kwachat jachan'
an inik, in il4lintsi k’al i aséyte ani
k’al i yajtsik uxnél xon ti cha'udh
ani in boltsi k’al i k'udhk’um. In
k’adhba' tdm ban ko'nél xi tal in
punim, in jina' ba jun i atd xon tu
ulel i kubéltsik ani taja' tin beletna'.
35Ti jun tsudhelom, tam ti an
samaritano ne'chich, in jixa' chab
i t'ipax tumin, in pidha' an dhabal
kubtalédb atd ani in utsa' enché': “Ti
kin beletnantsi alwa' jeché' an ti
inik ani max ka paku més an tumin,
ne'ech tu witsbantsi tam kin witsiy.”
36Konyat tAm enché' an ok’tsix
k’al na Jesus:

—¢Kal jowa' xi jeché' 6x ta
chalpayal tu k’ak’nab jeché' an inik
xi cha'udh k’al an kwé'tsik?

37 An oK’tsix xin wildl an
tak’ixtalab in ulu enché"

—Xi k’al ti ké'ontsat ti
yajnantsixtalab.

Utsan tdm enché' k’al na Jesus:

—XKi k’aléch ani anilk’i teye ka
t’aja'.

Tam ti na Jests k’wajat bin
k’ima' na Marta ani na Maria

38Na Jesus in 6ntsi an bél ani
ulich ba jun i kwentsal. Taja', jun
i mimlé&b xin bij Marta in bach’u
na Jests tin k'imé'. 3¥Na Marta in
ko'ol jun in kidh&b xu bijydb Maria.

Jeché' na na Maria, buxkan k’unat
bin akan na Jests abal kin axtsi
xant’éy in ulal. 40Por na Marta in
6ntsal tokot ti t’0jojél abal yan t’ajat
in ko'ol xant’éy kin t’aja'. Utey tdm
ba na Jests ani in utsa' enché":

—Ajétik, ¢Yabxe' a chalpayal ke
yejat ti kin tolmiy nu kidhéb an tin
t’0joj6l? Ka utsa' ti kin tolmiy.

#“1Por ték’oyat enché' k’al na
Jests:

—Marta, Marta, tatd'k’i a t'ojliyal
tabd' ani i chalpax k’al xowa'kich.
42Por jln tokot wa'ach xowa' yejat.
Na Maria in takwydmal xowa' més
alwa' ani yab ne'ech ka k’antsin.

Na Jestis u ok’tsix xan ti yejat ku
6lan
(Mt. 6:9-15; 7:7-11)
1 Jun i kK’ij k’'wajat ti 61 na
Jests, tam ti ok’onich an ti
6l, utsan enché' k’al jin ti éb nin
exébaliltsik:
—Ajatik, ti ku ok’tsi weye xan
ti ku 6lan, jelt xan ti na Juan in
ok’tsdmal nin exébaliltsik.
2Utsantsik enché' k’al na Jests:
—Tam ki 6lantsik, ka ulu enché":

Téta', xi k’'wajat walk’i,

Tatd' i t'okat t’ajat.

Ti ku tak’ich weye.

Ka t’djan teché' ban chabal
xowa' Tatd' a 1€, jelt xan tu
t’4jnal td' walk’i'.

3Ti ku pidha' xo' an ti k’apnél xi
yéntsal tsudhey ka tsudhey.
4Ti ku pakwlantsi an ti
walab, jelt xan ti wawd' i
pakwlantsal xita' tu waltsal.

Yab ka walka' ku taktamiyat,

tokot ti ku beletna' abal yab ku
4ta k’al an lej at’ax.

5Utsantsik jeye enché' k’al na
Jesus:

—Max jan ti éb xi tatd'tsik in
ko'ol jun in ja'ab ani ka ulich
ch’ejel akal ti bakyab ani ka utsan
enché'" “Ja'ib, ti kin matintsi 6x
i pan, 8pos jun u ja'ab xi tal ti
belal éw, ulich tu k’im4' ani yab
xata' u ko'ol ku pidha' kin k’apu.”
"Ne'ech ka téK’oyat enché' altak’i
k’al na juin: “Yabich ti kin t'ojliy;
mapudhich tu ko'ol an wi'leb ani
nu chakdmiltsik jé' kwachatsik k’al
nand' bu waytal. Yab ne'ech ku ejto
kin ch’akay tu pidha'.” 8Por ne'ech
tu utsa'tsik, maske yab ka ch’akay
kin pidha' xata' abal in ja'tib, ne'ech
ka ch’akay kin pidha' abal yab mas
kin éntsi ti it’'ixbédhab ani ne'ech
kin pidha' ejtal xowa' in yéntsal.
9Jaxtdm tu utséltsik enché": Ka
kontsaltsik na Dios xowa' a 1é' ani
ne'ech ti ki pidha'tsik; ka ayaltsik
ani na Dios ne'ech ti ki tolmiy abal
ka ela'; ka tawnaltsik na Dios ani
ne'ech ti ki axtsitsik. 19 Abal xita' in
kontsal na Dios, in bach’'wal xowa'
in konyal; xita' in ayal, in elal ani
xita' in t'enyal an wi'leb, u japtsinal.

¢ Awxe' jun i tata'lab xi tata'tsik
a kidhtal, max ka kontsin ti pan
k’al in chakamil, ne'ech kin pidha'
ti tujub? O ¢max ka kontsin ti
to'ol, ne'echxe' kin pidha' ti chan?
120 ¢kin pidha' jun i dhiniy max
ka kontsin jun i dhaktsok’? 13Pos
max tatd'tsik, xi yab i alwa' inik,
a wit’dl ka pidha' xowa' alwa'
na chakamiltsik, ian Tata'lab xi
k’'wajat walk’i', mdas Ja' in wit’al
t’ajat! Ani Jaj&' ne'ech kin pidha'
an ti T’okat Ejattalab xita' k’al ti ka
kontsin.

U usnal na Jests ke in ko'ol in chap
an at’ax ejattalab
(Mt. 12:22-30; Mr. 3:19-27)
14Na Jestis k’'wajat in kaldhal jun

i at’ax ejattalab xi mé'bédhats k’al
jun i inik ani tam ti kale an at’ax
ejattaldb, an mé' in ejtéch tadm ti
kéw. An atiklabtsik laban t’ajat k’al
jeché' xowa' in chu'u. 5Por taltsik
in ulu enché"

—Jeché' an inik in kaldhal an
at’ax ejattalébtsik k’al tin chép an
lej at’ax, nin lej ok’lékil an at’ax
ejattalabtsik.

16Xi K’e'ettsik jeye, abal kin
taktamiy na Jests, in kontsal kin
t’aja' jun i labidh labandhaxtalab
xi tal walk’i". 17 Por na Jests, kom
in cho'éb alwa' xant’éy k’wajat in
chalpayaltsik, in utsa'tsik enché':

—Max jun i yejche' bitsow ka
k’é'axin ani ka tujey ti péjéxtsik,
ne'ech ka ok’on jachan' an bitsow;
ani max xu k’'wajiltsik ba jun
i ata ka k’é'axin, ne'ech jeye
ka ok’on. '8 Anchan' jeye, max
an lej at’ax ka k’é'axin k’al nin
kidhtaltsik, ¢jan ti ne'ech kin ejto
kin ké'oy nin awiltal? Jeché' tu
utsaltsik abal a ulal ke u k&ldh&l
an at’ax ejattalébtsik k’al tin chap
an lej at’ax; "®pos max anchanak,
¢k’al jita' in chép tin kdldhal an
at’ax ejattalabtsik na kidhtaltsik?
Anchan', ti xalk’antsalichtsik ke i
uk’pinéktsik ta k’'wajat. 20Por Nand'
u ké&ldhal an at’ax ejattaldbtsik k’al
tin awiltal na Dios ani k’al jeché', u
xalk’analich ke na Dios tujenekich
ti tak’ix ba tatd'tsik.

2’Tam jun i likat inik k’'wajat
t’ojojodh alwa' ani in belkém nin

k’imé', yab ne'ech ka ejtowat ka
kwe'tsin xowa' in ko'ol ta'padh
taja'. 22Por max tél jun xita' mas
likat ké jaja' ani ka 4t4, ne'ech
tdm ka k’antsin ejtal tin éyamtal
xin éynél ti belkol ani ne'ech ka
wélchixnantsat ejtal xowa' in ko'ol.
2¥’Xjta' yab junax kK’al Nand', tin

at’al. Ani xita' yab tin tolmiyal

ku utu an atiklabtsik ba na Dios,
jachan!, ja'ich xin t’ajal abal an
atiklabtsik yab ka utey ba na Dios.

An at’ax ejattalab xu witsél xon ti
kalnek
(Mt. 12:43-45)

24Tam jun i at’ax ejattaldb ka kale
ba jun i inik, u xe'chinal ba waynek
chabaltsik in ayal xon ti ka koydch.
Tam yab kin ela' xon ti ka koyéch, in
chalpayal enché': “Ne'ech kin witsiy
ban inik xon tin kalnek.” 25Tam ka
witsiy, in eldl jachan' an inik jelti
jun i ata xi yab k’'wajtsidh, k'wetodh
ani lejkikidh. 26Ne'ech tdm juni ka
k’ale ani ne'ech kin ik’{' bik i at’ax
ejattalabtsik xi més at’ax ké jaj4' ani
ejtal ne'ech ka ochichtsik ti k'wajil
ba jachan' an inik. Jachan' an inik
ne'ech tdm ka jilk’'on més k’ibenek ké
tam ti k’'wajatwi'ik.

Xita' na tsubax lejtal k’'wajat K’ijidh
27 ejat na Jesus k'wajat in ulal jeché!,
jun i miml4b xi ta' jeye ti k'wajat ban
atiklabtsik, in ulu kawidh enché".
—iK’jjidh t’ajat abal an mimléb
xi ti wa'chiydmal ta chakam ani ti
pubedhdm!
28Por na Jesds in ulu enché'
—iMas Kk’ijidh abal xita' xin
axtsaltsik xowa' in ulal na Dios ani
kin t’aja"!

An walablom atiklabtsik in konyal
jun i labidh exél
(Mt. 12:38-42; Mr. 8:12)

29 An atiklébtsik in 6ntsal ti
junkunaltsik malilil xon ti k’wajat
na Jests. Tujey ti kdw na Jests ani
ulu enché":

—Tatd'tsik xi k’'wajat jeché' i k’ij, i
at’axtsik t’ajat ani tin kontsaltsik ku
t’aja’ jun i labidh exdl; por yab més
ne'ech ki pidhantsik k’e'et i ex6l,
tokot an exdl jelt xan ti tAmun k’al
an t’iltsix Jonas. 3°Pos anchan' xan
ti na Jonds k’'wajay ti ex6l abal an
atiklabtsik xi Ninibe, anchan' neye
Nand', xin abadh abal kin wenk’on
neye tin inik, ne'ech kin k'wajay
tin exdl abal tatd'tsik xi k’wajattsik
x0' jeché' i K’ij. 31 An pulek tak’ix
mimléab xi Alal, ne'ech ka ejech ti
it tam kin bajaw xowk’i ne'ech an
ldjundhaxtaléb, tam ki lGjundhé
xi k’'wajattsik xo' jeché' i k’ij. Jaja'
ne'ech kin xalk’a' abal tata'tsik, xi

k’wajat xo' jeché' i K’ij, i walbidhtsik.

Jajé' tsich 6w chabdl abal kin axtsi
tin chalpadhtal na Salomén ani xo!,
teché' in k'wajat Nand', xi ja'ich jun
xita' xi més pulek ké na Salomén ani
yab tin axtsaltsik. 32Xi k’'wajinektsik
ban bitsow xi Ninibe, ne'ech ka
ejechtsik ti it tam kin bajaw xowk’i
ne'ech an ldjundhaxtalab, tam ki
l4jundhi xi k’'wajattsik xo' jeché'

i K’ij. Ne'ech kin xalk’a'tsik abal
tatd'tsik, xi k’'wajat xo' jeché' i

k’ij, i walbidhtsik. Jaja'tsik in jila'

ti walablom tam ti t’iltsin an tin
kawintal na Dios k’al na Jonds; ani
x0', teché' in k’'wajat Nand!, xi ja'ich
jun xita' xi mas pulek ké na Jonés
ani yab tin axtsaltsik.

Ni wal k’wajat jelti nin tajbaxtal ni
tu'al
(Mt. 5:15; 6:22-23)
33’yab xita' in let’k’'oyal jun i

tajbaxtalab abal kin k’'wajba' xon
ti chinat o abal kin paxk’iy k’al
jun i kajén. In let’k’oyal abal kin
k’'wajba' t’ek’at ani ka tajbayat
xita' ka ochich. 34 Na wal in junwal
jelti jun in tajbaxtal na t'u'al; max
na wal alwa', na t'u'dl putél tin
ko'ol an tajaxtalab; por max yab
alwa!, na t’u'tl jelti max k’wajat ba
jik’'waxtaléb. 35Ka ké'oy i kwenta
k’al an tajaxtaldb xa ko'ol abal
yab té&' ka wenk’on ti jik'waxtalab.
36Pos max ejtal na t’u'dl in ko'ol
i tajaxtalab ani yab in ko'ol ni
wé' i jik’'waxtalab, ejtal xowa'kich,
tajax ti ne'ech ka chu'u jelti tam i
tajbantsab k’al jun i tajbaxtalab.

Na Jests in kawyal an fariseotsik
ani an ok’tsixtsik xin wilal an
tak’ixtalab
(Mt. 23:1-36; Mr. 12:38-40; Lk. 20:45-47)
37Tam ti na Jests in kubdha' ti
kaw, pakabédhd k’al jun i fariseo

abal ka k’ale ti k’apul tin k’im&'
jeché' an fariseo. Na Jests ochich
alta ani buxkan ban mesa. 38 An
fariseo, laban abal in chu'u ke
yab in t’aka' ok’ox nin k’ubak xan
ti jaja'tsik in t’ajal tam ne'ech ti
K’apul. 3®Por utsan enché' k’al na
Jesus:

—Tata'tsik an fariseotsik, a t’aktsal
tin kiix an baso ani an talab, por
alk’idh yab a t’akéltsik. Anilk’i teye
tatd'tsik, eblidh i t'okattsik, por
ba na ejattal tokot a chalpémtsik i
kwé'lach ani i at’axtalab.

40’iyabtsik i chalpadh! {Yabxe' a
cho'ébtsik abal xita' in t’ajamal xi
eblidh in t’ajdmal jeye xi alk’idh?
41Ka pidha' an ch’ojontaltsik xowa'
a k’anidhaltsik t’ajat; anchan',
t'okatich tdm ne'ech ka k’'wajay na
ejattal.

42’jCh’ojontal a chu'bil,
fariseotsik! Xa pidhaltsik na Dios
xowa' in lujyal jeye kin bach’u k’al
an menta, an ruda ani ejtal xi més
an ch’ojéltsik, por yab a t’ajaltsik ti
k’ij xowa' lujat nibal i k’anidhaxtsik
jelt xan tu k’anidhax na Dios. Yejat
ka t’aja'tsik xowa' lujat ani ki
k’anidhaxintsik, por yab ka jila' ka
pidha' xowa' in lujyal na Dios.

43’[Ch’ojontal a chu'bil,
fariseotsik! abal a kulbetnaltsik ki
buxkan ban alwa' k’'wajtalabtsik
ban at4 xon tu t’ajnal an
junkuntalab ani a kulbetnéltsik
ki chapnédhi ti bél k’al yantam i
k’ak’naxtalab.

44’iCh'ojontal a chu'bil, ok’tsixtsik
ani fariseotsik xi k’ambix! abal
a junwaltsik jelti jélimtalab xi
yab tejwa' ani tam jun xita' kin
k’ach’ily maske yab in cho'6b, u
jilk’onal ch’o'odh k’al an at’axtaléb.
Anchan' teye tatd'tsik, yab tejwa' an
at’axtalab xa ko'oltsik ba na itsich
ani xita' ti ki wéwna'tsik u ch’é'nal
k’al na walastalabiltsik.

45T6k’on tdm jin an ok’tsix xin
wilél an tak’ixtaldb ani in ulu
enché'"

—OK’tsix, tam a ulal jeché', tu
tejtsalich weye.

46por utsantsik enché' k’al na
Jesus:

—iCh’ojontéltsik teye a chu'bil,
ok’tsixtsik xa wildl an tak’ixtalab!

abal a utséltsik k’e'et kin t’aja' xowa'
in ulal an tak’ixtalab ani tata'tsik
nibal ela' a t’ajaltsik ti k’ij xowa' a
ok’tsixnal.

47’iCh’ojontal a chu'biltsik! abal
a kubtsal ti exdl xon ti jolidh an
t’iltsixtsik xi chemdhats k’al na
weje' pakéliltsik. 48K’al jeché', u
kalel jelti max a ulalichtsik ke
alwa' xowa' in t’ajdmal na weje'
pakéliltsik; jajé'tsik in chemdha'
ani tatd'tsik a kubtsal ti ex6l xon ti
jolidh.

49’Kom na Dios chalpadh t’ajat,
jaxtdm tin ulu enché': “Ne'ech
ku abtsi ti t’iltsixtsik ani ti
abatwaletsik, taltsik ne'ech ka
chemdhd ani xi kK’e'ettsik ne'ech ka
at’an.” 50 Atiklabtsik xi xo' jeché'
i K’ij, na Dios ne'ech ti t’aja'tsik
ka jalbiy nin chemtal ejtal an
t'iltsixtsik asta tam ti tujenek an
k’ay'la, $'asta tam ti chemdha
na Abel asta tam ti chemdhd na
Sakarias. Jeché' na Sakarias, ja'ich
xi chemdhé tamch’ejelidh ban pulek
até xon tu k’ak’ndb na Dios k’al xon
tu k’'wajbéb an pikbaxtalab. Jaxtdm
tu utsél atiklabtsik xi jeché' i K’ij,
ke na Dios ne'ech ti t’aja'tsik ka
jalbiy nin chemtal an t’iltsixtsik ani
an abatwaéletsik.

52’iCh’ojontél a chu'bil, ok’tsixtsik
xa wildl an tak’ixtalab! abal yab a
Oltsal an atiklabtsik xan ti kin uwa'
abal ka tak’yatichtsik k’al na Dios.
Yab a 1é'tsik ki tak’yat k’al na Dios
nibal a walkal ka tak’yattsik k’al na
Dios xin 1é'tsik ka tak’yat.

53Tam ti na Jesus in ok’oy kin ulu
ejtal jeché', an ok’tsixtsik xin wilal
an tak’ixtalab ani an fariseotsik, in
chakuntsitsik t’ajat na Jesas ani

tujeytsik kin taktamiy k’al yén i
konkomixtaldb. 54In taktamiyal
abal in 1é'tsik kin ach’a' max kin
ulu jun xata' yab alwa' ani anchan'
kin ejtotsik kin élna’.

Na Jests u ok’tsix k’al tin
kwenta an k’ambixtalab

1 Tam ti jachan', junkun

yan i mil i atiklabtsik, ke
tokotich u nixk’adx k’al in yanil. Na
Jests in okxiy kin utsa' enché' nin
exo6baliltsik:

—Ka ké'oytsik i kwenta k’al nin
ok’tsixtal an fariseotsik xin junwal
jelti an jilbédhaxtalab k’'oye. Jeché',
ja'ich xowa' in k’ambixnalk’itsik.
2pos yab wa'ach ni jun xata' chinat
xi yab ne'ech ka xalk’an ani yab
wa'ach xata' yab tejwa' xi yab
ne'ech ka cho'ébna tayil. 3Jaxtdm
tu utsaltsik, ejtal xowa' a ulimal
ban jik’'waxtaléb, ne'ech ka ach’an
tam K’ij; ani xowa' a ulimaltsik
chinat ani mapudh i wi'leb, ne'ech
ka ulwat kawidh tin éb an atétsik.

Xita' yejat ka jik’na'

(Mt. 10:28-31)
4Ja'ibtsik, tu utsal ke yab yejat
ka jik’na' ni jun xita' xin ejtowal ti
chemdhax ani tayil yab mas xata'

in ejtowal kin t’aja'. Por ne'ech
tu utsa'tsik xita' yejat ka jik’na'":
ka jik’na'tsik na Dios, xi tam ti
chemdhamalich, in ko'ol i awiltalab
abal ti ki pet’na' ban k’ibeltalab.
Jeché' ja'ich yejat ka jik’na'tsik.
6°¢Yabxe' u nujwéb bé' i ts’itsik
ch’ichin k’al chéb i t'ipax tumin?
Por na Dios yab in uk’tsal ni jun
xi jeché' an ch’ichintsik. 7Pos asta
na xi'il xa ko'oltsik ba na 6k’, ejtal

ajidh ti k’'wajat juntsik ti juntsik.
Yab ki jik’eytsik, pos tatd'tsik més
yan a jalbil ké yantam i ch’ichintsik.

Xita' yab in tidhenal kin t’ila' na
Jesukristo tin tamét an atiklabtsik
(Mt. 10:32-33; 12:32; 10:19-20)
8'Tu utsaltsik ejtal ta éb, xita' ti

kin t’ila' tin tamét an atiklabtsik,
Nanad', xin abadh abal kin wenk’on
neye tin inik, ne'ech neye ku t’ila'
tin tamét nin t'okat abatwalejiltsik
na Dios; ?por xita' kin tidhena' ti
kin t’ila’ tin tamét an atiklabtsik,
Nanad', xin abadh abal kin wenk’on
neye tin inik, ne'ech neye ku
tidhena' ku t’ila' tin tamét nin
t’okat abatwélejiltsik na Dios.
10°Xita' k’al ti kin odhbijyat Nan4',
xin abadh abal kin wenk’on neye
tin inik, ne'ech ka pakwlantsat; por
xita' kin odhbijiy an T’okat Ejattalab,
yab jayk’i ne'ech ka pakwlantsat.
1"Tam ki junétsik ban at4 xon tu
t’ajnal an junkuntaldb, tin tamét i
ldjundhomtsik o ban awiltalébtsik,
yab ki k’'wajaytsik ta chalpax xan
ti ne'ech ki ték’on o xant’éy ne'ech
ka ulu, 2pos tam kin bajtich xowk’i
ne'ech ta kaw, an T’okat Ejattal4b,
ja'ich ne'ech ti 6ltsi xant’éy ne'ech
ka ulu.

Ka ké'oytsik i kwenta k’al
an tuminladhtalab

13Utsan enché' na Jesus k’al jun ti
éb xi ta' ti k’'wajat ban atiklébtsik:

—OK’tsix, ka utsa' nu kidhab ti
kin pidha' an ti jiltsixtal4b xi nand'
neye u lujyal.

14Por utsan enché' k’al na Jestis:

—Ja'ib, Nand' yab in k’'wajbadh
tin ldjundhax ani tin wélchixlix.

15In ulu jeye enché"

—LKa ké'oy t’ajat i kwenta k’al an
ch’e'ne'talab, pos nin xe'chintal jun
xita' yab ja'ich tu likel k’al xowa'
yan xata' in ko'ol.

16iltsintsik tAm jeché' an ti
junbaxtalab:

—Ta'wi'ik ti k’'wajat jun i inik xi
tuminladh t’ajat, in t’aja' in ale
ani labey t’ajat. 177 K’'wajay tdm
kin chalpay enché' an tuminladh
inik: “¢Jant’éy xo' ne'ech ku t’aja'?
Yab u ko'ol xon ti ku ta'pa' an
k’apnél.” 18In chalpay tdm enché"
“U cho'ébich xant’éy ne'ech ku t’aja’.
Ne'ech ku paku nu wilté'iltsik abal
ku t’aja' it més pakdha', ne'ech
ku ta'pa' ejtal an k’apnél ani ejtal
xowa' u ko'ol. 1®Ne'ech tdm ku
ulu enché' tu ejattal: yan xata' u
ko'ol ta'padh abal ku wat’na' k’al
yan i tamub; jaxtdm xo', awilich
kin k’wajay koyol koyolk’i, k’apul
k’apulk’i, uch’al uch’alk’i ani in
kulbél.” 20Por utsan enché' k’al na
Dios: “Ja'b, yab t’ajat i chalpadh,
pos jeché' i akal ne'ech ki chemech
ani xowa' a ko'ol ta'padh, ¢jita'
ne'ech kin dhabalna'?” 21 Anchan'
in tamwal xita' in junkuwal i tumin
abal jaja'k’i ani yab tuminladh abal
a Dios.

Na Dios in belkém nin chakamiltsik
(Mt. 6:25-34)

22Tayil, na Jests in utsa' enché'
nin exoébaliltsik:

—Tu utsaltsik jeché': Yab ki
k’'wajaytsik ta chalpax k’al xant’éy
ne'ech ka K’apu abal ki k’'wajay
ejat, nibal ki k’'wajay ta chalpaxtsik
k’al xowa' a k'udhk’tmil ne'ech ka
k’'wajba'. 23Ni ejattal més in jalbil

ké an K’apnél ani ni t'u'dl mas in
jalbil ké ni k'udhk’timil. 24Ka tela'
an ch’ichintsik, yab u 6m, yab
u k’6jol nibal in ta'pél xata' ba
wilte'tsik; por u k’apundhébtsik
k’al na Dios. ¢éAwxe' tatd'tsik més
wé' a jalbil ké an ch’ichintsik?
25 Jita' xi tatd'tsik, max ka k'wajay
t’ajat ti chalpax, ne'ech kin ejto kin
nakedha' tinbd' ela' ch’ejel metro
més? 26Max yab a ejtowaltsik
ka t’aja' xowa' xi yab lej uluts,
¢jant’6k’i ta k’'wajat ta chalpaxtsik
k’al xowa'kich xi mas?

27°Ka tela'tsik xan tu pakel an
wich, yab u t'ojnaltsik nibal u
dhutse'lix; tu utsaltsik ke nibal an
pulek tak’ix Salomén, k’al ejtal nin
tuminladhtal, yab k'udhk’umlinék
labidh jelti an wichtsik.

28’Pos max na Dios in
labidhmédhal anchan' an ch’ojél
xi xo' k’'wajat ban alelab ani kalam
ne'ech ka tsikan, éawxe' na Dios
yab ne'ech ti ki k'udhk’umliytsik
més alwa'? Tatd'tsik wé' t’ajat ta
belom. 2°Pos yab ki xe'chintsik ta
chalpax ani ta 4lim xant’éy ka k’apu
o xant’éy ka uch’a'.

30°An atiklabtsik xi yab u belom,
ja'ich in ayal ejtal jeché'; por
tata'tsik, a ko'ol jun a Téta' xin
cho'6b abal a yéntsal ejtal jeché'.
31Ka aliytsik xan ti ki K’'wajay
tak’nél k’al na Dios ani ejtal jeché'
ne'ech ka bach’utsik.

Xowa' yejat ki t’aja' abal ki ké'oy
xata' ta' walk’i'
(Mt. 6:19-21)
32’yab ki jikeytsik, tata'tsik xi tin
belalich, yab t’ajat yan ta éb, por na
Téta' in kulbetndmal ti pidha'tsik

an ti awiltalab abal ki tak’xin k’al
Nand'.

33’Ka nujutsik xowa' a ko'ol ani ka
pidha' an ti tumin an ch'ojontéltsik;
anchan!, a junkuwalichtsik i alwa'taléb
td' walk’i' xi yab jayk’i in ko'ol in
ok’ontal, xon ti an kwé' yab in ejtowal
ka ochich, nibal u k’apnal k’al an takdl.
34pos xon ti kK'wajat xowa' alwa' xi
tat&'tsik a kulbetndl, taja’ jeye ne'ech ka
k’'wajay na ejattal.

Ki k’'wajaytsik t’ojojodh ech’ek’i
35°Ki k'wajaytsik ech’ek’i i t'ojojodh,
xeketlidh ani let’ot’dl na tajbaxtaltsik.
36Ka taja'tsik jayk’i jelti tam jun i
t'6jontsix k’'wajat in aytsim ka witsiy
nin ajatik ba jun i tomkixtal&b. K'wajat
t'ojojodh abal kin japtsi an ti wi'leb
tam ka ulich tokot kin t’eney. 3’ K’ijidh
t’ajat abal an t'éjontsix, xi ka elan
ejat tam ka ulich nin ajétik; tsubax tu
utséltsik ke jachan' an t'6jontsix ne'ech
ka utsan k’al nin ajatik ka buxkan ban
mesa ani ne'ech ka jo'tsin an ti k’apnél
Kk’al nin ajatik. 38K’ijidh t’ajat abal
jachan' an t’6jontsix xi ka elan ejat k’al
nin ajatik, maske ka ulich ch’ejel akal o
dhajawichK’i. 39Ka cho'6bna'tsik jeché',
max jun i dhabal atd in cho'ébak x4y i
ora ne'ech ka ulich an kwé', yab ne'ech
kin walka' ka japtsin tin k'im4' abal ka
kwé'yat.
40’Anchan' teye taté'tsik, ki

k’'wajaytsik i t'ojojodh; pos tam yab xata'
a t'fléomtsik, ne'ech kin ulich Nand', xin
abadh abal kin wenk’on neye tin inik.

An t’6jontsix xi alwa' ani an
t’6jontsix xi yab alwa'
(Mt. 24:45-51)
4“1Konyat tdm enché' k’al na
Pedro:

—Ajatik, ¢a t’ila' jeché' an
junbaxtalab abal wawd'k’i o abal
ejtal tu éb?

421n ulu enché' an Ajatikl4b:

—An t'éjontsix xi lujat ani chalpadh,
ja'ich xi ne'ech ka punk’untsat kin
tak’iy xi més nin t'ojndlil an ajétiklab;
jajé' ja'ich xi ne'ech kin ulu xowk’i ti
yejat ka pidhan ti kK’apul xi k’'wajattsik
ba jachan' an atd. 43K’ijidh t’ajat abal
an t'éjontsix xi ka elan k’al nin ajatik
tam ka witsiy, in t'ajal xowa' jiltsidh
kin t’aja’. 44Tsubax tu utsaltsik, ke
ne'ech ka k’wajba ti belkol k’al ejtal
xowa' in ko'ol an ajétikl&b. 45Por max
an t’6jontsix xi ka jilan punk’udh,
kin chalpay ke nin ajétik yab ne'ech
ka witsiy jik’at ani ka tujey tokot
ti K’apul, ti uch’al asta ka itey ani
ka tujey kin at’ax t’ajtsi xi k’e'et an
pay'lomlabtsik ani an mimlabtsik xi
taja' u t'ojnal, 46ne'ech ka ulich nin
ajatik tam jajé' yab xata' in t’{lém,
nibal in cho'6b x4y i ora; ne'ech tdm
ka pidhan jun i yajtsiktaldb ptlek ani
ne'ech ka t’ajtsin anilk’i jelt xan tin
tamwaltsik xi yab alwa' inik.

4T’An t’6jontsix xin cho'éb xant’éy
in 1é' nin ajétik, por yab t’'ojojon nibal
kin t’aja' ti K’ij, yan t’ajat i wich’ate'
ne'ech kin bach’u. 48Por an t’6jontsix
xi yab in cho'éb, maske kin t’aja'
xowa' walats, wé' i wich’ate' ne'ech
kin bach’u. Xita' yan ka pidhan, yan
jeye ne'ech ka kontsin; ani xita' yan
ka punk’untsat, mas yan ne'ech ka
kontsin.

U wa'chinal i k’é'axtalab k’al tin
kwentak’i na Jests
(Mt. 10:34-36)
49°Nan4' in tsi'nek teché' ti chabal
abal ku t’aja' jelt xan tin t’ajal an

k’amal, in tsikal xowa' u t’a'il ani
in t'okwal xowa' yab u t’a'il; iani u
1é'ak max exomichak ti t’a'il!

50°Por ko'ol ku wat’na' ok’ox jun i
yajtsiktaléb pulek, iani t’ojlab t’ajat
ku kuxuy asta kin bajaw xowk’i
ne'ech ka tdmun jeché"!

51°¢ A chalpayaltsikxe' ke Nand' in
tsi'nek abal ku tsi'dha' i k’ijidhtaldb
teché' ti chabal? Tu utsaltsik ke
yaba', in tsi'nek abal ku t’aja' i
k’é'axtaléb. 32Por xo' ani tin nakil
an K’ij, bd' xi k’'wajat ba jun i
k’imadh, ne'ech ka k’é'axin, xi 6x
ne'ech kin chakuntsi xi chab ani xi
chab ne'ech kin chakuntsi xi 6x.

53°An tata'lab ne'ech kin
chakuntsi nin kwitdlil ani an kwitdl
ne'ech kin chakuntsi nin tata'; an
nana'lab ne'ech kin chakuntsi nin
tsidhanil ani an tsidhan ne'ech kin
chakuntsi nin nana'; an mimlab
ne'ech kin chakuntsi nin al'ib ani
an al'ibe ne'ech kin chakuntsi nin
mim.

An ex6ltsik xin xalk’al an K’ijtsik
(Mt. 16:1-4; Mr. 8:11-13)
54Utsan jeye enché' an atiklabtsik
k’al na Jesus:

—Tam tata'tsik ka chu'u u ch’akil
an tokow xon tu ochel na K’its4,
tamKk’i a ulaltsik abal ne'ech ka ulich
i &b ani anchan' u tdmnal. 5% Ani
tam u waw'nal an ik’ xi alal ti tal, a
ulaltsik abal ne'ech t’ajat ka yajbé an
k’ak’al ani anchan' u tamnal.

56’iK’ambixtsik! A wit’altsik ka
exbantsi xowk’i ne'ech ka ulich an
&b ani xowk’i ne'ech ka yajbé t’ajat
an k’ak’al, por yab a ejtowaltsik ka
exbantsi xant’éy exom ti tAmnal
jeché' i k’ij.

Ki lejkin k’al xita' a waltsamal
(Mt. 5:25-26)

577 Jant’6K’i ti yab a ejtowaltsik
ka chalpay xowa' alwa' ka t’aja'?
58Max jun xita' ti ki utsbiy abal a
waltsdmal ani ki élaxin ti bél k’al
jaja' tam i ne'chich ban awiltalab,
ki lejkin k’al jajé' abal yabich ti ki
utu tin tamét an ldjundhom; pos
max ti ki utu taja’, an lgjundhom
ne'ech ti ki pidhna' ban yédk’wal ani
an yak’wal ne'ech ti ki baliy ban
wik’axte'. ¥ Tsubax tu utsal ke yab
ne'ech ki kale ban wik’axte' asta ka
jalbiy ejtal xa junél.

Xowa' in jalbil tam jun xita’
kin jila'ich ti walablom
1 Tamk’i jachan', ulich
chéab 6x i atiklabtsik ani
t’iltsin na Jests xan ti na Pilato tin
chemdhdmal i iniktsik xu k’'wajiltsik
Galilea. T’iltsin abal in xuk’untsdmal
tin xich’al k’al in xich’al an ko'néltsik
xin chemdhéltsik abal kin pikba'.
2Utsantsik enché' k’al na Jesus:
—¢A chalpayaltsikxe' ke
jachan' an iniktsik xu k’wajil
Galilea in tamu anchan' abal més
ja' walbidhtsik ké xi k’e'et xu
k’'wajiltsik tayk’i ba jachan' an
bitsow? 3Tsubax tu utséltsik ke
yaba'. Max yabtsik teye ka jila' ta
walablom, anilk’i teye ne'ech ki
chemechtsik. 40 ¢éa chalpayaltsik
ke xi lajuwaxik xi chemechtsik
t’u'chidh k’al an pulek t’i'adh t'ujub
xu bijyéb Siloé, mas ja' walbidhtsik
ké xi k’e'et xu k’'wajiltsik Jerusalén?
5Tsubax tu utséltsik ke yaba'. Max
yabtsik teye ka jila' ta walablom,
anilk’i teye ne'ech ki chemechtsik.

An junbaxtalab k’al tin kwenta
in akan an igo xi yab walidh

6Tiltsintsik tdm Kk’al na Jesis
jeché' an ti junbaxtalab:

—Jun i inik in taydmal jun
akanlek i igo bin ale ani k’ale kin
chu'u max walidh, por yab in eltsi
ni jun in walil. 7In utsa' tim enché'
an inik xi k’al tu belkémtsib an
tin ale: “Oxtalich tin tsi'il tamub ti
tamub ku altsi tin walil jeché' an
te!, por yab jayk’i u eltsdmal. Ka
kwajla'ich, pos yab xata' ti alwa'
ka k’wajay kubat anik’i ba nu ale.”
8Por an belkol alelab t6k’on enché":

“Ajatik, jila' bél kubat jeché' i tamub.

Ne'ech ku jobtsi an ti chabél xon
ti kubat ani ne'ech ku mujtsi an
ti lukuk xi alwa', ®yab telab max
anchan' ka walin; max yab ka
walin, ne'ech tdm ku kwajla'ich.”

Na Jests in jeldha' tin K’its4jil
an koyé6xnich jun i mimlab xi
yab in ejtowal ka lujkun

10Jun i K’ij, tin K’its4jil i
koyé6xnich, na Jests k’'wajat ti
ok’tsix ba jun i até xon tu t’ajnal
an junkuntaldb. " Taja, ta' jeye
ti k’'wajat jun i mimléb xin
ko'olich lajuwaxik i tamub ti ya'ul.
Katandhats k’al jun i at’ax ejattaldb
ani jaxtdm ti yab in ejtowal ni wé'
ka lujkun. 12Tam ti chu'tat k’al na
Jests, kanyat ani utsan enché"

—Mimléb, i jeléch k’al an
yaw'lach xa ko'ol.

3In k’'wajba' tdm nin k’ubak ban
mimléb ani tdmk’i jachan' ti lujkun
an mimlab. An mimlab tujey tdm
kin pubédhantsi tin bij na Dios.
14Por an inik xu ok’lek ba jachan'

an até xon tu t’ajnal an junkuntal4b,
chakuy abal na Jests in jeldha' an
miml4b tin k’itsgjil i koy6éxnich ani
in utsa' enché' an atiklabtsik:
—Wa'ach akak a k’{ts4 xowk’i ti
alwa' ku t’6jon; ki tsichtsik jachan'
a K’itsa abal ki jeldhatsik ani yab
tam in Kk’{ts4jil i koyéxnich.
15Ték’on tdm enché' na Jesus:
—K’ambixtsik, éyabxe' a wildltsik
na békajil o na burrujil tam
in K’itsdjil i koyéxnich abal ka
jana'tsik ka uch’andha'?
16°Jeché' an mimléb xu kidhtaldb
jeye k’al na Abraham, xu kd'yab
k’al an lej at’ax ti ya'ul lajuwaxikich
i tamub Kk’al jeché' an yaw'lach,
¢awxe' yab in tomndl ka jeldhd tam
in K’its4jil i koy6xnich?
17Tam ti na Jesus in ulu jeché!,
ejtaltsik xi k’l tu at’nal na
Jests, tidhebétsik; por ejtal xi
més an atiklabtsik u kulbél tam
tin chu'utsik an pakdha' labidh
labandhaxtaléb xin t’ajal na Jesus.

An junbaxtalab k’al tin kwenta in
itsich an mostasa
(Mt. 13:31-32; Mr. 4:30-32)

18In ulu tdm enché' na Jests:

—¢Jant’éy in junwal xan tu tak’ix na
Dios ani jant’ok’al ti ne'ech ku ejto ku
junbay? '°In junwal jelti jun in itsich
i mostasa xi jun i inik in t’ay4l bin ale,
u pubel t’ajat asta kin bajaw jelti jun
i te'. U pubel t’ajat, ke an ch’ichintsik
xi xe'ech ti jumumadl in t’ajéltsik nin
pak’w bin k’'we'éltsik jeché' an te'.

An junbaxtalab k’al tin kwenta an
jilbédhaxtalab k’oye
(Mt. 13:33)
201n ulu jeye enché' na Jess:

El Nuevo Testamento en el huasteco de Veracruz © La Liga Biblica 2005, 2009



LUKAS 13

—¢Jant’ok’al ti ne'ech ku ejto ku
junbay xan tu tak’ix na Dios? 2'In
junwal jelti an jilbédhaxtalab k’'oye
xi jun i miml4b in xuk’yal k4l ox
lejab i che'edh trigo ani in jilbédh&l
ejtal an xo'kadh che'edh trigo.

An wi'leb xi xuyat
(Mt. 7:13-14, 21-23)

22Tam ti na Jests ne'ech ti belal
abal Jerusalén, u k'wajil ti ok’tsix
ban bitsowtsik ani ban kwentsaltsik
xon tu wat’el. 22Konyat enché' k’al
jun xita":

—Ajatik, éwé'xe' t’ajat xu lo'el?

Jajé' ték’on enché"

24__Ka t’aja'tsik an chaplab abal
ka ejto ki k’'wajaytsik tak’nél k’al
na Dios, jelti an chaplab xi yejat
ka t’aja'tsik tam a 1é' ki ochich
ba jun i xuyat wi'leb. Tsubax tu
utsaltsik ke yan t’ajat xi ne'ech kin
le'na' ka k’'wajay tak’nél k’al na
Dios, por yabtsik ne'ech kin ejto.
25Tam ka ch’akay an dhabal ata ani
kin mapuy an wi'leb, tatd'tsik, xi
jilk’onék eléb, ne'ech ka t’eneytsik
an wi'leb ani ne'ech ka ulutsik
enché" “Ajatik ti ku japtsi weye.”
Por Jajé' ne'ech ti ki ték’'oytsik
enché'" “Yab tu exléltsik nibal u
cho'6b xon ta tal.” 26Ne'ech tdm
ki tujeytsik ka utsa' enché': “U
k’'wajinek pé tu k’apul ani tu
uch’al junax k’al Tat4' ani Tatd' i
ok’tsixnék ba ni bitséwil.” 27 Por
Jajé' ne'ech ti ki té6k’oytsik enché'
“Tu utsélichtsik ke yab tu exl4l nibal
u cho'éb xon ta tal. iKi wixk’intsik
teché' k’al Nand!, ejtal taté'tsik
xa t’ajal xowa' yab alwa'!” 28 Taja'
ne'ech ki uK’intsik ani ne'ech
ti rech’ech’él na kamab tam ka

chu'utsik abal na Abraham, na Isak,
na Jakob ani ejtal an t’iltsixtsik
k’'wajat xon tu tak’ix na Dios ani
taté'tsik i jilan eléb. 2°Pos ne'ech
ka tsich an atiklabtsik xi ebal ani
alal, xon tu kalel na K’itsa ani xon
tu ochel jeye abal ka buxkantsik

ti k’apul xon tu tak’ix na Dios.

30 Jachan' i kK’ij, taltsik xi xo' k’'wajat
kuxlek, ne'ech ka k’'wajay ultalab
ani taltsik xi xo' k’'wajat ultalab,
ne'ech ka k’'wajay kuxlek.

Na Jests in uk’intsi an atiklabtsik xi
Jerusalén
(Mt. 23:37-39)

31TamK’i jachan' a K’itsa, ulich
chéb 6x i fariseotsik ani utsan
enché' na Jesus:

—Ki k’aléch pil, pos na Erodes in
1é' ti ki chemdha'.

32por Jaj4' in ték’oytsik enché':

—XKi Kk’aletsik ani ka utsa' enché'
jachan' an inik xin ko'ol in chalab
jelti a wax: “Ka tela', xo' ani kalam
u kaldhal an at’ax ejattalabtsik, u
jeldhal an ya'ultsik ani chabk’i'
ne'ech ku ok’oy.” 33Por xo' ko'ol ku
ontsi nu bélil, kalam ani chabk’i’
jeye, pos yab in tomnal ke jun i
t’iltsix ka chemdh4 pil bitsow ani
yab Jerusalén.

341n ulu jeye enché' na Jests:

—iAtiklabtsik xi Jerusalén, xa
chemdhdl an t’iltsixtsik ani a
t’'ujbayal xi abtsinaltsik k’al
na Dios abal ti ki 6ltsi an tin
tsubaxtalabil! Yanil u le'na' ku
junku na chakémiltsik, jelt xan ti
an pak’'wlam kwita' in junkuwal
nin ts’itsik t’4m abal kin pak’'wna'
tin 4l nin suts’iats’, por yab a
le'na'tsik. 35Ka ach’a'tsik xant’éy

ne'ech tu utsa', an pulek ata xon
ta k’ak’naltsik na Dios, ne'ech ka
walbé. Tu utsaltsik abal yab més
ne'ech ki witsiy ti kin chu'utsik,
asta kin bajaw an k’{j tam
tata'tsik ne'ech ka ulutsik enché"
“iLabt’ajadh ti k’'wajat xi tél tin bij
an Ok’6x1ab!”

Na Jests in jeldha' jun i inik xi malidh
1 Jun i K’ij, tin k’its4jil

i koy6xnich, na Jests
k’alnek ti k’apul bin k’im4' jun in
ok’lékil i fariseo ani xi k’e'et an
fariseotsik ta' ti k’'wajat ti kwéachix.
2T4' jeye ti K'wajat taja' tin tamét
na Jesus, jun i inik xu ya'ul k’al i
maél. 3Konyattsik tdm enché' k’al na
Jests an ok’tsixtsik xin wildl nin
tak’ixtal na Dios xin jildm dhutsadh
na Moisés ani an fariseotsik:

—¢Awilxe' ka jeldhd jun i ya'ul
tam in k’its4jil i koyéxnich o yaba'?

4Por jajé'tsik yab k'uchun. Téyna
tdm an ya'ul bin k’ubak k’al na
Jests, jeldhé ani in utsa' tdm ka
K’aléch. SUtsan tdm enché' an
fariseotsik k’al na Jesus:

—¢Jita' xi tata'tsik a kidhtal, max
nin burrujil o nin békajil ka balk’in
ba jun i mom, yab in jixal tdmk’i
maske in k’itsgjil i koy6éxnich?

6 Ani yabtsik in ejto ka t6k’on ni
wé'.

Xi kanidhtsik ba jun i tomkixtalab

"Tam ti na Jesds in chu'u ti
takultsik an ti ultalab k’'wajtalab
ban mesa xi kanidhtsik ba jun i
tomkixtaldb, in pidha'tsik jeché' an
ti tak’ixtalab:

8__Tam jun xita' ti kaniy ta ajiblom
ba jun i tomkixtaléb, yab ki buxkan

ban k’'wajtaléb xi ultalab, yab telab
ka ulich jun xita' xi mds uluts ké tatd'
9ani ka ulich ti ki utsa' enché' xi ti
kanyamal: “Ka pidha' jachan' an ti
k’'wajtaléb na je' jin.” Tidhetdlich
tdm abal tatd' ki k’ale ta buxkanal
ban k’wajtalab xi mas kuxlek. 1Tam
ki kanyat ba jun i tomkixtal&b, més
alwa' ki buxkan ban k’'wajtalédb
xi kuxlek; abal tam ka ulich xi ti
kanyamal, ti ki utsa' enché': “Ja'tb,
jé' ki wat’ey ta buxkanal ban
koytalab xi més ultalédb.” Anchan'
ne'ech ki k’ak’nd k’al xi ta' buxutsik
ban mesa junax k’al tatd'. 1 Pos xita'
in t’ek’al tinba', ne'ech ka cha'ka;
ani xita' in cha'kal tinba', ne'ech ka
t'ek’ba.

12]n utsa' jeye enché' an inik xi
k’al ti kanidh:

—Tam ka t’aja’ jun i K’aptxnich,
yab ka kaniy na ja'tubtsik, nibal na
kidhabtsik, nibal na exlowaltsik,
nibal na at k’imadh xi tuminladh; pos
tam kin t’aja'tsik jeye i k’aptixnich,
ne'ech jeye ti ki kaniy ani anchan',
jelti max i witsbantsabich. ¥ Tam ka
taja' jun i ajib, més alwa' ka kaniy
an ch’ojontaltsik, an mocho'tsik, an
k’'wech’e'tsik ani an jok’oltsik, "ani
k’ijidh t’ajat ne'ech ki k’wajay. Pos
jaja'tsik yab ne'ech kin ejto ti jalbintsi,
por tatd', ne'ech ka bach’u an
ch’ejwalixtaldb tam ka ejdha ti it an
atiklabtsik xi alwa' inik.

An junbaxtalab k’al tin kwenta
an pulek K’aptxnich
15Tam tin ach’a' jeché!, jin ti éb
xi ta' ti buxutsik ban mesa, in utsa’
enché' na Jests:
—iK’ijidh t’ajat abal xita' xi ne'ech
ti k’apul xon tu tak’ix na Dios!

16Utsan tdm enché' k’al na Jests:
—Juniinik in t'aja’ jun i pulek
k’aptxnich ani in abna' ka kanyat
yan i atiklabtsik. 17 Tam ti k'wajatich
t'ojojodh an k’apnél, in aba' nin t'ojn4lil
kin utsa' enché' xi k’'wajattsik kanidh:
“Ki tsichichtsik, t'ojojodhich ejtal.”
8Por ejtaltsik in konoy ka pakwlantsat
abal yab ne'ech kin ejtotsik ka k’ale. Xi
jidhtal in ulu enché": “Talél tu ch’a'ay
jun i chabél ani ko'ol kin K’ale ku chu'u;
tu kontsal ti alwa'tal4b abal ti kin
pakwlantsi.” 1 Jan in ulu jeye enché":
“U ch’a'yadmal bo' kubél i bakatsik xu
kinal ani u 1é' kin K’ale ku chu'u max
alwa'; tu kontsal ti alwa'talab abal ti
kin pakwlantsi.” 20 Ani jin in ulu jeye
enché": “Talél tin tomkin ani jaxtdm
ti yab ne'ech ku ejto kin K’ale.” 2! Tam
ti witsiy an t’6jontsix, in utsa' ejtal
jeché' nin ajétik. Chakuy an ajatiklab
ani in utsa' enché' nin t'éjontsixil: “Ki
K’ale jik’atk’i ban pakdha' bél ani ban
ch’ikwdha' bél xi wa'ach teché' ban
bitsow ani ka kaniy ka tsich teché'
xi ch'ojontéltsik, xi mocho'tsik, xu
k'wech’e'tsik ani xu jok’oltsik.” 22Mé4s
tayil, in ulu enché' an t'6jontsix: “Ajatik,
u t'ajdmalich xan ta ulimal ani bél
tajat ejtidh altd.” 23 Utsan tdm enché'
an t'6jontsix k’al an ajatiklab: “Ki k’ale
putalk’i ban pakdha' bél ani ban béltsik
xi tin waltsik an bitsow ani ka t’ajtsitsik
ti chépléb ka ochich abal ka ts’utsich
nu K’im4'. 24Tu utsaltsik, ke ni jin xi
jachan' xu kanydmaltsik ok’ox, yab
ne'ech ka ochich ba nu k’imd' ti Kapul.”

An yajtsiktalab xi ne'ech ki
ach’a' tam ki bela'ich na Kristo
25K’al yén i atiklabtsik ti
wewkomte na Jests, chaw'k’ilach
ani in utsa'tsik enché':

26__Max jun xita' ka utey K’al
Nand', por in k’anidhal mas nin
tata', nin nana', nin tomtal, nin
chakamiltsik, nin kidhabtsik, nin
ixdmtsik ani in k’anidhél t’ajat tinbd',
yab ne'ech kin ejto ti kin wéwna'.
27 Anil jeye, max jun xita' in 1é' ti kin
wéwna' ani yab in 1é' kin wat’na' i
yajtsiktalab o i cheml4 k’al Nand'k’i
tu kwenta, yab ne'ech kin ejto ti kin
wéwna'. 28 Max jun xita' xi tata'tsik
in 1é' kin kuba' jun i atd pulek,
¢yabxe' ne'ech ka buxkan ok’ox kin
chalpay xat’'wa' ne'ech kin paku
abal kin chu'u max ne'ech kin ejto
kin ok’oy? 29Pos max yab kin t’aja’
anchan', kin k’'wajbantsich tokot
ok’ox an tin akan ani yab kin ejto
kin ok’oy, ne'ech tdm ka labidhn4
k’al ejtal xita' kK’al ti ka chu'tat 3%ani
ne'ech kin ulutsik enché": “Jeché' an
inik in tuju kin t’aja' jun i ata pulek
ani yab in ejto kin ok’oy.” 31O max
jun i pulek tak’ix ne'ech ti péjéx k’al
k’e'et i pulek tak’ix, {yabxe' ne'ech
ka buxkan ok’ox kin chalpay max
ne'ech kin ejto kin tomna' k’al 14ju
mil i soldadotsik, xi tal k’al jun inik
mil i soldadotsik? 32Max yab ne'ech
kin ejto kin tomna', ne'ech tdm kin
aba' nin abatwdlejiltsik abal kin
konoy i lejkintalédb tam na jin an
pulek tak’ix 6w bél ti tal ani anchan'
yabich tdm ka péjéxin. 33 Anchan'
jeye, max jun xita' xi tata'tsik yab
kin jila' ejtal xowa' in ko'ol, yab
ne'ech kin ejto ka tsich ti exébal k’al
Nand'.

Tam ka xaw'mé an at’em
(Mt. 5:13; Mr. 9:50)
34’An at’em alwa', por max ka
xaw'mé, yabich xata' ti ne'ech ka éynaé.

35Yab alwa' abal an chabél nibal abal
ka xuk’uxn an ti alwa' lukuk, tokot
abal ka wak’la. Xin ko'ol in och’oxtal
alwa!, kin exbay xowa' u ulal.

An junbaxtalab k’al tin kwenta an
borrego xi k’ibchonék
(Mt. 18:10-14)

1 Ejtal an bach’k’ul jalbixtaldb

ani an walablomtsik, u
uteltsik ba na Jests abal kin axtsi
xant’éy in ulal. 2Jaxtdm tu kawyab
na Jests k’al an fariseotsik ani k’al an
ok’tsixtsik xin wilal an tak’ixtalab, in
ulaltsik enché":

—Jeché' an inik u junkunal k’al an
walablomtsik ani u K’apul junax k’al
jaja'tsik.

3K’'wajbantsattsik tdm jeché' an
junbaxtalab k’al na Jests:

4__¢Jita' xi tatd'tsik, max in ko'ol
bo' inik i borregotsik ani kin k’ibdha'
jan, yab ne'ech kin jila' xi che' inik
lajubeléju ban chabél xon ti yab
k’'wajtsidh abal ka k’ale kin aliy na
jun xi K’ibchonék asta kin ela'? 5Tam
kin ela', kulbenek ne'ech kin okobna'
6ani tam ka ulich tin k'im&'", ne'ech
kin kaniy ejtal nin ja'abtsik, nin at
k’imadhtsik ani ne'ech kin utsa'tsik
enché": “Ki kulbétsik k’al nana', abal
u ela' an borrego xu k’ibdh&dmal.”
"Tu utséltsik abal u wa'chinal mas
i kulbétaldb td' walk’i' tam jun i
walablom kin jila'ich ti walablom ké
k’al xi che' inik lajubeléju i atiklabtsik
xi alwa' ani yabtsik yejat kin jalk’uy
nin chalab.

An junbaxtalab k’al tin kwenta
an t’ipax tumin xi k’ibdhats
8’Anil jeye, ¢jitam mimlab xin
ko'ol 14ju i t’'ipax tumin ani kin

k’'ibdha' jun, yab ne'ech kin let’k’oy
jun i tajbaxtal4b ani kin k’'wetoy
putél an alté abal kin aliy k’al
yantam i kwenta asta kin ela'?
9Tam kin ela', ne'ech kin kaniy ejtal
nin ja'abtsik, nin at k’imadhtsik
ani ne'ech kin utsa'tsik enché'": “Ki
kulbétsik k’al nand' abal u ela' an
t'ipax tumin xu K'ibdhamal.” 19Tu
utsaltsik abal u kulbéltsik t’ajat

nin t’okat abatwalejiltsik na Dios
tam jun i walablom kin jila'ich ti
walablom.

An junbaxtalab k’al tin kwenta an
chakamlab xi xe'chinék ti k’ibél

"In ulu jeye enché' na Jestis:

—Jun i inik in ko'ol chéb in
kwit6liltsik 2ani an kwitdl xi tayil
in utsa' enché' nin tata': “Tata', ti
kin pidha'ich an ti jiltsixtaldb xi
nand' neye ne'ech ku lujuy ku
bach’u.” Pidhantsik tdm k’al an
tata'lab xowa' jaja'tsik in lujyal kin
bach’u. 1¥Tam ti wat’éch chab 6x a
k’itsa, an tayil kwitél in nuju ejtal
xowa' jajé' in lujuy kin bach’u. K’al
an tumin xin bach’u, K’ale ti k’'wajil
pil chabdl, xon ti k’'wajay kin at’ax
paku ejtal an tumin xin bachamal.
14Por tam tin pakdmalich ejtal an
tumin, wa'chin jun i pulek k’a'inab
ba jachan' an chabél ani jaja' tujey
jeye kin ach’a' i K’a'inab. 5K’ale
tdm kin kontsi ti t’ojlab jun i inik
xu k’'wajil ba jachan' an chabal
ani aban ti belkol olomtsik bin ale
jachan' an inik. 1®*Kom u K’a'ilich
t’ajat, in 1é'akich max kin k’aptsi
tin k’apwél an olomtsik, por yab u
pidhnal K’al ni jun xita'. 7 K’wajay
tdm ti chalpax enché' “iYan i
t’ojnaltsik bin k’'imd' nu tata' u

K’apultsik alwa' ani nana' teché' in
k’'wajat tin chemel k’al i k’a'inab!
18Ne'ech kin witsiy bin K’'ima' nu
tata' ani ne'ech ku utsa' enché":
Tata', u waltsamal na Dios ani tata'
teye; "¥yabich in tomnél kin bijyat
ke in chakamlab k’al tatd'; ti kin
bach’u neye jelti jun a t’ojnélil.”
201n tuju tAm an bél ani witsiy bin
k’imd' nin tata'.

"Tam ti bél 6w ti tal, chu'tat
k’al nin tata' ani ké'ontsat ti
yajnantsixtalab. Ajlach abal
ka k’ale ti tamwab, muluk’na
ani ch’'uch’bayat. 2'In ulu tdm
enché' jachan' an kwitél: “Tata', u
waltsdmal na Dios ani tatd' teye,
yabich in tomnél kin bijyat ke
in chakamléb Kk’al tat4'.” 22Por
an tata'lab in utsa' enché' nin
t'ojnéliltsik: “Ka jixa'tsik jik’at an
alwa' xeketlab, ka xeketliy ani ka
pajbiy; ka k’'wajbantsi jeye ti aniyo
bin ts’ttsbixtal. 23Ka tsi'dha'tsik
an baka xi mds k’'otsél ani ka
chemdha'. Ne'ech tu k’apul ani
ne'ech ki t’aja' i ajib. 24Pos jeché'
nu chakdmil k’'wajatwi'ik jelti max
chemnek ani xo' jelti max ejnekich
ti it; k’ibchonékwi'ik ti k’'wajat ani
x0' i ela'ich.” Tujeytsik tdm kin t’aja’
i ajib.

25’Tam ti jachan', an ok’ox kwitél
xe'ech ban aleldb; por tam tu
witsélich ani exomich ti k’unel ban
ata, in ach’a' an t’énlach ani an
bixméch. 26In kaniy t4m jun ti éb
an t’ojnaltsik ani in konoy xant’éy
exom ti t’ajnal. 27 Utsan enché' k’al
jachan' an t'ojnal: “Exom i ajib
kom na kidhab witsich; na tata'
in abna' ka chemdhd an baka xi
més k’otsél abal na kidh&b witsiy

juntam anik’i.” 28Por an ok’ox
kwitél chakuy ani kom yab in 1é' ti
ochel alt4, kale ti pakabédhab k’al
nin tita' abal ka ochich. 2°Jeché'
an ok’ox kwitél in utsa' enché'

nin tata": “Tatd', a cho'éb xdyich i
tamub tu t’6jontsdmal ani yab jayk’i
tu ch’ikat t’ajtsamal ta tak’ixtal;
por yab jayk’i tin ela' pidhdmal jun
i chakam chibo abal ku chemdha'
ani ku ajibna' k’al nu ja'abtsik.
30Por xo' ulich jeché' na chakamil,
xi ti at’ax pakwtsamal ta tuminal
k’al i junkux inik uxumtsik ani a
chemdhantsal kin k’apu an baka

xi més K'ots6l.” 3! Utsan tdm enché'
k’al nin tata" “Kwitdl, tata' ech’ek’i
teché' i k’'wajat k’al nand' ani ejtal
xowa' u ko'ol, a dhabal teye.” 32Por
xo' alwa' ki t’aja’' i ajib ani ku
kulbé, pos na kidhéb xi k’'wajatwi'ik
jelti max chemnek, xo' jelti max
ejnekich ti it; k’ibchonékwi'ik ti
k’'wajat ani xo' i ela'ich.

An junbaxtalab k’al tin kwenta
an t’6jontsix xi yab alwa'

1 Na Jests in utsa' jeye enché'
nin exébaliltsik:

—Ta'wi'ik ti k’'wajat jun i
tuminladh inik xin ko'ol jun i
ok’lek t’'ojnal ani k’ale ti 6ltsinal
an tuminladh inik ke exom ti at’ax
pakwtsinal tin tuminal k’al jeché'
an ok’lek. 2Abn4 tdm ti kanyab
k’al nin ajatik ani utsan enché"

“,Jant’éy in éy xowa' u ach’al in
usnal k’al tatd' ta kwenta? U 1é' ti
kin 6ltsi xo' xant’éy a t’ajdm Kk’al
nu tuminal, pos yabich mds ne'ech
ka éntsi ta ok’lek t’ojnal k’al nané".”
3An oK’lek t'ojnal in chalpay tam
enché" “¢Jant’éy xo' ne'ech ku

t’aja' abal nu ajétik ne'ech ti kin
kéldha'ich an tin t’ojnal? Nan&'
yabich in likat ku t’aja' u ale ani
tidhetél u ach’al kin xe'chin tin
konox tolmixtal4b. 4U chalpach
xant’éy ne'ech ku t’aja' abal ku
ké'oy xita' ti kin bach’u tin K’im4'
tam kin ké&ldhgjich an tin ok’lek
t’'ojnal.” STujey tdm kin kaniy
juntsik ti juntsik xu jantsixtsik

ban ajétiklab. Xi jidhtal in konoy
enché" “¢Jat’'wa' a juntsal nu
ajatik?” 8Ték’oyat enché': “U jantsal
bo' inik barril ti aséyte.” Utsan

tdm enché' k’al an ok’lek t’'ojnal:
“Jé' k’wajat an iw xon ti dhutsadh
abal anchan' a jindl; ki buxkan
jik’at ani ka t’aja' jun xin ulal abal
tokot a jinél chab inik 14ju.” 7 Tayil
in konoy jeye xin chabtal: “Ani
tatd!, (jat’'wa' a junal?” Jajé' ték’on
enché" “Bo' inik lejab i trigo.” In
utsa' jeye tdm enché': “Jé' k’wajat
an aw xon ti dhutsadh abal anchan'
a jandl; ka t’aja' it xon ti kin ulu
abal tokot a junél che' inik i lejab.”
8 An ajétiklab in chu'u abal jachan'
an ok’lek t'ojnal xi yab alwa!, in
cho'6b t’ajat xan ti kin uwa' abal
yab ka xe'chin ti ch’ojontalbél tayil.
Pos an atiklabtsik xi yab u belom,
maés ja' in cho'6btsik xan ti kin uwa'
k’al nin kidhtaltsik ké an atiklabtsik
xu belom.

9’Nand' tu utsaltsik enché': ka
éyna' xowa' wa'ach teché' ban
walbidh k’ay'l4 abal ka ké'oy a
ja"abtsik, pos tam ka taley xowa'
wa'ach teché' ti k’ay'l4, ka wa'chin
xita' ti ki bach’u ban até xi yab
jayk’i u pakchunal.
10°Xjta' in t’ajal alwa' k’al xowa'

wé' in ko'ol, anchan' jeye ne'ech

kin t’aja' k’al xi y&n ani xita' in
t’ajal yab alwa' k’al xowa' wé' in
ko'ol, anchan' jeye ne'ech kin t’aja'
k’al xi yan.

’Jaxtdm, max yabtsik a t’ajél
alwa' k’al xowa' a ko'ol teché' ban
walbidh k’ay'l4, éawxe' ne'ech
ki pidhan k’al na Dios abal ka
beletna' xowa' alwa'? 2Ani max
yab ka beletna' alwa' xowa' na
Dios ti pidhél ka beletna', lawxe'
ne'ech ti ki pidha' na Dios xowa'
ti bijtsdmalich ke taté' ne'ech ka
dhabalna'?

13’Ni jun i t'6jontsix yab ne'ech
kin ejto kin t’6jontsi chéb i
ajatiklab; pos ne'ech kin at’a' na
jan ani ne'ech kin k’anidha' na jan.
Ne'ech kin t’aja' xowa' ka utsan k’al
na jun ani na jin yab ne'ech kin
t’aja' ti k’ij. Yab ne'ech ka ejto ka
t’6jontsi na Dios ani ka t’6jontsi jeye
an tuminladhtaléb.

14 An fariseotsik xi ch’e'ne' t’ajat
k’al an tumin, k’wajat in ach’altsik
ejtal jeché' ani in labidhna'tsik na
Jesus. 5Utsantsik tAm enché' K’al
na Jests:

—Taté'tsik a wiynal ke i alwa'
iniktsik t’ajat tin tamét an
atiklabtsik, por na Dios ti exlantsal
an ta ejattaltsik; pos xowa' u
chu'téb k’al an iniktsik ke alwa'
t’ajat, na Dios in pojkal.

An tak’ixtalab xin jildm dhutsadh
na Moisés ani xan tu tak’ix na Dios

16°Asta tam ti xe'chin na Juan
xu pujax u éynal an tak’ixtalab
xin jilAm dhutsadh na Moisés ani
in oK’tsixtal an t’iltsixtsik. Tam ti
xe'chin na Juan xu pujax, tdm ti
tujey ti t’ilnal an alwa' t’ilab k’al

tin kwenta xan tu tak’ix na Dios ani
ejtalk’i in t’ajal an chéapléb abal ka
k’'wajéch tak’nél k’al na Dios.

17’Por mas yab t'ojléb ka k’ibchon
an walk’i' ani an chabdl ké yab
ka tdmun ejtal jelt xan ti k’'wajat
dhutsadh bin tak’ixtal na Dios xin
jildm dhutsadh na Moisés.

Na Jestis u ok’tsix k’al tin kwenta an
jilaxtalab
(Mt. 9:1-12; Mr. 10:1-12)
18’Max jun i inik kin jila' nin

tomtal ani ka tomkin ti it k’al k’e'et
i mimlab, u walbinalich tam Kk’al i
uxtimbe'taldb ani xita' ka tomkin
k’al an jiladh mimléb, u walbinalich
jeye k’al i uxtimbe'taléb.

An tuminladh inik ani na Lasaro

19 T4a'wi'ik ti K'wajat jun i
tuminladh inik xu xeketlinal k’al
i kK'udhk’um xi t'unuyich t’ajat k’al
in chdkni' ani in t’ajal i pakdha'
ajib tsudhey ka tsudhey. 20T4' jeye
ti k’'wajat jun i ch’ojontél inik xu
bijyéb ta Lésaro, xi t’it’'idh t’ajat
ani u buxkanal chabal bin wi'lébil
jachan' an tuminladh inik. 21 Jeché'
an ch’ojontdl inik, in le'ndl kin
k’apu nin mu'mats an k’apnél xu
kwajlanal tin 41 nin mesajil an
tuminladh inik. Jeché' na Lasaro
t'itidh t’ajat ke asta an pik’o'tsik
u utel ti lek’'wtsinal k’al an tin
t'it’al. 22Jun i K’ij, an ch’ojontdl inik
chemech ani jind k’al an t’okat
abatwaletsik abal ka k’'wajay xon
ti k’'wajat na Abraham. Chemech
jeye an tuminladh inik ani jolyat.
23Tam ti an tuminladh inik k’'wajat
ti ch’ojontalbél k’al an yajal ban
Kk’ibeltalab, in tela' t’ek’at ani

in 6w chu'u na Abraham junax

k’al na Lésaro. 24Dh4jaxin tam
kawidh enché': “Tata' Abraham,

ti kin yajnantsi neye, ka aba' na
Lasaro abal kin axdha' nin tstim
nin ts*atsbixtal ba ja' ani ka tsich

ti kin chamambédhantsi tu lek’ab,
pos yabich t’ajat u kuxyal an
yajtsiktalab ba jeché' an k’amal.”
25por utsan enché' k’al na Abraham:
“Chakamlab, ka chalpay abal tatd'

a bach’amalich xowa' alwa' tam ta
xe'chinék ti chabdl ani na Lasaro
mapal yajtsiktalédb in bach’amal.
Xo!, jaja' exom in bach’'wal i
K’ijidhtal4b teché' ani tatd' exom a
bach’'wal i yajtsiktalab. 26 Ani tdm
juni, yab ne'ech kin ejto ka wat’ey
xon ti tatd' i k'wajat kom wa'ach
jun i owtsik jél ani yab xan ti ka
wat’ey tachan'. Jaxtdm, xi teché'tsik
k’'wajat, yab ne'ech kin ejto ka k’ale
tachan' max in 1é'tsik ka k’ale ani xi
tachan'tsik k’wajat, yab ne'ech kin
ejto ka tsich teché' max in 1é'tsik
ka tsich.” 27In ulu tdm enché' an
tuminladh inik: “Tata' Abraham,

tu kontsal pé ti alwa'talab abal ka
aba' na Lasaro bin k’ima' nu tata',
28%on ti k'wajat bé' u kidhabtsik
abal kin o6ltsitsik jeché' ani
anchan', yabtsik ka tsich teché' ban
yajtsiktalab.” 29Por utsan enché'
k’al na Abraham: “T4' in ko'oltsik
an tak’ixtalédb xin dhutsdmalt na
Moisés ani an t’iltsixtsik; iawil

kin exbantsitsik ja'ich!” 30T6k’on
enché' an tuminladh inik: “Ani’
K’ejle, tata' Abraham, por max jin
xi chemnekich ka ejech ti it ani ka
witsiy xon ti jaja'tsik k’'wajat, ne'ech
tam kin jila'tsik ti walablom.” 31Por
utsan enché' k’al na Abraham:

“Max yab in 1é' kin exbantsitsik
xowa' in dhutsdmal na Moisés ani
an t’iltsixtsik, yab jeye ne'ech kin
exbantsitsik maske jun i chemélom
ka ejech ti it ani ka witsiy xon ti
jaja'tsik k’'wajat.”

Ka ké'oytsik i kwenta abal yab ka
wala'
(Mt. 18:6-7, 21-22; Mr. 9:42)
1 Na Jests in utsa' enché' nin
exoébaliltsik:

—Ech’ek’i wa'ach xant’ok’al tu
walbindhéb an atiklabtsik; por
ich’ojontél in chu'bil xita' kin
walbindha' jun xita'! 2M4s alwa'
abal an walbindhom ka wik’tsin bin
ndk’ jun i yejche' cha' t’'ujub ani ka
pet’'néd ban pujal abal ka luy'chin ké
kin walbindha' jin ti éb xi jeché' an
chakamtsik xi tin beldlichtsik. 3Ka
ké'oytsik t’ajat i kwenta abal yab ka
walbindha' ni jun xita'.

’'Max jun a at kidhab ti waltsi, ka
tawna', max kin exbay ani yabich
més kin t’aja' an walastalab, ka
pakwlantsi. 4Maske ti waltsi bikil
ta K’itsé ani bukil ti ki utsa' enché":

“Yabich mas ne'ech kin witsiy ku
t’aja'”, ka pakwlantsi.

Nin chéap an belomtalab

5An exdbaltsik in utsa' enché' an
Ajatiklab:
Ti ku tolmiy abal ku belméch
mas.

6Utsantsik tdm enché' k’al an
Ajatiklab:

—Max i belomaktsik ela' wé', jelt
in pubil jun in itsich i mostasa,
ne'ech ka ejtotsik ka utsa' jeché' an
te' xu bijyab sikémoro: “Ki pu'chun
teché' xon ta k’'wajat ani ki kK’ale ta

kubél ban pujal”; ani an te' ne'ech
ti ki axtsi.

Xowa' yejat kin t’aja’ xu t’6jontsix
’Max jun xita' xi tat4'tsik in ko'ol
junijolib ti jébal chabél o ti belkol
koméltsik ban alelab, tam ka witsich,
yab in utsél enché': “Ki ochichich ani
ki buxkan ta K’apul.” 8Yab in t’ajél
anchan', tokot in utsal enché": “Ti kin
lejkintsi an ti k’apnél xowa' ne'ech
ku K’apu ani ki k’'wajay teché' abal
ti kin bintsi xowa' ku yéntsi, lejat
in k’'wajat tin k’apul ani tin uch’al.
Tayil, tAm teye ki k’aptach ani ki
uch’ach.” 9¢Awxe' ne'ech ka pidhan
ti jalbintsixtalab jeché' an t’6jontsix
abal in t’aja' xowa' utsan? iYaba'!
10 Anchan' teye tata'tsik, tam ki ok’on
ka t’aja' ejtal xowa' ti utsaltsik na
Dios, yejat ka ulutsik enché': “Wawd'
u t'éjontsix por yab xata' tu alwa',
pos yab més xata' i t’ajamal, tokot
xowa' xi yejat ki t’aja".”
Na Jests in jeldha' 1aju i ya'ultsik
xin ko'ol i k’wajat at’ax t’it’
"Tam ti na Jesus in 6ntsich an
bél abal Jerusalén, wat’ey bin
xamlil an chabaltsik xi Galilea ani
xi Samaria. 2Tam ti ulich ba jun
i kwentsal, k’ale ti tamwab k’al
14ju i iniktsik xin ko'ol i k’'wajat
at’ax t’it’, por yab utukn4, '3tokot
dhéjaxintsik kawidh enché":
—iJests, OK’tsix, ti ku yajnantsi
weye!
14Tam ti chu'tattsik k’al na Jests,
utsantsik enché':
—XKi Kaletsik tin tamét an
péle'tsik abal ki chu'tat k’al jaja'tsik.
Lejat ne'ech ti belal, jeleytsik.
15J0n ti éb xi jaja'tsik, tam tin chu'u

abal jeley, witsiy in pubédhantsal
kawidh tin bij na Dios. ' Tudhlan
kutdl asta chabdl tin tamét na Jests
abal kin pidha' ti jalbintsixtaléb.
Jeché' an inik, u k’'wajil Samaria.
17In ulu tdm enché' na Jests:

—¢Yabxe! pé 14ju an ya'ultsik xi
jeley? ¢Jon' ti k’aletsik xi beléju?
18Tokot jeché' an pil inik witsiy
abal kin pubédhantsi tin bij na Dios.

9Utsan tdm enché' an inik k’al na
Jesus:

—XKi ch’akay ani ki k’aléch, i jeley
abal i belméch.

Tam na Dios kin tujtch ti tak’ix
(Mt. 24:23-28, 36-41)
20Konyat na Jests k’al an
fariseotsik xowk’i ne'ech ka tujey ti
tak’ix na Dios ani Jajd' in ték’oytsik
enché'

—Xan tu tak’ix na Dios, yab ne'ech
kin junu jelti jun xata' xi tejwa’.
21Yab ne'ech ka ulwat enché': “Jé'
k’'wajat” o “N1' k’'wajat”; pos na
Dios tujenekich ti tak’ix xon ta
k’'wajattsik, por tokot u xalk’anal
bin itsich xita' k’al ti ka bach’'wat.

221p utsa' tAm enché' nin
exé6baliltsik:

—Ne'ech kin bajaw an K’ij tam
tata'tsik ne'ech ka le'na' ti kin chu'u,
Nanad', xin abadh abal kin wenk’on
neye tin inik, maske jin tokot a
k’its4, por yab ne'ech ka ejto ti kin
chu'utsik kom yabél in bajamal
an K’ij xowK’i ti ne'ech kin witsiy.
23Taltsik ne'ech ti ki utsa'tsik
enché'" “Ka tela', jé' k'wajat an
Kristo” o “Ka tela', nd' k’'wajat.” Por
yab ki k’aletsik ti kin aliy nibal
ka wéwna'tsik. 24Pos jelt xan tu
lamKk’il an 1€y jun pak’e' jun pak’e'

ban walk’i', anchan' jeye ne'ech ka
tdmun jachan' i k’jj tam kin tsich,
Nanad', xin abadh abal kin wenk’on
neye tin inik. 25Por ko'ol ok’ox
ku wat’na' yan i yajtsiktalédb ani
ne'ech kin pojké k’al an atiklabtsik
xi jeché' i k’ij. 26 Jelt xan ti tAmun
tam ti xe'chinék na Noé, anchan'
jeye ne'ech ka tAmun tam kin bajaw
xowK’i ti ne'ech kin tsich, Nana',
xin abadh abal kin wenk’on neye
tin inik. 27 Jeché' an atiklabtsik xi
yab u belom, tokot in beldltsik ti
K’apul ani ti uch’al, u tomkinaltsik
ani in pidhnéltsik nin tsidhanil abal
ka tomkin, asta tin bajaw xowk’i
na Noé ti ochich ban tan até, tsich
an chapik 4bal K’ij ani ejtaltsik
chemech. 28 Anchan' jeye ti timun
tam ti xe'chin na Lot. An atikl4btsik
xi yab u belom, tokot in beldltsik ti
K’apul ani ti uch’al, u ch’a'um ani u
nyjultsik, u 6m ani u kidbal atatsik;
29por tam ti na Lot kale ba jachan'
an bitsow xi Sodoma, kwajlan i
k’amal ani i asufre xi tal walk’i' ani
ejtal chemdhatsik. 3° Anchan' jeye
ne'ech ka tdmun jachan'i k’ij tam
kin xalk’an, Nand', xin abadh abal
kin wenk’on neye tin inik.

31’Jachan' i K’ij, max jun xita'
k’'wajat bin éb nin k’im4' ani in
ko'ol xata' ta'padh alt4, yab ka
pa'ay kin ik’i' ani max jun xita'
k’'wajat bin ale, yab ka witsiy tin
k’ima'. 32Ka chalpaytsik xant’éy in
tamu nin tomtal na Lot. 33Xita' kin
le'na' kin lo'o nin xe'chintal, ne'ech
kin k’ibdha'; por xita' kin k’ibdha',
ne'ech kin lo'o.

34Tsubax tu utséltsik ke jachan'
i akal, max k’'wajat chéb ti wayal
junax ba jun i waytaléb, jin ne'ech

ka jind ani jun ne'ech ka jilan.
35Max chéb i mimlébtsik k’wajat
ti che'el junax, jin ne'ech ka jina
ani jun ne'ech ka jilan. 36Max chéb
i iniktsik k’wajat ti t’ojnal junax
bin ale, jin ne'ech ka jiné ani jin
ne'ech ka jilan.
37Tam ti an exébaltsik in ach’a'

jeché', konoxintsik enché':

—Ajatik, ¢jon' ti ne'ech ka tdmun
jeché"?

Na Jests t6k’on enché':

—Xonti k’'wajat an chemélom, taja'
ne'ech ka junkun an tottsik.

An junbaxtalab k’al ti kwenta an
chemtsidh mimlab ani an lidjundhom

1 Na Jests in k’'wajbantsitsik
jun i junbaxtalab abal kin

ok’tsitsik ke yejat ka 6lan ech’ek’i
ani yab kin jila'tsik tinba'. 2In
utsa'tsik enché":

—Té&'wi'ik ti k’'wajat ba jun i bitsow
jun ildgjundhom xi yab in jik'ndl
a Dios nibal in t’ajal ti k’ij ni jun
xita'. 3T4yk’i ba jachan' an bitsow,
ta' jeye ti k'wajat jun i chemtsidh
mimlab xu k’alel kin chu'u jachan'
an lGjundhom abal in 1é' ka
kinandhantsat jun xita' xi waltsinék
K’al. 4Owey ti pakabédhax an ti
I4jundhom, por yab u t’ajnal ti
k’jj. Tayil in chalpay enché' an
ldjundhom: “Maske yab u jik’nal
na Dios, nibal u t’ajél ti k’{j ni jun
xita', Skom jeché' an chemtsidh
mimlab, bélk’i ne'ech kin 6ntsi ti
kin it’ixbédha', ne'ech ku exbantsi
abal yabich mas kin 6ntsi ti tsi'il
yab t&' ti kin chaktdha'.”

6Ani in ulu enché' an Ajatiklab:

—Jeché' ja'ich in ulu an
ldjundhom xi yab alwa' inik.

7¢Awxe' na Dios yab ne'ech

kin exbantsitsik jeye xi Jaja' in
takwyamal, xi akal i K’ij u tawnéb
kawidh k’al? ¢Awxe' ne'ech kin
ké'oy ti aytsixtsik? 8 Tsubax tu
utsaltsik ke ne'ech ti ki exbantsitsik
jik’atk’i. Por tam kin tsich, Nand',
xin abadh abal kin wenk’on neye
tin inik, ¢bélxe' awil ne'ech ku ela’
teché' ti k’ay'la xu belomtsik?

An junbaxtalab k’al tin kwenta an
fariseo ani an bach’k’ul jalbixtalab
9Na Jests in t’ila' jeye jeché!
an junbaxtalab abal taltsik an
atiklabtsik xi ta' ti k’'wajat, in
chalpayaltsik ke alwa' iniktsik ani in
pojkal xi k’e'ettsik. Enché' tin ulu:
10__Chéb i iniktsik k’ale ti 61 ban
pulek até xon tu k’ak’ndb na Dios:
jun i fariseo ani jun i bach’k’ul
jalbixtaldb. M An fariseo kubat
ti 61 enché": “Dios, tu pidhal ti
jalbintsixtalab abal yab u junwal
jelti xi k’e'ettsik, xu kwé', xi yabtsik
alwa' inik ani xu junkunaltsik
k’al xi yab in tomtal. Nibal ela' u
junwal jelti jeché' an bach’k’ul
jalbixtaldb. 12Nan4' in K’il chabil
ti semana ani tu pidhal xowa' a
lujyal ka bach’u k’al ejtal xowa' u
atal.” 13Por an bach’k’ul jalbixtalab,
6wk’i ja' ti jilk’on ani nibal ela' in
le'ndl kin tela' walk’i!, in pewyal
tokot in tamét nin itsich ani in ulal
enché': “iDios, ti kin ké'ontsi neye ti
yajnantsixtaldb abal in walablom!”
14Tsubax tu utsaltsik ke jeché' an
bach’k’ul tumin witsiy tin k’imd’
pakwlantsidh k’al na Dios, por an
fariseo yaba'. Pos xita' kin t’ek’a’
tinba', ne'ech ka cha'ka ani xita' kin
cha'ka' tinb&', ne'ech ka t’ek’ba.

Na Jests in 1abt’ajal an chakamtsik
(Mt. 19:13-15; Mr. 10:13-16)

15U utuntsab jeye ti chakamtsik
na Jesus abal kin puntsi tin k'ubak
ani kin l14bt’aja', por tam ti an
exébaltsik in chu'u jeché', tujey kin
k'wiya' an tsi'dhom chakamtsik.
16Kanyattsik k’al na Jestis ani utsan
enché"

—Ka walka' ka utey an
chakamtsik xon tin k'wajat, yab ka
tamk’uy, pos xita' in jilal tinba' ka
tak’yat k’al na Dios, in junwal jelti
chakam. "7 Tsubax tu utsaltsik, ke
xita' yab kin jila' tinbd' ka tak’yat
k’al na Dios jelti jun i chakam, yab
jayk’i ne'ech kin ejto ka k’'wajay
tak’nél k’al na Dios.

Jun i tuminladh kwitél inik kawin
k’al na Jests
(Mt. 19:16-30; Mr. 10:17-31)

18Konyat enché' na Jesus k’al jun
i ok’lek:

—Alwa' Ok’tsix, ¢jant’éy yejat
ku t’aja' abal ku ejto ku kd'oy an
xe'chintalab xi yab in ko'ol in
ok’ontal?

19Ték’oyat enché' K’al na Jesus:

—¢Jant’6K’i tin bijyal tin alwa'?
Jan tokot wa'ach xita' alwa', na
Dios. 20A exlalich an tak’ixtaléb:
“Yab ki junkun k’al xi yab a tomtal,
yab ki chemdhaxin, yab ki kwé'lach,
yab ka jantsi ti kdw ni jun xita' ani
ka k’ak’na' na tata' ani na ndna'.”

21Utsan enché' k’al an inik:

—Ejtal jeché' u t’ajél asta tin chipil.

22Tam ti na Jests in ach’a' xan ti
ték’on, in utsa' enché"

—Bél u K’ibel ka t’aja' jun xata': ka
nuju ejtal xowa' a ko'ol ani ka pidha'

164

an ti tumin an ch’ojontaltsik, anchan'
ne'ech tdm ka ké'oy td' walk’i' xowa'
més yan in jalbil, ki tsich tdm ani ti
kin wéwna'.
23Tam ti an inik in ach’a’
jeché', t’e'pin t’ajat kom wat’ats
ti tuminladh. 24Tam ti na Jests
in chu'u abal t’e'pin t’ajat an
tuminladh inik, in ulu enché"
—iT’0jlab t’ajat abal jun i tuminladh
inik kin walka' tinbd' ka tak’yat k’al
na Dios! 25Més yab t’ojlab ka wat’ey
jun i ko'nél xin bij kameyo bin chultél
jun i t'idhab ké kin walka' tinbd' jun i
tuminladh inik ka tak’yat k’al na Dios.
26Xin ach’a'tsik xowa' in ulu na
Jests, in ulu enché":
—Tam, ¢jita' ne'ech kin ejto ka lo'ey?
27Utsantsik enché' k’al na Jests:
—Xowa' yab in ejtowal kin t’aja' an
iniktsik, na Dios in ejtowal kin t’aja'.
28Utsan tdm enché' k’al na Pedro:
—Wawd' i jildmal ejtal xowa' i
ko'ol abal ku xe'chin k’al Tatd'.
29T6koyattsik tdm enché' k’al na
Jesus:
—Tsubax tu utsaltsik, ke xita' kin jila'
in K’imd', in tata'tsik, in kidhabtsik,
in tomtal o in chakémiltsik abal kin
t’6jontsi na Dios, 3®més yan ne'ech kin
bach’u ba jeché' an k’ay'l4 ani ban it
k’ay'la xi ne'ech ka tsich tayil, ne'ech
kin bach’u an xe'chintal4b xi yab in
ko'ol in ok’ontal.

Na Jests in ulu tin oxtal ke ne'ech
ka chemdha
(Mt. 20:17-19; Mr. 10:32-34)

31Na Jesus in kaniy pilk’i xi
lajuch&b an exébal ani in utsa'tsik
enché':

—Xo' u ne'chich Jerusalén, xon
ti ne'ech ka tdmun ejtal xowa' in

dhutsamal an t’iltsixtsik k’al tu
kwenta Nand', xin abadh abal kin
wenk’on neye tin inik. 32Ne'ech kin
pidhné ban pil iniktsik, ne'ech kin
labidhnd, ne'ech kin odhbijyat ani
ne'ech kin tubkayat. 33Ne'ech kin
cha'wat ani ne'ech kin chemdha;
por tin 6x1ab a K’its4, ne'ech kin
ejech ti it.

34Por jaja'tsik yab in exbay xata'
jeché' xowa' utsan k’al na Jests,
nibal in cho'ébtsik xant’éy nu
t’iltsinal, pos jeché' xowa' utsantsik,
ja'ich xowa' yabél ne'ech kin
ejtotsik kin exbay.

Na Jests in jeldha' jun i jok’ol xu
k’wajil Jeriké
(Mt. 20:29-34; Mr. 10:46-52)
35Tam ti na Jesds exomich ti
k’unel ban bitsow xi Jeriko, in ela’
jun i jok’ol buxtl wal bél ti konox
tolmixtaléb. 36 Tam ti an jok’ol in
ach’a' abal exom ti wat’el yan i
atiklabtsik, in konoy xant’éy exom
ti timnal. 37 Utsan abal exom ti
wat’el taja' na Jesus xi Nasaret.
38Tam tin ach’a' jeché', dhéjaxin
tdm kawidh enché"
—iJests, xi kidhtalab k’al an pulek
tak’ix Dabid, ti kin yajnantsi neye!
39Xi ta' ti ne'echtsik ok’ox
k’'wiyxin abal ka chamk’an, por
an jok’ol més kawidh ti dh4jaxin
enché"
—iTatd', xi kidhtaléb k’al an pulek
tak’ix Dabid, ti kin yajnantsi neye!
40Kubey tdm na Jesus ani in abna'
ka ik’tat an jok’ol. Tam ti taja'ich ti
k’'wajat, in konoy enché":
“_¢Jant’éy a 1é' tu tajtsi?
An jok’ol ték’on enché':

—Ajétik, u 1é' neye ti kin
chu'xindha'.

42Utsan tdm enché' K’al na Jesus:

—iKi chu'xinich! I jeley abal i
belméch.

43Tamk’i jachan' ti chu'xin an
jok’ol, in wéwna' tdm na Jests ani
in pubédhantsal tin bij na Dios.
Ejtal an atiklabtsik xin chu'u jeché',
in pubédhantsitsik jeye tin bij na

Dios.
19 Ulich tdm na Jests ban
bitsow xi Jeriké ani tam
ti exomich ti wat’el taja', ochich
ba jeché' an bitsow. 2Ba jeché'
an bitsow, ta' ti k’'wajat jun i
tuminladh inik xin bij Sakeo, jaj&'
u ok’lek k’al xin bach’waltsik an
jalbixtaldb. 3Na Sakeo in 1é' kin
exla' na Jests, por yab in ejto kin
chu'u kom yén t’ajat an atiklabtsik
ta' ti ne'ech ani tdm juni, yab nakat
na Sakeo. 4Ajlach tAm abal ka
okxin ani abal kin ejto kin chu'u
na Jesus, k’adhiy ba jun i te' k’'unat
xon ti na Jests ne'ech ka wat’ey.
5Tam ti na Jestis wat’ey taja', in
tela' t’ek’at, in chu'u na Sakeo ani
in utsa' enché":
—Sakeo, ki pa'ay jik’atk’i, pos xo'
ko'ol kin koyéch ta k’im&".
6Pa'ay tdm jik’atk’i na Sakeo
ani k’al yantam i kulbétaléb ti
bach’wat na Jesus. 7 Tam ti an
atiklabtsik in chu'u jeché, ejtal in
tujutsik ti kawix, in ulaltsik abal
na Jests k’alnek ti koyol bin k’im&'
jun i walablom inik. 8Kubey tdm
na Sakeo ani in utsa' enché' an
Ajatiklab:

Na Jests ani na Sakeo

—Ajétik, ne'ech ku pidha' an
ch’ojontaltsik junax ch’ejel xowa' u
ko'ol ani max u kwé'ydmal jun xita',
ne'ech ku witsbantsi ché'il in yanil
xowa' u kwe'tsdmal.

91n ulu tdm enché' na Jesus:

—Xo' lo'watichtsik xu k'wajil
bin k’im4' na Sakeo, pos jaja' u
kidhtalab jeye k’al na Abraham
ani xo' belmdchich jelt xan ti
belmdmadh na Abraham. 1°Pos
Nanad', xin abadh abal kin wenk’on
neye tin inik, in tsi'nek ku aliy
ani ku lo'o an atikl4btsik xi
k’ibchonékichwi'ik ti k’'wajat.

An junbaxtalab k’al tin kwenta
xi 14ju an tumin xi yan in jalbil
" Kom K’unatich ka ulich
Jerusalén ani kom xi ta' ti
k’'wajattsik in ach’al xowa' in ulal
na Jesus in chalpayal ke wé'ich
u K’ibel kin tuju ti tak’ix na Dios,
jaxtdm na Jesus in Ontsi ti kdw ani
in t'iltsitsik jeché' an junbaxtaléb.
12In utsa'tsik enché":
—Ta'wi'ik ti k’'wajat jun i inik
xu kidhtalédb k’al i pakdha' tak’ix.
Jeché' an inik, k’ale 6w ba jun i pil
bitsow abal ka bijyat ti pulek tak’ix
ani tayil ka witsiy ti tak’ix. 13Tam
ti ne'chich ka k’aléch, in kaniy laju
in t'ojndliltsik, in pidha' juntsik ti
éb jun i pat’dl tumin xi yan t’ajat
in jalbil ani in utsa'tsik enché':
“Ka t’6jondha'tsik jeché' an tumin
asta kin witsiy.” 4Jeché' an inik
u at’nal k’al an atiklébtsik xi taja'
bin bitséwil. Jaxtadm ti aban jeye
chéb 6x i iniktsik tin kuxmats abal
ka k’aletsik kin ulu enché'": “Yab
i kulbetnél jeché' an inik abal ti
pulek tak’ixal.” '5Por bélk’i bijyat

ti pulek tak’ix ani witsiy ba nin
bitséwil. Tam ti ulich, in abna' ka
kanyat an t'ojnaltsik xin jiltsdmal
an ti tumin abal kin cho'ébna’
xat’'wa' in atdmal juntsik ti éb

k’al jachan' an tumin. '8 Ulich xi
jidhtal ani in ulu enché": “Ajatik, u
t’6jondha' na tuminal ani in 4ta'
14jujil més in yanil.” 7 Ték’oyat
enché' k’al an pulek tak’ix: “Alwa’
t’ajat, tatd' i alwa' t'6jontsix; kom
i t'6jon alwa' k’al wé', ne'ech tu
pidha' ti awiltalab ka tak’iy l4ju

i bitsowtsik.” 18Ulich jeye xin
chabtal ani in ulu enché": “Ajatik,
u t’6jondha' na tuminal ani in 4ta'
bé'il mas in yanil.” 19TéKoyat jeye
enché': “Tatd' ne'ech tu k’'wajba’
ka tak’iy bé' i bitsowtsik.” 20Ulich
jeye jun ani in ulu enché": “Ajatik,
jé' K’'wajat na tuminal. U boliy k’al
jun peje' i k'udhk’um ani u ta'pa';
21kom tu jik’'nél abal tatd' kidhat
t’ajat a kawyal. Pos tatd' a k’aniyal
xowa' yab tatd' a dhabal ani i
junkux xon ti yab i émédmadh.” 22In
ulu tdm enché' an pulek tak’ix:
“Tatd' yab i alwa' t'6jontsix, k’al
xowa' a ulal, u xalk’anal abal i
walbidh. Max a cho'é6b abal kidhat
u kawyal, abal u k’aniyal xowa' yab
u dhabal ani in junkux xon ti yab
in 6mémadh, 23 ¢jant’6K’i pé tdm ti
yab a k’'wajba' nu tuminal xon tu
t'6jondhéb abal tam kin witsiy, ku
bach’u nu tuminal k’dlich xowa' in
atdmal?” 24In utsa'tsik enché' xi
taja' ti k’'wajat: “Ka k’antsi an ti
tumin ani ka pidha' xin ko'ol 14ju.”
25 Jaja'tsik in ulu enché': “Ajatik,
por in ko'olich 14ju an tumin xi
yan in jalbil.” 26 An pulek tak’ix
ték’on enché'": “Tu utsaltsik ke

xita' in ko'olich, ne'ech ka pidhan
més k’al na Dios; por xita' yab

in ko'ol, ne'ech ka k’antsin k’al

na Dios asta xowa' wé' in ko'ol.

27 Ani an atiklabtsik xi tin at’al,

xi yabtsik tin kulbetndl tin pulek
tak’ixal, ka tsi'dha'tsik teché' ani ka
chemdha'tsik tu tamét.”

Na Jests ochichich ban bitsow
Jerusalén
(Mt. 21:1-11; Mr. 11:1-11; Jn. 12:12-19)
28Tam ti ok’onich kin ulu jeché',

na Jests in 6ntsi an bél abal
Jerusalén. 29Tam ti exomich ti
ulel ban bitsowtsik xi Betfajé ani
Betania, k’unat ban ch’én xu bijyab
Olibos, in aba' chab nin exdébaliltsik
30ani in utsa'tsik enché"

—XKi Kk’aletsik ban kwentsal xi nd'
k’'wajat k’unat, tam ki ulichtsik taja'
ne'ech ka ela' wik’ats jun i burru xi
yabél jayk’i panadh. Ka wila' ani ka
tsi'dha' teché'. 3'Max ti konoy jun
xita' xant’6Kk’i ta wilal, ka utsa'tsik
abal an Aj4tikléb in yéntsal.

32K’ale tdm an exdbaltsik ani
anchan' tin ela' xan ti usnéktsik
k’al na Jests. 33Tam ti exomtsik in
wilél an burru, konyat enché' k’al
an dhabal:

—¢éJant’6k’i ti exom a wildl an
burru?

34 Jaja'tsik t6k’on enché':
—An Ajatikléb in yéntsal.
351n jantsitsik tAm na Jesds, in
tatlabiy an burru k’al jajé'tsik
nin k'udhk’amil ani in pumba'
na Jesus. 36Lejat na Jests ne'ech
punat, an atiklabtsik in nuk’al
nin k'udhk’amil tin nakil an bél.
37Tam ti exomich ti k’unel bin
pa'bil an ch’én xu bijyab Olibos,

LUKAS 19

ejtal xita' k’al ti wewkémte in
tuju ti dhajnaltsik kawidh k’al i
kulbéxnich ani in pubédhantsal
tin bij na Dios k’al tin kwenta an
labidh labandhaxtalabtsik xin
chu'imaltsik. 38In ulaltsik enché"

—iLébt’ajadh an Pulek Tak’ix xi
tél tin bij an Ok’6x1&b! iKa wa'chin i
k’ijidhtalab ta' walk’i' ani kin ké'oy
na Dios an labidh t’okattaléb!

39Taltsik an fariseotsik xi ta' ti
k’'wajat ba jachan' an atiklab in
utsa'tsik tdm enché' na Jests:

—OK’tsix, ka utsa'tsik ka chamk’an
xi ti wéwnaltsik.

40Por na Jests in tok’oytsik
enché'

—Tsubax tu utsaltsik, ke max
jeché' an atiklabtsik ka chamk’an,
an t'ujubtsik ne'ech ka dhéjaxintsik
kawidh.

#“Tam ti ulchich K’'unat Jerusalén
ani in chu'u jachan' an bitsow,
na Jests uk’in K’al tin kwenta an
atiklabtsik xu k’'wajil taja' 42ani in
ulu enché":

—iMax an atiklabtsik xu k’wajil
ba jeché' an bitsow in ejtowalak
kin exbaytsik jeché' a k’its&
xan ti ne'ech kin ké'oytsik an
k’ijidhtalab, alwa'ak t’ajat! Por yab
in exbayaltsik. 43Por ne'ech kin
bajaw an k’{j tam xi k’4l tu at’nal
ne'ech ka mapyattsik k’al, ne'ech
ka wiliyat ani ne'ech ka péjeyattsik
tak’i tak’i. 44Ne'ech ka pakwtsin an
tin bitséwil ani yab ne'ech ka jilan
ni jun i t'ujub t'{'béx. Ne'ech ka
pakwat ejtal ani ne'ech ka chemdhé
ejtal an atikldbtsik xi taja' u k’'wajil
kom yab in exbaytsik an k’ij xowk’i
ti tsich ti 4lnédb k’al na Dios abal ka
lo'wattsik.

El Nuevo Testamento en el huasteco de Veracruz © La Liga Biblica 2005, 2009



LUKAS 19, 20

Na Jestis in t’oko an pulek ata xon tu
k’ak’nab na Dios

(Mt. 21:12-17; Mr. 11:15-19; Jn. 2:13-22)

450chich tdm na Jests ban pulek
atd xon tu k’ak’néb na Dios ani
tujey kin kéldha' xi ta' ti k’'wajattsik
taja' ti ch’a'um ani ti nGjultsik. 46In
utsa'tsik enché":

—Ban T’okat Dhuslab in ulal
enché': “Nu k’im&' abal i 61abk’i
ti bijidh ti ne'ech ka éynéd”, por a
wenk’émalichtsik tin chink’ontal i
kwé'.

47Tsudhey ka tsudhey na Jesis
u k’wajil ti ok’tsix ban pulek
atd xon tu k’ak’néb na Dios; por
nin ok’lékiltsik an péle'tsik, an
ok’tsixtsik xin wildl nin tak’ixtal na
Dios xin jildm dhutsadh na Moisés
ani an ok’lektsik xi ba jachan' an
bitsow in ayaltsik xan ti kin uwa'
abal kin ejto kin chemdha' na Jesus.
48Por yab in ela'tsik xan ti kin uwa'
abal kin chemdha!, pos k’al ejtal
an atiklabtsik tu axtsinal xowa' in
ok’tsixndl na Jesus.

An awiltalab xin ko'ol na Jests

(Mt. 21:23-27; Mr. 11:27-33)
20 Jun i K’ij, tam ti na Jests
k’wajat ban pulek ata

xon tu k’ak’néb na Dios in ok’tsal
an atikléabtsik ani in t’iltsal an ti
alwa' t’ilab, ulichtsik nin ok’lékil
an pale'tsik ani an ok’tsixtsik xin
wilél nin tak’ixtal na Dios xin jildm
dhutsadh na Moisés junax k’al nin
oKk’1ékil an judiotsik 2ani utsan
enché' na Jests:

—Ti ku utsa' k’al jant’om awiltalab
ta t’ajal jeché'. ¢Jita' ti pidhamal
jeché' an ti awiltalab?

3Utsantsik tdm enché' k’al na
Jesus:

—Ne'ech neye tu konoytsik jun
xata' ani ti kin t6K’oytsik. 4¢K’al jita'
ti abnék na Juan ti pgjal? ¢Kal a
Dios o Kk’al i iniktsik?

5Tujey tam ti kédwlix jaja'kK’itsik
ani u kénéxtsik enché':

—¢Jant’éy ki utsa'? Max ki utsa'
ke k’al a Dios ti abnék, ne'ech ti ku
konoy enché": “.Jant’6k’i ti yabtsik
a beltsi?” 8 Ani max ki utsa' ke kK’al
i iniktsik ti abnék, an atiklabtsik
ne'ech ti ku chemdha' k’al i
t’'ujbaxtaléb, kom in cho'ébtsik
alwa' ke k’al a Dios ti abnék ti
t'iltsix.

7Jaxtdm tin ulutsik ke yab in
cho'éb xita' k’al ti abnék na Juan ti
pujal. 8 Utsantsik tdm enché' k’al na
Jesus:

—Pos yab neye ne'ech tu utsa'tsik
k’al jant’'om awiltaléb tu t’ajal ejtal
jeché.

An junbaxtalab k’al tin kwenta an
at’ax t’ojnaltsik
(Mt. 21:33-44; Mr. 12:1-11)

9Tujey tdm na Jests kin tawna'
an atiklabtsik ani in k’wajbantsi
jeché' an ti junbaxtalab:

—Ta'wi'ik ti k’'wajat jun i inik xin
t’aya' yan i akanlek i uba. Tayil in
matixna' jachan' an alel4b abal ka
t’6jomné k’al k’e'ettsik, an dhabal
alelab k’ale 6w ti belal ani owey
ti witsiy. 19Tam tin bajtich an K’jj
xowk’i ne'ech ti pitnal an uba, in
aba' jun in t'ojnalil abal ka kontsin
jachan' an mat alelab xowa' in
lujyal jeye kin bach’u an dhabal
aleldb; por an mat alelab in cha'aw
nin t'ojndlil an dhabal ani mapats

tin aba' ka k’ale. 1" An dhabal alelab
in aba' juni k’e'et in t’ojndlil; por
odhbijyat jeye, cha'wat ani mapats
jeye ti aban ka K’ale. 2An dhabal
aleldb in abna' juni k’e'et, por an
mat aleldb in ch’ojbédha' ani in
kajna' ka kale eléb alelab.

13'Tayil an dhabal alel4b in ulu
enché": “.Jant’éy ku t’aja'? Ne'ech
ku aba' nu chakdmil xu k’anidhdl
t’ajat; tam ka chu'tat, ne'ech
x6na' ka k’ak’nd'.” #Por tam ti
an chakdmlab chu'tat k’al an mat
alelab, dtsaxintsik enché': “Jeché’
ja'ich ne'ech kin dhabalna' tayil
an alelab; wana ki chemdha' abal
wawd' ki dhabalna' tayil an alelab.”
15K4ldhé tdm an chakdmléb ba
jachan' an aleldb ani chemdha.

Konoxin tdm enché' na Jesus:

—<¢éJant’éy a chalpayaltsik ne'ech
ka t’ajtsintsik jachan' an mat aleldb
k’al an dhabal alel4b? 1®Ne'ech ka
tsich ti chemdhdbtsik jachan' an
mat aleldb ani ne'ech kin matintsi
k’e'et an ti alelab.

Tam tin ach’a'tsik anchan', in
ulutsik enché':

—iKe yab kin walka' na Dios ka
tdmun anchan!

17Por teloloyattsik k’al na Jests
ani utsantsik enché"

—¢éJant’éy pé tdm in 1é' kin ulu
xi k’'wajat dhutsadh ban T’okat
Dhuslab? ¢Awxe' yab Nand' tin t’ilal
tam in ulal enché'?:

An t’ujub xin pojka' an kuabal
atatsik,

ja'ich nin bajaw ka k'wajay ultalab.

18Xita' ka kwajlan ba jachan' an
t’ujub, mu'ax ne'ech ka k’ale ani
max an t'ujub ka kwajlan ba jun
xita', ne'ech ka jilan jelti i pojodh.

LUKAS 20

An jalbixtalab k’al tin kwenta xu
pidhnal an lej pulek tak’ix romano
(Mt. 21:45-46; 22:15-22; Mr. 12:12-17)
19 An ok’lek pale'tsik ani an
ok’tsixtsik xin wilal an tak’ixtalab,
in le'na' kin yak’'wa' na Jesuds tdmk’i
jachan' abal in ach’a'tsik ke na
Jesus in ulu jeché' an junbaxtalab
k’al jaja'tsik tin kwenta; por in
jik’nél an atikl&btsik. 20 Abtsin tam
na Jests ti kwéchixtsik xin wiynal
u alwa' iniktsik abal ka taktamiyat
k’al i t’ilabtsik ani ka t’ajan kin ulu
jun xata' yab alwa' ani anchan!,
ka ejtowat ka utsbiyat ban pulek
awiltaldb. 21 Jaxtam ti konyat
enché'"

—OKk’tsix, wawa' i cho'éb ke xowa'
a ulal ani xowa' a ok’tsixnél ejtal
tsubax, Tatd' yab a 6dhél ti kwenta
xant’éy in t’ajél o in chalpayal an
atiklabtsik, Tata' a ok’tsixnal k’al
i tsubaxtal4b nin tak’ixtalabil na
Dios. 22Ti ku utsa' max alwa' ki
pidha' ti jalbixtalab an lej pulek
tak’ix romano, o yaba'.

23por na Jesus in chu'u abal
k’'wajatk’i ti taktamiyéb ani in
utsa'tsik enché":

—¢&Jant’6k’i ta k’'wajattsik tin
taktamiyal? 24Ti kin 6ltsi jin i
pat’al tumin. ¢Jita' j&' in wal xi
jeché' k’'wajat ch’ilbadh ban tumin
ani jita' in bij xi jeché' k’'wajat
dhutsadh?

Ték’'ontsik enché':

—An lej pulek tak’ix romano.

25Utsantsik tdm enché":

—Pos, ka pidha' an lej pulek tak’ix
romano xowa' in lujyal kin bach’u
ani ka pidha' na Dios xowa' Jaja' in
lujyal kin bach’u.

26 Ani yab ejtowat ka walbindha
k’al xowa' Jajé' in ulu tin tamét
an atiklabtsik; tokot labantsik
tam tin ach’a' xan ti ték’on ani
chamKk’antsik.

An konoxtalab k’al tin kwenta max u
ejel ti it an chemélomtsik
(Mt. 22:23-33; Mr. 12:18-27)

27Mas tayil, K’ale ti chu'tab na
Jesus Kk’al chéb 6x i saduseotsik.
An saduseotsik in ulal abal an
chemélomtsik yabich u ejel ti it ani
jaxtdm ti utsan enché' na Jesas:

28_Qk’tsix, na Moisés tu
jiltsdmal dhutsadh enché'": Max jun
i inik ka chemech ani yab kin jila'
ni jun i chakam k’al nin tomtal, nin
kidhab jachan' an inik, yejat ka
tomkin k’al an chemtsidh mimlab
ani kin ké'oy i chakamtsik abal ka
k’'wajay jelti max in chakdmil nin
kidhab xi chemnek. 29Pos alwa'ich,
téd'wi'ik ti k’'wajat bik i kwitéltsik
in kidh4bK’itsik. Nin jidhtal tomkin,
por chemech an yab in jila' ni jun
in chakdmil. 3°Nin chabtal tomkin
k’al an chemtsidh mimlab, por
chemech jeye ani yab in jila' ni
jun in chakdmil. 3! Tomkin jeye
nin oxtal k’al jachan' an chemtsidh
miml4b por yab jeye in ké'oy in
chakémil. Anchan' tin t’aja’ ejtal
xi btik an kwitéltsik, chemechtsik
por yab in jila' ni jun in chakdmil.
32Tayil, chemech jeye an mimlab.
33Tam ka ejechtsik ti it, ¢k’al jowa'
an kwitdl ti ne'ech ti tomiklédb
jachan' an mimléb abal ejtal xi btk
an kwitéltsik tomkinék k’al jachan'
an miml4b?

34Tékoyattsik tdm enché' k’al na
Jests:

—Teché' ti k’ay'l4, an iniktsik
ani an mimlabtsik u tomkinal.
35Tam kin bajaw xowk’i ne'ech
ka ejdha ti it an chemélomtsik
xi takudh k’al na Dios abal ka
k’'wajach malilil i k’ij td' walk’i,
yabich ne'ech ti tomkinaltsik nibal
ne'ech ti pidhnéb xita' abal ka
tomkin, 36pos, yabich ne'ech ka
chemechtsik. Jaja'tsik ne'ech ka
k’'wajay jelti an t’'okat abatwéletsik
ani u chakdmlébichtsik k’al na Dios
abal ejnekichtsik ti it. 37 Ani k’al tin
kwenta max an chemélomtsik u ejel
ti it, ¢yabxe' jayk’i a ajyamaltsik bin
dhuslabil na Moisés xan ti tawnd
k’al na Dios ban k’idhadh te' xi
k’'wajat ti t’a'il, tam ti utsan enché'?:
“Nana’' tin Diosil na Abraham, na
Isék ani na Jakob.” 38Na Dios, yab
in Diosil i chemélomtsik; na Dios,
in Diosil xi ejattsik; pos abal Jaja',
ejtal k’'wajat ejat.
39Utsan tdm enché' k’al taltsik an
ok’tsixtsik xin wilal an tak’ixtal4b:
—OKk’tsix, alwa'ich xan ta ulu.
40 Ani yabich més xita' k’'wajay ti
konkomix ni jun xata'.

¢K’al jita' k’al tu chakdmlab an Kristo?
(Mt. 22:41-46; Mr. 12:35-37)

41 Utsantsik enché' k’al na Jests:
—<¢Jant’6k’i tin ulal an ok’tsixtsik
xin wilal nin tak’ixtal na Dios ke an

Kristo u chakdmléb k’al an pulek
tak’ix Dabid? 42Pos na Dabid in
ulu jeye enché' xon ti dhutsadh nin
ajatlébiltsik:
An Ok’6x14b in utsa' enché' nu
Ajatik:
“Ki buxkan tu ejat,
43 asta ke Nand' tu atantsi xi ti
at’al.”

44Pos max na Dabid in bijiy jeye tin
Ajatik, tdm, yab tokotk’i in kidhtal.

Na Jestis in kawyal an ok’tsixtsik xin
wildl an tak’ixtalab
(Mt. 23:1-36; Mr. 12:38-40; Lk. 11:37-54)

45K’al ejtal an atiklabtsik ti
k’'wajat ti axnal tam ti na Jesis in
utsa' enché' nin exébaliltsik:

46__Ka kd'oytsik i kwenta k’al
xowa' in t’ajal an ok’tsixtsik xin
wildl an tak’ixtaldb, yab ka t’aja'tsik
xan ti jajé'tsik in t’ajal. Jajé'tsik
in kulbetndl ka xe'chin k’al in
joch’dha' xekét ani in kulbetnaltsik
ka chapnédh4 k’al yantam i
k’ak’naxtalab. In kulbetnaltsik
jeye ka buxkan ban ultaldb
koytalabtsik ban at4 xon tu t’ajnal
an junkuntaldb ani xon tu t’ajnal i
K’aptch. 47 Jaja'tsik, in k’dntsal tin
k’ima' an chemtsidh mimlabtsik;
ani abal ka utsantsik ke jaja' i alwa'
iniktsik, in t’ajal i nakdha' 614b.
Jajé'tsik, ja'ich xi ne'ech kin bachu
més pakdha' an yajtsiktaléb.

An pikbantsixtalab xin k’wajba' jun i
ch’ojontal chemtsidh mimlab
(Mr. 12:41-44)

2 Na Jests k’'wajat ban pulek

atd xon tu k’ak’néb na
Dios in teldl xan ti an tuminladh
iniktsik in balyal an tumin bin bal
an pikbantsixtalab. 2In chu'u jeye
xan ti jun i ch’ojontal chemtsidh
mimlab tin baliy taja' chab i ts’itsik
t'ipax tumin xi yab in lej jalbil ®ani
in ulu enché' na Jests:

—Tsubax tu utsaltsik, ke jeché' an
ch’ojontél chemtsidh mimléb, mas
ja' yan in pidhna' ké xi k’e'ettsik;
4pos xi K’e'ettsik tokot in pidhnél

LUKAS 20, 21

xowa' yabich in yéntsal; por an
miml4b k’al in ch’ojontéltal, in
pidhna' ejtal xowa' ta' tin ko'ol abal
kin wat’na' k’al na K’itsa.

Na Jests in ulu abal ne'ech ka pakwat
an pulek ata xon tu k’ak’nab na Dios
(Mt. 24:1-2; Mr. 13:1-2)

5Taltsik k’'wajat in t’ilaltsik
an pulek até xon tu k’ak’ndb na
Dios, in ulaltsik abal labidh t’ajat
an t'ujubtsik xi k’al ti t’ajadh ani
ejtal xowa'kich xi pidhnats ti
pikbaxtal4b. Tam ti na Jests in
ach’a' anchan', in ulu enché'":

6__Ne'ech kin bajaw i K’ij, tam
ejtal jeché' xowa' a chu'taltsik
ne'ech ka pakwat ani yab ne'ech ka
jilk’on ni jun i t'ujub t'{'béx.

An ex6ltsik xi ne'ech ka wa'chin tam
ne'chich ka ulich an pakwenib
(Mt. 24:3-28; Mr. 13:3-23)

"Konyat tdm na Jesus:

—OKk’tsix, ¢jowk’i ne'ech ka tdmun
jeché? ¢Jant’om exdl ne'ech ka
wa'chin tam ne'ech ka tdmunich
jeché?

8Na Jests in ulu enché":

—Ka ké'oytsik t’ajat i kwenta
ani yab ka walka' ki k’ambiyattsik.
Pos yan ne'ech ka tsichtsik kin
k’ambixna' nu bij ani ne'ech kin
ulutsik enché": “Nana'ich nin Kristo,
exomich in bajwal an pakwenib.”
Por yab ka wéwna'tsik. ®Tam ka
ach’a'tsik exom i péjéxtalab, yab ki
jik’eytsik; pos jeché' ko'ol ka tAmun
ok’ox, por jachan' i k’ij yabél ne'ech
ka ulich an pakwenib.

10In 6ntsi kin ulu enché":

—An atiklabtsik xu k’'wajil ba jun i

pulek chabél, ne'ech ti péjéx k’al an

atiklabtsik xu k’'wajiltsik pil chabal;
ani jun i pulek tak’ix, ne'ech ti
péjéx k’al k’e'et i pulek tak’ix.

" Ne'ech ka 1éwék’in an chabdl,
ne'ech ka wa'chin i k’a'inab, ne'ech
ka wa'chin i yaw'lachtsik tak’i
tak’i, ne'ech ka wa'chin i k’ak’adh

telomtaldb walk’i' ani y4n i exoltsik.

12’Por tam yabél wat’enek jeché',
ne'ech ki yak’wantsik ani ne'ech
ki at’antsik. Ne'ech ki janatsik ta
ldjundhéb ban at4 xon tu t’ajnal an
junkuntalab, ne'ech ki balyattsik
ban wik’axte', ne'ech ki junatsik
tin tamét an pakdha' tak’ix ani
tin tamét an pakdha' awiltalab
k’al Nand'k’i tu kwenta. 13 Anchan',
ne'ech ka ejtotsik ti kin t’ila'. 14Yab
ki k’'wajaytsik ta chalpax ok’ox
xan ti ne'ech ki ték’on abal ka
lo'otsik tabd', "5 pos Nand' ne'ech
tu pidha'tsik ti t’ilab ani ti chalab
xan ti ki ték’on abal ni jun xita'
xi ti at’altsik, yab kin ejto ti ki
tomna'tsik. 18Por taltsik xi tatd'tsik,
ne'ech ka pidhna k’al nin tata'tsik,
taltsik k’al nin kidhab, taltsik k’al
nin exlowdl ani taltsik k’al nin
ja'ab. Ne'ech ki chemdh4 taltsik xi
tatd'tsik 17 ani ne'ech ki at’antsik
k’al Nand'k’i tu kwenta k’al ejtal an
atiklabtsik xi yab u belom; 18por
yab ne'ech ka k’ibdha'tsik ni jun
a xi'il xa ko'ol ba na 6k’. *Max ka
kuxuytsik ejtal jeché', ne'ech ka
bach’utsik an xe'chintal4b xi yab in
ko'ol in ok’ontal.

20’Tam ka chu'utsik abal an
bitsow xi Jerusalén wilidhich
tu ké'yab k’al an soldadotsik, ka
cho'ébna’' abal k’'unatich i k’ij
ne'ech ka pakwat. 21Jachan' i
K’ij, xi k’'wajattsik Judea, yejat ka

k’aletsik ti chink’onal ban ch’énlom;
xi k’'wajattsik ban bitsow Jerusalén,
ka kaletsik taja' ani xi k’'wajattsik
bin ale, yab ka witsiytsik ban
bitsow. 22Abal jachan' i k’ij, mapal
yajtsiktalab ne'ech ka wa'chin,

pos anchan' ne'ech ka tAmun

jelt xan ti k’'wajat dhutsadh ban
T’okat Dhuslab. 23iCh’ojontél in
chu'bil an mimlabtsik xi k’'wajat
ké'odh o u tsutstidhom ti ts’itsik
chakam jachan' i k’ij! Pos jachan'

i K’ij, ne'ech ka wa'chin jun i

pulek yajtsiktalab teché' ti chabal
ani ne'ech ka pidhan jun i pulek
yajtsiktaldb an atiklabtsik xi yab u
belom. 24Taltsik ne'ech ka chemdhé
ban péjéxtalab ani xi k’e'ettsik
ne'ech ka juna wik’ats tak’i tak’i
ban pil chabdl abal ka t’ajantsik

ti jolib. An atiklabtsik xi yabtsik

u judio ne'ech ti tak’ixtsik ban
bitsow xi Jerusalén ani ne'ech kin
at’ax t’ajtsi ejtal xowa'kich asta kin
bajaw xowk’i ne'ech ka kubdhatsik
ti tak’ix.

Xan ti ne'ech kin tsich Nand', xin
abadh abal kin wenk’on neye tin inik
(Mt. 24:29-35, 42-44; Mr. 13:24-37)

25’Jachan' i K’ij, ne'ech ka wa'chin
i exo6ltsik ba na K’itsa, ba na ich’ ani
ba na 6ttsik; teché' ti chabal an
atiklabtsik ne'ech ka uk’pindhd ani
ne'ech ka jik’eytsik tam kin ach’a'
ti bososél an ja' ban pujal ani ti
mulak’. 26Ne'ech ka puteytsik k’al
an jik’ib tam kin chalpay xant’éy
ne'ech ka tdmun teché' ban k’ay'l4;
pos asta an pakdha' chaplab xi
k’'wajat walk’i' ne'ech ka yoywat.
27TNe'ech tam kin chu'tat, Nand', xin
abadh abal kin wenk’on neye tin

El Nuevo Testamento en el huasteco de Veracruz © La Liga Biblica 2005, 2009



173

inik tam in t4l ba jun i tokow k’al
nu chép ani k’al nu labidh t'okét.
28Tam ka tujéch ti tAmnal jeché'
xowa' in k’'wajat tu utsaltsik, ka
likedha'tsik taba' ani ki kulbé, pos
K’unatich i K’ij ne'ech ki lo'wattsik.

29Utsantsik jeye jeché' an ti
junbaxtalab:

—XKa tela'tsik in akan an igo o
Ke'et i te'. 39Tam ka chu'utsik
exomich ti eblinal nin xekél, a
cho'ébichtsik abal exomich ti k’'unel
an k’ak’al kK’ij. 3 Anchan' jeye, tam
ka chu'tchtsik abal exomich ti
tdmnal xowa' in k’'wajat tu utsal,
ka chalpaytsik abal k’unatich i k’jj
ne'ech ka tujey ti tak’ix na Dios.

32’Tsubax tu utsaltsik ke ejtal
jeché' ne'ech ka tdmun ok’ox
ani tdm ne'ech ka chemech an
atiklabtsik xi xo' k’'wajat ejat jeché'
i k’ij. 33An walk’i' ani an chabél
ne'ech ka wixk’a, por xowa' u ulal,
anchan' ne'ech ka tdmun.

34’Ka ké'oytsik t’ajat i kwenta
abal yab tokotk’i ka chalpém
ta k’apul, ta uch’al ani xowa' a
kulbetnaltsik t’ajat teché' ti k’ay'la
abal tam kin bajaw jachan' an Kk’jj
yab ki yak’'wantsik i uk’pidh, 35jelt
xan tu yak’wnal jun xita' k’al jun i
paltsixtalab, pos anchan' ti ne'ech
ka ulich jachan' an K’ij ba ejtal xu
k’'wajiltsik putalk’i teché' an k’ay'la.
36Ki k’'wajaytsik ech’ek’i i t’ojojodh,
ki 6lantsik ech’ek’i abal ka ejto ka
jek’a' ejtal jeché' an yajtsiktalab
xi ne'ech ka wat’ey ani ka ejto ki
uteytsik k’al ni jun i jik’ib tu tamét
tam kin tsich juni Nan4', xin abadh
abal kin wenk’on neye tin inik.

37Na Jests u ok’tsix tam K’ij ban
pulek atd xon tu k’ak’nab na Dios

LUKAS 21, 22

ani tam ka jik’'wchinich u k’alel ban
ch’én xin bij Olibos abal ka koy6ch
taja'. 38 Tsudhey ka tsudhey u ulel
dhajawe an atiklabtsik ban pulek
até xon tu k’ak’ndb na Dios abal kin
ach’a'tsik xant’éy in ulal na Jests.

U chalpayab xan ti ka uwan abal ka
yak’wan na Jestis
(Mt. 26:1-5, 14-16; Mr. 14:1-2,
10-11; Jn. 11:45-53)
2 Tam ti jachan' i K’ij, exomich
ti k’'unel an ajib xowk’i tu

t’ajnal an pan xi yab jilbédhats k’al
an jilbédhaxtaléb k’oye abal ka k’apat
junax k’al an borrego xu chemdhéb
tam exom an ajib xu bijyab paskwa.
2Nin ok’1ékiltsik an pale'tsik ani an
ok’tsixtsik xin wilal an tak’ixtalab,
in ayaltsik xan ti kin uwa' abal kin
chemdha' chinatk’i na Jestis kom in
ch’ejndltsik an atiklab.

30chich tdm an lej at’ax bin itsich na
Judas xu bijyab jeye Iskariote, jeché'
na Judas, ja'ich jan ti éb xi lajuchab an
exébaltsik. 4Na Judas Kale kin chu'u
an ok’lek péale'tsik ani xu belkoltsik
an ti pulek até xon tu k’ak’nab na Dios,
kéwin k’al jajé'tsik ani in utsa' xan ti
ne'ech kin pidha'tsik an ta Jests abal
kin chemdha'. 3Jajé'tsik kulbétsik ani
utsan na Judas abal ne'ech ka pidhan
ti tumin; ®na Judas in tok'oy ani in
tuju tdm kin aliy xan ti kin uwa' abal
kin pidhna' na Jestis tam yab wa'ach
yan i atiklabtsik.

An t’okat K’aptxnich xin jila' ka
t’ajnal an Ajatiklab
(Mt. 26:17-29; Mr. 14:12-25;
Jn. 13:21-30; 1 Ko. 11:23-26)
7In bajaw in K’itséjil an ajib
xowkK’i tu t’ajnal an pan xi yab

jilbédhats k’al an jilbédhaxtaldb
k’oye abal ka k’apat junax k’al an
wiyadh borrego xu chemdhdb abal
tin kwenta an paskwa. 8Na Jests in
aba' tdm na Pedro ani na Juan ani
in utsa'tsik enché":

—XKi Kk’aletsik ka t'ojojoy an k’apnél
abal tin kwenta an paskwa.

91n konoytsik enché' na Jesus:
—¢Jon' ta 1é' ku k’ale ki t'ojojoy?
10Ték’oyattsik enché' k’al na
Jesus:

—Tam ki ochichtsik ban bitsow,
ne'ech ka ela' jun i inik xin ne'dhél
jun mul i ja'. Ka wéwna'tsik asta
ban ata xon ti ka ochich ani ka
utsa' enché' an dhabal at4: “An
Ok’tsix in 1é' kin cho'ébna' xon ti
k’'wajat an alta xon ti ne'ech kin
k’apu an wiyadh borrego junax k’al
nin exodbaliltsik k’al tin kwenta an
paskwa.” '2Ne'ech tam ti ki 6ltsitsik
jun i altd ptlek ba jun i pintsix ata
xi k’'wajat t'ojojodhich; ka t’ojojoy
taja' an t’okat k’aptixnich.

1B3K’aletsik tdm ani anchan' tin ela'
ejtal xan ti usnéktsik k’al na Jests
ani in lejkichtsik tdm an k’apnél
abal tin kwenta an paskwa.

14Tam tin bajtich an ora, na Jests
ani nin abatwaélejiltsik buxkan ban
mesa.

15Utsantsik tdm enché' k’al na
Jesus:

—iU le'ndmal t’ajat ku k’apu k’al
tata'tsik jeché' an k’apnél abal tin
kwenta an paskwa tam yabél in
chemdhats! 16Pos tu utséltsik ke
yabich ne'ech kin witsiy ku ajibna’
mads an paskwa, asta tam ka t’4janich
xan ti yejat xon tu tak’ix na Dios.

17In téyna' tdm jun i lejab
baltsidh ti yajtsik uxnél, in pidha'

ti jalbintsixtaldb na Dios ani in ulu
enché"

—XKa bach’utsik jeché' ani ka uch’a'
wetsik wetsik, 18pos tu utsaltsik ke
yabich ne'ech kin witsiy ku uxtsi
tin ja'lil an uba asta tam u tak’ixich
na Dios.

9Tayil, in téyna' jeye an pan, in
pidha' ti jalbintsixtal4b na Dios, in
peja', in pidha' nin exébaliltsik ani
in utsa'tsik enché"

—Jeché' ja'ich nu t’u'dl xi ne'ech
ku pidhna' ka chemdhé abal
tatd'tsik ta alwa'bil. Ka t’ajaltsik
jeché' abal ti kin chalpay.

20 Anchan' jeye tin t’aja' k’al an
yajtsik uxnél tam ti ok’onichtsik ti
k’apul ani in ulu enché"

—Jeché' an yajtsik uxnél, ja'ich nu
xich’al xi ne'ech ku wak’la' abal ku
jalbiy k’al na walabtsik. Ja'ich an it
lejkintalab xi ne'ech ku t’aja' abal
tatd'tsik ta alwa'bil.

21Por x0', an inik xi ne'ech ti kin
pidhna' abal kin chemdh4, teché'
k’'wajat ti k’apul k’al Nand' ban
mesa. 22Pos Nand', xin abadh abal
kin wenk’on neye tin inik, ko'ol ku
tamu xan tin bijtsidh ke yejat ku
wat’na'; por ch’ojontél in chu'bil an
inik xi ne'ech ti kin pidhna' abal
kin chemdha.

23Tyujey tdm ti k6nox jaja'k’itsik
enché'"

—¢Jita' awil xi ne'ech an ti
pidhnax?

In kawlixnaltsik xitam
ja' na mas ultalab
24Tayil, an exdbaltsik k’wajay ti
kawlix abal in 1é' kin cho'6bna'tsik
xitam j&' na més ultaléb xi jaja'tsik.
25por utsantsik enché' k’al na Jests:

—An pakdha' tak’ix xi teché' ti
k’ay'l4, chapiktsik t’ajat in tak’yal
nin bitséwil ani an ok’lektsik xi
taja', u bijyab ti alwa' iniktsik. 26 Por
tata'tsik yab yejat ka t’aja' anchan!,
tokot ka t’aja'tsik enché': Xita' més
uluts xi tata'tsik, yejat ka k’'wajay
jelti xi mas tayil ani xu tak’ix, yejat
ka k’'wajay jelti xu t’6jontsix. 27 Pos
¢jita' j&' xi mas uluts, xu buxkanal
ti k’apul ban mesa o xu t’6jontsix?
¢Yabxe! ja'ich xu buxkanal ti k’apul
ban mesa? Por Nand' in k’'wajat k’al
tatd'tsik jelti xu t’6jontsix.

28’Tat4'tsik ech’ek’i tin
junikndmal ani yab i
kuxkuldmadhtsik tam tu wat’na'
xowa'kich i yajtsiktalab. 29 Jaxtam,
ne'ech tu k’'wajba'tsik ta tak’ix jelt
xan ti nu Tata' tin k'wajbédmal tin
tak’ix 3%abal ki K’aptichtsik ani ki
uch’dchtsik ba nu mesajil xon ti
Nané' ne'ech tin tak’ix. Ne'ech jeye
ki buxkantsik ba t’okat k’'wajtaldb
abal ka ltjundha' nin kidhtaltsik xi
lajuchab nin chakdmiltsik na Israel.

Utsan na Pedro abal ne'ech kin ulu
ke yab in exlal na Jests
(Mt. 26:31-35; Mr. 14:27-31; Jn. 13:36-38)
31In ulu jeye enché' an Ajatiklab:
—Simén, Simén, ka ach’a', an lej
at’ax in konyamal i awiltalab abal
ti ki tiniytsik jelt xan tu tinyab an
trigo; 32por tu kontsintsdmalich
abal yab ka jila' ta belom. Por tam
ka chalpay abal yab alwa' xowa' a
t’aja' ani ki witsiy juni k’al Nand',
ka tolmiy na at kidhébtsik abal ti
kin bela'tsik tokotk’i Nand'.
33Utsan tdm enché' k’al na Simén:
—Ajatik, in k’'wajat t'ojojodh
abal kin k’ale junax k’al Tata' ban

wik’axte' ani asta abal kin chemdha
junax k’al Tatd'.
34Utsan enché' k’al na Jesus:
—Pedro, tsubax tu utsal ke xo'
tam yabél dhdjnék an pek’el, tatd'
oxilich a ulimal ke yab tin exlal.

U K’unelich kin bajaw an
ora tam na Jests ne'ech kin
ach’a’ an yajtsiktalab
35Konyattsik tdm enché' k’al na
Jests:

—Tam tu aba'tsik ka t’ila' an alwa'
t'ilab ani yab a jtina' i morral, nibal
in bal i tumin, nibal a pajabtsik, éa
yéntsixe' xata'?

Jajé'tsik té6k’on enché":

—Ni jun xata'.

36 Utsantsik tAm enché'":

—Por xo' yab anchan', max jun
xita' in ko'ol i morrél, kin jtina' ani
kin jtina' jeye in bal i tumin. Xita'
yab in ko'ol i machét, kin nuju nin
k’ak’ xekét abal kin ch’a'ay. 37 Pos
tu utséltsik ke ko'ol ka tdimun k’al
Nand' jelt xan ti k’'wajat dhutsadh
ban T’okat Dhuslab enché': “Ajyat
jeye jelti max yab i alwa' inik.” Pos
ejtal xowa' k’'wajat dhutsadh k’al
Nana' tu kwenta, ko'ol ka tdAmun
anchan'.

38In ulutsik tam enché":
—Ajétik, jé' k’'wajat chéb i machét.
Na Jests t6k’on enché":
—Lejatich.

Na Jests Kk’ale ti 61 ban chakam
alelab xin bij Jetsemani
(Mt. 26:36-46; Mr. 14:32-42)

39Kale tAm na Jesus, k’ale ban
ch’én xu bijyab Olibos jelt xan tin
ujndmalich in t’ajél ech’ek’i ani
junikna k’al nin exébaliltsik. 49Tam

ti ulichtsik taja', in utsa' enché' nin
exébaliltsik:

—Ki élan abal yab ki 4ta'tsik k’al
an lej at’ax.

#1Tayil 6wmé tdm na Jesuds ba nin
exébaliltsik, nin owil ja'ich xéna'
jelti xon tu kwajlanal jun i t'ujub
tam ka kwi'nd k’al jun xita' ani
tudhlan taja' ti 61. 42Enché' tin ulu:

—Tata', max Tata' a 1é' ka
chu'u yab ku wat’na' jeché' an
yajtsiktaléb, ne'ech ka ejto ti kin
wixk’intsi; por yab ka t’djan xan ti
Nand' u 1é', ka t’4jan xan ti Tatd' a
1é".

43Xalk’an tdm jun i t'okat
abatwdle xi tal walk’i' abal ka
pidhan k’al ti chéplab. 44Ani
kom pilek t’ajat an yajtsiktaldb
xi k'wajat in ach’al na Jesus, mas
chapikich u 6l ani nin chak’ib
jayk’ijich i xich’ u t'uknal chabél.

45Tam ti ch’akay xon ti k'wajat
an ti 61, witsiy xon ti k’'wajat an
exébaltsik ani u wayaltsik tin ela'
kom yab in ejtémaltsik kin kuxuy
an t’e'pintalab. 46 Utsantsik tdm
enché' k’al na Jesus:

—¢Jant’6k’i ta wayaltsik? Ki
ch’akay ani ki 6lan abal yab ki
atétsik k’al an lej at’ax.

Yak’wan na Jestis

(Mt. 26:47-56; Mr. 14:43-50; Jn. 18:2-11)

47Bél k’'wajat ti kdw na Jesus, tam
ti ulich yén i atikl&btsik. Ok’ox
ti tal xu bijyab ta Judas xi ja'ich
jan ti éb xi lajuché&b an exdbaltsik
ani utey ba na Jests abal kin
ch’uch’bay. 48 Utsan tdm enché' k’al
na Jests:

—Judas, ¢k’al jun i
ch’uch’baxtaléb ti ne'ech tin pidhna'

kin chemdh4 Nand', xin abadh abal
kin wenk’on neye tin inik?

49Xi ta' ti k'wajattsik k’al na
Jesus, tam tin chu'u xant’éy exom ti
tamnal, konoxintsik enché":

—Ajéatik, ¢ki tomna'xe' k’al an
machét?

50 Jan ti éb xi jaja'tsik in t’ak’tsi
tin t’ojnalil an ok’lek pale'tsik, in
t’ak’tsi tin ejat xuchun. 51Por na
Jesus in ulu enché"

—Jila' k’'wajat, yab ka t’aja'tsik
anchan'.

In taktsi tdm na Jests tin xuchun
nin t'éjontsixil an ok’lek pale'tsik
ani in jeldhantsi. 52Tayil in utsa'tsik
tdm enché' an ok’lek péle'tsik, nin
ok’lékiltsik an belkol at4 xon tu
k’ak’nab na Dios ani nin ok’lékil
an judiotsik xi ulnektsik k’al ti
yak’'wnal:

—¢Jant’6k’i ta tsi'nektsik k’al i te',
k’al i machét abal ti kin yak'wa,
jelti max ne'ech ka yak’wa'tsik jun
i kwé'? 33 Tsudhey ka tsudhey in
k’'wajinek k’al tata'tsik ban pulek
até xon tu k’ak’nab na Dios ani
yab tin takdmaltsik; por xo' in
bajtimalich na orajiltsik abal ka
t’aja' xowa' na 1é' ani xowk’i an lej
at’ax, xu tak’ix ban jik’'waxtalab
ne'ech ka walka kin xalk’a' nin
awiltal.

Na Pedro in ulu ke yab in exlal na
Jests
(Mt. 26:57-58, 69-75; Mr. 14:53-54,
66-72; Jn. 18:12-18, 25-27)

54yak’'wan tdm na Jesds ani jana
bin k’im&' in ok’lékil an péle'tsik.
Na Pedro wéwnaxin 6wk’i. 35Bin
k’imé&' in ok’lékil an péle'tsik, jok’pa
i k’amal ch’ejel eléb, buxkantsik

malilil ban k’amal ani na Pedro
buxkan jeye taja' k’al jaja'tsik.

56 TamKk’i jachan', jun i miml&b xu
t'ojnal ba jachan' an ata chu'tat k’al
na Pedro buxl bin wal an k’amal;
tam ti chu'tat, teloloyat alwa' ani in
ulu enché' an mimléb:

—Jeché' an inik junax jeye ti
xe'ech k’al na Jests.

57Por na Pedro in ulu ke yab
tsubax. Enché' tin ulu:

—Mimléb, yab u exlal.

58Ma4s tayil, chu'tat juni k’al kK’e'et
ani utsan enché':

—Tat4' jayéch teye a kidhtal.

Por na Pedro in ulu enché"

—Pay'lomléb, yab u kidhtal.

59 Jun i ora x6na' més tayil, in
wits’k’o juni jun xita' kin ulu
enché"

—Tsubax k’ejle, jeché' an inik ta'
jeye ti k’'wajat junax k’al na Jests,
pos jaja' Galilea jeye ti tal.

601n ulu tdm enché' na Pedro:

—Ja'ib, yab u cho'6b xant’éy i
k’'wajat a t’ilal.

Tamk’i jachan', tam ti na Pedro
bél k’'wajat ti kdw, dh4jan an pek’el.
61Chawk’in tdm an Ajatiklab ani
teloloyat na Pedro. Na Pedro in
chalpay tdm xant’éy usnék k’al an
Ajatiklab: “Xo', tam yabél dhajnék
an pek’el, tata' 6xilich a ulimal ke
yab tin exlal.” 62Kale tam na Pedro
ani uK’in t’ajat.

U labidhnab na Jests
(Mt. 26:67-68; Mr. 14:65)

63Na Jestis u labidhnéb ani u
cha'wab k’al an iniktsik xi k’al ti
belkémte. 84U putsuntséb tin wal, u
cha'wab ani u usnal enché":

—iTi ku utsa' xita' ti cha'aw!

65Ani yan i odhbijixtaldb u usnal.

Na Jests tin tamét an Junkulom
Awiltalab
(Mt. 26:59-66; Mr. 14:55-64; Jn. 18:19-24)

66 Tam ti tsudhey, junkun nin
ok’lékiltsik an judiotsik, nin
ok’lékiltsik an pdle'tsik ani an
ok’tsixtsik xin wildl an tak’ixtalab.
Jind na Jesus tin tamét an
Junkulom Awiltaléb ani taja',
konyat enché"

67__Ti ku utsa', {tatd'xe' ni Kristo,
xi takudh Kk’al na Dios abal ta
tak’ix?

Jajé' in ték’oytsik enché"

—Max tu utsa'tsik abal Nana',
yab ne'ech ti kin beltsi. 88 Max
tu konoytsik xata', yab ne'ech ti
kin ték’oytsik nibal ne'ech ti kin
walka'tsik. 69 Por asta xo', Nan4',
xin abadh abal kin wenk’on neye
tin inik ne'ech kin buxkan bin ejét
na Dios xi ejtal in ejtowal kin t’aja".

"0Tay{l konoxin tdm ejtaltsik
enché"

—(Tatéd'xe' pé tdm ni Chakamlab
k’al na Dios?

Ték'oyattsik enché' k’al na Jests:

—Tatd'tsik a ulal abal anchan'.

1In ulutsik tAm enché":

—Yabich mads i yéntsal i élnaxtsik.
Pos i ach’a'ich xan ti Jaja' tu kaw.

Na Jestis tin tamét na Pilato

(Mt. 27:1-2, 11-14; Mr. 15:1-5; Jn. 18:28-38)

2 Chakaytsik tdm ejtal ani
in juna'tsik na Jests tin

tamét na Pilato. 2Tam ti taja'ich tin

ko'oltsik, tujey tdm kin élna'tsik

enché"

—I eldmal abal jeché' an inik

in pidhkéawliyal an atiklabtsik xi

wawd' i kidhtal. In ulal ke yab yejat
ki pidha' ti jalbixtalab an lej pulek
tak’ix romano ani in ulal jeye ke
Jajéd'ich nu Kristo, jun i Pulek Tak’ix,
xi takudh Kk’al na Dios.

3Konyat tdm enché' k’al na Pilato:
—(Taté'xe' nin Pulek Tak’ixal an
judiotsik?

Na Jests ték’on enché':

—Tatd' a ulal abal anchan'.

4Na Pilato in utsa' tim enché' an
ok’lek pale'tsik ani an atiklabtsik:

—VYab u eltsal ni jun i walastalédb
jeché' an inik.

5Por jaja'tsik in éntsal kin ulu
mas kawidh enché"

—Exom in péjéxlindhdl ejtal an
atiklabtsik xi Judea. Tujey ban
chabdl xi Galilea ani xo' teché'ich
jeye exom in t’ajél.

Na Jests tin tamét na Erodes

6Tam ti na Pilato in ach’a’
jeché', in konoytsik max jeché'
an inik Galilea u k’'wajil. 7 Tam
tin ach’a' abal Galilea u k’wajil,
in abna' ba na Erodes, an pulek
awiltalab xi Galilea, xi ta' jeye
ti k’'wajat Jerusalén jachan' i K’ij.
8Tam ti na Erodes in chu'u na
Jests, kulbé t’ajat; pos na Erodes
k’ejle owenekich in le'ndl kin
exla', kom in ach’al u t’ilnal ani
in 1é' kin chu'u tam in t’ajil jun i
labidh labandhaxtalab. 9 Yan xata'
konyat na Jests k’al na Erodes,
por yab in t6k’oy ni jin. 19T4' jeye
ti k’'wajattsik taja' in ok’lékil an
pale'tsik ani an ok’tsixtsik xin wilél
an tak’ixtalab, xi k’al tu 6lnab
chapik na Jestis. 1" T4m, na Erodes
ani nin soldadojiltsik yabtsik in
k’ak’na' na Jests. Ani abal kin

labidhna'tsik, in xeketliy k’al i alwa'
k’udhk’um jelti xin éyndl jun i
pulek tak’ix. Tayil in abna' juni ka
jané na Jesus ba na Pilato. '2Asta
tam ti jachan' i K’ij, na Pilato ani
na Erodes in kd'oytsik i junaxtalab;
pos tam ti k’'wajatwi'ik, u at’axtsik.

Bijtsin na Jests abal ne'ech ka
chemdha
(Mt. 27:15-26; Mr. 15:6-15; Jn. 18:39-19:16)

13Na Pilato in junku tdm nin
ok’lékiltsik an pdle'tsik, an
awiltalébtsik xu tak’ix ba jachan'
an bitsow, an atiklabtsik 14ani in
utsa'tsik enché":

—Taté'tsik tin tsi'dhantsi
jeché' an ti inik, a ulaltsik abal
in pidhkéwliyal an atikléabtsik,
por nand' u lgjundhémalich ta
taméttsik ani yab u eltsi ni jun
i walastaléb xi tatd'tsik a utsél
in t’ajdm. 1Nibal k’al na Erodes
yab eltsin, pos jé'ich juni tu
witsbantsamal. A telalichtsik abal
yab in t’ajdmal ni jun xata' xi yejat
kin jalbiy k’al i chemla. '6Ne'ech ku
ulu ka kwadhan ani tdm ne'ech ku
walka'.

17Tam exom an ajib, na Pilato in
ujndmal kin walka' jun i wik’nél.
18por ejtal tujeytsik ti dhajnal
kawidh enché":

—iKa chemdha' jachan' an inik!
iAni ka walka' na Barrabés!

19 Jeché' na Barrabés, balidh ban
wik’axte' abal chemdhaxnék ba jun
i péjextalab xin t’ajdmal tam tin
tomna' an awiltalabtsik xi ba jachan'
an bitsow. 20Na Pilato in 1é'wi'ik kin
walka' na Jestis ani in tawna' juni
an atiklabtsik. 21Por jaja'tsik més
kawidh tin ulutsik enché":

—iKa chemdha' pajk’idh ban
peltsidh te'! iKa chemdha' pajk’idh
ban peltsidh te"!

22Na Pilato in wits’k’o juni
tin oxtsil kin utsa' enché' an
atiklébtsik:

—¢Jant’om walastalab in t’ajamal?
Nand' yab u eltsal ni jun in walab
xi yejat kin jalbiy k’al i chemla.
Ne'ech ku ulu ka kwadhan ani tdm
ne'ech ku walka'.

23Por jaja'tsik in 6ntsi kin konoy
abal ka chemdh4 na Jests pajk’idh
ban peltsidh te'; kom kawidh u
dhajnal an atiklabtsik ani nin
ok’lékiltsik an péle'tsik, exbantsat
xowa' nin konyaltsik. 24In tok’oy
tdm na Pilato kin t’aja' xan tu
kontsinal, 25in pidhna' na Jesus
abal ka t’ajtsin xan tin konyal an
atiklabtsik ani in walka' an inik
xu kontsinal. Jeché' an inik xi
walk3, ta' ti k’'wajat ti wik’'nél abal
chemdhaxnék ba jun i péjextalab.

PajKk’iyat na Jests ban peltsidh te’
(Mt. 27:32-44; Mr. 15:21-32; Jn. 19:17-27)

26Tam tu ne'dhébich na Jests
abal ka pajk’iyat ban peltsidh te',
yak’'wan jun i inik xu k’wajil Sirene
xu bijyéb ta Simén. Jeché na Simén
u witsélich bin ale, t’ajan kin kitna'
an peltsidh te' ani ka k’ale in kitdm
in aykém na Jests.

27K’al y4n i atikléabtsik ti
wewkémte ani yan i mimlabtsik
u uk’nal ani u t'e'pinaltsik k’al tin
kwenta na Jests. 28Por teloloyattsik
k’al na Jesus ani utsantsik enché":

—Mimlébtsik xi k’'wajil Jerusalén,
yab ti kin uk’intsi, ka uk’intsi
tabd' ani na chakamiltsik. 2° Pos
ne'ech kin bajaw i k’ij tam ne'ech

ka ulwat enché": “K’ijidh t’ajat abal
an mimlébtsik xi yab u ké'nal,
xi yab jayKk’i in wa'chiydmal ani
nibal tsutsudhomémadhtsik.” 30 An
atiklabtsik ne'ech tdm kin tuju kin
ulutsik enché": u kwajlanalak an
pakdha' ch’én abal ti ku t’u'chiy.
Ani ne'ech jeye kin ulutsik enché':
u kwajlanalak an ts’itsik ch’én
abal ti ku china'. 3'Pos max Nand',
xi yab in walbidh in t’ajtsinal
jeché!, ¢jant’éy ne'ech ka t’ajtsin xi
walbidh?

32T4' jeye tu ne'dhab chéb i at’ax
iniktsik abal ka chemdhé junax k’al
na Jests. 33Tam ti ulichtsik ban
chabdl xu bijyéb tin Beklék in 6k’ i
chemélom inik, pajk’iyatich tdm na
Jests ban peltsidh te'. Pajk’iyat jeye
ba peltsidh te' chablam an at’ax
iniktsik, jan tin ejat na Jests ani
jan tin K’'watab. 34Tam ti exomich ti
pajk’iyab na Jests ban peltsidh te',
in ulu enché"

—Téta', ka pakwlantsitsik, pos yab
in cho'6b xant’éy exom in t’ajéltsik.

An soldadotsik, abal kin
wélchixnantsi tin k'udhk’imil na
Jests, ubat’intsik abal kin chu'u xita’
kin lujuy kin ata'. 35An atiklabtsik
ta' ti k’'wajat taja' ti telom, asta
u labidhnéb na Jests k’al an
awiltalabtsik ani in ulaltsik enché"

—In lo'émal K’e'ettsik, kin lo'o jeye
xo' tinbd' max tsubax lejtal Jajé'ich
nu Kristo xi takudh k’al na Dios.

367 labidhnab jeye na Jesus k’al
an soldadotsik, u uteltsik kin pidha'
kin uch’a' ti jiliy yajtsik uxnél 37 ani
in utsaltsik enché':

—iMax Tatd'ich lejtal nin Pulek
Tak’ixal an judiotsik, ka lo'o xo'
tabd'!

38K’wajbé bin 6k’ an peltsidh te'
jun i dhuslab xi k’'wajat dhutsadh
griego, latin ani ebreo, xin ulal
enché'" “Jeché' ja'ich nin Pulek
Tak’ixal an judiotsik.”

39Jun ti éb an at’ax iniktsik xi ta'
ti k’'wajat jeye pajk’idh ban peltsidh
te', u odhbijix enché':

—iMax Tatd'ich lejtal ni Kristo, ka
lo'o tabd' ani ti ku lo'o weye!

40Por na jin in K'wiya' xi
odhbijxin, in utsa' enché"

—¢Yab a jik’nél a Dios, maske i
k’'wajat teye a tamtém jayéchk’i an
yajtsiktaldb? 41Wawad' in tomnéal wa'
ki bach’u jeché' an yajtsiktalab kom
exom i jalbiyal an walastaléb xi
t’ajdmal; por jeché' an inik, yab in
t’ajdmal ni jun xata' walats.

42In ulu tdm enché' an inik xi
k’'wiyxin:

—Jests, ti kin chalpay neye tam
ki tujéch ta tak’ix.

43T6k’oyat enché' k’al na Jests:

—Tsubax tu utsal ke xo'ich ne'ech
ki k’'wajay junax k’al Nand' ban
k’ijidhtalab xi walk’i".

Nin chemtal na Jests

(Mt. 27:45-56; Mr. 15:33-41; Jn. 19:28-30)

44Tam ti ch’ejelich x6na' a K’itsa
jik’'wchin ani putdl an chabdl jilk’on
jik’'wax asta 6x i wakal. 45Na K’its&
yab tajk’an ani xilan an tolow
k’'udhk’'um xi ta' ti palat ban pulek
atd xon tu k’ak’néb na Dios. Chab
peje' ti jilk’on. 46In ulu tdm kawidh
na Jests enché":

—TAéta', ka bach’u nu ejattal.

Tam ti ok’on kin ulu jeché',
chemchich tam.

47Tam ti an ok’lek soldado
romano in chu'u ejtal xant’éy

tdmun, in pubédhantsi tin bij na
Dios enché":

—Tsubax lejtal, jeché' ja'ich jun i
lujat inik.

48Ejtal an atikl4btsik xi ta' ti
k’'wajat ani in chu'utsik xant’éy
tamun, k’aletsik tdm ani in
pewyaltsik nin tamét itsich k’al
tin kwenta an t’e'pintalab. 4°Por
ejtal nin ja'abtsik na Jests ani an
mimlébtsik jeye xi juniknaxnéktsik
asta Galilea, jilk’ontsik 6wk’i in
teldl ejtal xowa' tAmun.

Jolyat na Jests

(Mt. 27:57-61; Mr. 15:42-47; Jn. 19:38-42)

50T4' ti K’'wajat jun i inik xi alwa'
inik t’ajat ani lujat xu bijyab ta
José. Jeché' an inik u k’'wajil ban
bitsow Arimatea, an bitsow xi
k’'wajat Judea. Jajé' u kidhtaléb jeye
k’al nin Junkulom Awiltaldbil an
judiotsik. 31 Jeché' na José, k’wajat
jeye in aytsim xowk’i ne'ech kin
tujach ti tak’ix na Dios ani jaxtam
jaja' yab in kaldhal ti alwa' xowa'
in t’aja' an Junkulom Awiltalab.
52K’ale kin chu'u na Pilato ani in
kontsi an tin t'u'dl na Jests. 53 Tam
tin pa'badmich ban peltsidh te', in
boliy k’al jun i dhak k’'udhk’um ani
in k’'wajba'ich tdm ban jélimtalab
xi ta' ti cholk’adh ba jun i t'ujub
ch’én, xon ti yab jayk’i jolidh bél ni
jun xita'. 54Tam ti jachan', ja'ich nin
k’its4jil xowk’i tu t’ojojoyab ejtal
xowa' ne'ech ka yéntsin tin k’itsgjil
an koy6xnich, pos jun tsudhelom,
ja'chich nin K’its4jil an koyéxnich.

55 An mimlébtsik xi tsi'nek
junax k’al na Jesus asta Galilea,
k’aletsik, in chu'u an j6élimtalab ani
in chu'utsik jeye xan ti ta'pantsat

an tin t'u'dl na Jesus. 56 Tam ti
witsiytsik tin k’'imd', in lejkiytsik

i niwiytaléb, i majuxtalab ani
koy6chtsik tin K’its4jil an koyéxnich,
jelt xan tin ulal an tak’ixtalab ke
yejat ka t’ajan.

Ejech ti it na Jests

(Mt. 28:1-10; Mr. 16:1-8; Jn. 20:1-10)

2 Tin jidhtal k’its4jil an
semana, an mimlabtsik

xin junikndmaltsik na Jests, k’ale
juni ban jélimtaldb dhajawe ani in
juna'tsik i niwiytalab xin lejkiydmal.
Juniknatsik jeye k’al k’e'et i
mimlébtsik. 2Tam ti ulichtsik ban
jolimtalab, in chu'u abal an t’'ujub
xi k’al ti paxk’idh an jélimtaléb,
wék’odh. 3Ochichtsik, por yab in
ela' nin t’u'dl na Jests. 4Jik’eytsik
t’ajat, ke nibalich in chalpayal
xant’éy kin t’aja'. Jun jik’towdle tin
chu'utsik chéb i iniktsik kubutsik
tin wal jaja'tsik, xeketlidh k’al
i ch’axixil k'udhk’um. 5Kom an
mimlébtsik jik’ey t’ajat, kutpan asta
chabél; por utsantsik enché' k’al
jachan' an iniktsik:

—¢Jant’6k’i ta ayal ban
chemélomtsik xi k’'wajat ejat? Yab
wa'ach teché, ejnekich ti it. Ka
chalpay xan ti utsa'tsik tam ti Jaja'
bél k’'wajat Galilea, “tam tin ulu
ke Jaja', xi abadh abal ka wenk’on
jeye ti inik ne'ech ka pidhnd ban
walablom iniktsik, ne'ech ka
chemdhé pajk’idh ban peltsidh
te' ani tin 6x14b a K’itsa ne'ech ka
ejech ti it.

8 An mimlébtsik in chalpay tdm
xant’éy in ulimal na Jesis %ani
tam ti witsichtsik xon ti k’'wajat xi
lajujin an abatwaéletsik ani ejtal

xi mas, in t’iltsitsik ejtal xowa' in
chu'u. 19Xita' K4l ti Sltsintsik jeché'
an ti t'ilab an abatwdletsik, ja'ich
na Maria Magdalena, na Juana, na
Maria nin néna' na Jakobo ani xi
Ke'ettsik jeye an mimlabtsik. 1" Por
an abatwdletsik yab in t’aja’ ti K’ij
xowa' in ulu an mimlébtsik ani yab
in beltsi.

12Por na Pedro K’ale adhik ban
j6limtalab. Tam ti ulich taja' ani in
tela' altd, in chu'u abal yab wa'ach
nin t’'u'al na Jests, tokot in chu'u
ta' ti k'wajat an dhak k'udhk’'um xi
k’al ti boltsidh an tin t’'u'al na Jests.
Na Pedro labnék t’ajat ti witsiy
tin k’imd' tam tin chu'u xant’éy
tdmnék.

Xant’éy tAmun ban bél xi Emaris
(Mr. 16:12-13)
13Jayéchk’i jachan' a K’itsa, chab

xu belnal k’4l na Jests ne'ech ti
bél abal ne'echtsik ban kwentsal
xin bij Emats, nin owil, ja'ich x6na'
lajujan i kilémetro abal Jerusalén.
14In t’ilaltsik ti ne'ech ejtal xant’éy
tdmun k’al tin kwenta na Jesus.

15 Ani lejat ne'echtsik in t’il4l ani in
kawlixndl jeché', utuknétsik k’al na
Jests ani beley junax k’al jaja'tsik.
16por maske in chu'taltsik, yab u
pidhnal kin exla' max ja'ich na
Jests. 17Konyattsik tdm enché' k’al
na Jests:

—¢Jant’éy pé a t'ilaltsik? Ani
¢jant’ok’i ta t'e'pinaltsik?

18 Jtin ti éb xi jaja'tsik, xu bijyab
ta Cleofas, tok’on enché':

—Fjtal an atikl4btsik in cho'6b
xant’éy timnék Jerusalén jeché' i
K’ij, ¢tokot Tatd' xi taja' teye ta
k’'wajat yab a cho'6bnédmal?

19Utsantsik tdm enché' k’al na
Jesus:

—¢Jant’éy pé tAmnék?

Jajé'tsik té6k’on enché"

—Na Jests xi Nasaret pidhna
k’al nin ok’lékil an pdle'tsik ani
k’al ni awiltalébiltsik abal ka
chemdhé pajk’idh ban peltsidh
te'. 20 Jeché' na Jests, ja'ich jun i
t’iltsix xin ko'ol t’ajat i awiltaldb
k’al xowa' in t’ajal ani k’al xowa'
xin ulal tin tamét na Dios ani tin
tamét jeye an atikl4btsik. 2! Waw4'
i chalpaydmal max Jajé'ich xi
ne'ech ti ku lo'o ejtal wawd' xu
israelita ani xo' wat’enekich 6x a
K’itsa ti chemdhats. 22Por taltsik
i mimlébtsik xi wawd' i kidhtal
tu labandhdmal, pos k’alnektsik
dhajawe ban jélimtaldb 23ani kom
yab in eltsi an tin t'u'dl na Jesds,
tam ti witsiytsik tu utsa' abal in
chu'imal i t'okat abatwaletsik xi
usnéktsik k’al abal na Jesus ejnek
ti it. 24Tayil k’ale jeye chéb 6x
ni kidhtaltsik ban jélimtal&b ani
anchan' tin ela'tsik xan tin ulidmal
an mimlébtsik, por yab in chu'utsik
na Jesus.

25Utsantsik tdm enché' k’al na
Jesus:

—iYabtsik t’ajat a ejtowal ka exbay
ani t'ojlab t’ajat ka bela'tsik xowa'
in ulimal an tiltsixtsik! 26 {Yabxe'
in ulamal an t’iltsixtsik ke ko'ol kin
wat’na' ok’ox ejtal jeché' an Kristo
abal tayil kin bachu nin k’ak’nabil?

2TTujey tam ti wiltsinaltsik ejtal
xowa' k’'wajat dhutsadh ban T’okat
Dhuslab xi k’al Jaja' tin kwenta,
in tuju K’al nin dhutsadh awil
na Moisés ani tayil k’al ejtal nin
dhutsadh awil an tiltsixtsik.

28Tam ti ulich ban kwentsal xon
tin ulimal ne'echtsik, na Jests in
wéyna' jelti max ne'ech kin 6ntsi
an bél. 2°Por in pakabédha' abal ka
jilk’on jeye Kk’al jajé'tsik, enché' tin
utsa'":

—Ki jilk’on teye k’al wawd!,
pos dhamdilich ani exomich ti
jik’'wchinal.

Ochich tdm na Jesus abal ka
jilk’on K’al jaja'tsik. 30Tam ti
k’'wajatich buxutsik ban mesa, in
téyna' an pan, in 1dbt’aja', in peja’
ani pidhantsik. 31 TAmk’i jachan',
pidhanichtsik tdm kin exla' abal
ja'ich na Jests xi ta' ti k’'wajat k’al
jaja'tsik. Por Jaja' yab més chu'tat.
32(Jtsaxintsik tAm enché':

—¢Yabxe' tu K’ijidhmédhantsi ti
itsich k’al tin kwenta tam ti tal ti
bél tu tiltsal ani tu wiltsal an ti
T’okat Dhuslab?

33Tamk’i jachan' in tujutsik an
bél abal ka witsiy Jerusalén. Tam ti
ulichtsik, in ela' junkunék xi lajujin
an abatwadletsik ani nin juniktsik.
34Utsantsik enché' xi chab:

—Tsubax lejtal, an Ajatiklab ejnek
ti it ani in xalk’amal tinbd' abal ka
chu'tat k’al na Simén.

351n t’ila'tsik jeye tdm xi chab
xant’éy in tamtm ti bél ani xan tin
exla'tsik na Jestds tam tin peja' an
pan.

Na Jests in xalk’a' tinb4' abal ka
chu'tat k’al nin exébaliltsik

(Mt. 28:16-20; Mr. 16:14-18; Jn. 20:19-23)

36Bél k’'wajat in t’ilaltsik jeché!,
tam ti na Jests xalk’an junax
ch’ejel xon ti k’'wajattsik ani
chapnédhomach enché":

—Ki k’'wajaytsik K’ijidh.

37 Jik’eytsik t’ajat abal in chalpay
max k’'wajat in telaltsik jun i
ejattalab. 38Por utsantsik enché' k’al
na Jesus:

—¢éJant’6k’i ta jik’éltsik? {Jant’6k’i
ta chalpaxtsik t’ajat ta itsich? 39Ka
tela'tsik nu k’ubak ani nu akan.
Nand'. Ti kin taka'tsik ani ti kin
tela', jun i ejattalab yab in ko'ol
i t'u'lek nibal i beklek jelt xan ta
chu'taltsik u ko'ol.

40Tam ti na Jests in ulu jeché!,
in 6lna' nin k’'ubak ani nin akan.

41 Por kom jajé'tsik yabél in belal
max ejnek ti it abal u kulbéltsik ani
labnéktsik t’ajat, utsantsik enché'
k’al na Jesus:

—¢A ko'oltsikxe' teché' i k’apnél?

42pidhan tdm jun peje' ti wiyadh
to'ol ani jun peje' ti t'uyik’ k’al i
chi'ik, 43in bach’u ani k’'wajay kin
K’apu tin tamét jaja'tsik. 44 Tayil
utsantsik enché'":

—Xowa' u tamu, ja'ich xowa' tu
utsa' tam ti bél in k’wajat k’al
tatd'tsik: ke ko'ol ka tdmun ejtal
xan ti k’'wajat dhutsadh k’al Nan&'
tu kwenta ba nin tak’ixtal na Dios
xin jildm dhutsadh na Moisés, bin
dhutsadh Gwil an t’iltsixtsik ani
ban ajatlébtsik.

45In pidha'tsik tdm ti chalab abal
kin exbaytsik an T’okat Dhuslab
46ani enché' tin utsa'tsik:

—Anchan' ti k’'wajat dhutsadh, ke
an Kristo, xi ja'ich Nand'ich, ko'ol
kin chemdha ani tin 6x14b a K’itsa
ne'ech kin ejech ti it. 47 K'wajat jeye
dhutsadh, ke ko'ol ka t’iltsin an
atiklabtsik abal yejatich kin jila'tsik
ti walablom ani ti kin bela' abal ka
pakwlantsatich tin walastalabiltsik
k’al na Dios. Jeché' an t’iltsixtalab,
Ne'ech ka tujey Jerusalén ani tayil
putdlk’i an k’ay'l4 ne'ech ka t’ilan.
48Tatéd'tsik yejat ka t’ila' ejtal jeché!'
xowa' a chu'imaltsik. 42 Ani Nan4'
ne'ech tu abtsitsik an ti T’okat
Ejattalab xin ultimal ne'ech ti ki
abtsi an Tata'léb. Por ki jilk’ontsik
teché' ban bitsow xi Jerusalén asta
ka bach’utsik nin chap an T’okat
Ejattalab xi ne'ech ka tsich walk’i".

Na Jests k’adhich walk’i’
(Mr. 16:19-20)

50Kaldhatsik tdm k’al na Jestis ba
jachan' an bitsow ani jinétsik asta
Betania, in dhaya' tdm nin k’ubak
t’ek’at na Jestis ani labt’ajantsik.
51Tam tin l&bt’aja'ichtsik, 6wmé
k’al jajé'tsik ani jungjich tdm walk’i".
52Tam ti ok’onichtsik kin k’ak’na',
u kulbéltsik t’ajat ti witsiytsik
Jerusalén, 33ech’ek’i u K’aleltsik ban
pulek até xon tu k’ak’nab na Dios
ani in pubédhantsal tin bij na Dios.
Anchan' ka t’jan.

An Alwa' T’ilab xin dhutsam na

Juan

Nin kawintal na Dios wenk’on ti inik

Tam ti yabél t’ajadh an
walk’i' ani an chabdl, k’ejle

Ja' K’'wajatich jachan' xu bijyéb tin
Kéwintal na Dios; ani jachan' nin
Kéwintal na Dios, k’'wajat k’al na
Dios ani ja'ich na Dios. 2Pos tam
ti yabél t’ajadh an walk’i' ani an
chabdl, Jaja' k’ejle k’'wajatich k’al
na Dios. 3K’al Jaja'k’i tin kwenta na
Dios tin t’aja' ejtal xowa' wa'ach;
yab wa'ach ni jun xata' xowa' yab
t'ajadh k’al Jaja'k’i tin kwenta. 4K’al
Jajé' ti k’'wajat an it xe'chintalab
ani jeché' an it xe'chintaléb ja'ich
an tajaxtaléb abal an atiklabtsik.
5Jeché' an tajaxtalab u tajbax ban
jik'waxtalab ani an jik’'waxtalab
yab in ejtémal kin tepdha'.

6Wa'chin jun i inik xi abadh k’al
na Dios, xin bij ta Juan. 7Jeché' na
Juan, tsich jelti jun i 6ltsix abal
kin 6lna' jachan' an tajaxtalab
abal ejtaltsik ka belméach Kk’al tin
kwentak’i xowa' in 6lndl na Juan.
8Na Juan yab jaj' nu tajaxtaléb;
jaja' ja'ich jun i 6ltsix xi abnék
abal kin 6lna' an tajaxtaldb. ®An
lej tajaxtalab, xin tajbayal ejtal an

atiklabtsik, u ulelich ti k’'wajat ban
k’ay'l4.

10Jachan' xu bijyéb tin Kdwintal
na Dios k’'wajatich ban k’ay'l4 ani
maske k’al Jaja'k’i tin kwenta ti
t’ajadh an k’ay'l4, yab exla k’al xi
k’'wajattsik ban k’ay'la. " Tsich ban
k’ay'la xon ti k’'wajattsik xi Jaja'
in t'ajdmal, por yab bach’wat k’al
jaja'tsik. 12Por ejtaltsik xita' k’al ti
bach’wat ani belan, pidhantsik ti
awiltalab ka k’'wajay u chakdamléb
k’al a Dios. 13Yab in junwal jelti
xu chakédmlabtsik k’al i tata'lab xi
teché' ti k’ay'l4, xu wa'chinaltsik ti
chakam kom anchanich ti jilnéktsik
o abal anchan' tin kulbetna' jun i
inik; jaja'tsik u chakdmlab k’al a
Dios.

14 Ani jachan' xu bijyab tin
Kawintal na Dios, wenk’on ti inik
ani k’'wajay k’al wawd', k’al yantam
i alwa'taldb ani i tsubaxtalab. I
chu'tsamalich tin labidh t’okat, xi
ja'ich nin labidh t’okét nin junkax
Chakémil an Tata'léb. 15Na Juan
ja'ich in t’ilal tam tin ulu enché"

—Jeché' ja'ich xi nand' tu
t’iltsdmaltsik, tam tu ulu ke xi
ne'ech ka tsich tayil, k’'wajat més

ultalédb ké nand', kom Jajé' k’ejlejich
Ja' k’'wajat tam ti nand' yabél in
wa'ach.

16K’al ejtal xowa' Jaja' in ko'ol,
i bach’k’untsdmalich yan tin
labt’ajaxtalabil k’al tin kwentak’i
nin alwa'tal. 17 An tak’ixtal4b
pidhan na Moisés abal kin
6lna', por an alwa'talab ani an
tsubaxtaléb tsich k’al tin kwentak’i
na Jesukristo. '®Yab jayk’i chu'udh
na Dios k’al ni jun xita'; tokot k’al
nin junkax Chakamil ti chu'udh, xi
k’'wajat junax k’al an Téta'lab ani
ja'ich Jaja' xi tu 6ltsdmal abal ki
exla' an T4ta'lab.

Na Juan xu pujax in t’iladl na
Jesukristo
(Mt. 3:11-12; Mk. 1:7-8; Lk. 3:15-17)

19 An judiotsik xi Jerusalén in
aba' i pdle'tsik ani i lebitatsik ba na
Juan abal kin konoy xitam j&' jeye
jaja', 2%por na Juan in ulu tsubax
enché"

—Yab nand' nin Kristo.

21Konyat tdm juni:

—¢Tatd'xe' pé ni Elias, an t’iltsix?

Na Juan in ulu enché"

—Yab nand'.

Konyat tdm juni enché":

—Téam, étatd'ichxe' pé an t'iltsix xi
bijidh ne'ech ka tsich?

Ani jaj4' ték’on enché":

—Yaba'.

22Utsan tam enché":

—¢Pos jita' pé teye? Ko'ol ki jantsi
jun i tsubaxtalab xi tu abdmal.
¢Jant’éy pé ne'ech ti ku utsa' k’al
tatd' ta kwenta?

23Na Juan in ték’oytsik enché':

—Nand'ich xin t’ildmal an t’iltsix
Isafas tam tin ulu enché'": Ach’at in

JUAN 1

ké&wintal jun xita' ban chabdl xon ti
yab k’wajtsidh ani xu kdw, in ulal
kawidh enché'": “Ka jana'ichtsik jun
i xe'chintalab alwa'; abal anchan',
ki k’'wajachtsik t’ojojodh tam ka
tsich an Ajatikl4b.”

24Xj k’alnektsik ti kaw k’al na
Juan, abnék k’al an fariseotsik.
25Ani in konoytsik enché":

—Téam, max yab tatd' ni Kristo,
nibal i Elias, nibal an t’iltsix xi
bijidh ne'ech ka tsich, ¢jant’6k’i pé
tdm ta pujax?

26Utsantsik tdm enché' k’al na
Juan:

—Nand' tu pyjyaltsik k’al i ja',
por k’al tatd'tsik ta' k’'wajat jun xi
yabtsik a exlél. 27 Ne'ech ka tsich
tayil, por Jaja' k’'wajat mds ultalab
ké nand'. Nand' yab xata' u éy nibal
abal ku wiltsi tin wik’ab nin pajab.

28Fjtal jeché' tAimun ban chabél
xin bij Betébara, xu jilk’onal ejtsim
kalel k’itsa k’al an walja' Jordén,
xon ti na Juan k’wajat ti ptjal.

Na Jests ja'ich jelti an
borrego xin chemdhal an
israelitatsik abal kin pikba'

29Tam ti jun tsudhelom, na Juan

in chu'u ti utel na Jesis xon ti jajé'
k’'wajat ani in ulu enché' na Juan:

—XKa tela'tsik, jeché' ja'ich jelti nin
borregojil na Dios xi ne'ech ka pikba
abal kin wék’ontsi tin walastalébil an
atikldbtsik. 39 Jaj4' u t’ilal tin k'wajat
tam tu ulu enché": “Tayil ne'ech ka
tsich jun i inik xi mds ultalab ké
nand', abal kK’ejle Ja' k’'wajatich tam
ti nand' yabél in wa'ach.” 3'Nan4'
yab u exlél xitam ja' jeye Jaja'; por
ja'ich tin ptjal k’al i ja' abal ka exla
k’al an atiklabtsik xi Israel.

JUAN 1

321n ulu jeye enché' na Juan:

—Nané' u chu'u an T’okat
Ejattalab ti pa'il walk’i' jelti jun i
kuku' ani jilk’on k’al Jajé'. 33Nan4'
yab u exlal xitam ja' jeye Jaja";
por xi tin abamal tin pdjal k’al
ija'!, tin utsa' enché'" “Tam ka
chu'u an T’okat Ejattalab ti pa'il
ani ka jilk’on ba jun xita', jachan'
ja'ich xi ne'ech ti pgjal k’al an
T’okat Ejattalab.” 34 Ani xo' nand'
u chu'tmalich ani u ulal ke jeché'
ja'ich nin Chakamil na Dios.

Nin jidhtal exébaliltsik na Jestis

35Tam ti jun tsudhelom, taja' juni
ti k’'wajat na Juan junax k’al chéb
in exébaliltsik. 3¢ Ani tam tin chu'u
ta' ti xe'ech na Jests, na Juan in
ulu enché".

—XKa tela'tsik, jeché' ja'ich jelti nin
borregojil na Dios.

37Chablam nin exdbaliltsik na
Juan in ach’a' tam tin ulu jeché' ani
in wéwna'tsik na Jests. 38In tela'
tam na Jesus tin kx, in chu'u abal
wewkomte ani in utsa'tsik enché":

—<¢Jant’éy a ayaltsik?
Jajé'tsik in utsa' enché"
—OK’tsix, ¢jon' pé teye i k'wajil?
39TéKoyattsik enché' k’al na
Jests:
—Jala' ani ne'ech ka chu'utsik.

K’aletsik tdm ani in chu'u xon tu
k’'wajil na Jests. Jachan' a k’itsa
jilk’ontsik k’al Jajé' abal tam ti
jachan' jayk’ich xéna' ché'ich i
wakal.

40 Jin ti éb an exdbaltsik xin
ach’amaltsik xan tin ulu na Juan
ani in wéwndamal na Jests, ja'ich
na Andrés, nin kidhab na Simén
Pedro. 4'Na Andrés, k’ale ok’ox kin

aliy nin kidh&b Simén ani in utsa'
enché"

—I eldmal an Mesias —jeché' in 1é'
kin ulu, an Kristo.

42Na Andrés in jina' tdm na
Simén xon ti k’'wajat na Jests ani
tam ti na Jesus in chu'u na Simén,
in utsa' enché"

—Tata' i Simén, xi chakamlab k’al
na Jonds, por ne'ech ki bijyat ta
Sefas —jeché' in 1é' kin ulu, Pedro.

Na Jests in kaniy ti exébal
na Felipe ani na Natanael

43Tam ti jun tsudhelom, na Jestis
in le'na' ka k’ale ban chabél xi
Galilea, in ela' na Felipe ani in utsa'
enché"

—Ti kin wéwna'.

44 Jeché' na Felipe u k'wajil ban
bitsow xin bij Betsayda, xon tu
k’'wajiltsik jeye na Andrés ani
na Pedro. 4°Na Felipe in ela' na
Natanael ani in utsa' enché"

—I eldmal an inik xu t’ilnal k’al an
t'iltsixtsik ani k’al nin tak’ixtal na
Dios xin jildm dhutsadh na Moisés.
Jeché' an inik ja'ich na Jests, xu
chakamléb k’al na José xu k'wajil
ban bitsow Nasaret.

46Na Natanael in utsa' enché' na
Felipe:

—¢Awsxe' ne'ech kin ejto ka
wa'chin jun xata' alwa' Nasaret?

Ték’oyat enché' k’al na Felipe:

—Jala' ani wana ka chu'u.

47Tam ti na Jests in chu'u ke na
Natanael exomich ti kK’unel, in ulu
enché' k’al tin kwenta na Natanael:

—Jé' tal jun i inik xi tsubax lejtal
tu israelita ani yab u k’ambix.

48Konyat tdm enché' k’al na
Natanael:

—¢Jon' pé tdm tin exlamal?

Ték’oyat enché' k’al na Jesus:

—Nané' k’ejle tu chu'imalich tam
ti yabél i kanidh k’al na Felipe, tam
ta k’'wajat tin 4l in akan an igo.

49Utsan tam enché' K’al na
Natanael:

—OK’tsix, Tatd' i Chakamlab k’al
a Dios; Tata' nin Pulek Tak’ixal an
israelitatsik.

50T6k’oyat enché' k’al na Jests:

—¢Tin beldl abalk’i tu utsa' ke tu
chu'iimal tin 4l in akan an igo? Pos
ne'ech ka chu'u tayil xant’éy més
pakdha' ké jeché'.

51In ulu jeye enché' na Jesus:

—Tsubax tu utsaltsik, ke ne'ech
ka chu'utsik japidh an walk’i' ani
ne'ech ka chu'utsik ti pa'il ani ti
k’adhil nin t'okat abatwaélejiltsik na
Dios, ba Nand'ich xin abadh abal
kin wenk’on neye tin inik.

Jun i tomkixtalab ban bitsow Kana
xu tak’nal ban chabal xi Galilea
Ox a K’itsa tayil, wa'chin jun i
tomkixtalab ban bitsow Kana,
xu tak’nal ban chabdl xi Galilea ani
taja' ti k’'wajat nin néna' na Jests.
2Na Jesds ani nin exébaliltsik
kanidhtsik jeye ba jachan' an
tomkixtalab. 3Taley an yajtsik
uxnél ani utsan enché' na Jests k’al
nin nana":
—Yabich in ko'oltsik i yajtsik
uxnél.
4Por t6k’oyat enché' k’al na Jestis:
—Mimléb, ¢jant’éy ko'ol ki chu'u
wawd' k’al jeché'? Yabél in bajamal
xowk’i ne'ech ku xalk’a' xitam j&'
neye Nand'.
5Por utsan enché' k’al nin ndna'
na Jesus xi k’'wajattsik ti t'ojojol:

JUAN 1, 2

—XKa t’aja'tsik ejtal xowa' Jaja' ti
ki utsa'.

6T4' tu ké'yab taja' akak i
pakdha' balixtal4b xi t’ajadh k’al i
t’ujub xu baltsinal ti ja', xin éynél
an judiotsik kin t’akaxna' abal
kin t’oko tinb4'. Xi jun i yejche'
balixtaléb in 4k’ndl che' inik o bo'
inik litro i ja'. 7Na Jests in utsa'
enché' xi k’'wajattsik ti t’ojojol:

—XKa ts’utsiy k’al i ja' jachan' an
pakdha' balixtaléb.

In ts’utsiytsik tAm alwa' 8ani
utsantsik tdm enché' k’al na Jests:

—XKa jot’iytsik xo' wé' ani ka jantsi
an t’ojom ajib.

Ani anchan' tin t’aja'tsik. °An
t’ojom ajib in leka' an ja' xi
wenk’onékich ti yajtsik uxnél,
maske yab in cho'éb xon tu
tsi'dhab; tokot in cho'éb xi
k’'wajattsik ti t’0jojol, kom jaja'tsik
in jot’ydmal an ja'. An t’ojom ajib in
kaniy tdm an tomkinél inik '%ani in
utsa' enché":

—Ejtalk’i in pidhndl ok’ox an alwa'
yajtsik uxnél ani tam yénich in
uch’dm an ajiblomtsik, tdm ne'ech
kin pidhna' an yajtsik uxnél xi yab
lej alwa'. Por tatd' a ta'pdmal an
alwa' yajtsik uxnél abal ka pidhna'
tayil.

M Jeché' xowa' in t’aja' na Jests
ban bitsow Kana xu tak’nal Galilea,
ja'ich an jidhtal labidh exdl xi k’al
tin xalk’a' nin labidh t’okat ani
belan k’al nin exébaliltsik.

12Tam ti wat’éch ejtal
jeché', k’ale ban bitsow xin bij
Kapernaim, junkimte k’al nin
nana', nin kidhabtsik ani nin
exobaliltsik. Taja' ti k’'wajay chéb
6x a K’itsa.

JUAN 2, 3

Na Jestis in t’oko an pulek ata xon tu
k’ak’nab na Dios

(Mt. 21:12-13; Mk. 11:15-18; Lk. 19:45-46)

13Tam ti exomich ti k’'unel xowk’i
an judiotsik tin ajibnél an paskwa,
na Jests k’ale ban bitsow xin bij
Jerusalén. In ela' taja' alt4 ban
pulek até xon tu k’ak’nab na Dios,
xin nujwaltsik i baka, i borrego, i
kuku' ani xin jaltsal ti tumin an
atiklabtsik. 15Tam tin chu'u jeché!,
na Jesds in t’aja' jun i wich’ate' k’al
i ladhutsik ani in aja'tsik ejtal ka
kale eléb xi t&' ti k’'wajattsik taja' ti
ndjul, junax k’al nin borregojiltsik
ani nin békajiltsik. Xin jaltsal an ti
tumin an atiklabtsik, in wak’lantsi
an ti t'ipax tumin chabdl ani in
Ket’pantsi an tin mesajiltsik. ' An
nijul kuku'tsik utsan enché' k’al na
Jesus:

—iKa kéldha'tsik eléb xi jeché"!
iYab ka wenk’o nin k’'imd' nu Téta'
ti nGjumtaléb!

17In chalpay tdm nin exébaliltsik
xi k'wajat dhutsadh enché' ban
T’okat Dhuslab: “U k’anidhél t’ajat
na k’ima".”

18Konyat tdm enché' k’al an
judiotsik:

—¢Jant’om exdl ne'ech ti ku pidha'
ki chu'u abal ki exla' ke ani' lejtal
ta ko'ol i awiltaldb ka t’aja' jeché'?

19Ték’oyattsik enché' k’al na
Jesus:

—XKa pakutsik jeché' an pulek ata
xon tu k’ak’ndb na Dios ani Nan&'
ne'ech ku kuba' ti it ti 6x a k’its4.

20Utsan tam enché' kK’al an
judiotsik:

—Chab inik k’al akak i tamub in
junémal abal ka kuban jeché' an

188

pulek ata xon tu k’ak’nab na Dios;
ani ¢Tatd' a ulal ke ne'ech ka kuba'
ti it ti 6x a K’its&?

21por an pulek atd xon tu k’ak’nb
na Dios xi k’'wajat in t’ilal na Jests
ja'ich Jaj&' nin t'u'dl. 22Jaxtdm, tam
ti na Jestis chemdhé ani ejech ti it,
nin exdbaliltsik in chalpay jeché'
xowa' in uldmal na Jests ani in
bela'tsik an T’okat Dhuslab ani ejtal
xowa' usnéktsik k’al na Jests.

Na Jests in exlal ejtalk’itsik

23Tam ti na Jesus k'wajat
Jerusalén, ban ajib k’al tin kwenta
an paskwa, k’al yéan ti belan tam tin
chu'utsik an labidh exéltsik xin t’ajal.
24Por na Jesus yab in lej beltsaltsik,
abal Jaja' in exlél ejtalK’itsik. 25Yab
in yéntsal ka 6ltsin k’al ni jun xita'
xant’éy in chalpayal an atiklébtsik,
pos Jajéd' in cho'éb alwa' xant’éy in
chalpayal tin itsich jun i inik.

Na Jestis ani na Nikodemo
T4' ti kK’'wajat jun i Fariseo xin
bij ta Nikodemo, jun i ultaldb
inik ban judiotsik. 2Jeché' na
Nikodemo k’ale jun i akal kin &lna'
na Jesus ani in utsa' enché"
—OK’tsix, i cho'éb abal a Dios ti
abémal ta ok’tsix, pos ni jun xita'
yab ne'ech kin ejto kin xalk’a' nin
awiltal K’al i labidh exéltsik jelt xan
ta t’ajal, max na Dios yab k’'wajat
k’al jaja'.
3Utsan tdm enché' K’al na Jesus:
—Tsubax tu utsél, ke xita' yab ka
wa'chin ti chakam ti it, yab ne'ech
kin ejto ka k’'wajay tak’nél k’al na
Dios.
4Konoxin tdm enché' na
Nikodemo:

—Por ¢jan ti ne'ech kin ejto jun i
pulek inik ka wa'chin ti chakam ti
it? ¢Awxe' ne'ech kin ejto ka ochich
juni bin nana' abal ka wa'chin ti
chakam ti it?

5T6K’oyat enché' k’al na Jests:

—Tsubax tu utsdl, ke xita' yab ka
pujan k’al i ja' ani k’al an T’okat
Ejattalab, yab ne'ech kin ejto ka
k’'wajay tak’nél k’al na Dios. 6Xu
wa'chinal teché' ti k’ay'l4, in ko'ol
in t'u'dl jelti nin tata' ani nin néna';
por xu wa'chinal k’al an T’okat
Ejattalab, in ké'yalich an T’okat
Ejattalab. 7Yab ki laban abal tu
utsal: “Ejtaltsik ko'ol ka wa'chin ti
chakam ti it.” 8An ik’ u waw'nal
xon ti kin le'na'; a ach’al u bososél,
por yab a cho'6b xon ti tal nibal a
cho'6b xon ti ne'ech. Anchan' jeye
ejtal xu wa'chinaltsik k’al an T’okat
Ejattalab.

9Konyat tdm juni enché' kK’al na
Nikodemo:

—¢Jantich tdm tu t’4jnal jeché'?
10Ték’oyat enché' kK’al na Jests:
—¢Tatd!, xi ja'ich jun in ok’tsixal
an israelitatsik, yab a cho'éb jeché'?
M Tsubax tu utsal, ke wawd' tokot i

t’il4l xowa' i cho'ébich ani tokot i

6lnél xowa' i chu'imal; por tata'tsik,
yab a beldl xowa' tu utsaltsik.
12Max yab tin beltsaltsik tam kin
k’'wajay tu t’iltsitsik xowa' wa'ach
teché' ti k’ay'l4, ¢jan ti ne'ech ti
kin beltsitsik max kin k’'wajay tu
t'iltsitsik xowa' wa'ach td' walk’i'?
13’Ni jun xita' yab k’adhinek
walk’i', tokot xi pa'inek td' walk’i',
ja'ich Nand', xin abadh abal kin
wenk’on neye tin inik, xin k’'wajil
td' walk’i". " Ani anchan' xan ti
na Moisés tin t’ek’ba' an chan td'

JUAN 3

ban chabdl xon ti yab k'wajtsidh,
anchan' neye ti ne'ech kin t’ek’ba
Nanad', xin abadh abal kin wenk’on
neye tin inik, 'Sabal ejtal xita' ti
kin bela!, yab ka k’aletsik ban
K’ibeltaléb, tokot kin ké'oytsik

an xe'chintalab xi yab in ko'ol in
ok’ontal.

Nin k’anidhaxtal na Dios
abal an atiklabtsik

16’Na Dios in K’anidha' t’ajat xi
k’'wajattsik ban k’ay'l4. Jaxtam tin aba'
nin junkax Chak4mil ka tsich teché' ti
k’ay'l4, abal ejtal xita' k’al ti ka belan,
yab ka Kk’aletsik ban k’ibeltalab, tokot
kin ké'oytsik an xe'chintaldb xi yab
in ko'ol in ok’ontal. 17 Na Dios yab in
abamal nin Chakamil abal ti walbix,
in abamal abal ti 16'ol.

18°Xijta' kin bela' nin Chakamil na
Dios, yab ne'ech ka walbiyat, por
xita' yab kin bela', walbidhich ti
k’wajat abal yab in bela' nin junkax
Chakamil na Dios. '¥Xita' yab in
bela', walbidhich ti k’'wajat, abal tam
ti tsich an tajaxtalab ban k’ay'l4, in
kulbetna'tsik més an jik’'waxtalab
ké an tajaxtalab, kom tokot in
t’ajaltsik xowa' yab alwa'. 20Ejtal
xin t’ajaltsik xowa' yab alwa!, in
pojkaltsik an tajaxtaldb ani yab u
uteltsik ban tajaxtaldb abal yab ka
xalk’an an walastalab xin t’ajéltsik.
21por xi k'wajattsik xan tin ulal
an tsubaxtalab, u uteltsik ja' ban
tajaxtaléb abal ka xalk’an ke xowa' in
t’ajaltsik, ja'ich xowa' in 1é' na Dios.

Na Juan xu pujax in
t’ila' juni na Jestis
22Tam ti wat’éch ejtal jeché', na
Jests k’ale k’al nin exdébaliltsik ban

chabdl xi Judea ani k’'wajaytsik
wé' owat taja' ti pjal. 22 Ani na
Juan k’'wajat jeye ti ptjal ba jun i
kubtalédb xin bij Enén, k’unat Salim,
kom taja' wa'ach t’ajat i ja'. U ulel
taja' an atiklabtsik ani u pujyab.
24 Jeché' tAmun tam ti yabél balidh
na Juan ban wik’axte'.

25Taltsik nin exébaliltsik na
Juan in tuju tdm ti kdwlix k’al
an judiotsik k’al tin kwenta an
t'okeltaldb. 26K’aletsik tam kin utsa'
enché' na Juan:

—OK’tsix, xi ta' ti k'wajat k’al tatd'
td' jun pak’e' walja' Jordan, xi tatd'
a t'ildmal, u pdjal jeye xo' ani k’al
ejtaltsik ti exom ti wéwndb.

27Utsantsik tdm enché' k’al na
Juan:

—Ni jun xita' yab ne'ech kin ejto
kin ké'oy xata' max yab ka pidhan
k’al na Dios. 28 Taté'tsik a ach’damal
tam tu ulu tsubax ke yab nand' nin
Kristo, nand' ja'ich jun i abatwéle
xin abnék ok’ox ké Jajé'. 2°Ba jun i
tomkixtalab, xita' k’al tu dhabalab
an tomkinél tsidhan, ja'ich k’al
an tomkinél inik; ani nin ja'ib an
tomkinél inik, xi k’'wajat junax ani
in ach’dl xowa' in ulal, u kulbél jeye
t’ajat k’al xowa' in ach’al in t’ilal an
tomkinél inik. Anchan' jeye, xo' in
kulbél neye t’ajat. 30Jaj4' ko'ol kin
bajaw ka k’wajay mas ultalab ani
nand' ko'ol kin k’'wajay mas tayil.

Xi t’ek’at ti tal
31°Xi t'ek’at ti tal, mas Ja' ptlek
ké ejtal wawd'. Xi k’'wajat chabal,
chabalk’i ti k’'wajat ani tokot in
t’ilal xowa' wa'ach chabél. Por xi tal
walk’i', més Ja' pilek ké ejtal wawd'
323ni in t’ilal xowa' in chu'imal ani

in ach’amal; por yab xita' k’al tu
beltsinal xowa' in ulal. 33Por max
jun xita' kin bela', in ulalich tdm ke
na Dios tsubax xowa' in ulal; 34abal
xita' abnék k’al a Dios, in kawintal
a Dios in t’ilél, pos na Dios yan
t’ajat tin pidhnél nin T’okat Ejattal.
35An Tata'l4b in K’anidhél nin
Chaké&mil ani in pidhdmalich ejtal
xowa' wa'ach teché' ti chabdl ani
xowa' wa'ach walk’i". 36Xita' kin
bela' nin Chakamil na Dios, in
ko'olich an xe'chintalab xi yab in
ko'ol in ok’ontal; por xita' yab in

1é' kin bela' nin Chakamil na Dios,
yab ne'ech kin ejto kin ké'oy jachan'
an xe'chintalab, tokot ne'ech kin
bach’u an k’ak’adh yajtsiktalab xi
ne'ech ka pidhan k’al na Dios.

Na Jests ani an mimlab xu
k’wajil ban chabal xi Samaria

An fariseotsik in cho'6bna'

abal na Jests u ptjal mas
ké na Juan ani k’al ydn m4s xita'
k’al tu wéwnéb; 2maske yab K'ejle
Jajé' na Jestis nu pdjal, u pgjal nin
exdbaliltsik. 3Tam ti na Jests in
cho'ébna’ jeché', kale tdim Judea
abal ka witsiy Galilea.

4An bél xin yak’'wamal abal ka

witsiy Galilea, ko'ol ka wat’ey ban
chabél xi Samaria, Sjaxtam ti ulich
ba jun i bitsow xin bij Sikar xu
tak’nal Samaria. Jeché' an bitsow,
k’'wajat k’'unat ban chabél xi na
Jakob in pidhdmal nin chakédmil
xin bij José. 8Taja' ti k’'wajat an
mom xu bijydb tin momil na Jakob.
Kom na Jests u chekelich ti til an
ti belal, buxkan bin wal an mom.
Tam ti jachan', wé'ich xéna' ch’ejel
k’itsd. 8 An exGbaltsik k’alnek ban

bitsow abal kin ch’a'ay xant’éy kin
k’apu. TAmK’i jachan', ulich ban
mom jun i mimlab xu k’'wajil ba
jachan' an chabél xi Samaria abal
kin jot’iy i ja' ani utsan enché' k’al
na Jesus:

—Ti kin pidha' neye an ti ja'.

9T6k’oyat tam enché' k’al an
mimlab:

—<dJant’6k’i Tatd', xa kidhtal an
judiotsik, tin kontsal ti ja' maske a
cho'éb alwa' ke nand' in k’wajil ban
chabdl xi Samaria?

(Utsan anchan', kom an judiotsik
u at’ax k’al xu k’wajiltsik Samaria.)
10Ték’oyat tdm enché' k’al na Jess:

—Max a exlélak an ch’ejwalixtaldb
xin pidhnél na Dios ani xita' xi
exom ti kontsal an ti ja', u cho'6b
alwa' abal ne'ech ti kin kontsi an ti
ja' ani Nand' ne'ech tu pidha' ti ja'
abal a ejattal.

" Utsan tdm enché' k’al an
mimlab:

—Pay'lomléb, nibal ela' a ko'ol
xant’ok’al ka jot’iy an ja' ani an
mom owtsik. ¢Jon' ti ne'ech ka ela'
an ja' abal nu ejattal xi k’'wajat a
ulal ke ne'ech ti kin pidha'?

12Ni weje' pakélil Jakob tu
jiltsdmal jeché' an ti mom, xon ti
jaj&' in jot’yamal an ja' abal kin
uch’a'. Taja' jeye tin jot’'ydmal an
ja' nin chakdmiltsik ani taja' tin
uch’andhdmal nin ko'néliltsik.
¢Awzxe' Tatd' mas i pulek ké jaja'?

13Ték’oyat enché' K’al na Jesus:

—FEjtal xin uch’éltsik jeché' an ja',
ne'ech juni ka tsikey; por xita' kin
uch’a' an ja' xi Nand' u pidhndl, yab
jayk’i ne'ech ka tsikey. Pos an ja' xi
Nand' ne'ech ku pidha', ne'ech ka
k’'wajay alk’idh ba jajé' jelti jun in

kalemtal i ja' abal ka pidhan k’al
ti xe'chintalab xi yab in ko'ol in
ok’ontal.

15Utsan tdm enché' k’al an
mimléb:

—Pay'lomléb, ti kin pidha' neye
jachan' an ti ja' abal yab més jayk’i
kin tsikey, nibal kin witsiy mas ku
jot’iy i ja' ba jeché' an mom.

16Utsan enché' k’al na Jests:

—Ki k’ale ka kaniy na tomkil ani
ki tsich tdm juni teché'.

17T6k’oyat enché' na Jests k’al an
mimléb:

—Yab u ko'ol u tomkil.

Utsan tam enché' k’al na Jesus:

—Tsubax k’ejle ta ulal ke
yab a ko'ol a tomkil; "8pos a
beletndmalich bd' i inik ani xi xo'

i k’'wajat a belkém, yab a tomkil.
Tsubax t’ajat xowa' a ulu.

19Tam tin ach’a' jeché' an mimléb,
in ulu enché"

—Pay'lomlédb, nand' u ach’al
ke Tatd' ja'ich jun i t'iltsix. 20Ni
weje' pakéliltsik xi teché' jeye ti
k’'wajinek Samaria in k’ak'ndmaltsik
na Dios ba jeché' an ch’én, por
tatd'tsik an judiotsik a ulal ke
Jerusalén ti yejat ki k’ak’na’.

21Ték’oyat enché' k’al na Jesus:

—Mimlab, ti kin beltsi ke ne'ech
kin bajaw an k’ij tam ne'ech ka
k’ak’na'tsik an T4ta'lab ani yab
ne'ech ka yéntsi ki tsichtsik ba
jeché' an ch’én o ki k’aletsik
Jerusalén. 22 Tata'tsik xi k’wajil ban
chabdl xi Samaria, yab a cho'6b
xant’éy a k’ak’néltsik; por wawd' i
cho'6b wa' xant’éy i k’ak’nal; pos an
lo'eltalab tal ban judiotsik. 23 Por xo'
in bajtich an ora ani ja'ich xo'ich,
tam xi tsubax lejtal tin k’ak’nél

an Tata'lab ne'ech kin k’ak’na' k’al
in ejattalk’i ani k’al i tsubaxtal4b.
Pos an Tata'lab in 1é' kin chu'u
ke anchan' kin t’aja'tsik xi k’al tu
k’ak’nab. 24Na Dios i Ejattaldb ani
xita' k’al ti ka k’ak’nd, yejat kin
k’ak’na' k’al in ejattalk’i ani kK’al i
tsubaxtalab.

25Utsan enché' k’al an mimlab:

—Nané' u cho'éb abal ne'ech ka
tsich an Mesfas, xi ja'ich an Kristo
xi bijidh ne'ech ka tsich. Ani tam
Jajé' ka ulich, ne'ech ti ku wiltsi
ejtal jeché'.

26Utsan enché' k’al na Jesus:
—Jachan' xa bijiy, ja'ich Nand'ich,
xi xo' kK’'wajat ti kdw k’al tatd'.
27Tamk’i jachan', ulich nin
exoébaliltsik ani labantsik t’ajat abal
in chu'u ti t’iloldl na Jests k’al jun
i miml&b. Por ni jun xita' yab in
le'na' kin konoy xant’éy in konyal
o xant’éy in t’ilal k’al an mimlab.
28 An miml4b in jil6na' tdm an mul
ani k’ale ban bitsow xon ti k’'wajay
kin t’iltsi enché' an atiklabtsik:
29__Jala' ka chu'utsik jun i inik xi
tin utsdmal ejtal xant’éy u t’ajamal.
¢Awzxe' yab ja'chich an Kristo?
30Kaletsik tdm ban bitsow ani
k’aletsik xon ti k’'wajat na Jests.
31Lejat an exébaltsik k’'wajat in
pakabédhdl na Jests enché'
—OKk’tsix, k’apulich teye.
32por utsantsik enché' k’al na
Jesus:

—Nand' u ko'ol jun xata' xant’éy
ne'ech ku K’apu, xi tatd'tsik yab a
exlal.

33Tujey tdm an exébaltsik ti
kénoéx jajé'k’itsik enché":

—¢Awsxe! tsi'dhantsidh ti k’apnél
k’al jun xita'?

34Por utsantsik enché' k’al na
Jesus:

—Nu Kapnélil, ja'ich ku t’aja’
xowa' in 1é' xi tin abadmal ani ku
ok’ontsi an tin t'ojl4bil. 35 Tata'tsik a
ulal abal bél u K’ibel ché' a ich’ abal
ka junkuntsat tin walil a t’ayabléb,
por Nana' tu utséaltsik abal nin walil
an t’ayabléb yejnekich ani alwa'ich
ti k'wajat abal ka junkuwat. 36Xu
t'ojnal abal kin junkuntsi tin walil
an t’ayabléb, in bach’wal nin jalbil.
Ani an waliléb xin junkuwal, ja'ich
xi yab jayk’i ne'ech ka k’ibey;
abal xu 6m ani xin junkuntsal tin
walil an t’ayablab, ka kulbétsik
junax. 37 Tsubax xan tin ulal enché'
jun i t’ilab: “K’e'et xu 6m ani
k’e'et xin junkuntsal tin walil an
t’ayablab.” 38Nan4' tu abdmaltsik
ka junkuntsi tin walil an t’ayablab
xi yab tatd'tsik a t'aydmal; jaxtam
tu utséltsik ke K’e'et xi t'6jnék ani
tatd'tsik ne'ech ki labey k’al an
t’0jlab xi jaja'tsik in t’ajdmal.

39Y4n i atiklabtsik xu k'wajil
ba jachan' an bitsow xu tak’nal
Samaria, in bela'tsik na Jests
k’al xowa'k’i in ach’a'tsik utsan
k’al an mimlab, tam ti utsantsik
enché" “Tin utsdmal ejtal xant’éy u
t’ajamal.” 40 Jaxtam, tam ti ulich an
atiklabtsik xu k’wajil ban chabdl xi
Samaria, pakabédha na Jests abal
ka jilk’on k’al jaja'tsik. Na Jests
jilk’on Kk’al jaja'tsik chab a k’itsé,
#lani k’al yan mas ti belan, tam tin
ach’a'tsik xant’éy in ulal na Jests.
42Utsan tdm enché' an mimlab k’al
an atiklébtsik:

—Xo' i beldlich, yab tokotk’i k’al
xowa' tata' tu utsamal, i belal abal
wawd' weye i ach’dmalich xant’éy

in t’'ilal ani i cho'ébich abal tsubax
lejtal Jajd'ich nu Kristo nin Lo'6xil
xi ejtal teché' ti k’ay'la.

Na Jestis in jeldhantsi tin chakdamil
jun in t’ojnalil i pulek awiltalab
43Chéb a k’itsa més tayil, na Jests
kale Samaria ani in 6ntsi an bél
abal ban chabdl xi Galilea. 44Pos
jelt xan ti na Jests in ulu, ni jun
i t'iltsix u kK’ak’néb bin chabalil.
45Tam ti na Jesis ulich Galilea,
bach’wat alwa' k’al xi taja'tsik, abal
xu k'wajiltsik taja', k’alnektsik jeye
Jerusalén kin ajibna'tsik an paskwa
ani in chu'amaltsik ejtal xowa' in
t’aja' ba jachan' an ajib.
46Na Jesus witsiy Kand, an bitsow
xu tak’nal ban chabal xi Galilea xon

tin wenk’émal an ja' ti yajtsik uxnél.

Taja', ta' ti k’'wajat jun in t’'ojnélil an
pulek awiltalab. Jeché' an t’6jontsix,
in ko'ol jun in chak&mil u ya'ul
ban bitsow xi Kapernaim. 47 Tam ti
jachan' an t'¢jontsix in ach’a' ke na
Jests ulich Galilea, k’ale kin chu'u
ani in pakabédha' abal ka k’ale
bin k’imd' ani ka jeldhantsat tin
chakamil xi ta' ti k'wajat tolowich
t’ajat. 48 Utsan tdm enché' k’al Jestis:

—Max yab ka chu'utsik i ex6l ani
i labidh labandhaxtalabtsik, yab
ne'ech ti kin bela'tsik.

49Por utsan enché' k’al an
t’6jontsix:

—Ajatik, ki tsich jik’at, lejat yabél
u chemel nu chakdmil.

50Utsan tdm enché' k’al na Jests:

—Ki k’aléch ta k’ima', na chakamil
yab ne'ech ka chemech.

An inik in bela' xowa' utsan
k’al na Jesis ani K’ale. 5Tam tu
witsélich tin k’ima', kale ti tamnal

k’al nin t'ojndliltsik ani utsan
enché'
—Na chakémil yab chemech.

52 Ani in konoy tdm nin
t’ojnaliltsik x4y i ora ti tujey ti
elabmél nin chakamil ani utsan
enché"

—Ti we'él, jan x6na’' i wékal ti
wék’on an k’ak’lach.

531n chalpay tdm an tata'léb ke
jachan'i ora, tdm ti usnék enché'
k’al na Jests: “Na chakémil yab
ne'ech ka chemech.” Jajé&' ani ejtal
nin kidhtaltsik in bela' na Jests.

54 Jeché' ja'ich in chabtal an
labidh labandhaxtalab xin t’aja'
na Jests abal ti exdl, tam ti witsiy
Judea ani ulich Galilea.

Na Jests in jeldha' Betesda jun
i inik xi yab in ejto ka yoyon
Tam ti wat’enekich ejtal jeché',
na Jests witsiy Jerusalén
xon ti an judiotsik k’'wajat in t’ajal
jun i ajib. 2Taja' Jerusalén, k’'unat
bin wi'lébil an bitsow, wa'ach jun
i ch’akat ja' xi ti kAwintaldb ebreo
u bijyab Betesda. Jeché' an ch’akat
ja', k'wajat ban wi'leb xu bijyab
Obejatsik ani in ko'ol bé' i chalam.
3Taja' ban chalam, ta' ti kwachatsik
yan i ya'ultsik, xu jok’oltsik, xu
k’'wech’e'tsik ani xi yabtsik in
ejtowal ka yoyon. Jeché' k’'wajattsik
in aytsim ka lanyat an ja'. 4 Abal
owdha'k’i i k’ij u pa'il jun i t'okat
abatwdle ani in lanyal an ja'. Xita'
ka ochich ok’ox tam ka lanyat an ja',
u jelél k’al xowa'kichk’i an yaw'lach
xin ko'ol. 3T4' jeye ti k’'wajat taja'
jun i inik xin ko'olich jun inik
lajuwaxik i tamub ti ya'ul. Tam ti
na Jests in chu'u kwachdl jeché' an

inik ani in cho'ébna' abal nakatich
t’ajat i k’jj ti k’'wajil anchan!, in
konoy enché":

—CA 1é'xe' ki jeley?

"T6K’oyat enché' k’al an ya'ul:

—Ajétik, yab u ko'ol xita' ti kin
6dha' ban ch’akat ja' tam ka lanyat.
Ech’ek’i tam u 1é' neye kin ochich,
ok’ox u ochel k’e'et.

8Utsan enché' k’al na Jests:
—XKi ch’akay, ka dhaya' na
chayté'il ani ki beley.

9TamK’i jachan' ti jilk’on jelnek
an inik, in dhaya' nin chayté'il ani
beley. Por kom tam ti jachan' a
k’itsa ja'ich in Kk’{ts4jil an koydxnich,
10utsan enché' k’al an judiotsik
jachan' an inik xi jeldh&:

—Xo!' in K’its4jil i koyéxnich, yab
alwa' ka kitna' na chayté'il.

" An inik t6k’on enché":

—Xi tin jeldha', tin utsa' enché":
“Ka dhaya' na chayté'il ani ki beley.”

12Konyat tdm enché"

—¢Jitam j&' pé jeye xi ti utsa": “Ka
dhaya' na chayté'il ani ki beley”?

13Por an inik yab in cho'6b
xitam j&' xi k’al ti jeldhats, kom
na Jesus pit’k’onékich bin yanil an
atiklabtsik xi taja' ti k’'wajat. 14 Tayil
elan jachan' an inik k’al na Jests
ban pulek at4 xon tu k’ak’néb na
Dios ani utsan enché":

—XKa ach’a', xo' i jeléch, yabich
mas ka wala' abal yab ka tamu jun
xata' mas yajtsik.

15K’ale tAm an inik ani in 6ltsi an
judiotsik ke k’al na Jesus ti jeldhats.
16 Jaxtdm na Jests tu at’nal k’al an
judiotsik ani u le'néb ka chemdhé,
abal na Jests in t’ajél jeché' tin
K’itsgjil an koy6xnich. 17 Por
utsantsik enché' k’al na Jesus:

—Nu Téta' ech’ek’i u t'ojnal ani
jaxtdm Nand' tin t’ojnal neye.

18 Jaxtam an judiotsik mdsich tin
le'nal kin chemdha' na Jests, abal
yab tokotk’i yab in pakwlantsal nin
k’its4jil an koyé6xnich, u le'nab ka
chemdhd, abal in ulal ke Jaja' jayk’i
jeye a Dios, kom in ulal ke na Dios
ja'ich nin Téta'.

An awiltalab xin ko'ol nin
Chakamil na Dios

19Utsantsik tdm enché' k’al na
Jesus:

—Tsubax tu utsaltsik, ke nin
Chakamil na Dios yab ne'ech
kin ejto kin t’aja' ni jun xata' k’al
Jajé'k’i tin kwetém chalab; tokot
in t’ajal xowa' in chu'tal in t’ajal
an Téta'lab. Ejtal xowa' in t’ajél
an Téta'lab, anilk’i jeye tin t’ajal
an Chakadmlab. 29Pos an Tata'léb
in k’anidhdl nin Chakamil ani in
xalk’antsal ejtal xowa' Jaj4' in t’ajal;
ani ne'ech kin xalk’antsi xowa' més
pakdha' xi Jaja' in t’ajal, xi ne'ech
ti ki jila'tsik i labnék. 21 Anchan'
jelt xan ti an T4ta'l4b in ejdhal
an chemélomtsik ani in pidhél
ti xe'chintalab, anchan' jeye an
Chakamléb in pidhél ti xe'chintaldb
xita' Jaj&' in 1é' kin pidha'. 22Pos
an Téta'lab yab in lGjundhél ni
jun xita', nin Chaké&mil ja'ich nin
pidhédmal ejtal an ti awiltalédb abal
ti ldjundhax, 23abal Kal ejtalk’i ti
ka k’ak’n4 an Chakédmléb jelt xan tu
k’ak’néb an T4ta'lab. Xita' yab kin
k’ak’na' an Chakamléb, yabich jeye
tdm u kalel in k’ak’nél an Téta'lab
xi k’al ti abnék.

24’Tsubax tu utséltsik: Xita' kin
exbay xowa' Nand' u ulal ani kin

bela' xitam J&' tin abamal, ne'ech
kin ké'oy an xe'chintalab xi yab in
ko'ol in ok’ontal; ani yabich ne'ech
ka jilk’on walbidh, pos jajé' in
wat’na'ich an chemlé ani in ké'6ch
an xe'chintaléb xi yab in ko'ol in
ok’ontal. 25Tsubax tu utsaltsik, ke
ne'ech kin bajaw an ora ani ja'ich
xo'ich, tam xi k’'wajattsik jelti

max chemnek k’al tin kwenta an
walastaldb ne'ech kin axtsitsik tin
kawintal nin Chakamil na Dios;
ani xita' kin axtsi, ne'ech kin ké'oy
an xe'chintaléb xi yab in ko'ol in
ok’ontal. 26 Anchan' jelt xan ti an
Téta'lab in ko'ol i awiltalab abal
kin pidhna' i xe'chintal4b xi yab in
ko'ol in ok’ontal, anchan' jeye tin
pidhamal ti awiltalab nin Chakamil
abal kin pidhna' i xe'chintalab

xi yab in ko'ol in ok’ontal. 27In
pidhdmal jeye ti awiltaldb abal

ti ljundhom, kom Jajd'ich xi
abadh abal ka wenk’on jeye ti inik.
28Yab ki labantsik k’al jeché', kom
ne'ech kin bajaw an ora tam ejtal
an chemélomtsik ne'ech kin axtsi
tin kdwintal 29ani ne'ech ka kale
xon ti k’'wajattsik jolidh. Xita' xin
t’ajdmaltsik xowa' alwa', ne'ech

ka ejechtsik abal yabich jayk’i

ka chemechtsik; por xita' xin
t’ajdmaltsik xowa' yab alwa', ne'ech
ka ejechtsik abal ka abnéjichtsik
ban k’ibeltaléb.

Xant’ok’al tu xalk’anal
nin awiltal na Jests
30’Nand' yab u ejtowal ku t’aja’
xata' k’al Nand'k’i tu kwetém
chalab. Nand' in lGjundhax xantik’i
ti kin utsan ani in lGjundhax in
lujtalk’i, pos yab exom u t’ajal xowa'

JUAN 5

Nand' u 1é', tokot u t’ajal xowa' in
1é' an Téta'lab xi tin abamal. 31 Max
Nand'k’ijak in xe'ech u t’ilal tubd',
yab tsubax xowa' u ulal. 32Wa'ach
k’e'et xi tin t’ildl ani u cho'6b alwa'
ke tsubax xowa' in ulal. 33 Taté'tsik
a abndmal ka konyat na Juan ani
tsubax xan ti jaja' tok’nék. 34Nan4'
yab in teykémte k’al xowa' kin ulu
jun i inik k’al Nan&' tu kwenta; por
u ulal jeché' abal taté'tsik ka ejto
ki lo'ey. 35Xowa' in ulu na Juan,
in junwal jelti jun i tajbaxtaldb
xi k’'wajat let’ot’d] abal ti tajbax
ani tatd'tsik a le'na' ki kulbé wé'
i K’ij k’al nin tajaxtalabil. 36 Por
Nand' u ko'ol jun i éltsixtalab
més alwa' ké xowa' xin uliimal
na Juan. Ejtal xowa' an T4ta'lab
tin pidhdmal ku t’aja’, ja'ich nin
xalk’al abal tsubax lejtal tin abadh
k’al an Tata'lab. 37 Anil jeye, an
Téta'ldb xi tin abamal, in pidhnal
jeye i Oltsixtalab k’al Nand' tu
kwenta, maske taté'tsik yab jayk’i
a axtsédmal tin kdwintal nibal jayk’i
a chu'amaltsik. 38Por tatd'tsik yab
a beltsal nin tsubaxtal4bil abal
yab tin beléltsik Nan&', xin abadh
k’al an Tata'lab. 39 Taté'tsik a ajyal
an T’okat Dhuslab k’al yantam i
kwenta, abal a 1é'tsik ka chu'u max
ka ela'tsik taja' an xe'chintaldb
xi yab in ko'ol in ok’ontal; por
an T’okat Dhuslab Nana' tin t’ilal,
40por tatd'tsik yab a 16' ki uteytsik
k’al Nand' abal ka ejto ka ké'oytsik
jachan' an xe'chintal4b xi yab in
ko'ol in ok’ontal.

4’Nand' yab u 1é' kin exl4 ke in
alwa' inik k’al an atiklébtsik. 42Por
Nand' tu exlaltsik ke yab a k’ak’nal a
Dios. 43Nand' in tsi'nek abal in abnék

k’al nu Tata', por tatd'tsik yab tin
bach’wal; por max tél jun xita' k’al
jajéd'k’i tin kwetém chalab, jachan'
ne'ech ja' ka bach’utsik. 44 ¢Janti
ne'ech ka ejto ki belméchtsik, max
tokot a 1é' ki exlomné ke i alwa' inik
k’al an atikl&btsik ani yab k’al na
junkax Diosil? 45Yab ka chalpaytsik
ke Nand' ne'ech tu 6Ina'tsik tin tamét
nu Tata'; xita' ti 6lnéltsik, ja'ich
xowa' in dhutsamal na Moisés, xon
ta k’'wajbadmaltsik na aytsixtal4bil.
46 Abal max tsubaxak ta belaltsik
xowa' in dhutsamal na Moisés,
ne'ech jeye tdm ka bela'tsik xowa'
Nand' u ulal, pos Nand' tin t’ilal
xowa' in dhutsdmal na Moisés. 47 Por
max yab a beldltsik xowa' in jildmal
dhutsadh na Moisés, ¢jan ti ne'ech
ka ejto ka bela'tsik xowa' Nand' tu
utsaltsik?

Na Jestis in k’apundha' bo' mil i
iniktsik
(Mt. 14:13-21; Mk. 6:30-44; Lk. 9:10-17)
Tam ti wat’éch ejtal jeché', na
Jests k’ale jun pak’e' pujal
xi k’'wajat Galilea, xi jayéchk’i in
kidhtal an pujal xi Tiberias. 2K’al
yan i atiklabtsik ti ne'ech wewkémte
kom in chu'imalichtsik an labidh
labandhaxtaléb xin t’ajal, abal in
jeldhal an ya'ultsik. 3K’adhiy tdm na
Jests ba jun i ch’én ani buxkan taja'
k’al nin exdbaliltsik. 4Tam ti jachan'
i kK’ij, exomich ti k’'unel an paskwa,
an ajib xin ajibndl an judiotsik.
5Tam ti na Jests in chu'u abal k’al
yan i atiklabtsik ti wéwnadh, in utsa'
enché' na Felipe:
—¢J6n' ne'ech ki ch’a'ay i k’apnél
abal ka k’aptch ejtal jeché' an
atiklabtsik?

6Por na Jesis in ulu anchan' abal
in 1é' kin ach’a' xant’éy kin ulu na
Felipe, pos Jajé' in cho'6bich alwa'
xant’éy ne'ech kin t’aja'. 7 Ték’oyat
tdm enché' k’al na Felipe:

—DMaske ki ch’a'ay chéb bo' inik
i denariotsik i pan, yab ne'ech ka
kidhey abal kin ela' bach’utsik wetsik.

8Utsan tdm enché' K’al jin ti éb
nin exdbaliltsik xin bij Andrés, xi
ja'ich nin kidhdb na Simén Pedro:

9__Jé' k'wajat jun i chakam kwitdl
xin tsi'dhél bé' i pan xi t’ajadh k’al
i sebada ani chéb i to'ol; por k’al
jeché' yab ne'ech ka kidhey abal ki
k’apundha' yantam i atiklabtsik.

10In ulu tdm enché' na Jests:

—XKa utsa' ejtal an atiklabtsik ka
buxkan.

Taja' xon ti k’'wajattsik, wa'ach
t’ajat i ts’itsik ch’ojél ani buxkantsik
bo' mil iniktsik xéna'. ""In téyna'
tdm na Jesus xi bé' an pan, in
pidha' ti jalbintsixtaldb na Dios ani
in pidha'ich tdm nin exdébaliltsik.
An exébaltsik in pidha'ichtsik tdm
ejtal xi té&' ti buxutsik. AnilK’i jeye
tin t’aja' k’al an to'oltsik ani in
pidha'tsik asta xan ti jaja'tsik in
le'na'. "2Tam ti ajwéchtsik, na Jests
in utsa' enché' nin exébaliltsik:

—XKa junkutsik an pejmatstalabtsik
xi jilk’on abal yab xata' ka odhna.

3In junkutsik tdm ani in
ts’utsiytsik lajuchéb i t'oknaltsik
k’al an pejmatstalab xi jilk’on k’al
xi bé' an pan xi t'ajadh k’al i sebada.
14Tam ti an atikldbtsik in chu'u
jeché' an labidh labandhaxtaldb xin
taja' na Jests, in ulutsik enché"

—Tsubax lejtal jeché' ja'ich an
t’iltsix xi bijidh ne'ech ka tsich
teché' ti k’ay'la.

15Por kom na Jests in chu'u abal
u le'ndb ka jind k’al i chaplab abal
ka t’ajan ti pulek tak’ix, k’ale juni
ban ch’én abal ka k’'wajay kwetém.

Na Jestis beley bin ebtsik an ja'
(Mt. 14:22-27; Mr. 6:45-52)

16Tam ti jik'wchinékich, nin
exébaliltsik na Jests k’ale ban
pujal, 7 ochichtsik ban tan ani
in tujdchtsik tdm kin wat’na' an
pujal abal ka k’aletsik Kapernatim.
Jik’'wchinékich alwa' ani na Jests
yabél ulnek xon ti jajé'tsik k’wajat.
18 An ja' u mulak’ asta t'ek’at, kom
u waw'nal jun i chapik ik’. 19Tam
tin belamalichtsik bd' o akak i
kilémetro, in chu'utsik na Jests ti
utel ban tan, tél belal tin éb an ja'
ani jik’eytsik t’ajat. 20Por utsantsik
enché' k’al na Jests:

—iNand', yab ki jik’eytsik!

21Tam tin ach’a'tsik jeché, in
utsa'ichtsik tdm ka ochich ban tan
ani junwék’i ti ulichtsik ban chabal
xon tin ulimaltsik ne'ech.

Alyat na Jests k’al an atiklabtsik

22Tam ti jun tsudhelom, an
atiklabtsik xi jilk’'onéktsik jun pak’e'
pujal, in chu'u abal an exdbaltsik
k’alnekich k’al an junkax tan xi ta'
ti k’'wajat ani na Jests yab k’alnek
K’al jaja'tsik. 23Por tdmK’i jachan',
ulich k’e'et i tan xi t4l ban bitsow
xin bij Tiberias, taja' k’'unat xon
ti Kaptimadh an atiklabtsik tam
ti an Ajatiklab in pidhndmalich i
jalbintsixtalab. 24Ani jaxtdm, tam
ti an atiklabtsik in chu'u ke na
Jests yabich taja' ti k’'wajat nibal
nin exébaliltsik, balin ban tan ani
k’aletsik Kapernadim abal kin aliy.

JUAN 6

Na Jests ja'ich na k’wajat jelti an
k’apnél xin pidhnal an xe'chintalab
xi yab in ko'ol in ok’ontal
25Tam ti an atiklébtsik ulich jun
pak’e' pujal, in ela' na Jesas ani in

konoytsik enché':

—OK’tsix, ¢jowk’ijich ta ulnek
teché'

26T6k’oyattsik enché' k’al na
Jesus:

—Tsubax tu utsal, ke tata'tsik
tin ayal abal a chu'u tu
k’apundha'tsik asta ki ajwé ani
yab abal a chu'imaltsik an labidh
labandhaxtaléb. 27 Yab ki t’6jontsik
abal ka &ta' an k’apnél xu talél, ki
t'6jontsik abal ka ata' an k’apnél xi
yab u talél xi ne'ech ti ki pidha'tsik
an ti xe'chintalab xi yab in ko'ol in
ok’ontal. Jeché' ja'ich an k’apnél xu
pidhnal Nand', xin abadh abal kin
wenk’on neye tin inik. Pos na Dios
an Téta'lab tin takwy4mal abal ku
pidhna' jeché' an k’apnél.

28Konyat tam enché' k’al an
atiklabtsik:

—¢Jant’éy yejat ki t’aja' abal ki
ejto ki t’aja' xowa' in 1é' na Dios?

29T6k’oyattsik enché' k’al na
Jesus:

—Na Dios in 1é' kin chu'u ke

tatd'tsik ka bela' xi Jajé' in abamal.
30Konyat tdm juni enché' na
Jesus:

—¢Jant’om labidh labandhaxtalab
ne'ech ka ejto ti ku xalk’antsi abal
ki chu'u ani anchan' tu bela'ich?
¢Jant’éy a ejtowal ka t’aja'? 3Ni
weje' pakéliltsik in k’aptimal ban
chabdl xon ti yab k'wajtsidh an
k’apnél xi tal walk’i!, jelt xan tin
ulal enché' an T’okat Dhuslab: “Na

Dios in pidha'tsik kin k’apu an
k’apnél xi tal walk’i".”
32T6Kkoyattsik tdm enché' k’al na
Jesus:
—Tsubax tu utsaltsik: Yab k’al
a Moisés ti pidhnék na weje'
pakéliltsik an ti k’apnél xi tal
walk’i', k’al nu Téta' ti pidhnéktsik
jachan' an k’apnél xi tsubax lejtal
ti tal walk’i'. 33Pos an K’apnél xin
pidhndl na Dios, ja'ich xi pa'inek
walk’i' ani in pidhal an atiklébtsik
ti xe'chintalab xi yab in ko'ol in
ok’ontal.
34Utsan tam enché' na Jesus k’al
an atiklébtsik:
—Ajatik, ti ku pidha' ech’ek’i
jachan' an ti K’apnél.
35Utsantsik enché' k’al na Jestis:
—Nané'ich an k’apnél xin pidhnél
an xe'chintaléb xi yab in ko'ol in
ok’ontal. Xita' ka utey k’al Nand',
yab jayk’i ne'ech ka k’a'ay ani xita'
ti kin bela', yab jayk’i ne'ech ka
tsikey. 3€Por anchan' jelt xan tu
utsdmalichtsik, tatd'tsik yab tin belél
maske tin chu'imalichtsik. 37Ejtal
xowa' tin pidhdl an Tata'lab, u ulel
k’al Nand' ani xita' ka utey k’al
Nand', yab ne'ech ku pojka'. 38Pos
Nan4' yab in pa'inek walk’i' abal
ku t’aja' xowa' u €', in pa'inek abal
ku t’aja' xowa' in 1€' xi tin abamal.
39Xowa' in 1é' nu T4ta' xi tin abamal,
ja'ich ke yab ku k’ibdha' ni jun xita'
xi Jajé' tin pidhél, tokot ku ejdha'
ti it tam kin bajaw an pakwenib.
40Xowa' in 1é' xi tin abamal, ja'ich
ke ejtal xita' kin chu'u nin Chakamil
na Dios ani kin bela!, kin kd'oytsik
an xe'chintaléb xi yab in ko'ol in
ok’ontal ani Nand' ne'ech ku ejdha’ ti
it tam kin bajaw an pakwenib.

41Tam ti an judiotsik in ach’a'
jeché!, tujeytsik kin kawiy na Jests
abal in ulu enché": “Nané'ich nin
k’apnél xi pa'inek walk’i".” 42Ani in
ulutsik enché":

—<¢Yabxe' ja'ich jeché' na Jests,
nin chakdmil na José? Wawd' i
exlantsal tin tata' ani tin nana'.
¢Jant’6k’i pé tam tin ulal ke Jajé'
walk’i' ti pa'inek?

43Utsantsik tdm enché' k’al na
Jesus:

—XKa jila'ichtsik ti kin kdwna'.
44Yab xita' ne'ech kin ejto ka utey
k’al Nand' max yab ka utwat k’al an
Tata'lab xi tin abdmal ani ne'ech
ku ejdha' ti it tam kin bajaw an
pakwenib. 4°Ba nin dhutsadh twil
an t’iltsixtsik in ulal enché' “Na
Dios ne'ech kin ok’tsi ejtalk’itsik.”
Jaxtam, ejtal xita' kin axtsi an
Tata'lab ani kin walka' ka ok’tsin
k’al Jajd', u utel k’al Nand'.

46°Jeché' yab in 1é' kin ulu
ke jun xita' in chu'amalich an
Tata'lab; xita' k’al tokot ti chu'udh
na Dios, ja'ich xi taja' ti t&l ba na
Dios. 47 Tsubax tu utsaltsik, xita'
ti kin bela' Nana', in ko'olich an
xe'chintalab xi yab in ko'ol in
ok’ontal. 48Nand'ich an kK’apnél
xin pidhnal an xe'chintalab xi
yab in ko'ol in ok’ontal. 4°Na
weje' pakéliltsik in k’apimal ban
chabdl xon ti yab k'wajtsidh an
k’apnél xi tal walk’i' ani bélk’i
chemechtsik; 59por xita' kin
k’apu an k’apnél xi tal walk’i' xi
Nand' u t'il4l, yab jayk’i ne'ech ka
chemech. 5'Nand'ich an K’apnél
xi pa'inek walk’i'; xita' kin k’apu
jeché' an k’apnél, ne'ech ka k'wajay
ejat malilil i k’{j. An k’apnél xi

Nané' ne'ech ku pidha!, ja'ich nu
t’u'dl xi ne'ech ku pidhna' abal an
atiklabtsik xi teché' ti k’ay'la kin
ejto kin ké'oy an xe'chintalab xi
yab in ko'ol in ok’ontal.

52Tyjey tam ti kédwlix an judiotsik
jajad'k’itsik ani u ttsaxtsik enché"

—¢Janti ne'ech kin ejto jeché' ti

ku pidha' ki k’aptsi tin t'u'al?

53Utsantsik enché' k’al na Jestis:

—Tsubax tu utsaltsik, ke max yab

ti kin k’aptsitsik an tu t’'u'al ani yab
ti kin uxtsitsik an tu xich’al, Nan4',
xin abadh abal kin wenk’on neye tin
inik, yab ne'ech ka ejto ka ké'oytsik
an xe'chintaléb xi yab in ko'ol in
ok’ontal. 54Xita' ti kin k’aptsi an tu
t’'u'dl ani ti kin uxtsi an tu xich’al,
ne'ech kin ké'oy an xe'chintalab xi
yab in ko'ol in ok’ontal ani Nand'
ne'ech ku ejdha’ ti it tam kin bajaw
an pakwenib. 55Pos nu t'u'dl ja'ich
i lej k’apnél ani nu xich’al ja'ich
i lej uxnél. 56Xita' ti kin K’aptsi
an tu t'u'dal ani ti kin uxtsi an tu
xich’al, k’'wajatich k’al Nan&' ani
Nand' kK’al jaja'. 57 Anchan' jelt xan
ti an Téta'lab xi tin abdmal k’wajat
ejat ani Nand' in k’'wajat ejat k’al
Jajé', anchan' jeye, xita' tin k’aptsi
an tu t'u'dl jelti max i k’apnél,
ne'ech ka k’'wajay ejat k’al Nand'.
58 Jeché' xowa' in k’'wajat u t’ilal
ja'ich an k’apnél xi pa'inek walk’i".
Jeché' an k’apnél yab in junwal jelti
an k’apnél xi pa'inek walk’i' xin
k’aptimal na weje' pakéliltsik ani
bélk’i chemechtsik; xita' kin k’apu
jeché' an K’apnél xin k’'wajat u t’ilal,
ne'ech ka k’'wajay ejat malilil i kK’jj.

59Na Jesis in ok’tsixna' jeché' ban
atd xon tu t’ajnal an junkuntalédb
ban bitsow xin bij Kapernadm.

JUAN 6

An t’ilabtsik k’al tin kwenta
an xe'chintalab xi yab
in ko'ol in ok’ontal

60Tam tin ach’a'tsik jeché'
an ok’tsixtaléb, yan xi k’al ti
wewkdémte na Jests in ulutsik
enché'

—Jeché' xowa' k’'wajat in ulal
t’ojlab t’ajat abal ki bela'. ¢Jita' k’al
ti ne'ech ka ejtowat ka exbantsat?

61Tam ti na Jesds in chu'u abal
k’'wajattsik ti t'ilom Kk’al jeché' tin
kwenta, in konoytsik enché'

—¢Ti it'ixbédhaltsik jeché'? 62¢Pos
jant’éy pé tdm ne'ech ka tAmun max
tin chu'utsik Nand', xin abadh abal
kin wenk’on neye tin inik, tin k’adhil
xon tin kK’'wajatwi'ik? 63 An ejattaléb
ja'ich nin pidhnél an xe'chintaléb;
ni t'u'dl yab xata' ti alwa'. Xowa'
Nan' tu t'iltsdmaltsik ja'ich abal tin
kwenta a ejattaltsik ani ja'ich k’al ti
ne'ech ki pidhan an ti xe'chintaléb xi
yab in ko'ol in ok’ontal. 84Por wa'ach
taltsik na kidhtal xi yab in beldl.

In ulu anchan' na Jesis, kom in
exlaltsik xita' k’al ti yab u belnal
asta ti tujenek an k’ay'la ani xita'
k’al ti ne'ech ka pidhné abal ka
chemdhé. ®5Ani in ulu enché"

—XK’al jeché' tin kwenta tu
utsdmaltsik ke yab xita' ne'ech kin
ejto ka utey k’al Nand', max yab k’al
an Téta'lab ti ka utwat.

66 Asta tam ti tdm, yan xi K4l ti
wéwnadh na Jesus in jila'tsik ti
wéwnax ani yabich més xe'chintsik
k’al Jajé'. 67 Konyat tdm enché' k’al
na Jesus xi lajuchéb an exdbaliltsik:

—CA 1é'xe' teye ki K’aletsik?

68Por ték’oyat enché' k’al na
Simén Pedro:

—Ajéatik, ¢Ba jita' ti ne'ech ki
ejto ku k’ale? Pos tokot Tatd' tu
ok’tsal xan ti ne'ech ki ejto ki ké'oy
an xe'chintalab xi yab in ko'ol in
ok’ontal. ®®Waw4' i beldmalich ani
i cho'6bnamalich ke Taté'ich ni
Kristo, nin Chakédmil na Dios xi ejat.

70T6k’oyattsik enché' k’al na
Jesus:

—¢Yabxe' Nand' tu takwyamal
tatd'tsik xi lajuch4b? Por jun ti éb xi

tatd'tsik ja'ich in kidhtal an lej at’ax.

Tam tin ulu jeché', na Jests
k’'wajat in t’ilal na Judas Iskariote,
xu chakdmlab k’al na Simén, pos
na Judas ja'ich xi ne'ech kin pidhna'
na Jesus abal ka chemdhd, maske
jaja' ja'ich jeye jan ti éb xi lajuchéb
an exobaltsik.

Yab u belnal na Jests
k’al nin kidhabtsik

Tam ti wat’enekich ejtal

jeché', na Jests xe'chin ban
chabdl xi Galilea kom yab in 1é' ka
xe'chin Judea, abal taja' u le'nab
ka chemdh4 K’al an judiotsik. 2Por
kom exomich ti k’'unel xowk’i tu
ajibnab an padheltsik, jun i ajib xin
ajibnal an judiotsik, 3utsan enché'
na Jests k’al nin kidhébtsik:

—Yab ki k’'wajayk’i teché', ki
k’ale Judea abal an atiklabtsik xi
ti wéwnal xu k’'wajiltsik taja', kin
chu'u jeye xant’éy a t’ajal. 4Pos max
jun xita' in 1é' ka exlomn4d, yab in
t’ajal xata' chinat. Kom Tatd' a t’ajal
xata' jelti jeché', ka t’aja’ tin tamét
ejtal an atiklabtsik.
5Anchan' ti utsan k’al nin

kidhébtsik kom yab u belnal nibal
k’al jaja'tsik. ® Utsantsik tAm enché'
k’al na Jesus:

—Yabél in bajumal xowk’i ti
ne'ech kin Kk’ale, por abal taté'tsik,
xowk’ijakichk’i alwa'. 7Xu
k’'wajiltsik teché' ti k’ay'l4 yab
ne'ech kin ejto ti ki pojka'tsik, por
Nand' tin pojkal, abal u xalk’antsal
ke yab alwa' xowa' in t’ajaltsik. 8Ki
k’aléchtsik ta' ban ajib, Nand' yabél
in ne'ech kom yabél in bajimal
xowk’i ti ne'ech kin k’ale.

9Ani tam tin utsdmalichtsik jeché!,
Jajé' jilk’on Galilea.

Tam ti k’wajat na Jestis
bin ajib an padheltsik

10Por tam ti K’alnekich nin
kidhébtsik ban ajib, na Jests k’ale
jeye, maske yab cho'ébte k’al ni jun
xita', jelti max chinatk’i. "U alyab
k’al an judiotsik ban ajib ani in
ulaltsik enché":

—¢&J6n' awil ti k’'wajat jachan' an
inik?

12K’al yan an atiklébtsik xi taja' ti
k’'wajat u t'ilnal na Jesus. Taltsik in
ulal enché": “Jajd' ja'ich jun i alwa'
inik” ani taltsik in ulal enché'": “Yab
i alwa' inik, pos in k’ambiyal an
atiklabtsik.”

13Por K’al ni jun xita' tu t’ilnal
kawidh, abal u ch’ejnab an judiotsik.

14Por tam ti ch’ejélabich an ajib,
na Jesus ochich ban pulek at4 xon
tu k’ak’néb na Dios ani in tuju ti
oKk’tsix. 15 An judiotsik laban t’ajat
ani in ulaltsik enché"

—¢Janti awil tin wit’dmal
jeché' an inik yan xata' ani yab
ex6blomamadh?

16Ték’oyattsik enché' k’al na
Jesus:

—An ok’tsixtaldb xu pidhnél yab
Nand' u dhabal, in dhabal xi tin

abdmal. 77 Max jun xita' in 1é' kin
t’aja' xowa' in 1é' na Dios, ne'ech
kin exla' max nu ok’tsixtal tsubax
lejtal ba Dios ti tal, o exom tin kaw
k’al Nand'k’i tu kwetém chalab.
18Max in kdwak k’al Nana'k’i tu
kwetém chalab, u kalelich tam
jelti max u ayal kin k’ak’né k’al an
atiklabtsik; por yab u t’ajal anchan!,
tokot u ulal xowa' tin pidhdmal
na Dios xi tin abamal abal Jaja'
kin bach’u an k’ak’naxtalédb. Nand'
tokot u ulal xowa' tsubax ani yab in
k’ambix.

19°¢Yabxe' tsubax ke na Moisés
ti jiltsdmaltsik dhutsadh an tin
tak’ixtal na Dios? Por ni jun xita'
xi tatd'tsik yab in t’ajal ti k’ij.
¢Jant’6k’i ta 1é'tsik ti kin chemdha'?

20T6k’oyat enché' k’al an
atiklabtsik:

—TI ochadh Kk’al i at’ax ejattaléb;
¢jita' in 1é' ti ki chemdha'?

21Utsantsik enché' k’al na Jestis:

—LK’al jun xata' xowa' u t’aja’'
tin K’its4jil an koy6xnich, ejtal
tata'tsik i labnal. 22Na Moisés ti
Oltsi ka t’aja'tsik an ex6l ba na
t'u'dl, (yab abal jaja' in tujaimal
kin t’aja', in tujamal kin t’aja' na
weje' pakéliltsik) ani jaxtam xo'
ta t’ajtsaltsik an ti exdél bin t'u'dl
na chakamiltsik maske in k’its4jil
i koyéxnich. 22Pos alwa'ich, max
abal yab a 1é'tsik ka ch’ikat t’aja’
nin tak’ixtal na Dios xin jilamal
dhutsadh na Moisés, a t’ajtsaltsik
an ti exdl bin t'u'dl an chakamtsik
maske in k’itsgjil i koy6xnich,
¢jant’6k’i tin chakuntsal abal u
jeldha' jun i inik tin K’its4jil i
koy6xnich? 24Yab ti kin kawiy K’al
tin kwentak’i xowa' a chu'taltsik u

t’ajal. Tam ka t’aja'tsik anchan', ka
t’aja'tsik in lujtalk’i.

Na Jests in t’ilal xon ti tal
25Taltsik xu k’'wajiltsik Jerusalén
in ulutsik tdm enché"

—<¢Yabxe! ja'ich jeché' an inik xi
xe'ech ti aly4b abal ka chemdh&?
26pos ni' k’'wajat tejwa’ ti ok’tsix
ani yab xata' tu usnal k’al ni jun
xita'. (Awxe' an awiltalabtsik in
beldmalich lejtal ke jeché' an inik
ja'ich an Kristo? 27 Por wawa' i
cho'éb xon ti tal jeché' an inik; por
tam ka ulich an Kristo, yab xita'
ne'ech kin cho'ébna' xon ti ne'ech
ka tsich.

28Tam tin ach’a' jeché' na Jestis,
xi k’'wajat ti ok’tsix ban pulek até
xon tu k’ak’nab na Dios, in ulu
kawidh enché"

—iTam, tin exlaltsik ani a
cho'ébtsik xon tin tél! Por yab in
tsi'mek k’al Nand'k’i tu kwetém
chalab, in tsi'nek abal in abnék k’al
na Dios xi k’'wajat ejat xi tata'tsik
yab a exlal. 22Nand' u exlal kom ba
Jajé' tin tal ani Jajé' tin abdmal.

30Lem4 tdm ka juna ti wik’nél,
por ni jun xita' yab utey ti yak’'wax,
kom yabél in bajimal an k’ij xowk’i
ti ne'ech ka chemdh4. 31 Por k’al
yan ti belan ani in ulaltsik enché"

—Tam ka tsich an Kristo, éawxe'
ne'ech kin t’aja' més i labidh
labandhaxtalédb ké jeché' an inik?

An fariseotsik in aba' i yak’waltsik
abal ka yak’wan na Jests
32 An fariseotsik in ach’a' xant’éy
in t’ilal an atiklabtsik k’al tin
kwenta na Jestis. Aban tdm k’al an
ok’lek pale'tsik ani an fariseotsik

i yadk’waltsik abal ka yak’'wan na
Jesus. 33Ani na Jesus in ulu enché":

—Bél ne'ech kin k’'wajay wé' i K’jj
k’al tatd'tsik ani ne'ech juni kin
k’ale xon ti k’'wajat na Dios xi tin
abdmal. 34 Ne'ech ti kin aliytsik,
por yab ne'ech ti kin ela', pos yab
ne'ech ka ejto ki k’aletsik xon ti
Nané' ne'ech kin k’'wajay.

35Tujey tdm an judiotsik ti Gtséx
jaja'k’itsik enché':

—¢J6n' awil ti ne'ech ka k’ale
jeché' an inik abal in ulal ke yab
ne'ech ki ejto ki ela'? ¢Awxe' ne'ech
ban judiotsik xi k’'wajat tak’i tak’i
k’al an griegotsik ani kin ok’tsi an
griegotsik? 36 ¢Jant’éy awil in le'na'
kin ulu abal tu utsa' enché': “Ne'ech
ti kin aliytsik por yab ne'ech ti
kin ela', pos yab ne'ech ka ejto ki
k’aletsik xon ti Nan&' ne'ech kin
k'wajay”?

Xowa' na Jests in ulu tam
tin ok’ontalich an ajib
37Tin ok’ontalich an ajib xi ja'ich
na k’itsa xi mas uluts, ch’akay na
Jests ani in ulu kawidh enché"
—Max jun xita' u tsikél, ka
utey k’al Nand' ani kin uch’a' an
ja'. 38Pos jelt xan tin ulal an
T’okat Dhuslab, tin ejattal xita'
tin belal Nand', ne'ech ka kale
jelti i walja'tsik xin pidhndl i
xe'chintalab xi yab in ko'ol in
ok’ontal.
39K’al jeché', na Jests in le'na
kin ulu ke xita' k’al ti ka belan,
ne'ech kin bach’utsik an T’okat
Ejattalab. Abal tam ti jachan', yabél
ulnek an T’okat Ejattaléb, pos na
Jests yabél xalk’antsidh an tin
labidh t’okét.

202

Yab jununiil nin chalab an
atiklabtsik k’al tin kwenta na Jestis

40Taltsik an atiklabtsik xi taja' ti
k’'wajat, tam tin ach’a' jeché', in
ulutsik enché":

—Tsubax lejtal, jeché' an inik
ja'ich an t’iltsix xi bijidh ne'ech ka
tsich.

41Xi Ke'ettsik in ulal enché':

—Jeché' ja'ich an Kristo.

Por taltsik in ulal enché"
—¢Janti ne'ech ki ejto ki ulu ke
Jajé' ja'chich an Kristo ani i cho'éb

alwa' ke Galilea u k’'wajil? 42Pos
an T’okat Dhuslab in ulal ke an
Kristo ko'ol ka tsich bin kidhtaltsik
an pulek tak’ix Dabid ani Belén ti
ne'ech ka wa'chin, ban kwentsal
xon ti k’'wajinek na Dabid.

43 Ja'ich K’al jeché' ti yab junundl
nin chalab an atiklébtsik k’al tin
kwenta na Jests. 44Taltsik in
1é'wi'ik kin yak’wa', por ni jun xita'
yab in t’aja' anchan'.

Na Jestis yab u belnal
k’al an awiltalabtsik
45Witsiy an yak’waltsik xon ti
k’'wajat an fariseotsik ani an ok’lek
péle'tsik ani konyat enché":

—¢Jant’6K’i ti yabtsik a tsi'dha'?

46 Ani an yak’'waltsik t6k’on
enché"

—iYab jayk’i i ach’dmal xita' ti
kéaw jelt xan tu kdw jachan' an inik!

47Utsantsik tdm enché' k’al an
fariseotsik:

—¢A walkdmichtsikxe' teye ki
k’ambiyat? 48 Awxe' belnékich
k’al jan ti éb ni ok’lékiltsik o k’al
an fariseotsik? 4°Por jeché' an
atiklabtsik xi yab in exl&l an

tak’ixtalab, bijtsidhichtsik abal
ne'ech ban K’ibeltaléb.

50Utsantsik tdm enché' k’al na
Nikodemo, xi ja'ich jan ti éb xi
jajé'tsik in kidhtal xi k’alnek kin
alna' jun i akal na Jests:

51__An taK’ixtalab xi wawé' i
ko'ol, in ulal ke yab in tomndl ki
walbiy jun i inik max yab ki axtsi
ok’ox ani ki cho'6bna' xant’éy in
t’ajdmal.

52T6k’oyat tAm enché' na
Nikodemo:

—¢I galileoxe' teye? Ka ajay an
T’okat Dhuslab ani ne'ech ka chu'u
ke ni jun i t’iltsix yab wa'chinék
jayk’i Galilea.

An junkux inik uxum

53K’aléchtsik tdm K'ejtsik Kejtsik
tin K’ima".
8 Por na Jests k’ale ban ch’én

Olibos. 2Tam ti jun tsudhelom,

witsiy dhajawe ban pulek at4 xon tu
k’ak’néb na Dios. Utuknd na Jests
k’al ejtal an atiklabtsik, buxkan
ani tujey ti ok’tsix. 3Utuntsat tdm
k’al an ok’tsixtsik xin wildl nin
tak’ixtal na Dios xin jildm dhutsadh
na Moisés ani k’al an fariseotsik
jun i mimléb xi elnék chinat junax
k’al jun i inik xi yab in tomkil.
K’wajb4 junax ch’ejel xon ti k’'wajat
an atiklabtsik 4ani utsan enché' na
Jests:

—OK’tsix, jeché' an mimlab elnék
chinat junax k’al jun i inik xi yab in
tomkil. 5Nin tak’ixtal na Dios xin
jildm dhutsadh na Moisés in ulal
abal jelti jeché' an mimlabtsik yejat
ka chemdha t’'ujbadh. ¢{Tatd', jant’éy
a ulal?

JUAN 7, 8

6In ulutsik anchan', abal in 1é' kin
ach’a'tsik xant’éy kin ulu na Jests
ani max yab ka ték’on alwa', ne'ech
tdm ka ejtowat ka walbiyat. Kutpan
tdm na Jesds ani in tuju ti dhutsum
ban chabél K’al in ts’dtsbixtal. 7 Por
kom in ach’al abal in éntsal ti
konyéb, lujkun tdm ani in utsa'tsik
enché'

—Max jun xita' xi tat4'tsik yab
walbidh, awil kin tuju kin t’ujbay
jeché' an mimlab.

8Kutpan tam juni na Jesis ani in
6ntsi ti dhutsum ban chabal. ?Por
tam tin ach’a'tsik jeché', in chalpay
abal walbidhtsik ani in tuju ka
k’aleltsik juntsik ti juntsik. Ok’ox
tin tuju ka k’ale xi yejchelichtsik
ani tayil xi mas. Tam ti ejtalich
k’alnektsik, na Jesus jilk’on kwetém
k’al jachan' an mimléb, xi taja' ti
jilkonék. 19Lujkun tdm na Jesis ani
kom yab mds in chu'u xita' wa'ach,
tokot an mimlab, in utsa' enché':

—Mimléb, ¢jon' ti k’aletsik xi
k’'wajat ti 61nal? ¢Ni jun xita' ti
walbiy?

"Ték’on enché' an mimléb:

—Yaba' Ajatik, ni jun xita'.

Utsan tdm enché' k’al na Jesus:

—Pos yab neye tu walbiyal; ki
k’aléch ani yabich més ka wala'.

Na Jests ja'ich jelti an
tajaxtalab abal an k’ay'la
12Na Jests in tawna' juni an
atiklabtsik ani in utsa' enché"
—Nand'ich nin k’'wajat jelti an
tajaxtalab abal an k’ay'l4; xita'
ti kin wéwna' ne'ech kin ké'oy
an tajaxtaldb xin pidhndl an
xe'chintaldb xi yab in ko'ol in

ok’ontal ani yab ne'ech ka xe'chin
jelti max ban jik’'waxtaléb.
13Utsan tdm enché' k’al an
fariseotsik:
—Tatd'k’i exom a t’ilal tabd' ani
jachan' xowa' a t’ildl, yab xata' in
jalbil.

14Ték'oyattsik enché' k’al na Jests:

—Maske Nana'k’i u t’ilal tuba',
in jalbil t’ajat xowa' u t’ilal. Pos u
cho'éb xon tin tal ani xon tin ne'ech;
por tatd'tsik yab a cho'éb xon tin
tal nibal xon tin ne'ech. S Tat4'tsik
tin walbiyal k’al xowa'k’i a chu'tal
u t’ajal. Nand' yab u walbiyal ni
jun xita'. '® Ani max ku walbiy jun
xita', in lujtalk’i tu t’ajal; pos yab u
t’ajal Nand' kwetém, i t’ajal junax
k’al an Tata'lab xi tin abdmal. 17 Ban
tak’ixtalab xi tata'tsik a ko'ol, ta'
k’'wajat dhutsadh enché': “Tam chéb
i 6lnax kin ulu jayéchk’i, awil ka
beltsin.” "8 Nan4' u t’ilal tuba' ani an
Téta'lab xi tin abamal tin t’il4l jeye.
19Konyat tdm enché' na Jesus:
—¢Jon' ti k’'wajat na Téta'?
Ték'oyattsik enché' k’al na Jests:
—Tatd'tsik yab tin exlal, nibal
a exlaltsik nu Tata'; max tin
exlalaktsik, a exlalaktsik jeye nu
Téta'.
20Fjtal jeché' in ulu na Jests
tam ti k’'wajat ti ok’tsix ban pulek
ata xon tu k’ak’nab na Dios, xon ti
k’'wajat in bal an pikbantsixtalab.
Por k’al ni jun xita' ti yak’'wan, kom
yabél in bajamal an k’ij xowk’i ti
ne'ech ka chemdhé.

Xon ti Nand' in ne'ech, tata'tsik
yab ne'ech ka ejtotsik ki k’ale
21Wwits’k’ontsattsik juni ka utsan
enché' k’al na Jests:

204

—Nand' ne'ech kin k’ale ani
ne'ech ti kin aliytsik, por ne'ech ki
chemechtsik k’al na walastalabil;
pos xon ti Nand' in ne'ech, tatd'tsik
yab ne'ech ka ejto ki k’ale.

221p ulutsik tdm enché' an
judiotsik:

—¢Awsxe' ne'ech kin chemdha'
tinbd' ani jaxtdm tu utsal ke wawd'
yab ne'ech ki ejto ku k’ale xon ti
Jajé' ne'ech?

23Utsantsik tdm enché' k’al na
Jesus:

—Taté'tsik teché' i k’'wajil cha'at,
por Nand' in k’'wajil td' t'ek’at;
tatd'tsik teché' i k’'wajil ban k’ay'la,
por Nand' yaba'. 24Jaxtdm tu
utsa'tsik ke ne'ech ki chemech k’al
na walastal4biltsik; pos max yab
a belaltsik xowa' tu utsél k’al tin
kwenta xitam j&' neye, ne'ech ki
chemech k’al na walastalabiltsik.

25Konyat tdm enché' na Jesus:

—dJita' pé teye?

Ani ték’oyattsik enché' k’al na
Jesus:

—Tu utsdmalichtsik asta tam tu
tujuk’i tu ok’tsitsik. 26 Yan t’ajat
u ko'ol xant’éy tu utsa'tsik ani tu
lujtsitsik, por xita' tin abamal ja'ich
na Dios xi k'wajat ejat. Ani xowa' u
utsaltsik xi teché' ti k’ay'l4, ja'ich
xowa' u ach’dmal in ulal.

27Ppor jaja'tsik yab in exbay ke na
Jests k’'wajat in t’ildl an Tata'lab.
28 Jaxtam ti utsantsik enché' k’al na
Jesus:

—Tam tatd'tsik ti kin t’ek’ba'ich
pajk’idh ban peltsidh te', Nand', xin
abadh abal kin wenk’on neye tin
inik, tam ne'ech ti kin exla'tsik ke
Nand'ich xitam j&' tu utsdmaltsik
ani ke yab xata' u t’ilal k’al Nand'k’i

tu kwetém chalab, tokot u t’ilal
xowa' in ok’tsidh k’al an T4ata'lab.
29 Abal nu Tata' xi tin abamal,
k’'wajat k’al Nand' ani yab jayk’i tin
jildmal kwetém, pos ech’ek’i u t’ajal
tokot xowa' Jajd' in 1€'.

30Tam ti na Jests in t’ila' jeché!,
k’al yan ti belan.

Nin chakamiltsik na Dios ani xi
teykémtetsik t’ajat k’al an walastalab

31Utsantsik tdm enché' k’al na
Jests an judiotsik xi k’al ti belnék:

—Max tatd'tsik yab ka jila' ka
bela' xowa' tu utsaltsik, tsubaxich
tam tu exdbaliltsik. 32Ne'ech
tdm ka exla'tsik an tsubaxtalab
ani an tsubaxtalab ne'ech ti ki
walka'ichtsik.

33T6k’ontsik tAm enché":

—Wawd' i weje' pakélil na
Abraham ani yab jayk’i u k’'wajinek
tu jolib k’al ni jun xita'. ¢Jant’6k’i
pé tdm ta ulal ke ne'ech tam ku
walkéjich?

34T6k’oyattsik enché' k’al na
Jests:

—Tsubax tu utsaltsik, ke ejtal xu
walablomtsik, u ké'y4b jelti jolib
k’al an walastalab. 35Jun i jolib
yab ne'ech ka k’'wajay ech’ek’i ban
k’imadh xon tu t’6jontsix, por jun
i chakdmlab ech’ek’i ja' ne'ech ka
k’'wajay ba jachan' an k’imadh.

36 Jaxtdm, max an Chakamlab ti

ki walka'tsik, tsubaxich tam ta
walkadhichtsik. 37U cho'ébich abal
a weje' pakéliltsik na Abraham; por
a lé'tsik ti kin chemdha', kom yab

a belél xowa' tu utséltsik. 38 Nana'
u t’ilal xowa' tin xalk’antsdmal nu
Téta' ani tatd'tsik a t’ajal xowa' ti
utsél na tata'.

JUAN 8

39T6k’oyat tAm enché' k’al
jaja'tsik:

—Ni téta' ja'ich na Abraham.

Por utsantsik enché' k’al na Jests:

—Max tsubaxak lejtal ta
chakamlabtsik k’al na Abraham,

a t'ajalaktsik xowa' jaj4' in
t’ajamal. 40Por xo', maske tu
Oltsdmalichtsik an ti tsubaxtaldb
xi tin xalk’antsamal na Dios, bélk’i
a lé'tsik ti kin chemdha'. iNa
Abraham yab jayk’i in t’ajdmal
anchan'!

41°Taté'tsik a t’ajal xowa' in t’ajél
na tata'.

Utsan tdm enché' k’al jaja'tsik:

—Wawgé' yab u chakdmlab k’al
k’e'etich k’e'etich i tata'léb, jun
tokot i tata' i ko'ol ani ja'ich na
Dios.

42Utsantsik tdm enché' k’al na
Jesus:

—Max tsubaxak lejtal na Dios
ja'ichtsik na tata', ne'ech ti kin
k’ak’na'tsik, pos Nana' ba Dios tin
tal. Yab in tsi'nek k’al Nand'k’i tu
kwetém chalab, in tsi'nek kom
na Dios tin abdmal. 43Tata'tsik
yab a ejtowal ka exbay xowa' u
ulal kom yab a 1é' ka ach’a'tsik an
tsubaxtalab xi tu utsal. 44 Taté'tsik
a tata' an lej at’ax ani k’al ta
dhabalébtsik; ani tokot a 1é' ka
t’aja'tsik xowa' jaja' in 1é'. An lej
at’ax ja'ich jun i chemdhax asta
ti tujenek an k’ay'la. Yab jayk’i in
éynamal an tsubaxtalab ani yab
jayk’i in ulal xowa' tsubax. Tam
u k’ambix, k’'wajat ti kaw jelt
xan ti jaja' jeye; pos jajd' ja'ich
jun i k’ambix ani ja'ich nu ok’lek
k’al an K'ambixtalab. 43Por kom
Nand' u ulal xowa' tsubax, yabtsik

tin beltsal. 46¢Jita' xi tatd'tsik
ne'ech kin ejto ti kin utsa' ke

Nand' in walbidh? Ani max u ulal
xowa' tsubax, ¢jant’6k’i ti yab tin
beltsaltsik? 47 Xita' u dhabalab k’al a
Dios, in axtsal tin kAwintal na Dios;
por kom tatd'tsik yab i dhabalab
k’al na Dios, jaxtdm ti yabtsik a 1é'
ka axtsi an tin kAwintal.

Na Kristo mas Ja' ok’ox
ké na Abraham

48Utsan tdm enché' na Jests K’al
an judiotsik:

—Tsubax xowa' i ulal tam ki ulu
ke Tatd' i k’'wajil Samaria ani i
teykémte k’al jun i at’ax ejattalab.

49Tk oyattsik enché' k’al na
Jesus:

—Yab in teykémte k’al ni jun i
at’ax ejattalab, tokot u k’ak’'nal nu
Téta', por tatd'tsik yab tin k’ak’ndl.
50Nand' yab u ayal kin k’ak’né.
Wa'ach jun xita' xin 1é' kin chu'u
kin k’ak’nd ani Jajd', ja'ich nu
ltjundhax. 1 Tsubax tu utsaltsik, ke
xita' kin exbay xowa' u ulal, yab
jayk’i ne'ech ka chemech.

52T6k’oyat tAm enché' k’al an
judiotsik:

—Xo' ojni' i exbéch ke tsubax
lejtal i k’'wajat teykémte k’al jun
i at’ax ejattalab. Na Abraham ani
ejtal an t’iltsixtsik chemech, por
Tatd' a ulal ke xita' kin exbay
xowa' a ulal, yab jayk’i ne'ech ka
chemech. 53¢ Awxe' Tatd' més i
uluts ké ni tata' Abraham? Jajé' ani
an t’iltsixtsik chemech. ¢Jitam ja'
pé ta chalpayal ke Tatd' teye?

54T6k’oyattsik enché' k’al na
Jesus:

—Max Nand'k’i u ayal kin k’ak’na',
an k’ak’naxtaldb xi ku bach’u yab
xata' in jalbil. Por xita' tin k’ak’nél
ja'ich nu Tata' xi tatd'tsik a ulal ke
ja'ich na Diosil. 55Tata'tsik yab a
exlal, por Nana' u exlal ani max
ku ulu ke yab u exlél, in kalelich
neye tdm in k’ambix jelti tat4'tsik.
Nané' tsubax u exlal ani u t’ajal
xowa' Jajé' in ulal. ¢ Na weje'
pakélil Abraham, kulbé t’ajat abal
jaja' ne'ech kin chu'u an k’ij xowk’i
Nané' ti ne'ech kin tsich. In chu'u
ani kulbé t’ajat.

57Utsan tdm enché' na Jests k’al
an judiotsik:

—Nibal bél a ko'ol chab inik 14ju i
tamub, ani ¢a ulal ke a chu'timal na
Abraham?

58Ték’oyattsik tdm enché' k’al na
Jesus:

—Tsubax tu utsaltsik, ke tam ti
yabél wa'ach na Abraham, Nand'
K’ejlejich ta' tin k’'wajat.

591n pena'tsik tdm i t’ujub abal
kin t'ujbay na Jests, por Jaj&'
chink’on ani kale ban pulek ata xon
tu k’ak’nédb na Dios. Taja' ti wat’ey
junax ch’ejel xon ti k’'wajattsik ani
k’ale.

Na Jests in jeldha' jun i inik xi
jok’ol ti wa'chinék ti chakam
Tam ti na Jestis wat’ey ba jun i
kwentsal, in chu'u jun i inik xi
jok’ol ti wa'chinék ti chakam. 2Ani
konyat enché' k’al nin exébaliltsik:
—OKk’tsix, ¢jant’6K’i ti anchan' ti
wa'chinék ti chakam jeché' an inik?
¢Awxe' in walamal nin tata'tsik, o
jaja' in waldmal?
3T6Koyattsik enché' k’al na Jesus:

—VYab jajé' in waldmal, nibal nin
tata'tsik; jeché' timnék anchan'
abal ka xalk’an ba jeché' an inik
xowa' na Dios in ejtowal kin t’aja’.
4Lejat xo' bél tajax, yejat ku t’ajtsi
an tin t’'ojlébil xi tin abdmal; pos
ne'ech ka jik’'wchin ani yab xita'
ne'ech kin ejto ti t’ojnal. SLejat in
k’'wajat teché' ti k’ay'l4, Nan4' nin
k’'wajat jelti an tajaxtalab abal an
k’ay'la.

6Tam ti na Jestis ok’on kin ulu
jeché', in tuba' in ijil chabdl, in t’aja’
wé' i k’ut’ k’al nin ijil ani in mawtsi
K’al tin wal an jok’ol. 7In utsa' tdm
enché"

—Ki k’ale ka midhiy na wal ban
ch’akat ja' xu bijyab Siloé (Siloé, in
1é' kin ulu Abatwale).

K’ale tdm an jok’ol, in midhiy
taja' nin wal ani tam ti witsiy,
in ejtowalich tdm ti chu'ux.
8 Jaxtam, tam ti chu'tat kK’al nin
at k’imédhtsik ani k’al ejtal xita'
k’al tu exlab abal jaja' u jok’ol, in
ulutsik enché":

—¢Yabxe! ja'ich jeché' an inik xu
buxkanal ti konox tolmixtalédb?

9Taltsik in ulal enché":

—Jajé'.

Ke'ettsik in ulal enché":

—VYab jajé', por in junwal t’ajat.
Por xu jok’olwi'ik in ulal enché':
—Nan4".

10Konyat tdm enché":

—¢Por jan ti pé ta uwa' abal i
chu'uxich xo'?

"T6k’on ani in ulu enché":

—An inik xu bijy4b ta Jests in
t’aja' i k'ut’, tin mawtsi k’al tu wal
ani tin utsa' enché": “Ki k’ale ban
ch’akat ja' xu bijyéab Siloé ani ka
midhiy taja' na wal.” Pos in k’ale

ani tam tu midhiy nu wal, in
chu'xinich tdm.

12Konyat tdm enché":

—¢&Jon' xo' ti k’'wajat jachan' an
inik?

Ani jaj&' ték’on enché":

—Yab u cho'é6b.

An fariseotsik in ldjundha’
an inik xu jok’olwi'ik

13JGn4a tdm ban fariseotsik jachan'
an inik xu jok’olwi'ik. "Por kom in
k’its4jil i koyéxnich tam ti na Jests
in t’aja' an k’ut’ ani in jeldha' an
jok’ol, *5an fariseotsik in konoy juni
jachan' an inik xan tin uwamal abal
u chu'uxich xo'. Jajé' in ték’oytsik
enché"

—Tin mawtsi ti k’ut’ bu wal, u
midhiy ani xo' in chu'uxich.

16In ulu tdm enché' taltsik an
fariseotsik:

—An inik xin t’aja' jeché', yab
x6na' ba Dios ti tél, pos yab
in pakwlantsal in K’its4jil an
koyéxnich.

Por taltsik in ulal enché":

—¢Janti ne'ech kin ejto kin t’aja’
jelti jeché' i labidh labandhaxtalab
max i walablom inik?

Jaxtam ti k'e'etich k’e'etich
an chalab in ko'oltsik k’al tin
kwenta xowa' in t’ajdm na Jesus.
17Konyat tdm juni enché' an inik xu
jok’olwi'ik:

—¢Ani tatd!, jant’éy a ulal k’al
tin kwenta jachan' an inik xi ti
chu'xindha'?

Ani jaj&' in ulu enché":

—Nand' u ulal ke Jajé' ja'ich jun i
tiltsix.

18Por an judiotsik yab in belal
ke jachan' an inik u jok’olwi'ik ani

x0' u chu'uxich, asta ti kantsin tin
tata'tsik jachan' an inik xi jeldhats
9ani konyat enché' an téta'labtsik:

—¢Ja'ichxe' jeché' na chakamil,
xa ulaltsik ke jok’ol ti wa'chinék ti
chakam? ¢Janti pé xo' tu chu'uxich?

20 An téta'labtsik tok’on enché":

—I cho'éb alwa' abal jeché' ja'ich
ni chakdmil ani i cho'6b abal
jok’ol ti wa'chinék ti chakam;
21por yab i cho'éb xant’6k’i tu
chu'uxich xo' nibal i cho'éb xita'
k’al ti chu'xindhats. Jaja' ka konoy,
pulekich ani ne'ech ti ki dltsitsik
xita' k’al ti jeldhats.

22Njin tata'tsik in ulu jeché' abal
in ch’ejnél an judiotsik, pos an
judiotsik in t’ajdmalichtsik i kdw
abal yabich ne'ech kin walka' ka
ochich ban até xon tu t’ajnal an
junkuntaldb xita' kin bela' ke na
Jests ja'ich an Kristo. 23Jaxtam tin
ulu enché' nin tata'tsik jachan' an
inik: “Jaj&' ka konoy, ptlekich.”

24Kanyat tdm juni k’al an
judiotsik jachan' an inik xi
jok’olwi'ik ani utsan enché"

—Tin bij na Dios, ti ku utsa' xowa'
tsubax. Wawé' i cho'éb abal jachan'
an inik i walablom.

25 Jaja' in tok’oytsik tdm enché':

—Nané' yab u cho'6b max i
walablom o yaba'. Tokot u cho'éb
ke nand' in jok’olwi'ik ani xo' in
chu'uxich.

26 Ani konyat juni enché":

—¢Jant’éy ti t’ajtsi? ¢Jan tin uwa'
abal kin ejto ti ki chu'xindha'?

27 Jaja' in t6k’oytsik enché"

—Tu utsdmalichtsik ani yab
tin beltsal; ¢jant’6k’i ta 1é' tu
wits’k’ontsitsik? ¢A 1é'tsik teye ka
wéwna'?

28Qdhbijyat tAm ani utsan enché":

—Taté' a wéwnal jachan' an inik,
por wawd' i wéwnal a Moisés.
29Waw4' i cho'éb abal na Moisés
tawnadh k’al na Dios; por jachan'
an inik, nibal i cho'éb ela' xon ti tal.

30T6k’oyattsik tAm enché' kK’al
jachan' an inik xu jok’olwi'ik:

—iPos ja'ich jeché' xowa' yab
i ejtowal ki exbay! Taté'tsik yab
a cho'éb xon ti tal ani nand' tin
chu'xindha'. 3'Waw4' i cho'6b ke na
Dios yab in axtsal xowa' kin konoy
jun i walablom; tokot in axtsal xita'
k’al tu k’ak’néb ani in t’ajal xowa' in
1é' na Dios. 32Yab jayk’i i ach’amal
ti t’ilnal jun xita' xin ejtowal kin
chu'xindha' jun xita' xi jok’ol ti
wa'chinék ti chakam. 3¥Max jeché'
an inik yabak ba Dios ti tél, yab
ne'ech kin ejto kin t’aja' jun xata'
jelti jeché'.

34Utsan tam enché":

—Tatd' xi walbidh t’ajat ta
wa'chinék ta chakam, ¢a 1é' ti ku
ok’tsi? Ani utsan abal yabich mas
ka k’ale ban at4 xon tu t’ajnal an
junkuntalab.

Xi k’'wajattsik jelti max u jok’ol

35Na Jests in cho'6bna' abal ajnék
jachan' an inik xu jok’olwi'ik ani
tam tin ela' in utsa' enché"

—¢A beldlxe' nin Chakamil na
Dios?

36Utsan enché' k’al an inik:

—Ajéatik, ti kin 6ltsi xitam ja' abal
ku bela'.

37Ték’oyat enché' k’al na Jesus:

—Pos a telélich ta k’'wajat, ja'ich
Nand'ich xi k’'wajat ta t'ilom junax.

38Tudhlan tdm jachan' an inik tin
tamét na Jests ani in utsa' enché"

—U beldl, Ajatik.

39In ulu tdm enché' na Jests:

—Nand' in tsi'nek teché' ban
k’ay'la abal ku xalk’antsi an
atiklabtsik xan ti k’'wajat. In tsi'nek
abal ku chu'xindha' xi k’'wajattsik
jelti max u jok’ol ani xu chu'uxtsik,
ka jilk’on jelti max u jok’ol.

40Tam tin acha'tsik jeché!, taltsik
an fariseotsik xi ta' ti k'wajat xon
ti kK’'wajat na Jests, konoxintsik
enché"

—¢U jok’olxe' weye?

#“Tok’oyattsik enché' k’al na
Jests:

—Max i jok’olaktsik, yabak i
walbidh; por kom a ulal abal i
chu'uxtsik, jaxtam ta walbidh.

An junbaxtalab k’al tin kwenta
xon tu mapyab an ko'néltsik
1 O "Tsubax tu utsaltsik, xi
yab u ochel bin wi'lébil
in mapdl an borregotsik, xin
t'ikontsalk’i an mapuxtal4b, jachan'
ja'ich an kwé'. 2Por xu ochel ban
wi'leb, jachan' ja'ich an belkol
borregotsik. 3U japtsinal k’al an
belkol wi'leb abal ka ochich, in
bijyal tin bij an borregotsik ani
u exlantsab tin kdwintal ani
in kaldhal an borregotsik xon
ti Kwajat mapudh. 4Tam in
kaldh&malich ejtal an borregotsik
xi jaj&' in dhabal, u okxinal ani u
wéwndab k’al an borregotsik kom
u exlantsab an tin kdwintal. 5Por
an borregotsik yab in wéwnél ni
jun xita' xi yab k’al tu dhabalab, in
jik’ndl tokot kom yab in exlantsal
an tin kdwintal.
6Utsantsik jeché' an ti
junbaxtalab k’al na Jests, por

yab in exbaytsik xant’éy le'né ka
utsantsik.

Na Jestis ja'ich jelti an
alwa' belkol borregotsik

"Wits’K’ontsattsik tAm juni ka
utsan enché' k’al na Jests:

—Tsubax tu utsaltsik: Nand'ich nin
k’'wajat jelti an wi'leb xon tu ochel
an borregotsik. 8Ejtal xi tsi'nektsik
ok’ox ké Nand', i kwé'tsik, por yab
t’ajan ti k’ij k’al an borregotsik.
9Nand'ich nin k’'wajat jelti an
wi'leb; xita' ka ochich ba Nana'
xin k’wajat jelti an wi'leb ne'ech
ka lo'ey. Ne'ech kin junu jelti jun
i borrego xu ochel ani u kalel ban
mapuxtal4b ani in eldl i tém.

10°An kwé' u tsi'ilK’i ti kwé' ani
ti chemdhax; por Nand' in tsi'nek
abal ka kd'oytsik an it xe'chintaléb,
an xe'chintalab xi yab in ko'ol in
ok’ontal. ""Nan4d'ich nin kK’wajat
jelti an alwa' belkol borregotsik.
An alwa' belkol, yab in 6dhal ti
kwenta maske ka chemdhd abal kin
lo'o an borregotsik. 12Por xu belkol
abal in 1é'K’i kin ata' i tumin, tam
kin chu'u tél an padhum, in jilal
kwetém an borregotsik ani jaja' u
k’alel ti chink’onal. In t’ajal anchan'
kom yab i alwa' belkol ani kom yab
jajé' in dhabal an borregotsik. U
yak’wnal tdm taltsik an borregotsik
k’al an padhum ani xi k'e'ettsik, u
buk’el, kom u jik’édhéb. 13Jeché!
an inik u K’alel ti chink’onal, kom
tokotk’i k’'wajat ti belkol abal in 1é'
kin 4ta' i tumin ani yab in k’anidhél
an borregotsik.

14.15°Nand'ich nin k’'wajat jelti
an alwa' belkol. Anchan' jelt xan
ti nu T4ta' tin exl&l ani Nand' u

exlal Jajd', anchan' tu exldl xita'
tin belélichtsik ani jaja'tsik tin
exlal neye. Nand' ne'ech ku pidhna'
tub4' kin chemdhé abal ku lo'otsik.
16U ko'ol jeye Kk’e'et xi ne'ech ti
kin bela'tsik xi yabél k’'wajat k’al
Nané' ani ko'ol jeye ku ututsik k’al
Nand'. Ne'ech ti kin axtsitsik an tu
ké&wintal, juin tokot i kwene' ne'ech
ka wa'chin ani junk’i jeye tokot i
belkol.

17°An Tata'léb tin K’anidhal abal
u pidhnal tubd' kin chemdha ani
tayil kin ejech ti it. 18Yab xita' tin
nix4l ku pidhna' tubd' kin chemdh,
Nand'k’i u pidhnal tubd' k’al u
kulbétal. U ko'ol i awiltalédb ku
pidhna' tubd' kin chemdh4 ani u
ko'ol i awiltaldb abal kin ejech ti it.
Jeché' ja'ich xowa' tin utsdmal ku
t’aja' nu Tata'.

19Tam ti an judiotsik in ach’a'
jeché', in ké'oytsik k’e'etich k’e'etich
i chalab Kk’al tin kwenta xowa' in
ulu na Jests. 2°Yan xi jaja'tsik in
ulal enché":

—<¢Jant’6k’i ta exbantsaltsik? Jajé'
ochadh k’al i at’ax ejattal4b ani u
olmanal.

21por taltsik in ulal enché":

—Ni jun xita' xi ochadh k’al i at’ax
ejattalab yab ne'ech kin ejto ti kaw
anchan'. (Awxe' jun i at’ax ejattal4b
ne'ech kin ejto kin chu'xindha' jun
i jok’ol?

U pojkab na Jestis k’al an judiotsik
22Tam ti jachan' i k’ij, chamay
ani ban bitsow Jerusalén k’'wajat ti
t’ajnal i ajib k’al tin kwenta xowk’i

ti t'okwat ani tujey ti éynab an
pulek até xon tu k’ak’nab na Dios.
23Na Jesus ta' ti xe'ech ban pulek

atd xon tu k’ak’néb na Dios ban
chak’ xu bijyab Salomén, 24wiliyat
k’al an judiotsik ani utsan enché"

—¢Asta jowk’i ne'ech tu ké'oy tu
chalpax? Max Tatd'ich ni Kristo, ti
ku 6ltsitsich.

25TéKkoyattsik enché' kK’al na
Jesus:

—Tu 6ltsdmalichtsik ani yab tin
beltsal. Ejtal xowa' u t’ajal k’al
tin awiltal nu Tata', in xalk’alich
xitam ja' neye Nand'. 26Por yabtsik
a belél, kom yab tin beldl jelti xi
utenekichtsik k’al Nand', jelt xan
tu utsdmalichtsik ok’ox. 27 Xita'
tin belalichtsik, tin axtsalichtsik
xowa' u ulal; u exléltsik ani jaja'tsik
tin wéwnaél. 28U pidhdmalichtsik
ti xe'chintalab xi yab in ko'ol in
ok’ontal ani yab ne'ech ka k’aletsik
ban k’ibeltalab, nibal xita' ne'ech
kin ejto ti kin k’4ntsi. 2°Nu Tata'
ja'ich tin pidhdmaltsik. Jaja' ja'ich
xi més pulek ani xi mds ultalab ani
k’al ni jun xita' ti ne'ech ka ejtowat
ka k’antsin. 3®Nan4' ani an Tata'lab,
jun tokot tu dynal.

311n pena' tdm juni i t’'ujub an
judiotsik abal kin t’ujbay na Jesus.
32 Ani utsantsik enché' k’al na Jests:

—Yénich t’ajat xata' alwa' u
t’ajdmal ta taméttsik k’al tin awiltal
nu Tata', ¢k’al jowa' k’al tin kwenta
ta 1é' ti kin t'ujbaytsik?

33T6k’oyat enché' k’al an judiotsik:

—Yab i le'néb ki t'ujbayat k’al ni
jun xowa' alwa' a t’ajamal. I le'nab
ki t'ujbayat kom pulekich t’ajat an
walastalab a t’ajal abal a t’ajélich
tabd' jelti max i Dios. Pos Tatd'
jayéch teye jun i inik jelti wawé'.

34Utsantsik tdm enché' k’al na
Jesus:

—Ban tak’ixtalab xi tata'tsik
a éyndl k’'wajat dhutsadh ke na
Dios in ulimal enché'": “Taté'tsik i
diostsik teye.” 351 cho'éb ke xowa'
in ulal an T’okat Dhuslab, yab
ne'ech ki ejto ki ulu ke yab tsubax
ani na Dios in bijiy ti diostsik
an atiklabtsik xi axtsin k’al tin
kawintal. 36 Ani max na Dios tin
takwyamal ani tin abdmal teché' ti
k’ay'l4, yab ne'ech ka ejto ka ulutsik
ke u odhbijyal na Dios abal u ulal
ke Nand' in Chakamlab k’al Jaja'".
37Max yab u t’ajal xowa' in t’ajal nu
Tata', yab ti kin bela'tsik. 38 Por max
u t’ajal, maske yab ti kin bela'tsik,
ka bela'tsik xowa' a chu'tal u t’ajal
abal ka cho'ébna'tsik ke an Tata'lab
k’'wajat k’al Nand' ani Nand' in
k’'wajat k’al an T4ta'lab.

39U le'nabwi'ik juni ka yak’wan,
por chink’ontsattsik k’al na Jests.

40Witsiy tdAm na Jesuds ban walja'
Jordan ani taja' ti k'wajay xon ti na
Juan k’'wajinek ti ptjal mas ok’ox.
#1K’al yén i atiklabtsik tu K’alel
ti chu'tab na Jesus ani in ulaltsik
enché"

—Tsubax lejtal, maske na Juan
yab in t’aja' ni jun i labidh exdl,
ejtal xowa' in ulu k’al tin kwenta
jeché' an inik, tsubax.

42 Ani K’al yan ti belan na Jesus
tam ti taja' ti k’'wajat.

Nin chemtal na Lasaro
1 T&' ti k’'wajat jun i inik u

ya'ul xu bijyab ta Lésaro.
Jeché' an inik u k’'wajil ban
kwentsal xin bij Betania, xon tu
k’'wajiltsik jeye na Maria ani na
Marta, nin ixamtsik. 2Jeché' na
Maria, nin ixam na Lasaro, an

inik xu ya'ul, ja'ich an miml4b xin
mawtsi K’al i niwiytaldb tin akan
an Ajatiklab ani in wayedhantsi k’al
in xi'il. 3Jeché' chadb an mimlabtsik
in abna' ka utsan enché' na Jesus:

—Ajatik, na ja'ab u ya'ul.

4Tam ti na Jesus in ach’a', in ulu
enché"

—Jeché' an yaw'l4ch yab ja'ich
tokot abal ka chemech, ja'ich abal
kin xalk’a' nin labidh t’okét na Dios
ani anchan' ka xalk’an jeye nin
labidh t’okét nin Chakémil na Dios.

5Maske na Jests in k’anidhél
t’ajat na Marta, na Maria ani na
Lésaro jeye, 8tam ti utsan ke na
Lasaro u ya'ul, yab Kk’ale jik’at kin
&lna!, jilk’on bél chéb a k’itsé xon ti
k’'wajat. 7 Tayil in utsa' tim enché'
nin exoébaliltsik:

—Wana juni Judea.

8Utsan tdm enché' kK’al nin
exé6baliltsik:

—OKk’tsix, xo' it, an judiotsik xi taja'
u k’'wajil in le'ndmaltsik ti ki t'ujbay;
ani ¢xo' a 1é' juni ki K’ale taja'?

9T6K oyattsik enché' k’al na Jesus:

—¢Yabxe' lajuchdb i ora in
ko'ol xi jun a K’its&? Pos max jun
xita' xe'ech ti belal tam K’ij, yab
u t’adhk’unal kom in teldl an
tajaxtaldb xi wa'ach ba jeché' an
k’ay'l4. 1°Por max jun xita' xe'ech
tam jik’'wax, u t'adhk’unal kom yab
tajax xon ti xe'ech.

" Tayil utsantsik juni enché' k’al
na Jests:

—Ni ja'ib Lasaro waydmadhich,
por ne'ech ku bakiy.

12Utsan tdm enché' k’al an
exébaltsik:

—Ajatik, max waydmadhich, tdm,
ne'ech ka eldbmé.

3Por xowa' in le'na' kin ulu na
Jests, ja'ich ke na Lasaro chemnek,
por an exébaltsik in chalpay ke na
Jesus k’'wajat in tilal i ani' wayich.
14 Utsutsuyattsik tdm tsubax enché!
k’al na Jests:

—Na Lésaro chemech. '5In kulbél
t’ajat k’al tatd'tsik ta kwenta abal
yab taja' tin k’wajat abal anchan' ki
belmachtsik. Por wana ki chu'u.

16Na Tomés, xu bijyab ti
Kwaya!, in utsa' tdm enché' nin at
exébaltsik:

—Wana weye abal ku chemech
junax k’al Jaja'.

Na Jests ja'ich xu ejdhax ti it
ani xin pidhnal an xe'chintalab
xi yab in ko'ol in ok’ontal
17Tam ti na Jests ulich Betania,
utsan abal in ko'olich ché' a K’itsa
ti jolidh na Lésaro. 18 An kwentsal
xi Betania, k’'wajat k’'unat ban
bitsow Jerusalén, chéab Kk’al ch’ejel
x6na' i kilémetro in owil; 1%ani k’al
yan i judiotsik ti k’alnek ti 4lnab
na Marta ani na Maria abal ka
k’ijidhmédha'tsik kom chemnek nin
kidhab Lésaro. 20Tam ti na Marta
in ach’a' abal t&'ich tu ulel na Jests,
kale kin tamu; por na Maria jilk’on
ban até xon tu k’'wajiltsik. 21 Ani

utsan enché' na Jests k’al na Marta:

—Ajétik, max teché'ak ta k'wajat,
yabak chemnek nu kidhab. 22Por u
cho'éb alwa' ke ne'ech ti ki pidha'
na Dios xowa' ka kontsi.

23Utsan enché' k’al na Jests:

—Na kidh4b ne'ech ka ejech ti it.

24T6K’oyat enché' k’al na Marta:

—Ani' K’ejle, u cho'ébich abal
ne'ech ka ejech ti it tam ka ejdhé

an chemélomtsik tam kin bajaw an
pakwenib.
25Utsan tdm enché' kK’al na Jesus:

—Nand'ich nin ejdhax ti it ani xu
pidhndl an xe'chintalab xi yab in
ko'ol in ok’ontal. Xita' ti kin bela',
maske ka chemech, bélk’i ne'ech
ka k’'wajay ejat; 26ani ejtal xi xo'
k’'wajat ejat ani tin beldl Nand', yab
ne'ech ka k’'wajay chemnek malilil i
K’ij. ¢A belalxe' jeché'?

27Na Marta t6k’on enché':

—U belal, Ajatik. U belal abal
Tatd'ich ni Kristo, nin Chakamil na
Dios xi bijidh ne'ech ka tsich teché'
ti kK'ay'la.

Na Jestis uk’in xon ti
jolidh na Lasaro

28Tam ti ok’on kin ulu jeché', na
Marta k’ale kin kaniy nin kidhab
Maria ani in utsa' enché' chinatk’i:

—Ulnek an Ok’tsix ani tin abdmal
tu kaniy.

29Tokot tin ach’a' jeché' na Maria,
ch’akay ani k’ale kin chu'u na
Jests. 39Na Jests yabél ochenek
ban kwentsal, taja' bél ti k’'wajat
xon ti k’'wajinek ti t'ilolél k’al
na Marta. 3 Tam ti chu'tat abal
ch’akay na Maria ani kale jik’atk’i
t’ajat, an judiotsik xi taja' ti k’'wajat
ti K’jjitnax, wéwnaxintsik. In
chalpaytsik max na Maria ne'ech ti
uk’nal xon ti jolidh na Lésaro.

32Tam ti na Maria ulich xon ti
k’'wajat na Jests, tudhlan tin tamét
ani in utsa' enché"

—Ajétik, max teché'ak ta k'wajat,
yabak chemnek nu kidhéb.

33Tam ti na Jests in chu'u ti
uk’naltsik na Maria ani an judiotsik

xi wéwnaxnék, t’e'pin t’ajat asta tin
ejattal 34ani in konoytsik enché'

—¢Jon' ta jolydmal?

Ték’'oyat enché":

—Ajatik, jala' ka chu'u.

35UK’in tdm jeye na Jesus. 36In
ulu tdm enché' an judiotsik:

—XKa tela'tsik, in k’anidhél t’ajat.

37Por taltsik an judiotsik in ulu
enché"

—Jeché' an inik, xin chu'xindha'
an jok’ol, éawxe' yabwi'ik ne'ech
kin ejto kin jeldha' na Lasaro abal
yab ka chemech?

Ejdha ti it na Lasaro

38Na Jests, k’al yantam i
yajnantsixtaléb, utey xon ti jolidh
na Lasaro. Xon ti k’'wajat jolidh,
ja'ich jun i cholax ch’én ani
paxK’idh k’al jun i t'ujub. 39In ulu
tdm enché' na Jests:

—Ka wék’oytsik an t’ujub.

Utsan enché' k’al na Marta, nin
ixdm an chemélom:

—Ajétik, kaxiyich xéna' nin t’u'dl,
kom ché'ich a K’its4 in ko'ol ti
chemnek.

40Por utsan enché' K’al na Jess:

—¢Yabxe! tu utsdmich ke max i
belom, ne'ech ka chu'tsi tin labidh
t'okét na Dios?

“TWék’oyat tdm an t'ujub xi k’al
ti paxk’idh an j6limtalab, in tela'
walk’i' na Jests ani in ulu enché"

—Tata', tu pidhal ti jalbintsixtalab
abal tin axtsamal. 42U cho'6b alwa'
abal Tat4' ech’ek’i tin axtsal, por
jeché' tu ulal abal tin alwa'bil ejtal
jeché' an atiklabtsik xi jé' k’'wajat

abal kin bela'tsik ke Tata' tin abamal.

43Tam ti ok’on kin ulu jeché', in
ulu kawidh enché"

—iLasaro, ki kale!

44Ejech tdm xi chemnek ani kale,
malidh nin k’ubak ani nin akan
k’al i bolixtalab ani nin 6k’ bolidh
jeye k’al i k'udhk’um. Utsantsik tdm
enché' k’al na Jests:

—Ka wila' ani ka walka'ich ka
k’ale.

U chalpayab xan ti ka uwan abal ka
yak’wan na Jestis
(Mt. 26:1-5; Mr. 14:1-2; Lk. 22:1-2)

45K’al tin kwentak’i xowa' in
chu'utsik in t’aja' na Jesus, yan
an judiotsik xi k’alnek ti junkil an
ta Maria, in bela' na Jests. 46Por
taltsik an judiotsik k’ale kin chu'u
an fariseotsik ani in t’iltsi xowa'
in t’ajdmal na Jests. 47 Tam ti an
fariseotsik ani an ok’lek pale'tsik
in ach’a' jeché', junkun k’al an
Junkulom Awiltaléb ani in ulutsik
enché'

—¢Jant’éy ne'ech ki t’aja'? Jeché'
an inik exom t’ajat in t’ajal yan i
labidh exd4ltsik. 48 Max ki walka' kin
o6ntsi anchan!, k’al ejtal ti ne'ech
ka belan. Ne'ech tdm ka tsich an
awiltalabtsik xi Roma, ne'ech ti
ku pakwtsi an ti pulek at4 xon tu
k’ak’nab na Dios ani ne'ech ti ku
chemdha'.

49Por jun ti éb xi jajé'tsik xu
bijyéb ta Kayfés, xi ja'ich nin
ok’lékil an péle'tsik tam ti jachan' i
tamub, in ulu enché":

—Taté'tsik yab a cho'6b xata',
50nibal a chalpayaltsik ke mas alwa'
abal wawé', ka chemech jin tokot i
inik abal tin kwenta an atiklabtsik
ani yab ku chemdhi ejtal.

51Por na Kayfés yab in ulu jeché'
k’al jajé'k’i tin kwetém chalab;

kom jaja' k’'wajat ti ok’lek pale'tsik
jachan'i tamub, jaxtam ti ijtsin

kin ulu k’al na Dios ke na Jests
ne'ech ka chemdh4 abal ka lo'ey an
judiotsik; 52ani yab tokot ja'k’i, abal
kin junku jeye nin chak&miltsik

na Dios xi k’'wajat tak’i tak’i.

53 Jaxtam, asta tam ti jachan' i kK’ij,
an awiltalabtsik xi Judea in ayaltsik
xan ti kin uwa' abal kin ejto kin
chemdha' na Jesus.

54Na Jests yabich tdm in lej
xalk’al tinbd' ka chu'tat k’al an
judiotsik, kale ba jachan' an
chabdl xi Judea ani k’ale ba jun
i chabdl k’unat ban chab4l xon ti
yab k’wajtsidh, ba jun i bitsow xin
bij Efrain. Taja' ti k’'wajay k’al nin
exédbaliltsik.

55Tam ti jachan' i K’ij, u k'unelich
xowKk’i tin ajibnél an paskwa an
judiotsik ani yan i atiklabtsik xu
k’'wajil ban kwentsaltsik k’alnek
Jerusalén abal kin t’okotsik tinba'
tam yabél wat’enek an paskwa. 3¢In
ayaltsik na Jestis ban pulek atd xon
tu k’ak’néb na Dios ani u kénéxtsik
jan ani jun enché"

—<¢Jant’éy a chalpayaltsik? ¢Awxe!
ne'ech ka tsich an ti ajiblom o
yaba'?

57 An fariseotsik ani an ok’lek
péle'tsik in ulimal ke max jun xita'
in cho'éb xon ti k’'wajat na Jesus,
kin 6lna' abal ka k’ale ti yak’wnal.

Jun i miml&b in joltsi ti niwiytalab
bin 6k’ na Jests
(Mt. 26:6-13; Mr. 14:3-9)
1 Bél u k’ibel akak a k’itsa
abal ka wat’ey an paskwa,
na Jests k’ale Betania xon tu k'wajil
na Lasaro, xi chemnek ani ejdha ti

it k’al na Jests. 2T ajan taja' jun i
k’aptich abal tin k’ak’nabil na Jests;
na Marta u jét’il ani na Lasaro
ja'ich jan ti éb xi buxl ti k’apul
ban mesa k’al na Jests. 3In uldha'
tdm na Maria ch’ejel litro xéna' i
niwiytal&b xi t’ajadh k’al i wich
xin bij nardo. Jeché' an niwiytal4b,
kajbidh t’ajat in jalbil. Na Maria
in mawtsi k’al tin akan na Jests
ani in wayedhantsi k’al nin xi'il.
Putdl an altd niwbé k’al jachan' an
niwiytalab. 4Na Judas Iskariote,
xi ja'ich jeye jan ti éb xi lajuchéb
nin exobaliltsik na Jests, xi k’al ti
ne'ech ka pidhna na Jests abal ka
chemdhad, in ulu tdm enché"

5—¢Jant’6k’i ti yab nujwat jeché'
an niwiytaléb Kk’al 6x i bo' inik i
denariotsik abal ka pidhan an ti
tumin an ch’ojontaltsik?

6Por na Judas yab in ulu jeché'
abal tsubax lejtal tin k’anidhal an
ch’ojontaltsik, in ulu anchan', kom
jaja' ja'ich jun i kwé', ani kom jaja'
in xe'chindhal nin bal an tumin,
in kwé'yal xowa' u balyab taja'.
7Utsan tdm enché' K’al na Jesus:

—Jila' k’'wajat, yab xata' ka utsa';
pos jajé' in ta'pamal jeché' abal
ti kin mawtsi an tu t'u'dl abal ka
k’'wajach t’ojojodh tam kin bajaw
xowk’i ne'ech kin jolyat. 8An
ch’ojontaltsik ech’ek’i ne'ech ka
k’'wajay k’al tatéd'tsik, por Nand',
yab ech’ek’i ne'ech kin k’'wajay k’al
tatd'tsik.

U t’ajnal i kdw abal ka
chemdha na Lasaro
9K’al y4n i judiotsik ti cho'6bné
ke na Jests ta' ti k'wajat Betania
ani k’aletsik taja', yab tokotk’i abal

kin chu'utsik na Jests, anil jeye
abal kin chu'utsik na Lasaro, xi
ejdhats ti it k’al na Jesus. 1°Nin
ok’lékil an péle'tsik in t’aja'tsik i
kéw abal kin chemdha' jeye na
Léasaro, "pos k’al tin kwentak’i
na Lasaro, yan i judiotsik in
pilmédhaltsik tinbd' ani in
beldlichtsik na Jests.

Na Jests ochich ban bitsow
Jerusalén
(Mt. 21:1-11; Mr. 11:1-11; Lk. 19:28-40)
12y4n i atikldbtsik k’alnek
Jerusalén abal kin ajibna'tsik an
paskwa. Tam ti jun tsudhelom in
ach’a'tsik abal na Jesis exomich
ti ulel ba jachan' an bitsow, 13in
peja'tsik i apach’, kale kin bachu
ani in ulaltsik kawidh enché"
—iTi ku lo'6ch xo'! iL&bt’ajadh xi
tal tin bij an Ok’6x1&b! iLébt’ajadh
nin Pulek Tak’ixal an israelitatsik!
14Na Jests in ela' jun i chakam
burru ani puney taja', jelt xan tin
ulal an T’okat Dhuslab enché"
15Yab ki jik’ey, atiklébtsik xi
k’waijil Sién;
ka tela'tsik, nd'ich tal na Pulek
Tak’ixal
punat ba jun i chakam burru.
16Tam ti jachan' i K’ij, nin
exo6baliltsik yab in exbay ejtal
jeché', por més tayil, tam ti na
Jests xalk’antsatich tin labidh
t'okét, in chalpaytsik tdm abal ejtal
jeché' k’'wajat dhutsadh ban T’okat
Dhuslab k’al tin kwenta na Jests
ani anchanich ti tAmnék.

17 An atiklabtsik xi ta' ti k’'wajat
tam ti na Jesus in ejdha’ ti it na
Lasaro ani in utsa' ka kale ban
jolimtalab, in t’ilaltsik xowa' in

chu'imal. '8